
АКАДЕМИЯИ ИДОРАКУНИИ ДАВЛАТИИ НАЗДИ 

ПРЕЗИДЕНТИ ҶУМҲУРИИ ТОҶИКИСТОН  

 

 

Бо ҳуқуқи дастнавис 

 

ТДУ:323:556 (575.3) 

ТКБ:66.3:26.22 (2 тоҷикӣ) 

Қ – 87 

 

 

ҚУВВАТЗОДА САЙДУЛЛО ЗУВАЙД 

 

СИЁСАТИ ОБ ВА ИСТИФОДАИ САМАРАНОКИ 

ЗАХИРАҲОИ ОБӢ ДАР ШАРОИТИ КИШВАРҲОИ 

ОСИЁИ МАРКАЗӢ 
 

ДИССЕРТАТСИЯ 

барои дарёфти дараҷаи илмии доктори илмҳои сиёсӣ аз рӯйи 

ихтисоси 23.00.04. – Проблемаҳои сиёсии муносибатҳои 

байналмилалӣ, инкишофи глобалӣ ва минтақавӣ 

 

Мушовири илмӣ: 

доктори илмҳои сиёсӣ,  

профессор Г.Н. ЗОКИРОВ 

 

 

 

 

 

Душанбе - 2023 



2 

МУНДАРИҶА 

 НОМГӮИ ИХТИСОРАҲО 4 

 МУҚАДДИМА 5 

 ТАВСИФИ УМУМИИ ТАҲҚИҚОТ 21 

БОБИ 
І. 

АСОСҲОИ НАЗАРИЯВӢ – МЕТОДОЛОГИИ 

ТАҲҚИҚИ СИЁСАТИ ОБ ДАР ШАРОИТИ 
МУОСИР 

 

1.1 Таҳқиқи назариявӣ ва методологии сиёсати об ва 
хусусиятҳои асосии он  

38 

1.2 Сиёсати об ҳамчун сиёсати соҳавӣ ва хусусиятҳои 
асосии он дар низоми сиёсии олам 

56 

1.3 Равишҳои консептуалии омӯзиши сиёсати об ва 
хусусиятҳои хоси он....................................................... 

90 

БОБИ 
ІІ. 

СИЁСАТИ ОБ ВА МОҲИЯТИ ОН ДАР ЗАМОНИ 

СОҲИБИСТИҚЛОЛИИ ДАВЛАТҲОИ ОСИЁИ 

МАРКАЗӢ 

 

2.1 Заминаҳои назариявию воқеии ташаккули сиёсати об 
дар минтақаи Осиёи Марказӣ........................................ 

113 

2.2 Мушкилоти асосии захираҳои об ва дарёфти роҳу 

воситаҳои ҳалли онҳо дар кишварҳои Осиёи Марказӣ... 

148 

2.3 Мушкилоти гидроэкологии баҳри Арал ва таъсири 
онҳо дар муносибатҳои байнидавлатии кишварҳои 
Осиёи Марказӣ................................................. 

 

170 

БОБИ 
ІІІ. 

НИЗОЪҲОИ ВОБАСТА БА ОБ ДАР ЗАМОНИ 

СОҲИБИСТИҚЛОЛИИ КИШВАРҲОИ ОСИЁИ 

МАРКАЗӢ 

 

3.1 Низоъҳои вобаста ба об ва сабабу омилҳои асосии 
онҳо .................................................................................. 

195 

3.2 Низоъҳо ва ихтилофоти байнидавлатию минтақавӣ 
вобаста ба об дар Осиёи Марказӣ................................ 

216 

БОБИ 
ІV. 

ДИПЛОМАТИЯИ ОБ ВА ХУСУСИЯТҲОИ 
АСОСИИ ОН 

 

4.1 Дипломатияи об: мазмун, моҳият ва заминаҳои 
ташаккули он................................................................. 

243 

4.2 Мақоми дипломатияи об дар муносибатҳои 
байнидавлатии кишварҳои Осиёи Марказӣ..................... 

260 

4.3 Ҷойгоҳи «Раванди оби Душанбе» дар ҳамгироии 
минтақавӣ ва глобалӣ .................................................. 

280 

БОБИ 
V. 

ДУРНАМОИ РУШДИ СИЁСАТИ ОБ ДАР 

МИНТАҚАИ ОСИЁИ МАРКАЗӢ 

 



3 

5.1 Дурнамои муносибатҳои байнидавлатии кишварҳои 
Осиёи Марказӣ дар масъалаи об дар раванди 
тағйирёбии иқлим ........................................................... 

307 

5.2 Гидрополитика ҳамчун соҳаи нави илмҳои сиёсии 
омехта дар Осиёи Марказӣ ............................................... 

327 

 Хулосаҳо........................................................................... 345 

 Тавсияҳо оид ба истифодаи амалии натиҷаҳои 

таҳқиқот............................................................................ 

348 

 Рӯйхати адабиёт................................................................ 354 

 Интишорот аз рӯи мавзуи диссертатсия......................... 390 

 

 

 

 

 

 

 

 

 

 

 

 

 

 

 

 

 

 



4 

РӮЙХАТИ ИХТИСОРАҲО 

БҲБА (1,2,3,4) – Барномаи ҳавзаи баҳри Арал. 

БРСММ – Барномаи рушди Созмони Милали Муттаҳид.  

БҶ - Бонки Ҷаҳонӣ 

ЗОФ – Захираҳои оби фаромарзӣ. 

ИҲЗО – Идоракунии ҳамгироёнаи захираҳои об. 

ИДМ – Иттиҳоди Давлатҳои Мустақил. 

ИҶШС – Иттифоқи Ҷумҳуриҳои Шуравии Сотсиалистӣ.  

КБҲИЗО - Комиссияи байнидавлатии ҳамоҳангсозии идоракунии захираҳои 

об 

МУ СММ –Маҷмааи Умумии Созмони Милали Муттаҳид. 

НБО – Неругоҳи барқи обӣ.  

ОМ – Осиёи Марказӣ. 

СММ - Созмони Милали Муттаҳид. 

СҶО – Созмон ҷаҳонии озуқаворӣ 

ФУО – Форуми умумиҷаҳонии об. 

ФООУО - Форуми оби Осиё ва Уқёнуси Ором 

СООУО - Саммити оби Осиё ва Уқёнуси Ором 

ХБНА – Хазинаи байналмилалии наҷоти Арал. 

ҲБА – Ҳавзаи баҳри Арал.  

ҲДО – Ҳавзаи дарёи Омӯ.  

ҲДС – Ҳавзаи дарёи Сир. 

ҲРУ – Ҳадафҳои Рушди Устувор.  

ШҶО – Шарикии ҷаҳонии об. 

ШУО – Шурои умумиҷаҳонии об.  

 

 

 



5 

 

МУҚАДДИМА 

Мубрамии мавзуи таҳқиқот. Таҳлили раванди таърихии ташаккули 

муносибатҳо дар соҳаи об нишон медиҳад, ки он ҳамчун сарвати табиӣ  

заминаи бунёдии тамаддуни ҷаҳонӣ  маҳсуб ёфта, аз рушди соҳаи кишоварзӣ  

ва саноат то арзишҳои фарҳангию динии ҷомеаро фаро мегирад. Дар ин 

замина, сиёсати об танҳо фарогири об ва фазои обӣ  нест, балки он субъекти 

муносибатҳои гуногунарса, таъмини ҳаёти осоишта ва устувор мебошад.  

Хосияти об ҳамчун сарвати табиӣ  дар он ифода ёфтааст, ки онро ҳеҷ як 

фард ва давлату ташкилоти дигар наметавонад дар сарҳадҳои маъмурию 

сиёсӣ  нигоҳ дорад. Ин омил боиси ба вуҷуд омадани дарёҳои фаромиллию 

фаромарзӣ  ва ҳавзаҳои ягонаи обӣ  миёни давлатҳо ва минтақаҳои гуногун 

гардидааст. Ин ҳолат обро ба воситаи таъсиррасонии сиёсӣ  миёни 

давлатҳо табдил додааст, ки кишварҳои дар саргаҳи ташаккули захираҳои 

об қарордошта метавонанд болои давлатҳои поёноб ё обистеъмолкунанда 

масъалагузорӣ  кунанд ва ё ба ин восита таъсири сиёсию иқтисодии худро 

расонанд. Дар ҳамин замина об предмети муносибатҳои байналхалқӣ , 

минтақавӣ  ва байнидавлатӣ  гардида, ба масъалаи доимобаррасишавандаи 

чорабиниҳои сиёсӣ  табдил ёфта, мавзуи об яке аз мавзуҳои мубрам ва 

авлавиятдоштаи сатҳи олии сиёсӣ  гардидааст.  

Дар баробари ин, мавҷудияти фазо, ҳавза ва захираҳои ягонаи обӣ  

инсонҳо ва давлатҳоро ба ҳамгироӣ  ва ҳамкорӣ  ҷиҳати истифода ва 

истеъмоли оқилонаю сарфакоронаи об водор сохта, боиси ба вуҷуд 

омадани дипломатияи об гардидааст, ки дар марҳилаи кунунӣ  самти нави 

фаъолияти дипломатӣ  дар низоми дипломатияи ҷаҳонӣ  мебошад. Имрӯ з 

бо назардошти торафт таъсиргузор гардидани омили об ба муносибатҳои 

байналмилалӣ  ва минтақавию байнидавлатӣ  ва тамоюли ташаккул 

доштани ин ҳолат зарурати омӯ зиши ҳамаҷонибаи илмии дипломатияи 

обро ба вуҷуд овардааст. Таҳқиқи илмии мафҳум, моҳият, зарурат ва 

хусусиятҳои хоси дипломатияи об ва муайян намудани ҷойгоҳи он дар 

сохтори илмҳои сиёсӣ  ва низоми муносибатҳои ҷаҳонӣ  муҳим арзёбӣ  карда 

мешавад. Ҳамзамон бо назардошти ҷойгоҳи махсус доштани омили об дар 

муносибатҳои байнидавлатии кишварҳои Осиёи Марказӣ  ва ҳамбастагии 

зиёди обӣ  миёни онҳо зарурати таҳкими ҳамаҷонибаи дипломатияи об дар 

муносибатҳои минтақавию байнидавлатӣ  дар ин паҳнои ҷуғрофӣ  баланд 

арзёбӣ  мегардад.  

Дар ҳолатҳои алоҳида бо сабаби гуногунандешӣ  ва мувофиқат 

накардани манфиатҳо дар ҳавзаҳои ягонаи обӣ  низоъҳои гуногуни обии 

сатҳҳои мухталиф, аз ҷумла низоъҳои маҳаллии обӣ , низоъҳои миллии обӣ , 

низоъҳои байнидавлатии обӣ , низоъҳои минтақавии обӣ  ва низоъҳои 

байналхалқии обӣ  низ сар задаанд. Дар шароити то рафт таъсиргузор 

шудани буҳрони ҷаҳонии об ба ҳаёти ҷомеа эҳтимолияти ба вуқуъ 

пайвастани низоъҳои обӣ  низ зиёд гардида истодааст. Дар чунин шароит 

ва бо дарназардошти таъсири манфии раванди тағйирёбии иқлим ба 

захираҳои об ва коҳишёбии босуръати оби тозаи нӯ шокӣ  дар сатҳи сайёра 

низоъҳои обӣ  ногузир арзёбӣ  мегарданд. Дар дунё шумораи давлатҳои 

мустақилияти обӣ  дошта хеле кам буда, қисми мутлақи давлатҳои ҷаҳон 

дар ҳавзаҳои ягонаи обӣ  ҷойгир буда, миёни ҳам вобастагии зиёди обӣ  

доранд ва ин ҳолат дар сурати зиёд гардидани талабот ба захираҳои об ва 

дар заминаи он рақобат барои он низоъҳои обиро дар ҳар гӯ шаи ҷаҳон ва 

миёни давлатҳои мухталиф ба вуҷуд меорад, ки Осиёи Марказӣ  низ аз 

ҷумлаи чунин минтақаҳо мебошад. Бо назардошти чунин ҳолат омӯ зиш ва 

таҳқиқи ҳамаҷонибаи низоъҳои обӣ  ва муайян намудани ҷойгоҳи он дар 

илми низоъшиносӣ , ҳамзамон арзёбии хусусиятҳои хос, ҷузъҳои таркибӣ  

ва сабабу омилҳои асосии сар задани онҳо ва пешниҳоди роҳу усулҳои 

илман асоснокшудаи ҳалли онҳо зарур мебошад. 

Масъалаи хеле мураккаб ва печида таъмини дастрасии ҷомеа ба оби 

тозаи нӯ шокӣ  ва оби кишоварзӣ  мебошад. Ин масъала дар рӯ зномаи 

ҷаҳонӣ  мавқеи меҳварӣ  дошта, яке аз мақсадҳои асосии ҲРҲ ва ҲРУ-ро 

ташкил менамояд.  

Захираҳои об дар сатҳи сайёра хеле нобаробар ҷойгир шуда, ин 

нобаробарӣ  яке аз сабабҳои асосии дастрасӣ  надоштани қисме аз аҳолии 

ҷаҳон ба захираҳои оби тозаи нӯ шокӣ  ва кишоварзӣ  мебошад. Чунин ҳолат 

боиси зиёдшавии қашоқӣ , паст гардидани сатҳи некуаҳволӣ , боз мондани 

рушди иқтисодию иҷтимоӣ , фавти бармаҳал, махсусан фавти кӯ дакони 

зиёд, пайдоиш ва паҳншавии бемориҳои гуногуни сироятӣ , гурӯ снагӣ  ва 

камбудии маводи озуқаворӣ  дар қисме аз давлатҳои ҷаҳон гардидааст. Ин 

масъала дар пайи як қатор омилҳо беш аз пеш мураккаб гардида истодааст. 

Ҳалли ин масъала дарёфти роҳҳои илман асоснок ва талошҳои 

дастаҷамъонаи ҷомеаи ҷаҳониро тақозо менамояд. 

Ҳамзамон нобаробар ҷойгиршавии захираҳои об дар сатҳи ҷаҳон боиси 

ба вуҷуд омадани вобастагии обӣ  миёни давлатҳои дунё гардида, имрӯ з 

аксари давлатҳои дунё, ҳатто кишварҳои дорои захираҳои азими обӣ  низ 

аз обҳои фаромарзӣ  вобаста мебошанд. Ин вобастагӣ  омили обро дар 

муносибатҳои байналмилалӣ  мубрам гардонида, омӯ зиш ва таҳқиқи 

илмиии ҳамаҷонибаро тақозо месозад.  

Дар қатори дигар манотиқи ҷаҳон кишварҳои Осиёи Марказӣ  низ 

дорои ҳавзаҳои ягонаи обӣ  буда, мушкилоти об яке аз масъалаҳои мубрами 

минтақавӣ  маҳсуб меёбад. Дар Осиёи Марказӣ  тамоми сарватҳои табиӣ , аз 

ҷумла захираҳои об комилан нобаробар ҷойгир шуда, давлатҳои минтақа 

ба кишварҳои болооб ва поёноб ва ба гидродонор ва обистеъмолкунанда 

ҷудо мешаванд. Чунин ҳолат вобастагии доимии байнидавлатиро дар 

минтақа дар соҳаи об ба вуҷуд оварда, омили об дар муносибатҳои 

байнидавлатӣ  ва минтақавии кишварҳои он ҷойгоҳи махсус дорад.  

Баъди барҳам хӯ рдани Иттифоқи Советӣ , ба вуҷуд омадани давлатҳои 

соҳибихтиёр ва аз байн рафтани сохтори ягонаи обию энергетикии 

минтақавӣ  дар Осиёи Марказӣ  кишварҳои он ба мушкилоти муайян рӯ  ба 

рӯ  гардиданд. Дар ин замина кишварҳои минтақа дар давоми зиёда аз ду 

даҳсолаи аввали соҳибихтиёрӣ  новобаста аз бастани шартномаҳо ва 

созишномаҳои зиёди ҳамкорӣ  дар соҳаи об натавонистанд мушкилоти 

истифодаи муштараки захираҳои обро дар минтақа ҳал созанд, ки боиси ба 

вуҷуд омадани ихтилофҳои байнидавлатӣ  дар соҳаи об гардидааст.  

Дар ин давра бар ивази қонунгузории ягонаи замони советӣ  дар соҳаи 

об дар минтақа қонунгузории миллӣ  дар соҳаи об ба вуҷуд меояд, ки ҳар 

як давлати минтақа захираҳои обро сарвати миллӣ  арзёбӣ  намуда, боиси 

пайдоиши ихтилофҳои ҳуқуқӣ  болои захираҳои об мегардад.  

Дар ин баробар дар минтақа рушди босуръати демографӣ  мавҷуд буда, 

дар пайи он талабот ба истифодаи бевоситаи об ва маводи озуқаворӣ  

тамоюли рӯ зафзун дорад. Барои қонеъ гардонидани талаботи рӯ зафзуни 

аҳолии минтақа ба маводи озуқа майдони заминҳои кишт низ зиёд гардида 

истодааст, ки боиси афзоиш ёфтани талабот ба оби кишоварзӣ  шудааст. 

Ҳамзамон, минтақа дар ҳоли рушди босуръати иқтисодию саноатӣ  қарор 

дошта, истифодаи об дар соҳаи саноат низ беш аз пеш афзуда истодааст.  

Дар баробари афзоиши босуръати талабот ба об дар ҳамаи соҳаҳои 

ҳаёти ҷомеа захираҳои об дар минтақа бо шиддат коҳиш ёфта истодаанд, 

ки ҳолати мазкур метавонад буҳрони минтақавии обиро дар пай дошта 

бошад. Тағйирёбии иқлим низ таъсири манфии худро ба захираҳои оби 

минтақа расонида, пиряхҳо, ки сарчашмаи асосии захираҳои об дар Осиёи 

Марказӣ  маҳсуб меёбанд бо суръати баланд об шуда истодаанд.  

Ҳолати кунунӣ  нишон медиҳад, ки мушкилоти вобаста ба об аз қисмҳои 

таркибии зерин иборат буда, он дар давлатҳо ва минтақаҳои гуногун дар 

шаклҳои мухталиф зоҳир мегардад: 

- мушкилоти миқдори об. Мушкилоти аввалиндараҷаи вобаста ба об ин 

масъалаи миқдори об, яъне норасоии об, алалхусус оби тозаи нӯ шокӣ  

мебошад. Тибқи маълумоти Созмони Умумиҷаҳонии Озуқаворӣ  дар 

шароити имрӯ з ҳар як шахс барои нӯ шидан, омода кардани хӯ рок ва 

гигиенаи шахсӣ  дар як шабонарӯ з ба ҳисоби миёна аз 20 то 50 литр об ниёз 

дорад. Аммо тақрибан як миллиард нафар одамон дар ҷаҳон имкони 

дастрасӣ  ба ин миқдор оби тозаи нӯ шокиро надоранд;  

- сифати об. Қисми дигари мушкилоти вобаста ба об ин сифати об, яъне 

ифлосшавии босуръати манбаъҳои оби тоза, махсусан ҷӯ ю дарёҳо, 

алалхусус дарёҳои фаромарзӣ  ва дигар сарчашмаҳои оби тозаи нӯ шокӣ  

мебошад. Тибқи маълумоти Ташкилоти Умумиҷаҳонии Тандурустӣ , 

тақрибан 2,1 миллиард нафар дар ҷаҳон дастрасии комил ба манбаъҳои 

оби тозаи нӯ шокӣ  надошта, аз манбаъҳои обҳои ғайристандартӣ  истифода 

менамоянд; 

- коҳишёбии оби тозаи нӯшокӣ. Яке аз қисмҳои таркибии дигари 

мушкилоти об камшавии босуръати захираҳои оби тозаи нӯ шокӣ  мебошад. 

Имрӯ з дар пайи омилҳи антропогенӣ  ва раванди тағйирёбии иқлим 

коҳишёбии босуръати захираҳои оби тозаи нӯ шокӣ  ва обшавии босуръати 

пиряхҳо ба қайд гирифта шудааст, ки ин ҳолат буҳрони ҷаҳонии обро дар 

пай дорад; 

- идоракунии об. Қисми дигари таркибии мушкилоти обро идоракунии 

об ташкил менамояд. Идоракунӣ  истифода ва истеъмоли ғайриоқилонаи 

захираҳои об яке аз сабабҳои асосии ба вуҷуд омадани мушкилоти об 

мебошад. То имрӯ з консепсияҳои гуногуни идоракунии захираҳои об таҳия 

гардидаанд, аммо татбиқи амалии онҳо дар сатҳи зарурӣ  қарор надорад. 

Аз ҷумлаи чунин консепсияҳо идоракунии ҳавзавӣ  ва идоракунии 

ҳамгироёнаи захираҳои об мебошад, ки воситаи асосии аз байн бурдани 

мушкилоти идоракунии захираҳои об ва ба роҳ мондани муносибати 

оқилона дар ин самт мебошад. Ҳамзамон дар баробари идоракунии 

захираҳои об, идоракунии талабот ба об низ зарур буда, омӯ зиши 

ҳамаҷонибаро талаб менамояд;  

- нобаробар ҷойгиршавии захираҳои об дар сатҳи ҷаҳон. Захираҳои об, 

махсусан захираҳои оби тозаи нӯ шокӣ  дар сатҳи сайёра нобаробар ҷойгир 

шуда, сабаби асосии маҳдуд гардидани дастрасии қиме аз аҳолӣ  ба он 

гардидааст. Дар бисёри давлатҳо ва минтақаҳои ҷаҳон миқдори захираҳои 

оби тозаи нӯ шокӣ  ба рушди демографӣ  ва иқтисодию иҷтимоии онҳо 

мувофиқат намекунад ва миқдори захираҳои оби мавҷуда нисбат ба 

талаботи аҳолии онҳо ба маротиб кам ва ё ночиз мебошад.  

Қисмҳои таркибии дигари мушкилоти вобаста ба об ин мушкилоти 

соҳавии вобаста ба об мебошанд: 

- афзоиши босуръати демографӣ. Рушди босуръати демографӣ  дар сатҳи 

ҷаҳон ва давлатҳову минтақаҳои алоҳида боиси ба маротиб зиёд гардидани 

талабот ба об гардидааст. Омили демографӣ  яке аз сабабҳои меҳварии 

мушкилоти об дар ҷаҳон мебошад;  

- рушди соҳаи кишоварзӣ ва зиёд гардидани майдони заминҳои кишти 

обёришаванда. Рушди босуръати демографӣ  дар баробари зиёд гардидани 

талабот ба истеъмоли бевоситаи об, инчунин талаботро ба маводи озуқа 

низ зиёд менамояд. Афзоиши бамаротиби талабот ба маводи озуқа 

зарурати зиёд намудани масоҳати майдони заминҳои кишт ва рушд 

бахшидани соҳаи кишоварзиро ба вуҷуд меорад, ки дар навбати худ 

талабот ба об низ ба маротиб зиёд мегардад. Соҳаи кишоварзӣ  аз соҳаҳои 

асосии истифодабаранда ва истеъмолкунандаи захираҳои оби тоза 

мебошад ва дар ин самт ҷойи аввалро ишғол менамояд. Имрӯ з яке аз 

ҳадафҳои асосӣ  ҳам дар сатҳи ҷаҳон ва ҳам кишварҳои алоҳида таъмини 

амнияти озуқаворӣ  мебошад, ки дастёбӣ  ба он аз ҳар ҷиҳат ба таъмини 

дастрасии комил ба об дар соҳаи кишоварзӣ  вобаста мебошад;  

- рушди босуръати ҳамаи соҳаҳои саноат. Соҳаи саноат баъд аз соҳаи 

кишоварзӣ  дуюмин соҳаи аз ҳама зиёд истифодабарандаи об мебошад. 

Соҳаҳои саноат аз соҳаи саноати хӯ рокворию сабук то саноати кимёвию 

атомӣ  миқдори азими оби тозаи нӯ шокиро истифода менамоянд, ки яке аз 

сабабҳои сар задани мушкилоти норасоии об дар сатҳи сайёра маҳз рушди 

босуръати ҳамин соҳа мебошад. Дар ин соҳа ҳангоми истифодаи об арзиши 

иқтисодии он умуман ба инобат гирифта намешавад ва аз соҳаҳои асосии 

ифлоскунандаи ҳаҷми азими оби тозаи ошомиданӣ  мебошад;  

- рушди босуръати соҳаи гидроэнергетика. Рушди босуръати демографӣ , 

саноат ва технологияи коммуникатсионӣ  талаботро ба қувваи барқ ба 

маротиб зиёд намудааст. Яке аз соҳаҳои асосии таъминкунандаи ҷомеа бо 

қувваи барқ маҳз соҳаи гидроэнергетика мебошад, ки бе рушд бахшидани 

он аксари давлатҳои дунё имкони тараққӣ  додани соҳаҳои иқтисодию 

иҷтимоӣ  ва таъмини некуаҳволии сокинони худро надоранд. Ҳамзамон бо 

густариш ёфтани мушкилоти экологӣ , тағйирёбии иқлим зарурати гузариш 

ба сарчашмаҳои барқароршаванда ва безарару бепартови истеҳсоли 

қувваи барқро ба вуҷуд овардааст, ки яке аз чунин соҳаҳо маҳз соҳаи 

гидроэнергетика мебошад. Рӯ й овардани ҷомеаи ҷаҳонӣ  ба иқтисодиёти 

«сабз» ва бепартов талаботро ба ин соҳа боз ҳам зиёд гардонидааст. Рушд 

бахшидани соҳаи гидроэнергетика дар кишварҳои дорои ҳавзаи ягонаи 

обӣ  ва дарёҳои фаромарзӣ  мухолифатҳоро миёни ин соҳа ва соҳаи 

кишоварз ва миёни давлатҳои болооб ва поёноб ба вуҷуд овардааст. Аммо 

тибқи ҳадафҳои ҷаҳонӣ  ва вазъи экологии сайёра рушд бахшидани ин соҳа 

ногузир арзёбӣ  гардида, муттаҳидии амалкардҳои муштараки ҳамаи 

ҷонибҳо, алалхусус ҷониби давлатҳои поёноб ва болообро миёни 

кишварҳои дорои ҳавзаи ягонаи обӣ  тақозо менамояд;  

- мураккабшавии вазъи экологӣ ва густариш пайдо кардани мушкилоти 

гидроэкологӣ. Мушкилоти экологӣ  аз ҷумлаи мушкилоти мураккаби 

ҷаҳони имрӯ з маҳсуб ёфта, қисми мутлақи он бевосита ба масъалаҳои об 

вобастаанд. Махсусан мушкилоти гидроэкологӣ , ки дар пайи идоракунӣ  ва 

истифодаи ғайриоқилонаи захираҳои об, ҳамзамон муносибати дағалона 

ба табиат ба вуҷуд омадаанд ба ҳаёти ҷомеа ва сатҳи зиндагии аҳолӣ  

таъсири манфии зиёд расонида истодаанд. Мушкилоти гидроэкологӣ  

муносибати оқилона ва эҳтиромонаро ба захираҳои об тақозо намуда, 

дахлнопазир будани «ҳақи табиат»-ро болои захираҳои об нишон медиҳад. 



12 

Инсоният дар таърихи ҳастии худ дағалтарин муносибатро миёни 

сарватҳои табиӣ  ба об раво дидааст, ки яке аз омилҳои асосии ба вуҷуд 

омадани мушкилоти гидроэкологӣ  гардидааст. Аз ин рӯ  зарур аст, ки бо 

коркард ва дарёфти роҳу усулҳои илман асоснокшуда, муносибати инсонро 

бо об тағйир додан лозим аст. 

Маҷмуи мушкилоти болозикри соҳаи об дар Осиёи Марказӣ  ҷой дошта, 

онҳо таъсири бевоситаи худро ба тамоми равандҳо ва муносибатҳои 

сиёсию ҷмъиятӣ  мерасонанд. Ин ҷиҳат рӯ змаррагӣ  ва муҳимияти таҳқиқи 

ҳамаҷониба ва касбии онро нишон медиҳад. Бо дарназардошти ҳолати 

мазкур омӯ зиш ва таҳқиқи ҳамаҷонибаи сиёсати об ва истифодаи 

самараноки захираҳои об дар минтақа зарур арзёбӣ  гардида, мубрамияти 

мавзуи таҳқиқшаванда инчунин ба омилҳои зерин таҳлил ва тавсиф 

мегардад: 

-  омӯ зиши ҳамаҷонибаи омили об ва ҷойгоҳи он дар рушди тамаддуни 

ҷаҳонӣ  ва таҳкими давлат зарур мебошад; 

- сиёсати об, моҳият, мазмун ва хусусиятҳои он дар сатҳи зарурӣ  то 

ҳанӯ з дар сатҳи илмҳои муосир мавриди омӯ зиш ва натиҷагирӣ  қарор 

нагирифтаанд; 

- омили об дар ташаккул ва инкишофи муносибатҳои байнидавлатӣ , 

минтақавӣ  ва глобалӣ  ба сатҳи зарурии омӯ зиш ва таҳқиқи ҳамаҷониба 

нарасидааст; 

- ҷойгоҳи об ва мақоми захираҳои обӣ  дар рӯ зномаи сиёсии олами 

муосир мавриди таҳқиқоти зарурии илмӣ  қарор дода нашудааст; 

- буҳрони ҷаҳонии об ба рушди иқтисодию иҷтимоӣ , сатҳи некуаҳволӣ  

ва амнияти ҷомеа таъсири манфӣ  расонида, андешидани чораҳои дахлдор 

ва қабули қарорҳои сиёсии илман асоснокшударо талаб менамояд; 

- Осиёи Марказӣ  дорои як қатор мушкилоти гидроэкологӣ  буда, 

таъсири он ба амнияти иқтисодию иҷтимоӣ  ва сиёсии минтақа бештар ҳис 

карда мешавад; 

- мушкилоти мавҷудаи обӣ  амалҳои муштарак ва ҳамгироии 

байнидавлатӣ  ва минтақавиро тақозо намуда, аҳамияти муколама ва 

дипломатияи обро мубрам мегардонад. Бо назардошти ин омӯ зиш, таҳқиқ 

ва арзёбии ҷойгоҳи дипломатияи об дар таъмини амнияти обӣ  зарур 

мебошад; 

- Ҷумҳурии Тоҷикистон давоми даҳсолаи сеюм аст, ки силсилаи 

иқдомот ва ташаббусҳои ҷаҳониро дар соҳаи об бо дастгирии созмонҳои 

байналмилалӣ  ва кишварҳои ҷаҳон пеш мебарад ва он ҳамчун «Раванди 

оби Душанбе» аз ҷониби ҷомеаи ҷаҳонӣ  эътироф гардидааст. Омӯ зиш ва 

арзёбии илмии силсилаи ташаббусҳои байналмилалии Тоҷикистон дар 

соҳаи об ва «Раванди оби Душанбе» дар ҳамгироии минтақавию 

байналмилалӣ  дар соҳаи об ва рушди дипломатияи об муҳим мебошад; 

- захираҳои оби Осиёи Марказӣ  маҳфуз дар хушкӣ  буда, дар раванди 

тағйирёбии иқлим осебпазир ба ҳисоб меравад ва ин ҳолат андешидани 

тадбирҳои муштараку дастаҷамъии ҳамаи кишварҳои минтақаро дар роҳи 

ҳифзи захираҳои об тақозо менамояд; 

- таҳияи заминаҳо, сохтори таркибӣ  ва ба роҳ мондани омӯ зиши 

«Гидрополитика» ҳамчун курси махсус ва дар оянда ба сифати фанни 

алоҳидаи таълимӣ  ва соҳаи нави илмҳои сиёсӣ  дар мактабҳои олии 

Тоҷикистон ва кишварҳои дигари минтақа дар доираи ихтисосҳои 

мувофиқ зарур мебошад.  

Тамоми омилҳои болозикр, ки шарҳи мухтасарашон рафт зарурати 

омӯзиши мақом ва ҷойгоҳи сиёсии обро дар низоми давлатсозию 

кишвардорӣ, тамаддунсозӣ ва ҳамгироии байнидавлатию минтақавӣ ва 

байналмилалӣ ба вуҷуд оварда, баррасии илмии тамоми ҷанбаҳои сиёсии 

обро тақозо менамояд.  

Дараҷаи таҳқиқи мавзуи илмӣ. Мавзуи об инъикоси худро дар 

сарчашмаҳои гуногуни илмӣ ёфта, таърихи тӯлонӣ дорад. Вобаста ба он 

дар марҳилаҳои гуногунии таърихӣ таҳқиқотҳои мухталиф сурат 

гирифтаанд. Бисёре аз таҳиқотҳои таърихии анҷомёфта масъалаҳо 

обёрию наҳрсозӣ, азхудкунии захираҳои об, рушди соҳаи нақлиёти обӣ, 

гидроэнергетика ва масъалаҳои географию экологиро дар бар мегиранд. 

Бо назардошти фароилмӣ будани мавзуи мазкур гурӯҳбандии адабиёти 

истифодашуда ба таври зайл зарур шуморида мешавад.  

Ба гурӯҳи аввал баромадҳо, маърӯзаҳо ва пешниҳоду ташаббусҳои 

Асосгузори сулҳу ваҳдати миллӣ, Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон дохил гардидаанд.1 Дар онҳо 

самтҳои асосии сиёсати давлатии Ҷумҳурии Тоҷикистон, ки мақсадҳои 

асосии давлати муосири Тоҷикистон, низоми татбиқи онҳо, дарёфти роҳу 

воситаҳои ҳалли масъалаҳои муҳимтарин ва мушкилтарини локалӣ, 

минтақавӣ ва сайёравӣ ба таври барҷаста нишон дода мешаванд.   

Гурӯҳи дуюми адабиётро асарҳои илмӣ, динию мафкуравӣ ва 

маънавие ташкил медиҳанд, ки дар онҳо таълимоти мухталифи ташаккул 

ва рушди захираҳои обӣ ва истифодаи самараноки онҳо нишон дода 

шудаанд. Яке аз аввалин муҳаққиқоне, ки дар бораи моҳият, мазмун, 

                                                           
1 Ниг.: Раҳмонов Э. Нигоҳе ба таърих ва тамаддуни ориёӣ [Матн] / Э. Раҳмонов. – Душанбе: Ирфон, 

2006. – 372 с.; Раҳмон Э. Уфуқҳои истиқлол [Матн] / Э. Раҳмон. – Душанбе, 2018. – 270 с.; Суханронӣ дар 
кушодашавии Форуми байналмилалӣ оид ба масъалаҳои оби тоза, ш.Душанбе, 30.08.2003. [Манбаи 
электронӣ], Сарчашма: http://president.tj/; Суханронӣ дар Конфронси байналмилалӣ оид ба ҳамкории 

минтақавӣ дар ҳавзаҳои дарёҳои фаромарзӣ, ш. Душанбе, 30 май – 1 июни соли 2005 [Манбаи 
электронӣ]// Сарчашма: http://president.tj/; Суханронӣ дар Конфронси байналхалқӣ бахшида ба коҳиш 
додани хавфи офатҳои табиии марбут ба об, ш. Душанбе, 26.06.2008. [Манбаи электронӣ]. Сарчашма: 

http://www.president.tj/node/; Суханронӣ дар маросими ифтитоҳи Конференсияи байналмилалии сатҳи 
баланд оид ба ҳамкорӣ дар соҳаи об, ш.Душанбе, 20.08.2013 [Манбаи электронӣ] // Сарчашма: 

http://president.tj/; Суханронӣ дар Симпозиуми байналмилалии сатҳи баланд оид ба ҳадафи шашуми 
рушди устувор – «Таъмини дастрасии ҳамагон ба об ва беҳдошт», ш.Душанбе, 09-10 августи соли 2016 
[Манбаи электронӣ] // Сарчашма: http://president.tj/; Суханронӣ дар вохӯрӣ бо намояндагону фаъолони 

ҷомеаи кишвар 12.05.2018, ш.Душанбе. Сарчашма: http://www.prezident.tj(санаи воридшавӣ: 20.05.2018); 
Суханронӣ дар ҷаласаи Панели сатҳи баланд оид ба масъалаҳои об ва иқлим, ш.Душанбе, 02 ноябри 
соли 2021 [Манбаи электронӣ] // Сарчашма: http://president.tj/; Суханронӣ дар ҷаласаи Конфронси 
Гeнeралии ЮНEСКО дар масъалањои вобаста ба таѓйирёбии иќлим. – Франсия, 12.11.2019. [Манбаи 
элeктронї]. – URL: www.president.tj; Суханронӣ дар Конфронси байналмилалии бахшида ба татбиќи 
амалии 10-солаи «Амалиёти об барои њаёт». – Душанбe, 08.06.2010. [Манбаи элeктронї]. – URL: 
www.president.tj; Суханронӣ дар Конфронси байналмилалии сатњи баланд доир ба љамъбасти раванди 
татбиќи амалии Дањсолаи байналмилалии амал «Об барои њаёт», солњои 2005 – 2015. - Душанбe, 
09.06.2015. [Манбаи элeктронї]. – URL: www.prezident.tj; Суханронӣ дар Форуми панљуми љањонии об. 
– Туркия, 16.03.2009. [Манбаи элeктронї]. – URL: www.president.tj; Суханронӣ дар Форуми 
умумиљањонї оид ба масъалањои об. – Корeя, 12.04.2015. [Манбаи элeктронї]. – URL: www.president.tj; 
Суханронӣ дар чорабинии “Дар љустуљўи њамбастагї байни энeргия ва об: Синeргия байни Њадафњои 
шашум ва њафтуми рушди устувор”. – Иёлоти Муттањидаи Амрико, 23.03.2018. [Манбаи элeктронї]. – 
URL: www.president.tj 

http://www.president.tj/
http://www.president.tj/
http://www.president.tj/
http://www.president.tj/
http://www.president.tj/

хусусиятҳо ва аҳамияти об барои инсон ва инкишофи ҷомеа ибрози назар 

намудааст Фалес мебошад. Ба андешаи ӯ “тамоми мавҷудот аз кадом яке 

чизҳои аввалин, ё об пайдо шудаанд. Ҳама чиз аз ҳамин манбаи аввал 

пайдо мегардад. Худи Замин дар болои об қарор гирифтааст.”1 Ҳамин 

тавр, ҳанӯз дар Юнони қадим, махсусан, намояндагони мактаби милет дар 

бораи об, моҳият ва хосиятҳои асосии он ба таври дақиқ андешаронӣ 

менамуданд, ки чунин сатҳи муносибатҳо аз пешрафти донишҳо ба таври 

қавӣ дарак медоданд.  

Дар таҳқиқи масъалаҳои об В.И. Вернадский хизмати шоиста 

намудааст. Ӯ ҳамчун асосгузори мактаби илмии Геохимияи обҳои табиӣ 

дар фаҳми моҳият ва хусусиятҳои обҳолатҳои гуногунро амиқ гардонид. 

Дар маҷмуъ минералогияи обро ҳамчун системаи ягона дар тамоми 

сайёра тавсиф намудааст. Ба андешаи ӯ “ҷисми табиие вуҷуд надорад, ки 

бо вай дар таъсирррасонӣ ба равандҳои асосиигеологӣ, бузургтарин 

баробар гардад.”2 

Ба гурӯҳи мазкур инчунин асарҳои муҳаққиқоне ворид гардидаанд, ки 

дар асоси муносибати қавии илмӣ пайдоиш, моҳият, аҳамияти ҳаётии об, 

давраҳои ташаккули азхудкунию идоракунии об, бунёди аввалин 

инфрасохтори обтаъминкунӣ дар заминаи нишондодҳо ва дархостҳои 

тамаддунҳои мухталиф инъикос намудаанд. Бахусус, китобҳои Авесто, 

Қуръон ва таълифоти олимону муҳаққиқони барҷаста Л. И. Мечников, К. 

А. Витфогел ва Б. Ғафуров ва дигарон аҳамияти барҷастаро касб 

намудаанд.3 

Гурӯҳи сеюми адабиёти истифодашударо санадҳои сиёсӣ, меъёрию 

ҳуқуқӣ, конститутсияҳои кишварҳои Осиёи Марказӣ ва қонунҳои соҳавии 

                                                           
1 Краткий очерк истории философии. –М.: “Мысль”, 1981. - С.50. 
2 Вернадский В.И. История природнҷх вод. –М.: Наука, 2003. С.751 
3 Ниг.: Авесто. Яшто. С.21. Сарчашма: https://royallib.com/book/neizvesten avtor/avesta. html#google 
_vignette (санаи воридшавӣ: 25.01.2020).Қуръони карим (асл ва матни тарҷумаи тоҷикӣ). – [Матн]/ 
Душанбе: «Ирфон», 2007.- 616с.; Мечников Л. И. Цивилизация и великие исторические реки 
(географическая теория прогресса и социального развития). Статьи /ЛИ Мечников – М.: “Прогресс 
Пангея”, 1995; Виттфогелль К.А. Деспотизм Востока. Сравнительное исследование тотальной власти. 
«Sixth printing»., march 1967; Ғафуров Б. Тоҷикон/ [Матн] Б. Ғафуров. - Душанбе: “Ирфон”, 2010.  

https://royallib.com/book/neizvesten%20avtor/avesta.%20html#google _vignette
https://royallib.com/book/neizvesten%20avtor/avesta.%20html#google _vignette

онҳо вобаста ба об, созишномаҳо ва шартномаҳои байнидавлатӣ ва 

минтақавию байналмилалии танзимкунандаи муносибатҳои обӣ, 

қатъномаҳо ва эъломияҳои СММ ва дигар ташкилотҳои байналхалқӣ дар 

соҳаи об, истифодаи оқилонаи захираҳои обӣ ва санадҳои қабулнамудаи 

ниҳодҳои минтақавию глобалии татбиқкунандаи сиёсати обро фаро 

мегирад*.  

Ба гурӯҳи чоруми манбаъҳо ва адабиёти илмию тавсифӣ  таълифотҳои 

олимону муҳаққиқони илмҳои сиёсӣ ва донишҳои дигари иҷтимоию 

гуманитарӣ ворид мешаванд, ки онҳо заминаи асосии методологӣ ва 

амалии таҳқиқи сиёсии об ва масъалаҳои марбут ба истифодаи 

самараноки захираҳои обӣ гардидаанд. Ин гурӯҳ, асосан аз муҳаққиқони 

ватанӣ таркиб ёфтааст, ки бевосита дар доираи ба ҳисоб гирифтани 

моҳият ва хусусиятҳои (локалии) маҳаллии масъалаҳо таҳқиқотҳо анҷом 

додаанд. Гурӯҳи мазкурро корҳои анҷомдодаи муҳаққиқон Г. Н. 

Зокиров1, С. С. Ятимов2, А.И. Искандаров3, С.И. Шарипов,4 А. Ш. 

Қурбонов5, М. У. Хидирзода6, Р. Қ. Алимов7, Ҳ. С. Саидов7, Р. Ҷ. 

                                                           
*Номгӯи пурраи онҳо дар рӯихати адабиёт нишон дода шудааст. 
1 Зокиров, Г.Н. “Минтақаи кӯҳистон” ҳамчун доктринаи геополитикии инкишофи Ҷумҳурии 

Тоҷикистон. [Матн] / Г.Н. Зокиров. - Душанбе, 2017. –С. 22-25; Боз вай. “Хуросони Бузург”. [Матн] / 
Г.Н. Зокиров. – Душанбе, 2021. –С. 144; Боз вай. Сиёсатшиносӣ. Қисми ⅠⅠ. [Матн] / Г.Н. Зокиров. 
Душанбе, 2019. –С. 581-582; Боз вай. Геополитика [Матн] / Г.Н. Зокиров. – Душанбе: 2009 –С.300-301.  
2 Ятимов, С.С. Таҳлили стратегӣ ва ояндабинии сиёсӣ[Матн]/ С.С. Ятимов. – Душанбе, 2015. – 144с. Боз 
вай. Идеология ва манфиати миллӣ [Текст]/ – С.С. Ятимов. – Душанбе, 2015. – 191с. 
3 Искандаров А. И. Интеграционные процессы в государствах Центральной Азии (на примере 
Республики Таджикистан и Туркменистана): дис…кан полит. наук. [Текст]/ А. И.Искандаров.- Душанбе, 
2002, 172с.  
4 Шарипов С.И., Некоторые проблемы внешней политики Таджикистана в контексте современных 
тенденций в ЦА//Региональная интеграция Центральной Азии: проблемы и перспективы .-Душанбе: 
«Ирфон», 2006. 
5 Курбонов А. Ш. Реформирование института образования в условиях трансформации таджикского 
общества (социально- философский анализ). дис ... док. фил. наук. [Текст]/ А. Ш. Курбонов. –Душанбе, 
2010. 
6 Хидирова М. У. Институт лидерства в контексте трансформационного общества (на материалах 
Республики Таджикистан). дис ... док. фил. наук. [Текст]/ М. У. Хидирова - Душанбе.- 2009. - 231с. 
7 Алимов Р. К. Стратегическое партнерство Таджикистана (РТ) и Китая (КНР): международно-
политические, экономические и гуманитарные измерения. дис... док. полит. наук. [Текст]/ Р. К. Алимов. 
– М.,  2014. - 356с; Он же. Междeyнародный год пересной воды. – Душанбе: «ООО Поликомп», 2004. - 
308с. 
7 Саидов Х. С. Полиэтнические общества Востока: общее и особенное в этнонациональных процессах 
Афганистана и Ирана. дис…док. полит. наук. [Текст]/ Х. С. Саидов.- Душанбе, 2010. - 465с. 

Ҳайдаров1, Ш. Шоисматуллоев2, З. М. Курбонова 3, Холиқӣ А., Н. 

Раҳимов4 П.А. Маҳмадов5 фаро мегирад. Гурӯҳи мазкур то ҳадди имкон 

тавонистааст, масъалаҳо, мухолифатҳо ва мушкилоти сиёсат дар бораи об 

ва роҳҳои истифодаи самараноки захираҳои обиро дар минтақаи Осиёи 

Марказӣ ва махсусан, Ҷумҳурии Тоҷикистон нишон диҳанд ва дар 

мавриди мазкур тавсияҳои судманд пешниҳод намоянд.  

Гурӯҳи панҷум адабиёти истифодашуда фарогири таълифоти олимону 

муҳаққиқоне мебошад, ки мафҳум, моҳият, мазмун ва хусусиятҳои сиёсати 

об, раванди таҳия ва амалигардонии онро дар ҷомеаҳои мухталиф шарҳу 

тавзеҳ додаанд. Намояндагони гурӯҳи мазкур масъалаҳои об ва 

истифодаи онро бо масъалаҳои рушди геополитикӣ пайваст намудаанд. 

Гидрополитикаро тавсиф ва тасниф намуда, аҳамияти онро дар рушди 

геополитикии олами муосир, пеш аз ҳама, барои минтақаи Осиёи 

Марказӣ нишон додаанд. Ба ин гурӯҳ асарҳои Р. Ҷ. Ҳайдаров, 

С.З.Куватов6, Дж. Уотербери7, В. Демидов8, В. Каширин9, Д. Бабаян10,                                                                           

                                                           
1 Хайдаров Р. Дж. Влияние процесса глобализации на трансформацию таджикского общества. дис ... 
док. фил. наук. [Текст]/ Р. Дж. Хайдаров.- Душанбе, 2007.- 265с. 
2Шоистматуллаев Ш. Таджикистан в зеркале преемственности и смены поколения. [Текст]/ Ш. 
Шоистматуллаев. - Душанбе: “Ирфон”, 2006.-320с. 
3 Курбонова З.М. Особенности разрешения конфликтов и конфликтогенных ситуаций в условиях 
изменяющегося мира (на материалах центральноазиатских республик). диссертатция…доктора 
политических наук. [Текст]/ З.М. Курбанова. Душанбе.-2020. 330с.  
4 Холиқӣ А., Раҳимов Н. Захираҳои об – сарчашмаи низоъ, [Манбаи электронӣ] /А Холиқӣ, Н. Раҳимов 
Душанбе, 2004. – С.4. 
5 Маҳмадов П. А. Информационная безопасность в системе политической коммуникации: состояние и 
приоритеты обеспечения (на материалах государств Центральной Азии). дися ... док. полит. 
наук.[Текст]/ П. А. Маҳмадов..- Душанбе:-2018.- 323с. 
6 Хайдаров Р. ДЖ., Куватов С. З. Водные ресурсы как геополитический фактор в системе современных 
международных отношений.[Текст]/Р.Дж. Хайдаров, С.З. Куватов.// Паёми Донишгоҳи миллии 
Тоҷикистон – 2018. -№11. -С. 249-254. 
7 Уотербери Дж.. Гидрополитика Нилской долины. [Электроный ресурс]/Источник: www.cawater-
info.net. (дата обращения: 18.06.2021). 
8 Демидов В. «Гидрополитика и водопользование в бассейне Иртыша: проблемы и угрозы» 
[Электроный ресурс] Источник: http://bsk.nios.ru/ (дата обращения:15.07.2021) 
9 Каширин В. Гидрополитика: вода как экономический, политический и стратегический ресурс.[Текст]/ 
В. Каширин. – М., 2013. - 412с., Он же. Время гидрополитики, или Тайная власть воды [Текст]// В. 
Каширин. – М., 2011. - 386с. 
10 Бабаян Д. «Поднебесная гидрополитика» [Электроный ресурс] источник: https://www.ng.ru/nauka/ 
(дата посящения 15.07.2021); Он же. Гидрополитика – ключевое направление геополитики 
Турции//.[Электроный ресурс] Источник: https://newsarmenia. am/news/analytics/analytics-20100316-
42216986/ (дата посящения 06.11.2020); Он же. Гидрополитика азербайджано – карабахского 
конфликта.[Текст]/ Д. Бабаян. – М.,– Ереван, Де –факто, 2019. С.9. 

https://newsarmenia/

В. Г. Литуев1, П. Х. Самедов, Ю. К. Абдулла2, К. Г. Муратшина3, В.И. 

Данилов-Данилян, К.С. Лосев4 дохил гардидаанд.  

Ба гурӯҳи шашум адабиёте ворид карда шудаанд, ки ҷанбаҳои ҳуқуқии 

идоракунии захираҳои оби фаромарзиро мавриди омӯзиш ва 

натиҷагириҳо қарор додаанд. Ба ин гурӯҳ таълифотҳои А. Ш. 

Джайлообаев5, А. Я. Капустин6, А. К. Карлиханов7 У. А. Мансуров8, С. Д. 

Махкамбаев9, Г. Н. Петров10, Ю. Х. Рисбеков11, А. Молдобаев12 дохиланд. 

Онҳо кӯшиш намудаанд, ки масъалаҳо ва мухолифатҳои обии минтақаро 

дар маркази таваҷҷуҳ қарор дода, роҳу воситаҳои танзими онҳоро нишон 

диҳанд.   

Гурӯҳи ҳафтум таҳқиқотҳоеро фаро мегирад, ки ба масъалаи 

идоракунии захираҳои об, махсусан, идоракунии дарёҳои фаромарзӣ 

нигаронида шудаанд. Ба ин гурӯҳ корҳои илмӣ-таҳқиқотии Ҳ. А. 

                                                           
1 Литуев В. Г. Геополитические аспекты современной гидрополитики. дис ... кан. полит. 
наук.[Текст]/В.Г. Литуев. – М., 2008. - 165с. 
2 Самедов П. Х., Абдулла Ю. К. Гидрополитика Каспийского моря; Отношения Турция – Азербайджан-
Грузия// [Текст] П.Х. Самедов, Ю. К. Абдулла - Анкара, «Doğu Kütüphanesi», 2017, - 280с.  
3 Муратшина К. Г. Гидрополитика России, Казахстана и КНР: тест на добрососедство. [Электроный 
ресурс] Источник: netrefs.ru/aktualenie-problemi-mejdunarodnih-otnoshenij. html?page=2 (дата посящения 
12.05.2020). 
4 Данилов-Данильян В.И., Лосев К.С. Потребление воды: экологический, экономический, социальный 
и политический аспекты [Электроный ресурс]/ Институт водных проблем РАН. – М.: Наука, 2006. 
Источник: http://www.iwp.ru. (дата посящения: 15. 10.2021). 
5 Джайлообаев А. Ш. Некоторые аспекты вопроса права собственности на водные ресурсы в 
Центральной Азии// «Вода и рынок». - СПб., изд. Политехнического университета, 2005. – С.179-191. 
6 Право на водные энергетические ресурсы в современно международном праве// Сб. тез. докл. 
Международной конференции по сокращению стихийных бедствий, связанных с водой. – Душанбе: 
«Азия - Принт» 2008. С. 58-60.  
7 Карлыханов А. К. Управление водными ресурсами и водное право.[Текст]/ А. К. Карлыханов./Мат-лы 
научно - практич. конфер., посвящ. 10 - летию МКВК. - Алматы, 2002. С.175-180. 
8  Мансуров А. Международно - правовая позиция Таджикистана в области водопользования. // Сб. тез. 
докл. Меджунар. конфер. по сокращении стихийных бедствий, связанных с водой. – Душанбе:«Азия - 
Принт», 2008. - С. 74-75. 
9 Махкамбаев С. Д. Принципы использования трансграничных вод в международном праве. // Изв. АН 
РТ, отдел, общественных наук, 2011, №3. - С.116-119. 
10 Петров Г. Н. Правовой режим водохранилищ комплексного назначения на трансграничных реках. // 
Экономика Таджикистана: стратегия развития. 1999 , № 3. - С. 98-113. 
11 Рысбеков Ю. Х. Трансграничные ресурсы Центральной Азии: политические и правовые аспекты 
бесконфликтного использования. - Ташкент, 2008.-С. 150-162.  
12 Молдобаев А. Международная договорно-правовая база государств Центральной Азии в области 
управления трансграничными водными ресурсами. Аналитический центр «Prudent Solutions» 
[Электроный ресурс]//  Источник: http://analitika.org/ca/water-and-energetics (дата обращения: 14.04.2020) 

Одинаев1, А. Т. Салохиддинов, Р.К. Икрамов, М. Н. Тимирова2, З. В. 

Кобулиев3, Н. К. Носиров4, Г.Н. Петров, Х.М. Ахмедов5, В.А. Духовний, 

В.И. Соколов6, У. И. Муртазаев, М. С. Мавлони7, Р. Д. Маргерум, Д. 

Уиталл8, Г. Ролл9, Н.И. Горошков10, Д. М. Маматканов, Ҳ.С. Сафиев, А.О. 

Аминҷонов М.Б. Каримов11, Л. В. Бажанова12 ворид карда шуданд.  

                                                           
1 Одинаев Х. А. Совершенствование управления водными ресурсами в регионе: бассейновый подход 
//Вестник ТНУ. Серия экономических наук. – Душанбе, СИНО, 2015,- № 2/2(161). - 324.с. (С.3-8); Он же. 
Развитие региональной экономической интеграции в условиях Центральной Азии: 
водноэнергетический аспект //Вестник Российско-Таджикского славянского университета. - Душанбе, 
2016, № 3(54).4.1. - С.8-13; Рогунская ГЭС: история проектирования, выгоды эксплуатации и проблемы 
достройки. /Вестник Таджикского национального университета. Серия экономических наук. – 
Душанбе, «СИНО», 2011. - № 5. - С. 15-21; Проблемы совершенствования управления трансграничным 
водопользованием в условиях Центральной Азии //Вестник Таджикского национального  университета. 
Серия экономических наук. - Душанбе: «СИНО», 2012. - № 2/8(100).- С. 3-11; Проблемы и перспективы 
водно-энергетической интеграции стран Центральной Азии/Вестник Таджикского государственного 
университета коммерции. - Душанбе, 2012,- № 1(2). - С. 46-56; Пути улучшения использования 
трансграничных водных ресурсов в условиях Центральной Азии/ Вестник Таджикского национального 
университета. Серия экономических наук. – Душанбе, СИНО, 2012. - № 2/7(98). - С. 3-7; Экосистемные 

Азии//Актуальные проблемы развития экономики и образования/Матер. 4-й межд. научно-
практической конференции. (г.Душанбе, ТГУК, 2-3 июня 2016 г.). - Душанбе, ТГУК, 2016. - С.- 11-14. 
2 Салохиддинов А. Т., Икрамов Р.К., Тимирова М. Н. Управление водными ресурсами. [Текст]/А.Т. 

3 Кобулиев, З. В. Физико-химический анализ важнейших экологических параметров загрязнения рек 

университета. Серия естественных наук. -2018, № 2. -С.-103-107; Кобулиев З.В. Сезонные изменения 
физикохимических параметров воды в реках южных отрогов гиссарского хребта [Текст]// Х.Ш. 
Гулахмадов, Ф. Нуриддини, З.В. Кобулиев // Вестник Таджикского национального университета. Серия 
естественных наук. - 2018. - №2. - С. 128-136; Кобулиев, З.В. Интегральная оценка качества воды реки 

и примеры [Электроный ресурс] Источник: Гульнара Ролл,  ЕЭК ООН Gulnara.Roll@unece.org. 
10 Горошков Н.И. Глобальное водное партнёрство. Руководство по интегрированному управлению 

Гурӯҳи ҳаштуми адабиёт фарогири масъалаҳои гидроэкологӣ буда, 

таҳқиқотҳоеро муттаҳид намудааст, ки асосан ба мушкилоти 

гидроэкологии Осиёи Марказӣ, алалхусус ба мушкилоти экологии баҳри 

Арал нигаронида шудаанд. Корҳои илмӣ – таҳқиқотии А. Г. Бабаев, А. Р. 

Медеу, Х. М. Мухаббатов, А. С. Салиев, Х. У. Умаров, А.А. Эргешов1, К. 

Ларинов2, Ю. Шадиметова3, К. Л. Валентини, Э.Э. Оролбаев, А. К. 

Абилгазиева4 Б. Садбаев5, Н. Ф. Газаловский6 фарогири масъалаи мазкур 

мебошанд.  

Гурӯҳи нуҳум таҳқиқотҳоро доир ба низоъҳо ва ихтилофҳои обӣ фаро 

мегирад. Дар ин самт олимону муҳаққиқон О. А. Бояркина7, С.С. Жилцов, 

И.С. Зонн8, В. Л. Аваков, Н. К. Арбатова, В. Я. Гантман9, Б.В. Коваленко, 

А.И. Пирогов, О.А. Рижов10, Х. Хатами, П. Глейк11, Т. Ле-Хуу12, А. 

Куртов13, 

                                                           
ресурс] Источник:http://ecogosfond.kz/wp-content/uploads/2019/07 CA.D.236-Transgranichnye-vodnye-
resursy-Centralnoj-Azii-i-problemy-jeffektivnogo-ispolzovanija.pdf (дата обращения 02.08.2021) 
1 Бабаев А. Г., Медеу А. Р., Мухаббатов Х. М., Салиев А. С., Умаров Х. У., Эргешов А.А. 
Географические аспекты экологически сбалансированного развития стран Центральной Азии [Текст]// 
А. Г. Бабаев, А. Р. Медеу, Х. М. Мухаббатов, А. С. Салиев, Х. У. Умаров, А.А Эргешов. Известия РАН, 
серия географическая, 2009, №3 С. - 42-47. 
2 Ларинов К. Трансграничные воды Центральной Азии: место Кыргызстана в деятельности по спасению 
Арала [Электроный ресурс]// Источник: cabar.asia/ru /transgranichnye-vody-tsentralnoj-azii-mesto-
kyrgyzstana-v-deyatelnosti-po-spaseniyu-arala (дата обращения 25.01.2021). 

устойчивого развития [Текст]//Ю Шадиматова.  - Вена, 2007. С-3. 
4 Валентини К. Л., Оролбаев Э.Э., Абылгазиева А. К. Водные проблемы Центральной Азии[Текст]// К.Л. 
Валентини, Э.Э. Оролбаев, А.К Абылгазиева. – Бишкек, 2004. – 142 с. 
5 Садбаев Б. Водохранилища Узбекистана — убийцы Аральского моря[Электроный ресурс]// Источник: 
http://www.newscentralasia.net/2011/07/14 (дата посящения 02.02.2022) 
6 Газаловский Н. Ф. Аральский кризис: причины возникновения и пути выхода[Текст]// Н. Ф. 
Газаловский, - М.: “Наука”, 1990. – С. 36. 136с. 

2015. - 160 с. 
8 Жильцов С.С., Зонн И.С. Борьба за воду / С.С. Жильцов, И.С. Зонн [Текст]// .- М., 2008. – № 3. – С. 49-
62. 
9 Аваков В. Л., Арбатова Н. К., Гантман В. Я. Международные конфликты современности [Текст]// В.Л. 
Аваков, Н.К. Арбатова, В.Я. Гантман и др. –М., 1983. С.- 250. 
10 Коваленко Б.В., Пирогов А.И., Рыжов О.А. Политическая конфликтология[Текст]//Б.В. Коваленко, 
А. И. Пирогов, О. А. Рыжов. – М., 2002. С.- 92. 

Международная безопасность. 1993.Т. 18.  № 1. – С.90. 

водных ресурсов. Журнал водных ресурсов Экономической и социальной комиссии ООН для Азии и 
Тихого океана (ЭСКАТО ООН) [Текст]//. Т. Ле-Хуу №ST/ESCAP/SER.C/210, 2001 г. – С. -1–13. 

Н. Глебова1 таҳқиқот анҷом додаанд.  

Гурӯҳи даҳумро таҳқиқотҳо дар мавриди ҳамкориҳо, ҳамгироӣ ва 

дипломатияи обро фаро гирифта, аз ҷониби Я.Э. Пулатов2, С. Рахимов3, 

А. Ибодуллозода4, Ю.Х. Рысбеков5, А. Б. Лихачева6, Г. Ч. Акунова7, Х. 

Юнусов8, Д.Р. Зиганшина9 таълиф шудаанд. Онҳо корҳои муайянеро ба 

анҷом расонидаанд.  

Гурӯҳи ёздаҳуми таҳқиқотҳо ба масъалаи норасоии об ва 

нишондодҳои таъмини дастрасии ҷомеа ба об равона гардидааст. Дар ин 

самт М. Фалкенмарк10, Л. Олссон11, Т.А. Волф, Б. Шира Йоффе, М. 

Джордано12, К. Фритсше, Г. Исаева, А. Маас, Л. Рюттингер13 корҳои 

таҳқиқотӣ анҷом додаанд.  

Баррасии адабиёти истифодашуда собит менамояд, ки масъалаҳои об, 

истифодаи захираҳои обӣ ва тавассути он таъмини инкишофи мутаносиби 

минтақавӣ таваҷҷуҳи муҳаққиқони соҳаҳои гуногуни донишҳои 

Институт водных проблем, гидроэнергетики и экологии Национальной академии наук Таджикистана. 
[Электронный ресурс]// Источник: http://www.eecca-water.net › file › pulatov (дата посящения 20.02.22). 
3 Рахимов С. Вода должна быть инструментом для сотрудничества [Электроный ресурс]// www.cawater-
info.net/bk/water_law/pdf/taj_rahimov.pdf (дата обращения 08.10.2021). 
4 Ибодуллозода А. Фаъолияти байналмилалии Ҷумҳурии Тоҷикистон дар самти таъмини амнияти 
энергетикии Осиёи Марказӣ: дис ... док. илмҳои таърих. 07.00.15/.[Матн]./А. Ибодуллозода].- Душанбе, 
2021.- 328с. 
5 Рысбеков Ю.Х. Трансграничное сотрудничество на международных реках: проблемы, опыт, уроки, 
прогнозы экспертов [Текст]/ Ю.Х. Рысбеков.- Ташкент, 2009, - С-14 
6 А. Б. Лихачева Дефицит воды как фактор современных международных отношений. [Текст]// А. Б. 
Лихачева: дис.... кан. пол. наук. – М., 2015. 
7 Акунова Г. Ч. Особенности водной дипломатии в Центральной Азии. Проблемы постсоветского 
пространства [Текст]// Г. Ч. Акунова. – М., 2021, Post-Soviet Issues 2021;8(2):229-241. С -230. 
8 Юнусов Х. Трансграничное водное сотрудничество в Центральной Азии: помогает ли европейский 
опыт решить проблему? [Электронный ресурс]// Источник: www.seneca-eu.net/ru/blog_ru (дата 
посещения: 11.01.2022). 
9 Зиганшина Д.Р. Роль водной дипломатии в обеспечении водной безопасности: обзор современной 

12 Вольф Т.А., Шира Йоффе Б., Джордано М. Международные воды: индикаторы для определения 

Орегон, ЮНЕСКО-МГП, 2002. -30с. 
13 Фритцше К., Исаева Г.,. Маас А, Рюттингер Л. Влияние изменения климата на систему взаимосвязей 

муосирро ба худ кашидааст. Аммо адабиёти сиёсии заруриро пайдо 

кандан номумкин аст, ки проблемаҳои муосири минтақавию сайёравии 

инкишофро вобаста ба масъалаҳои об ва захираҳои обӣ дар сатҳи зарурӣ 

мавриди таҳлил ва натиҷагирӣ қарор дода бошанд. То онҳо тавонанд 

монеаҳои рушди устувори давлатҳо ва минтақаҳоро бартараф намоянд. 

Аз ин ҷост, ки таҳқиқи сиёсати об ҳамчун соҳаи нави илмҳои сиёсӣ ва 

истифодаи самарабахши натиҷаҳои он аҳамияти муҳими илмию 

назариявӣ ва амалӣ пайдо менамоянд.  

Робитаи таҳқиқот бо барномаҳо ва ё мавзуҳои илмӣ. Кори илмии 

мазкур дар асоси нишондодҳои қарори Ҳукумати Ҷумҳурии Тоҷикистон 

«Дар бораи самтҳои афзалиятноки таҳқиқоти илмӣ ва илмию техникӣ дар 

Ҷумҳурии Тоҷикистон барои солҳои 2021-2025» аз 26 сентябри соли 2020, 

№503 омода гардида, масъалаи мавриди таҳқиқот қарор гирифта, ба 

гурӯҳи масъалаҳои муҳимми сиёсӣ, манфиатҳои миллӣ ва рушди 

давлатдории миллӣ нигаронида шудааст. Ҳамзамон таҳқиқоти 

диссертатсионӣ тибқи нақшаи дурнамои фаъолияти кафедраи 

сиёсатшиносӣ ва робита бо ҷомеа ва Маркази омӯзиши «Мактаби 

давлатдории Эмомалӣ Раҳмон» дар Академияи идоракунии давлатии 

назди Президенти Ҷумҳурии Тоҷикистон омода гардидааст.  

ТАВСИФИ УМУМИИ ТАҲҚИҚОТ 

Мақсади таҳқиқотро муайян кардани мазмун, моҳият, хусусиятҳо ва 

самтҳои инкишофи сиёсат дар бораи об, тафсилоти нақши омили об, 

низоми истифодаи захираҳои обӣ ва таъсири мушкилоти об ба 

муносибатҳои байнидавлатии кишварҳои Осиёи Марказӣ ташкил 

медиҳанд. 

Вазифаҳои таҳқиқот. Ҷиҳати ноил гардидан ба мақсади таҳқиқот 

вазифаҳои зерин мавриди иҷро қарор дода шуданд: 

- омӯзиш ва таҳқиқи асосҳои таърихии пайдоиш ва ташаккули 

муносибатҳои обӣ ва дар ин замина муайян кардани мафҳум, моҳият, 

мазмун, мундариҷа ва хусусиятҳои сиёсати об; 

- пайгирии ташаккули сиёсати об дар низоми сиёсии ҷаҳони муосир 

ва минтақаи Осиёи Марказӣ; 

- таҳқиқи нақши омили об дар муносибатҳои байнидавлатӣ, 

минтақавӣ ва байналмилалӣ; 

- таҳқиқи мафҳум, моҳият ва хусусиятҳои дипломатияи об; 

- омӯзиши низоъҳои обӣ, сабабу омилҳои асосии сар задани онҳо ва 

роҳҳои ҳалли онҳо; 

- арзёбии мушкилоти минтақавии вобаста ба об ва таъсири он ба 

муносибатҳои байнидавлатӣ дар Осиёи Марказӣ; 

- муайян кардани қонуниятҳои асосии таъсири сохтории норасоии об 

ба равандҳои сиёсӣ ва иқтисодӣ дар Осиёи Марказӣ; 

- арзёбии мушкилоти гидроэкологӣ ва таъсири манфии он ба амнияти 

минтақавӣ ва муносибатҳои байнидавлатӣ дар Осиёи Марказӣ; 

- омӯзиши аҳамияти «Раванди оби Душанбе» дар ҳамгироии 

минтақавӣ ва байналмилалӣ дар соҳаи об; 

- арзёбии ҳамгунасозии қонунгузории миллии кишварҳои Осиёи 

Марказӣ дар соҳаи об; 

- дарёфт ва пешниҳоди роҳҳои натиҷабахши танзим, идоракунӣ ва 

истифодаи захираҳои об дар асоси консепсияи ҷаҳонии ҳамгироӣ дар 

соҳаи об дар Осиёи Марказӣ; 

- муайян намудани дурнамои ҳамкории обии Тоҷикистон бо 

кишварҳои Осиёи Марказӣ дар шароити тағйирёбии иқлим ва коҳиш 

ёфтани захираҳои об; 

- омӯзиши афкори гидрополитикии олимону муҳаққиқон ва ба низом 

даровардани донишҳо вобаста ба сиёсати об ва истифодаи захираҳои обӣ. 

Объекти таҳқиқотро захираҳои оби минтақа, ҳолат, мушкилоти 

идоракунӣ, истифода ва таъсири он ба муносибатҳои байнидавлатии 

кишварҳои Осиёи Марказӣ ташкил медиҳанд.  

Мавзуи таҳқиқотро сиёсат дар бораи об ва низоми истифодаи 

захираҳои обии минтақаи Осиёи Марказӣ ташкил медиҳанд. 

Фарзияи таҳқиқот. Таҳқиқи масъалаҳои об ва истифодаи самараноки 

он дар минтақаи Осиёи Марказӣ яке аз проблемаҳои марказии инкишоф 

ва рушди муносибатҳои байниҳамдигарии халқҳо ва давлатҳои он 

мебошад. Таъмини инкишофи муътадил ва босуботи минтақа ба ҳалли 

масъалаҳои мазкур пайвасти ногусастанӣ доранд.   

Кишварҳои минтақаи Осиёи Марказӣ ба давлатҳои гидродонор ва 

вобастаи обҳои фаромарзӣ ҷудо гардида, дар муносибатҳои гуногунарсаи 

байнидавлатӣ ва минтақавӣ масъалаҳои вобаста ба об афзалияти 

аввалиндараҷа доранд. Он заминаи бунёдӣ барои дастёбӣ ба рушди 

устувор маҳсуб ёфта, асоси расидан барои зиндагии шоиста мебошад. 

Бо ба инобат гирифтани омилҳои болозикр дипломатияи об ва 

ташаккул додани он дар минтақаи Осиёи Марказӣ аҳамияти махсус 

дошта, татбиқи ҳамаҷонибаи он ҳам дар сатҳи байнисоҳавӣ ва ҳам 

байнидавлатию минтақавӣ зарур буда, заминаи бунёдӣ ҷиҳати пешгирии 

ихтилоф ва низоъҳои обӣ ҳангоми истифодаи муштараки захираҳои оби 

фаромарзӣ маҳсуб меёбад. 

Бо дарназардошти ин, давлатҳои минтақаро зарур аст, ки бо истифода 

аз тамоми заминаҳо ва имкониятҳои мавҷуда барои татбиқи принсипҳои 

дипломатияи об, таҳкими ҳамгироии байнидавлатӣ ва минтақавӣ дар 

соҳаи об, ташаккули заминаҳои институтсионалии пешбурди сиёсати об 

ва коҳиш додани таъсири манфии пайомадҳои тағйирёбии иқлим ба 

захираҳои оби минтақа кӯшиш намуда, барномаю стратегияҳои илман 

асоснокшудаи минтақавиро таҳия ва амалӣ созанд. 

Асосҳои назариявии таҳқиқотро мубрамияти масъалаҳои вобаста ба 

об барои кишварҳои Осиёи Марказӣ ва ҷойгоҳи об дар ҳамгироии 

байнидавлатӣ дар минтақа ташкил менамояд. Инчунин, таҳқиқи 

заминаҳои таърихии пайдоиш ва ташаккули донишҳои сиёсӣ вобаста ба 

об, ҷойгоҳи об дар пайдоиш ва рушди давлат ҳамчун ниҳоди асосии 

системаи сиёсии ҷомеа, зарурати таҳқиқи илмии мушкилоти вобаста ба об 

ва таъсири манфии он ба ҳаёти ҷомеа ва рушди устувори давлатҳо, сиёсати 

об, дипломатияи об, низоъҳои обӣ ва ҳамгироӣ дар соҳаи об дар Осиёи 

Марказӣ дар шароити муосир аҳамияти назариявии онро нишон медиҳад. 

Усулҳои таърихӣ, умумимантиқӣ, системавӣ, таҳлилӣ ва қиёсӣ 

имконият доданд, ки маҷмуи донишҳои сиёсӣ вобаста ба об ва захираҳои 

об сохторбандӣ карда шаванд, сиёсати об ва қисмҳои таркибии он – 

дипломатияи об, низоъҳои обӣ, ҳамгироӣ дар соҳаи об дар шакли 

консепсияи мукамал таҳия гардад.  

Хулоса ва натиҷаҳои илмии бадастомада дар раванди таълим аз рӯйи 

ихтисоси дипломатияи об, низоъшиносӣ, минтақашиносӣ, таҳияи 

стратегия ва барномаҳои давлатию минтақавӣ ва ҳалли мушкилоти 

марбут ба об метавонанд ба таври васеъ истифода гарданд. 

Асосҳои методологии таҳқиқот. Дар раванди таҳқиқот аз методҳои 

таърихӣ, системавӣ, муқоисавӣ, институтсионалӣ, таҳлил, синтез ба таври 

васеъ истифода гардидааст, ки имкон дод дар асоси сарчашмаҳои расмӣ 

ва илмӣ, маводи иттилоотӣ, оморӣ, инчунин коркарди консептуалии 

олимону мутахассисони ватанӣ ва хориҷӣ омӯзиши маҷмӯйӣ ва 

динамикии объект ва предмети таҳқиқот анҷом дода шуда, унсурҳои 

муҳимтарин ва муносибатҳои онҳо муайян карда шавад. Бо назардошти 

фароилмӣ будани масъалаҳои вобаста ба об аз методҳои байнифаннӣ низ 

истифода гардидааст. Ҳамзамон, дар баробари истифодаи методҳои 

сиёсию байнифанӣ, инчунин гидрополитика дорои методҳои хоси худ - 

идоракунии дохилидавлатӣ, идоракунии ҳавзавӣ, идоракунии ҳудудӣ - 

маъмурӣ, идоракунии системавӣ, идоракунии маҷмӯӣ, идоракунии 

ҳамгироёнаи обӣ, муколамаи обӣ мебошад, ки дар таҳқиқот ба таври 

васеъ истифода гардидаанд. 

Навгонии илмии таҳқиқот дар он зоҳир мегардад, ки масъалаи сиёсати 

об бори нахуст дар Тоҷикистон ба таври васеъ мавриди таҳқиқи илмӣ 

қарор дода шудааст ва омили об дар муносибатҳои байнидавлатӣ ва 

минтақавии кишварҳои Осиёи Марказӣ мавриди арзёбӣ қарор 

гирифтааст. Раванди таърихии пайдоиш ва ташаккули сиёсати об, 

ҷойгоҳи он дар сиёсати дохилӣ ва хориҷии давлат ва аҳамияти он дар 

таъмини амнияти миллию давлатӣ таҳқиқ гардидааст.  

Масъалаи буҳрони ҷаҳонии об, ҷойгоҳи мавзуи об дар рӯзномаи 

сиёсии ҷаҳон, амнияти обӣ ва ҷанбаҳои сиёсии идоракунии захираҳои об 

таҳлили илмӣ гардидаанд. Ҳамзамон навгонии илмии таҳқиқот бо 

нуқтаҳои зерин шарҳ дода мешавад: 

- бори нахуст мафҳум, моҳият ва хусусиятҳои сиёсати об мавриди 

таҳқиқи васеи илмӣ қарор гирифтааст; 

- консепсяҳои идоракунии захираҳои об аз нуқтаи назари илмҳои 

сиёсӣ мавриди таҳқиқ қарор дода шудааст; 

- ҷойгоҳ ва нақши омили об дар муносибатҳои байнидавлатии 

кишварҳои Осиёи Марказӣ омӯхта шудааст;  

- таъсири хоси иқтидори обии Тоҷикистон ба муносибатҳои 

байнидавлатии кишварҳои Осиёи Марказӣ ва нақши он дар таҳкими 

сулҳу субот дар минтақа муайян гардидааст; 

- мушкилоти гидроэкологии минтақавӣ ва таъсири он ба 

муносибатҳои байнидавлатӣ ва амнияти миллии кишварҳои Осиёи 

Маркзӣ баррасӣ гардидааст; 

- мақоми конститутсионӣ захираҳои об дар кишварҳои Осиёи 

Марказӣ мавриди арзёбӣ қарор дода шудааст; 

- масъалаи зарурати ҳамгунасозӣ (конвергенсияи) қонунгузории 

миллии кишварҳои Осиёи Марказӣ дар соҳаи об пешниҳод карда 

шудааст; 

- бори нахуст низоъҳои обӣ ва ихтилофҳои вобаста ба он, сабабу 

омилҳо ва хусусиятҳои хоси онҳо миёни кишварҳои Осиёи Марказӣ аз 

ҷиҳати илмӣ мавриди таҳқиқи васеъ қарор гирифтааст; 

- дипломатияи об, мафҳум, моҳият ва зарурати он мавриди таҳқиқи 

илмӣ қарор дода шуда, он ҳамчун самти нави фаъолияти дипломатӣ дар 

муносибатҳои байналмилалӣ муайян гардидааст: 

- аҳамият ва зарурати ташаббусҳои байналмилалии Тоҷикистон дар 

соҳаи об ва «Раванди оби Душанбе» ҳамчун платформаи ҳамгироии 

минтақавӣ ва байналмилалӣ дар соҳаи об аз ҷиҳати илмӣ омӯхта шудааст; 

- таъсири манфии тағйирёбии иқлим ба захираҳои об, коҳишёбии 

босуръати захираҳои об, обшавии босуръати пиряхҳо ва таъсири манфии 

ин раванд ба муносибатҳои байнидавлатии кишварҳои Осиёи Марказӣ 

мавриди баррасӣ қарор дода шудааст; 

- таҳлили маҷмуии таъсири омилҳои демографӣ, иқтисодӣ, аграрӣ, 

саноатӣ ва раванди тағйирёбии иқлим ба сиёсати оби кишварҳои Осиёи 

Марказӣ гузаронида шудааст; 

- бори нахуст донишҳои гидрополитикӣ ба системаи муайяни илмӣ 

дароварда шуда, омӯзиши «Гидрополитика» ҳамчун курси махсус ва 

баъдан фанни таълимӣ пешниҳод гардида, сохтори таркибии он мушаххас 

карда шуда, он ҳамчун шохаи нави илмҳои сиёсӣ мавриди арзёбии илмӣ 

қарор дода шудааст; 



28 

- барои ошкор намудани мазмуни мафҳум ҳамчун амалияи мантиқӣ 

таърифи сиёсати об, дипломатияи об, низоъҳои обӣ ва «Раванди оби 

Душанбе» коркард гардидааст; 

- дурнамои сиёсати минтақавии обии кишварҳои Осиёи Марказӣ ва 

роҳҳои ҳалли мушкилоти вобаста ба об дар минтақа нишон дода шудааст; 

- муқаррар шудааст, ки сиёсати оби Тоҷикистон имрӯз барои таъмини 

суботу амният дар минтақаи Осиёи Марказӣ аҳамияти хоси стратегӣ 

дошта, истифодаи оқилонаи ва эҳтиром ба манфиатҳои тарафайни обӣ 

вазифаи аввалиндараҷаи кишварҳои минтақа дар роҳи таъмини амнияти 

обӣ мебошад. 

Нуқтаҳои ба ҳимоя пешниҳодшаванда:  

1. Об дар рушди тамаддуни инсонӣ ва пайдоишу ташаккули давлат 

ҷойгоҳи махсус дошта, аввалин шаҳрҳо, давлатҳо ва тамаддунҳо дар 

соҳили дарёҳо ва баҳру уқёнусҳо ба вуҷуд омада ташаккул ёфтаанд. Тибқи 

сарчашмаҳои таърихӣ ва асотирию динӣ инсон аз замонҳои қадим нисбат 

ба об эҳтироми хосса зоҳир менамуд ва онро муқаддас дониста, парастиш 

мекард. Дар ин баробар инсонҳо арзиши ҳаётии обро ҳанӯз дар қарнҳои 

ибтидоӣ хуб дарк намуда, ба он арҷгузорӣ мекарданд. Дар ҳамаи 

давраҳои таърихӣ инсонҳо кӯшиш намудаанд, ки имкониятҳо ва 

қобилияти идоракунии захираҳои обро дар худ ташаккул диҳанд. Ин 

кӯшишҳо боиси ба вуҷуд омадани системаҳои ирригатсионӣ гардида, дар 

заминаи он тамаддуни кишоварзӣ ба вуҷуд омада, ҷомеа рушд кардааст. 

Ҳамзамон кӯшиши идоракунии захираҳои об, махсусан бунёди 

инфрасохтори ирригатсионӣ фаъолияти дастаҷамъонаро тақозо 

менамояд, ки ин раванд боиси муттаҳидии ҷомеа ва ба вуҷуд омадани 

халқиятҳои тавонманд гардидааст. 

2. Пайдоиши давлатҳои гуногун дар соҳили дарёҳо, баҳру уқёнусҳо 

боиси ба вуҷуд омадани муносибатҳои обӣ ва инкишоф ёфтани омили об 

дар муносибатҳои байнидавлатӣ гардидааст. Раванди мазкур сабаби 

пайдоиши сиёсати об гардида, ихтиёрдорӣ, идоракунӣ ва истифодаи 

захираҳои об ба яке аз самтҳои асосии фаъолияти давлатдорӣ аз замонҳои 

тамаддуни кишоварзӣ то кунун ба ҳисоб меравад. Пайдоиши давлатҳои 

зиёди миллӣ, рушди босуръати демографӣ, кишоварзию обёрӣ ва соҳаи 

саноат талаботро ба захираҳои об зиёд намуда, давра ба давра заминаи 

ташаккули ҳамаҷонибаи сиёсати об ва муносибатҳои обӣ миёни халқу 

миллатҳо ва давлатҳо мегардад.  

3. Аз замони тамаддуни кишоварзӣ то кунун масъалаи об дар 

муносибатҳои байналхалқӣ ҷойгоҳи хосса дошта, мавзуи об дар рӯзномаи 

сиёсии ҷаҳон аҳамияти махсус дорад. Ҷиҳати ба танзим даровардани 

муносибатҳои байналмилалӣ дар соҳаи об аз ҷониби ниҳодҳои 

байналмилалӣ, алалхусус СММ даҳҳо қатъномаҳо ва эъломияҳо қабул 

гардидаанд, ки мубрам будани мавзуи обро нишон медиҳад. Новобаста аз 

талошҳои зиёд мушкилоти об мубрам, мураккаб ва ҳалношуда боқи 

монда, дарёфти роҳҳои илман асосноки амалҳои дастаҷамъонаро тақозо 

месозад. Бо ин мақсад аз ҷониби СММ ҲРУ барои давраи то соли 2030 ва 

ҲРҲ қабул карда шудаанд, ки кишварҳои аъзо уҳдадориҳои муштаракро 

ба зимма гирифтаанд.  

4. Дар Осиёи Марказӣ низ бо пайдоиши давлатҳои миллӣ, алалхусус 

баъди соҳибихтиёр гардидани онҳо масъалаи об ба омили асосии 

муносибатҳои байнидавлатӣ дар минтақа табдил ёфта, рақобат барои 

идоракунӣ, ихтиёрдорӣ ва истифодаи захираҳои об зиёд мегардад. Дар ин 

давра заминаҳои сиёсию ҳуқуқии пешбурди сиёсати об дар сатҳи миллӣ ва 

низоми муносибатҳои байнидавлатии минтақавӣ ташаккул ёфта, ҷойгоҳи 

он дар сиёсати дохилӣ ва хориҷии ҳамаи давлатҳои Осиёи Марказӣ 

мушаххас мегардад.  

5. Баъди ба даст овардани соҳибихтиёрӣ қонунгузории миллии соҳаи 

об дар давлатҳои Осиёи Марказӣ давра ба давра ташаккул ёфта, об дар 

минтақа мақоми конститутсионӣ пайдо менамояд ва дар сатҳи қонуни 

асосии ҳамаи кишварҳои он сарвати миллӣ арзёбӣ мегардад. Дар сатҳи 

конститутсияи кишварҳои минтақа сарвати миллӣ эълон шудани 

захираҳои оби фаромарзӣ яке аз сабабҳои халалдор гардидани 

муносибатҳои обии байнидавлатӣ ва минтақавӣ дар Осиёи Марказӣ 

мегардад. Ҳолати мазкур зарурати арзёбии илмии пешниҳодоти 

мушаххасро ҷиҳати ҳамгунасозии қонунгузории миллии давлатҳои Осиёи 

Марказӣ дар соҳаи об тақозо менамояд.  

6. Истифодаи ғайриоқилона, муносибати дағалона ва истифодаи 

«ҳақи табиат» боиси ба вуҷуд омадани мушкилоти азими гидроэкологӣ 

гардида, зиндагии осоиштаи ҷомеаро халалдор сохта, таҳдид ба амнияти 

давлату миллатҳо гардидааст. Дар ин замина буҳрони ҷаҳонии об ба 

вуҷуд омада, захираҳои оби мавҷуда талаботи рӯзафзуни демографӣ ва 

иқтисодию иҷтимоии ҷомеаро ба об қонеъ карда наметавонад. 

Коҳишёбии бамаротиби захираҳои об ва истифодаи ғайриоқилонаи он 

дар Осиёи Марказӣ боиси ба вуҷуд омадани мушкилоти мураккаби 

гидроэкологӣ гардидааст. Дар ин минтақа ҳанӯз аз нимаи дуюми қарни 

XX истифодаи аз меъёр зиёди об ва бе инобати «ҳақи табиат» дар соҳаи 

кишоварзӣ ба роҳ монда шуда, сабаби хушк гардидани баҳри Арал 

мешавад. Имрӯз мушкилоти гидроэкологӣ ба сатҳу сифати зиндагӣ ва 

некуаҳволии сокинон, рушди иқтисодию иҷтимоии давлатҳо ва амнияти 

минтақавӣ таъсири манфӣ расонида истодаст. Чунин вазъият зарурати 

натанҳо зарурати идоракунии оқилонаи захираҳои об, инчунин 

идоракунии талабот ба обро ба вуҷуд овардааст.  

7. Зиёд гардидани талабот ба захираҳои об рақобати халқу миллатҳо 

ва давлатҳоро болои он ба вуҷуд оварда, боиси шиддат ёфтани 

муносибатҳои байнидавлатӣ вобаста ба об мегардад. Дар ин замина аз 

меъёр зиёд гардидани талабот ба об, махсусан оби тозаи нӯшокӣ ва 

кишоварзӣ муборизаҳоро барои дастарасӣ ба захираҳои об миёни 

давлатҳои дорои ҳавзаи ягонаи обӣ зиёд гардонида, дар баъзе мавридҳо 

сабаби сар задани низоъҳои обӣ мегардад. Низоъҳои обӣ аз шаклҳои 

низоъҳоест, ки сар задани он дар ҳама ҳолат ва дар ҳама сатҳ, аз сатҳи 

маҳаллӣ то байналмилалӣ ногузир арзёбӣ карда мешавад. Бо 

дарназардошти вобастагии зиёди обии байнидавлатӣ миёни кишварҳои 

Осиёи Марказӣ эҳтимолияти бархурди манфиатҳои обӣ ҳар лаҳза дар 

минтақа ҷой дорад. Танҳо иродаи олии сиёсӣ ва идоракунии талабот ба 

захираҳои об, инчунин пешбурди сиёсати об дар заминаи принсипҳои 

ҳусни ҳамҷаворӣ ва ҳамсоягии нек метавонад ихтилофҳо ва низоъҳои 

вобаста ба обро дар ин минтақа пешгирӣ намояд ва хавфи сар задани 

онҳоро коҳиш диҳад.  

8. Об хусусияти муттаҳидкунанда дошта, халқу миллатҳо ва 

давлатҳоро ба ҳам мепайвандад. Имрӯз тибқи маълумотҳо дар дунё зиёда 

аз 263 ҳавзаҳои обҳои дарёҳои фароомарзӣ мавҷуданд, ки 153 кишвари 

дунёро ба ҳам пайванд намудаанд. Дар ин замина барои истифодаи 

ҳамгироёна ва муштараки захираи оби ҳавзаҳои фаромиллӣ миёни 

давлатҳо зиёда аз 3600 созиномаҳо ба тасвиб расидаанд, ки боиси ба вуҷуд 

омадани дипломатияи об гардидааст. Дипломатияи об самти нави 

фаъолияти дипломатӣ дар низоми муносибатҳои байналхалқӣ маҳсуб 

ёфта, муносибатҳои байнидавлатӣ, минтақавӣ ва байналмилалиро дар 

соҳаи об ба танзим медарорад. Кишварҳои Осиёи Маркзӣ низ дорои 

ҳавзаи ягонаи обӣ буда, барои истифодаи муштарак ва оқилонаи 

захираҳои об созишнома ва шартномаҳои зиёдеро ба тасвиб расонидаанд 

ва ҷиҳати танзими фаъолияти байнидавлатӣ дар соҳаи об ниҳодҳои 

минтақавиро дар ин самт таъсис додаанд. Аммо бо назардошти 

имкониятҳои зиёди то ҳанӯз истифоданашуда, сатҳи ҳамкориҳо ва рушди 

дипломатияи об дар минтақа ба талаботи рӯз ҷавобгӯй нест.  

9. Зиёда аз 65 дарсади захираҳои оби Осиёи Марказӣ дар ҳудуди 

Тоҷикистон ташаккул ёфта, он ҳамчун кишвари гидродонор дар пешбурд 

ва татбиқи натиҷабахши сиёсти обӣ дар сатҳи минтақавӣ ва 

байналмилалӣ ҷойгоҳи шоиста дорад. Бо дарназардошти вобастагии 

зиёди байнидавлатӣ дар соҳаи об ҳамгироӣ, ҳамкорӣ ва дипломатияи 

минтақавӣ дар соҳаи об дар Осиёи Марказӣ ногузир арзёбӣ мегардад. 

Ҷумҳурии Тоҷикистон ҳамчун кишвари гидродонори минтақа ҳамеша 

ҷонибдори ҳамкории созанда ва мутақобилан судманд дар соҳаи об буда, 

дипломатияи обро роҳи ягона ва боэътимоди истифодаи оқилонаи 

захираҳои об ва коҳиш додани пайомадҳои манфии буҳрони ҷаҳонии об 

медонад.  

10. Ҷумҳурии Тоҷикистон ҳанӯз аз оғози қарни ҷорӣ силсилаи 

ташаббусҳои байналмилалиро дар соҳаи об пешниҳод намуда, аз ҷониби 

ҷомеаи ҷаҳонӣ пуштибонӣ гардидааст. Имрӯз Ҷумҳурии Тоҷикистон 

ҳамчун кишвари пешоҳангӣ дар пешбурди сиёсати об дар арсаи 

байналмилалӣ ва рӯзномаи ҷаҳонии об эътироф гардида, силсилаи 

ташаббусҳои худро дар доираи «Раванди оби Душанбе» ба роҳ мондааст. 

«Раванди оби Душанбе» ҳамчун платформаи ҷаҳонии арзёбии масъалаҳои 

вобаста ба об дар муттаҳидсозии талошҳои ҷомеаи ҷаҳонӣ ҷиҳати ҳалли 

мушкилоти байналмилалии об ҷойгоҳи шоиста дорад. Дар баробари ин, 

«Раванди оби Душанбе» заминаҳои мусоиди сиёсию ҳуқуқиро ҷиҳати 

ташаккули ҳамаҷонибаи дипломатияи об фароҳам овардааст ва давра ба 

давра иродаи давлатҳои ҷаҳон ва созмонҳои минтақавию ҷаҳониро 

вобаста ба дарёфти роҳҳои натиҷабахши ҳалли мушкилоти об муттаҳид 

месозад. 

11. Зхираҳои оби Осиёи Маркзӣ маҳфуз дар хушкӣ буда, дар 

раванди тағйирёбии иқлим осебпазир маҳсуб меёбанд. Асоси захираҳои 

оби минтақаро пиряхҳо ташкил дода, қисми зиёди он дар ҳудуди 

Ҷумҳурии Тоҷикистон маҳфузанд. Тибқи маълумотҳои мавҷуда то имрӯз 

зиёда аз ҳазор пиряхҳои Тоҷикистон об шуда, нест гардидаанд ва ин 

раванд бо шиддат идома дорад. Идома ёфтани чунин ҳолат буҳрони 

обиро дар минтақа ба вуҷуд оварда, боиси мавсимӣ гардидани аксари 

дарёҳо, алалхусус дарёҳои фаромарзӣ мегардад. Ҳолати мазкур метавонад 

муносибатҳои муътадили байнидавлатиро дар соҳаи об халалдор созад.   



33 

12. Дурнамои фаъолияти кишварҳои минтақа дар соҳаи об бояд 

пеш аз ҳама ба таъмин ва ҳифзи амнияти обӣ равона карда шавад. Ягона 

роҳ ва воситаи ҳифзи амнияти обӣ дар минтақа идоракунии талабот ба об 

ва ҳифзи захираҳои об, алалхусус пиряхҳо мебошад. Дар ин замина зарур 

аст, ки талошҳои давлатҳои минтақа дар ин самт муттаҳид карда шаванд 

ва кишварҳои поёноб масъулияти бештарро дарк карда ба кишварҳои 

болооб, ки пиряхҳо дар ҳудуди онҳо ҷойгир аст кумакҳои техникӣ ва 

молиявӣ расонанд. Ба Маркази омӯзиши пиряхҳои Тоҷикистон мақоми 

минтақавӣ дода шавад ва пешбурди фаъолияти он аз ҷониби ҳамаи 

кишварҳои минтақа маблағгузорӣ гардад.  

13. Бо мураккабшавии масъалаҳои вобаста ба об зарурати 

омӯзиши сиёсии онро ба вуҷуд оварда, аз ҷониби як гурӯҳ олимону 

муҳаққиқон ба ин масъала таваҷҷуҳ карда шудааст. Ба танзим ва системаи 

муайян даровардани донишҳо вобаста ба сиёсати об ва ба роҳ мондани 

омӯзиши ҳамаҷонибаи он зарур мебошад. Бо дарназардошти ин муҳим 

будани омӯзиши «Гидрополитика» ҳамчун шохаи нави илмҳои сиёсӣ 

пешниҳод карда мешавад.  

Аҳамияти назариявӣ ва амалии таҳқиқот. Аҳамияти назариявии 

таҳқиқот дар нуқтаҳои зерин инъикос ёфтааст: 

- барои омода кардани курси махсус вобаста ба омӯзиши 

дипломатияи об, низоъшиносии обӣ, идоракунии ҳамгироёнаи захираҳои 

об; 

- ҳангоми омӯзиши масъалаҳои вобаста ба об дар муносибатҳои 

байнидавлатӣ ва минтақавию байналмилалӣ; 

- барои таҳияи барнома, стратегия ва консепсияҳои пешбурди сиёсати 

об ва масъалаҳои дигари вобаста ба он; 

- ҷиҳати таҳкими қонунгузории миллӣ дар соҳаи об; 

- ҳангоми таҳияи матни созишномаҳо ва шартномаҳои байнидавлатӣ 

ва минтақавӣ дар соҳаи об; 

- ҳангоми омода кардани матни суханрониҳо, баромадҳо, маърӯзаҳо, 

мақолаҳои илмӣ, рисолаҳои магистрӣ, номзадӣ ва докторӣ. 

Аҳамияти амалии таҳқиқот дар нуқтаҳои зерин ифода ёфтааст: 

- дар муносибатҳои байнидавлатӣ ва минтақавӣ вобаста ба ҳалли 

масъалаҳои вобаста ба об;  

- ҳангоми пеш бурдани музокиротҳо, гуфтушунидҳо, бастани 

шартномаҳо ва созишномаҳои байнидавлатӣ ва минтақавӣ дар соҳаи об; 

- дар раванди таҳияи сиёсати минтақавии давлатӣ дар соҳаи об ва 

пешбурди сиёсати об; 

- ҷиҳати пешгирӣ ва ҳалли ихтилофҳо ва низоъҳои вобаста ба об; 

-  омода кардани курси махсуси «Гидрополитика» ва ба роҳ мондани 

омӯзиши он;  

- дар раванди пешбурди фаъолияти ниҳодҳои давлатӣ ва минтақавии 

соҳаи об дар Осиёи Марказӣ; 

-  барои омода намудани тавсияҳо ва пешниҳодҳо ҷиҳати тақвияти 

ҳамкориҳои байнидавлатӣ ва минақавӣ. 

Дараҷаи эътимоднокии натиҷаҳои таҳқиқот. Дақиқияти маълумот, 

кофӣ будани ҳаҷми маводи таҳқиқотӣ, коркарди натиҷаҳои таҳқиқот ва 

ҳаҷми интишорот, гузаронидани таҳқиқи эътимодноки диссертатсионӣ, 

манзур кардани хулоса ва тавсияҳо дар асоси таҳлили илмии натиҷаҳои 

назариявӣ ва таҷрибавӣ эътимоднокии натиҷаи таҳқиқотро нишон 

медиҳанд.  

Мутобиқати диссертатсия ба шиносномаи ихтисоси илмӣ. Таҳқиқоти 

диссертатсионии мазкур ба рамзи ихтисоси тасдиқнамудаи Комиссияи 

олии аттестатсионии назди Президенти Ҷумҳурии Тоҷикистон 23.00.04 - 

Проблемаҳои сиёсии муносибатҳои байналмилалӣ, инкишофи глобалӣ ва 

минтақавӣ мувофиқ аст. 

Саҳми шахсии довталаби дараҷаи илмӣ. Дар асоси адабиёт ва 

сарчашмаҳои дигари мавҷуда раванди таърихии пайдоиш ва ташаккули 

сиёсати об ва масъалаҳои вобаста ба он, ҷойгоҳи об дар ташаккули 

муносибатҳои байнидавлатӣ, минтақавӣ ва байналмилалӣ ва мушкилоти 

об дар Осиёи Марказӣ таҳлил гардида, тавсия ва пешниҳодҳои судманд 

ҷиҳати идоракунии самарабахши захираҳои об дар минтақа манзур карда 

шуда, донишҳои гидрополитикӣ ба танзим ва системаи муайян дароварда 

шудаанд. Инчунин шарҳи мафҳумҳо, қоидабандии илмии сиёсати об, 

низоъҳои обӣ, дипломатияи об ва гидрополитика саҳми шахсии 

муаллифро инъикос менамоянд.  

Саҳми шахсии муҳаққиқ бо сатҳи навгонии илмии таҳқиқоти 

диссертатсионӣ, муқаррарот ва нуқтаҳои илмии ба ҳимоя 

пешниҳодшаванда, мақолаҳои илмӣ, маърӯзаҳо дар конференсияҳои 

ҷумҳуриявию байналмилалӣ, таҳияи барномаю модулҳои таълимӣ ва 

курси лексияҳо барои мактаби олӣ муайян карда мешавад. 

Тасвиб ва амалисозии натиҷаҳои диссертатсия. Натиҷаҳои 

таҳқиқот истифодаи амалии худро дар раванди таълим пайдо намуда, аз 

рӯйи он курси махсуси «Дипломатияи Эмомалӣ Раҳмон дар соҳаи об» дар 

магистратураи хизматчиёни давлатии Маркази омӯзиши Мактаби 

давлатдории Эмомалӣ Раҳмон дарс сурат гирифта истодааст. Қисмҳои 

алоҳидаи диссертатсия дар конференсияҳои байналмилалӣ дар 

Федератсияи Россия, Ҷумҳурии Қазоқистон ва конференсияҳои 

ҷумҳуриявӣ дар Академияи идоракунии давлатии назди Президенти 

Ҷумҳурии Тоҷикистон, Донишгоҳи давлатии омӯзгории Тоҷикистон ба 

номи Садриддин Айнӣ, Донишгоҳи давлатии Бохтар ба номи Носири 

Хусрав, Академияи миллии илмҳои Ҷумҳурии Тоҷикистон, Донишкадаи 

ҳарбии Вазорати мудофиа ва Маркази тадқиқоти стратегии назди 

Президенти Ҷумҳурии Тоҷикистон ба нашр расида, аз рӯйи онҳо муаллиф 

баромад намудааст. Аз ҷумла: конференсияи ҷумҳуриявии илмӣ-

назариявӣ дар мавзуи «Пайравӣ аз Пешвои миллат: нақши ҷавонон дар 

рушди ҷанбаҳои гуногуни сиёсӣ, иқтисодӣ, иҷтимоӣ ва фарҳангии 

кишвар» (28-29 сентябри соли 2017, ш. Қурғонтеппа); конференсияи илмӣ-

назариявӣ дар мавзуи «Мақом ва нақши Тоҷикистон дар ҳалли 

мушкилоти вобаста ба об дар ҷаҳон» бахшида ба даҳсолаи 

байналмилалии амал «Об барои рушди устувор, солҳои 2018-2028» (20 

апрели соли 2018, ш. Душанбе); конференсияи байналмилалӣ таҳти 

унвони «VII Глобалная наука и иновации 2019: Центральная Азия» (25-28 

сентябри соли 2019, Нур-Султон, Қазоқистон); конференсияи илмӣ-

назариявии ҳайати профессорон ва омӯзгорони Донишгоҳи давлатии 

омӯзгории Тоҷикистон ба номи Садриддин Айнӣ бахшида ба Бистсолаи 

омӯзиш ва рушди фанҳои табиатшиносӣ, дақиқ ва риёзӣ дар соҳаи илму 

маориф (солҳои 2020-2040) (20-25 апрели соли 2020, ш. Душанбе); 

конференсияи байналмилалӣ таҳти унвони «Общественные и 

экономические науки в современных исследованиях» (16 декабри соли 

2020, Волгоград); конференсияи ҷумҳуриявии илмӣ-амалӣ дар мавзуи 

Даҳсолаи байналмилалии амал «Об барои рушди устувор, солҳои 2018-

2028» (28 апрели соли 2021, ш. Душанбе); конфронси илмӣ-амалӣ дар 

мавзуи «Дипломатияи об ҳамчун ҷавҳари асосии пешбурди сиёсати 

хориҷии Ҷумҳурии Тоҷикистон дар арсаи ҷаҳонӣ» (15 июли соли 2022, ш. 

Душанбе). 

Интишорот аз рӯйи мавзуи диссертатсия. Натиҷаҳои асосии дар 

диссертатсия бадастомада дар 3 монографияи илмӣ, 21 мақолаи илмии 

дар маҷаллаҳое, ки аз ҷониби Комиссияи олии аттестатсионии назди 

Президенти Ҷумҳурии Тоҷикистон ва Комиссияи олии аттестатсионии 

Федератсияи Россия тавсия шудаанд, ба табъ расидааст. Инчунин, 

натиҷаҳои таҳқиқоти диссертатсионӣ дар баромадҳои муаллиф дар 

конференсияҳои ҷумҳуриявӣ ва байналмилалӣ инъикос ёфтаанд.  

Диссертатсияи мазкур дар маҷлиси якҷояи кафедраҳои сиёсатшиносӣ 

ва робита бо ҷомеа ва дипломатия ва муносибатҳои байналмилалии 

Академияи идоракунии давлатии назди Президенти Ҷумҳурии 

Тоҷикистон (аз 27 апрели соли 2022, протоколи № 9) муҳокима гардида, 

ба ҳимоя тавсия шудааст.   

Сохтор ва ҳаҷми диссертатсия. Диссертатсия аз муқаддима, панҷ боб, 

сенздаҳ зербоб, хулоса, рӯйхати адабиёт иборат буда, дар ҳаҷми 394 

саҳифа мураттаб гардидааст. 

БОБИ I. АСОСҲОИ НАЗАРИЯВӢ – МЕТОДОЛОГИИ 

ТАҲҚИҚИ СИЁСАТИ ОБ ДАР ШАРОИТИ МУОСИР 

1.1. Таҳқиқи назариявӣ ва методологии сиёсати об ва 

хусусиятҳои асосии он 
 

Об ҳамчун сарвати табиӣ инъикоси худро дар сарчашмаҳои гуногун ҳанӯз 

аз давраҳои қадим пайдо намуда, моҳият ва аҳамияти он аз нуқтаи назари 

илмҳо ва соҳаҳои гуногун тафсир ёфтааст. Об тамоми паҳлуҳои ҳаёти инсонро 

аз истифодаи бевоситаи он то рушди кишоварзию иқтисодӣ ва арзишҳои 

динию фарҳангӣ фаро мегирад. Аз сарчашмаҳои асотирию динии дунёи Қадим 

оғоз гардида, то қарни ҷорӣ об ҳамчун объекти зери таваҷҷуҳи асосӣ таҳлилу 

баррасӣ, таҳқиқ ва мавриди арзёбӣ қарор гирифтааст. Дар таълимоти Авестоӣ 

об ҷойгоҳи махсус дошта доир ба он чунин таъкид гардидааст: «Ҳамду сано ба 

Хварнои тавоно, Кавиан! Ситоиш ба Арианс-Вайжда Ва баракате, ки Маздо 

додааст! Ва шаъну шараф ба обҳои Датия ва обҳои мусаффои Ардви! 

«... Чун беҳтарин Худованд .... Дуъою ситоиш, қудрату қувват хоҳам аз 

обҳои нек, ки Маздо-Ардви офаридааст, оби поку одилона».1 Дар Авесто об 

натанҳо ҳамчун сарвати табиӣ ва воситаи ҳаёту зиндагӣ, балки ҳамчун 

муқаддасот дониста шуда, эҳтирому парастиш шудааст. Бо об муносибати 

эҳтиёткоронаро ба роҳ монда, онро поку мусаффо нигоҳ медоштаанд.  

Тибқи таълимоти мазкур замину обр мавҷудоти зинда ва асоси ҳаёти 

набототу растаниҳо ва хӯроки тамоми мавҷудоти зинда медонистанд. Об 

муқаддас эълон шуда, аз ифлосшавии обҳои корез муҳофизат карда мешуд. 

Оби ҷӯйҳо ва дарёҳоро танҳо барои нӯшидан ва обёрии растаниҳо 

истифода бурдан мумкин буд, дар онҳо шино ва оббозӣ кардан манъ буд, аз 

дарё гузаштан манъ буд (танҳо аз он тавассути пул гузаштан мумкин буд). Обе, 

ки дар шакли борону барф аз абр мерезад ва чашмаҳои кӯҳистонӣ низ 

муқаддас дониста мешуданд. Мувофиқи Авесто дарёҳо муқаддас ва илоҳӣ 

                                                           
1 Авесто. Яшто. С.21. [Манбаи электронӣ].Сарчашма: https://royallib.com/book/neizvesten avtor/avesta. 

html#google_vignette (санаи воридшавӣ: 25.01.2020). 

https://royallib.com/book/neizvesten%20avtor/avesta.%20html#google_vignette
https://royallib.com/book/neizvesten%20avtor/avesta.%20html#google_vignette

эълон шуда, дар мадҳияҳо васф карда мешуданд ва бо онҳо афсонаҳои 

муқаддас алоқаманданд. Мувофиқи маълумоти космографияи зардуштӣ 

дарёҳо на танҳо дар замин, балки дар осмон ҳам ҷорӣ мешуданд.1 

Чун дар меҳвари таълимотҳои зардуштӣ покӣ меистад, онро бе об 

тасаввур кардан ғайриимкон аст. Аз ин ҷост, ки дар фарҳанги миллии мо то 

кунун эҳтироми зиёд ба об боқӣ монда, онро сарчашмаи ободӣ ва шукуфоию 

рӯшноӣ медонанд.  

Ҳамин тариқ, дар Осиёи Миёна, ки дар замонҳои қадим қабилаҳои эронӣ 

сукунат доштанд, об дар сохтори ҷаҳонбинии онҳо мавқеи муҳимро ишғол 

мекард. Яке аз худоёни об ва ҳосилхезӣ олиҳаи Ардвисура Анахита буд.2  

Инъикоси муфассали масъалаҳои вобаста ба об, тарзи дурусти муносибат 

ба он, истифодаи оқилона, пешгирии ифлосшавии он ва дарки воқеияти асоси 

ҳаёт будани об дар таълимоти авастоӣ далели аслии дарки амиқи хусусиятҳои 

об ҳанӯз дар замони қадим мебошад. 

Дар баробари таълимоти зардуштӣ дар таълимоти исломӣ низ об 

аҳамияти махсус дорад. Доир ба аҳамият ва ҷойгоҳи об дар чандин оятҳои 

Қуръон сухан рафта, зарурати ҳаётии он таъкид гардидааст: Ӯст, ки осмонҳову 

заминро дар шаш рӯз биёфарид. Ва тахти худро бар об гузошт.3 

Доир ба сарчашмаи тавлиди обҳо ва шукргузорӣ аз истифодаи онҳо 

таъкид гардидааст, ки: «Пас мо дарҳои осмонро ба оби бисёри резанда 

кушодем. Ва чашмаҳо аз замин равон кардем. Ва бинобар коре, ки муқаддар 

шуда буд, (Яъне: барои ҳалоки қавм) об (аз ҳар ҷониб) ҷамъ шуд. Ва онҳоро 

хабардор кун, ки об дар миёни онҳо тақсим шудааст, ҳар як ба ҳиссае аз об 

ҳозир шавад».4  

                                                           
1 Ниг.: Духовный В. А., Де Шуттер Юп Л. Г. Вода в Центральной Азии: прошлое, настоящее и будущее. 

[Текст].// В. А. Духовный, Л. Г. Де Шуттер Юп UNESCO-IHE Institute for water education, С.-54. 
2 Бояркина О. А. Водные конфликты в мировой политике: проблемы и перспективы. [Текст]// О. А. Бояркина. 

– М., 2017. - С.4. 
3 Сураи Ҳуд, ояти 7.  
4 Сураи Қамар, оятҳо 11, 12, 28.  

Об дар таълимоти исломӣ аҳамияти аввалиндараҷа дошта, бе истифодаи 

он ба ҷо овардани рукнҳои асосии ин дин номумкин мебошад. Ҳамзамон, 

ифлос намудан ва исрофи об аз гуноҳҳои азим шинохта шудааст.  

Таҳлили муқоисавии муносибат бо об дар ҳарду ин дини ҷаҳонӣ нишон 

медиҳад, ки арзиши ҳаётии об дар шакли мукаммал таъкид гардидааст ва 

новобаста аз фосилаи тӯлонии таърихӣ миёни ин динҳо мазмунан таълимоти 

ҳарду дин вобаста ба об ҳамгунаанд.  

Бо рушди ҷомеаи инсонӣ муносибат бо об аз доираи асотирию динӣ ба 

сатҳи илмӣ гузашта, инсонҳо барои пешбурди рӯзгордорӣ аз захираҳои об 

ҳарчи зиёдтар истифода намуда, донишҳои худро доир ба хусусиятҳои об 

такмил медиҳанд.  

Дар назарияи географии тамаддун Л. И. Мечников гидросфераро омили 

асосии таъсиррасонанда ба муҳити географӣ медонад. Ӯ қайд менамояд, ки 

инкишофи тамаддунҳо ба хусусиятҳои истифодаи захираҳои об асос ёфтааст. 

Маҳз объектҳои обӣ ҳудуди ҷойгиршавии аҳолӣ мебошанд. Гидросфера 

натанҳо шарти ҳаёти иқтисодии одамон, балки таркиби равонияти одамон ва 

дараҷаи ҳамдилии иҷтимоии ҷамъиятро ташкил медиҳад. Соҳилҳои дарёҳо, 

баҳрҳо ва уқёнусҳо маҳалли асосии сукунати одамон маҳсуб меёбанд. Барои 

обод кардани водиҳо дар масофаи садҳо километр бунёди ҷӯю наҳрҳо, 

сарбандҳо, обанборҳо, каналҳои обпарто ва иншоотҳои дигари ирригатсионӣ 

зарур буд. Иҷрои чунин корҳо танҳо ба воситаи фаъолияти муташаккилонаи 

оммаи мардум имконпазир буд.  

Ҳамин тавр водии дарёҳо нахустгаҳвораи тамаддуни башарият мебошанд. 

Тараққиёти минбаъдаи тамаддунҳоро Л. И. Мечников ба раванди азхудкунии 

баҳрҳо ва уқёнусҳо алоқаманд медонад. Дар заминаи ин назарияи худ 

номбурда таърихи инкишофи тамаддуни ҷаҳонро ба се давра ҷудо менамояд: 

давраи азхудкунии дарёҳо – асрҳои қадим, ки ба ҳам наздикшавии халқҳо ва 

муносибатҳои ибтидоии байналхалқӣ оғоз мегардад; давраи баҳрӣ – асрҳои 

миёна, ки асосан Юнон ва Римро дар бар мегирад; давраи уқёнусӣ – замони 

Нав, ки қарни атлантикӣ ва ҷаҳонӣ ёд мешавад ва ба давраи кашфиётҳои 

бузурги ҷуғрофӣ рост меояд. Дар ин давра робитаи комил миёни халқҳои 

ҷаҳон оғоз мегардад.1 Назарияи мазкур ба таври возеҳ нишон медиҳад, ки 

омили об яке аз заминаҳои аввалин ва бунёдии ба вуҷуд омадани ҳамгироии 

байналхалқӣ ва муносибатҳои байналмилалӣ буда, дипломатияи об шакли 

нахуст ва ибтидоии дипломатия мебошад.  

Сарчашмаҳо ё объектҳои об натанҳо асоси пайдоиш ва рушди тамаддунҳо 

ва муносибатҳои байналмилалӣ, инчунин сабаби пайдоиши давлатҳо низ 

мебошанд. Тибқи арзёбиҳои сиёсию таърихӣ яке аз назарияҳои пайдоиши 

давлат назарияи ирригатсионӣ мебошад.  

Асосгузори назария мазкур олими немис Карл Витфогел мебошад. 

Номбурда заминаи пайдоиши давлатҳои қадимро ба зарурати бунёд намудани 

иншоотҳои обёрӣ алоқаманд медонад, ки қабилаҳои алоҳида қудрати бунёди 

онро надоштанд. Ин ҳолат зарурати муттаҳидшавии қабилаҳои гуногун ва 

ҳамзистии онҳоро ба вуҷуд оварда, дар пайи бунёди ҷӯю наҳрҳои бузург ва 

обёрии заминҳои зиёд ҷомеа низ ташаккул ёфтааст. Истифодаи 

гидроэнергетика дар минтақаҳое, ки захираҳои об маҳдуд мебошанд, танҳо дар 

шароити муайяни таърихӣ имконпазир аст. «Одами ибтидоӣ дар чунин ҷойҳо 

муддати тӯлонӣ зиндагӣ мекард, вале то замоне, ки ӯ ба ҷамъоварӣ, шикор ва 

моҳидорӣ машғул буд, ба нақшаи идоракунии об чандон ниёз надошт. Танҳо 

баъди ба фаъолияти кишоварзӣ шуруъ кардан, имкониятҳои дигари 

кишоварзиро дар заминҳои лалмӣ, ки ба истиснои боришоти борон низ дорои 

об мебошанд ба инобат мегирад. Танҳо баъд аз он ӯ ба татбиқи хусусиятҳои 

нав кашфшудаи муҳити куҳна тавассути обёрии хурд (гидравликӣ) ва/ё 

хоҷагии калони давлатӣ (гидротехникӣ) шуруъ намуд. Танҳо дар ҳамин сурат 

намунаҳои давлат ва ҷамъиятро ба вуҷуд овардан мумкин шуд».2  

                                                           
1Ниг.: Мечников Л. И. Цивилизация и великие исторические реки (географическая теория прогресса и 

социального развития). [электроный ресурс] Источник: https://zaochnik.com/spravochnik/sotsiologija/istorija-

sotsiologii/geopozitivizm-l-i-mechnikova/ (дата обращения: 20.06.2020). 
2 Виттфогелль К. А. Деспотизм Востока. Сравнительное исследование тотальной власти// [Текст] К. А. 

Виттфогелль. Деспотизм Востока. Сравнительное исследование тотальной власти. «Sixth printing»., march 

1967  С.-13 

https://zaochnik.com/spravochnik/sotsiologija/istorija-sotsiologii/geopozitivizm-l-i-mechnikova/
https://zaochnik.com/spravochnik/sotsiologija/istorija-sotsiologii/geopozitivizm-l-i-mechnikova/

Дар раванди ташаккули таърихӣ ва ҷомеа, инсонҳо дар баробари дастёбӣ 

ба рушди хоҷагидорию зироаткорӣ ба рушди соҳаи обдорӣ низ дастёб 

гардидаанд. Нишонаи ин мавҷудият ва бозёфти шабакаҳои пешрафтаи 

обрасонӣ мебошад. Чунин бозёфтҳо ва сарчашмаҳои дигари таърихӣ дар 

Осиёи Марказӣ нишонаи он аст, ки дар ин минтақа масоили вобаста ба об 

таърихи тӯлонӣ дорад.  

Дар давраҳои гуногуни таърихӣ фаъолияти асосии халқҳои маскуни 

Осиёи Марказиро кишоварзӣ ва чорводорӣ ташкил менамуд ва барои халқҳои 

минтақа замин ва об ҳамеша аҳамияти махсус дошта, асоси таъмини 

рӯзгордорӣ маҳсуб меёбанд. Тавре сарчашмаҳои таърихӣ нишон медиҳанд 

халқҳои минтақа ҳанӯз аз замонҳои қадим санъати баланди обёриро аз худ 

карда, бо сохтани ҷӯю наҳрҳо ба рушди соҳаи зироатпарварӣ ва дар маҷмуъ 

кишоварзӣ дастёб гардидаанд. Рушди соҳаи кишоварзӣ яке аз нишонаҳои 

қадимӣ ва таҳҷойӣ будани халқҳоро нишон медиҳад. Бо ин далел, халқҳои 

Осиёи Марказӣ аз аввалин халқҳое мебошанд, ки ба тамаддуни кишоварзӣ 

дастёб гардидаанд. Тамаддуни кишоварзӣ бошад нишонаи муваффақиятҳои 

бузурги халқҳои минтақа дар соҳаи обёрӣ ва истифодаи дурусти захираҳои об 

мебошад. Махсусан, дар давраи давлатдории Кушониён иншоотҳои гуногуни 

обёрӣ сохта шудаанд. 

Ин нуқтаро Б. Ғафуров дар китоби «Тоҷикон» чунин таъкид намудааст: 

«Тадқиқи муфассали археологии майдонҳои фарох нишон медиҳад, ки дар он 

давра тамоми ноҳияҳои Осиёи Миёна барои зироат истифода мешуданд. Дар 

водиҳо бо киштукор (асосан киштукори обӣ) ва чорводорӣ машғул буданд. 

Алалхусус, ирригатсия ниҳоят ривоҷ ёфта буд. Дар Хоразм, дар водии 

Зарафшон ва дигар ҷойҳо каналҳои бисёре кофта шудаанд. Каналҳои қадимии 

давраи Кушониён дар хоки Тоҷикистон ҳам, масалан, дар водии Вахш ёфт 

шуданд. Барои обёрӣ на фақат оби дарё, балки оби чашмаҳо низ, ки дар он 

давра, бешак, хеле бисёр буданд, истифода мешуданд. Масалан, дар шимоли 

водии Вахш заминҳо асосан аз канали дарёи Вахш об мехӯрданд, вале якчанд 

манзилҳо, масалан, димнаи Ҳалқаҷари қарибии посёлкаи Уялӣ аз дарё хеле 

боло ҷой гирифта буд, ки ҳозир ба заминҳои он ҷо фақат бо насос об 

мебароранд. Дар давраи Кушониён тамоми заминҳои ин манзилҳо аз оби 

чашмаҳои кӯҳӣ шодоб буданд».1 

Нишондодҳои таърихӣ инъикосгари онанд, ки масоили вобаста ба 

идоракунии захираҳои об ва таъминот бо оби кишоварзию истеъмолӣ, 

ҳамзамон бунёди инфрасохтори обрасонӣ яке аз самтҳои асосии фаъолияти 

давлатсозию давлатдориро ҳанӯз аз замонҳои қадим ташкил менамуд. Бе 

таъмини дастарасии комил ба захираҳои об ва рушд бахшидани соҳаи 

зироаткорӣ ташаккули давлатҳои қадимро таъмин намудан ғайриимкон буд. 

Давлатҳое ба муваффақияти бештар ва рушду тараққиёт ноил гардидаанд, ки 

ба бунёди иншоотҳои обрасонӣ аҳамияти махсус дода, майдони киштро 

фарохтару васеъ намудаанд. Дар ин замина, халқҳои Осиёи Миёна, махсусан 

тоҷикон фарҳанги зироатпарварӣ ва кишоварзиро ҳамаҷониба рушд бахшида, 

ба тамаддуни кишоварзӣ дастёб гардидаанд. Далели он, мавҷудияти ҷашнҳои 

гуногуни миллӣ ба монанди Садаю Меҳргон ва Тиргону Наврӯз мебошанд, ки 

ҳамаи онҳо ба соҳаи кишоварзӣ ва фаъолияти барзгарон алоқамандии бевосита 

доранд. Табиист, ки соҳаи кишоварзӣ дар ҳеҷ ҳолат бе обёрӣ ва иншооти обёрӣ 

рушд карда наметавонад.  

Бо назардошти ин, бунёди иншооти гуногуни обёрӣ дар давраҳои 

гуногуни таърихӣ идома ёфтааст. Аз давраҳои қадим то асрҳои миёна дар 

Тахористон 4 наҳри магистралӣ бунёд гардидааст, ки ба воситаи онҳо аз дарёи 

Вахш об мегирифтаанд. Дар ин давра наҳри Кофир аҳамияти махсус доштааст. 

Боқимондаҳои ин наҳр дар соҳили чапи дарёи Вахш дарёфт гардидаанд. Тибқи 

маълумотҳои таърихӣ наҳри мазкур аз Вахш ибтидо гирифта, то як масофаи 

муайян оби худро ба ҷое тақсим накарда, ҷорӣ шуда, то деҳаи Мардот расида, 

аз он ҷо таг – таги теппаҳои канории водӣ ба ҷануб тоб мехурд. Наҳри мазкур 

ҷанубтар аз паҳлуи фалоти Оқғозӣ гузашта, ба тарафи ғарб ба сӯи теппаи 

Қизилтумшуқ ҷорӣ мешуд. Баландии девораҳои наҳр 1,5 – 2 метр, бари 

маҷроаш 6 метрро ташкил менамуд. Қобилият ва санъати наҳрсозии ин давра 

                                                           
1 Ғафуров Б. Тоҷикон [Матн]// Б. Ғафуров – Душанбе: «Ирфон», 2010. - С.161. 

боиси таъкиди махсус аст. Масалан дар 4-5 киллометраи ҷанубу ғарби 

Бешкаппа наҳри болозикр бояд аз пастхамӣ мегузашт. Бинокорон дар ин 

пастхамӣ аввал дарғоти азиме бардошта, баъд аз болои он наҳр гузаронидаанд. 

Баландии ин дарғот қариб 8 метр, бари таҳкурсии он то 50 метр ва бари маҷрои 

наҳр, ки аз болои он мегузашт 13 – 15 метрро ташкил менамуд. Наҳри мазкур 

то ба атрофи имрӯза ноҳияи Ҷайҳуни Тоҷикистон тул кашида, қисми асосии 

водии Вахшро фаро мегирифт.1   

Тибқи маълумотҳои дигари таърихӣ дар асрҳои миёна заминҳои ҷануби 

Самарқанд ба воситаи се наҳри асосии обёрӣ, ки аз Варағсар (“Сари дарғот”) 

ном маҳалле оғоз меёфтанд обёрӣ мегардид. Аз рӯйи истилоҳ возеҳ аст, ки 

наҳри мазкур пеш аз истилои арабҳо, аз асрҳои VI -VII вуҷуд доштааст. Аз 

наҳрҳои калони тоисломӣ наҳри Норпай низ ёдрас мегардад. Ба воситаи ин 

наҳр ноҳияи Кушония обёрӣ мегардидааст. Дар поёнтари Зарафшон, дар 

ҳудуди воҳаи Бухоро яке аз наҳрҳои калонтарин дар асрҳои миёна, наҳри 

Шопурком мавҷуд будааст, ки дертар номи Шофиркомро гирифтааст. Дар 

асоси баъзе маълумотҳо ин наҳрро Шопур ном шоҳзодаи сосонӣ бунёд 

намудааст. Ба воситаи ин наҳр заминҳои шимолии воҳаи Бухоро – ноҳияҳои 

мулки Варзона обёрӣ мегардид. Илова бар ин аз чандин наҳрҳои бузурги дигар 

низ муаррихон ёдрас мешаванд. Дар ин асно, таъкид гардидааст, ки воҳаи 

Қашқадарё дорои шабакаи мукаммали обёрӣ буд. Вилояти Самарқанд бошад 

пурра шодоб гардида буд ва минтақаи ҳамешасабзро мемонд, ки дар он 

боғдорӣ ва зироатпарварӣ ба рушди мукаммали худ расида буд.2 

Яке аз охирин бозёфтҳои таърихии дигар дар соҳаи наҳрсозӣ дар ҳудуди 

Эрони имрӯза низ гувоҳи фаъолияти густурда дар соҳаи обдорӣ дар давраҳои 

гуногуни таърихӣ дар минтақа мебошад.  

Дар ҷараёни ҳафриёт дар шаҳри Боруҷерди ғарби Эрон дар устони 

Луристон як шабакаи бостонии обрасонӣ кашф шуд, ки дар маҳалли яке аз 

биноҳои таърихӣ боқӣ мондааст. Бо истинод ба пажуҳишҳои коршиносон оид 

                                                           
1 Ниг.: Ғафуров Б. «Тоҷикон» [Матн]// Б. Ғафуров. – Душанбе: «Ирфон», 2010. - С. 231 
2 Дар ҳамон ҷо. - С. 252-253 

ба таърихи ин обгузар, директори Раёсати ҳунарҳои мероси фарҳангӣ ва 

сайёҳии Боруҷерда қайд менамояд, ки: «Дар ҳоли ҳозир посухи дақиқ додан 

дар бораи давраи таърихии ин бино ғайриимкон аст, аммо мо медонем, ки ин 

маҷмааи шаҳр бахше аз қалъаи ҳукумат буд. Аҷиб аст, ки чӣ гуна одамони 

пештара аз ҷиҳати технологӣ пешрафта буданд. Охир, агар ба дегҳои гилин, 

ки дар обгузар мавҷуданд, назар андозед, онҳо махсус барои тоза кардани об 

ва лой истифода мешуданд».1 

Сарчашмаҳои таърихӣ инъикосгари онанд, ки ҷомеаи инсонӣ марҳила ба 

марҳила фаъолияти худро дар самти истифодаи захираҳои об такмил дода, 

онро бо мақсадҳои гуногун истифода намудааст. Дар баробари истифодаи об 

бо мақсадҳои кишоварзӣ, инчунин дар дигар соҳаҳо низ об истифода мегардад. 

Мавҷудияти осиёбҳо ва ҷувозҳои зиёди обӣ шаҳодати ташаккули донишҳои 

ҷомеа доир ба истифодаи об аст. Инсонҳо тавонистаанд қувва ва ҳаракати обро 

низ бо мақсадҳои истеҳсолӣ равона намоянд. 

Марҳилаи дигари ташаккули муносибатҳо дар соҳаи об рушди саноати 

киштисозӣ ва истифодаи васеъи роҳҳои обӣ мебошад. Дастёбӣ ба рушди 

истифодаи роҳҳои обӣ дар пешрафту тараққиёти ҷаҳон такони ҷиддӣ 

бахшидааст. Ин роҳҳо аз ҷиҳати географӣ, сайёҳӣ, тиҷоратӣ, ҳарбӣ, илмӣ, 

фарҳангӣ, сиёсӣ, дипломатӣ, саноатӣ якбора суръати рушду тараққиёти 

ҷаҳонро ба маротиб баланд бардошт.  

Имрӯз нақлиёти обӣ дар байни дигар намудҳои нақлиёт арзонтарин буда, 

нишондиҳандаи асосии афзоиши суръати тиҷоратию иқтисодии давлат 

мебошад. Дастрасӣ ба роҳи обӣ ва ҳамлу нақли байналмилалӣ тавассути он 

дар ҷаҳони муосир омили асосии равобити тиҷоративу иқтисодии кишварҳои 

ҷаҳон дониста мешавад. Ҳамин тариқ, ҳамлу нақли баҳрӣ дар як сол 3-4 

миллиард тонна борро ташкил медиҳад, ки он 4 – 5 фоизи ҳаҷми умумии 

боркашониро дар дунё ташкил менамояд.2 

                                                           
13 археологические находки, заставляющие задуматься учёных и обычных людей. [электроный ресур]// 

Источник: https://pulse.mail.ru/article/3-arheologicheskie-nahodki-zastavlyayuschie-zadumatsya-uchyonyh-i-

obychnyh- lyudej -6605024037333890760-2502549635483023659/. (дата посящения: 28.10.2021). 
2 Ниг.: Салохиддинов А. Т., Икрамов Р.К., Тимирова М. Н. «Управление водными ресурсами»[Текст]// А.Т. 

Салохиддинов, Р.К. Икрамов, М. Н. Тимирова.- Ташкент: ТИМИ, 2013. – С. 21-25.  

https://pulse.mail.ru/article/3-arheologicheskie-nahodki-zastavlyayuschie-zadumatsya-uchyonyh-i-obychnyh-%20lyudej%20-6605024037333890760-2502549635483023659/
https://pulse.mail.ru/article/3-arheologicheskie-nahodki-zastavlyayuschie-zadumatsya-uchyonyh-i-obychnyh-%20lyudej%20-6605024037333890760-2502549635483023659/

Давраи гузариши ҷомеа аз сохти аграрӣ ба сохти саноатӣ марҳилаи 

муносибати шадид ва ғайриоқилона ба захираҳои об мебошад. Маҳз аз оғози 

ҳамин давра таъсири зиёди манфии инсон ба захираҳои об оғоз гардида, 

заминаи пайдоиши мушкилоти мураккабтарин дар соҳаи об мегардад. 

Дар ин давра истифодаи об ба маротиб зиёд гардида, сатҳи ифлосшавӣ ва 

олудашавии захираҳои об бо боқимондаҳои партовҳои саноатӣ боиси 

пайдоиши мушкилоти муҳити зист мегардад. Махсусан соҳаи саноати кимё, 

саноати вазнин, саноати ҳарбӣ, саноати истеҳсоли маҳсулоти полиэтиленӣ 

таъсири манфии зиёди худро ба захираҳои об расониданд.  

Аз ҷиҳати дигар дар соҳаи саноат талабот ба об зиёд буда, истеҳсоли 

маҳсулоти саноатӣ хароҷоти зиёди обро талаб менамояд. Ҳамин тавр, барои 

коркарди 1 кг гандум - 1 тонна об, барои тайёр кардани 1 адад футболка - 2,7 

тонна об, барои истеҳсоли 1 бастаи коғаз - 10 литр об, барои истеҳсоли як 

автомобил 300-400 тонна об, барои истеҳсоли 1 тонна пулод - 240 тонна об, 

барои истеҳсоли 1 баррел нафти софшуда - 7 тонна об, барои тайёр кардани 1 

килограмм матои ранга - 200 литр об ва барои тайёр кардани 1 килограмм чарм 

- 130 литр об лозим мебошад.1 

Дар баробари рушди соҳаҳои ҳаёти ҷомеа ва зиёд гардидани истифодаи 

об дар онҳо, масъалаи дигар рушди босуръати демографӣ дар ҷаҳон мебошад.  

Тибқи маълумотҳои мавҷуда афзоиши демографӣ дар ҷаҳон тақрибан 75 

миллион нафар ё 1,1% дар як солро ташкил медиҳад. Аҳолии ҷаҳон аз 1 

миллиард дар соли 1800 то 7 миллиард дар соли 2011 афзоиш ёфтааст. Интизор 

меравад, ки рушди босуръати демографӣ идома ёфат, то нимаи солҳои 2030 ба 

8,4 миллиард ва то миёнаи солҳои 2050 ба 9,6 миллиард мерасад.2 

Рушди босуръати демографӣ бамаротиб талаботро ба истифодаи 

бевоситаи об ва аз чанд ҷиҳати дигар зиёд намуда, яке аз омилҳои асосии ба 

мавзуи рӯз ва аср табдил ёфтани мавзуи об гардидааст. Рушди демографӣ зиёд 

                                                           
1 Ниг.: Вода в промышленности [Электроный ресурс]//  Источник: /www.vatekcevre.com/ru-ru/блог/вода-в-

промышленности (дата посящения 11.04.2021). 
2 Ниг.: Илм ва ҳаёт, афзоиши аҳолии замин ва модели математикии он [Манбаи электронӣ] 

https://www.nkj.ru/archive/articles/10393/ () (санаи воридшавӣ 20.06.2021). 



47 

гардидани талабот ба маводи озуқа, маҳсулоти саноатӣ ва дигар ҳолатҳоро дар 

пай дорад.  

Ҷойгоҳи махсусро аҳамияти озуқавории об ташкил менамояд. Бе об 

парвариши маводи озуқаворӣ ва таъмини ҷомеа бо маводи хӯрока ғайриимкон 

мебошад. Масалан, барои истеҳсоли як килограм гандум аз 800 то 1000 литр 

об сарф мешавад. Барои истеҳсоли як килограм гӯшти гов бошад аз 2000 то 

16000 литр об сарф мешавад.1  

Дар ин замина, соҳаи кишоварзӣ бузургтарин соҳаи истифодабаранда ва 

истеъмолкунандаи захираҳои об маҳсуб ёфта, дар ҷойи аввал қарор дорад. Дар 

пайи талаботҳои бавуҷудомадаи рушди демографӣ, соҳаи кишоварзӣ низ рушд 

намуда, майдони кишт ба маротиб зиёд гардидааст. Тибқи маълумотҳо, дар 

ибтидои асри XIX майдони заминҳои обёришаванда дар ҷаҳон тақрибан 8 

миллион гектар, дар ибтидои асри XX 48 миллион гектар ва дар ибтидои асри 

XXI 280 миллион гектарро ташкил додааст.2 

Чунин ҳолат боиси якбора зиёд гардидани талабот ба захираҳои об шуда, 

асоси пайдоиши мушкилоти мураккабтарини соҳаи об гардидааст. Дар 

шароити кунунӣ тақрибан 70 фоизи тамоми оби тозаи дар ҷаҳон мавҷудбуда 

барои обёрӣ дар соҳаи кишоварзӣ истифода гардида истодааст.3  

Ҳамзамон дар ин давра истеъмоли бевоситаи об низ шаш баробар зиёд 

гардида, аз 500 то 3500 км3 дар як солро ташкил менамояд.4 

Маълум аст, ки табиат болои захираҳои об ҳақи худро дорад ва он бояд 

дахлнопазир бошад. Аммо дар пайи маҷмуи омилҳои болозикр инсон ба ҳақи 

табиат низ дастдарозӣ намуда, онро ба манфиатҳои худ истифода намуда 

истодааст, ки боиси пайдоиш ва рушди мушкилоти гидроэкологии мураккаб 

гардидааст.  

                                                           
1 Ниг.: Салохиддинов А. Т., Икрамов Р.К., Тимирова М. Н. «Управление водными ресурсами»[Текст]// А.Т. 

Салохиддинов, Р.К. Икрамов, М. Н. Тимирова.- Ташкент: ТИМИ, 2013. – С.25. 
2 Ниг.: Глобальная картина[Электроный ресурс]// Сарчашма: http://www.cawater-info.net/bk/ water_law/ 

1_global.htm (санаи воридшавӣ 18.06.2021). 
3 Ниг.: Лихачева А. Б. Дефицит воды как фактор современных международных отношений. [Текст] А. Б. 

Лихачева дис. кан. полит. наук. – М.,  2015. - С. 23 
4 Ниг.: Gleick P. H. A look at twenty-first  century  water resources development. / P.H. Gleick //Water International. 

– 2000. – Т. 25. – №. 1. – С. 127-138.  

http://www.cawater-info.net/bk/%20water_law/%201_global.htm
http://www.cawater-info.net/bk/%20water_law/%201_global.htm

Таҳлили ҳолат кунуни нишон медиҳад, ки табиат ҳатто аз ҳисоби ҳақи 

худ низ имкони таъмини ниёзҳои ҷомеаи инсониро ба об надорад. Бо 

назардошти ин, имрӯз дастрасии нокифоя ва маҳдуд ба об боиси ба сарвати 

сиёсӣ табдил ёфтани он гардидааст.  

Маҷмуи омилҳои болозикр ва мураккаб будани масъалаи мазкур таваҷҷуҳи 

зиёди муҳаққиқону коршиносонро ба мавзуи об зиёд намуда, он дар сархати 

аввали рӯзномаи сиёсии ҷаҳон қарор дорад ва аз нуқтаи назари илмҳои гуногун 

таҳқиқи он ба роҳ монда шудааст. Дар аксари мавридҳо ҷанбаҳои гуногуни 

мавзуи об дар омехтагӣ таҳқиқ ва таҳлилу баррасӣ гардидаанд. Он ҳам бошад 

бештар дар ҳаҷми мақола ва ё маърӯзаҳои илмию оммавӣ. Дар бисёри мавридҳо 

масоили иҷтимоӣ, иқтисодӣ, экологӣ ва сиёсии об дар омехтагӣ таҳқиқ 

гардидаанд, ки дарёфти роҳҳои ҳалли масъаларо душвор гардонидааст. Имрӯз 

масоили вобаста ба об, махсусан сиёсати об дар шакли рисолаҳои алоҳидаи илмӣ 

аз ҷониби олимону муҳаққиқон ба таври зарурӣ таҳқиқ нагардидааст. Танҳо 

паҳлуҳои алоҳидаи он мавриди таваҷҷуҳ қарор гирифта, ҳолатҳои муайян ва 

мушкилоти ҷудогона таҳқиқ шудаанд. 

Дар адабиёти илмӣ мафҳумҳои гуногун вобаста ба сиёсати об истифода 

мегарданд. Дар адабиётҳои илмии бо забони русӣ мавҷуда мафҳумҳои «водная 

политика» ва «гидрополитика» истифода гардидааст. Дар адабиётҳои бо 

забони англисӣ бошад «water policy» ва «hydropolitics» истифода гардидаанд. 

Дар забони тоҷикӣ доир ба ин масъала то ҳанӯз диққати зарурӣ дар соҳаи илми 

сиёсатшиносӣ равона нагардида, бори нахуст мавриди таҳқиқи илмӣ қарор 

мегирад.  

Дар адабиёти илмӣ бештар аз ҳама мафҳуми «гидрополитика» мавриди 

истеъмол қарор гирифтааст. Зарурати бештар истифода гардидани ин мафҳум 

дар он аст, ки нисбат ба дигар мафҳумҳо он фарогир ва дорои хусусиятҳои 

илмию методологие мебошад, ки метавонад ҳамчун шохаи алоҳидаи илмҳои 

сиёсӣ омӯхта шавад. Дар ин бора дар зербобҳои дигар таҳлили муфассал сурат 

мегирад.  

Тибқи маълумотҳои мавҷуда мафҳуми «гидрополитика» бори аввал соли 

1979 аз ҷониби Ҷон Уотерберӣ дар асараш «Гидрополитикаи Водии Нил» 

истифода гардидааст. Ба андешаи Ҷон Уотерберӣ «сиёсати об, ин сиёсати 

таъмини дастрасӣ ба захираҳои об мебошад, ки барои тамоми соҳаҳои ҳаёти 

инсон ва инкишофи он зарур мебошад».1 Ҷон Уотерберӣ сиёсати обро дар 

заминаи воқеъияти истифода ва истеъмоли оби дарёи Нил таҳлилу баррасӣ 

намуда, ба ин масъала тобиши илмӣ додааст.  

Дар ин радиф В. Демидов қайд менамояд, ки гидрополитика ин таъсири 

бошуурона ба захираҳои об барои ноил шудан ба ҳадафҳои муайяни дорои 

аҳамияти иҷтимоӣ мебошад. Мафҳуми “гидрополитология” низ мавҷуд аст, ки 

соҳаи донишҳоро дар бораи таъсири манбаъҳои об ба рушди субъектҳо ва 

муносибати байни онҳо дар бар мегирад. Саволи марказӣ дар ин самт он аст, 

ки об кай омили сиёсӣ мешавад? Ҷавобҳо ба ин савол маълуманд. Якум, вақте 

ки норасоии шадиди об вуҷуд дорад. Сониян, имкониятҳои техникии 

таъсиррасонӣ ба ҳаҷм ва захираҳои зарурии об мавҷуданд. Ва сеюм, бояд 

иродаи сиёсӣ бошад.2 

Тибқи арзёбии В. Демидов гидрополитика пеш аз ҳама истифодаи 

дурусту оқилона ва самараноки захираҳои об ба манфиати кулли ҷомеа ва дар 

ин замина таъмини рушди иҷтимоию иқтисодӣ ва сиёсии кишварҳо мебошад. 

Бо назардошти андешаи номбурда метавон таъкид сохт, ки дар пайи 

мушкилоти мураккабтарини бавуҷудомадаи вобаста ба об мавзуи онро ба 

масъалаи мубрамтарини сиёсӣ табдил додааст. 

Дар ин замина В. Каширин обро ҳамчун манбаи табиӣ, стратегӣ ва 

иқтисодии беназир арзёбӣ намуда, қайд менамояд, ки онро дар доираи марзҳои 

сиёсии давлат нигоҳ доштан имкон надорад ва пурра назорат кардан номумкин 

аст. Дар баробари ин, об захираи «фасеҳ» мебошад. Онро савдо кардан, захира 

кардан, дастрасии онро маҳдуд кардан ва дар ҳудудҳо ва миёни соҳаҳои 

                                                           
1 Уотербери Дж. Гидрополитика Нилской долины.[Электроный ресурс]// .Источник: www.cawater-info.net. 

(дата обращения: 18.06.2021). 
2 Ниг.: Демидов В. «Гидрополитика и водопользование в бассейне Иртыша: проблемы и угрозы» [Электроный 

ресурс]//  Источник: http://bsk.nios.ru/ (дата обращения:15.07.2021) 

http://bsk.nios.ru/

иқтисодӣ тақсим кардан мумкин аст. Аз замонҳои қадим, вақте ки об 

қабилаҳои инсониро, ки дар соҳили дарёҳои калон маскан гирифта буданд, 

ғизо медод ва то имрӯз, вақте ки об қувваи барқ истеҳсол мекунад, молҳоро 

интиқол медиҳад, барои истеҳсоли ғизо ва ҳама чизе, ки бо дасти одамон 

офарида мешавад ба об вобаста аст. Фаҳмидани воқеияти нақши бунёдии об 

дар ҷаҳон бо истифодаи дурусти ин донишҳо калиди бунёди муассири ҳам 

муносибатҳои байналмилалӣ ва ҳам сиёсати дохилиро фароҳам меорад.1 

Дар мақолаи дигар В. Каширин қайд намудааст, ки об заминаи таъсири 

сиёсӣ нест. Он метавонад танҳо дар сурати мавҷуд будани ҳадди аққал се 

ҳолат: норасоии шадиди он, қобилияти техникӣ барои таъсир расонидан ба 

ҳаҷми зарурии об ва иродаи сиёсӣ, ки дар гузашта хеле кам инкишоф ёфта буд, 

ба заминаи таъсиррасонии сиёсӣ табдил ёбад. Дар баробари мураккаб шудани 

мушкилоти норасоии оби тоза дар ҷаҳон ва рушди босуръати илмию техникӣ 

чунин шароитҳо бештар ба вуҷуд меоянд ва онҳо тамоюли афзоиши таъсири 

омили обро дар муносибатҳои байналмилалӣ ба вуҷуд оварда, зиёд 

мегардонанд. Ҳамин тавр, тиқи андешаи В. Каширин гидрополитика ҳамчун 

шохаи илм таъсири бошуурона ба захираҳои об бо мақсади ноил шудан ба 

ҳадафҳои аз ҷиҳати иқтисодӣ, сиёсӣ, экологӣ, иҷтимоӣ ва ғайра муҳим 

мебошад.2 

Аз ин бар меояд, ки бо назардошти ҳолати кунунии захираҳои об он дар 

асл сарват сиёсӣ буда, ҳамеша дар ҳаракат аст, марзҳои сиёсии давлатҳоро 

пайваста убур мекунад, давлатҳоро ба ҳам мепайвандад ва доираҳои сиёсии 

байнидавлатӣ, минтақавӣ ва байналмилалиро водор месозад, ки ногузир миёни 

ҳам ҳамкориро ба роҳ монанд. В. Каширин хусусиятҳои хоси обро ба инобат 

гирифта, ҷанбаҳои иқтисодӣ, сиёсӣ ва стратегии онро мавриди омӯзиш қарор 

додааст. 

Бо инобати воқеиятҳои ҷаҳони муосир ва мураккабшавии масоили 

вобаста ба об Д. К. Бабаян қайд менамояд, ки бо итминони комил метавон 

                                                           
1 Ниг.: Каширин В. Гидрополитика: вода как экономический, политический и стратегический ресурс.[Текст]// 

В. Каширин.- М., 2013. - 412с.  
2 Ниг.: Каширин В. Время гидрополитики или тайная власть воды.[Текст]// В. Каширин.- М., 2013. –С.1-15. 

пешгӯйӣ кард, ки яке аз ҷузъҳои асосии геополитика дар асри мо 

гидрополитика, яъне сиёсати об хоҳад буд. Истифодаи гидрополитика ба 

эҳтимоли зиёд дар минтақаҳое, ки дар онҷо муборизаи шадид байни қудратҳои 

калидӣ вуҷуд дорад ва онҳо то ба ҳол ба ин ё он иттифоқе нарасидаанд ҷой 

дорад.1 

Дар мақолаи дигар Д. Бабаян қайд намудааст, ки яке аз самтҳои асосии 

геополитика ин соҳаи гидрополитика мебошад, ки моҳияти он истифодаи 

омили захираҳои об дар муносибат бо дигар давлатҳо барои расидан ба 

ҳадафҳои худ мебошад.2 

Номбурда ҷанбаҳои геополитикии масоили обро таҳлилу баррасӣ намуда, 

бархурди манфиатҳои бозингарони сиёсиро ҷиҳати дастрасӣ ба манбаъҳои об 

дар ояндаи наздик пешгӯӣ менамояд. Тибқи он самти асосии фаъолияти 

бозингарони сиёсӣ дар арсаи байналмилалӣ дар қарни ҷорӣ ба пешбурди 

рӯзномаи об равона хоҳад шуд.  

Ҳамзамон Д. Бабаян дар боби якуми монографияи худ зери унвони 

«Гидрополитика азербайджано – карабахского конфликта» ҷойгоҳи 

гидрополитикаи ҷаҳониро дар муносибатҳои байналмилалӣ дар шароити 

муосир, мушкилоти об, норасоии захираҳои об, низоъҳои обӣ, амнияти обӣ, 

хатарҳои гидротерроризм ва ҳолатҳои фавқулоддаи вобаста ба обро таҳлилу 

баррасӣ намудааст. Ба андешаи ӯ захираҳои об дар асри ҷорӣ яке аз 

муҳимтарин ҷузъҳои ҳам амният ва ҳам рушди кишварҳо ва халқҳо хоҳад буд 

ва ҳамзамон яке аз ҷузъҳои асосии геополитика мебошад. Имрӯзҳо дар 

манотиқи мухталифи ҷаҳон мубориза барои захираҳои об, дастрасӣ ба онҳо, 

таъмини амнияти обӣ ва бефосилаи об ҳам барои нӯшокӣ ва ҳам эҳтиёҷоти 

иҷтимоию иқтисодӣ ривоҷ меёбад.3  

                                                           
1 Ниг.: Бабаян Д. «Поднебесная гидрополитика» [Электроный ресурс]//  Источник: https://www.ng.ru/nauka/ 

(дата посящения 15.07.2021). 
2 Ниг.: Бабаян Д. Гидрополитика – ключевое направление геополитики Турции//.[Электроный ресурс]//  

Источник: https://newsarmenia.am/news/analytics/analytics-20100316-42216986/ (дата посящения 06.11.2020) 
3 Ниг.: Бабаян Д. Гидрополитика азербайджано – карабахского конфликта.[Текст]/ Д. Бабаян. – М. – Ереван, 

Де –факто, 2019. - С. 9. 

Аз ин бар меояд, ки қарни ҷорӣ на асри муборизаҳои геополитикӣ, балки 

муборизаҳои гидрополитикӣ мебошад ва об яке аз объектҳои асосии 

муносибатҳои сатҳи олии сиёсии байнидавлатию минтақавӣ ва ҷаҳониро 

ташкил менамояд. Аз мазмуни таълифоти номбурда бар меояд, ки ӯ 

гидрополитикаро ҳамчун самти фаъолияти давлатҳо барои дастрасӣ ба 

захираҳои об ва ҳифзи он медонад.  

Тибқи сарчашмаи дигар гидрополитика-парадигмаи нави мушкилоти 

кӯҳна ва мураккаби инсон, дастрасӣ ба захираҳои оби дохилӣ мебошад. Аслан, 

он арзёбии масъалаи ҳаётан муҳим барои некӯаҳволии инсон ва рушди 

иҷтимоӣ буда, асосан масъалаи сиёсӣ мебошад.1 

Дар заминаи арзёбии мазкур маълум мегардад, ки гидрополитика ба 

масоили вобаста ба дастрасии ҷомеа ба об, ки асоси рушди устувори ҷомеа 

мебошад нигаронида шудааст. Пеш аз ҳама барои ҳалли дурусти масъалаҳои 

вобаста ба об ҳалли дуруст ва оқилонаи сиёсии он зарур аст ва маҳз бо 

назардошти ҳамин нуқта он пеш аз ҳама фаъолияти сиёсӣ мебошад.  

Назари дигар дар он ифода ёфтааст, ки гидрополитика: илми нави 

бисёрсоҳавӣ, ки мушкилоти сиёсӣ ва судиро, ки аз обҳои рӯйизаминӣ ва 

зеризаминӣ, захираҳои оби табиӣ ва сунъии ҳавзаҳое, ки дар ҳудуди зиёда аз 

як кишвар паҳно доранд, инчунин ҷанбаҳои техникии дарёфти роҳҳои ҳалли 

ҳуқуқии чунин мушкилотро меомӯзад.2 

Бо назардошти фарогири тамоми соҳаҳои ҳаёти ҷомеа будани об, дар ин 

ҷо сиёсати об ҳамчун илми бисёрсоҳавӣ мавриди арзёбӣ қарор гирифтааст. Дар 

ин замина, илмҳои гуногуне, ки масоили гуногуни об ба монанди гидросфера, 

гидрология, гидроэнергетика ва дигарҳоро фаро мегиранд фаҳмида мешавад. 

Назари дигар ба он равона гардидааст, ки сиёсати об, ки гидрополитика 

низ номида мешавад сиёсатест, ки ба масоили об ва захираҳои зарурии об, ки 

                                                           
1 Ниг.: Гидрополитика или государственная водная политика стран [электроный ресурс] источник: 

https://domass.ru/gidropolitika/ (дата посящения 21.07.2021) 
2 Дар ҳамон ҷо.  

барои ҳама шаклҳои ҳаёт ва рушди инсон таъсир мерасонад, нигаронида 

шудааст.1 

Андешаи мазкур фарогири ҷанбаҳои иҷтимоии сиёсати об буда, моҳияти 

ҳаётии онро фаро мегирад. Тибқи он асоси сиёсати обро таъмини дастрасии 

инсон ба об ва зихираҳои об, ки барои ҳаёт зарур мебошанд, фаҳмида мешавад.  

Масоили ҳамкориҳои байнидавлатӣ дар соҳаи об, низоъҳои вобаста ба об 

ва истифодаи обҳои ҳавзаҳои фаромарзӣ дар андешаҳои Арун П. Элханс 

инъикос ёфтаанд. Тибқи арзёбии номбурда гидрополитика таҳқиқи муназзами 

низоъҳо ва ҳамкории байни давлатҳо оид ба захираҳои об, ки аз марзҳои 

байналмиллалӣ мегузарад мебошад.2 Андешаи мазкур танҳо фарогири сиёсати 

байнидавлатӣ, минтақавӣ ва ё байналмилалӣ дар соҳаи об буда, асосан ба 

масъалаи ҳавзавии захираҳои об ва дарёҳои фаромарзӣ, ки асоси ҳамкориҳо ва 

ё пайдоиши низоъҳоро дар соҳаи об ташкил менамоянд, равона гардидааст.  

Сатҳи фарогирии ҳудудии сиёсати об ва гурӯҳбандии он бо назардошти 

субъектҳои таҳиякунанда ва паҳнои татбиқи он аз ҷониби П. П. Моллинга 

мавриди таҳлилу баррасӣ қарор дода шуда, номбурда сиёсати обро ба чор 

категория ҷудо менамояд: 1). Сиёсати идоракунии ҳаррӯзаи об; 2) Сиёсати об 

дар заминаи давлатҳои соҳибихтиёр; 3). Сиёсати байнидавлатии об; 4). 

Сиёсати байналмилалии об.3 Номбурда сиёсати обро танҳо бо инобати паҳнои 

ҷуғрофӣ ва фарогирии субъектҳои дар равандаи пешбурд ва татбиқи он 

иштироккунанда гурӯҳбандӣ намуда, ба ин васила сатҳҳои таҳия ва 

амалишавии сиёсати обро нишон додааст.  

Тасаввуроти таърихӣ ва тағйирёбии муносибатҳо доир ба аҳамияти 

сиёсии об дар таълифоти В. Г. Литуев аҳамияти махсус касб намудаанд. Ӯ 

таъкид намудааст, ки таҳлили мушкилоти муосири таъсири мутақобилаи 

геополитика ва гидрополитика бидуни ба назар гирифтани нақши таърихии об 

дар ҳаёти инсоният ғайриимкон мебошад. Номбурда қайд менамояд, ки тағйир 

                                                           
1 Ниг.: Водная политика - Water politics.[электроный ресурс] Источник: Википедия  site:livepcwiki.ru 

Википедия  site:livepcwiki.ru (дата обращения 05.11.2021). 
2 Дар ҳамон ҷо.  
3 Дар ҳамон ҷо. 

ёфтани тасаввурот ва ақидаҳо дар бораи худи унсури об ва дар бораи мавқеи 

дарёҳо дар ҳаёти иқтисодию сиёсии инсон аз системаҳои мифологӣ то ба 

ҷанбаҳои геополитикии муосири об на танҳо пешрафти иҷтимоӣ, балки 

муборизаи рӯзафзунро барои ба даст овардани фазо инъикос мекунад.1 

Паҳнои фарохи андешаи В. Г. Литуев доир ба сиёсати об инъикосгари 

аҳамияти махсуси сиёсии масоили вобаста ба об дар шароити муосир 

мебошад. Ҳамзамон, об, махсусан ҳавзаҳои фаромарзии обӣ имрӯз дар 

ташаккули муносибатҳои байналхалқӣ низ ҷойгоҳи махсусро касб намудаанд.  

Дар ин замина П. Х. Самедов ва Ю. К. Абдулла қайд менамоянд, ки 

гидрополитика яке аз соҳаҳои нави муносибатҳои байналхалқӣ мебошад.2 

Онҳо андешаҳои худро дар асоси муносибатҳои байнидавлатии Туркия, 

Озарбойҷон ва Гурҷистон дар заминаи баҳри Каспий иброз доштаанд. 

Доштани мавқеи ягона ва ташкили эътилофи ягона дар заминаи ҳавзаҳои 

муштараки обӣ боиси тақвият ёфтани муносибатҳои байнидавлатӣ ва 

байналмилалӣ мегардад. Дар заминаи таҳлили худ муаллифон иброз 

намудаанд, ки ҳавзаҳои обӣ аҳамияти баланди стратегӣ дошта, дарёфти роҳу 

василаҳои натиҷабахши татбиқи сиёсати об метавонад боиси устувории 

муносибатҳои байналмилалӣ дар оянда гардад.  

Ҷойгоҳи гидрополитикаро дар муносибатҳои байнидавлатӣ ва 

байналмилалӣ К. Г. Муратшина низ таҳлилу баррасӣ намудааст. Номбурда бо 

назардошти мавҷудияти ҳавзаҳои ягонаи обӣ миёни бисёре аз давлатҳо иброз 

медорад, ки сиёсати оби ҳар як давлат бояд пеш аз ҳама манфитаҳои миллии 

онро ҳифз созад.3  

Олимону коршиносони дигар дар баробари омӯзиш ва таҳқиқи ҷойгоҳи 

сиёсати об дар муносибатҳои байнидавлатӣ, инчунин захираҳои обро ҳамчун 

абзори таъсиррасонӣ ва фишороварӣ миёни давлатҳо низ арзёбӣ намудаанд. 

                                                           
1 Ниг.: Литуев В. Г. Геополитические аспекты современной гидрополитики. дис ... кан. полит. 

наук.[Текст]/В.Г. Литуев. – М., 2008. – С.7. 
2 Ниг.: Самедов П. Х., Абдулла Ю. К. Гидрополитика Каспийского моря; Отношения Турция – Азербайджан-

Грузия// [Текст] П.Х. Самедов, Ю. К. Абдулла - Анкара, «Doğu Kütüphanesi»- 2017, - С.10. 
3 Ниг.: Муратшина К. Г. Гидрополитика России, Казахстана и КНР: тест на добрососедство. [Электроный 

ресурс]//  Источник: netrefs.ru/aktualenie-problemi-mejdunarodnih-otnoshenij.html?page=2 (дата посящения 

12.05.2020).  

Албатта, бо назардошти ҳолатҳои ҷудогона, ки миёни баъзе давлатҳо рух 

додааст ин андеша ҳақиқати худро дорад. Дар ин замина А. Габиббейлӣ қайд 

менамояд, ки дар ҳазорсолаи нав таъсири мушкилоти глобалӣ ба геополитика 

ва муносибатҳои байналмилалӣ боз ҳам бештар гардид. Дар муносибатҳои 

байнидавлатӣ омилҳои ифлосшавии атмосфера, тағйирёбии иқлим, истифодаи 

фазои кайҳон ва ғайра нақши муҳим мебозанд. Дар баробари ин, ҳамаи 

омилҳои болозикр ҳамчун воситаи таъсиррасонӣ ва фишор ба ҳам миёни 

давлатҳо истифода гардида истодааст. Дар ин замина яке аз ҷузъҳои таркибии 

муносибатҳои сиёсӣ дар замони муосир мушкилоти оби ошомиданӣ мебошад. 

Дар арсаи байналмилалӣ дар баробари ин мафҳуми «дипломатияи об» пайдо 

шуд, ки истифодаи захираҳои обро ҳамчун воситаи фишори сиёсӣ 

мефаҳмонад.1 

Дар ин ҷо зери мафҳуми «дипломатияи об» номбурда мазмуни классикии 

дипломатияи обро пешниҳод намудааст, ки аз мазмуни муосири он комилан 

тафовут дорад. Дар шароити муосир дипломатияи об на воситаи таъсиррасонӣ 

ва фишори сиёсӣ, балки воситаи ҳамгироӣ ҷиҳати дастёбӣ ба ҳалли 

мушкилоти обӣ ва идоракунии устувори захираҳои об, махсусан ҳавзаҳои 

фаромарзии обӣ мебошад.  

Хулоса, таҳлили сарчашмаҳои гуногун ва назарияҳои мухталиф нишон 

медиҳанд, ки моҳияти ҳаётии об, фаҳмиш ва дарки гуногуни он, тасаввурот 

дар бораи он, талабот ба он, хусусиятҳои хоси он фаъолияти обдории ҷомеаро 

аз сатҳи мифологию динӣ то ба муборизаҳои геополитикӣ ҷиҳати дастрасӣ ба 

об ва манбаъҳои он оварда расонид. Об дар ҷомеаи инсонӣ аз сарвати одитарин 

ва дастрастарини табиӣ ба сарвати сиёсӣ табдил ёфта, мураккабтарин мавзуи 

матраҳшавандаи сатҳи олии сиёсӣ дар ҷаҳони муосир гардидааст. Сиёсати об 

ё гидрополитика ба самти асосии сиёсати дохилидавлатӣ, минтақавӣ ва 

байналмилалии давлатҳо ва дигар ниҳодҳои ҷаҳонӣ табдил ёфта, аз сатҳи 

татбиқи натиҷабахши он ояндаи ҳаёт дар рӯйи замин вобастагӣ дорад. 

                                                           
1 Ниг.: Габиббейли А. eresthebib@yahoo.com [электроный ресурс], Баку:-2013// Источник: Newtimes.az. (дата 

посящения 25.01.2020) 

 

mailto:eresthebib@yahoo.com

Ҳарчанд фаҳмишҳо ва назарияҳо доир ба сиёсати об гуногун ҳастанд, 

аммо мазмун ва моҳияти умумии онҳо як аст. Сиёсати об дар ҳамаи сатҳҳо ба 

таъмини шоистаи аҳолӣ бо об, истифодаи оқилонаи он, ҳифзи захираҳои об, 

ҳамгироӣ дар соҳаи об, пешгирии низоъҳои вобаста ба об, рушди ҳамкорӣ ва 

дипломатияи об равона гардидааст.  

Сиёсати об ё гидрополитика дар ҷаҳони муосир яке аз бахшҳои асосии 

илми сиёсатшиносӣ ба шумор меравад. Аҳамияти гидрополитика чӣ дар 

сохтори сиёсати давлатӣ ва чӣ дар сохтори сиёсати ҷаҳонӣ аз ҳар ҷиҳат мубрам 

аст. Ин ба баланд шудани аҳамияти иҷтимоӣ, иқтисодӣ, сиёсӣ ва дар маҷмуъ 

аҳамияти ҳаётии об алоқаманд аст. Яъне об барои тамоми рушди маҷмуии 

давлат, пойдории он, дарозумрӣ ва тавоноии фаъолияти ҳокимияти давлатӣ 

захираи табиии бисёр арзишманд мебошад. Имрӯз инсоният ба сиёсати 

муосири об ва тарҳи илман асоснокшудаи ҳалли мушкилоти об ниёз дорад, ки 

он аз ҳар ҷиҳат метавонад дар заминаи ба роҳ мондани омӯзиши 

гидрополитика ҳамчун шохаи нави илмҳои сиёсӣ ва ташаккули донишҳо дар 

ин самт таҳия гардад.  

Ҳамин тавр, гидрополитика яке аз шохаҳои нави илми сиёсӣ буда, 

фарогири маҷмуи донишҳои сиёсӣ доир ба таъмини дастрасӣ ба об, 

идоракунии захираҳои об, фазои обӣ, низоъҳои обӣ, ҳамгироӣ ва ҳамкорӣ дар 

соҳаи об, дипломатияи об ва масоили дигари вобаста ба он мебошад, ки аз 

ҷониби давлатҳо, ниҳодҳои минтақавию ҷаҳонӣ ва ҷомеаи шаҳрвандӣ таҳия ва 

татбиқ карда мешавад.  

 

1.2. Сиёсати об ҳамчун сиёсати соҳавӣ ва хусусиятҳои асосии он 

дар низоми сиёсии олам 
 

Масоили вобаста ба об дар ҳама давраҳои таърихӣ аз масъалаҳои мубрам 

баррасӣ гардида, асоси ташаккули ҷомеаи инсонӣ ва пойдории ҳаёт арзёбӣ 

гардидааст. Тавре таъкид гардид об аз масоили динию асотирӣ то тамаддуни 

кишоварзию саноатӣ ва технологӣ тамоми паҳлуҳои ҳаёти инсонро фаро 

гирифтааст. Об аз сарватҳои табиие мебошад, ки дорои хусусиятҳои махсус 

аст ва онҳо инъикосгари моҳияти ҳаётии об мебошанд. 

Пеш аз ҳама об таркиби мутлақи ҷисмҳои зиндаро ташкил дода, натанҳо 

сарчашмаи ҳаёт, балки худи ҳаёт маҳсуб меёбад. Бо инобати хусусиятҳои 

дигар худи об низ сарвати зинда мебошад. Ҳамзамон, об яке аз чор унсурҳои 

асоси пайдоиш ва ҳастии ҳаёт дар рӯйи Замин маҳсуб меёбад. Бо назардошти 

ин, об тамоми ҳаёти инсон ва мавҷудоти дигарро фаро гирифта, онро пурра 

намудааст. 

Об 70 фоизи сатҳи сайёраро ишғол мекунад, вале қариб ҳамаи он — 97,5 

фоизаш шӯр аст. Дар баробари ин, оби ширин, яъне 2,5 фоизи боқимондаи 

тамоми захираҳои об асосан дар пиряхҳо ҷойгир буда, барои истифода 

дастнорас мебошанд. Танҳо 1 фоизи захираҳои оби сайёра барои истифодаи 

бевоситаи одамон мувофиқанд. Дар баробари ин, дар тӯли садсолаҳо ҳаҷми 

захираҳои об дар ҷаҳон амалан зиёд нагардидаанд.1 

Сараввал об аҳамияти баланди маишӣ дошта, бе истеъмоли он ва ё кам 

гардидани меъёри он дар ҷисми мавҷудоти зинда ба ҳаёти онҳо марг таҳдид 

мекунад. Яъне ҳаёти ҳамарӯзаи мавҷудоти зинда, махсусан инсонҳо ба 

истеъмоли бевоситаи миқдори муайяни об вобаста аст. 

Дар ин баробар об асоси таъмини меъёрҳои беҳдошт ва тозагӣ маҳсуб 

ёфта, саломатӣ, дарозумрӣ ва некӯаҳволии ҷомеа аз дастрасии комил ба он 

вобаста мебошад. Дастрасӣ ба об ҳуқуқи бунёдии ҳар як инсон аст. Захираҳои 

об барои рушди устувор ва аз байн бурдани камбизоатӣ ва гуруснагӣ 

муҳиманд. Байни об, энергетика, амнияти озуқаворӣ ва ғизо робитаи 

ногусастанӣ вуҷуд дорад. Захираҳои об барои рушди инсон, саломатӣ ва 

                                                           
1 Олимон ду намуди захираҳои обро муайян мекунанд: барқароршаванда ва барқарорнашаванда. Ба манбаи 

барқароршаванда дарёҳо, боришот, обҳои такшиншудаи замин дохил мешаванд. Манбаъҳои 

барқарорнашаванда пиряхҳо, уфуқҳои обҳои зеризаминӣ, обҳои ҷамъшудаи кӯлҳои оби ширин иборатанд. 

Сарчашмаҳои барқарорнашавандаи обанборҳои асосии ҷаҳонии оби тоза ҳазорсолаҳо пеш ба вуҷуд омадаанд, 

вале истифодаи пуршиддати онҳо ба муҳити зист зарари ҷуброннопазир расонида, боиси вайроншавии 

бебозгашти гардиши об ва тамоми экосистемаи минтақа мегардад. Масалан, дарёҳои пуроб, ки аз кӯҳҳо 

сарчашма мегиранд, вақте ки пиряхҳо об мешаванд, метавонанд мавсимӣ шаванд ва танҳо дар фаслҳои зиёд 

шудани боришот пурра шаванд. Ва ин ба ҳеҷ ваҷҳ ояндаи абстрактӣ нест: дарёҳое ба мисли Брахмапутра ва 

Ҳинд, ки дар ҳавзаи онҳо садҳо миллион нафар зиндагӣ мекунанд, дар даҳсолаи оянда хатари мавсимӣ 

шуданро доранд. Аз ҷумла ин ҳолат ба дарёҳои фаромарзии Осиёи Марказӣ низ хос мебошад.  

некӯаҳволии он комилан муҳим буда, барои рушди иқтисодию иҷтимоӣ ва 

таъмини зиндагии шоистаю арзанда баҳри ҷомеа заруранд.  

Бо тай намуани марҳилаҳои асосии рушд ҷомеаи башарӣ ба як қатор 

мушкилоти нав, ки бевосита дар натиҷаи фаъолияти ғайриоқилонаи худи ӯ ба 

вуҷуд омадаанд рӯ ба рӯ гардид. Рушди босуръати демографӣ, пешрафти 

ҳамаи шаклҳо ва соҳаҳои саноат, зиёд гардидани майдони кишт, истифодаи аз 

меъёр зиёд ва ғайриоқилонаи сарватҳои табиӣ боиси пайдоши мушкилоти 

ҷиддии вобаста ба об ва умуман гидросфера гардид.  

Дар ин баробар, захираҳои оби тоза дар сатҳи сайёра нобаробар ҷойгир 

шудаанд ва ин сабаби асосии маҳдуд шудани дастрасии як қисми аҳолӣ ва 

гурӯҳҳои муайяни сокинони кураи замин ба оби тозаи ошомиданӣ мебошад. 

Тибқи маълумоти мавҷуда, Африка дар ҳолати вазнин қарор дорад, ки дар он 

танҳо 10 фоизи аҳолӣ ба об дастрасии доимӣ доранд. Аврупо дар сатҳи 

қаноатбахши таъминоти об қарор дорад, ки дар он зиёда аз 95 фоизи аҳолӣ барои 

таъминоти об шароити хуб доранд.1 Буҳрони обӣ ба минтақаи Осиё, ки дар он 50 

фоизи аҳолии ҷаҳон ва 36 фоизи захираҳои об ҷойгир аст таҳдид мекунад. 

Имрӯзҳо аҳолии 80 кишвар ба оби тозаи ошомиданӣ дастрасии комил надоранд. 

Сокинони ин кишварҳо ҳамарӯза бо мушкилоти об рӯбарӯ ҳастанд ва норасоии 

шадиди оби ошомиданиро эҳсос мекунанд. Мушкилоти дигари асосӣ сифати оби 

ошомиданӣ мебошад. Дар шароити имрӯз бо сабаби истифодаи оби бесифат 

миллионҳо нафар одамон ба бемориҳои гуногун гирифтор гардида, саломатии 

худро аз даст додаанд. Тибқи маълумотҳои мавҷуда ҳамасола бо сабаби 

истифодаи оби бесифат ва ғайриистеъмол зиёда аз 500 миллион нафар одамон 

1 Ниг.: Салохиддинов А. Т., Икрамов Р.К., Тимирова М. Н. «Управление водными ресурсами»[Текст]// А.Т. 

Салохиддинов, Р.К. Икрамов, М. Н. Тимирова.- Ташкент: ТИМИ, 2013. – С.21 - 25. 
2Ниг.: Салохиддинов А. Т., Икрамов Р.К., Тимирова М. Н. «Управление водными ресурсами»[Текст]// А.Т. 

Салохиддинов, Р.К. Икрамов, М. Н. Тимирова.- Ташкент: ТИМИ, 2013. – С.21 - 25. 

Тибқи маълумоти Созмони умумиҷаҳонии тандурустӣ ва Хазинаи кӯдакони 

Созмони Милали Муттаҳид, ҳамасола тақрибан 1,5 миллион кӯдаки то панҷсола 

мемиранд. Ҳамасола кӯдакон бо сабаби бемориҳои вобаста ба истеъмоли оби 

ошомидании пастсифат ва ҳолати ғайриқаноатбахши беҳдошт 443 миллион рӯзи 

дарсиро аз даст медиҳанд. 31 фоизи муассисаҳои таълимии сайёра ба оби тоза 

дастрасӣ надоранд.1 

Тибқи иттилои як манбаи дигар, имрӯз беш аз ду миллиард нафар дар ҷаҳон 

хавфи норасоии обро аз сар мегузаронанд. Ба андешаи коршиносон, то соли 2050 

ин рақам метавонад то панҷ миллиард афзоиш ёбад, ки тақрибан нисфи аҳолии 

ҷаҳонро ташкил менамояд.2. Дар ҳисоботи СММ аз соли 1998 дар ин бора нишон 

дода шуда аст, ки агар дар соли 1950 танҳо 12 кишвар бо аҳолии камтар аз 50 

миллион нафар ба норасоии об дучор шуда бошанд, дар соли 1990 бошад 300 

миллион аҳолии 26 кишвар аллакай ба ин мушкилот дучор шуда буданд. Дар соли 

2017 зиёда аз 2,1 миллиард нафар ба оби тозаи ошомиданӣ, 4,5 миллиард нафар 

Барои ҳалли масоили вобаста ба об қадамҳои нахустин дар сатҳи давлатҳои 

миллӣ гузошта шудааст. Қисми мутлақи давлатҳои миллӣ сохторҳои марбута ва 

ниҳодҳои давлатии бевосита пешбарандаи сиёсати оби худро доранд. Ҳамзамон, 

сиёсати об дар низоми сиёсати давлатии кишварҳои миллӣ ҷойгоҳи шоиста 

дошта, ба он аҳамияти махсус дода мешавад. Дар ин баробар, заминаҳои 

устувори ҳуқуқӣ ва қонунгузорӣ дар давлатҳои миллӣ фароҳам оварда шуда, 

барнома ва стратегияҳои мухталиф таҳия ва татбиқ мегарданд. Сиёсати миллии 

                                                           
1Ниг.: Раҳмон Э. Суханронӣ дар вохӯрӣ бо намояндагону фаъолони ҷомеаи кишвар. 12.05.2018, ш. Душанбе. 

Сарчашма: http://www.prezident.tj( санаи воридшавӣ: 20.05.2019) 
2 Ниг.: Раҳмон Э. Суханронӣ дар маросими кушодашавии Конференсияи байналмилалии сатҳи баланд доир ба 

Даҳсолаи байналмилалии «Об барои рушди устувор, солҳои 2018 -2028» 20.06.2018, ш. Душанбе. 

////[Электроный ресурс]www.prezident.tj(санаи воридшавӣ 14.04.2019) 
3Ниг.: Конференсияи СММ доир ба рушди устувор (Rio +20)./ //[Электроный ресурс] Источник: 

www.ecoaccord.org/rio20 (санаи воридшавӣ 14.04.2020) 

http://www.prezident.tj/
http://www.prezident.tj/
https://www.google.com/url?sa=t&rct=j&q=&esrc=s&source=web&cd=8&cad=rja&uact=8&ved=2ahUKEwim24nywKzfAhWElSwKHTycDGcQFjAHegQICBAB&url=http%3A%2F%2Fwww.ecoaccord.org%2Frio20%2F&usg=AOvVaw2MROnLIzKJDVCii8YMtEUs

оби кишварҳо асосан барои истифодаи дуруст ва тақсимоти устувори захираҳои 

мавҷудаи оби миёни соҳаҳои иқтисодию иҷтимоии кишварҳо нигаронида 

шудааст. Он заминаи ибтидоии таҳия ва ташаккули сиёсати об буда, бо 

назардошти хусусиятҳои хоси гидрографии давлатҳо омода карда мешавад.  

Бо назардошти он, ки захираҳои об хусусияти фаромарзӣ доранд ва якбора 

ҳудуди чандин кишварҳо ва минтақаҳоро дар бар мегиранд дар доираи сиёсати 

миллии обӣ ҳал кардани мушкилоти вобаста ба об ғайриимкон мебошад. Яке аз 

сабабҳои асосии пайдоши мушкилоти болозикри вобаста ба об маҳз дар 

хусусиятҳои фаромиллӣ ва фароминтақавии гидрографияи ҷаҳонӣ мебошад. 

Ин ҳама нишондодҳо зарурати омӯзиши масъалаҳои вобаста ба обро боз ҳам 

мубрам намуда, ҳалли сиёсии ин масоил беш аз пеш аҳамияти ҳаётӣ пайдо 

мекунад. Илова бар ин, бо назардошти он, ки тамоми ҷанбаҳои ҳаёти ҷомеа ба 

об алоқамандӣ доранд, мушкилоти мураккаби дар ин соҳа ба вуҷудомада 

боиси халалдоршавии амнияти умум гардид. Ин ҳолат ҷомеаи ҷаҳониро водор 

сохт, ки тасаввурот ва фаҳмиши худро нисбат ба об тағйир дода, ба он натанҳо 

ҳамчун сарвати оддитарини табиӣ, балки сарвати сиёсӣ ва амнияти башарӣ 

муносибат намояд ва онро ҳамчун объекти сиёсӣ мавриди таҳқиқ қарор диҳад. 

Дар ин замина, об дар рӯзномаи ҷаҳонӣ ҷойгоҳи махсусро касб намуда, 

мавриди таҳлилу баррасӣ, таҳқиқ ва омӯзиши сатҳи олии сиёсӣ қарор дорад. 

Имрӯз давлатҳо обро ҳамчун манбаи арзишманд баррасӣ карда, рақобат 

барои он аз сатҳи минтақавӣ ба сатҳи байналмилалӣ гузаштааст. Консепсияи 

норасоии об дар ҷаҳон пайдо шудааст. Яъне, мушкилоти об умумисайёравӣ 

буда, нарасидани оби тоза ва ҳатто буҳрони об мустақиман ба як минтақаи 

мушаххас иртибот надорад. 

Таъсири омили об аллакай шаклҳои нави муносибатҳои байналмилалиро 

ба вуҷуд оварда, имрӯз рақобати асосӣ барои об дар муносибатҳои 

байналхалқӣ миёни давлатҳо сурат гирифта истодааст. Рақибони асосӣ 

гардидани давлатҳо бо он шарҳ дода мешавад, ки захираҳои об қисми 

таркибии ҳудуди давлатҳоро ташкил медиҳанд ва ҳудуд дар навбати худ асоси 

соҳибихтиёрӣ мебошад. Дар робита ба ин, мантиқист, ки барои сарватҳои 

арзишманд, қиматбаҳо ва камёфт давлатҳо ҳангоми рақобат ва ё кӯшиши 

дастрасӣ ба он аз роҳҳои низомӣ низ кор мегиранд. Ва чӣ қадаре ки манбаъ 

арзишмандтар бошад, кишварҳо ҳамон қадар зудтар барои дастрасӣ ба он аз 

роҳи низомӣ кор мегиранд. Маҳз ҳамин равиш дар ибтидо рушди тамоми 

тадқиқотҳоро оид ба таъсири захираҳои об ба муносибатҳои байналмилалӣ 

муайян мекунад.1 

Дар ин замина, мавзуи об дар ҷаҳони муосир ба мубрамтарин масъала 

табдил ёфтааст. Ин мавзуъ, ҳарчанд мавзуи ҳаётӣ аст, аммо то охири асри XX 

ҷомеаи ҷаҳонӣ, алалхусус созмонҳои ҷаҳонӣ, ба он аҳамияти зарурӣ 

надодаанд. Асосан дар даҳсолаҳои охири қарни XX ва ибтидои асри XXI ҳам 

аз ҷониби кишварҳои алоҳидаи ҷаҳон ва ҳам созмонҳои минтақавию 

байналмилалӣ ба ин масъала диққати махсуси сиёсӣ дода мешавад. Имрӯз 

мавзуи об яке аз мавзуҳои асосии доимобаррасишавандаи ниҳодҳои дахлдори 

СММ ва дигар созмону ташкилотҳои ҷаҳонию минтақавӣ гардидааст. Аз 

солҳои 70-уми асри XX то ба имрӯз, МУ СММ беш аз 16 қатънома доир ба 

масъалаи об қабул кардааст, ки онҳо тамоми паҳлуҳои масъалаҳои об ва 

сиёсати обро фаро мегиранд. 

Нахустконференсияи СММ бевосита ба масъалаи об бахшидашуда соли 

1977 дар Мар-дел-Плата баргузор гардидааст. Дар он ҷонибҳои иштирокчӣ ба 

мувофиқа мерасанд, ки ҳамаи одамон ҳуқуқи дастрасӣ ба оби ошомиданиро 

барои қонеъ гардонидани ниёзҳои асосии худ доранд. Чорабинии мазкур 

қадами нахустини ҷиддӣ барои дарки воқеии масъалаи об дар ҳаёти башарият 

гардида, заминаи сиёсию ҳуқуқии муштаракан матраҳ намудани масъалаҳои 

об дар арсаи ҷаҳонӣ гардида, бо истифода аз таҷрибаи бадастомада ва идома 

додани амалҳо дар соҳаи об СММ солҳои 1981 - 1990 «Даҳсолаи 

байналмилалии таъминоти оби нӯшокӣ ва беҳдошт» эълон менамояд.2  

                                                           
1 Ниг.: Лихачева А. Б. Дефицит воды как фактор современных международных отношений. [Текст]// А. Б. 

Лихачева. Дис.... кан. полит. наук,. – М., 2015. - С.5 
2 Немного из истории [Электроный ресурс]Источник: http://www.cawater-info.net/int_org/wwc/hystory.htm ht 

(дата посящения 15.11.2021). 

Дар замина даҳсолаи мазкур соли 1986 аз ҷониби МУ СММ Эъломия оид 

ба ҳуқуқ ба рушд қабул карда мешавад, ки уҳдадориҳои давлатҳоро оид ба 

таъмини имкониятҳои баробари дастрасӣ ба захираҳои асосӣ барои ҳама дар 

бар мегирад. Эъломия дастрасии нокифоя ба обро дағалона вайрон гардидани 

ҳуқуқҳои инсон маънидод менамояд. 

Меъёрҳои Эъломияи мазкур дар ҷараёни Саммити «Сайёраи Замин», ки 

соли 1992 дар Рио-де-Жанейро баргузор мегардад тақвият бахшида мешавад. 

Дар он таъкид мегардад, ки ҳангоми рушд ва истифодаи захираҳои об бояд ба 

қонеъ гардонидани эҳтиёҷот ва таъмини захираҳои об ва ҳифзи экосистемаҳо 

афзалият дода шавад.   

Баргузории конференсияи нахустин то қабулу амалӣ намудани эъломияи 

мазкур марҳилаи аввали ба рӯзномаи ҷаҳонӣ ворид гардидани масъалаҳои 

вобаста ба об ва таҳкими заминаҳои сиёсию ҳуқуқии баррасии он дар доираи 

рӯзномаи ҷаҳонӣ мебошад. Ин марҳилаест, ки башарият ба дарки возеҳи 

мушкилоти об мерасад ва дар ҷустуҷӯйи тадбирҳои илман асосноки ҳалли 

онҳо мешавад. Баргузор намудани конференсияи фароҷаҳонӣ ва дар доираи 

қабули Эъломия муайяну мушаххас намудани уҳдадориҳои тамоми давлатҳои 

ҷаҳон дар соҳаи об далели мураккаб будани масъалаҳои вобаста ба об 

мебошад, ки бе муттаҳидӣ ва амалкардҳои дастаҷамъӣ ҳалли комили он 

ғайриимкон аст. Баргузории конференсияи байналмилалӣ ва ҷалби 

намояндагони тамоми ҷонибҳо ба он маънои онро дорад, ки масъалаҳои 

вобаста ба об мушкилоти давлатҳо ва халқу миллатҳои алоҳида набуда, он 

фарохтар аз доираи сарҳадҳои маъмурию миллӣ мебошад ва ҳалли он низ 

тадбирҳои фаромиллӣ ва фароҷаҳониро тақозо месозад. Бо назардошти ин 

масъалаҳои вобаста ба об дар марҳилаи нахустини дарки мураккабии он ба 

рӯзномаи сиёсии ҷаҳон ворид мегардад ва дар идома ба яке аз масъалаҳои 

доимобаррасишавандаи сатҳи ҷаҳонӣ табдил меёбад.  

Марҳилаи дуюм ба таҳкими заминаҳои институтсионалии масъалаҳои 

вобаста ба об дар рӯзномаи ҷаҳонӣ нигаронида шуда, дар ин давра ниҳодҳои 

соҳавии ҷаҳонӣ ҷиҳати пешбурди рӯзномаи ҷаҳонии об таъсис дода мешаванд. 

Оғози ин марҳила ба мушаххассозии санаи ҷаҳонии об рост омада, соли 1993 

СММ 22 мартро расман Рӯзи умумиҷаҳонии захираҳои об эълон медорад.1  

Дар заминаи муайянсозии Рӯзи умумиҷаҳонии захираҳои об давлатҳои 

ҷаҳон вазифадор мегардаднд, ки ба тамоми ҷанбаҳои масъалаи об диққати 

ҷиддӣ дода, тадбирҳои мушаххасро барои бартарафсозии мушкилоти об ва 

таъмини дастрасии аҳолӣ ба оби тозаи ошомиданӣ роҳандозӣ созанд. 

Дар ин раванд, 14 июни соли 1996 Шурои умумиҷаҳонии об таъсис дода 

мешавад. Шурои мазкур платформаи бисёрҷонибаи байналмилалӣ буда, 

коршиносон ва созмонҳои байналмилалии ҳукуматӣ ва ғайриҳукуматиро 

барои дарёфти роҳҳои ҳалли муассири мушкилоти ҷаҳонии об муттаҳид 

мекунад. ШУО дар худ беш аз 300 созмонро дар 50 кишвари ҷаҳон муттаҳид 

мекунад.2 Яке аз дастовардҳои асосии Шурои умумиҷаҳонии об саҳми он дар 

баланд бардоштани сатҳи огоҳӣ аз масъалаҳои ҷаҳонии об ва сафарбаркунии 

сиёсӣ мебошад, ки тавассути Форуми умумиҷаҳонии об ба он ноил шудааст. 

Форум ҳамчун зинаҳо барои ҳамкориҳои ҷаҳонӣ оид ба масъалаҳои об хидмат 

намуда, як платформаи беназирест, ки дар он ҷомеаи дар соҳаи об 

фаъолияткунанда, сиёсатмадорон ва шахсиятҳое, ки масъулияти қабули 

қарорро бар уҳда доранд аз тамоми минтақаҳои ҷаҳон метавонанд бо ҳам ҷамъ 

шаванд, масъалаҳоро муҳокима кунанд ва роҳҳои ҳалли худро барои таъмини 

амнияти об пешниҳод созанд. 

Форуми умумиҷаҳонии об дар се сол як маротиба дар ҳамкории зич бо 

мақомоти кишвари мизбон баргузор шуда, бузургтарин чорабинии 

байналмилалӣ дар соҳаи об аст. Он асосан чаҳор ҳадафи асосиро иҷро 

мекунад: 

1. Баланд бардоштани моҳият ва аҳамияти об дар рӯзномаи сиёсии 

ҷаҳонӣ. 

                                                           
1 Ниг.: «Дар бораи баргузории Рӯзи умумиҷаҳонии захираҳои об».//Қатъномаи СММ аз 22.12.1992 № 47/193 

[Электроный ресурс]Источник: http://cawater-info.net/worldwaterfora-/index.htm (дата посящения 15.11.2021).  
2 Ниг.: Всемирные водные форумы [Электроный ресурс] Источник: http://cawater-info.net/world-

waterfora/index.htm (дата посящения 15.11.2021).  

2. Мусоидат дар таҳким ва тақвияти мубоҳисаҳо оид ба ҳалли мушкилоти 

байналмилалии об дар асри XXI. 

3. Мураттабсозии таклифҳои мушаххас, ҷалби таваҷҷуҳи бештари ҷомеа 

ба мубрамияти он ва таҳияи уҳдадориҳои сиёсӣ. 

Аз давраи таъсис то кунун 8 Форуми умумиҷаҳонии об баргузор 

гардидааст, ки ҳамаи онҳо фарогири ҷанбаҳои гуногуни масъалаҳои вобаста 

ба об буданд. Форуми мазкур асосан дар Рӯзи ҷаҳонии об баргузор карда 

мешавад. 

Аввалин Форуми умумиҷаҳонии об соли 1997 дар Маррокаш (Марокаш) 

таҳти шиори «Нигоҳ ба об, ҳаёт ва муҳити зист»1 баргузор гардида, дар он 

ҳамбастагии масъалаҳои об ҳаёт ва муҳити зист мавриди баррасии ҷаҳонӣ 

қарор мегирад. Дар ин давра ҷомеа ҷаҳонӣ, алалхусус давлатҳои абарқудрат 

дар давраи гузариш аз ҷомеаи саноатӣ ба давраи постиндустриалӣ ва ҷомеаи 

иттилоотӣ қарор доштанд ва дар пайи рушди босуръати саноат ва истифодаи 

ғайриоқилонаи сарватҳои табиӣ мушкилоти азими экологӣ ва гидроэкологие 

ба амал омада буданд, ки монеаи рушди минбаъдаи ҷаҳон ва пайдоиши 

мушкилоти мураккаби иҷтимоӣ гардида буд. Дар пайи партовҳои зиёди 

саноатӣ ба дарёву дигар объектҳои об ва муҳити зист ҳаҷми захираҳои оби 

тозаи нӯшокӣ ба маротиб коҳиш ёфта, ҳолати табиӣ ва муътадили муҳити зист 

халадор гардида буд. Бо назардошти ин форуми нахустин тавонист ба таври 

маҷмуӣ ҷомеаи ҷаҳониро аз пайомадҳои манфии мушкилоти об дар 

ҳамбастагӣ бо мушкилоти муҳити зист ва дар умум бо мушкилоти ҳаёт огоҳ 

созад ва уҳдадориҳои муайянро назди давлатҳо ва созмонҳои ҷаҳонӣ 

вогузорад.  

Форуми дуюми умумиҷаҳонии об дар Гаага (Нидерландия) аз 17 то 22 

марти соли 2000 таҳти уновни «Аз нигоҳ ба амал» баргузор гардид, ки дар он 

5700 намоянда аз 130 кишвари ҷаҳон ширкат варзиданд.2 Ҳадафи форуми 

                                                           
1 Ниг.: Всемирные водные форумы [Электроный ресурс]Источник: http://cawater-info.net/worldwaterfora-

/index.htm (дата посящения 15.11.2021). 
2 Ниг.: Всемирные водные форумы[Электроный ресурс]Источник: http://cawater-info.net/worldwaterfora/ 

index.htm (дата посящения 15.11.2021). 

мазкур ба тақвияти фаъолияти амалии тамоми ҷонибҳо ҷиҳати коҳиш додани 

мушкилоти об равона гардида, бо назардошти беш аз пеш мураккаб гардидани 

масъалаҳои вобаста ба об дар ҷаҳон тадбирҳои амалии андешидашуда 

назаррас нест. Тадбирҳои андешидашуда ба сатҳи инкишофи мушкилоти об 

мувофиқт накарда, таъсири манфии он ба ҳаёти ҷомеа ва рушди муназзами он 

монеаҳои иқтисодию иҷтимоӣ ва сиёсиро ба вуҷуд оварда истодааст. Форуми 

мазкур бо ҷалби васеъи ҳамаи ҷонибҳо, уҳдадориҳои мушаххасро ҷиҳати 

пешбурди фаъолияти амалии муштарак пеши иштирокчиён гузошта, зарурати 

тақвияти ҳамаҷонибаи амалҳоро дар ҳамаи сатҳҳо арзёбӣ менамояд. 

Масъалагузорӣ дар форуми мазкур нишон медиҳад, ки ҷомеаи ҷаҳонӣ асри 

XXI-ро бо мушкилоти мураккаби вобаста ба об оғоз намуда, барои ҳалли он 

бояд аз стратегияи комилан нави фаъолият ва амалкард рӯйи кор гирад.  

Форуми сеюми умумиҷаҳонии об дар се шаҳри Ҷопон: Киото, Осака ва 

Шига аз 16 то 23 марти соли 2003 бо шиори «Форуми пешрафт» баргузор 

мегардад.1 Форуми сеюми умумиҷаҳонии об тасмими худро дар бораи ҷалби 

тамоми ҷонибҳои манфиатдор, тавассути ташкили «Форуми виртуалии об» ва 

ҷамъоварии ҳазорҳо далелҳо тавассути «Садои об» равшан баён кард. Пас аз 

ҷамъбасти сеюмин Форуми умумиҷаҳонии об ШУО гузориши худро «Амалҳо 

оид ба захираҳои об дар ҷаҳон» пешниҳод менамояд. Бо иштироки беш аз 24 

000 нафар, аз ҷумла 130 вазир Форуми сеюми умумиҷаҳонии об бузургтарин 

чорабинии марбут ба об мегардад. Дар ин Форум Портфели мушаххаси 

амалҳои об, аз ҷумла уҳдадориҳои зиёди маҳаллӣ ва минтақавӣ қабул карда 

мешаванд. 

Форуми чоруми умумиҷаҳонии об аз 14 то 22 марти соли 2006 дар Мехико 

таҳти шиори «Амалҳои маҳаллӣ барои таҳдидҳои глобалӣ» баргузор шуда, дар 

он беш аз 20 000 ширкаткунанда, аз ҷумла 120 вазирони марбут ба захираҳои 

об ширкат менамоянд.2 Мавзуи асосии Форум - «Кӯшишҳои маҳаллӣ барои 

ҳалли мушкилоти глобалӣ» имкон медиҳад, ки масъалаҳои зиёди марбут ба 

                                                           
1 Дар ҳамон ҷо. 
2 Ниг.: Всемирные водные форумы[Электроный ресурс]Источник: http://cawater-info.net/worldwaterfora/ 

index. htm (дата посящения 15.11.2021). 

ҷанбаҳои ҳуқуқӣ, аз қабили таърифи об ҳамчун «дастоварди умумӣ», 

масъалаҳои молиявӣ ва бемориҳои марбут ба об баррасӣ гарданд. Мазмуни 

асосии ҳадафҳои дар доираи форум баррасигардидаро тақвият бахшидани 

амалҳо дар сатҳи маҳал ва ҳалли мушкилоти вобаста ба об дар ин сатҳ ташкил 

менамояд, ки маҳз мушкилоти маҳаллии вобаста ба об заминаи пайдоиши 

мушкилоти глобалии об гардидаанд. Аз нуқтаи назари дигар ба даст овардани 

натиҷаи назаррас дар ин самт танҳо бо ҳалли мушкилоти об дар сатҳи миллию 

маҳаллӣ имконпазир аст ва натиҷаи ниҳоии татбиқи ҳамаи ҳадафҳои 

пешбинигардида ба сатҳи маҳал рост меояд. Дар ин замина, форуми мазкур 

тавонист талошҳои ҷомеаи ҷаҳониро ҷиҳати ҳалли мушкилоти об дар сатҳи 

маҳал мушаххас созад ва заминаи сиёсию ҳуқуқии мусоидро дар ин самт 

фароҳам оварад. Нуқтаи дигари зери таваҷҷуҳ дар ин форум зиёд намудани 

сармоягузории соҳаи об дар сатҳи маҳал ва дар ин замина бунёду навсозии 

инфрасохтори обрасонӣ ва таъмини дастрасии баштари аҳолӣ бо об мебошад. 

Яъне зарфияти форуми мазкур аз дигар чорабиниҳои вобаста ба масъалаи об 

дар хусусияти дедуксионии он ифода ёфта, он амалҳои байналмилалиро ба 

маҳал равона намудааст, ки чунин тарҳи корбурд боиси дастёбӣ ба натиҷаҳои 

бештар мегардад.   

Панҷумин Форуми умумиҷаҳонии об аз 16 то 22 марти соли 2009 дар 

шаҳри Истамбули Туркия зери шиори «Бартараф кардани сарҳадҳои 

ҷудокунандаи об» баргузор шуд. Дар ин Форум Салиби Сурх аз ҳукуматҳои 

кишварҳои ширкаткунанда даъват мекунад, ки уҳдадор шаванд, ки 

инфрасохтори обтаъминкунӣ ва коркарди обро дар ҳолатҳои ҷангӣ ҳифз 

менамоянд ва онҳоро дар ҳолати коршоямӣ дар минтақаҳои муноқишаҳои 

ҳарбӣ нигоҳ медоранд, то аз нобудшавии пурраи онҳо пешгирӣ карда шавад.1 

Ҳадафҳои меҳварии форуми мазкурро ҳифзи инфрасохтори обрасонӣ ва 

ҳуқуқи дастрасии пурраи инсон ба об новобаста аз вазъи сиёсии давлатҳо ва 

кафолати ҳамаҷонибаи ин ҳуқуқҳо дар ҳолати ҷангу низоъҳои байнидавлатӣ 

                                                           
1 Ниг.: Всемирные водные форумы[Электроный ресурс]Источник: http://cawater-info.net/worldwaterfora/ index. 

htm (дата посящения 15.11.2021). 

ташкил дод. Инчунин, ҳадафи дигари форумро пешгирии истифодаи об 

ҳамчун абзори сиёсӣ ва фишанги таъсиррасонии сиёсӣ миёни давлатҳо 

ҳангоми ихтилофу низоъҳои байнидавлатӣ ташкил менамояд. Амлия нишон 

медиҳад, ки дар ҳавзаҳои ягонаи обӣ кишварҳои болооб ва миёнаоб дар 

ҳолатҳои бархурди манфиатҳо ва ихтилофҳои байнидавлатӣ аз объектҳо ва 

инфрасохтори обрасонӣ ҳамчун воситаи таъсиррасонӣ ба кишварҳои поёноб 

истифода менамоянд, ки боиси поймолшавии ҳуқуқи дастрасии шумораи 

зиёди аҳолӣ ба об мегардад. Барои пешгирии чунин ҳолатҳо ва ҳифзи ҳуқуқи 

инсонҳо ба об дар ҳолатҳои ҷангу низоъҳои байнидавлатӣ форуми мазкур 

заминаи сиёсию ҳуқуқӣ гузошта, уҳдадориҳои мушаххасро болои давлатҳо 

мегузорад.  

Форуми шашуми умумиҷаҳонии об аз 12 то 17 марти соли 2012 дар 

Марсел (Фаронса) таҳти унвони «Вақти тасмим» баргузор гардид. Мавзуи 

асосии форум ҷустуҷӯйи роҳҳои ҳалли мушкилоти об дар сатҳҳои гуногун 

мебошад. Форуми мазкур ҷонибҳои манфиатдори тамоми ҷаҳонро барои 

ҷустуҷӯ ва дарёфти роҳҳои ҳалли масъалаҳои об ҷамъ оварда, дар ин 

чорабинии байналмилалӣ 35 000 дархост ворид гардида, намояндагон беш аз 

173 кишвари ҷаҳон, аз ҷумла 15 сарвари давлат ва ҳукумат ва 112 вазир, 

муовинони вазирон ва котибони давлатӣ иштирок намуда, дар доираи он зиёда 

аз 250 ҷаласа бо баъзе аз бонуфузтарин тасмимгирандагон оид ба масъалаҳои 

об гузаронида мешавад.1 Форуми мазкур бо ҷалби доираи васеъи ҷонибҳо, 

заминаи мусоидро барои табодули андеша ва таҷриба барои дарёфти роҳҳои 

натиҷабахш ва устувори коҳишдиҳӣ ва бартарафсозии мушкилоти об ба вуҷуд 

оварда, дар он коршиносони СММ қайд менамоянд, ки ҷаҳон дар остонаи 

буҳрон ва фалокати шаддиди об қарор дошта, ҳар даҳумин сокини сайёра аз 

норасоии шадиди оби ошомиданӣ танқисӣ мекашанд, ки он қариб 780 миллион 

нафарро ташкил медиҳад ва то соли 2050 талабот ба об 20 фоиз зиёд гардида, 

дар ин ҳол бисёр кишварҳо аллакай ба иқтидори ниҳоии истифодаи об 

расидаанд. Дар сурати наандешидани чораҳои зарурӣ то соли 2030 қариб 5 

                                                           
1 Дар ҳамон ҷо.  

миллиард нафар аҳолӣ аз дастрасӣ ба оби тозаи нӯшокӣ (67 фоизи аҳолии 

кураи замин) маҳрум монда, ҳолати мазкур боиси муҳоҷирати пуршиддати 

аҳолӣ аз минтақаҳои биёбону нимбиёбон гардида, шумораи умумии 

муҳоҷирони обӣ аз 24 миллион то 700 миллион нафарро ташкил медиҳад.1 Дар 

ҳамин замина, бино ба ҳисобҳои созмони фаронсавии Solidarites International, 

дар ҳоли ҳозир аз ҳафт миллиард аҳолии ҷаҳон 1 миллиарду 900 миллион 

нафари онҳо ба оби тозаи ошомиданӣ дастрасии комил надоранд. Дар пайи 

чунин ҳолат ояндаи наздик мушкили камбуди манобеъи об ба як мушкили 

мураккаби сиёсӣ табдил ёфта, боиси бархурди манфиатҳои обӣ ва сар задани 

ихтилофу низоъҳои обӣ мегардад. Чунин вазъият аз тамоми ҷонибҳои 

иштирокчии форуми мазкур тақозо менамояд, ки бо истифода аз таҷрибаи 

ҳамдигар ва имкониятҳои мавҷуда дар ҳалли масъалаҳои вобаста ба об аз 

сатҳи маҳаллӣ то сатҳи байналмиалалӣ саҳмгузор бошанд. Мушкилоти об ба 

ҳеҷ ваҷҳ мушкилоти як халқу миллат ва давлати алоҳида набуда, он 

мушкилоти фароҷаҳонӣ маҳсуб ёфта, новобаста аз вазъи иқтисодию иҷтимоӣ, 

сиёсӣ ва мавқеъи ҷойгиршавии ҷуғрофӣ тамоми давлатҳоро фаро мегирад. Бо 

назардошти ин, андешидани тадбирҳои дастаҷамъона ва амалҳои муштараки 

ҷомеаи ҷаҳонӣ зарур аст, ки ҳадафи меҳварии форуми мазкурро ташкил 

менамояд.  

Форуми ҳафтуми умумиҷаҳонии об соли 2015 дар шаҳри Дэгуи Кореяи 

Ҷанубӣ зери шиори «Об барои ояндаи мо» баргузор мегардад2 ва он лаҳзаи 

муҳим барои оғози маҷмуи ҳадафҳои нави глобалии рушди устувор ва идомаи 

мантиқии ҳадафҳои форуми шашум гардида, дурнамои ҳифзи захираҳои обро 

барои идомаи устувори ҳаёт дар сайёраи Замин зарурати аввалиндараҷа арзёбӣ 

менамояд. Ин падида парадигмаи навро нишон медиаҳд, ки ба тағйироти 

мусбат дар таъмини амнияти захираҳои об дар ҷаҳон мусоидат мекунад. 

Таъмини амнияти обӣ ҳамчун қисми таркибии амнияти иҷтимоии ҷомеа ва 

ҳифзи ҳамаҷонибаи захираҳои об аз мақсадҳои аввалиндараҷаи чорабинии 

                                                           
1 Ниг.: Всемирные водные форумы [Электроный ресурс]Источник: http://cawater-info.net/worldwaterfora/ 

index. htm (дата посящения 15.11.2021). 
2 Дар ҳамон ҷо 

мазкур маҳсуб меёбад, ки дар он мавриди арзёбӣ қарор дода мешавад. Форуми 

ҳафтуми умумиҷаҳонии обро метавон ҳамчун платформаи гузариш аз 

Даҳсолаи байналмилалии «Об барои ҳаёт» ба ташаббуси нави ҷаҳонии «Об 

барои рушди устувор» арзёбӣ намуд, ки он ҳадафҳои ду даҳсоларо бо 

ҳадафҳои дигари умумиҷаҳонии марбут ба об ба ҳам тавъам сохта, 

уҳдадориҳои ҷонибҳоро дар ин давра ва барои оянда мушаххас месозад. 

Форуми мазкур ба баста шудани як қатор созишномаҳои сиёсӣ миёни 

ҷонибҳои иштирокчӣ мусоидат менамояд, ки дар ҳамкориҳои байналмилалӣ 

дар соҳаи об ва баргузории форуми навбатии умумиҷаҳонии об заминаи 

устувор мегузорад.  

Ҳаштумин Форуми умумиҷаҳонии об аз 18 то 23 марти соли 2018 дар 

шаҳри Бразилиаи Бразилия таҳти шиори «Истифодаи якҷояи об» баргузор 

гардида, он бузургтарин чорабинии таърихӣ мегардад, ки шумораи зиёди 

иштирокчиён, аз ҷумла зиёда аз 100 ҳазор нафар намояндагони ҷомеаи 

шаҳрвандӣ, 57 ҳазор нафар ҷавонону кӯдакон, 83 нафар додситонҳо ва судияҳо 

иштирок намуданд.1 Доираи васеъи иштирокчиён, махсусан ҷалби кӯдакону 

ҷавонон дар форуми мазкур боиси бештар гардидани таваҷҷуҳи ҷомеаи ҷаҳонӣ 

ба масъалаи об ва дурнамои ҳифзи захираҳои об барои ҳаёти осоиштаи 

наслҳои оянда мегардад. Тавре маълум аст мушкилоти об пеш аз ҳама ба ҳаёти 

кӯдакону наврасон таҳдид менамояд ва аз норасоии оби тозаи нӯшокӣ 

ҳамасола кӯдакони зиёде ба бемориҳои гуногуни сироятии марбут ба об 

гирифтор шуда, ба ҳалокат мерасанд. Яке аз ҷузъиётҳои ҳадафи форуми 

мазкурро тақвияти ҳамкориҳо дар соҳаи об ба хотири наҷоти ҳаёти кӯдакон ва 

таъмини зиндагии осоиштаи онҳо ташкил менамояд. Доир ба масъалаҳои 

ҳуқуқии вобаста ба об, алалхусус дар мубоҳисаҳои марбут ба об ва 

мурофиаҳои судии марбут ба об, аз ҷумла дар бораи ҳуқуқи дарёҳо ҳамчун 

шахсони ҳуқуқӣ ё буҳрони тағйирёбии иқлим додситонҳо ва судияҳо ширкат 

                                                           
1 Ниг.: Всемирные водные форумы [Электроный ресурс] Источник: http://cawater-info.net/worldwaterfora/ 

index.htm (дата посящения 15.11.2021). 

варзида, роҳу воситаҳои ҳалли масъалаҳои вобаста ба обро дар ин самт аз 

нуқтаи назари касбият ва амалия пешниҳод месозанд.  

Ҳадафи марказии форуми мазкурро ҳамкорӣ дар соҳаи об ва истифодаи 

муштараки захираҳои об миёни давлатҳо ташкил менамояд, ки ба тақвияти 

дипломатияи об дар арсаи ҷаҳонӣ нигаронида шудааст. Тавре маълум аст, 

бисёре аз мушкилоти вобаста ба об на бо сабаби норасоии он, балки бо сабаби 

набудани ҳамкории натиҷабахш ва созанда миёни давлатҳои дорои ҳавзаи 

ягонаи обӣ ба вуҷуд омадаанд, ки роҳи ягонаи ҳалли онҳо ба роҳ мондани 

ҳамкориҳои мутақобилан судманд мебошад, ки мавзуи чорабинии мазкур низ 

ба ҳамин самт равона гардидааст.  

Форуми нуҳуми умумиҷаҳонии об аз 21 то 26 марти соли 2022 дар шаҳри 

Дакари Сенегал таҳти шиори «Амнияти об барои сулҳ ва рушд» баргузор 

гардид.1 Форуми мазкур ба чаҳорчӯбаи инноватсионӣ асос ёфта, мавзуи 

меҳварии онро муайян, пешбурд ва татбиқи вокунишҳо ва амалҳои мушаххас 

дар соҳаи об ва беҳдошт ба таври ҳамгироӣ ташкил намуд. Аз рӯйи натиҷаҳои 

форуми мазкур Эъломияи Дакар қабул карда мешавад, ки дар он масъулияти 

ҳамаи ҷонибҳои иштирокчии ин чорабинӣ муайян карда мешавад.  

Эъломияи Дакар аз панҷ қисм - кафолати ҳуқуқ ба об ва беҳдошт барои 

ҳама, таъмини мавҷудияти захираҳо ва устуворӣ, таъмини маблағгузории 

мувофиқ, таъмини идоракунии фарогири об, таҳким бахшидани хамкорӣ ва 26 

банд иборат буда, мушаххасан ҳамаи вазифаю уҳдадориҳои ҷонибҳои 

иштирокчии форумро муайян намудааст. Аз мазмуни эъломияи мазкур бар 

меояд, ки ҷомеаи ҷаҳонӣ, алалхусус ҷонибҳои иштирокчии форум то ҳанӯз ба 

ҳадафҳо ва уҳдадориҳои зиёди гузошташуда дар соҳаи об дастёб нагардидаанд 

ва мушкилоти назаррас дар ин ҷода боқӣ мондааст. Бо назардошти ҳамин 

ҳолат дар бандҳои алоҳидаи эъломияи мазкур дарҷ гардидааст, ки «бо 

эътирофи он, ки об барои одамон ва табиат ҳаётан муҳим аст ва аз ин рӯ, зарур 

аст, ки тааҳҳудоти худро оид ба андешидани чораҳои фаврӣ оид ба об ва 

                                                           
1Ниг.: Всемирные водные форумы [Электроный ресурс] Источник: http://cawater-info.net/worldwaterfora/ 

index.htm (дата посящения 07.06.2022).  

71 

беҳдошт бо мақсади ноил шудан ба рушд, беҳбуди вазъи иқтисодии аҳолӣ ва 

аз байн бурдани камбизоатӣ таҷдид ва минбаъд тақвият бахшем. Азми амалӣ 

сохтани дидгоҳи муштараки мо дар бораи ҷаҳоне, ки дар он ҳар як инсон ба 

оби ошомиданӣ ва беҳдошт ҳамчун ҳуқуқи бунёдии инсон дастрасӣ дошта 

бошад равона карда шудааст».1 Банди нуҳуми санади мазкур сабаби асосии 

дар сатҳи зарурӣ амалӣ нагардидани мақсадҳои гузошташуда, алалхусус 

ноилшавӣ ба ҲРУ дар сармоягузории нокифояи соҳаи об ва беҳдошт арзёбӣ 

намудааст. Маълум мегардад, ки ҳарчанд дар заминаи санадҳои эъломиявии 

форумҳои умумиҷаҳонии об давлатҳои иштирокчии он уҳдадориҳои зиёдро ба 

зимма мегиранд, аммо бо назардошти вазъи мураккаби молиявӣ ҳам дар сатҳи 

ҷаҳонӣ ва ҳам давлатҳои миллӣ маблағгузории соҳаи об ва беҳдошт дар сатҳи 

зарурӣ ба роҳ монда нашудааст. Бо назардошти ин, эъломияи мазкур ҷонибҳои 

иштирокчиро уҳдадор намудааст, ки ба масъалаи таъмини дастрасӣ ба об ва 

беҳдошт ҳамчун масъалаи таъмини ҳуқуқҳои бунёдии инсон муносибат 

намуда, дар сиёсати молиявии дохилию хориҷии худ ба он авлавият диҳанд. 

Дар ин самт банди даҳи эъломия ҳамкорӣ ва амалкардҳои муштаракро зарур 

арзёбӣ намуда, дар он таъкид гардидааст, ки бо дарки зарурати истифодаи об 

ҳамчун воситаи ҳамкорӣ барои сулҳ, ҳамбастагии кишварҳо ва халқҳо ва 

ҳамгироии минтақавӣ тавассути рушди муколама, субот, ҳамоҳангӣ ва 

шарикӣ, бахусус дар шароити пандемияи Ковид-19, ки тақдири умумӣ 

доштани ҷомеаи ҷаҳониро нишон дод, ҳамкории байналмилалӣ дар соҳаи об 

муҳим мебошад.  

Форуми нуҳуми умумиҷаҳонии об бори дигар нишон медиҳад, ки 

мушкилоти об фароҷаҳонӣ буда, таҳдиду хатарҳои вобаста ба он дар умум ба 

амнияти байналмилалӣ таъсиргузор мебошад. Бо инобати ин воқеият таъмини 

амнияти байналмилалӣ дар соҳаи об талоши дастаҷамъӣ ва муштаракро тақозо 

месозад, ки форуми мазкур ҳамчун платформа барои ба вуҷуд овардани чунин 

шароит мусоидат намуд.  

                                                           
1 Эъломияи Дакар. Бандҳои 2 ва 6  [Манбаи электронӣ].Сарчашма: http://cawater-info.net/worldwaterfora/ 

index.htm (санаи воридшавӣ: 07.06.2022).  

Чорабиниҳои байналмилалии баргузоршуда, ФУО ба заминаи 

институсионалии пешбурди масъалаҳои вобаста ба об табдил дода, он ҳамчун 

ниҳоди асосии пешбарандаи рӯзномаи об дар сиёсати ҷаҳонӣ гардидааст ва 

натиҷаҳое, ки ҷонибҳо (давлатҳо, созмонҳо ва ҷомеаи шаҳрвандӣ) дар доираи 

ФУО ба даст овардаанд заминаи асосии ташаккули сиёсати об дар сатҳҳои 

миллӣ, минтақавӣ ва ҷаҳонӣ мебошад. Ин ниҳод тавонистааст бо ҷалби доираи 

фарохи иштирокчиён ва намояндагони аксари кишварҳо ва созмону 

ташкилотҳои минтақавию байналмилалӣ, инчунин қишрҳои мухталифи ҷомеа 

талошҳои ҷомеаи ҷаҳониро дар пешбурди рӯзномаи об дар сатҳи 

байналмилалӣ муттаҳид гардонад ва дар таҳкими асосҳои ҳуқуқию сиёсии 

фаъолияти байналмилалӣ дар соҳаи об ҷойгоҳи шоистаро касб намояд.  

Дар заминаи ФУО соли 2006 ниҳоди дигари минтақавии пешбурди 

рӯзномаи об Форуми оби Осиё ва Уқёнуси Ором ва дар доираи он Саммити 

оби Осиё ва Уқёнуси Ором ба вуҷуд омадаанд, ки боиси ташаккул ёфтани 

заминаҳои институтсионалии пешбурди масъалаҳои вобаста ба об дар ин 

минтақа гардидаанд. Дар ҷараёни омодагии минтақавӣ ба Форуми чоруми 

умумиҷаҳонии об маълум гардид, ки баъзе мушкилот ва чолишҳои об барои 

ҳамаи кишварҳои Осиё ва ҳавзаи уқёнуси Ором умумӣ мебошанд. Дар ин 

минтақа 60 фоизи аҳолии ҷаҳон зиндагӣ мекунанд ва дар он 0,7 миллиард 

нафар одамон ба оби тозаи ошомиданӣ дастрасии комил надоранд ва зиёда аз 

нисфи аҳолӣ бе хатҳои обрасонӣ ва шароити муътадили беҳдоштӣ зиндагӣ 

мекунанд. Бо назардошти ин ФООУО таъсис дода мешавад, то дар 

ҳамбастагии комил ҷиҳати муайян ва қабули қарорҳо оид ба масъалаҳои оби 

минтақа фаъолияти муштарак ба роҳ монда шавад.1 

Ҳадафи ФООУО мусоидат ба идоракунии устувори об барои ноил шудан 

ба Ҳадафҳои Рушди Устувори СММ дар Осиё ва Уқёнуси Ором бо такя ба 

гуногунии минтақа ва таҷрибаи ғании он дар муносибат бо об ҳамчун ҷузъи 

                                                           
1 Ниг.: Қатъномаи муштараки вазирони хоҷагии оби кишварҳои Осиё ва уқёнуси Ором. Форуми чоруми 

умумиҷаҳонии об. Мехико, 2006, 21 март. [Манбаи электронӣ]// Сарчашма: https://mfa. 

tj/tg/main/view/259/tajlili-ruzi-umumijahonii-ob-dar-tokio. (санаи воридшавӣ: 11.03.2020).  

муҳими мавҷудияти инсоният мебошад. Аз ҷумла, шабакаи ФООУО бояд 

ташаббусҳоеро, ки ба афзоиши сармоягузорӣ, баланд бардоштани иқтидор ва 

таҳкими ҳамкорӣ дар соҳаи об дар сатҳи минтақавӣ ва байналмилалӣ 

нигаронида шудаанд, дастгирӣ намояд. Бо назардошти ин, таъмини кишварҳо 

ва созмонҳои минтақаи Осиё ва Уқёнуси Ором бо платформа ва ҳамраъйии 

муштарак барои баёни дақиқи стратегияҳои минтақа ва фароҳам овардани 

фазои мусоид барои ҳалли бомуваффақонаи масъалаҳои об, аз ҷумла тавассути 

қонеъ кардани ниёзҳои сармоягузорӣ аз тадбирҳое дониста мешавад, ки барои 

расидан ба ҳадафи ФООУО мусоидат менамояд. Инчунин ҳадафи форуми 

мазкур тавассути таъсиси шабакаи муттаҳидаи ташкилотҳои аъзои ФООУО, 

ки қодир ва омодаанд захираҳои худро дар асоси ихтиёрӣ барои истеҳсоли 

маҳсулот ва хидматҳои босифат, ки ба ниёзҳои афзалиятноки ҳамаи ҷонибҳои 

манфиатдори об ҷавобгӯй бошанд, ба даст оварда мешавад. Дар ин баробар 

татбиқи амалии ҳадафи гузошташудаи форум тавассути ташкили нишастҳои 

доимии кишварҳои Осиё ва Уқёнуси Ором, ки сарони ҳукуматҳо, 

намояндагони бахши хусусӣ ва ҷомеаи шаҳрвандиро муттаҳид мекунанд, 

имконпазир мебошад. 

Тибқи принсипҳои ФООУО об як масъалаи бисёрсоҳавӣ буда, бояд 

ҳамчун як масъалаи сиёсӣ баррасӣ шавад, ки барои муоширати уфуқии 

демократӣ байни ҳамаи гурӯҳҳои манфиатдор эҷоди майдони муколамаро бо 

иштироки намояндагони ҳамаи сатҳҳо тақозо намуда, арзёбии дониш ва 

таҷрибаи маҳаллӣ ва фароҳам овардани шароит барои амалҳои маҳаллӣ, 

таҳкими иқтидори институтсионалӣ ва фаҳмиши иҷтимоӣ барои ҳалли 

муассир ва демократии масъалаҳои обро талаб менамояд. 

То кунун дар доираи ФООУО чор СООУО баргузор гардидаанд, ки дар 

онҳо масъалаҳои гуногуни вобаста ба об матраҳ гардида, қарорҳои дахлдор 

қабул карда шудаанд.  

Нахустин СООУО 3-4 декабри соли 2007 дар шаҳри Беппуи Япония дар 

мавзуи «Амнияти об: роҳбарӣ ва уҳдадорӣ» баргузор карда мешавад.1 Ҳадафи 

асосии ин чорабинӣ фароҳам овардани имконият барои роҳбарони сиёсии 

минтақа ҷиҳати дарки амиқтари аҳамияти мушкилоти идоракунии об дар 

робита ба ноил шудан ба Ҳадафҳои Рушди Ҳазорсолаи СММ ва ташкили 

муколама байни ҳамаи ҷонибҳои манфиатдор ҷиҳати таҳияи амалҳои 

мушаххас барои ҳар як кишвари минтақа мебошад. Дар ин Саммит заминаҳои 

мусоиди сиёсию ҳуқуқӣ ҷиҳати пешбурди рӯзномаи минтақавӣ ва ҷаҳонии об 

дар Осиё ва Уқёнуси Ором фароҳам оварда мешавад. Масъалаи меҳварии онро 

тақвияти ҳамаҷонибаи ҳамкориҳо ва муколама дар соҳаи об ва дар заминаи он 

дарёфти роҳу воситаҳои муассири таъмини амнияти обӣ дар минтақа ташкил 

менамояд. Бо назардошти ҳолати демографии кишварҳои ин ҳудуд дар маҷмуъ 

ва мавқеи ҷойгиршавии ҷуғрофии кишварҳои Уқёнуси Ором масъалаи 

таъминот бо оби тозаи нӯшокӣ дар он нисбат ба ҳар минтақаи дигари сайёра 

душвор ва мураккаб мебошад. Бо инобати ин хусусият ҳадафи асосии СООУО 

маҳз дарёфти роҳҳои натиҷабахши ҳалли мушкилоти об ва таъмини амнияти 

об дар чунин шароит мебошад.  

Саммити дуюми оби Осиё ва Уқёнуси Ором 19 майи соли 2013 дар шаҳри 

Бангкоки Таиланд дар мавзуи «Амнияти об ва мушкилоти офатҳои марбут ба 

об: роҳбарӣ ва уҳдадорӣ» баргузор карда мешавад.2 Саммити мазкур низ чун 

Саммити нахустин ба таъмини амнияти об нигаронида шуда, дар он ҳамчунин 

масъалаи офатҳои табиии марбут ба об, таҳкими роҳбарӣ ва уҳдадориҳо 

ҷиҳати ноил шудан ба самаранокии амнияти об ва ҳалли бисёр масъалаҳои 

дигари вобаста ба об равона карда мешавад. Саммити мазкур аз нахустин 

чорабинии сатҳи байналмилалӣ буд, ки масъалаи офатҳои табиии марбут ба 

обро ба рӯзномаи ҷаҳонӣ бо инобати ҳамаи ҷанбаҳои он ворид намуда, 

муколамаи асосии иштирокчиёни онро дарёфти роҳҳои коҳиш додани офатҳои 

табиии марбут ба об ва ҳифзи ҷомеа аз пайомадҳои манфии онҳо ташкил 

                                                           
1Ниг.: Азиатско – Тихоокеанский Водный Саммит[Электроный ресурс] Источник: http://www.cawater-

info.net/int_org/apwf/report_1apws.htm (дата посящения 22.12.2021). 
2 Дар ҳамон ҷо. 

менамояд. Дар ин Саммит Президенти Ҷумҳурии Тоҷикистон муҳтарам 

Эмомалӣ Раҳмон иштирок намуда, дар маърӯзаи худ вобаста ба ҳамгироии 

минтақавии обӣ дар ОМ иброз менамоянд, ки механизми асосии ҳалли 

мушкилоти дар боло зикршуда рушди ҳамкориҳои мутақобилан судманди 

минтақавӣ мебошад. Муносибатҳои кунунии кишварҳои Осиёи Марказиро 

дар масъалаи об ба қадри кофӣ эътимод ва шарикӣ номидан душвор аст. Агар 

кишварҳои минтақа равобити мутақобилан судманд ва созанда барқарор 

созанд метавонад ҳама гуна хатарҳои вобаста ба обро ба маротиб коҳиш диҳад 

ва ба таъмини амнияти об дар минтақа мусоидат кунад. Минтақа захираҳои 

кофӣ барои таъмини амнияти озуқаворӣ, энергетикӣ ва обӣ дар баробари 

нигоҳдорӣ ва беҳбуди устувории экологӣ дорад. Аммо дар натиҷаи ҳамкории 

нокифоя дар соҳаи об, кишварҳои минтақа мушкилоти мухталифи марбут ба 

обро аз сар мегузаронанд.1 Дар маърӯзаи худ Эмомалӣ Раҳмон таваҷҷуҳи 

иштирокчиёни Саммити мазкурро ба мушкилоти об ва муносибатҳои 

байнидавлатӣ дар соҳаи об дар Осиёи Маркзӣ ҷалб намуда, хостори тақвияти 

ҳамаҷонибаи ҳамкориҳо дар соҳаи об ва дипломатияи об мегардад, ки шарти 

асосии таъмини амнияти об ва татбиқи амалии ҳадафу уҳдадориҳои 

гузошташудаи Саммитро ташкил менамояд.  

Масъалаи амнияти об мавзуи доманадори баррасишавандаи СООУО 

гардида, он дар Саммити сеюм, ки 11-12 декабри соли 2017 дар шаҳри Янгони 

Мянма баргузор мегардад идоматан мавриди таҳлилу арзёбии ҷонибҳои 

иштирокчӣ қарор мегирад. Мавзуи Саммити сеюм «Амнияти об барои рушди 

устувор» номгузорӣ гардида, ҳадафҳои асосии онро таъмини дастрасӣ ва 

идоракунии устувори об ва беҳдошт барои ҳама, муайян намудани роҳи 

дастёбӣ ба рушди устувори Осиё ва Уқёнуси Ором дар соҳаи об, пешниҳоди 

амалҳо, роҳҳои ҳалли масъала, навоварӣ дар соҳаи ҳамкориҳои фаромарзӣ ва 

бисёрҷониба барои идоракунии ҳамгирошудаи захираҳои об, иқтисодиёти об 

ва татбиқи рӯзномаҳои дар сатҳи ҷаҳонӣ мувофиқашуда, мусоидат ба ҳамкорӣ 

                                                           
1Ниг.: Раҳмон Э. Баромад дар Саммити дуюми оби Осиё ва Уқёнуси Ором [Манбаи электронӣ]. Сарчашма: 

http://www.cawater-info.net/int_org/apwf/2nd-apwf.htm (санаи воридшавӣ: 22.12.2021). 

ва шарикӣ, инчунин табодули донишу таҷриба ҷиҳати беҳтар намудани 

амнияти захираҳои обӣ дар минтақа, амалҳои мушаххас ва роҳҳои ҳалли 

рушди устувор ташкил менамояд. Ин оғози талошҳои минтақавӣ барои 

пешсафӣ дар татбиқи Даҳсолаи байналмилалии амал «Об барои рушди 

устувор», солҳои 2018-2028 мебошад. Ҷонибҳои иштирокчии Саммит 

ҳамкориҳои мутақобилан судманди кишварҳои минтақаро на танҳо дар соҳаи 

идоракунии об, балки тавассути об дар соҳаи рушди иҷтимоӣ ва иқтисодӣ дар 

маҷмуъ зарур медонанд.  

Дар ниҳояти Саммити мазкур иштирокчиёни он изҳороти якҷоя қабул 

намуда, азми худро барои ноил шудан ба амнияти об барои рушди устувор дар 

минтақаи Осиё ва Уқёнуси Ором изҳор намуда, амалҳои зеринро зарур 

медонанд: таъмини оби бехатар ва дастрасии оби ошомиданӣ, шароити асосии 

беҳдошт барои ҳама дар минтақа то соли 2025, яъне панҷ сол пеш аз Рӯзномаи 

2030 оид ба рушди устувор, ду баробар афзоиш бахшидани сармоягузорӣ дар 

сатҳи минтақавӣ ба инфрасохтор ва кӯшишҳои сатҳи ҷомеа барои ҳалли 

мушкилоти марбут ба об ва ба таври назаррас беҳтар намудани амнияти об, 

мусоидат ба тадқиқот ва коркардҳо, инчунин таълим ва омӯзиш барои эҷоди 

қарорҳои инноватсионӣ, махсусан дар соҳаҳои истифодаи самаранок ва 

коркарди об, истифодаи такрорӣ, арзёбии хатар ва коҳиш додани он, сиёсат ва 

идоракунӣ, қонеъ кардани талаботи афзоянда ба об, кам кардани зарар аз 

офатҳои табиӣ ва беҳтар намудани ҳолати санитарӣ ва идоракунии обҳои 

партов, мусоидат ба татбиқи идоракунии маҷмуии захираҳои об дар ҳама 

сатҳҳо, аз ҷумла тавассути ҳамкориҳои фаромарзӣ, дар ҳолати зарурӣ ва 

шарикӣ.1 Татбиқи натиҷабахши ҳадафҳои гузошташуда ва амалкардҳои 

муштараки ҳамаи ҷонибҳо метавонад мушкилоти обро дар минтақаи мавриди 

назар ба маротиб коҳиш диҳад ва ҳамкориҳои созандаи байнидавлатию 

минтақавиро дар соҳаи об ба вуҷуд орад. Аммо, ҳолат нишон медиҳад, ки 

фаъолияти амалии ҷонибҳои манфиатдор нисбат ба раванди мураккабшавии 

                                                           
1 Ниг.: Японская Декларация: «Путь вперёд» [Электроный ресурс]Источник: http://www.cawater-

info.net/int_org/apwf/yangon-declaration.htm (дата посящения 22.12.2021). 

мушкилоти вобаста ба об дар минтақа ба маротиб қафо монда, афзоиши 

босуръати демографӣ, рушди иқтисодӣ, саноатӣ, кишоварзӣ ва таъсири 

манфии тағйирёбии иқлим ба захираҳои об ҳолатро боз ҳам печида намуда 

истодаанд.  

Бо назардошти ҳолати мазкур ва мубрамияти масъалаҳои рушди устувори 

вобаста ба об ва аҳамияти он дар таъмини амнияти об Саммити чоруми оби 

Осиё ва Уқёнуси Ором, ки 24 апрели соли 2022 дар шаҳри Кумамотои Ҷопон 

баргузор гардид ба мавзуи «Об барои рушди устувор: Таҷрибаи пешқадам ва 

насли оянда» бахшида шуд.1 Саммити мазкур идома ва пайгирии мантиқии 

ҲРУ ва дарёфти абзорҳои муассири расидан ба ҳадафҳои гузошташуда дар ин 

самт буда, талошҳои ҷонибҳоро барои расидан ба ҳадафҳои мувофиқашуда 

барои давраи то соли 2030 муттаҳид месозад.  

Дар саммити мазкур Президенти Ҷумҳурии Тоҷикистон муҳтарам 

Эмомалӣ Раҳмон тариқи маҷозӣ иштирок ва маърӯза намуда, аз ҷумла таъкид 

сохтанд, ки Ҳадафи рушди устувор худ таъмини зиндагии шоиста барои насли 

оянда мебошад. Аммо, таҳлилҳо нишон медиҳанд, ки бо он суръату талошҳое, 

ки мо имрӯз дорем, расидан ба ҲРУ, бахусус дар қисмати об, хеле мушкил 

мебошад. Мутаассифона, таҳдидҳову хатарҳои муосир, аз ҷумла мушкилоти 

тағйирёбии иқлим, ин равандро ба таври ҷиддӣ халалдор кардаанд. Чунин 

ҳолат таваҷҷуҳи махсусро талаб менамояд, зеро таъсири он ба захираҳои об, 

бахусус пиряхҳо, бисёр возеҳ ва нигаронкунанда мебошад.2 Рафти таҳлилу 

масъалагузорӣ дар саммити мазкур возеҳ нишон медиҳад, ки талошу 

кӯшишҳои ҷомеаи ҷаҳонӣ ва роҳу василаҳои корбурд ҷиҳати ҳалли 

мушкилоти об муассир набуда, коркади абзорҳои илман асоснокшудаи ҳалли 

масъаларо тақозо менамояд. 

Дар ниҳояти Саммити мазкур «Эъломияи Кумамото» қабул карда 

мешавад, ки дар он пешниҳодҳо оид ба густариши ҳамкориҳои минтақавӣ, 

                                                           
1 Ниг.: Азиатско – Тихоокеанский Водный Саммит[Электроный ресурс]Источник: http://www.cawater-

info.net/int_org/apwf/4th-apwf.htm (дата посящения 22.12.2021). 
2 Ниг.: Раҳмон Э. Суханронӣ дар маросими ифтитоҳи Саммити чоруми оби кишварҳои минтақаи Осиё ва 

Уқёнуси Ором [Манбаи электронӣ].Сарчашма: http://president.tj/node/28253 (санаи воридшавӣ: 20.05.2022). 

сафарбар кардани захираҳо ва воситаҳои мавҷудаи ҳамкории бисёрҷониба 

барои ҳалли масъалаҳои об, ки дар кишварҳои иштирокчии Саммит сурат 

мегиранд, баён мегардад. Мушаххас шудааст, ки эъломияи қабулшуда аз 

ҷомеаи илмию техникии кишварҳои минтақа даъват менамояд, ки мушкилоти 

обро ҳал кунанд ва саъю кӯшиши худро ҷиҳати таҳия ва татбиқи навовариҳо 

дар соҳаи идоракунии об бо назардошти шароити мушаххаси ҷуғрофӣ, миллӣ 

ва иқлим муттаҳид кунанд.  

Дар маҷмуъ метавон хулоса намуд, ки СООУО ҳамчун ниҳоди 

минтақавии дорои хусусияти ҷаҳонӣ бо муттаҳид намудани талошҳои 49 

кишвари дунё ва аксари созмону ташкилотҳои минтақавию ҷаҳонӣ 

тавонистааст, дар пешбурди рӯзномаи ҷаҳонии об ва тақвият бахшидани 

талошҳои минтақавӣ ва ҷаҳонӣ дар самти густариши ҳамаҷонибаи муколама 

ва дипломатияи об ва расидан ба ҲРУ дар соҳаи об нақши бориз дошта бошад.  

Саммити мазкур бо назардошти нуфузи демографӣ ва иқтисодию 

саноатӣ, инчунин паҳнои ҷуғрофии кишварҳои шомили он аҳамияти махсуси 

ҷаҳонӣ дошта, ҳалли мушкилоти об дар сатҳи он баробар ба ҳалли мушкилоти 

об дар қисми мутлақи ҷаҳон маҳсуб меёбад. Аз ин рӯ, арзёбӣ ва 

масъалагузориҳо вобаста ба об дар доираи саммити мазкур танҳо аҳамияти 

минтақавӣ надошта, он қисми таркибии рӯзномаи ҷаҳонии об ва ҲРУ 

мебошад. Дар муқоиса бо дигар ниҳодҳои минтақавии соҳаи оби манотиқи 

дигари сайёра ҷойгоҳи СООУО ва натиҷаҳои дар заминаи чор саммити 

баргузоргардида бадастомада дар пешбурди рӯзномаи ҷаҳонии об ва расидан 

ба ҳадафҳои калидии дар ин самт гузошташуда назаррасу воқеъӣ мебошад. 

Дар ин замина ҷонибҳои аъзо ва иштирокчии саммитро зарур аст, ки бо 

инобати воқеияти ҳолати рушди демографӣ ва иқтисодию иҷтимоии 

давлатҳои шомили он фаъолияти гидрополитикии худро дар амалия тақвият 

бахшанд ва уҳдадориҳои вогузоршударо дар ин самт ба таври муассир татбиқ 

созанд.  

Ниҳоди дигари пешбарандаи рӯзнома ва сиёсати ҷаҳонии об Шарикии 

ҷаҳонии об мебошад. Шарикии ҷаҳонии об шабакаи фаромиллие мебошад, ки 

фаъолияти он барои мусоидат ба муносибати маҷмуӣ ба идоракунии об равона 

гардида, дар доираи он машваратҳои амалӣ ҷиҳати идоракунии устувори об ба 

роҳ монда шудааст. Он ҳамчун шабакаи озоди ҷаҳонӣ барои ҳамаи 

ташкилотҳо, аз ҷумла муассисаҳои давлатӣ, абзорҳои СММ, ҳамкориҳои 

дуҷониба ва бисёрҷониба, ассотсиатсияҳои касбӣ, ташкилотҳои 

ғайриҳукуматӣ ва бахши хусусӣ фаъолият мебарад.  

ШҶО соли 1996 бо дастгирии Бонки Ҷаҳонӣ, Барномаи Рушди Созмони 

Милали Муттаҳид (БРСММ) ва Агентии ҳамкории Шветсия оид ба рушд 

(SIDA) таъсис ёфтааст. Дар ибтидо, он ҳамчун зерсохтори SIDA фаъолият 

намуда, баъдан соли 2002, мувофиқи қонунгузории байналмилалӣ ба 

ташкилоти байниҳукуматӣ табдил ёфта, ҳамчун Созмони ҷаҳонии шарикии об 

шинохта мешавад.  

Дар айни замон, ШҶО аз 13 шарикии минтақавии об, 68 ширкатҳои  

аккредитатсияшудаи шарикии об ва 3000 шарики институтсионалӣ дар зиёда 

аз 170 кишвар иборат аст, ки онҳо дар 13 минтақа, аз ҷумла Африқои Ҷанубӣ, 

Африқои Шарқӣ, Африқои Марказӣ, Африқои Ғарбӣ, Амрикои Ҷанубӣ ва 

Шарқӣ, Осиёи Марказӣ, Осиёи Марказӣ ва Шарқӣ, Осиёи Ҷанубӣ ва Чин 

ҷойгир мебошанд.1  

ШҶО бо паҳнои фарохи сатҳи гидрографӣ ва географӣ дар пешбурди 

Рӯзномаи ҷаҳонии об ва сиёсати об дар арсаи байналмилалӣ нақши шоиста 

дорад. Он вазифаҳои муҳимтарини маълумотноксозӣ ва ҳамгироии ҷонибҳоро 

ҷиҳати ба роҳ мондани ҳамкориҳо барои дарёфти роҳҳои илман асоснокшудаи 

ҳалли мушкилоти вобаста ба об пеш мебарад.  

Вазифаҳои муҳимтарини ШҶО фароҳам овардани имконот ва мубодилаи 

дониш мебошанд, ки ин тавассути нашрияҳо, семинарҳо, курсҳои омӯзишӣ, 

маҷлисҳо, мубодилаи ғайрирасмӣ, инчунин тавассути шабакаҳои интернетии 

IWRM Toolbox. GWP IWRM Toolbox, ки платформаи ройгон ва махзани 

онлайн барои таҳқиқоти маҳаллӣ, миллӣ, минтақавӣ ва ҷаҳонӣ доир ба ИҲЗО 

                                                           
1 Ниг.: Глобальное водное партнёрство.[Электроный ресурс]//  Источник:  site:buildwiki.ru (дата обращения 

25.01.2020).  

ва мавзуҳои дахлдор мебошад ба роҳ монда мешавад. Ин имкон медиҳад, ки 

мутахассисону коршиносон ва ҷонибҳои манфиатдор ҷанбаҳои мухталифи 

раванди ИҲЗО таҳлилу баррасӣ намуда, самтҳои афзалиятноки фаъолиятро 

вобаста ба беҳтар гардонидани идоракунии захираҳои об муайян сохта, 

инчунин фаъолияти мутақобиларо бо доираҳои хурду бузурги ҷомеа доир ба 

ҳалли мушкилоти об ба роҳ монанд. ШҶО инчунин бо шарикони стратегӣ 

тавассути барномаҳои мавзуӣ, ба монанди барномаи ҷаҳонӣ барои захираҳои 

об ва иқлим, барномаи муштараки ШҶО ва Созмони ҷаҳонии метеорологӣ 

барои идоракунии обхезӣ ва паҳншавии хушкшавӣ ва барномаи идоракунӣ кор 

мекунад. Шарикони асосии ШҶО CapNet UNDP, UN-Water и UNEP -DHI 

Center мебошанд.1  

Дар воқеъ рушди шарикӣ ва ҳамкорӣ дар сатҳи байналмилалӣ ҷиҳати 

оқилона пеш бурдани Рӯзномаи ҷаҳонии об ва татбиқи босамару натиҷабахши 

сиёсати ҷаҳонии об зарур мебошад. Дар заминаи ШҶО ба таври рӯзафзун 

тавсеа бахшидани робитаҳои гуногунарсаи ниҳодҳои шомили он ҷиҳати 

тақвияти муколама ва дипломатияи об, расидан ба ҲРУ вобаста ба об, 

ҳамшарикӣ ва ҳамёрӣ барои бартараф сохтани мушкилоти вобаста ба об дар 

манотиқи гуногуни сайёра зарур мебошад.  

Марҳилаи сеюм ба тақвияти муколама ва ҳамгироию рушди дипломатияи 

об нигаронида шуда, мавзуи меҳварии онро дарёфти фишангҳо ва абзорҳои 

муассири таъмини бештари дастрасии аҳолӣ ба оби ошомиданӣ ва ҳолати 

беҳдошт ташкил менамояд. Марҳилаи мазкур аз баргузории Саммити 

Йоханнесбург дар соли 2002 оғоз гардида, тибқи Нақшаи иҷрои дар доираи он 

қабулгардида давлатҳои ҷаҳон муваззаф мегарданд, ки тамоми воситаҳои 

сиёсию иқтисодӣ ва молиявӣ, аз ҷумла танзим, мониторинг ва ҷуброни 

хароҷот барои хизматрасониҳои вобаста ба об истифода шаванд ва ҳадафҳои 

ҷуброни хароҷот набояд монеаи дастрасии мардуми камбизоат ба оби тоза 

                                                           
1 Ниг.: Глобальное водное партнёрство.[Электроный ресурс]//  Источник:  site:buildwiki.ru (дата обращения 

25.01.2020). 



81 

гардад.1 Аз Нақшаи иҷрои саммити мазкур бар меояд, ки уҳдадориҳои ба 

ҷониби давлатҳо вогузоргардида пеш аз ҳама ба таъмини аҳолии камбизоат ва 

ҳифзи ҳуқуқҳои онҳо барои дастрасии комил ба сарчашмаҳои оби тозаи 

нӯшокӣ равона гардида, давлатҳо метавонанд тавассути ба роҳ мондани 

ҳамкориҳои ҳадафнок ва тақвияти фаъолияти амалӣ дар самти муколамаи об 

уҳдадориҳои вогузошташударо сифатнок иҷро намоянд ва дастрасии бештари 

аҳолиро бо оби ошомиданӣ таъмин созанд. Дар ин раванд институтҳои ҷаҳонӣ 

ва минтақавии молиявӣ низ уҳдадориҳои муайяни молиявиро дар самти 

маблағгузории бунёд, таҳким ва навсозии инфрасохтори обрасонӣ дар 

кишварҳои қафомонда ва камбизоат ва манотиқи дигари дорои мушкилоти об 

бар душ мегиранд. Заминаҳои молиявӣ яке аз асосҳои фароҳам овардани 

шароити мусоид барои ҳифз ва таъмини ҳуқуқи дастрасии ҷомеа ба оби 

ошомиданӣ ба ҳисоб меравад. Дар ин замина, соли 2002 Кумита оид ба 

ҳуқуқҳои иқтисодӣ, иҷтимоӣ ва фарҳангии СММ шарҳи умумии тартибии 

№15 дар бораи ҳуқуқ ба об қабул менамояд, ки дар он ҷиҳати татбиқи 

моддаҳои 11 ва 12 Паймони байналхалқии соли 1966 дар бораи ҳуқуқҳои 

иқтисодӣ, иҷтимоӣ ва фарҳангӣ дарҷ мегардад, ки «ҳуқуқ ба об шарти ҳатмии 

ҳаёти арзанда ва асоси таъмини тамоми дигар ҳуқуқҳои инсон мебошад».2 

Ҳамин тариқ, дар ҳоле ки раҳбарони ҷаҳон эътироф кардаанд, ки ҳуқуқ ба 

оби ошомиданӣ ҳуқуқи бунёдии инсон аст, онҳо инчунин эътироф мекунанд, 

ки принсипи ҷуброни хароҷот бояд нисбати истифодаи об ҳангоми аз меъёри 

муқаррарӣ зиёд истифода бурдани он татбиқ шавад. Инфрасохтори 

обтаъминкунӣ бе сармоягузорие, ки барои нигоҳдорӣ ва тавсеаи фарогирии 

шабака барои қонеъ кардани ниёзҳои рушд ва афзоиши аҳолӣ заруранд, 

устувор нахоҳанд буд. Бо инобати ин ҳолат ва коркарди роҳу усулҳои 

натиҷабахши фароҷаҳонии таъмини дастрасии ҷомеа ба оби ошомиданӣ дар 

ҷаласаи 87-уми пленарии МУ СММ 20 декабри соли 2000 Қатънома дар бораи 

                                                           
1 Ниг.: Право на воду. [Электроный ресурс] Источник: https://www.un.org/ru/events/water/facts3.htm. (дата 

посящения 15.11.2021). 
2 Дар ҳамон ҷо 

эълон намудани соли 2003 ҳамчун «Соли байналмилалии оби тоза» қабул 

карда мешавад.1  

Бо назардошти он, ки ташаббускори иқдоми мазкур ҷониби Тоҷикистон 

буд, соли 2003 дар шаҳри Душанбе Форуми байналмилалии оби тоза баргузор 

карда мешавад ва дар он масъалаи дар заминаи консепсияи ҳамгироӣ муттаҳид 

намудани таваҷҷуҳ ва талошҳои ҷониби давлатҳо ва созмону ташкилотҳои 

минтақавию байналмилалӣ вобаста ба ҳалли мушкилоти таъмини дастрасии 

ҳамагон ба оби тозаи ошомиданӣ ва ҳолати беҳдошт, ҳифзи захираҳои об ва 

муҳити зист, истифодаи оқилона ва танзими талабот ба об баррасӣ гардида, 

Дар замина ин ташаббуси байналмилалии Тоҷикистон, соли 2003 абзори 

Созмони Милали Муттаҳид – об» таъсис дода мешавад. То таъсиси ниҳоди 

мазкур СММ сохтори ягона ва махсусгардонидашуда доир ба масъалаҳои обро 

надошт ва масъалаҳои вобаста ба об аз ҷониби зиёда аз 30 ниҳодҳои таркибии 

СММ пеш бурда мешуданд. Ҳадаф аз таъсиси ниҳоди мазкур ҳамоҳангсозии 

фаъолияти ҳамаи абзорҳои СММ дар пешбурди масъалаҳои вобаста ба об 

мебошад. Нақши ин абзор дар пешбурди рӯзномаи ҷаҳонии об шоиста буда, 

барои дастёбӣ ба ҳадафҳои рушди устувори захираҳои об саҳми назаррас 

дорад. Бо таъсис ёфтани абзори мазкур мақоми масъалаҳои вобаста ба об дар 

рӯзномаи сиёсии ҷаҳон тақвият ёфта, давлатҳои ҷаҳон, махсусан Тоҷикистон 

бо ҷонибдории СММ ташаббусҳо ва иқдомҳои наву тозаро дар пешбурди 

сиёсати ҷаҳонии об марҳила ба марҳила идома медиҳанд.  

Дар ин раванд, СММ Қатънома аз 23 декабри соли 2003, № 58/217 дар 

бораи эълони «Даҳсолаи байналмилалии амал об барои ҳаёт, солҳои 2005-

                                                           
1 Ниг.: Қатъномаи СММ аз 12.20.2000 № 55/196 "Дар бораи эълон намудани соли 2003 ҳамчун «Соли 

байналмилалии оби тоза». 
2 Ниг.: Раҳмон Э. Суханронӣ дар маросими кушодашавии Форуми байналмилалӣ оид ба масъалаҳои оби 

тоза[Манбаи электронӣ], ш. Душанбе, 30.08.2003. Сарчашма: http://president.tj/ (санаи воридшавӣ 15.12.2020).  

12.20.2006 № 61/192 «Дар бораи эълон намудани соли 2008 ҳамчун Соли 

байналмилалии беҳдошт», Қатъномаи СММ аз 20.12.2010. №65/154 «Дар 

бораи эълон намудани «Соли байналмилалии ҳамкорӣ дар соҳаи об, 2013», 

Қатъномаи СММ аз 12.21.2012 № 67/204 «Дар бораи татбиқи Соли 

байналмилалии ҳамкорӣ дар соҳаи об, 2013», Қатъномаи СММ аз 12.21.2009. 

№ 64/198 «Дар бораи шарҳи миёнамуҳлати татбиқи «Даҳсолаи байналмилалии 

амал Об барои ҳаёт, 2005-2015»», Қатъномаи СММ аз 12.19.2014 № 69/215 

оби тозаи ошомиданӣ ва беҳдошт», Қатъномаи СММ аз 12/17/2015 № 70/169 

Дар бораи ҳуқуқи инсон ба оби тозаи ошомиданӣ ва беҳдошт»1 қабул карда 

мешаванд, ки ҷанбаҳои сиёсӣ ва ҳуқуқии пешбурди рӯзномаи обро дар арсаи 

байналмилалӣ тақвият мебахшанд. Бо қабули санадҳои мазкур Тоҷикистон ба 

кишвари асосии пешбарандаи рӯзномаи ҷаҳонии об табдил ёфта, нақши 

таърихии худро дар ин раванд мегузорад. Бо доштани имкониятҳо ва 

захираҳои азими обӣ, ҳамзамон мушкилоти мураккабтарини соҳаи об 

Тоҷикистон тавонист натанҳо дар назария, инчунин дар амалия ҷомеаи 

ҷаҳониро ба воқеияти ҳолати захираҳои об, дурнамои мушкилоти об, амнияти 

об ва таҳдиди норасоии об ҳаёти осоиштаи башар шинос созад.  

Яке аз дастовардҳои давраи ин даҳсола эътирофи ҳуқуқи инсон ба об ва 

беҳдошт мебошад. Тибқи қатъномае, ки Маҷмаи Умумии СММ дар моҳи июли 

соли 2010 қабул менамояд, ҳар як шахс ҳуқуқ дорад ба миқдори кофии об 

барои эҳтиёҷоти шахсӣ ва маишӣ дастрасӣ дошта бошад (аз 50 то 100 литр дар 

як шабонарӯз барои як нафар). Дар баробари ин, об бояд аз ҷиҳати сифат 

бехатар ва арзиши қобили қабул дошта бошад (арзиши об набояд аз се фоизи 

даромади хонавода зиёд бошад), инчунин аз ҷиҳати ҷисмонӣ дастрас бошад 

                                                           
1 Ниг.: Библиотека CAWater-Info.[Электроный ресурс] Источник: http://www.cawater-info.net/library/ 

resolutions.htm  (дата обращения 12.06.2020). 

http://www.cawater-info.net/library/

(манбаи об бояд дар масофаи на зиёда аз 1000 метр дур аз манзили зист ҷойгир 

бошад).1 

Дастоварди дигар дар ин замина «Соли ҳамкорӣ дар соҳаи об, 2013» 

мебошад, ки ба рушди дипломатияи об дар шароити муосир ва назари нав ба 

он мусоидат намуд. Рӯзи ҷаҳонии об низ дар соли 2013 ба масъалаи ҳамкорӣ 

дар соҳаи об бахшида шуда, аҳамияти он бори дигар ба ҷаҳониён таъкид 

гардид. Санаи 11 феврали соли 2013 дар як чорабинии сатҳи баланд дар 

ЮНЕСКО «Соли ҳамкорӣ дар соҳаи об» оғоз гардида, дар давоми сол 

чорабиниҳои зиёд ҷиҳати густариши ҳамкориҳои обӣ бо мақсади баланд 

бардоштани огоҳӣ ва ҳамкорӣ дар ин соҳа ва инчунин таъкид кардани 

мушкилоти идоракунии об, ки дар натиҷаи талаботи афзояндаи дастрасӣ ба он 

ба миён меоянд, баргузор мегарданд. Илова бар ин, таваҷҷуҳ ба масъалаҳои 

муҳим, аз қабили амнияти об барои ҳама ва идоракунии оқилона ва 

самараноки ҷараёни обҳои фаромарзӣ равона карда шуда, ҳамкориҳои 

байнидавлатӣ, минтақавӣ ва ҷаҳонӣ ҷиҳати дарёфти роҳи оқилонаи истифодаи 

обҳои фаромарзӣ тақвият бахшида мешаванд. 

Дар ҷамъбасти даҳсолаи мазкур рӯзҳои 9-10 июни соли 2015 дар шаҳри 

Душанбе Конфронси байналмилалии сатҳи баланд оид ба натиҷаҳои иҷрои 

Даҳсолаи байналмилалии амал «Об барои ҳаёт» (2005-2015) баргузор гардид, 

ки дар он зиёда аз 1900 нафар намояндагони беш аз 100 кишвари ҷаҳон ва 80 

созмонҳои байналмилалӣ ва минтақавӣ иштирок намуданд.2 Иштироки васеъи 

ҷонибҳо замина фароҳам овард, ки муколама, ҳамкорӣ, ҳамгироӣ ва 

дипломатияи об боз ҳам тақвият бахшида шавад.  

Дар ин чорабинӣ Президенти Ҷумҳурии Тоҷикистон муҳтарам Эмомалӣ 

Раҳмон қайд намуданд, ки ҳадафи асосии Даҳсолаи байналмилалии амал «Об 

барои ҳаёт» рушди минбаъдаи ҳамкориҳои байналмилалӣ дар тамоми сатҳҳо 

ҷиҳати мусоидат барои ноил шудан ба ҳадафҳои мувофиқашуда вобаста ба 

захираҳои об мебошад. Яке аз ҳадафҳои Даҳсола ду маротиба кам кардани 

                                                           
1 Ниг.: Библиотека CAWater-Info.[Электроный ресурс] Источник: http://www.cawater-info.net/library/reso-

lutions.htm  (дата обращения 12.06.2020). 
2 Дар ҳамон ҷо 

шумораи нафарони ба оби ошомиданӣ ва шароити беҳдошт дастрасӣ надошта 

буд, ки ҷомеаи ҷаҳонӣ ба он ноил гардиднд.1 

Дар пайи ба охир расидани Даҳсолаи байналмилалии амал «Об барои 

ҳаёт» (2005-2015) ҷониби Тоҷикистон ташаббуси навро таҳти унвони 

Даҳсолаи байналмилалии амал «Об барои рушди устувор, 2018-2028» 

пешниҳод сохт, ки доир ба он Қатъномаи МУ СММ аз 21.12.2016 сол, №71/222 

қабул карда шуд. Мазмуни даҳсолаи мазкур аз Ҳадафҳои Рушди Ҳазорсола 

(ҲРҲ) ва Ҳадафҳои Рушди Устувор (ҲРУ) бар меояд. ҲРУ ивазкунандаи ҲРҲ 

буда, дар заминаи он ба вуҷуд омадааст. 

Бо қабули Даҳсолаи байналмилалии амал «Об барои рушди устувор, 

» марҳилаи чоруми таҳкими Рӯзномаи ҷаҳонии об оғоз гардида, ҷомеаи ҷаҳонӣ 

ба воқеияти натанҳо дарки ҳуқуқию институтсионалӣ ва зарурати дастрасии 

комили ҷомеа ба об, инчунин пазириши амиқи ҷойгоҳи об дар рушди устувори 

сайёра мерасад. Ин марҳилаест, ки инсоният ба хубӣ дарк намуд, ки бе ҳалли 

комили масоили вобаста ба об таъмини дурнамои рушди устувори ҷаҳон 

ғайриимкон аст ва инсоният ба масъалаҳои мураккабтарини муҳити зист рӯ ба рӯ 

гардидааст, ки дар бартарафсозии онҳо оҷизӣ кашида истодааст. Аксари ин 

мушкилот тавъам ба масъалаҳои об буда, заминаи пайдоиши онҳо ба инобат 

нагирифтани «ҳақи табиат» дар истифодаи об ва муносибати дағалона ба 

захираҳои об мебошад.  

Консепсияи рушди устувор дар раванди омезиши се нуқтаи назар: 

иқтисодӣ, иҷтимоӣ ва экологӣ ба вуҷуд омадааст. Ин андешидани тадбирҳоеро 

дар назар дорад, ки ба истифодаи оптималии захираҳои маҳдуд ва истифодаи 

технологияҳои аз ҷиҳати экологӣ - табиӣ, - энергетикӣ тоза ва каммасраф, 

нигоҳ доштани устувории системаҳои иҷтимоию фарҳангӣ, таъмини бутунии 

системаҳои табиию биологӣ ва физикӣ нигаронида шудаанд. 

Ҳадафи 6-уми ҲРУ бевосита ба масъалаи об ва беҳдошт бахшида 

шудааст, ки мақсад ва вазифаҳои дар заминаи он пешбинишуда дар доираи 

                                                           
1 Ниг.: Раҳмон Э. Суханронӣ дар Конфронси байналмилалии сатҳи баланд доир ба ҷамъбасти раванди татбиқи 

амалии Даҳсолаи байналмилалии амалиёти «Об барои ҳаёт», солҳои 2005-2015 [Манбаи электронӣ], 

09.06.2015, ш. Душанбе. Сарчашма: http://president.tj/ (санаи воридшавӣ 15.02.2020) 

Даҳсолаи байналмилалии амал «Об барои рушди устувор, 2018-2028» фаро 

гирифта шудаанд.  

Вазифаҳое, ки дар заминаи мақсади 6-уми ҲРУ барои давраи то соли 2030 

гузошта шудааст ва ҷомеаи ҷаҳонӣ бояд ба онҳо дастёб гардад аз инҳо иборат 

мебошад: 

1. То соли 2030, ноил шудан ба дастрасии умумӣ ва одилона ба оби 

бехатар ва дастраси ошомиданӣ барои ҳама. 

2. То соли 2030, ноил шудан ба дастрасӣ ба ҳолати беҳдошт ва гигиении 

мувофиқ ва одилона барои ҳама ва хотима додан ба ҳоҷати кушод бо 

таваҷҷӯҳи махсус ба ниёзҳои занон ва духтарон ва онҳое, ки дар ҳолатҳои 

осебпазиранд. 

3.То соли 2030 беҳтар кардани сифати об тавассути коҳиш додани 

ифлосшавӣ, рафъи партовҳо ва кам кардани партоби кимиёвӣ ва маводҳои 

хатарнок, ду баробар кам кардани ҳиссаи оби партовҳои тозанашуда ва ба 

таври назаррас афзоиш додани коркард ва истифодаи бехатари оби партов дар 

саросари ҷаҳон. 

4. То соли 2030 ба таври назаррас беҳтар кардани самаранокии истифодаи 

об дар тамоми бахшҳо ва таъмини истихроҷи устувори оби тоза ва таъмини 

оби тоза барои рафъи камбуди об ва ба таври қобили мулоҳиза коҳиш додани 

шумораи одамоне, ки аз норасоии об азият мекашанд. 

5. То соли 2030 идоракунии маҷмуии захираҳои обро дар ҳама сатҳҳо, аз 

ҷумла тавассути ҳамкориҳои фаромарзӣ дар ҳолати зарурӣ таъмин намояд. 

6. То соли 2020 ҳифз ва барқарор кардани экосистемаҳои марбут ба об, аз 

ҷумла кӯҳҳо, ҷангалҳо, ботлоқзорҳо, дарёҳо, обанборҳо ва кӯлҳо. 

7. То соли 2030 густариши ҳамкориҳои байналмилалӣ ва дастгирӣ барои 

таҳкими иқтидори кишварҳои рӯ ба тараққӣ оид ба татбиқи фаъолиятҳо ва 

барномаҳои обтаъминкунӣ ва беҳдоштӣ, аз ҷумла ҷамъоварӣ, тоза кардани об, 

самаранокии об, коркарди об, истифодаи технологияҳои обтозакунӣ ва 

коркарди дубораи об. 

8. Дастгирӣ ва таҳкими иштироки ҷамоатҳои маҳаллӣ дар беҳтар 

намудани идоракунии об ва беҳдошт.1 

Барои татбиқи вазифаҳои мазкур дар доираи Даҳсолаи байналмилалии 

амал «Об барои рушди устувор, 2018-2028» баргузории чорабиниҳои зиёди 

сатҳи олии сиёсӣ дар назар дошта шудааст. Ҳамзамон, дар доираи даҳсолаи 

мазкур ва бо назардошти таъсири ҳамҷонибаи раванди тағйирёбии иқлим ба 

захираҳои об, алалхусус суръати баланди обшавии пиряхҳо ташаббуси дигари 

Тоҷикистон вобаста ба ҳифзи пиряхҳо аз ҷониби созмонҳо ва ҷомеаи ҷаҳонӣ 

қабул карда шуд. СММ 14 декабри соли 2022 Қатъномаи А/77/443-ро таҳти 

унвони «2025 соли байналмилалии ҳифзи пиряхҳо» қабул намуда, 21-уми мартро 

расман Рӯзи байналмилалии пиряхҳо эълон намуд. Мутобиқи ин қатънома СММ 

таҳти ҳамоҳангии Дабири кулли ин созмон Фонди трастии мақсаднок, яъне 

Хазинаи байналмилалии мақсадноки эътимодро ҷиҳати ҳифзи пиряхҳо таъсис 

медиҳад. Инчунин, соли 2025 дар ш. Душанбе Конфронси байналмилалии сатҳи 

баланд оид ба масъалаҳои ҳифзи пиряхҳо баргузор мегардад, ки дар чаҳорчӯби 

ин Конфронс стратегия, харитаи роҳ ва дигар санадҳои лозимаи байналмилалӣ 

оид ба татбиқи чораҳои зарурии муштарак дар ҳалли масъалаҳои пешгирӣ аз 

обшавии босуръати пиряхҳо, ҳифзи пиряхҳо ва истифодаи самараноки онҳо дар 

сатҳи глобалӣ ва минтақавӣ ҳамчун манбаъҳои асосии обҳои мусаффои 

ошомиданӣ таҳия ва тасдиқ хоҳанд шуд.2 

Дар заминаи чорабиниҳо ва ташаббусҳои байналмилалӣ дар соҳаи об, ки 

қисми муайяни онҳо пешниҳоди ҷониби Тоҷикистон мебошанд «Раванди оби 

Душанбе» таъсис ёфтааст (доир ба он дар зербоби 4.3. таҳлили муфассал сурат 

мегирад). «Раванди оби Душанбе» ҳамчун ниҳод ва платформаи пешбурди 

сиёсати об дар сатҳи минтақавӣ ва ҷаҳонӣ буда, дар доираи он заминаҳои сиёсию 

ҳуқуқии масоили вобаста ба об таҳким бахшида мешаванд. Ин раванд дар 

                                                           
1 Ниг.: Цель 6: Обеспечение наличия и рационального использования водных ресурсов и санитарии для 

всех.[Электроный ресурс] Источник: https://www.un.org/sustainabledevelopment/ru/water-and-sanitation/ (дата 

обращения 12.06.2020).  
2Ниг.: Раҳмон Э. Паёми шодбошӣ ба муносибати қабул гардидани қатъномаи Маҷмаи умумии СММ. [Манбаи 

электронӣ]// Сарчашма: https://khovar.tj/2022/12/payomi-shodboshii-peshvoi-millat-emomal-ra-mon-ba-

munosibati-abul-gardidani-atnomai-ma-mai-umumii-smm/ (санаи воридшавӣ: 24.12.2022).   

https://www.un.org/sustainabledevelopment/ru/water-and-sanitation/
https://khovar.tj/2022/12/payomi-shodboshii-peshvoi-millat-emomal-ra-mon-ba-munosibati-abul-gardidani-atnomai-ma-mai-umumii-smm/
https://khovar.tj/2022/12/payomi-shodboshii-peshvoi-millat-emomal-ra-mon-ba-munosibati-abul-gardidani-atnomai-ma-mai-umumii-smm/

пешбурди Рӯзномаи ҷаҳонии об ҷойгоҳи шоиста дошта, дар доираи он ҷонибҳои 

олии сиёсии кишварҳо ва созмонҳои минтақавию байналмилалӣ дар заминаи 

баргузории конференсияҳо, форумҳо ва дигар чорабиниҳои сиёсии вобаста ба об 

дар шаҳри Душанбе ба ҳам оварда мешаванд.   

Марҳилаи панҷуми таҳкими ҷойгоҳи Рӯзномаи ҷаҳонии об ба тақвияти 

заминаҳои илмии омӯзиш ва баррасию арзёбии масъалаҳои вобаста ба об 

нигаронида шуда, яке аз асосҳои онро гузоришҳои пайвастаи СММ доир ба 

самтҳо ва паҳлуҳои гуногуни сиёсати об дар арсаи байналмилалӣ ташкил 

менамояд. СММ аз соли 2003 ҳар се сол ва аз соли 2012 инҷониб ҳамасола 

гузориши худро вобаста ба мушкилоти об таҳти унвони «Гузориши ҷаҳонии 

рушди захираҳои об» пешниҳод менамояд, ки дар он ҳолати дастрасии сокинони 

сайёра ба захираҳои об, пешбурди маҷмуии сиёсати об ва ҳамгироии минтақавию 

ҷаҳонӣ дар соҳаи об таҳлилу баррасӣ гардида, нишондодҳо доир ба ҳамаи 

Дар маҷмуъ қатъномаҳои зикргардидаи СММ асос ва заминаи ҳуқуқию 

сиёсӣ ҷиҳати пешбурд ва татбиқи натиҷабахши сиёсати об дар арсаи 

байналмилалӣ мебошанд. Ин қатъномаҳо дастури фаъолияи гидросиёсии 

                                                           
1 Ниг.: Доклад ООН о мировом развитии водных ресурсов.[Электроный ресурс] Источник: https://www. 

unwater.org/publication_categories/world-water-development-report/ (дата обращения 12.06.2020). 
2 Ниг.: Библиотека CAWater-Info.[Электроный ресурс] Источник: http://www.cawater-info.net/library/ 

resolutions.htm  (дата обращения 12.06.2020). 

 

https://www/
http://www.cawater-info.net/library/%20resolutions.htm
http://www.cawater-info.net/library/%20resolutions.htm

давлатҳо ва созмону ташкилотҳои минтақавию ҷаҳониро ташкил намуда, 

заминаи устувор ҷиҳати пешбурди сиёсати ҷаҳонии об дар оянда маҳсуб 

меёбанд ва сиёсати ҷаҳонии об маҳз дар заминаи ҳамин қатъномаҳо инъикос 

ёфта, онҳо баёнгари мубрамияти воқеии сиёсати об дар қарни ҷорӣ мебошанд.  

Қадами бузург дар роҳи таҳқиқи илмии ҳамаҷонибаи масъалаҳои вобаста 

ба сиёсати об таъсис ёфтани маҷаллаи илмии «Сиёсати ҷаҳонии об» (World 

Water Policy-WWP) мебошад. Маҷаллаи мазкур аз 1 сентябри соли 2014 

инҷониб соле 2 маротиба танҳо бо забони англисӣ ба нашр расида, ба эҷоди 

платформа барои пешвоён ва донишмандони ҷаҳонии об бахшида шудааст. 

Маҷалла ба ташвиқ ва паҳн кардани тафаккури нав дар бораи сиёсат ва 

таҷрибаҳои об, таҳсилоте, ки онҳоро дастгирӣ мекунад ва ба робитаи байни 

онҳо бахшида шудааст. Он фарогири масъалаҳо ва мавзуҳои низоъҳои вобаста 

ба захираҳои об, сиёсати нархгузории об, рӯйдодҳои соҳаи об ба монанди 

форумҳо ва конфронсҳои байналмилалии об, ифтитоҳи ташаббусҳои нави 

сиёсӣ, ба мушкилоти мушаххаси маъмулии идоракунӣ ва ҳалли масъалаҳо об, 

системаи мушаххаси дарё, мубоҳисаҳои илмӣ ё таълимӣ масалан, 

экогидрология, усулҳои нави таълим мебошад. Ҳама нашрияҳои WWP 

саҳмҳои бунёдии пешвоёни эътирофшудаи об, инчунин фаҳмишҳои нави 

мутахассисони ҷавони ҷаҳонии об ва пешвоёни нави обро дар бар мегиранд. 

Хулоса, таҳлил нишон дод, ки мавзуи об дар як фосилаи кӯтоҳи таърихӣ 

аз мушкилоти инфиродию локалӣ ва маҳаллию миллӣ ба мушкилоти ҷаҳонӣ 

табдил ёфта, таваҷҷуҳи ҷомеаи ҷаҳонӣ ба он бамаротиб зиёд гардид. Ин ҳолат 

мураккаб будан ва мубрамияти масъалаи мазкурро нишон дода, давлатҳо ва 

субъектҳои дигари муносибатҳои байналмилалӣ иқтидор ва имконияти дар 

алоҳидагӣ бартараф сохтани онро надоранд. Ин воқеият водор сохт, ки 

ниҳодҳои муштараки байналмилалии соҳаи об бунёд гарданд ва мавзуи об ба 

масъалаи авлавиятдоштаи рӯзномаи сиёсии ҷаҳонӣ ворид карда шавад. 

Рӯзномаи сиёсии ҷаҳонии об нишон медиҳад, ки мубрамияти ҳаётии онро 

ҷомеаи ҷаҳонӣ имрӯз беш аз ҳар вақти дигар дарк карда, заминаҳои воқеии 

сиёсӣ ва ҳуқуқиро дар сатҳҳои дохилидавлатӣ, минтақавӣ ва ҷаҳонӣ ба вуҷуд 

овардаанд.  

Дар сатҳи ҷаҳонӣ роҳандозӣ шудани иқдомҳо ва ташаббусҳои зиёд 

вобаста ба об ва пешбурди сиёсати ҷаҳонии об, ҳамзамон рӯзномаи ҷаҳонии 

об шароитҳои мусоидро барои ҳалли мушкилоти ҷаҳонии об фароҳам 

овардаанд. Аммо амлияи татбиқи онҳо бо назардошти рушди босуръати 

демографию саноатӣ, тағйирёбии иқлим ва тарзи ҳаёт, раванди урбанизатсия, 

обшавии бошиддати пиряхҳо, махсусан пиряхҳои маҳфуз дар хушкӣ, зиёд 

гардидани майдони кишт ва талабот ба оби кишоварзӣ қаноатмандкунанда 

нестанд. Маҳз бо ҳамин сабаб то ҳанӯз ҷомеаи ҷаҳонӣ ба ҳаллии зарурии 

мушкилоти об дар арсаи байналмилалӣ дастёб нагардидааст.  

Ҳолати мазкур баланд бардоштани сатҳи масъулиятпазирии ҷониби 

давлатҳо ва иродаи сиёсии сатҳи олии сиёсиро дар сатҳи дохилидавлатӣ, 

минтақавӣ ва ҷаҳонӣ тақозо менамояд. 

Ҳамзамон, зарур аст фаъолияти тамоми ниҳодҳои минтақавию ҷаҳонии 

пешбурди рӯзномаи ҷаҳонии об ва сиёсати об дар занҷираи ягона пайваст ва 

ҳамоҳанг карда шаванд ва фаъолияти онҳо принсипи шабакавӣ дошта бошад. 

1.3. Равишҳои консептуалии омӯзиши сиёсати об ва 

хусусиятҳои хоси он  
 

Дар баробари фароҳам овардани заминаҳои воқеии сиёсию ҳуқуқӣ, 

институтсионал, илмию пажуҳишӣ дар самти пешбурди сиёсати ҷаҳонии об ва 

рӯзномаи ҷаҳонии об, инчунин дар доираи онҳо як қатор консепсияҳои 

пешбурди сиёсати об низ таҳия гардидаанд. Мушкилоти об дар шароити 

муосир танҳо масъалаи оби ошомиданӣ набуда, он фарогири масъалаҳои 

мураккабтари ба ҳам алоқаманд, ки ба ҳаёти ҷомеа дар умум таъсир 

мерасонанд ва дар алоқамандӣ ба ҳам мавҷуданд мебошанд. Бо назардошти 

ин, асоси рӯзномаи ҷаҳонии обро масъалаҳои консептуалии идоракунии 

ҳамгироёнаи захираҳои об, ҳадафҳои рушди устувори марбут ба об, об- 

озуқаворӣ – энергетика, об – экология, об - беҳдошт, об – рушди устувор, об-

иқлим, об – иқтисоди сабз ва ғайраҳо ташкил менамоянд, ки таҳлили 

консептуалии сиёсати об маҳз дар пояи ҳамин равишҳо сурат мегирад. Ин 

равишҳо маҷмуи масъалаҳо ва мушкилоти вобаста ба обро дар худ инъикос 

намуда, ба ҳам пайвандии ногусастанӣ доранд ва дар меҳвари сиёсати об низ 

таҳлили коплексии ҳамин масъалаҳо қарор дорад. Онҳо дар баробари 

вобастагии/таъсири байниҳамдигарӣ асоси муносибатҳои/вобастагии 

байнидавлатӣ ва минтақавиро дар соҳаи об дар ҳавзаҳои ягонаи обӣ муайяну 

мушаххас сохта, аз рӯйи онҳо самти фаъолияти давлатҳо дар соҳаи об ба роҳ 

монда мешавад.  

Об ҷузъи муҳими иқтидори табиӣ буда, дар айни замон ба ҷузъҳои дигари 

иқтидори рушд фаъолона таъсир расонида, рушди устувори давлат ва дар 

маҷмуъ ҷомеаро муайян мекунад ва бо инобати ин ҳангоми идоракунии 

захираҳои об дарки амиқи арзиши махсуси об барои ҳаёти инсон, принсипҳои 

муносибати одамон бо табиат ва аҳамияти захираҳои об барои рушди ҷомеа 

зарур аст. Танҳо бо донистани муносибатҳои сершуморе, ки дар соҳаи об дар 

таъмини фаъолияти ҳаётии ҷомеа ва мувозинати табиӣ, истеҳсоли озуқаворӣ 

ва рушди иқтисодӣ, инчунин нақши об дар равандҳои эволютсионӣ дар рӯйи 

замин ба вуҷуд меоянд, идоракунии захираҳои об мумкин аст. Ҳамзамон, 

ҳангоми идоракунии захираҳои об дар ҳавзаҳои ягонаи байнидавлатӣ ва 

минтақавӣ ба инобат гирифтани принсипҳои ҳамраъйӣ, муколамаи об, ҳусни 

ҳамҷаворӣ, ҳамсоягии нек ва об – омили муттаҳидӣ зарур арзёбӣ мегардад.  

Зарурати таҳияи консепсияи возеҳи идоракунии захираҳои обро нақши 

мураккаби об, робитаҳои зиёди он ба экосистемаҳо, эҳтиёҷоти ҳаётии аҳолӣ 

ба об, ҷойгоҳи он дар ташаккули муносибатҳои байнидавлатӣ ва байналхалқӣ 

муайян мекунад. Яке аз чунин консепсияҳо дар низоми сиёсати об идоракунии 

ҳамгироёнаи/маҷмуии захираҳои об (ИҲЗО) мебошад. Ҳарчанд худи мафҳуми 

ИҲЗО истилоҳи нав дар рӯзномаи ҷаҳонии об мебошад, аммо аломатҳои 

пайдоиши он таърихи тӯлонӣ дошта, аз бунёди дастаҷамъонаи ҷӯю наҳрҳои 

бузург ва дигар инфрасохтори обрасонӣ дар Мисри Қадим, Шарқи Наздик ва 

Осиёи Марказӣ оғоз мегардад, ки одамон дар ҳамдастӣ ба бунёди онҳо дастёб 

гардидаанд. 

Асосҳои консепсияи идоракунии маҷмуии захираҳои об дар баъзе 

кишварҳои Аврупо ва дигар манотиқи ҷаҳон дар ибтидои асри XX бо таъсиси 

сохторҳои идоракунии об, пеш аз ҳама, конфедератсияҳои обии Испания, 

баъдтар Фаронса ва ниҳодҳои хоҷагии оби Америкаи Шимолӣ ва Канада 

гузошта шуда буданд. Пас аз Конфронси Дублин дар соли 1992, дар раванди 

ифодаи идоракунии захираҳои об истилоҳи «ИҲЗО» ва тафсирҳои мухталифи 

он – «консепсияи ИҲЗО», «раванди ИҲЗО», «ташаккули ИҲЗО», «равишҳои 

ИҲЗО», ҳамчун роҳи ҳалли бисёре аз мушкилоти об дар сайёра, алалхусус 

мушкилоти идоракунии байнидавлатии захираҳои об дар ҳавзаҳои ягонаи обӣ 

мавриди истифода қарор мегирад. Бештари вақт, ин нашрияҳо оид ба таҷрибаи 

татбиқи ИҲЗО баъзе паҳлуҳои мушаххаси идоракуниро интихоб мекунанд, ки 

дар онҳо ҳамгироӣ, дар беҳтарин ҳолат, байни ду ё се унсури идоракунии об 

таъмин карда мешавад, аммо дар асл як ҷузъи фарогир ва мукаммали система 

нест.1  

Ба андешаи У. И. Муртазоев консепсияи ИҲЗО ба ҳамоҳангсозӣ ва 

муттасилӣ дар банақшагирӣ, рушд, истифода ва идоракунии тамоми захираҳои 

об мусоидат мекунад. Принсипи заминавии ИҲЗО ин «истифодаи сиёсати 

ҳамгирошуда мебошад, ки дар доираи қонунгузорӣ таҳия гардида, тавассути 

сохторҳои ҳамоҳангшудаи таъсисдодашуда татбиқ карда мешавад».2  

Аз ин бар меояд, ки ҷавҳари асосии ИҲЗО сиёсати ҳамгироёна ва 

гуногунарсаи об миёни ҷонибҳои истифодабаранда ва истеъмолкунандаи 

захираҳои об бо назардошти талаботи табиат мебошад, ки фаъолияти 

тарафҳоро доир ба истифодаи обҳои фаромиллӣ/фаромарзӣ дар бар мегирад.  

Ба андешаи Пулатов Я. Э. ИҲЗО раванд ва усулҳои нави идоракунии 

захираҳои об буда, ба истифодаи самараноки об ба манфиати таъмини 

                                                           
1 Ниг.: Духовный В.А., Соколов В.И. Интегрированное управление водными ресурсами: опыт и уроки 

Центральной Азии – навстречу четвертому Всемирному Водному Форуму[Текст] //В.А. Духовный, 

В.И.Соколов. -Ташкент, 2005.- С. 4., 97с. 
2 Муртазаев У. И., Мавлони М. С. Управление водными ресурсами Центральноазиатского региона:проблемы 

и пути их решения (минимизации) [Текст] // У. И. Муртазаев, М.С. Мавлони. – Душанбе:“Ирфон, 2016.-С.81. 

устувории иҷтимоӣ ва амнияти экологӣ мусоидат мекунад.1 Аз андешаи 

Пулатов Я. Э. бар меояд, ки ИҲЗО ҳамоҳангсозии манфиатҳои табиатро бо 

манфиатҳо ва талаботи ҷомеа ба об таъмин сохта, рушди устувори иҷтимоиро 

ба вуҷуд оварда, асоси амнияти обӣ ва экологӣ мебошад. ИҲЗО мувозинати 

истифодаи обро миёни соҳаҳо, давлатҳо ва табиат ба таври муттасил таъмин 

сохта, ба рушди устувори ҷомеа бе расонидани зарар ба муҳити зист 

нигаронида шудааст. Дар ҳавзаҳои ягонаи обии байнидавлатӣ бошад принсипи 

мазкур ба риояи эҳтироми манфиатҳои обии тарафайн миёни давлатҳо ва 

истифодаи оқилонаи захираҳои оби он ба нафъи ҳамаи ҷонибҳо бо 

дахлнопазирии ҳақи табиат равона гардидааст. Вазифаҳои амалии татбиқи 

принсипҳои ИҲЗО номбурда ба таври зайл арзёбӣ намудааст:  

- огоҳсозӣ ва дастгирӣ намудани раванди ИҲЗО байни тарафҳои 

манфиатдор; 

- омода намудани низомномаҳои намунавӣ ва қоидаҳои дохилӣ барои 

ҳама сатҳҳо; 

- омода намудани мутахассисон дар ин самт тавассути ба роҳ мондани 

омӯзиш; 

- мониторинг ва арзёбии раванди татбиқи ИҲЗО; 

- ташкили шабакаҳои иттилоотӣ, паҳнкунии маълумотҳо ва ғайра; 

- баҳодиҳии ҳаҷми корҳои барқароркунии обтаъминкунӣ ва иншооти 

обгиранда, ҷалби маблағҳои молиявии давлатӣ ва ғайридавлатӣ; 

- муайян кардани ҳудудҳои идоракунии захираҳои об миёни ҳавзаҳо, 

системаҳои обёрӣ, идоракунии каналҳо, иттиҳодияҳо ва ассотсиатсияҳои 

истифодабарандагони об; 

- расонидани ёрии техникӣ ба субъектҳои нав дар таҳия ва татбиқи 

нақшаҳои хизматрасонии обёрӣ, барои буҷетҳо ва ҳақи хизматрасонӣ; 

- якҷоя бо истифодабарандагони об арзёбии эҳтиёҷоти маблағгузории 

сохторҳои нав ва намудҳои зарурии хизматрасонӣ; 

                                                           
1 Ниг.: Пулатов Я. Э. Реализация принципов интегрированного управления водными ресурсами в странах 

Центральной Азии и Кавказа[Текст]/ Я.Э. Пулатов ГВП ЦАК. - Алмата, 2004.-С.90-104. 

- гузарондани корҳои маҷмуии таҳқиқотӣ оид ба татбиқи принсипҳои 

асосии ИҲЗО.1 Вазифаҳои амалии ИҲЗО бо назардошти маҷмуи мушкилоти 

соҳаи об, алалхусус таъсири масъалаҳои вобаста ба идоракунии захираҳои об 

дар ҳавзаҳои ягонаи обӣ ба муносибатҳои байнидавлатию минтақавӣ ва дар 

умум ба муносибатҳои байналхалқӣ таҳия гардида, тибқи он барои ҳалли 

натиҷабахши мушкилоти болозикр равишҳо ва абзорҳои сиёсӣ, махсусан аз 

роҳи муколама ва дипломатияи об бояд рӯйи кор гирифта шавад.  

Андешаҳои дигар ба он равона гардидаанд, ки ИҲЗО ин раванди 

ҳамоҳангсозӣ ва рушди захираҳои об буда, дорои як қатор хусусиятҳои хос 

мебошад ва онҳо гузариш аз шакли анъанавии муносибатҳои обӣ ба сиёсати 

муосири обиро дар бар мегиранд:  

1. Гузариш аз идоракунӣ дар ҳудуди маъмурӣ ба идоракунӣ дар ҳавзаи 

дарё ё системаи обёрӣ (сарҳадҳои гидрографӣ). 

2. Гузариш аз идоракунии идоравӣ ба идоракунии ҳамгирошудаи 

байниидоравӣ. 

3. Гузариш аз принсипи яктарафаи авторитарии идоракунии аз боло ба 

пойин ба принсипи демократии бештари дуҷониба – «аз поён ба боло» 

(талабот ба об ва иштироки истифодабарандагони об дар идоракунӣ) ва «аз 

боло ба поён» (маҳдуд ва дастгирии истифодабарандагони об). 

4. Гузариш аз равиши фармонфармоӣ ба идоракунии корпоративӣ бо 

иштироки истифодабарандагони об ва дигар баҳрабардорон дар ҳама сатҳҳои 

иерархияи идоракунии захираҳои об. 

5. Гузариш аз идоракунии захираҳо об - ба идоракунии талабот ба онҳо. 

6. Гузариш аз идоракунии корпоративии мутахассисони соҳаи об ба 

идоракунии кушодаи иттилоотӣ ва эътимоднок бо иштироки 

истифодабарандагони об ва дигар ҷонибҳои манфиатдор.2 

                                                           
1 Ниг.: Расулзода К., Пулатов Я.Э. Интегрированное управление водными ресурсами: проблемы и 
перспектива. [Электроный ресурс] Источник: http://www.eecca-water.net › file › pulatov (дата посящения 
20.02.22). 
2 Ниг.: Духовный В. А., Соколов В. И. Интегрированное управление водными ресурсами: опыт и уроки 
Центральной Азии – навстречу четвертому Всемирному Водному Форуму[Текст] //В.А. Духовный, 
В.И.Соколов - Ташкент, 2005.- С.5. 

Таҳлили хусусиятҳои мазкур нишон медиҳанд, ки онҳо бештар ба 

манфиатҳои давлатҳои поёноб ва ё обистеъмолкунанда нигаронида шуда, 

ҳуқуқ ва манфиатҳои давлатҳои болообро маҳдуд сохта, сиёсати миллии обии 

онҳоро осебпазир мегардонанд. Бо назардошти хусусияти сеюми 

нишондодашуда давлатҳои болооб наметавонанд захираҳои обҳои дар ҳудуди 

кишварашон тавлидшавандаро барои талаботи манфиатҳои миллии худ бе 

ҳамоҳангӣ ва розигии ҷониби давлатҳои поёноб истифода намоянд. Аммо, 

хусусияти панҷум ба манфиати ҳамаи ҷонибҳо нигаронида шуда, давлатҳо, 

махсусан давлатҳои поёноб бо назардошти омилҳои мухталифи зиёдшавии 

талабот ба об метавонанд бештар кӯшиши худро на ба идоракунии захираҳои 

об, балки ба идоракунии талабот ба об равона созанд. Чунки, идоракунии 

захираҳои об аз ҷониби ҳамаи ҷонибҳо, махсусан кишварҳои болооб ба таври 

зарурӣ ва дахлдор ба роҳ монда шудааст, аммо дар самти идоракунии талабот 

ба об то ҳанӯз чораҳои дахлдор андешида нашудааст.  

Дар ин замина, тибқи арзёбии дигар принсипи ИҲЗО тадриҷан ворид 

намудани тағйироти институтсионалӣ якҷо бо навовариҳои техникӣ мебошад.1 

Тағйиротҳои институтсионалӣ барои ҳамаи ҷонибҳо зарур буда, навовариҳои 

техникӣ дар соҳаи истифодаи сарфакорона ва беталафи захираҳои об бештар 

ба ҷонибҳои обистифодабаранда (махсусан кишварҳои обро бо мақсадҳои 

кишоварзӣ истифодабаранда) зарур мебошад, ки дар сурати татбиқи он 

мушкилоти об натанҳо дар сатҳи миллӣ, балки дар сатҳи ҳавзавӣ бартараф 

карда мешаванд.  

Духовный В. А. қайд менамояд, ки ИҲЗО на ҳамчун раванд, балки ҳамчун 

системаи идоракунӣ дар асоси баҳисобгирӣ ва таъсири мутақобилаи обҳои 

мавҷуда, замин ва дигар захираҳои табиӣ дар доираи гидрографӣ, ки 

манфиатҳои соҳаҳои гуногун ва сатҳҳои иерархияи истифодаи об ва 

идоракунии табиатро ба ҳам мепайвандад, бо ҷалби тамоми ҷонибҳои 

манфиатдор дар қабули қарорҳо, банақшагирӣ, маблағгузорӣ, ҳифз ва рушди 

                                                           
1 Ниг.: Муртазаев У. И., Мавлони М. С. Управление водными ресурсами Центральноазиатского 

региона:проблемы и пути их решения (минимизации) [Текст] // У. И. Муртазаев, М.С. Мавлони. – Душанбе: 

“Ирфон, 2016. - С.81, 212с. 

захираҳои об ба манфиати рушди устувори ҷомеа ва табиат мебошад. Зеро 

системаи идоракунӣ чаҳорчӯби устувори худидоракунии субъектҳои 

амалкунанда ва иштироккунандаро, ки ба иҷрои вазифаҳои муайян 

нигаронида шудааст, таъмин менамояд, ки онҳо ҳам механизмҳои ташаккул ва 

ҳам механизмҳои рушдро бо назардошти динамикаи тамоми равандҳои 

гузариш ва махсусан, қобилияти фаъолияти системаро барои мутобиқ шудан 

ба ин тағйиротҳо дар бар мегиранд. Дар баробари ин система аз худи аввал 

дахлнопазирии мақсаду принсипҳои ниҳоиро таъмин карда, ба шароити 

тағйирёбанда мутобиқ шуда, ба омилҳои ноустувор муқобил мебарояд ва 

ҳатто аз ҳисоби раванди худтакмилдиҳӣ худи система аз нав ташкил мешавад.1 

Бо инобати ин, ИҲЗО ба ислоҳоти сохтории идоракунии захираҳои об ва 

гузариш аз шакли анъанавӣ  ба низоми истифодаи самараноки захираҳои об аз 

ҳамаи манбаъҳои табиӣ бо талафоти ҳадди ақал ва ноил шудан ба истифодаи 

оқилонаи захираҳои об дар ҳама гуна шаклҳои истифодаи он нигаронида 

шудааст. Танҳо чунин таваҷҷуҳ имкон медиҳад, ки ба ҳамгироии талаботи 

муҳити зист ва ҷомеа, объектҳои табиӣ ва инфрасохтори истеҳсолии 

сохташуда, ниёзҳои мардум ва рушди азими иқтисодӣ бо об дастёб гардем.  

Тибқи арзёбии дигар идоракунии ҳамгироёнаи захираҳои об барои идора 

ва рушди захираҳои об ба таври устувор ва мутавозин бо назардошти 

манфиатҳои иҷтимоӣ, иқтисодӣ ва экологӣ мусоидат мекунад. Он гурӯҳҳо ва 

бахшҳои мухталиф ва баъзан рақобатпазири ҷомеаро, ки обро истифода 

мебаранд ва ифлос карда метавонанд, инчунин талаботи муҳити зистро 

баррасӣ мекунад. 

Тавассути равиши мазкур дар бахшҳои гуногуни ҷомеа ё аз ҷониби 

гурӯҳҳои манфиатдор дар миқёсҳои гуногун, аз сатҳи маҳаллӣ то сатҳи 

байнидавлатӣ ҳамоҳанг карда мешавад. Он ба зарурати ҷорӣ кардани сиёсати 

миллӣ ва чаҳорчӯби қонунӣ, таъсиси идоракунии беҳтар ва бунёди заминаҳои 

муассири институтсионалӣ ва танзимкунанда барои ҳалли бештар одилона ва 

                                                           
1 Ниг.: Духовный В. А., Соколов В. И. Интегрированное управление водными ресурсами: опыт и уроки 

Центральной Азии – навстречу четвертому Всемирному Водному Форуму[Текст] //В.А. Духовный, 

В.И.Соколов. - Ташкент, 2005.- С.6, 97с. 

устувор таъкид мекунад. Маҷмуи воситаҳо ба монанди арзёбии иҷтимоӣ ва 

экологӣ, нишондиҳандаҳои иқтисодӣ ва системаҳои мониторинг, ҷамъоварӣ 

ва мубодилаи иттилоот ин равандро дастгирӣ мекунанд.1 

Ҷанбаҳои консептуалии ИҲЗО пеш аз ҳама муносибати системавӣ ба 

идоракунии захираҳои об ташкил медиҳад, ки ба масъалаҳои истифодаи 

оқилонаи обҳои рӯизаминӣ ва зеризаминӣ, сифат ва миқдори об, муҳити зист 

ва экология, инчунин ҷанбаҳои сиёсӣ, иҷтимоӣ ва иқтисодӣ ташкил медиҳанд.  

Тавре аз принсипҳо низ бар меояд ҷанбаи дигари консептуалии ИҲЗО ин 

идоракунии ҳавзавии захираҳои об мебошад, ки он аз марҳилаҳои муайян 

иборат мебошад:  

- арзёбии вазъият, муайян кардани ҳадафҳо; 

- арзёбии таъсири сиёсӣ, иҷтимоӣ, экологӣ ва иқтисодӣ (истифодабарӣ, 

нигоҳдорӣ, ифлосшавӣ ва ғайраҳо); 

- тартиб додани барномаи тадбирҳо; 

- таҳлили иқтисодӣ; 

- ҷалб намудани ташкилотҳо ва шахсони манфиатдор; 

- тартиб додан ва амалӣ гардондани нақшаи идоракунӣ.2 

ИҲЗО дар ду сатҳи асосӣ татбиқ мегардад: идоракунии ҳавзавии 

захираҳои об – дар заминаи дарёҳо ва ҳазаҳои фаромарзӣ, ки ҳудуди ду ва ё 

зиёда давлатҳоро фаро мегирад ва ҳамгироии байнисоҳавӣ дар самти 

истифодаи захираҳои об, ки истифода дар яке аз соҳаҳо бояд бар зарари дигар 

соҳа ва муҳити зист набошад.  

Ҳавза гуфта ҳавзаи дарёро меноманд, ки аз чандин маҷроҳо ё дарёҳои 

алоҳида иборат буда, ба ҳам муттаҳид гашта ба як нуқта ҷорӣ мегарданд. Дар 

арсаи байнидавлатӣ ва минтақавӣ ҳавзаи обӣ дарёи фаромарзӣ фаҳмида 

мешавад, ки доираи гидрологии он дар як вақт ҳудуди якчанд давлатро фаро 

гирифта, ҳамаи давлатҳои шомили ҳавза болои он манфиатҳои миллии худро 

                                                           
1. Ниг.: Margerum R. D, Whitall D. The Challenges and Implications of Collaborative Management on a River Basin 

Scale. Journal of Environmental Planning and Management. 47[3], 407-427. 
2 Ниг.: Ролл Г. ЕЭК ООН. Интегрированное управление водными ресурсами:  понятия, основные принципы и 

примеры [Электроный ресурс] Источник: Гульнара Ролл,  ЕЭК ООН Gulnara.Roll@unece.org. 

доранд. Идоракунии чунин дарёҳо миёни давлатҳои шомили он ба таври 

муштарак ба роҳ монда шуда, кишварҳо ба давлатҳои болооб, миёнаоб ва 

поёноб ҷудо мегарданд. Дар баробари ҳавзаҳои дарёҳо инчунин ҳавзаҳои 

кӯлҳо, обҳои зеризаминӣ ва обанборҳо низ мавҷуд аст. 

Дар идоракунии захираҳои об, ҳавза ҳамчун воҳиди мустақили гидрологӣ 

ҳисобида мешавад. Тибқи маълумотҳо, дар саросари ҷаҳон 263 ҳавзаи калони 

дарёҳои фаромарзӣ  ва садҳо манбаъҳои дигари обҳои фаромарзӣ мавҷуданд.1 

Нишондодҳои таркибии идоракунии ҳавзавии захираҳои обро ҷузъиётҳои 

зерин ташкил менамоянд: 

- иродаи сиёсӣ, уҳдадориҳои ҳукумат ва муколама бо 

истифодабарандагони об шарти муҳими таъсиси системаҳои идоракунии 

ҳавзаҳо мебошанд; 

- идоракунии ҳавзаҳо қонунҳо ва стратегияҳои миллӣ, инчунин 

созишномаҳои байнидавлатиро роҳбарӣ мекунанд; 

- ташкилотҳои ҳавзавӣ дар доираи сохтори сеченака фаъолият мекунанд: 

муҳити мусоидкунанда, муҳити институтсионалӣ (нақшҳо ва масъулиятҳо) ва 

механизмҳои идоракунӣ. 

Дар аксари мавридҳо идоракунии захираҳои об дар сатҳи ҳавзаҳо 

метавонад ба як масъалаи ҳассоси сиёсӣ табдил ёбад. Аз ин рӯ, идоракунии 

ҳавзаҳо бояд дар раванди қабули қарорҳои миллӣ нақши ҳалкунанда дошта 

бошад. Ин маънои онро дорад, ки бояд алоқаи бевосита бо ниҳодҳои давлатӣ, 

ки бо идоракунии захираҳои табиӣ алоқаманданд ба таври доимӣ вуҷуд дошта 

бошад ва робитаҳо бо роҳбарияти олӣ ба идоракунии ҳавзаҳо мавқеи 

мустаҳкамро дар банақшагирии рушди иқтисодӣ таъмин мекунанд. Сатҳи 

баланди дастгирӣ, калиди эҷоди заминаҳои ҳуқуқӣ, созмонҳо ва сохторҳои 

идоракунӣ мебошад, ки барои системаҳои устувори идоракунии ҳавзаҳо 

заруранд. 

                                                           
1 Ниг.: Горошков Н.И. Глобальное водное партнёрство. Руководство по интегрированному управлению 

водными ресурсами в бассейнах[Текст]// Н.И. Горошков. - Столголм, 2020. – С.13, 111с. 

Заминаи муҳимтарин барои татбиқи принсипҳои консепсияи идоракунии 

ҳавзавии захираҳои об иродаи сиёсӣ мебошад. Дар ҷое ки иродаи сиёсӣ вуҷуд 

дорад, татбиқи стратегияҳо, қонунҳо, маблағгузорӣ ва сохторҳои устувори 

институтсионалии идоракунии захираҳои об имконпазир аст. Бо иродаи сиёсӣ, 

қоидаҳо ва тартибот, инчунин созмонҳои обӣ эҳтимолан ҳатто ҳангоми 

нооромиҳои шаҳрвандӣ ё тағйирот дар ҳукуматҳо самаранок фаъолият кунанд. 

Муҳимияти иродаи сиёсӣ нишон медиҳад, ки кор бо шахсони тасмимгиранда 

то чӣ андоза муҳим аст, то ба онҳо фаҳмонед, ки идоракунии ҳамгирошудаи 

захираҳои об чист ва чаро таъмини дастгирӣ ва уҳдадориҳо дар сатҳи олӣ 

барои татбиқи он хеле муҳим аст.1  

Агар идоракунии об пурра аз «боло ба пойин» бошад ва иштироки 

истифодабарандагони об дар раванди идоракунӣ таъмин нагардад, муносибати 

ҳамгироӣ натиҷа намедиҳад. ИҲЗО маънои онро дорад, ки онҳое, ки ба қабули 

қарорҳо манфиатдоранд ё тавассути қабули қарорҳои марбут ба захираҳои об 

ба онҳо таъсир мерасонанд, бояд дар идоракунии ҳавзавии захираҳои об 

иштирок кунанд. Дар ин радиф шафофияти маълумот дар самти истифода ва 

тақсимоти баробари захираҳои об таъмин карда мешавад. 

Аммо, ин принсип бояд бо назардошти эҳтиром ва ҳифзи манфиатҳои 

миллии ҷонибҳои болооб татбиқи худро ёбад. Консепсияи мазкур наметавонад 

танҳо дар доираи манфиатҳои як ҷониб, махсусан ҷониби давлатҳои поёноб 

татбиқ гардад. Дар ҳамаи мавридҳо ирода ва хоҳишу талаботи ҷонибҳои 

болооб бояд ба инобат гирифта шавад. Ҳам консепсияи ҳамгироӣ ва ҳам 

меъёрҳои зерконсепсияи идоракунии ҳавзавии захираҳои об маънои ҳифзи 

манфиатҳои умумии ҷонибҳои шомили ҳавзаи ягонаи обиро дорад.  

Ҷанбаи дигари консепсияи идоракунии ҳавзавии захираҳои об татбиқи он 

дар сатҳи миллӣ мебошад. Идоракунии ҳавзавии захираҳои об натанҳо 

фарогири дарёҳо ва дигар объектҳои обии фаромарзӣ балки ҳавзаҳои оби 

миллӣ низ мебошад. Татбиқи босамари нишондодҳои консепсияи мазкур дар 

                                                           
1 Ниг.: Горошков Н.И. Глобальное водное партнёрство. Руководство по интегрированному управлению 

водными ресурсами в бассейнах[Текст]// Н.И. Горошков. - Столголм, 2020. – С.29, 111с. 

сатҳи дарёҳои миллӣ метавонад вазъи иқтисодию иҷтимоии мардум ва ҳолати 

экологии муҳити зисти гӯшаҳои гуногуни кишварҳои алоҳидаро ба маротиб 

беҳ созад. Принсипи асосии онро тақсимоти баробари захираҳои оби дарёҳои 

фаромаҳаллӣ миёни сокинони маскун ва истифодабарандаи оби дарёи мазкур 

дар маҳаллаҳо, ноҳияҳо, шаҳрҳо ва вилоятҳо, ки дарё тавассути ҳудуди онҳо 

ҷорӣ мегардад ташкил менамояд. Дар ин раванд ҳатман ҳақи табиат, муҳити 

зист ва дигар мавҷудоти зинда, ки истифодабарандаи оби дарёи фаромаҳаллӣ 

мебошанд бояд ба инобат гирифта шавад.  

Ҳамин тавр идоракунии ҳавзавии захираҳои об ҳамчун қисми таркибии 

ИҲЗО ва зерконсепсияи он ба истифодаи оқилонаи дарёҳо ва дигар объектҳои 

обӣ, ки аксар вақт сарҳади маъмурӣ ё миллиро убур мекунанд равона 

гардидааст. Татбиқи принсипи идоракунии ҳавзавӣ ва ҷалби тарафҳои 

манфиатдор имкон медиҳад, ки хусусиятҳои табиии захираҳои обро дуруст ба 

назар гирифта, ба идоракунии самараноки онҳо ҳангоми бартараф намудани 

мушкилоти мураккаби ҳамоҳангсозии байни мақомоти гуногуни маъмурӣ 

мусоидат намояд. Ин зерконсепсия ҷанбаҳои гуногуни идоракунии ҳавзаҳо, аз 

қабили қонунгузорӣ, таҳияи нақшаҳои идоракунии ҳавзаи дарёҳо  ва 

фаъолияти шуроҳои ҳавзавиро дар бар мегирад. 

Консепсияи дигар идоракунии ҳудудӣ – маъмурии захираҳои об мебошад. 

Дар шароити гузариш ба иқтисоди бозоргонӣ ҳама чиз, аз ҷумла об низ арзиши 

иқтисодии худро дорад. Давлатҳои дорои захираҳои об ҳарчи бештар кӯшиш 

ба он менамоянд, ки аз имкониятҳои обии доштаи худ ба мақсадҳои гуногун 

истифода намуда, рушди иқтисодӣ ва устувории сиёсии худро таъмин созанд.  

Об ҳамчун маҳсулот арзиши иқтисодӣ дорад ва он бояд дар муносибатҳои 

байнидавлатӣ дар ҳавзаҳои ягонаи обӣ ба таври комил ба инобат гирифта 

шавад. Бисёри нофаҳмоиҳо ва мушкилоте, ки дар самти идоракунии захираҳои 

об миёни давлатҳо ва қишрҳои мухталифи ҷомеа ба амал омадаанд ва омада 

истодаанд онҳо ба тасаввурот доир ба об ҳамчун маҳсулоти ройгон ва бе арзиш 

вобастааст. Дар шароити рақобат барои захираҳои камёб, ин равиш метавонад 

боиси истифодаи об барои истеҳсоли маҳсулоти камарзиш ё набудани 



101 

ҳавасмандӣ барои ҳисоб кардани об ҳамчун захираи маҳдуди асосӣ гардад. 

Барои ба даст овардани бештари захираҳои об, муносибатро ба об тағйир 

додан ва хароҷоти тақсимоти обро эътироф кардан лозим аст. 

Аммо «арзиши об» аз «пардох барои об» тафовут дорад. Бо назардошти 

пайомадҳои иҷтимоии «арзиши иқтисодии об» ва инобати табақаҳои 

камбизоати аҳолӣ ин консепсия ба он равона гардидааст, ки захираҳои об 

оқилона ва сарфакорона истифода гарданд ва ҷомеа ба об на ҳачун захираи 

бемаҳдуд ва беарзиш, балки ҳамчун сарвати арзишманд муносибат намояд. 

Мафҳуми «пардох барои об» бошад ҳамчун воситаи таъсиррасонии иқтисодии 

сарфакорона истифода намудани захираҳои об, идоракунии талабот ба об ва 

фароҳам овардани заминаҳои пардохти молиявӣ барои истифодаи барзиёд ва 

ё ғайриоқилонаи об мебошад. Принсипҳои болозикри иқтисодӣ дар 

муносибатҳои сиёсии байнидавлатии кишварҳои шомили ҳавзаи ягонаи обӣ 

бояд ба таври комил татбиқи худро ёбад. Татбиқи ин принсип маънои 

маблағгузории кишварҳои болообро аз ҷониби давлатҳои поёноб надорад, 

балки он ҳамчун воситаи ҳифз ва кафолати рушди устувори вобаста ба 

захираҳои об мебошад. Аз ҷиҳати дигар ин равиш на ҳамчун принсипи 

иқтисодӣ балки ҳамчун воситаи ҳифзи манфиатҳои миллии кишварҳои болооб 

дар муносибат бо захираҳои оби дар ҳудуди онҳо ташаккулёбанда мебошад, 

ки онро дар як вақт давлатҳои поёноб низ дар тавозуни баробар (баъзан хеле 

зиёд, дар мисоли ОМ) истифода мебаранд.  

Дар асоси консепсияи мазкур дар муносибат бо кишварҳои 

обистеъмолкунанда тақозо карда мешавад, ки арзиши иқтисодии обро дарк 

кунанд ва масъулиятҳои молиявию иқтисодии худро дар назди давлатҳое, ки 

захираҳои обҳои фаромарзӣ дар ҳудуди онҳо ташаккул меёбад иҷро намоянд. 

Консепсияи мазкур дар асоси принсипҳои Дублин1 ва Рӯзномаи XXI2 

ташаккул ёфтааст. Принсипҳои асосии Дублин дар он зоҳир мегардад, ки 

тибқи он се нишондоди асосӣ ва муносибат ба об ба таври зайл пешниҳод 

гардидаанд: 

1.  Захираҳои оби тоза беохир нест, об асоси ҳаёт ва рушди устувори 

ҷомеа мебошад. 

2.  Рушди идоракунии захираҳои об бояд дар асоси равиши фарогирии 

ҳамаи ҷонибҳо - истифодабарандагон, банақшагирандагон ва 

қарорқабулкунандагон таъмин карда шавад. 

3. Бонувон дар таъминот, идоракунӣ ва ҳифзи захираҳои об нақши фаъол 

доранд. 

4.  Об арзиши иқтисодӣ дорад ва бояд ҳамчун сарвати арзиши  

иқтисодидошта қабул карда шавад.3 

Тавре аз принсипи чорум бар меояд, арзиши иқтисодии об аллакай аз 

ҷониби 197 кишвари ҷаҳон ҳанӯз соли 1992 бо ҷонибдорӣ намудани 

Созишномаи Дублин эътироф гардида буд. Аммо ин принсип дар заминаи 

муносибатҳои байнидавлатӣ ва минтақавӣ дар доираи истифодаи дарёҳои 

фаромарзӣ ва дигар объектҳои фаромиллӣ то ҳанӯз татбиқи амалии худро 

наёфтааст. Аз ин ҷост, ки консепсияи идоракунии ҳудудӣ – маъмурӣ мавриди 

татбиқи амалия камтар қарор гирифтааст ва бо назардошти он, ки қисми зиёди 

давлатҳои ҷаҳон кишварҳои поёноб маҳсуб меёбанд бештар аз консепсияи 

идоракунии ҳавзавии захираҳои об ҷонибдорӣ менамоянд. Худи давлатҳои 

болооб низ бо инобати мураккабшавии масоили экологӣ ва тағйирёбии иқлим 

                                                           
1 Принсипҳои асосии идоракунии маҷмуии захираҳои об соли 1992 дар Конфронси байналмилалии об ва 

муҳити зист дар Дублин муайян карда шуда буданд. Баъдтар, консепсияи ИҲЗО, ки ба «Принсипҳои Дублин» 

асос ёфтааст, аллакай дар «Рӯзномаи XXI » дар Конфронси СММ оид ба муҳити зист ва рушди устувор соли 

1992 дар Рио-де-Жанейро қабул карда мешавад. 
2 Рӯзномаи XXI нақшаи барномавии амалест, ки аз ҷониби Созмони Милали Муттаҳид бо мақсади рушди 

устувор дар асри XXI қабул шудааст. Ин барнома бар асоси тавофуқе, ки дар нишасти сарони давлатҳо ва 

Созмони Милали Муттаҳид дар Рио-де-Жанейро аз ҷониби намояндагони 179 кишвар ҳосил шудааст, қабул 

гардидааст. Рӯзномаи XXI барномаи ҳамкориҳои умумиҷаҳонӣ барои ноил шудан ба ду ҳадаф - муҳити зисти 

баландсифат ва иқтисоди солим барои тамоми мардуми ҷаҳон нигаронида шудааст.  
3 Ниг.: Горошков Н.И., Соколов В.И. Глобальное водное партнёрство. Интегрированное управление водными 

ресурсами [Текст]// Н. И. Горошков, В. И. Соколов. - Столголм, 2020. – С.11. 

бештар бо риояи принсипи башардӯстӣ ва ҳусни ҳамҷаворӣ такя ба меъёрҳои 

консепсияи идоракунии ҳавзавии захираҳои об менамоянд.  

Дар заминаи принсипи мазкур дар доираи Рӯзномаи XXI принсипи дигар 

– арзиши иқтисодӣ ва иҷтимоии об муқаррар карда мешавад. Яъне об арзиши 

иқтисодӣ-иҷтимоӣ дорад. Ин принсип ба хотири он пешбинӣ гардидааст, ки 

дар шароити муосир бе эътирофи арзиши иқтисодии об шумораи муайяни 

аҳолии ҷаҳон дастрасӣ ба сарчашмаҳои боэътимоди оби тозаи ошомиданиро 

надоранд ва дар сурати шадидан дар амалия татбиқ намудани арзиши 

иқтисодии об дастрасии боз як қисми дигари аҳолии ҷаҳон ба об душвор 

мегардад. Чунин ҳолат ба сатҳи некуаҳволии ҷомеаи ҷаҳонӣ, махсусан 

табақаҳо ва минтақаҳои осебпазири сайёра таъсири манфии зиёд мерасонад. 

Бо инобати нишондодҳои болозикр, ИҲЗО як равиши байнисоҳавӣ 

мебошад, ки ҳамчун роҳи ҳалли равишҳои анъанавӣ ва парокандаи соҳавӣ оид 

ба идоракунии захираҳои об, ки боиси истифодаи бесамар ва хидматрасонии 

номуносиб гардидаанд, бештар эътироф мешавад. Идоракунии ҳамгирошудаи 

захираҳои об ба фаҳмиши он, ки захираҳои об ҷузъи ҷудонашавандаи 

экосистема, манбаи табиӣ ва манфиати иҷтимоию иқтисодӣ мебошанд, асос 

ёфтааст. 

Асоси ИҲЗО вобастагии мутақобилаи истифодаи гуногуни захираҳои 

маҳдуди об дар соҳаҳои мухталиф ташкил медиҳад. Масалан, эҳтиёҷоти 

баланди соҳаи кишоварзӣ ба об ва ифлосшавии об дар пайи истифодаи он бо 

мақсадҳои кишоварзӣ ва камшавии оби тозаи нӯшокӣ, истифодаи об дар соҳаи 

саноат боиси ба вуҷуд омадани оби партовҳои саноатӣ ва ё партовҳои маишӣ 

мегардад, ки дарёҳоро ифлос мекунад ва ба экосистема хатари ҷиддӣ доранд. 

Ва агар имрӯз талаботи экосистемаҳо пурра ба инобат гирифта шавад пас 

соҳаи кишоварзию саноат ва дигар соҳаҳо бе миқдори зарурии об мемонанд.  

Тавре аз таҳлил бар меояд, ИҲЗО асосан раванди сиёсӣ буда, ба пешгирӣ 

ва ҳалли ихтилофот нигаронида шудааст ва талабот ба он аз зарурати ба даст 

овардани адолат дар истифодаи якҷояи захираҳои об вобаста аст. ИҲЗО як 

навъ равиши ҳамоҳангиро барои идоракунии захираҳои об пешниҳод мекунад, 

ки чаҳорчӯбаи умумиро барои хизматрасониҳо дар соҳаи об фароҳам меорад. 

Тибқи нишондодҳои ИҲЗО мушкилоти мураккабтарини соҳаи обро дар 

заминаи раванди идоракунии «талабот» ва «эҳтиёҷот» ба об ҳал намудан 

мумкин аст. Яъне таваҷҷуҳ дар баробари идоракунии захираҳои об ба 

идоракунии талаботи ҷомеа ба об низ нигаронида шавад ва талабот ба танзим 

дароварда шуда, дар доираи тартиби муайян нигоҳ дошта шавад. 

Ҳамин тариқ, татбиқи идоракунии ҳамгироёнаи захираҳои об ба 

истифодаи оқилона ва дар доираи ҳусни ҳамҷаворӣ бо инобати эҳтироми 

манфиатҳои миллии тарафайни байнидавлатӣ ва таносуби байниҳамдигарии 

тамоми соҳаҳо ва ҳифзи муҳити зист нигаронида шуда, ба рушди иқтисодию 

иҷтимоӣ ва рушди устувори кишоварзӣ дар сатҳи миллию байнидавлатӣ ва 

минтақавӣ мусоидат мекунад. 

Тавре таъкид гардид сиёсати об худ сиёсати консептуалӣ буда, об ба 

тамоми соҳаҳо ва заминаҳои ҳаётии рушди ҷомеа пайвандии ногусастанӣ 

дорад. Махсусан миёни об, озуқаворӣ ва энергетика алоқамандии зич ҷой 

дорад, ки рушди ду соҳаи охир бе об ғайриимкон аст. Дар айни замон ҷаҳон бо 

мушкилоти ҷиддии таъмини ҳамагон бо об, энергия ва ғизо рӯбарӯ гардидааст. 

Дар робита ба афзоиши босуръати аҳолӣ ва рушди иқтисодӣ, вусъат пайдо 

кардани раванди урбанизатсия ва тағйирёбии тарзи зиндагӣ, талабот ба об, 

энергия ва ғизо пайваста меафзояд. Аммо, захираҳои табиӣ, махсусан об 

маҳдуд буда, талаботи ҳамагонро пурра қонеъ карда наметавонад. 

Захираҳои об барои амнияти озуқаворӣ ва ғизо ниҳоят муҳиманд. Онҳо 

асоси экосистемаҳо ва рушди соҳаи аграрӣ мебошанд, ки амнияти озуқаворӣ 

ва ғизоӣ аз онҳо вобаста аст. Оби босифат ва миқдори зарурии он барои 

нӯшидан ва беҳдошт, истеҳсоли маҳсулоти хӯрокворӣ (моҳипарварӣ, 

зироаткорӣ ва чорводорӣ), саноати хӯрокворӣ, коркарди хӯрокворӣ ва тайёр 

кардани хӯрок ниҳоят муҳим аст. Захираҳои об барои энергетика, саноат ва 

дигар соҳаҳои ҳаёти ҷомеа низ аҳамияти калон доранд. Ҷараёнҳои обӣ ва 

обанборҳо аксар вақт ҳамчун артерияҳои муҳими нақлиётӣ хизмат мекунанд 

(аз ҷумла интиқоли мавод, озуқа ва ғизо). Дар маҷмуъ, захираҳои об рушди 

иқтисодӣ, афзоиши даромад ва ба ин васила дастрасии маводи ғизоиро таъмин 

мекунанд. 

Тибқи маълумоти СҶО, дар ҷаҳон зиёда аз 311 миллион гектар замини 

обӣ мавҷуд мебошад, ки 84 фоизи он ба таври интенсивӣ обёришаванда буда, 

16 фоизи тамоми заминҳои кишт ва 44 фоизи тамоми маҳсулоти зироатиро 

ташкил медиҳад. Барои афзоиши даромад ва муътадил гардондани он обёрии 

боэътимод низ аҳамияти калон дорад. Кишоварзии обёришаванда бузургтарин 

истифодабарандаи захираҳои об мебошад. Ҳиссаи он зиёда аз 252 миллиард 

метри мукааб истихроҷи обҳои рӯизаминӣ ва зеризаминиро ташкил дода, 6,5% 

захираҳои оби тозаи барқароршавандаи тамоми ҷаҳонро ташкил медиҳад.1 

Рақамҳо инъикосгари онанд, ки сиёсати об бо сиёсати аграрӣ ва амнияти 

обӣ бо амнияти озуқаворӣ тавъами ҳамдигар буда, бе инобати масоили вобаста 

ба об таъмини рушди соҳаи кишоварзӣ ва амнияти озуқаворӣ ғайриимкон 

мебошад. Дар навбати худ таъмини амнияти озуқаворӣ сарфи зиёди обро 

тақозо менамояд, ки амнияти обиро халалдор месозад. Бо назардошти он, ки 

дар соҳаи кишоварзӣ низ оби тоза истифода мегардад ва он барои мақсадҳои 

иҷтимоию маишӣ низ зарур мебошад бояд дар раванди истифодаи захираҳои 

об дар соҳаҳои гуногун ҳамоҳангии байнисоҳавӣ, яъне системаи ИҲЗО дар 

сатҳи соҳаҳои ҳаёти ҷомеа комилан истифода шавад.  

Ҳамзамон интизор меравад, ки дар пайи рушди босуръати демографӣ то 

соли 2050 истеҳсоли озуқаворӣ дар ҷаҳон 60 фоиз афзоиш ёбад, то эҳтиёҷоти 

аҳолии дунёро бо маводи озуқа таъмин карда тавонад. Имрӯз 70 фоизи 

истеъмоли ҷаҳонии об ба соҳаи кишоварзӣ ва 30 фоизи масрафи қувваи барқ 

дар ҷаҳон барои истеҳсол ва таъмини озуқаворӣ рост меояд.2 Яъне кӯшишҳо 

дар ҳама ҳолат барои таъмини талаботи афзояндаи демографӣ ба маводи озуқа 

ба афзоиши истифодаи об оварда мерасонад. Аз ҷиҳати дигар, раванди 

                                                           
1 Ниг.: Водные ресурсы и обеспечение продовольственной безопасности и питания. Доклад группы экспертов 

высокого уровня по вопросам продовольственной безопасности и питания Комитета по всемирной 

продовольственной безопасности.[Электроный ресурс]//  Рим, 2015. - С.11. 
2 Ниг.: Платформа ресурсов Nexus. [Электроный ресурс] Источник: www.water-energy-food.org/mission (дата 

посящения 15.02.2021). 

http://www.water-energy-food.org/mission

зиёдшавии аҳолӣ талаботро ба истифода ва истеъмоли бевоситаи об зиёд 

мегардонад. Чунин ҳолат таъсири омилҳои антропогениро ба муҳити зист зиёд 

гардонида, натанҳо боиси пайдоиши мушкилоти экологӣ, инчунин мушкилоти 

мураккаби иҷтимоию иқтисодӣ мегардад.  

Аз ҷиҳати дигар талабот ба неруи барқ низ меафзояд, ки яке аз 

сарчашмаҳои асосии истеҳсоли он неруи барқи обӣ мебошад. Имрӯз дар 

баробари афзоиши аҳолӣ, инчунин дар пайи рушди техника ва технологияи ба 

воситаи қувваи барқ фаъолияткунанда талабот ба қувваи барқ ба маротиб 

афзуда истодааст.  

Дар соли 2020 то 41 фоизи истеҳсоли энергияи барқароршаванда ва то 

16,8 фоизи тамоми неруи барқи ҷаҳон ба соҳаи гидроэнергетика рост омада, 

иқтидори гидроэнергетикии ҷаҳонӣ ба 1170 ГВт расид.1 

Ҳолати мазкур инъикосгари он аст, ки ҳамбастагии масъалаҳои амнияти 

об бо амнияти озуқаворию энергетикӣ тамоюли рӯзафзун дошта, консепсияи 

мазкур ба таври муназзам идома додани таҳлил ва омӯзиши ҳамаҷонибаи 

илмиро тақозо менамояд.  

Банақшагирии якҷонибаи соҳавӣ дар бахшҳои об, энергетика ва 

кишоварзӣ метавонад ба оқибатҳои манфии ғайричашмдошт оварда расонад, 

ки дар навбати худ шароити зиндагии мардумро бадтар намуда, ба рушди 

устувор халал мерасонад. Дар айни замон идоракунии захираҳои об ба 

таъмини амнияти мутавозини об, озуқа ва энергетикии ҷомеа ба таври кофӣ 

нигаронида нашудааст. 

Дар ин самт, консепсияи Nexus2 аҳамияти хосса дорад. Nexus маркази 

пешбари ҷаҳонии дониш доир ба идоракунии захираҳо ва мубодилаи об, 

энергетика ва амнияти озуқаворӣ мебошад. Ин ба коршиносон, муҳаққиқон ва 

                                                           
1 Ниг.: Сарчашма:https://www.ren21.net/wp-content/uploads/2019/05/GSR2021Full_ Report. pdf (санаи 

воридшавӣ 15.02.2021) 
2 Ниг.: Нексус (аз лот. nexus — «пайвастшавӣ, пайвастан») — дар соҳаҳои гуногун маъноҳои зиёд дорад, вале 

дар сурати умумӣ қисми марказии мавҷудият, маркази пайвастшавии баъзе пайвандҳоро ифода мекунад. Дар 

ин ҷо об ҳамчун асос барои таъмини амнияти озуқаворӣ ва энергетикӣ баромад намуда, масоили озуқаворию 

энергетикӣ ба он алоқамандии ногусастанӣ доранд.   

сиёсатмадорон имкон медиҳад, ки на танҳо дар бораи ин соҳаҳо андеша 

кунанд, балки дастрасии ҳамагонро ба об, энергия ва ғизо таъмин кунанд. 

Ҳадафи асосии консепсияи Nexus-ро таъмини дастарасии ҳамагон ба об, 

энергетика ва амнияти озуқавории фарогир бо назардошти ҳифз, рушди 

устувори иқлим ва истифодаи оқилонаи захираҳои табиӣ ташкил медиҳад. 

Вазифаи асосии он институсионализатсияи равиши робитаи об, 

энергетика ва озуқаворӣ дар сохторҳои идоракунии миллӣ ва минтақавӣ барои 

таъмини идоракунии устувори захираҳои об, энергетика ва ғизо мебошад. Дар 

заминаи он ҷалби бештари сармоягузорони давлатӣ ва хусусӣ ба лоиҳаҳое 

афзоиш дода мешаванд, ки равиши Nexus-ро барои ояндаи устувор ва амнияти 

ҷаҳонии об, энергетика ва озуқаворӣ дар бар мегиранд. 

Дар шароити имрӯза маҳз мавқеъгирии маҷмуӣ метавонад барои ҳалли 

мушкилоти рӯзмарраи вобаста ба об ва пешрафти босубот заминаи боэътимод 

гузорад.1 

Яъне, системаҳои ҷаҳонии ғизо, об ва энергетикӣ бо ҳам зич 

алоқаманданд. Об барои тавлиди неруи барқ, неруи барқ барои коркард ва 

интиқоли об ва обу неруи барқ - барои парвариши ғизо заруранд. 

Ин масъалаи мубрами ҳукуматҳо, созмонҳои ғайриҳукуматӣ ва 

ширкатҳои тиҷоратӣ дар саросари ҷаҳон буда, сиёсатмадоронро дар сатҳи олӣ 

ба ҳамкорӣ ва ҳамгироӣ дар бахшҳои саноат ва соҳаҳои иқтисодӣ барои таҳияи 

ҳалли оқилона ва инноватсионии глобалӣ ҳидоят месозад. 

Равиши ҳамбастагӣ метавонад ба татбиқи Рӯзномаи 2030 оид ба Рушди 

Устувор тавассути густариши ҳамкории байнисоҳавӣ ва байнидавлатӣ ва 

ташвиқи гуфтушунидҳои огоҳона оид ба мубодила мусоидат намояд.  

Консепсияи дигари маҷмуии фарогири масъалаҳои об, озуқа ва 

энергетика Ҳадафҳои Рушди Устувор2 мебошад. ҲРУ маҷмуи 17 ҳадафҳои ба 

ҳам алоқаманд мебошанд, ки соли 2015 аз ҷониби МУ СММ ҳамчун «нақшаи 

                                                           
1 Ниг.: Раҳмон Э. Суханронӣ дар ҷаласаи Панели сатҳи баланд оид ба масъалаҳои об ва иқлим. [Манбаи 

электронӣ] ш.Душанбе, 02.11.2021, Сарчашма: http://www.president.tj (санаи воридшавӣ 20.11.2021) 
2 Ниг.: Гурӯҳи сатҳи баланди Котиби Генералӣ оид ба устувории глобалӣ (2012). «Сайёраи барои зист 

мувофиқ барои одамони ба ҳаёт мувофиқ: ояндае, ки мо интихоб мекунем. Хулоса». Ню Йорк: Созмони 

Милали Муттаҳид, 2012. 

ояндаи беҳтар ва устувортар барои ҳама» таҳия шудааст.1 Ин ҳадафҳо дар 

қарори МУ СММ “Рӯзномаи давраи то соли 2030” ном бурда шуда, онҳо 

ҳадафҳои рушди ҳазорсоларо иваз карданд. Ҳуҷҷати ниҳоии МУ СММ 

«Тағйир додани ҷаҳони мо: Рӯзномаи 2030 оид ба рушди устувор» 17 ҳадафи 

ҷаҳонӣ ва 169 вазифаи мувофиқро дар бар мегирад.2 

Мақсадҳои дуюм – озуқаворӣ, шашум - об ва беҳдошт, ҳафтум энергияи 

ҲРУ ба ҳам алоқамандии бевосита дошта, маҷмуъан татбиқ мегарданд. Дар 

умум бе ҳалли комили масъалаҳои вобаста ба об татбиқи амалии 17 мақсади 

пешбинишудаи ҲРУ ғайриимкон мебошад. Чунки, ҳамаи ҳадафҳои 

пешбинишуда бевосита ба таъмини дастарасии комили аҳолӣ ба ҳаҷми кофии 

оби ошомиданӣ ва хоҷагидорӣ вобаста мебошад. Баръакси ҳолати мазкур, 

ҳадафи шашуми консепсияи ҲРУ аз сатҳи татбиқи нишондодҳои мақсади 

сенздаҳуми ҲРУ, ки ба масъалаи тағйирёбии иқлим нигаронида шудааст 

вобаста аст. Тағйирёбии иқлим пеш аз ҳама таъсири манфии худро ба захираи 

оби ошомиданӣ дар тамоми сатҳи сайёра, махсусан захираҳои оби маҳфуз дар 

хушкӣ мерасонанд.  

Тибқи маълумотҳои СММ аз соли 1880 то инҷониб ҳарорати миёнаи ҳаво 

0,85 дараҷа боло рафта, ҳар як дараҷа баланд шудани ҳарорат боиси тақрибан 

5 фоиз кам шудани ҳосили ғалла мегардад. Дар байни солҳои 1981 то инҷониб 

ҳосили ҷаҳонии ҷуворимакка, гандум ва дигар зироатҳои асосӣ дар як сол ба 

таври назаррас 40 мегатонна кам шудааст. 

Баланд шудани ҳарорати оби уқёнус ва кам шудани миқдори барфу ях 

боиси болоравии сатҳи баҳр шудааст. Аз соли 1901 то инҷониб сатҳи миёнаи 

оби баҳр дар натиҷаи зиёд шудани миқдори об дар уқёнусҳо, ки дар натиҷаи 

гармшавии умумӣ ва обшавии пиряхҳо ба амал омадааст, 19 сантиметр баланд 

                                                           
1 Ниг.: United Nations (2017) Resolution adopted by the General Assembly on 6 July 2017, Work of the Statistical 

Commission pertaining to the 2030 Agenda for Sustainable Development (A/RES/71/313 28 ноября 2020 года.) 
2 Technical report by the Bureau of the United Nations Statistical Commission (UNSC) on the process of the 

development of an indicator framework for the goals and targets of the post-2015 development agenda (Working 

draft) (англ.). Sustainable Development Knowledge Platform. United Nations (19 March 2015). Дата обращения: 

20 октября 2015. 

гардидааст. Аз соли 1979 инҷониб дар ҳар даҳ сол яхи баҳри Арктика 1,07 

миллион километри мураббаъ кам гардида истодааст.1 

Яъне мақсади сенздаҳуми ҲРУ таъсири худро ба ҳамаи ҳадафҳои дигар 

расонида дастёбӣ ба онҳоро мушкил мегардонад. Ҳамзамон, дар пайи таъсири 

манфии раванди тағйирёбии иқлим мушкилоти зиёд ҷиҳати дастёбӣ ба ҳадафи 

понздаҳум, ки масъалаи экологиро дар бар мегирад ба вуҷуд меоянд. Имрӯз 

ҷаҳонро мушкилоти мураккабтарини гидроэкологӣ фаро гирифтаанд ва табиат 

дар ҳоли ноустувор қарор дорад.  

Дар пайи чунин ҳолат табиат дар иҷроиши вазифаҳои асосии худ – 

таъминот бо оксиген, танзими шароити обу ҳаво, таъминот бо озуқа, ғизо ва 

нах ва худбарқарорсозӣ ба мушкилоти муайян рӯ ба рӯ шудааст. Имрӯз табиат 

зери таъсири манфии зиёд қарор дорад. Фаъолияти инсон қариб 75 фоизи 

сатҳи Заминро тағйир дода, олами вуҳуш ва табиатро дар ҳолати ногувор 

овардааст.2  

Консепсияи ҲРУ бо фарогирии маҷмуи мақсадҳои ба ҳам алоқаманд ба 

ҳалли маҷмуи мушкилоти ҷомеа равона гардида, ҳамзамон ба рушди устувори 

ҷомеаи башарӣ бе таъсири манфӣ расонидан ба муҳити зист нигаронида 

шудааст. Яке аз ҷузъиётҳои чунин равандро гузариш ба истеҳсолоти бепартов 

ва «неруи сабз» ташкил менамояд. Асос ё заминаи истеҳсоли «неруи сабз» 

соҳаи гидроэнергетика буда, қисми мутлақи онро ташкил менамояд.  

Манбаҳои энергияи барқароршаванда имконият медиҳанд, ки сатҳи 

зараррасонӣ ба муҳити зист ба маротиб коҳиш дода шавад ва истифодаи 

маҷмуии захираҳои об ба таври оқилона ба роҳ монда шавад. Ҳамзамон, рушди 

соҳаи гидроэнергетика боиси идоракунии устувори захираҳои об гардида, 

офатҳои табиии марбут ба обро коҳиш медиҳад ва дар айни замон мушкилоти 

гидроэкологиро пешгирӣ менамояд.  

                                                           
1 Ниг.: Цели в области устойчивого развития [Электроный ресурс]//  Источник: https://www.un.org/ 

sustainabledevelopment/ru/ (дата обращения 15.04.2020). 
2 Дар ҳамон ҷо. 

https://www.un.org/%20sustainabledevelopment/ru/
https://www.un.org/%20sustainabledevelopment/ru/

«Рушди устувор рушдест, ки талаботи насли муосирро қонеъ гардонида, 

ба ниёзҳои ҳаётан муҳими наслҳои оянда хатар эҷод намекунад».1 

Дар маҷмуъ таҳлили консепсияҳои гуногун нишон медиҳад, ки сиёсати 

об дар сатҳи ҷаҳонӣ дар паҳно ва тарҳҳои гуногун таҳия гардида, раванди 

ташаккули онро таъмин намудааст. Консепсияҳои мазкур фарогири маҷмуи 

самтҳо, қонуниятҳо, принсипҳо, роҳу усулҳо, тарҳҳо, ҷанбаҳои сиёсӣ, 

иҷтимоӣ, иқтисодӣ, экологӣ ва масоили дигари сиёсати об буда, асосҳои илмӣ 

ва мубрамияту зарурати ҳаётии онро дар шароити имрӯз нишон медиҳад. 

Метавон хулоса намуд, ки консепсияҳои сиёсти об дар умум фароҷаҳонӣ 

буда, аз ҷониби кулли давлатҳои дунё дар доираи сатҳи олии сиёсии ҷониби 

кишварҳо ва созмонҳои байналмилалӣ қабул гардидаанд. Онҳо 

муайянкунандаи уҳдадориҳои сиёсӣ, ҳуқуқӣ, иқтисод, иҷтимоӣ, экологӣ ва 

беҳдоштии давлатҳо дар самти муносибат ба захираҳои об ва идоракунию 

истифодаи онҳо мебошанд.  

Онҳо пеш аз ҳама танзимкунандаи муносибатҳои ҷаҳонӣ, минтақавӣ, 

байнидавлатӣ ва маҳаллии сиёсати об мебошанд. Дар доираи онҳо мақоми 

сиёсию ҳуқуқӣ ва иқтисодию иҷтимоии об ҳамчун сарвати табиӣ муайян 

гардида, тарзу усулҳои муносибати дуруст ба он пешниҳод шудааст. 

Қисми таркибии мазмуни консепсияҳои мазкурро мушаххас намудани 

ҳуқуқи фардҳои алоҳида, халқҳо, миллатҳо, давлатҳо, дигар мавҷудоти табиӣ 

ва худи табиат ба захираҳои об ташкил медиҳад. Ҳамзамон, уҳдадориҳои 

ҳамаи ҷонибҳо низ дар самти истифодаи захираҳои об мушаххас карда 

шудаанд. Махсусан, ҳуқуқу вазифаҳо ва уҳдадориҳои давлатҳо дар самти 

таъмини дастрасии шаҳрвандон ба миқдори кофии об, аллалхусус оби тозаи 

ошомиданӣ ва шароити хуби беҳдошт дақиқ карда шудааст.  

Дар самти муносибатҳои байнидавлатӣ ва минтақавӣ бошад, мазмуни 

асосии консепсияҳои мазкур ба идоракунӣ, истифода ва истеъмоли захираҳои 

об, ки ҳавзаҳои ягонро миёни давлатҳо ва минтақаҳо ташкил менамоянд 

                                                           
1 Ояндаи умумии мо. Гузориши Комиссияи Байналмиллалӣ оид ба муҳити зист ва рушд: тарҷума аз англисӣ / 

зери назари С. А. Евтеева ва Р. А. Перелета. – М.: «Прогресс», 1989. 

нигаронида шудааст. Тибқи меъёрҳои пешбининамудаи онҳо ҳамгироии 

байнидавлатӣ ва минтақавӣ дар заминаи ҳавзаҳои дарёҳои фаромарзӣ бояд 

меҳвари муносибатҳои байнидавлатӣ ва минтақавиро дар самти пешбурди 

сиёсати об ташкил диҳад. Яке аз қисмҳои таркибии ин нишондод ба инобат 

гирифтани ҳақи табиат аз ҷониби давлатҳо ҳангоми истифодаи оби дарёҳои 

фаромарзӣ ва ҳифзи муҳити зист мебошад.  

Дар ин баробар ҷойгоҳи махсусро пешбурди дипломатияи об ва ташаккул 

додани он дар сатҳҳои байнидавлатӣ, минтақавӣ ва ҷаҳонӣ ташкил медиҳад, 

ки бояд дар меҳвари муколамаи обӣ ва сиёсати об қарор гирад. 

Маҳз бо назардошти ҳамин нукта, консепсияҳои болозикр тамоми 

давлатҳои ҷаҳон ва созмону ташкилотҳои минтақавию ҷаҳонӣ, инчунин 

ҷомеаи шаҳрвандиро муваззаф менамоянд, ки мушкилоти мавҷудаи обро дар 

доираи ҳусни тафоҳум ва ҳамсоягии неку роҳҳои мусолиҳаомез ҳаллу фасл 

созанд. Ҳавзаҳои ягонаи обӣ миёни давлатҳо хусусияти дуҷониба дошта, аз як 

ҷиҳат пайвандии табиии онҳоро ба вуҷуд оварда, ногузир ҳамкории миёни 

онҳо таъмин созанд, аз ҷиҳати дигар дар сурати дарёфт нагардидани роҳу 

василаҳои ҳамоҳангшудаи идоракунӣ ва истифодаи захираҳои обӣ, онҳо боиси 

ба вуҷуд омадани муноқишаҳои сиёсӣ миёни давлатҳои шомили ҳавзаи ягонаи 

обӣ мегарданд. Имрӯз дар таҷрибаи ҷаҳонӣ ҳарду ҳолат ба таври возеҳ дар 

гӯшаҳои гуногуни сайёра ба назар мерасанд. Бо назардошти ҳамин ҳолат 

қисми мазмуни консепсияҳои сиёсати ҷаҳонии обро роҳу усулҳои татбиқи 

босамари сиёсати об дар дар заминаи ҳамин ҳавзаҳо ташкил медиҳад.  

Дар маҷмуъ тарҳҳои мухталифи консептуалии таҳиягардида дар арсаи 

байналмилалӣ ва минтақавию миллӣ дар самти пешбурди сиёсати об нишонаи 

мубрамияти беандозаи масоили вобаста ба об дар ҷаҳони муосир мебошад. 

Татбиқи амалии нишондодҳои консептуалӣ метавонад мушкилоти 

мураккабтаринии ҷаҳониро вобаста ба об ҳаллу фасл намуда, сиёсати густурда 

ва натиҷабахши обиро дар ҳамаи сатҳҳо ба вуҷуд биёрад. Ҳамзамон, 

консепсияҳои мазкур роҳу равиш ва заминаҳои дақиқу муайянро дар самти 

пешбурди таҳқиқотҳои илмӣ вобаста ба паҳлуҳои гуногуни масъалаҳои 

вобаста ба об фароҳам овардаанд. Бо инобати чунин ҳолат, таҳқиқи густурдаи 

сиёсии об ва омӯзиши сиёсати об дар ҳамаи сатҳҳо, махсусан сатҳи 

байнидавлатию минтақавӣ зарур арзёбӣ мегардад. 

БОБИ II. СИЁСАТИ ОБ ВА МОҲИЯТИ ОН ДАР ЗАМОНИ 

СОҲИБИСТИҚЛОЛИИ ДАВЛАТҲОИ ОСИЁИ МАРКАЗӢ 
 

2.1. Заминаҳои назариявию воқеии ташакк6ули сиёсати об дар 

минтақаи Осиёи Марказӣ 
 

Дар раванди беш аз пеш мубрам гардидани масъалаҳои вобаста ба об, 

заминаҳои сиёсию ҳуқуқии он низ тақвият ёфта истодаанд. Имрӯз об объект 

ва масъалаҳои вобаста ба он мавзуи баррасишавандаи ҳамаи доираҳо ва 

сатҳҳои сиёсии дуҷонибаю бисёрҷониба, байнидавлатию минтақавӣ ва ҷаҳонӣ 

мебошад. Заминаи асосии ташаккули сиёсати об пеш аз ҳама ба табдил ёфтани 

он ба самти асосии сиёсати давлатҳои алоҳида ва созмону ташкилотҳои 

гуногуни минтақавию ҷаҳонӣ мебошад. Имрӯз дар сиёсати дохилию хориҷии 

давлатҳо масъалаҳои вобаста ба об ҷойгоҳи асосӣ дошта, он дурнамои рушди 

давлатҳоро муайян месозад. Чун ҷомеаи ҷаҳонӣ ба татбиқи стратегияи рушди 

устувори худ рӯй овардааст, ҷавҳари марказӣ ва таркибии онро об ва 

захираҳои об ташкил менамоянд. Имрӯз кулли давлатҳои дунё стратегияҳо ва 

барномаҳои махсусгардонидашудаи худро дар самти пешбурди сиёсати об дар 

сатҳҳои миллию минтақавӣ ва ҷаҳонӣ татбиқ менамоянд.  

Ҳолати мазкур шаҳодати он аст, ки мушкилоти вобаста ба об мураккабу 

печида буда, ҳамкориҳои байнидавлатию минтақавӣ ва ҷаҳониро тақозо 

менамояд. Имрӯз худи инсон ҳамчун як ҷузъи табиат дар ҳалли мушкилоти 

муҳити худ ба сарбастагиҳои ҷиддӣ рӯ ба рӯ гардидааст.  

Барои ба танзим даровардани маҷмӯйи муносибатҳои вобаста ба об дар 

сатҳҳо ва зинаҳои гуногун ва пешбурди сиёсати густурдаи обӣ дар сатҳи 

миллию минтақавӣ ва ҷаҳонӣ санадҳои зиёди меъёрию ҳуқуқӣ таҳия 

гардидаанд ва мавриди амал қарор доранд. 

Дар шароити таназзули назарраси захираҳои об дар сатҳи ҷаҳон, коҳиши 

онҳо дар натиҷаи тағйирёбии иқлим, шакли анъанавии истифодаи 

ғайриоқилона ва сермасрафи об, инчунин ифлосшавии об тадриҷан ба шакли 

алтернативии рушди устувори экологӣ, ки ҷавҳари нави муносибатҳои обиро 

ташкил менамояд иваз мешавад. Дар ин замина бисёре аз коршиносони 

байналмилалӣ бар ин назаранд, ки яке аз ҷузъҳои аслии геополитика дар асри 

мо гидрополитика хоҳад буд. Ба ибораи дигар, ё давлатҳо дар заминаи 

захираҳои обӣ, бахусус дар баробари тағйири иқлим ҳамкорӣ мекунанд, ё ба 

муқобилият мегузаранд. Аз ин рӯ, дарёфти роҳҳои амалии мусоидат ба 

ҳамкориҳои байнидавлатӣ дар истифодаи захираҳои оби фаромарзӣ муҳим 

аст. Таъмини дастгирии ҳуқуқӣ ба равандҳои истифодаи об дар дарёҳои 

фаромарзӣ хеле зарур арзёбӣ мегардад. Дастгирии меъёрии истифодаи об бояд 

ба принсипҳои зерини ҳуқуқи байналмилалӣ асос ёбад: 

- принсипи ҷудонашавандаи соҳибихтиёрӣ болои сарватҳои табиӣ, ки 

дар он ҳар як давлат ҳуқуқи соҳибихтиёрии озодона ихтиёрдории сарватҳои 

худро мувофиқи қонунгузории миллии худ ва сиёсати экологиро дорад, ки 

давлатҳои дигарро вазифадор мекунад ин ҳуқуқро эҳтиром кунанд; 

– принсипи ҳифзи муҳити зист ва истифодаи мутаносиби сарватҳои 

табиӣ, ки мувофиқи он давлатҳо вазифадоранд дар асоси баробар ва ба 

ҳамдигар фоиданок дар масъалаҳои ҳифзи муҳити зист ҳамкорӣ кунанд.1 

Имрӯз муносибатҳои обӣ дар заминаи санадҳои меъёрию ҳуқуқии зиёд 

танзим мешаванд. Санадҳои мазкурро метавон ба гурӯҳҳои зерин тақсимбандӣ 

намуд: 

1. Санадҳои меъёрию ҳуқуқии байналмилалии муайянкунандаи ҳуқуқи 

инсон ба об. 

2. Санадҳои меъёрию ҳуқуқии танзимкунандаи истифодаи обҳои 

фаромарзӣ ва муштарак; 

3. Санадҳои меъёрию ҳуқуқии миллӣ.  

Бо назрдошти он, ки об асоси ҳаёт аст ва дар сурати маҳдуд гардидани 

дастрасӣ ба он инсонро марг таҳдид мекунад ҳуқуқ ба обро метавон яке аз 

қисмҳои таркибии ҳуқуқҳои бунёдии инсон арзёбӣ намуд. Меъёрҳои асосии 

                                                           
1 Ниг.: Бояркина О. А. Проблемы управления водными ресурсами в Центральноазиатском регионе – 

неотъемлемый элемент национальной безопасности РФ на Евразийском пространстве. [Текст] / О.А. 

Бояркина.- М., 2015. С. 5-6. 

ин ҳуқуқро таъмини дастрасии баробари инсонҳо ба об, тақсимоти одилонаи 

об, кафолати давлатии дастрасии шаҳрвандон ба об, таъмини бехатарии обӣ ва 

шароитҳои дигари вобаста ба он ташкил менамояд. 

Нахустин санади муайянкунандаи ҳуқуқҳои асосии инсон дар сатҳи 

байналмилалӣ Эъломияи умумии ҳуқуқи башар маҳсуб ёфта, ҳуқуқҳои 

бунёдии инсонро мушаххас сохтааст. Аммо дар санади мазкур доир ба асосҳои 

таъмини ин ҳуқуқҳо, махсусан ҳуқуқ ба ҳаёт, ки яке аз асосҳои ҳастии он об 

мебошад сухан намеравад.  

Бисёре аз коршиносон ба зарурати расман эътироф кардани ҳуқуқ ба об 

ҳамчун як ҳуқуқи бунёдии инсон ва замина ҷиҳати таъмини дастарсии 

манбаҳои об ба онҳое, ки аз нарасидани оби пок, ки барои саломатии инсон 

бехатар аст ранҷ мекашанд, ишора мекунанд. 

Дар заминаи мунтазам баррасӣ гардидани мавзуи об ҳамчун ҳуқуқи 

бунёдии инсон эътироф мегардад, ки об шарти ҳатмӣ барои иҷрои тамоми 

ҳуқуқҳои дигари инсон аст. Дар асл бидуни дастрасии комил ва баробар ба оби 

тоза таъмин намудани чунин ҳуқуқҳои инсон, ба монанди ҳуқуқ ба сатҳи 

шоистаи зиндагӣ, ҳифзи саломатӣ ва некӯаҳволӣ, инчунин ҳуқуқҳои 

шаҳрвандӣ ва сиёсӣ ғайриимкон аст. 

Дар ин замина, аввалин санади комили меъёрию ҳуқуқии сатҳи 

байналмилалӣ дар ин самт Паймони байналмилалӣ оид ба ҳуқуқҳои иқтисодӣ, 

иҷтимоӣ ва фарҳангӣ1 мебошад.  

Тибқи арзёбии Кумитаи ҳуқуқҳои иқтисодӣ, иҷтимоӣ ва фарҳангии 

СММ «Ҳуқуқи инсон ба об барои таъмини дастрасии озод ба оби сифати 

қобили қабул, нӯшокӣ ва барои истеъмоли шахсӣ ва хонавода дастрас дониста 

мешавад».2 Ин талаботро метавон асоси амнияти об донист. 

                                                           
1 Ниг.: Паймони байналмилалӣ оид ба ҳуқуқҳои иқтисодӣ, иҷтимоӣ ва фарҳангӣ [Манбаи 

электронӣ]//(тибқи Қатъномаи 2200 А (XXI) Маҷмааи Умумии СММ аз 16 декабри соли 1966 қабул 

карда шудааст).Сарчашма: https://mmk.tj/content/паймони-байналхалкии-ҳуқуқҳои-иқтисодӣ-иҷтимоӣ 

ва фархангӣ (санаи воридшавӣ 13.04.2020). 
2 Дар ҳамон ҷо. Моддаи 11. 
 

https://mmk.tj/content/паймони-байналхалкии-ҳуқуқҳои-иқтисодӣ-иҷтимоӣ%20ва%20фархангӣ
https://mmk.tj/content/паймони-байналхалкии-ҳуқуқҳои-иқтисодӣ-иҷтимоӣ%20ва%20фархангӣ

Паймони мазкурро 146 давлати дунё имзо гузштаанд. Ҳарчанд он 

ҳуҷҷати аз ҷиҳати ҳуқуқӣ ҳатмӣ нест, он ҳамчун «қонуни нарм» дар татбиқи 

ҳуқуқҳои бунёдии инсон таъсири муайян дорад. Таъкид гардидааст, ки 

давлатҳои узви Паймони байналмилалӣ оид ба ҳуқуқҳои иқтисодӣ, иҷтимоӣ 

ва фарҳангӣ вазифадоранд, ки барои таъмини ҳуқуқи ҳамаи одамон ба об 

чораҳои фаъол андешанд, ки тибқи он ҳар кас бояд ба миқдори кофии оби 

бехатар барои истифодаи шахсӣ ва истифодаи маишӣ дастрасии комил дошта 

бошад. Тибқи он, татбиқ шудани ҳуқуқи инсон ба об бояд имконпазир ва амалӣ 

бошад, зеро ҳамаи давлатҳои аъзои Паймони байналмиллалӣ назорати доираи 

васеи захираҳо, аз ҷумла об, технология ва кӯмаки байналмилалиро амалӣ 

месозанд, ки ба таври баробар ба истифодаи об дахл дорад ва амалишавии 

тамоми дигар ҳуқуқҳои инсон, ки дар Паймони мазкур пешбинӣ шудаанд аз 

он вобаста аст. 

Равиши асосии Паймони мазкур ба он нигаронида шудааст, ки ҷомеа ба 

об на ҳамчун мол муносибат намояд. Захираҳои об бояд ба фаъолияти 

тиҷоратии гурӯҳҳои манфиатдор табдил наёбанд ва аз тарафи бахши хусусӣ 

ихтиёрдорӣ нагарданд. Чунин ҳолат метавонад ба поймолшавии ҳуқуқҳои 

инсон ба об мусоидат намояд. Паймони мазкур эътироф мекунад, ки ҳуқуқи 

инсон ба об ҷузъи ҷудонашавандаи ҳуқуқи инсон ба сатҳи шоистаи зиндагӣ ва 

илова бар ин, ҳуқуқ ба зиндагӣ мебошад. 

Санади дигари байналмилалӣ, ки ҳуқуқи инсонро ба об муайян сохтааст 

Конвенсияи ҳуқуқи кӯдаки СММ1 мебошад. Ин Конвенсия тасдиқ мекунад, ки 

мавҷудияти оби тозаи ошомиданӣ қисми ҷудонашавандаи ҳуқуқи инсон ба 

стандарти баландтарини ҳифзи саломатӣ мебошад. 

Масъалаи мазкур аз солҳои 1970 дар сатҳи байналмилалӣ мубрам 

гардида, дар доираи як қатор чорабиниҳои сатҳи байналмилалӣ мавриди 

баррасӣ қарор мегирад. Дар ин замина, иштирокчиёни як қатор конфронсҳои 

байналмиллалӣ бахшида ба мушкилоти идоракунии захираҳои об, дастрасӣ ба 

                                                           
1 Ниг.: Қатъномаи Маҷмааи умумии СММ, 1989, 20 ноябр. №44/25.[Манбаи электронӣ]// Сарчашма: 

https://mfa.tj/tg/main/view/259/tajlili-ruzi-umumijahonii-ob-dar-tokio. (Санаи воридшавӣ: 11.03.2020).  

захираҳои асосӣ ва масъалаи амалӣ намудани ҳуқуқ ба об таваҷҷуҳи бештар 

зоҳир кардаанд. Иштирокчиёни Конфронси таърихии Созмони Милали 

Муттаҳид оид ба об, ки соли 1977 дар Мар-дел-Плата баргузор шудааст, эълон 

доштааст, ки тамоми мардуми сайёра барои қонеъ кардани ниёзҳои шахсии 

худ ба оби тозаи ошомиданӣ ҳақ доранд. Эъломия оид ба ҳуқуқ ба рушд1 

кишварҳои аъзоро уҳдадор сохтааст, ки барои таъмини шаҳрвандони худ бо 

захираҳои асосӣ ва ҳаётан муҳим тамоми кори аз дасташон меомадаро анҷом 

диҳанд. Эъломияи мазкур обро яке аз захираҳои асосӣ дарҷ карда, муқаррар 

мекунад, ки дилхоҳ маҳдудият дар самти дастрасии комил ба миқдори кофии 

захираҳои ҳаётан муҳим ба мисли ғизо, об, либос, манзил ва доруворӣ нақзи 

ҳуқуқи инсон дониста мешавад.  

Масъалаи қонеъ кардани эҳтиёҷоти асосии инсон ба об дар Саммити 

мушкилоти сайёраи Замин, ки соли 1992 дар Рио-де-Жанейро баргузор 

гардидааст баррасӣ гардидааст. Дар «Рӯзномаи XXI» ҳукуматҳо изҳор 

доштанд, ки ҳангоми рушд ва истифодаи захираҳои об бояд ба қонеъ кардани 

ниёзҳои асосӣ ва нигоҳдории экосистема афзалият дода шавад. Аммо, агар ин 

талабот зиёд шавад, аз истифодабарандагони об бояд маблағи дахлдор 

ситонида шавад. Ба ҳамин монанд, дар Саммити ҷаҳонии Йоханнесбург оид ба 

Нақшаи амалиёти рушди устувор, ҳукуматҳо ваъда доданд, ки «як қатор 

воситаҳои маъмурӣ, аз ҷумла танзим, назорат... ва ҷуброни хароҷоти системаи 

таъмини обро истифода баранд, ба шарте ки ҷуброни хароҷот барои таъмини 

оби тозаи нӯшокӣ ба табақаҳои камбизоаттарини аҳолӣ монеа нашавад.2  

Ҳамин тариқ, дар баробари эътироф кардани ҳуқуқ ба об ҳамчун як 

ҳуқуқи бунёдии инсон, роҳбарони ҷаҳон инчунин зарурати ҷуброни хароҷоти 

истифодаи обро барои мақсадҳое, ки берун аз қонеъ кардани ниёзҳои асосии 

ҷомеа мебошанд, эътироф карданд. Системаи обтаъминкунӣ бидуни ҷараёни 

                                                           
1 Ниг.: Эъломия оид ба ҳуқуқ ба рушди СММ.// Қатъномаи Маҷмааи Умумии СММ. 1986, 4 дек., № 41/128. 

[Манбаи электронӣ ]//  Источник: https://www.un.org/ru/events/water/facts3.htm (дата обращения 9.10.2022). 
2 Ниг.: Организация Объединенных Наций. Право на воду [Электроный ресурс]//  Источник: 

https://www.un.org/ru/events/water/facts3.htm (дата обращения 11.11.2021). 

https://www.un.org/ru/events/water/facts3.htm
https://www.un.org/ru/events/water/facts3.htm

маблағҳо барои рушд ва тавсеа барои қонеъ гардонидани эҳтиёҷоти рушд ва 

афзоиши аҳолӣ вуҷуд дошта наметавонад. 

Таҳлили санадҳои меъёрию ҳуқуқии байналмилалӣ нишон медиҳанд, ки 

аз чоряки охири асри XX оғоз гардида, об ҳамчун сарвати табиии асоси ҳаёт 

мақоми ҳуқуқӣ ва сиёсии устуворро дар низоми ҳуқуқи ҷаҳонӣ пайдо месозад. 

Ин раванд ба он далолат мекунад, ки ҷомеаи ҷаҳонӣ маҳз аз ҳамин давра ба 

мушкилоти аввалини мураккаби обию гидроэкологие рӯбарӯ мегардад, ки 

барои ҳалли он душворӣ мекашад. Ҳамчунин, давра ба давра устувор 

гардидани мақоми ҳуқуқию сиёсии об дар санадҳои байналмилалӣ 

таъсиргузор гардидани омили обро ба муносибатҳои байналмилалӣ ва 

минтақавию байнидавлатӣ нишон медиҳад. Ҷомеаи ҷаҳонӣ дарк мекунад, ки 

аз ҳар ҷиҳат амнияти ҷаҳонӣ дар ояндаи наздику дур аз таъмини амнияти обӣ 

ва танзими муносибатҳои байналмилалӣ дар соҳаи об вобаста аст.  

Санадҳои дигари байналмилалии муайянкунандаи ҳуқуқи инсон ба об дар 

доираи иқдомҳо ва ташабусҳои байналмилалӣ дар соҳаи об қабул гардидаанд, 

ки онҳо асосан қатъномаҳои СММ мебошанд ва дар бораи онҳо дар зербоби 

1.2 маълумот дода шудааст.  

Тавре маълум мегардад, дар заминаи санадҳои меъёрию ҳуқуқии 

байналмилалӣ, ки аз ҷониби аксари давлатҳои ҷаҳон эътироф гардидаанд 

заминаҳои ҳуқуқии ҷаҳонии кафолати дастрасии инсон ба об ва сарчашмаҳои 

боэътимоду бехатари об кафолат дода шудааст. Ҳуқуқи дастрасӣ ба об аз 

ҷумлаи ҳуқуқҳои бунёдии инсон шинохта шудааст ва давлатҳо вазифадор 

гардидаанд, ки ҷиҳати таъмини дастрасии шаҳрвандони худ ба об кӯшишу 

талоши ҳамаҷониба намуда, татбиқи амалии ин ҳуқуқи инсонро таъмин 

созанд. 

Нишондоди мазкур мақоми баланди сиёсию ҳуқуқии обро дар шароити 

муосир нишон дода, тақвияти онро дар заминаи санадҳои меъёрию ҳуқуқии 

миллӣ тақозо менамояд. Меъёри ҳуқуқии мазкур яке аз заминаҳои мусоид 

барои таъмини дастрасии ҷомеа ба об, тақвияти масъулияти доираҳои сиёсӣ 

ҷиҳати ҳифзи ҳуқуқҳои бунёдии гурӯҳи сокинони сайёра, ки дастрасии кофӣ 

ба оби тозаи нӯшокӣ ва ҳолати беҳдошт надоранд мегардад. 

Меъёри мазкур аз ҷониби кишварҳои Осиёи Марказӣ комилан мавриди 

пазириш ва татбиқ қарор гирифтааст. Меъёри мазкур дар минтақа бевосита ва 

ҳам тавассути санадҳои меъёрию ҳуқуқии минтақавии танзимкунандаи 

муносибатҳои обӣ дар дарёҳои фаромарзӣ ва ҳам дар заминаи санадҳои 

меёърию ҳуқуқии миллӣ татбиқи амалии худро ёфта истодааст. 

Заминаҳои сиёсию ҳуқуқии муносибатҳои вобаста ба об дар Осиёи 

Марказӣ таърихи худро доранд ва давраи асосии ташаккули онҳо ба замони 

советӣ ва соҳибистиқлолии кишварҳои минтақа рост меояд. Санадҳои 

минтақавии танзимкунандаи муносибатҳои обӣ дар Осиёи Марказӣ асосан ба 

идоракунии обҳои дарёҳои фаромарзӣ нигаронида шуда, онҳо хусусияти 

танзимкунандагии байнидавлатӣ ва меъёрэҷодкунӣ болои маҷрои оби дарёҳои 

фаромарзиро доро мебошанд.  

Яке аз аввалин санадҳои меъёрию ҳуқуқӣ «Низомномаи муваққатии 

обёрии сарзамини Туркистон» мебошад, ки соли 1877 қабул гардидааст. 

Санади мазкур муносибатҳои обистифодабарии феъодалони калонро ба 

танзим медаровард ва меъёрҳои онро муайян мекард. Он як навъ ивазкунандаи 

тартиботи обистифодабарии аз замони феодалӣ боқимонда буд. Дар заминаи 

он соли 1888 «Дастур дар бораи ҳуқуқу вазифаҳои амалдорони ирригаторҳо, 

сардорони округҳо, арик-аксаколҳо ва миробҳо оид ба роҳбарӣ ба обёрӣ дар 

сарзамини Туркистон» қабул карда мешавад.1 Дастури мазкур нисбат ба 

санади аввал қабулгардида мукаммал буда, фарогири масъалаҳо ва меъёрҳои 

нисбатан зиёди обистифодабарӣ мебошад. Аз ҷиҳати сатҳи тафсилоти 

муқаррарот ин дастур аз санадҳои зерқонунии муосир кам нест. Татбиқи он 

ислоҳоти амудии иҷроияро тақозо мекард, бинобар ин дар соли 1897 Идораи 

кишоварзӣ ва моликияти давлатии сарзамини Туркистон бо вазифаҳои 

назорати давлатии «корҳои ирригатсионӣ ва ҷангалпарварӣ ва муассисаҳои 

                                                           
1 Ниг.: Валентини К. Л., Оролбаев Э.Э., Абылгазиева А. К. Водные проблемы Центральной Азии [Текст] 

.//Валентини К.Л., Оролбаев Э.Э., Абылгазиева А.К. – Бишкек., 2004. – С-23. 

кишоварзӣ» таъсис дода мешавад. Ин вазифаҳои васеъро дар аввал танҳо ду 

нафар амалдор бо супориши махсуси назди генерал-губернатор иҷро 

мекарданд. Чунин дастгоҳи заифи маъмурӣ ба зудӣ аз уҳдаи иҷрои вазифаҳои 

аз ҳад калони дар наздаш гузошташуда баромада наметавонад, ки ин боиси дар 

назди Раёсат ташкил гардидани шуъбаҳои нав — аввал гидрометрӣ, баъд 

қисми гидромодул мегардад.1 Ин санадҳои меъёрию ҳуқуқӣ то замони 

таъсисёбии Иттифоқи Советӣ муносибатҳои обиро дар минтақа ба танзим 

медароварданд.  

Дар замони советӣ масъалаи ташкил кардан ва ба амал баровардани 

сиёсати мустақилонаи кишварҳои Осиёи Марказӣ амалан ба миён гузошта 

нашудааст. Масъалаи тақсим кардан ва истифода бурдани захираҳои обро 

Вазорати хоҷагии оби Иттифоқи Советӣ дар асоси нақшаи ягонаи тараққиёти 

иқтисодиёт ва хоҷагии халқи умумииттифоқӣ ба таври мутамарказ ҳал мекард. 

Сохтори шӯравии муносибатҳои байнидавлатии об дар асоси меъёри 

тақсимоти об дар байни онҳо ва баланси уҳдадориҳои шартномавии байни 

ҷумҳуриҳо ва маркази иттифокӣ сурат мегирифт. Танзими ҷараёни дарёҳои 

фаромарзӣ ба рушди мутаносиби иқтисодии ҳамаи панҷ ҷумҳурии Осиёи 

Марказӣ, муттаҳид сохтани тавлиди неруи барқ ва рушди бахши кишоварзии 

иқтисодиёт нигаронида шуда буд.2 Меъёри кори обанборҳо ҳадди аксар 

фоидаи умумӣ буд. Яъне, ҳадаф аз бунёди неругоҳҳои барқи обӣ танҳо 

истеҳсоли қувваи барқ не, аввалиндараҷа таъмини соҳаи кишварзии минтақа 

бо миқдориоби зарурӣ буд. 

Баъди соҳибихтиёр гардидани давлатҳои минтақа заминаҳои меъёрию 

ҳуқуқӣ ва сиёсии соҳаи об дар Осиёи Марказӣ дар самтҳои таҳияи санадҳои 

меъёрию ҳуқуқии танзимкунандаи истифодаи обҳои фаромарзӣ ва муштарак 

ва санадҳои меъёрию ҳуқуқии миллӣ ташаккул меёбанд. 

                                                           
1 Ниг.: Водопользование в колониальный период [Электроный ресурс]//  Источник: studwood.ru/1275518/ 

geografiya/vodopolzovanie_kolonialnyy_period (дата обращения 20.01.2020).  
2 Ниг.: Сарсембеков Т. Два в одном: можно ли разделить воду и гидроэнергию / Т. Сарсембеков, А. 

Мироненков //Мировая энергетика. – 2007. – № 8. – С. 50-51. 

Дар ин давра бо назардошти гузариш аз як сохти давлатдорӣ ба сохти 

нав зарурати ислоҳоти кулии низоми сиёсию ҳуқуқӣ ба вуҷуд меояд. 

Махсусан, дар раванди қабули арзишҳои нави давлатдорӣ зарурати ислоҳоти 

пурраи низоми қонунгузории соҳаи об ба вуҷуд меояд. Пеш аз ҳама давлатҳои 

минтақа дар заминаи конститутсияҳои худ сарватҳои табиӣ, аз ҷумла обро 

сарвати миллии худ эълон намуда, онро моликияти истисноии давлат арзёбӣ 

намудаанд. Дар ин замина, сарватҳои табиӣ мақоми конститутсиониро дар 

давлатҳои минтақа касб менамоянд ва кишварҳо барои рушди иқтисодии худ 

аз онҳо дар доираи принсипи соҳибихтиёрӣ истифода менамоянд.  

Тибқи Конститутсияи Ҷумҳурии Қазоқистон замин ва сарватҳои 

зеризаминии он, об, олами наботот ва дигар сарватҳои табиӣ моликияти давлат 

мебошанд.1 Меъёри муқарраршудаи конститутсионии Қазоқистон шаҳодати 

он аст, ки захираҳои об дар ин кишвар моликияти миллии он маҳсуб ёфта, дар 

ихтиёри давлат қарор дорад ва давлат онро барои рушди иқтисодию иҷтимоии 

ҷомеа истифода менамояд.  

Принсипи мазкур дар Конститутсияи Ҷумҳурии Қирғизистон низ 

инъикоси худро ёфта, дар он дарҷ гардидааст, ки замин, сарватҳои 

зеризаминии он, фазои ҳавоӣ, обҳо, ҷангалҳо, чарогоҳҳо, олами набототу 

ҳайвонот ва дигар сарватҳои табиӣ моликияти истисноии Ҷумҳурии 

Қирғизистон мебошанд. Замин ва сарватҳои табиӣ ҳамчун асоси ҳаёт ва 

фаъолияти мардуми Ҷумҳурии Қирғизистон истифода мешаванд; системаи 

ягонаи экологӣ ва рушди устувор таҳти назорат ва ҳифзи махсуси давлат қарор 

доранд.2 

Дар моддаи 13 Конститутсияи Ҷумҳурии Тоҷикистон низ дарҷ 

гардидааст, ки «Замин, сарватҳои зеризаминӣ, об, фазои ҳавоӣ, олами 

набототу ҳайвонот, ва дигар боигарии табиӣ моликияти истисноии давлат 

                                                           
1 Ниг.: Конституция Республики Казахстан от 30 августа 1995 года с измененияи и дополнениями от 23 
марта 2019 года.//Источник: https://www.akorda.kz/ru/official_documents/constitution (дата посящения 

12.02.2020).Қ.  3, м. 6 
2 Ниг.: Конституция Республики Кыргызстан от 5 мая 2021 года. [Электроный ресурс]//Источник: 
http://cbd.minjust.gov. kg/act/ view /ruru/112213?cl=ru-ru (дата посящения 12.02.2020). 

Қ. 1 ва 2, м.16  

https://www.akorda.kz/ru/official_documents/constitution
http://cbd.minjust.gov/

мебошанд ва давлат истифодаи самараноки онҳоро ба манфиати халқ кафолат 

медиҳад».1 Ҳамзамон тибқи ибораи аввали моддаи 44 Конститутсияи 

Ҷумҳурии Тоҷикистон ҳар як шахс вазифадор аст, ки дар ҳифзи табиат 

саҳмгузор бошад ва он ҳамчун вазифаи конститутсионӣ эътироф гардидааст. 

Об, ки як қисми асосии табиат мебошад барои ҳифзи он ҳамагон муваззаф 

мебошанд. Меъёрҳои мазкур аз мақоми махсуси конститутсионии об дар 

Тоҷикистон шаҳодат медиҳад.  

Туркманистон низ дар Конститутсияи2 худ ба сарватҳои табиӣ ва муҳити 

зист аҳамияти махсус равона намудааст. Тибқи моддаи 11 он ҳифзи муҳити 

зист вазифаи давлат давлат мебошад. Тибқи моддаи 36 Конститутсияи он ҳар 

як инсон ҳуқуқ ба муҳити зисти солим дорад. Давлат назоратро баҳри 

истифодаи оқилонаи сарватҳои табиӣ бо мақсади ҳифз ва беҳтар гардонидани 

шароити зиндагӣ, ҳамзамон муҳофизат ва барқарорсозии муҳити зист ба роҳ 

мемонад. Дар асоси қисми 4 моддаи 75 Конститусияи Туркманистон яке аз 

вазифаҳои асосии кабинаи вазирони ин кишварро низ таъмини истифодаи 

оқилона ва ҳифзи захираҳои табиӣ ташкил менамояд. Ҳамзамон, тибқи қисми 

4 моддаи 86 Конститутсияи мазкур яке аз вазифаҳои аввалиндараҷаи мақомоти 

худидоракунии маҳал дар Туркманистон муайян намудани меъёрҳо доир ба 

истифодаи оқилонаи захираҳои табиӣ ва ҳифзи муҳити зист мебошад.  

Аз меъёрҳои мазкур бар меояд, ки дар Туркманистон бештар ба 

масъалаҳои истифодаи оқилона ва ҳифзи захираҳои табиӣ ва муҳити зист 

мақоми конститутсионӣ дода шудааст ва онҳо самти афзалиятноки фаъолияти 

мақомот ва ниҳодҳои давлатию ҷамъиятиро ташкил менамоянд. Ҳарчанд дар 

Конститутсияи Туркманистон мушахасан дар бораи об ва захираҳои об чизе 

гуфта нашудааст, аммо захираҳои об низ шомили сарватҳои табиӣ мебошанд. 

Тавре маълум мегардад, дар Конститутсияи ин кишвар таваҷҷуҳи бештар ба 

ҳифзи муҳити зист нигаронида шудааст. Аммо, ҳифзи муҳити зист низ 

                                                           
1 Конститутсияи Ҷумҳурии Тоҷикистон. – Душанбе, 1994.  
 
2 Ниг.: Конституция Туркменистана от 18 мая 1992 года, №691 – XII. Источник: https://wipolex-
res.wipo.int/edocs /lexdocs/ laws/ru/tm/tm009ru. html (дата посящения 12.02.2020). 

https://wipolex-res.wipo.int/edocs%20/lexdocs/%20laws/ru/tm/tm009ru.%20html
https://wipolex-res.wipo.int/edocs%20/lexdocs/%20laws/ru/tm/tm009ru.%20html

аввалиндараҷа ба ҳифзи об ва захираҳои об, инчунин истифодаи оқилона ва 

сарфакоронаи он вобаста аст.  

Тибқи моддаи 55 Конститутсияи Ҷумҳурии Ӯзбекистон1 замин, сарватҳои 

зеризаминии он, об, олами набототу ҳайвонот ва дигар захираҳои табиӣ 

сарвати умумимиллӣ буда, бояд оқилона истифода бурда шаванд ва аз тарафи 

давлат муҳофизат карда мешаванд. 

Таҳлили меъёрҳои конститутсионии кишварҳои минтақа дар соҳаи об 

нишон медиҳад, ки ба истиснои Туркманистон дар кишварҳои дигари минтақа 

об мақоми ягонаи конститутсионӣ дорад. Нуқтаи арзишманд дар он ифода 

ёфтааст, ки истифодаи оқилонаи об ва ҳифзи муҳити зист, ки асоси онро низ 

об ташкил менамояд мақоми конститутсионии худро дар ҳамаи кишварҳои 

минтақа доро мебошанд. Ҳамаи давлатҳои минтақа обро сарвати миллии худ 

эълон намудаанд ва истифодаи оқилонаи онро ба манфиатҳои рушди 

иқтисодию иҷтимоии худ зарур арзёбӣ намудаанд.  

Мушкилоти асосӣ дар ин самт дар он ифода ёфтааст, ки давлатҳои 

минтақа ҳарчанд ҳавзаҳои муштараку ягонаи обӣ доранд ва ба истиснои 

Тоҷикистону Қирғизистон давлатҳои дигари минтақа захираҳои кофии оби 

худро надоранд, аммо доир ба захираҳои оби фаромарзӣ умуман ишора 

нагардидааст. Яъне, тибқи меъёрҳои конститутсионии кишварҳои минтақа 

захираҳои оби дар ҳудудашон мавҷуда сарвати миллӣ аст ва давлатҳо имкон 

доранд тибқи меъёрҳои қонунгузории кишвари худ онҳоро истифода намоянд. 

Ҳоло он, ки дар сурати татбиқи амалии ин меъёр, кишварҳои поёноб 

наметавонанд ҳеҷ ҳақе болои захираҳои оби дарёҳои фаромарзӣ дошта 

бошанд. Аз ин рӯ, кишварҳои минтақаро зарурат пеш меояд, ки меъёрҳои 

пешбининамудаи конститутсионии худро бо назардошти фаромарзӣ будани 

қисми мутлақи захираҳои оби минтақа таҳия намоянд ва меъёрҳои истифодаи 

оқилонаю ҳифзи захираҳои об ва муҳити зистро дар амал татбиқ созанд.  

                                                           
1 Ниг.: Конституция Республики Узбекистан от 8 декабря 1992 года было принято в XI сессии 
Верховного совета Республики Узбекистан XII созыва[Электроный ресурс]//. Источник: 
https://constitution.uz/ru (дата посящения 12.02.2020). 

Консепсияҳои сиёсати хориҷии кишварҳои Осиёи Марказӣ заминаи 

дигари ташаккули сиёсати об дар минтақа маҳсуб ёфта, онҳо ҳамчун ҳуҷҷати 

бунёдии сиёсӣ, системаи назарҳоро оид ба мазмун ва афзалиятҳои асосии 

пешбурди сиёсати хориҷӣ ва методологияи татбиқи он дар бар мегиранд. Дар 

Консепсияи сиёсати хориҷии Ҷумҳурии Қазоқистон доир ба сиёсати 

байнидавлатӣ ва минтақавии обии ин кишвар таъкид гардидааст, ки 

Қазоқистон ба рушди устувори сиёсӣ, иқтисодӣ ва амнияту бехатарӣ дар 

Осиёи Марказӣ манфиатдор буда, саъй хоҳад кард, ки дар ҳамгироии 

дохилиминтақавӣ бо мақсади коҳиш додани эҳтимолияти муноқишаҳо, ҳалли 

мушкилоти иҷтимоию иқтисодӣ, рафъи гиреҳи обӣ-энергетикӣ ва дигар 

ихтилофҳо мусоидат намояд. Дар тафовут аз меъёрҳои конститутсионии 

Қазоқистон дар муносибат ба захираҳои об, дар Консепсияи сиёсати хориҷии 

ин кишвар масъалаи захираҳои оби дарёҳои фаромарзӣ, алалхусус истифодаи 

оқилонаи он тавассути бастани шартномаҳо бо кишварҳои ҳамсоя мушаххасан 

таъкид гардидааст, ки заминаи мусоиди сиёсӣ ҷиҳати таҳкими бештари 

ҳамкориҳои минтақавӣ дар соҳаи об маҳсуб меёбад. Дар санади мазкур дарҷ 

гардидааст, ки Қазоқистон дар доираи таъмини амнияти об такмили заминаи 

шартномавиро бо давлатҳои ҳамсоя дар соҳаи истифода ва ҳифзи захираҳои 

оби дарёҳои фаромарзӣ идома медиҳад. Меъёри мазкур асоси пешбурд ва 

таҳкими дипломатияи об дар минтақа маҳсуб ёфта, бе таъмин ва ҳифзи 

амнияти минтақавии обӣ таъмини амнияти сиёсӣ дар Осиёи Марказӣ душвор 

мегардад. Бо назардошти он, ки Қазоқистон кишвари вобастаи обҳои 

фаромарзӣ мебошад бе бастани шартномаҳои ҳамкорӣ бо кишварҳои 

гидродонори минтақа наметавонад амнияти обии худро таъмин карда бошад. 

Аз ин рӯ, ҳамкориҳои мутақобилан судманд дар соҳаи об бо кишварҳои ҳамсоя 

дар сиёсати хориҷии Ҷумҳурии Қазоқистон аз масъалаҳои авлавиятдошта ба 

ҳисоб меравад. 

Дар Консепсияи сиёсати хориҷии Ҷумҳурии Қирғизистон низ ба масъалаи 

об таваҷҷуҳи махсус равона гардида, он қисми таркибии сиёсати хориҷии ин 

кишварро ташкил додааст. Аз консепсияи мазкур бар меояд, ки бо назардошти 

таҳдиду хатарҳои ҷаҳони муосир ҷиҳати таъмини амнияти обӣ- энергетикӣ, 

Ҷумҳурии Қирғизистон тадбирҳои заруриро дар сатҳи миллӣ ва ҳам тавассути 

ҳамкорӣ бо шарикон роҳандозӣ менамояд ва амнияти обӣ-энергетикӣ қисми 

таркибии манфиатҳои миллии ин кишварро ташкил менамояд. Ташаккули 

фазои дӯстона ва таҳкими ҳамсоягии нек бо давлатҳои минтақаи Осиёи 

Марказӣ дар заминаи принсипҳои эҳтироми мутақобилан, амнияти умумӣ, аз 

ҷумла дар соҳаи об аз принсипҳои дигари сиёсати хориҷии Ҷумҳурии 

Қирғизистон дар доираи Консепсияи сиёсати хориҷии он маҳсуб меёбад. 

Меъёрҳои мазкур инъикосгари ҷойгоҳи махсуси амнияти обию энергетикӣ дар 

сиёсати хориҷии Ҷмуҳурии Қирғизистон буда, он ҳамчун яке аз кишварҳои 

болооб ва гидродонори минтақа ба амнияти маҷмуии обу энергетикӣ, 

алалхусус дар муносибат бо кишварҳои поёноби Осиёи Марказӣ таваҷҷуҳи 

махсусро равона намудааст. Чун ин кишвар дар замони соҳибистиқлолӣ барои 

истифодаи захираҳои об бо мақсадҳои гидроэнергетикӣ ҷиҳати таъмини 

ниёзҳои иҷтимоию иқтисодии худ борҳо аз ҷониби кишварҳои поёноби 

минтақа таҳдиди низомӣ карда шуд, заминаи сиёсию ҳуқуқии амнияти обию 

энергетикиро дар сиёсати хориҷии худ таҳким бахшидааст, ки ин яке аз роҳҳои 

асосии ҳифзи манфиатҳои обӣ барои кишварҳои болооби минтақа ба ҳисоб 

меравад.  

Ҷумҳурии Тоҷикистон низ ҳамчун кишвари гидродонори минтақа ва 

ташаббускори силсилаи иқдомоти байналмилалӣ дар соҳаи об, ба масъалаҳои 

вобаста ба об дар Консепсияи сиёсати хориҷии1 худ таваҷҷуҳи хоса додааст. 

Тибқи қисми 3.1. консепсияи мазкур ҳамкории густурда бо кишварҳои Осиёи 

Марказӣ дар сиёсати хориҷии Ҷумҳурии Тоҷикистон мақоми авлавият дошта, 

тақвияти минбаъдаи таҷрибаи мусбати бадастомада дар ин самт ва ҳамзистии 

дӯстонаи сокинони Осиёи Марказӣ самти афзалиятноки он боқи хоҳад монд. 

Ҳамзамон, Ҷумҳурии Тоҷикистон василаи асосии ҳалли масъалаҳои 

иқтисодию иҷтимоӣ ва таъмини амнияту суботро дар Осиёи Марказӣ дар 

                                                           
1 Ниг.: Консепсияи сиёсати хориҷии Ҷумҳурии Тоҷикистон. /Фармони Президенти Ҷумҳурии Тоҷикистон. 

2015. 27 янв., №332. [Манбаи электронӣ]//Санаи интишор: Сшб, 07/04/2020  

ҳамкорӣ ва ҳамгироии минтақавӣ медонад. Дар ин замина, Ҷумҳурии 

Тоҷикистон дар амалияи сиёсати хориҷии худ ҳамгироии минтақавиро таҳким 

бахшида, ҳамеша ҷонибдори арзишҳои муколама, ҳусни ҳамҷаворӣ, 

ҳамсоягии нек ва ҳамкориҳои ҳасана мебошад. Яке аз тафовутҳои асосии 

Консепсияи сиёсати хориҷии Ҷумҳурии Тоҷикистон аз ҳамтоёни минтақавии 

худ дар он ифода ёфтааст, ки дипломатияи об, махсусан дипломатияи 

минтақавӣ дар соҳаи об дар он ба таври возеҳ арзёбӣ гардидааст.  

Қисми 3.4. консепсияи мазкур ба масъалаи дипломатияи ҳамкорӣ дар 

соҳаи об равона гардида, дар он рушди босуръати демографӣ, ба маротиб зиёд 

гардидани майдони заминҳои кишоварзӣ, истифодаи ғайриоқилонаи 

захираҳои об, раванди тағйирёбии иқлим ва таъсири манфии он ба захираҳои 

об ва муҳити зист, коҳишёбии захираҳои об ва норасоии оби тозаи ошомиданӣ, 

идоракунӣ ва истифодаи дарёҳои фаромарзӣ бо омилҳои таъсиргузор ба 

низоми муносибатҳои байнидавлатӣ ва минтақавию байналмилалӣ арзёбӣ 

гардидааст. Махсусан дар муносибатҳои байнидавлатӣ ва минтақавии 

кишварҳои Осиёи Марказӣ мавзуи об масъалаи ҳассос маҳсуб ёфта, 

Тоҷикистон ҳамеша ҷонибдории худро ҷиҳати истифодаи одилона ва 

оқилонаи захираҳои об тавассути ба роҳ мондани ҳамкории минтақавӣ ва 

байналмилалӣ ва татбиқи пайгиронаи дипломатияи об ба нафъи ҳамаи 

ҷонибҳо иброз намуда, ҳамкорӣ ва шарикиро василаи ягонаи ҳалли 

мушкилоти об медонад.  

Ҷумҳурии Тоҷикистон тибқи Оинномаи Созмони Милали Муттаҳид ва 

муқаррароти ҳуқуқи байналмилалӣ барои истифодаи сарватҳои табиии худ, аз 

ҷумла захираҳои обии қаламраваш ҷиҳати рушди устувори кишвар ва таъмини 

зиндагии шоистаи мардум ҳуқуқи комил дорад. Ин ҳуқуқи худро дар мавриди 

истифодаи захираҳои обӣ, Ҷумҳурии Тоҷикистон, бо дарназардошти 

манфиатҳои муштараки минтақавӣ ва бар пояи принсипҳои накӯҳамсоягӣ, 

эҳтиром ва дарки воқеии манфиатҳои мутақобила, муколама ва ҳамкорӣ дар 

ҳалли мушкилоти мавҷуда амалӣ менамояд ва чун кишвари болооб ва манбаи 

асосии ташаккули захираҳои обии Осиёи Марказӣ, ҳеҷ гоҳ барои таъмини 

минтақа бо об монеа эҷод намекунад. Бо дарназардошти ин мавқеи усулӣ, яке 

аз вазифаҳои авлавиятноки сиёсати хориҷии Ҷумҳурии Тоҷикистон мусоидат 

ба таъмини истиқлолияти энергетикии кишвар ва саъю талош ҷиҳати ҳалли 

мушкилот дар ин самт дар рӯҳияи ҳамкориву мушорикати баробарнафъи 

минтақавӣ маҳсуб мешавад.1 Дар ин баробар Тоҷикистон бо фаъолияти 

густурдаи пешбурди дипломатияи об дар ҳалли мушкилоти об дар сатҳи 

ҷаҳонӣ нақши фаъол бозида, дар доираи силсилаи иқдомоти байналмилалии 

худ дар соҳаи об, ки мавриди пуштибонӣ ва дастгирии ҷаҳониён қарор 

гирифтаанд, заминаи устувори сиёсию ҳуқуқиро ҷиҳати таҳкими бештари 

асосҳои пешбурди дипломатияи об ва ташаккули ҳамаҷонибаи сиёсати об ба 

вуҷуд овардааст.  

Дар ин баробар дар консепсияи мазкур дарҷ гардидааст, ки ҳалли 

масъалаҳои марбут ба об дар сатҳи минтақа ва арсаи байналмилалӣ аз самтҳои 

асосӣ ва афзалиятноки сиёсати хориҷии Ҷумҳурии Тоҷикистонро ташкил 

дода, ҳадафи ибтикороти байналмилалии онро низ зарурати ҳамкории созанда 

дар ин роҳ ташкил медиҳад, ки ҷиҳати бақои ҳаёт ва рушди устувори инсоният 

зарур арзёбӣ гардида, созгор ба манфиатҳои миллӣ ва нафъи кулли ҷомеаи 

ҷаҳонӣ мебошад. 

Муқаррароти дигари консепсияи мазкурро принсипҳои муносибати 

Тоҷикистон бо кишварҳои минтақа ташкил менамоянд, ки дар асоси онҳо 

Ҷумҳурии Тоҷикистон равобити баробар, мутақобилан судманд, беғараз ва 

устувору ҳамсоягии некро бо Ҷумҳурии Ӯзбекистон ба роҳ монда, сиёсатшро 

бо ин кишвар дар доираи эҳтироми мутақобила, ҳамкории созанда ва 

хайрхоҳона пеш бурда, ин меъёрҳо омилҳои муайянкунандаи сатҳи 

ҳамкориҳои дуҷониба маҳсуб меёбанд. Инчунин, ҳамгунаи сиёсат ва равобити 

хориҷиро Ҷумҳурии Тоҷикистон бо ҷумҳуриҳои Қазоқистон, Қирғизистон ва 

Туркманистон роҳандозӣ намуда, бо назардошти умумиятҳои ҳадафҳо ва 

                                                           
1 Ниг.: Консепсияи сиёсати хориҷии Ҷумҳурии Тоҷикистон, қисми 3.4. [Манбаи электронӣ]// Сарчашма: 

https://mfa.tj/tg/main/view/988/konsepsiyai-sijosati-khorijii-jumhurii-tojikiston (санаи воридшавӣ: 25 апрели соли 

2022). Дар асоси Фармони Президенти Ҷумҳурии Тоҷикистон аз 27 январии соли 2015, № 332 қабул 

гардидааст.  

https://mfa.tj/tg/main/view/988/konsepsiyai-sijosati-khorijii-jumhurii-tojikiston

вазифаҳои минтақавӣ ҳамкориҳои дуҷонибаю бисёрҷониба бо ин кишварҳо 

дар пояи эътимод, дӯстӣ ва ҳамкориҳои судманд ба роҳ монда мешавад.  

Таҳлил нишон медиҳад, ки Консепсияи сиёсати хориҷии Тоҷикистон 

фарогири муҳимтарин масъалаҳои вобаста ба об дар муносибатҳои 

байнидавлатӣ ва минтақавию байналмилалии кишвар буда, заминаи бунёдии 

сиёсию ҳуқуқии пешбурди сиёсати об дар ҳамаи сатҳҳо ба ҳисоб меравад. 

Меъёрҳои муқаррарнамудаи консепсия ва фаъолияти амалии Тоҷикистон 

нишонаи пуштибонии ҳамаҷонибаи он аз муколамаи об ва рушди 

дипломатияи об мебошад, ки заминаҳои сиёсию ҳуқуқии мусоидро дар ин самт 

фароҳам овардааст.  

Дар заминаи самтҳои калидии сиёсати хориҷии Туркманистон низ дар 

масъалаҳои ҳамкориҳои минтақавию байналмилалӣ дипломатияи об яке аз 

самтҳои афзалиятнок дониста мешавад. Тавре аз Консепсияи сиёсати хориҷии 

Туркманистон ҳамчун давлати бетараф бар меояд мавқеи бетарафии 

Туркманистон барои пешбурди сиёсати сулҳҷӯйёнаи хориҷии он, хати фаъолу 

мусбат дар рушди робитаҳои сулҳҷӯйёна ва дӯстона бо шарикони хориҷӣ дар 

доираи принсипҳои баробарӣ, эҳтироми ҳамдигар, нафъи мутақобила ва 

дахолат накардан ба кори дигар давлатҳо имкониятҳои васеъ фароҳам меорад. 

Вобаста ба сиёсати минтақавӣ ва равобиту муносибат бо кишварҳои Осиёи 

Марказӣ дар консепсияи мазкур мушаххасан дарҷ гардидааст, ки 

Туркманистон ба равобит бо кишварҳои ҳамсоя, ки бо онҳо робитаҳои 

таърихӣ, сиёсӣ, иқтисодӣ ва фарҳангӣ дорад, аҳамияти хоса медиҳад. 

Муносибатҳои дӯстона, бародарӣ, ҳамкории васеъ дар ҳамаи соҳаҳо бо онҳоро 

гарави муҳимтарини нигоҳ доштани соҳибихтиёрӣ, мақоми бетарафӣ ва 

бомуваффақият ба амал баровардани мақсадҳои сиёсати хориҷии худ медонад.  

Туркманистон дар радифи Тоҷикистон аз давлатҳои фаъоли пешбарандаи 

масъалаҳои рӯзномаи ҷаҳонии об маҳсуб ёфта, саъю талоши худро баҳри 

таҳкими муколамаи минтақавӣ ва байалмилалӣ оид ба тамоми доираи 

масъалаҳои вобаста ба об равона намуда, эҷоди шакли нави сиёсиву 

дипломатии иртибототи бисёрҷониба дар самти обро зарур медонад. Дар 

мавриди ҳамкории мустақими давлатҳои Осиёи Марказӣ дар масъалаҳои об ва 

муҳити зист, Туркманистон ҳамеша ҷонибдори ҳалли онҳо дар асоси меъёрҳои 

эътирофшудаи ҳуқуқи байналмилалӣ, бо назардошти манфиатҳои тамоми 

кишварҳои минтақа мебошад. 

Дар заминаи ҳадафҳои асосии сиёсати хориҷии худ ҷониби Туркманистон 

дар ташкили зерсохторҳои институтсионалӣ ва системавии ҳамкориҳои 

фаъоли миёни давлатҳои минтақа ва созмонҳои ҷаҳонӣ дар самти рафъи 

пайомадҳои манфии мушкилоти минтақавии гидроэкологӣ дар Осиёи Марказӣ 

саҳми назаррас гузошта, ташаббусҳои муҳимро ҷиҳати ба роҳ мондани 

ҳамкориҳои мушктараки СММ бо ХБНА дар амал татбиқ намуда истодааст. 

Ҳамзамон Туркманистон барои густариши ҳамкориҳо ҷиҳати истифодаи 

оқилонаи захираҳои об, ҳифз ва беҳбуди муҳити зист, мутобиқшавӣ ба 

тағйирёбии иқлим, ки на танҳо дар миқёси минтақавӣ, балки дар миқёси 

ҷаҳонӣ низ аҳамияти калон дорад манфиатдор мебошад.  

Аз таҳлили консепсияи мазкур маълум мегардад, ки ғояи дипломатияи об 

ва муколамаи об дар сиёсати хориҷии Туркманистон ҷойгоҳи хоса дошта, 

санади мазкур заминаи устувори пешбурди сиёсати об дар сатҳи миллӣ ва 

минтақавию ҷаҳонӣ маҳсуб меёбад. Маълум мегардад, ки асосии сиёсати 

хориҷии Туркманистон дар масъалаҳои об ҳамкории созанда ва ҳамсоягии нек 

ҷиҳати истифодаи муштарак ва оқилонаи захираҳои оби фаромарзӣ мебошад 

ва сиёсати об қисми таркибӣ ва муҳими сиёсати хориҷии ин давлатро ташкил 

менамояд. Пешбурди масъалаҳои вобаста ба об дар сиёсати хориҷии 

Туркманистон ҳамгунаи пешбурди масъалаҳои вобаста ба об дар сиёсати 

хориҷии Тоҷикистон буда, ҷавҳари асосии онро роҳандозии ташаббусҳои 

байналмилалӣ дар ин самт ва тавассути он ҷалби таваҷҷуҳи ҷомеаи ҷаҳонӣ ба 

мушкилоти об ва масоили дигари гидроэкологии минтақаи Осиёи Марказӣ ва 

дарёфти сарчашмаҳои муътамади молиявӣ ҷиҳати ҳалли онҳо мебошад. Бо 

назардошти он, ки Туркманистон кишвари вобастаи захираҳои оби фаромарзӣ 

ва дорои мушкилоти мураккаби гидроэкологӣ мебошад, танҳо бо истифодаи 

имкониятҳои дохилии худ наметавонад масъалаҳои вобаста ба обро пурра ҳал 

созад ва амнияти обию гидроэкологиро дар кишвар таъмин намояд. Аз ин рӯ, 

дарёфти роҳу воситаҳо ва абзорҳои байналмилалӣ ва тарҳрезию амалкарди 

заминаҳои устувори сиёсию ҳуқуқӣ дар ин самт зарур аст, ки танҳо бо роҳи 

ҳамгироии минтақавӣ ва ҷалби ниҳодҳои байналмилалӣ ба вуҷуд овардани 

чунин замина имконпазир аст.  

Масъалаҳои вобаста ба об, алалхусус идоракунӣ ва истифодаи захираҳои 

оби аҳамияти фаромарзидошта дар Консепсияи фаъолияти сиёсии хориҷии 

Ҷумҳурии Ӯзбекистон низ ҷойгоҳи хоса доранд. Ҷумҳурии Ӯзбекистон 

кишвари асосии истеъмолкунандаи захираҳои оби фаромарзии минтақа ба 

ҳисоб рафта истифодаи қисми мутлақи захираҳои оби дарёҳои фаромарзии 

Сир ва Омӯ ба ин кишвар рост меояд. Бо назардошти чунин ҳолат Ҷумҳурии 

Ӯзбекистон дар Консепсияи фаъолияти сиёсии хориҷии худ ба масъалаи 

ҳақгузорӣ болои захираҳои оби минтақавӣ таваҷҷуҳи бештар равона намуда, 

истифодаи онро тибқи меъёрҳои қаблан амалкунанда (меъёрҳои замони 

советӣ) арзёбӣ менамояд. Бо инобати он, ки зиёда аз ҳаштод дарсади 

истифодаи оби Ҷумҳурии Ӯзбекистон аз кишварҳои дигар ба қаламрави он 

ворид мегарданд, масъалаҳои вобаста ба об дар сиёсати хориҷии он асосан 

аҳамияти минтақавӣ доранд ва дар тафовут аз Тоҷикистону Туркманистон 

ҷониби Ӯзбекистон бештар таваҷҷуҳи ҷомеаи ҷаҳониро ба мушкилоти об дар 

Осиёи Марказӣ бо мақсади ҳифзи ҳамаҷонибаи манфиатҳои обии худ болои 

захираҳои оби фаромарзии минтақавӣ ҷалб месозад. Бо тағйироти сиёсӣ дар 

ҳукумати ин кишвар тарҳи нави муносибат бо масъалаҳои вобаста ба об дар 

сиёсати хориҷӣ, алалхусус сиёсати минтақавии ин кишвар сурат гирифта, 

ҷониби Ӯзбекистон низ субъекти фаъоли минтақавии пешбарандаи муколама 

ва дипломатияи об гардидааст. Дар шароити кунунӣ масъалаҳои вобаста ба об 

дар сиёсати хориҷии ин кишвар дар доираи ҳусни ҳамҷаворӣ, ҳамсоягии нек 

ва идоракунии муштараки захираҳои об бар нафъи ҳмами ҷонибҳо сурат 

гирифта истодааст.  

Дар маҷмуъ таҳлили консепсияҳои сиёсати хориҷии кишварҳои минтақа 

нишон медиҳад, ки санадҳои мазкур пойгоҳи устувори сиёсиро дар самти 

пешбурди муваффақонаи сиёсати об дар минтақа фароҳам овардаанд ва 

заминаи мукаммали ҳамгироии минтақавӣ дар соҳаи об мебошанд. 

Мушкилоти ҳалношуда дар ин ҷода татбиқи пурра ва мукаммалу амалии 

меъёрҳои муқаррарнамудаи санадҳои мазкур дар муносибатҳои байнидавлатӣ 

ва минтақавӣ дар соҳаи об мебошад, ки метавонад сиёсати минтақавиро дар 

соҳаи об ба маротиб рушд бахшад ва заминаи ташаккули ҳамаҷонибаи 

дипломатияи об дар сатҳи минтақа гардад.  

Заминаи дигари ҳуқуқӣ қонунгузории миллии соҳавии кишварҳои 

минтақа дар соҳаи об мебошад. Ҳамаи кишварҳои минтақа қонунгузории 

соҳавии худро доранд, ки он асосан дар замони соҳибистиқлолии онҳо таҳия 

гардида, такмил дода шудаанд. 

Қонунгузории оби кишварҳои Осиёи Марказӣ асосан меъёрҳои 

танзимкунандаро дар бар гирифта, онҳо дорои талаботи умумии истифода ва 

ҳифзи захираҳои об мебошанд. Ҷумҳурии Қазоқистон ҳанӯз 31 марти соли 

1993 кодекси оби худро қабул намудааст. Тибқи он вазифаҳои қонунгузории 

Ҷумҳурии Қазоқистон дар бораи об танзими муносибатҳои об бо мақсади 

таъмини истифодаи оқилонаи об барои эҳтиёҷоти аҳолӣ, соҳаҳои иқтисодиёт 

ва муҳити зист, ҳифзи захираҳои об аз ифлосшавӣ, пастшавии сифати он ва 

камшавӣ, пешгирӣ ва рафъи ҳолатҳои ногуоври вобаста ба об, тақвият 

бахшидани қонуният дар соҳаи муносибатҳои вобаста ба об мебошад.1  

Тибқи моддаи 6 кодекси мазкур идоракунии захираҳои об дар Ҷумҳурии 

Қазоқистон дар асоси маҷмуи принсипҳои идоракунии ҳавзавӣ ва маъмурӣ-

ҳудудӣ, ки ҳифз ва такрористеҳсолкунии захираҳои об, шароити оптималии 

истифодаи об, нигоҳдории устувории экологии муҳити зистро таъмин 

мекунанд, амалӣ карда мешавад. Принсипи ҳавзавии идоракунии захираҳои об 

                                                           
1 Ниг.: Кодекси оби Ҷумҳурии Қазоқистон аз 31 марти соли 1993 // Ахбори Шӯрои Олии Ҷумҳурии 

Ќазоќистон, соли 1993, N 7, моддаи 149; Ахбори Парлумони Ҷумҳурии Ќазоќистон, 1996, № 22, м. 408; 

1999, № 11, моддаи 357, 2001, № 3, моддаи 20, № 24, моддаи 338); Қарори Шӯрои Олии Ҷумҳурии 

Қазоқистон аз 31 марти соли 1993 «Дар бораи ҷорӣ намудани Кодекси оби Ҷумҳурии Қазоқистон» 

//Ахбори Шӯрои Олии Ҷумҳурии Қазоқистон, соли 1993, N 7, моддаи 150). Кодекси оби Ҷумҳурии 

Қазоқистон аз 9 июли соли 2003, №481. 

ҳангоми тақсимоти захираҳои об дар ҳудуди ҳавзаҳои дарёҳо, кӯлҳо ва дигар 

обанборҳо байни воҳидҳои маъмурӣ-ҳудудӣ амалӣ карда мешавад.1 

Аз меъёрҳои пешбининамудаи моддаи мазкур бар меояд, ки идоракунии 

захираҳои об дар ин кишвар тибқи консепсияҳо ва усулҳои ҷаҳонии 

идоракунии захираҳои об, махсусан идоракунии ҳамгироёнаи захираҳои об ба 

роҳ монда шудааст. Бо назардошти он, ки Қазоқистон кишвари вобаста аз 

захираҳои оби дарёҳои фаромарзӣ мебошад, аз принсипи идоракунии ҳавзавии 

захираҳои об даст кашида наметавонад ва он воситаи ягонаи ҳақгузорӣ болои 

захираҳои оби фаромарзӣ барои он маҳсуб меёбад. Аммо, принсипи 

идоракунии маъмурӣ – ҳудудӣ барои ҳифзи манфиатҳои миллии обии ин 

кишвар дар сатҳи минтақа ва дар муносибат бо кишварҳои ҳамҷавори он 

нигаронида шудааст.  

Заминаҳои ҳуқуқии сиёсати минтақавӣ ва байналмилалии обии 

Қазоқистон дар моддаҳои 141, 142, 143, 144, ва 145 кодекси оби ин кишвар 

дарҷ гардидаанд. Тибқи моддаи 141 самтҳои асосии ҳамкории минтақавӣ ва 

байналмилалии ин кишварро дар соҳаи об ҳимояи манфиатҳои Ҷумҳурии 

Қазоқистон дар соҳаи истифода ва ҳифзи обҳои фаромарзӣ дар асоси бастани 

шартномаҳои байналмилалӣ, иҷрои уҳдадориҳои дар шартномаҳои мазкур 

дарҷ гардида, иштирок дар ҳамоҳангсозӣ ва конвергенсияи қонунгузории 

соҳаи об бо кишварҳои ҳаммарз дар робита ба муносибатҳои байнидавлатӣ 

оид ба обҳои фаромарзӣ ва ҳамкориҳои илмию техникӣ ташкил менамояд.   

Моддаи 142 кодекси мазкур принсипҳои ҳамкориҳои байналмилалии 

Ҷумҳурии Қазоқистонро дар соҳаи истифода ва ҳифзи обҳои фаромарзӣ 

пешбинӣ намудааст, ки асоси онро таъмини амнияти экологӣ, санитарию 

эпидемиологӣ, рушди ҳамкориҳои байналмилалии экологӣ, таъмини ҳуқуқи 

ҳамаи кишварҳои маҷрои обҳои фаромарзӣ ба истифодаи одилона, оқилона ва 

мутақобилан судманди захираҳои об бо дарназардошти принсипҳо ва 

меъёрҳои аз ҷониби умум эътирофшудаи ҳуқуқи байналмилалии об, 

                                                           
1 Ниг.: Кодекси оби Ҷумҳурии Қазоқистон аз 9 июли соли 2003, №481. Моддаи 6 Сарчашма: 

https://majmilli.tj/category/ qonunho/ kodekcho/ (санаи воридшавӣ 5.02.2020). 

https://majmilli.tj/category/%20qonunho/%20kodekcho/

идоракунии захираҳои об бо назардошти қонеъ гардонидани талаботи насли 

имрӯза бидуни зарар ба эҳтиёҷоти наслҳои оянда, риояи мувозинати ҳуқуқҳои 

экологӣ, манфиатҳои инсон ва эҳтиёҷоти рушди иқтисодии системаҳои 

хоҷагии оби ҳавзаҳои дарёҳои фаромарзӣ, ёрии ҳамдигарӣ ва ҳалли осоиштаи 

баҳсҳо дар истифода ва ҳифзи обҳои фаромарзӣ ташкил менамояд. 

Механизми ҳамкории байнидавлатӣ дар истифода ва ҳифзи обҳои 

фаромарзӣ дар моддаи 143 кодекси оби Ҷумҳурии Қазоқистон пешбини 

гардидааст, ки асоси онро таъмини истифодаи оқилона ва одилонаи обҳои 

фаромарзӣ бо дарназардошти хусусияти фаромарзии онҳо ҳангоми 

амалисозии фаъолиятҳое, ки таъсири фаромарзӣ доранд, истифодаи обҳои 

фаромарзӣ дар асоси идоракунии оқилонаи экологӣ ва ҳифзи муҳити зист, 

тадбирҳо оид ба рафъ кардан, пешгирӣ кардан, маҳдуд кардан ва кам кардани 

ифлосшавии обҳои фаромарзӣ, нигоҳ доштан ва дар мавридҳои зарурӣ 

барқарор намудани системаҳои экологии аз таъсири фаромарзӣ вайроншуда, 

муқаррар намудани меъёрҳои лимитии партовҳои обҳои партов, тамоюли ба 

меъёрҳои қатъии сарфаи об, ки ба дастовардҳои муосири техникӣ ва 

шароитҳои аз ҷиҳати иқтисодӣ мувофиқи истифодаи об мувофиқанд, таҳия ва 

тасдиқи барномаҳои мониторинги обҳои фаромарзӣ ва объектҳои об ва 

иштирок дар татбиқи онҳо, иштироки муштараки молиявӣ ва техникӣ дар 

идоракунӣ, танзим ва ҳифзи обҳои фаромарзӣ, мубодилаи ахбор дар бораи 

вазъи хоҷагии оби ҳавзаҳои дарёҳои фаромарзӣ, огоҳонидани фаврӣ ва ёрии 

ҳамдигар дар ҳолатҳои фавқулоддаи вобаста ба об, ҳамкорӣ бо кишварҳои 

ҳамсоя дар самти муттаҳидсозии заминаи меъёрии ҳуқуқӣ, ташкили 

системаҳои ягонаи мониторинг, таҳия ва татбиқи барномаҳои муштараки ҳифз 

ва барқарорсозии обҳои фаромарзӣ ва системаҳои экологии алоқаманд, ҷалби 

маблағҳои ташкилотҳои байналмилалӣ барои ин мақсадҳо, таҳия, 

ҳамоҳангсозӣ ва татбиқи тадбирҳо оид ба истифодаи муштараки обҳои 

фаромарзӣ ва иншоотҳои обӣ, дар мавриди зарурат таъсис додани мақоми 

байнидавлатии идораи обҳои фаромарзӣ барои татбиқи муштараки 

созишномаҳои байнидавлатӣ ва байниҳукуматӣ дар соҳаи истифода ва ҳифзи 

обҳои фаромарзӣ, ки Ҷумҳурии Қазоқистон ба тасвиб расонидааст ташкил 

менамояд. 

Кодекси оби Ҷумҳурии Қазоқистон ҳамзамон асосҳои иқтисодии 

ҳамкории байналхалқӣ дар соҳаи истифода ва ҳифзи обҳои фаромарзиро 

пешбини менамояд, ки тибқи моддаи 144 асоси онро истифодаи самаранок ва 

оқилонаи обҳои фаромарзӣ бо мақсади нигоҳдорӣ, афзоиш ва ҳифзи 

мувозинати биологӣ дар ин объекти об ва ҳудуди кишвари ҳамсоя, масъулияти 

ҷуброни зараре, ки гунаҳкор дар натиҷаи таъсири фаромарзӣ расонидааст, 

ҷуброни хароҷоти давлате, ки истифодаи якҷонибаи иншооти обӣ оид ба 

идоракунӣ, танзим ва ҳифзи обҳои фаромарзӣ, ки давлатҳои дигар истифода 

мебаранд, дар асоси принсипи иштироки саҳомӣ дар захираҳои оби 

истифодашаванда, аз ҷониби яке аз давлатҳо ба давлати дигар дар асоси 

ҷуброн додани ҳиссаи (қисми ҳиссаи) обҳои фаромарзӣ, ки дар асоси 

шартномаҳои байналмилалии тасдиқшуда муқаррар шудааст ташкил 

менамояд. 

Масъалаи дипломатияи об ва ҳалли баҳсу ихтилофоти вобаста ба 

истифода ва ҳифзи обҳои фаромарзиро моддаи 145 кодекси мазкур пешбинӣ 

намудааст, ки тибқи он баҳсҳо оид ба истифода ва ҳифзи обҳои фаромарзӣ 

байни Ҷумҳурии Қазоқистон ва дигар давлатҳо дар асоси иродаи нек, 

эҳтироми мутақобила ва муносибатҳои неки ҳамсоягӣ бо роҳи гуфтушунид ё 

бо роҳи дигаре, ки барои ҷонибҳои баҳс қобили қабул аст, ҳал карда мешаванд. 

Ҳамзамон, дар сурати имконнопазирии ба даст овардани қарорҳои барои 

тарафайн мақбул дар гуфтушунидҳо, агар дар шартномаҳои дахлдори 

байналмилалии эътирофнамудаи Ҷумҳурии Қазоқистон дар бораи истифода ва 

ҳифзи обҳои фаромарзӣ тартиби дигаре пешбинӣ нагардида бошад, раванди 

ҳакамӣ оид ба ҳалли баҳсҳои об мувофиқи мақсад дониста мешавад. 

Таҳлили қонунгузории миллии соҳаи об дар Қазоқистон нишон медиҳад, 

ки меъёрҳо, принсипҳо ва механизмҳои пешбининамудаи он пурра мутобиқ ба 

арзишҳо ва меъёрҳои қонунгузории байналмилалӣ ва манфиатҳои 

умумиминтақавӣ таҳия гардидааст. Махсусан, дар он арзишҳои ҳусни 

ҳамҷаворӣ, идоракунӣ, истифода ва ҳифзи обҳои фаромарзӣ ба манфиати 

ҳамаи ҷонибҳо, ҳифзи фазои экологӣ ва муҳити зист, ҷуброни истифодаи об 

ва иншоотҳои аҳамияти фаромарзидоштаи соҳаи об  инъикоси худро ётаанд, 

ки мушаххасан ба эътирофу эҳтироми манфиатҳои обии ҳамаи давлатҳои 

минтақа, махсусан давлатҳои болооб нигаронида шудааст. Меъёри дигари 

арзишманди муқарраркардаи қонунгузории миллии соҳаи оби Қазоқистон 

пешбинӣ намудани механизмҳои иқтисодии ҷубронпазирии оби дарёҳои 

фаромарзӣ мебошад, яке аз воситаҳои асосӣ ва боэътимоди дар ҳолати эътидол 

нигоҳ доштани муносибатҳои обӣ дар минтақа миёни давлатҳо мебошад. 

Ҳолати воқеъӣ низ нишон медиҳад, ки Қазоқистон дар татбиқи амалии 

меъёрҳои муқарраркардаи қонунгузории миллии худ дар соҳаи об чораҳои 

заруриро роҳандозӣ намудааст. Махсусан, ҳамкориҳои пайваста бо Ҷумҳурии 

Қирғизистон ва дастгирии техникию молиявӣ ба ин кишвар, ҳамзамон 

ҷуброни об бо маводи сӯзишворӣ аз ҷумлаи фаъолияти амалии ин кишвар 

мебошад. 

Дар ин раванд Ҷумҳурии Қирғизистон низ қонунгузории миллии худро 

дар соҳаи об такмил додааст. Қирғизистон ҳанӯз 12 январи соли 2005 кодекси 

оби1 худро қабул менамояд, ки дар он маҷмуи масъалаҳои вобаста ба об фаро 

гирифта шудаанд.  

Тибқи қисми 1 моддаи 4 захираҳои оби Ҷумҳурии Қирғизистон 

моликияти истисноӣ ва ҷудонашавандаи давлат мебошанд. Ҳар кас ҳуқуқ 

дорад, ки тибқи муқаррароти Кодекси мазкур аз захираҳои об дар доираи 

сарҳади давлатӣ истифода барад. 

Мувофиқи муқаррароти мазкур захираҳои об дар Қирғизистон сарвати 

миллӣ маҳсуб ёфта, ба манфиатҳои миллии ин давлат истифода мегарданд. Аз 

ин бар меояд, ки Қирғизистон принсипи идоракунии ҳудудӣ – маъмурии 

                                                           
1 Ниг.: Водный кодекс Кыргызской Республики от 12 января 2005 года № 8 // Законов КР от 10 октября 2012 

года № 170, 26 октября 2013 года № 197, 7 мая 2016 года № 57, 14 июня 2016 года № 80, 6 апреля 2017 года 

№ 54, 23 ноября 2017 года N 193 , 5 апреля 2019 года N 44 , 30 июля 2019 года N 107 , 10 декабря 2021 года 

№ 151). 



136 

захираҳои обро пеш мебарад ва иқтидори обии худро пеш аз ҳама ба рушди 

иқтисодию иҷтимоии худ равона намудааст. 

Ҳамкориҳои байналмилалии Ҷумҳурии Қирғизистон тибқи моддаи 98 

кодекси мазкур ба истифодаи байнидавлатии объектҳои об, захираҳои об ва 

иншоотҳои обии Ҷумҳурии Қирғизистон нигаронида шудааст, ки дар асоси он 

масъалаҳои истифодаи байнидавлатии объектҳои об, захираҳои об ва иншооти 

обии Ҷумҳурии Қирғизистонро Конститутсияи Ҷумҳурии Қирғизистон, 

қонунҳои Ҷумҳурии Қирғизистон, шартномаҳои байналмилалии Ҷумҳурии 

Қирғизистон, инчунин меъёрҳои аз ҷониби умум эътирофшудаи ҳуқуқи 

байналмилалӣ танзим мекунанд.  

Заминаи дигари ҳуқуқии пешбурди сиёсати об ва муносибатҳои дигари 

вобаста ба об дар Қирғизистон Қонуни Ҷумҳурии Қирғизистон «Дар бораи 

об»1 мебошад.  

Тибқи моддаи 3 қонуни мазкур принсипҳои асосии истифода ва ҳифзи 

захираҳои об дар ин кишвар ба афзалияти ҳаёт ва саломатии инсон, фароҳам 

овардани шароити мусоид барои меҳнат ва истироҳати ӯ, истифодаи оқилона 

ва ҳифзи об, риояи талаботи қонунгузории соҳаи об, ногузир будани ҷавобгарӣ 

барои вайрон кардани онҳо, пардохти ҳақи истифодаи захираҳои об ва 

объектҳои об ва ҳамкории байналмилалӣ дар соҳаи муносибатҳои об 

нигаронида шудааст. 

Ҳамзамон, дар моддаи 66 қонуни мазкур принсипҳои ҳамкории 

байналмилалии ин кишвар дар соҳаи муносибатҳои вобаста ба об нишон дода 

шудааст, ки дар асоси он Ҷумҳурии Қирғизистон дар сиёсати худ дар соҳаи 

муносибатҳои об таъмини истифодаи оқилона ва ҳифзи захираҳои обро дар 

асоси муносибатҳои дӯстона ва ёрии байниҳамдигарӣ бо давлатҳои хориҷӣ, 

амнияти умумии экологӣ ва рушди ҳамаҷонибаи ҳамкориҳои байналмилалии 

экологиро зару мешуморад. 

                                                           
1 Ниг.: Закон Кыргызской Республики «О воде» от 14 января 1994 года № 1422-XII // Законов КР от 28 июля 

и 26 сентября 1995 года № 21-I, 25 июля 2012 года № 132, 10 октября 2012 года № 170, 30 июля 2013 года № 

178, 7 мая 2016 года № 57, 6 апреля 2017 года № 54, 26 мая 2018 года N 55 , 5 апреля 2019 года N 44). 

Муносибатҳои байнидавлатӣ дар соҳаи тибқи моддаи 67 қонуни мазкур 

танзим шудаанд. Мувофиқи он Ҷумҳурии Қирғизистон дар асоси меъёрҳои 

ҳуқуқи байналмилалӣ ва муносибатҳои байнидавлатӣ пешгирӣ, маҳдуд ва кам 

кардани партоби моддаҳои ифлоскунанда ба обҳои сарҳадӣ тавассути 

истифодаи технологияҳои кампартов ва бепартов, муқаррар намудани 

меъёрҳои сифати об, муайян намудани меъёрҳои маҳдудкунии партовҳои 

обҳои партов, таҳия ва тасдиқи барномаҳои мониторинги вазъи объектҳои 

обии фаромарзӣ, таҳия ва тасдиқи тадбирҳо оид ба истифодаи муштараки 

объектҳои оби фаромарзӣ, дар мавриди зарурат таъсис додани мақомоти 

муштарак оид ба назорати иҷрои созишномаҳои байнидавлатӣ дар соҳаи 

муносибатҳои об, мубодилаи ахбор, огоҳсозии фаврӣ ва кумаки мутақобила 

дар фаъолияти якҷояи объектҳои об ва сохторҳои хоҷагии об, муқаррар 

намудани ҷавобгарии умумӣ ва ҷуброни зараре, ки дар натиҷаи таъсир ба 

объектҳои оби фаромарзӣ расонида шудааст, раванди ҳакамӣ оид ба ҳалли 

баҳсҳои обро зарур медонад. 

Вобаста ба афзалияти меъёрҳои қонунгузории соҳаи об моддаи 68 қонуни 

мазкур муқаррар намудааст, ки агар дар шартномаҳои байналмилалӣ ғайр аз 

меъёрҳои дар қонунгузории Ҷумҳурии Қирғизистон пешбинигардида 

қоидаҳои дигаре муқаррар шуда бошанд, муқаррароти шартномаҳои 

байналмилалӣ татбиқ карда мешавад. 

Ҳалли баҳсҳои вобаста ба истифодабарии обҳои сарҳадии байни 

Ҷумҳурии Қирғизистон ва дигар давлатҳо дар моддаи 69 қонуни мазкур 

танзим шуда, дар асоси он баҳсҳои байни истифодабарандагони оби Ҷумҳурии 

Қирғизистон ва истифодабарандагони оби дигар давлатҳо аз ҷониби 

комиссияи мустақили ҳакамӣ, ки дар асоси баробарӣ аз ҷониби ҳукуматҳои 

давлатҳо таъсис дода мешаванд ё дар суди (арбитражи) давлате, ки 

ҳуқуқвайронкуниҳо рух додааст, баррасӣ карда мешаванд, агар дар 

Конвенсияи дахлдор ё созишномаҳои дуҷониба ё бисёрҷониба тартиби дигаре 

пешбинӣ нагардида бошад ҳал карда мешаванд. 

Инчунин, қонуни мазкур механизмҳои иқтисодии муносибатҳои вобаста 

ба обро пешбинӣ намудааст, ки мувофиқи моддаи 70 механизми иқтисодии 

муносибатҳои оби Ҷумҳурии Қирғизистон бо дигар давлатҳо дар асоси 

ҷуброни зарари аз ҷониби гунаҳкор ба манфиатҳои шахсони ҳуқуқӣ ва воқеӣ, 

аз ҷумла шахсони бешаҳрванди хориҷӣ расонидашуда, ҷуброни зараре, ки 

гунаҳкор ба объектҳои об ва иншооти об расонидааст, ҷуброни хароҷоти 

вобаста ба гирифтани объектҳои об, танзим, ҳамлу нақл, коркард ва дигар 

фаъолияти хоҷагии об дар ҳолати танзими захираҳои об бо истифода аз 

иншоотҳои хоҷагии оби давлатҳои дигар, ҷуброни хароҷоти яктарафаи яке аз 

давлатҳо вобаста ба ҳифзи об, танзими ҷараён ва дигар тадбирҳои хоҷагии об 

дар объектҳои обии фаромарзӣ ва сарҳадӣ, ки ду ва зиёда давлатҳо истифода 

мебаранд, аз ҷониби яке аз давлатҳо бо пардохти муайян ба давлати дигар 

додани ҳиссаи захираҳои обии дар асоси шартномаҳои байналмилалӣ 

муқарраргардида, додани қарз ва сармоягузорӣ ба давлати дигар барои 

маблағгузории фаъолияти хоҷагии об, таъмини кафолату имтиёзҳои 

боэътимод, ҳифзи ҳуқуқ ва манфиатҳои сармоягузорони хориҷӣ дар соҳаи 

муносибатҳои об, муқаррар намудани пардохтҳо барои додани консессияи об 

ба шахсони ҳуқуқӣ ва воқеии хориҷӣ, аз ҷумла ба шахсони бешаҳрванд ба роҳ 

монда шудааст. 

Талили қонунгузории соҳаи оби Қирғзистон нишон медиҳад, ки он дар 

асоси принсипи соҳибихтиёрии давлат таҳия шуда, захираҳои об сарвати 

миллӣ ва арзиши иқтисодидошта эътироф гардидаанд. Инчунин, 

қонунгузории мазкур пардохти ҷуброни истифодаи захираҳои обро пешбинӣ 

намудааст, ки аз принсипи замони советӣ сарчашма мегирад. Дар умум 

меъёрҳои қонунгузории соҳаи оби Ҷумҳурии Қирғизистон бо назардошти 

кишвари болооб будани он таҳия гардидаанд, ки ба он имкони бештар 

ихтиёрдорӣ намудани захираҳои оби худро медиҳад ва дастдарозии 

кишварҳои дигар, махсусан кишварҳои поёнобро ба захираҳои оби 

Қирғизистон маҳдуд месозад.  

Дар ин баробар Ҷумҳурии Тоҷикистон низ ҳамчун кишвари болооби 

минтақа ва дорои захираҳои бузурги об қонунгузории соҳаи оби худро дорад 

ва онро ба таври мунтазам бо назардошти талаботи замон такмил дода 

истодааст. Яке аз санадҳои меъёрию ҳуқуқии танзимкунандаи муносибатҳои 

вобаста ба об Кодекси оби Ҷумҳурии Тоҷикистон1 мебошад.  

Яке аз тафовутҳои асосии қонунгузории соҳаи оби Тоҷикистон дар он 

ифода меёбад, ки дар он масъалаи идоракунии ҳамгироёнаи захираҳои об ба 

таври фарох пешбинӣ гардидаанд. Тавре маълум аст идоракунии ҳамгироёнаи 

захираҳои об принсипи асосии консепсияҳои ҷаҳонӣ ва ҳуқуқи ҷаҳонии соҳаи 

обро ташкил медиҳад. Ин аз он шаҳодат медиҳад, ки Кодекси оби Ҷумуҳурии 

Тоҷикистон мутобиқ ба санадҳои меъёри ҳуқуқии ҷаҳонии соҳаи об  омода 

гардидааст.  

Тибқи зербанди 4 моддаи 1 кодекси мазкур – идоракунии ҳамгироёнаи 

захираҳои об – низоми идоракунии захираҳои об, ки ба ҳисобгирӣ ва таъсири 

мутақобилаи об (обҳои рӯизаминӣ, зеризаминӣ ва бозгашт) ва захираҳои 

замин, инчунин дигар захираҳои табиии алоқаманд дар ҳудуди муайяни 

гидрографӣ асос ёфтааст, ки манфиатҳои соҳаҳо ва сатҳҳои гуногуни 

истифодабарии об ва захираҳои табииро алоқаманд месозад ва онҳоро ба 

раванди қабули қарор, банақшагирӣ, маблағгузорӣ, ҳифз ва рушди захираҳои 

об ба манфиати рушди устувори ҷомеа ва ҳифзи муҳити зист ҷалб менамояд. 

Тафовути дигари қонунгузории соҳаи оби Тоҷикистон пешбинӣ намудани 

идоракунии ҳавзавии захираҳои об мебошад. Он аз консепсияҳои ҷаҳонии 

идоракунии захираҳои об, махсусан дарёҳои фаромарзӣ сарчашма гирифта, 

ҳадаф аз он эҳтироми манфиатҳои тамоми давлатҳои дар ҳудуди ҳавза 

ҷойгиршуда мебошад. Моддаи 21 кодекси мазкур пешбинӣ менамояд, ки 

идоракунии ҳавзавии захираҳои об дар ҳудуди гидрографии ҳавзаҳои дарёҳо 

ва объектҳои обҳои зеризаминӣ мувофиқи принсипҳои идоракунии 

                                                           
1 Кодекси оби Ҷумҳурии Тоҷикистон [Манбаи электронӣ]// бо қарори МН МОҶТ аз 12 феврали соли 

2020, №1596 қабул карда шуда, бо қарори MM МОҶT аз 19 марти соли 2020, №756 тасдиқ шуда, бо 

Фармони Президенти Ҷумҳурии Тоҷикистон аз 2 апрели соли 2020, №1688 ба тасвиб расидааст.// 

Сарчашма: https://majmilli.tj/category/ qonunho/ kodekcho/ (санаи воридшавӣ 5.02.2020). 
  

https://majmilli.tj/category/%20qonunho/%20kodekcho/

ҳамгироёнаи захираҳои об амалӣ карда мешавад. Ҷиҳати амалӣ намудани 

идоракунии ҳавзавии захираҳои об ҳавзаҳои дарёҳо ва объектҳои обҳои 

зеризаминӣ ба минтақаҳои ҳавзавӣ ҳамчун воҳидҳои ҳудудии идоракунии 

захираҳои об тақсим карда мешаванд. Доир ба минтақаҳои ҳавзавӣ моддаи 22 

Кодекси оби Ҷумҳурии Тоҷикистон пешбинӣ менамояд, ки минтақаҳои 

ҳавзавӣ воҳиди асосии идоракунии захираҳои об маҳсуб ёфта, аз ҳавзаҳои 

дарёҳо ва обанборҳои обҳои зеризаминӣ дар ҳудуди Ҷумҳурии Тоҷикистон 

иборат буда, минтақаҳои ҳавзаи зерин муқаррар карда шудаанд: 

- минтақаи ҳавзаи дарёи Сир; 

- минтақаи ҳавзаи дарёи Зарафшон; 

- минтақаи ҳавзаи дарёи Панҷ; 

- минтақаи ҳавзаи дарёи Вахш; 

- минтақаи ҳавзаи дарёи Кофирниҳон. 

Ҳамзамон барои идоракунии самарнок ва оқилонаи захираҳои об 

қонунгузории оби Тоҷикистон таъсиси ташкилотҳои ҳавзаи дарёҳоро 

пешбинӣ намудааст, ки тибқи моддаи 23 кодекси мазкур ташкилотҳои ҳавзаи 

дарёҳо ва воҳидҳои онҳо ташкилотҳое мебошанд, ки барои ташкили 

идоракунии ҳамгироёнаи захираҳои об, ба нақша гирифтани истифодаи 

объектҳои об, назорати истифодаи объектҳои об ва иҷрои нақшаҳои ҳавзаи 

идоракунии захираҳои об дар минтақаҳои ҳавзавӣ масъуланд. Онҳо инчунин 

воҳидҳои сохтории мақоми ваколатдори давлатӣ дар соҳаи танзими истифодаи 

захираҳои об мебошанд. Илова ба ин, дар асоси моддаи 24 кодекси мазкур 

барои пешбурди идоракунии самараноки захираҳои об ва ҳамоҳангсозии 

фаъолияти ҳамаи ҷонибҳои манфиатдор дар минтақаҳои дахлдори ҳавза 

шӯроҳои ҳавзаи дарёҳо ҳамчун мақомоти машваратӣ ва маслиҳатӣ таъсис дода 

мешаванд. 

Аз меъёрҳои мазкур бар меояд, ки идоракунии захираҳои об дар 

Ҷумҳурии Тоҷикистон дар асоси принсипҳои демократӣ ба роҳ монда шуда, 

манфиати тамоми гурӯҳҳои иҷтимоӣ, соҳаҳо ва ҷонибҳо баробар ба инобат 

гирифта мешаванд.  

Дар ин замина, моддаи 4 кодекси мазкур принсипҳои қонунгузории соҳаи 

оби Ҷумҳурии Тоҷикистонро пешбинӣ намудааст, ки тибқи онҳо объектҳои об 

ҳамчун асоси ҳаёт ва фаъолияти инсон, идоракунии ҳавзавии захираҳои об, 

ҳифзи захираҳои об, моликияти давлатӣ будани захираҳои об, арзиши 

иқтисоди доштани об, ҷуброни хароҷоти вобаста ба зарар ба объекти об, 

ҷуброни хароҷоти тозакунии объекти оби ифлосшуда муқаррар карда 

шудаанд. 

Ҳамчунин, тибқи қисми 1 моддаи 8 кодекси мазкур дар Ҷумҳурии 

Тоҷикистон об моликияти истисноии давлат буда, давлат истифодаи 

самараноки онро ба манфиати халқ кафолат медиҳад. 

Яъне, дар баробари эътирофу ҷонибдорӣ намудани принсипҳои ҷаҳонии 

идоракунии ҳамгироёна ва ҳавзавии захираҳои об Ҷумҳурии Тоҷикистон обро 

сарвати миллӣ медонад ва истифодаи оқилонаи онро ба манфиатҳои рушди 

иқтисодию иҷтимоии ҷомеа равона менамояд.  

Дар ин баробар, Ҷумҳурии Тоҷикистон ҷонибдори тақвияти дипломатияи 

об буда, ҳамкориҳои густурда ва мутақобилан судмандро бо кишварҳои дигар 

ба роҳ мондааст. Дар ин асос, тибқи моддаи 90 кодекси болозикр Ҷумҳурии 

Тоҷикистон дар сиёсати хориҷии худ дар соҳаи муносибатҳои об аз зарурати 

таъмини рушди устувори иқтисоди миллӣ, истифодаи самаранок, оқилона ва 

ҳифзи захираҳои об дар асоси риояи принсипҳои ҳуқуқи байналмилалии об, 

васеъ намудани ҳамкории мутақобилан судманд ва дӯстона бо давлатҳои 

хориҷӣ, таъмини амнияти умумии экологӣ, тақвияти ҳамкории байналмилалӣ 

дар соҳаи муносибатҳои об рӯйи кор мегирад. Яке аз қисмҳои таркибии 

муносибатҳои обиро асосҳои иқтисодии он ташкил менамояд, ки тибқи 

моддаи 91 Кодекси оби Ҷумҳурии Тоҷикистон асосҳои иқтисодии 

муносибатҳои об бо дигар давлатҳо дар асоси созишномаҳои байнидавлатӣ ва 

санадҳои ҳуқуқии байналмилалие, ки Тоҷикистон онҳоро эътироф кардааст, 

ба роҳ монда мешавад. 

Таҳлили қонунгузории соҳаи оби Тоҷикистон нишон медиҳад, ки он дар 

асоси арзишҳо ва меъёрҳои миллӣ ва байналмилалӣ омода гардида, дар 

баробари инъикоси манфиатҳои миллӣ, манфиатҳои тамоми давлатҳои дигари 

минтақа ва талаботи табиатро ба инобат гирифтааст. Дар баробари моликияти 

давлатӣ ва сарвати миллӣ муқаррар кардани захираҳои об, қонунгузории соҳаи 

оби Тоҷикистон инчунин идоракунии ҳамгироёна ва ҳавзавии захираҳои обро 

пешбинӣ намудааст, ки аз консепсияҳои ҷаҳонии идоракунии захираҳои об 

сарчашма гирифта, пурра ба манфиатҳои давлатҳои дигари минтақа, махсусан 

давлатҳои поёноб нигаронида шудааст.  

Яке аз давлатҳои поёноб ва кишвари асосии обистифодабарандаи 

минтақаи Осиёи Марказӣ Ҷумҳурии Ӯзбекистон буда, қонунгузории миллии 

соҳаи об дар ин кишвар низ дар ҳоли рушд қарор дорад. Асоси қонунгузории 

соҳаи оби Ҷумҳурии Ӯзбекистонро Қонуни Ҷумҳурии Ӯзбекистон «Дар бораи 

об ва истифодаи об»1 ташкил менамояд. Зербандҳои 17 ва 18 моддаи 21 қонуни 

мазкур ба масъалаи обҳои фаромарзӣ нигаронида шудааст, ки тибқи он 

объектҳои оби фаромарзӣ – объектҳои обе, ки сарҳади ду ё зиёда давлатҳоро 

убур мекунанд ё дар чунин сарҳад ҷойгир шудаанд фаҳмида мешавад. Обҳои 

фаромарзӣ бошад ҳама гуна обҳои рӯизаминӣ ё зеризаминӣ, ки сарҳади ду ё 

зиёда давлатҳоро убур мекунанд ё дар чунин сарҳад ҷойгир шудаанд фаҳмида 

мешавад.  

Моддаи 3 қонуни мазкур муқаррар намудааст, ки обҳо моликияти давлатӣ 

- сарвати миллии Ҷумҳурии Ӯзбекистон буда, бояд оқилона истифода шаванд 

ва аз ҷониби давлат ҳифз карда мешаванд. 

Муқаррароти моддаи мазкур маънои онро дорад, ки новобаста аз он, ки 

Ҷумҳурии Ӯзбекистон захираҳои миллии оби худро надорад ва он асосан аз 

ҳисоби обҳои фаромарзӣ талаботи иқтисодию иҷтимоии худро қонеъ месозад, 

захираҳои обро сарвати миллии худ эълон намудааст. Ҳоло он, ки обҳои 

                                                           
1 Ниг.: Ведомости Верховного Совета Республики Узбекистан, 1993 г., № 5, ст. 221; Ведомости Олий Мажлиса 

Республики Узбекистан, 1997 г., № 4-5, ст. 126; 1998 г., № 9, ст. 181; 2000 г., № 7-8, ст. 217; 2001 г., № 1-2, ст. 

23; 2004 г., № 1-2, ст. 18; Собрание законодательства Республики Узбекистан, 2007 г., № 50-51, ст. 512; 2009 

г., № 52, ст. 555; 2011 г., № 1-2, ст. 1, № 36, ст. 365; 2013 г., № 18, ст. 233; 2014 г., № 36, ст. 452; 2016 г., № 52, 

ст. 597; 2017 г., № 37, ст. 978; Национальная база данных законодательства, 19.04.2018 г., № 03/18/476/1087, 

24.07.2018 г., № 03/18/486/1559, 11.05.2019 г., № 03/19/536/3114; Национальная база данных 

законодательства, 13.11.2019 г., № 03/19/583/4016; 28.09.2020 г., № 03/20/638/1333, 12.10.2021 г., № 

03/21/721/0952. 

фаромарзӣ тибқи консепсияҳои ҷаҳонӣ ва ҳуқуқи байналмилалии соҳаи об 

сарвати миллӣ шуда наметавонанд. Муқаррароти мазкур як навъ 

халалдорсозии нарми манфиатҳои миллӣ – обии кишварҳои дигари минтақа 

мебошад. Дар сурати татбиқи пурраи амалии ҳамин муқаррарот дар ҳамаи 

давлатҳои минтақаи Осиёи Марказӣ пеш аз ҳама худи Ӯзбекистон дар ҳолати 

буҳрони обӣ қарор мегирад. Чунки он кишвари вобастаи захираҳои оби 

давлатҳои дигар мебошад.  

Дар ин баробар доир ба танзими истифодаи обҳои фаромарзӣ низ 

меъёрҳои мушаххас ва фарогир муқаррар нагардидааст. Дар моддаи 83 қонуни 

мазкур доир ба ин масъала қайд гардидааст, ки танзими истифодаи объектҳои 

обҳои фаромарзӣ (Амударё, Сирдарё, Зарафшон, баҳри Арал ва дигар 

объектҳои обҳои фаромарзӣ), ки дар ҳудуди Ҷумҳурии Ӯзбекистон ва ҳудуди 

дигар давлатҳо дар ҳавзаи баҳри Арал ҷойгиранд, мутобиқи шартномаҳои 

байналмилалии Ҷумҳурии Ӯзбекистон амалӣ карда мешавад.. 

Муқаррароти моддаи мазкур нокомил буда, танзиму идоракунии 

захираҳои оби объектҳои фаромарзӣ пеш аз ҳама дар доираи шартномаҳои 

байнидавлатии давлатҳои ҳудуди ҳавза ба роҳ монда шуда, дар сурати дарёфт 

нагардидани роҳи ҳалли ягон масъалаи баҳсбарангез, баъдан ба шартномаҳо 

ва санатҳои байналмилалӣ такя карда мешавад. Меъёрҳои пешбининамудаи 

ин моддаи қонуни мазкур ба ихтиёрдории бевоситаи ҷониби Ӯзбекистон болои 

захираҳои оби объектҳои оби фаромарзӣ равона гардидааст.  

Вобаста ба истифода ва истеъмоли об дар объектҳои оби фаромарзӣ 

моддаи 84 қонуни мазкур пешбинӣ намудааст, ки тадбирҳои истифода ва 

истеъмоли об, истифодаи об ва ҳифзи об дар объектҳои обҳои фаромарзӣ 

мутобиқи шартномаҳои байналмилалии Ҷумҳурии Ӯзбекистон ба амал 

бароварда мешаванд. Дар сурати истифодаи об ё истеъмоли об дар объектҳои 

обҳои фаромарзии Ҷумҳурии Ӯзбекистон бо шартномаҳои байналмилалии 

Ҷумҳурии Ӯзбекистон танзим нашуда бошад, он мутобиқи қонунгузории 

Ҷумҳурии Ӯзбекистон амалӣ карда мешавад. 

Чунин меъёргузорӣ шудани қонунгузории соҳаи оби Ҷумҳурии 

Ӯзбекистон мушкилотро дар муносибат бо давлатҳои болооб ҷиҳати 

пешбурди сиёсати ягона ва ҳамоҳангшудаи обӣ дар минтақа ба вуҷуд меорад. 

Мушкилоти дигар дар ин самт бо Туркманистон эҷод мегардад, ки он дар 

ҳавзаи дарёҳои фаромарзӣ поинтар аз Ӯзбекистон ҷойгир аст. 

Бо назардошти ин, Туркманистон низ заминаҳои меъёрию ҳуқуқӣ ва 

қонунгузории соҳаи оби худро таҳким бахшидааст. 

Дар тафовут аз қонунгузории соҳаи оби Ҷумҳурии Ӯзбекистон 

қонунгузории соҳаи оби Туркманистон ба меъёрҳо ва консепсияҳои ҷаҳонии 

идоракунии захираҳои об такя намуда, идоракунии ҳамгироёна ва ҳавзавии 

захираҳои обро пешбинӣ намудааст, ки мувофиқ ба мавқеъи гидрографии 

ҷойгиршавии он таҳия шудааст. 

Дар ин асос тибқи қисми 7 моддаи 1 Кодекси оби Туркманистон1 

идоракунии ҳамгироёна (маҷмӯӣ) захираҳои об – равише мебошад, ки имкон 

медиҳад рушди устувор ва мутавозуни захираҳои об бо дарназардошти 

манфиатҳои иҷтимоӣ, иқтисодӣ ва экологӣ, инчунин ҳамоҳангсозии 

идоракунии захираҳои об дар соҳаҳои гуногуни иқтисодиёт таъмин карда 

шавад. Ҳамзамон қисми 8 моддаи мазкур доир ба идоракунии ҳавзавии 

захираҳои об муқаррар намудааст, ки принсипи идоракунии ҳавза – 

идоракунии фонди об аз рӯйи нишондодҳои гидрографӣ мебошад, ки ҳангоми 

тақсимоти захираҳои об дар дохили ҳавзаҳои дарёҳо, кулҳо ва дигар объектҳои 

об ба амал бароварда мешавад.  

Ҳамзамон қонунгузории соҳаи оби Туркманистон мавқеъи гидрографӣ ва 

вобастагии онро аз обҳои дарёҳои фаромарзӣ пурра ба инобат гирифта, онҳоро 

инъикос намудааст. Дар қисми 32 моддаи 1 кодекси мазкур дарҷ гардидааст, 

ки объектҳои обҳои фаромарзӣ (обҳои фаромарзӣ) – объектҳои обе мебошанд, 

ки сарҳади байни ду ё зиёда давлати хориҷиро убур мекунанд ё сарҳади 

давлатӣ тариқи он мегузарад. Инчунин, бо назардошти пешгирии пайомадҳои 

                                                           
1 Кодекс Туркменистана «О воде». Утвержден Законом Туркменистана от 25 октября 2004 г. //Ведомости 

Меджлиса Туркменистана. 2004. №4, ст.34.; Охрана  окружающей  среды  и  природопользование  в 

Туркменистане.//Сборник  законодательных  актов.  – Ашхабад:  Орхусцентр, 2015.  –  С.109. 

ногувори экологӣ ва таъсири манфӣ ба муҳити зист дар заминаи обҳои 

фаромарзӣ қисми 35 ҳамин моддаи кодекси мазкур муқаррар намудааст, ки 

таъсири фаромарзӣ – оқибатҳои зарароваре мебошад, ки дар натиҷаи 

тағйироти миқдорӣ ё сифатӣ дар обҳои фаромарзӣ, ки дар натиҷаи фаъолияти 

инсон ба амал меоянд, манбаи воқеии он пурра ё қисман дар қаламрави 

давлати ҳамсоя ё давлатҳои дигар ҷойгир аст. 

Имрӯз яке аз мушкилоти асосии дар самти идоракунӣ ва истифодаи обҳои 

фаромарзӣ ифлосшавии онҳо мебошад, ки дар аксари мавридҳо аз ҷониби як 

давлат сурат гирифта, таъсири манфии он бошад ба давлати дигар мерасад. 

Инъикоси ин масъала дар қонунгузории соҳаи оби Туркманистон мукамал 

будани қонунгузории соҳаи оби ин кишварро нишон медиҳад.  

Бо дарназардошти ин, яке аз принсипҳои қонунгузории соҳаи оби 

Туркманистон тибқи моддаи 4 кодекси мазкур ҳамкории байналмилалӣ дар 

соҳаи истифода ва ҳифзи об, аз ҷумла бо роҳи танзими муносибатҳои обӣ дар 

ҳудуди ҳавзаҳои объектҳои обҳои фаромарзӣ маҳсуб меёбад. 

Аз меъёри мазкур бар меояд, ки Туркманистон ҷонибдори тақвияти 

дипломатияи об дар доираи дарёҳои фаромарзӣ ва ҳавзаҳои ягонаи обӣ 

мебошад. Дар қонунгузории худ ҷой додани ин меъёр нишонаи эҳтиром ба 

манфиатҳои обии кишварҳои дигари минтақа мебошад.  

Дар ин баробар моддаи 5 кодекси мазкур доир ба фонди об муқаррар 

кардааст, ки фонди оби Туркманистон моликияти истисноии давлат мебошад.  

Яъне, Туркманистон низ мисли кишварҳои дигари минтақа дар баробари 

арзёбии масъалаҳои идоракунии ҳамгироёна ва ҳавзавии захираҳои об дар 

қонунгузории соҳаи оби худ, захираҳои обро моликияти истисноии давлат 

эълон намудааст, ҳарчанд асоси захираҳои оби онро дарёҳои фаромарзӣ 

ташкил медиҳанд.  

Яке аз меъёрҳои арзишманди қонунгузории соҳаи оби Туркманистон 

муқаррар кардани уҳдадориҳои мушаххас ҳангоми истифодаи обҳои 

фаромарзӣ мебошад, ки тибқи моддаи 88 кодекси мазкур онҳо аз пешгирӣ, 

маҳдуд ва кам кардани ифлосшавии об, ки таъсири фаромарзӣ дорад ва 

истифодаи оқилона ва одилонаи обҳои фаромарзӣ мебошад. Ҳамчунин моддаи 

мазкур муқаррар намудааст, ки тибқи шартномаҳои байналмилалӣ 

Туркманистон уҳдадориҳои дигари вобаста ба истифода ва ҳифзи объектҳои 

оби фаромарзиро иҷро менамояд.  

Муқаррароти мазкур зарфияти асосии қонунгузории соҳаи оби ин кишвар 

буда, Туркманистон ягона кишвар миёни давлатҳои поёноби минтақа 

мебошад, ки уҳдадориҳои худро дар бобати истифодаи обҳои фаромарзӣ 

расман эътироф намуда, онро дар қонунгузорӣ инъикос намудааст.  

Дар баробари ин, қонунгузории соҳаи оби Туркманистон масъалаи 

ҳамкориҳои минтақавию байналмилалӣ, махсусан ҳамкорӣ дар заминаи 

дарёҳои фаромарзиро ба таври пурра ва мушаххас дар бар мегирад. Тибқи 

моддаи 119 Кодеки об Туркманистон дар соҳаи истифода ва ҳифзи об 

ҳамкории байналмилалиро дар асоси принсипҳо ва меъёрҳои аз тарафи умум 

эътирофшудаи ҳуқуқи байналмилалӣ ва муқаррароти шартномаҳои 

байналмилалии Туркманистон ба амал мебарорад. Моддаи 120 кодекси мазкур 

низ муайян намудааст, ки ҳамкории байналмилалӣ дар истифода ва ҳифзи 

обҳои фаромарзӣ тавассути бастани созишномаҳои байналмилалии дуҷониба 

ё бисёрҷонибаи Туркманистон, иштирок дар фаъолияти ташкилотҳои 

байналмилалӣ ва молиявӣ, ҳамкории байналмилалии Туркманистон бо 

давлатҳои ҳамсоя дар соҳаи ҳифз ва истифодаи обҳои фаромарзӣ, татбиқи 

тадбирҳо оид ба пешгирӣ, назорат ва кам кардани ифлосшавии об, ки таъсири 

фаромарзӣ дорад ё метавонад дошта бошад, инчунин ба ҳадди ақал кам 

кардани хатари зарари калони фаромарзӣ, таъмини истифодаи оқилона ва 

одилонаи обҳои фаромарзӣ бо назардошти хусусияти фаромарзӣ, таҳия ва 

тасдиқи барномаҳои мониторинги ҳолати обҳои объектҳои обии фаромарзӣ ва 

иштирок дар татбиқи онҳо, мубодилаи ахбор дар бораи вазъи хоҷагии оби 

ҳавзаҳои дарёҳои фаромарзӣ, огоҳии фаврӣ ва расонидани кумаки мутакобила 

дар ҳолатҳои фавқулоддаи вобаста ба об, таҳия, ҳамоҳангсозӣ ва татбиқи 

тадбирҳо оид ба истифодаи муштараки обҳои фаромарзӣ ва иншоотҳои 

гидротехникӣ, дар мавриди зарурат таъсис додани мақоми байнидавлатии 

идораи обҳои фаромарзӣ барои татбиқи муштараки созишномаҳои 

байнидавлатӣ ва байниҳукуматӣ оид ба истифода ва ҳифзи обҳои фаромарзӣ, 

ки аз ҷониби Туркманистон ба тасвиб расидаанд, гузаронидани таҳқиқотҳои 

якҷояи илмӣ барои ҳалли мушкилоти об ба роҳ монад мешавад. 

Дар маҷмуъ ҷониби Туркманистон дар қонунгузории соҳаи оби худ 

хусусиятҳои кишвари поёноб будан ва вобастагии худро аз дарёҳо ва ҳавзаҳои 

фаромарзӣ ба таври пурра ба инобат гирифта, натанҳо истифода аз онҳо, 

инчунин уҳдадориҳои худро низ дар самти истифодаи оқилона, одилона ва 

ҳифзи захираҳои оби ҳавзаҳои фаромарзӣ мушаххас намудааст, ки аз 

қонунгузории соҳаи оби дигар кишварҳои поёноби минтақа тафовути комил 

дорад. 

Аз таҳлили заминаҳои сиёсию ҳуқуқии ташаккули сиёсати об дар 

минтақаи Осиёи Марказӣ маълум мегардад, ки баъди соҳибистиқлол гардидан 

ҳамаи кишварҳои шомили он санадҳои меъёрию ҳуқуқии заруриро дар ин самт 

таҳия намудаанд. 

Алалхусус, арзёбии масъалаҳои вобаста ба об дар сатҳи конститутсияҳои 

кишварҳои минтақа ва таҳияву қабул гардидани қонунҳо ва кодексҳои об дар 

ҳамаи давлатҳои Осиёи Марказӣ нишонаи возеҳи мубрамияти масъалаи 

мазкур дар ин минтақа мебошад. Аммо, аз таҳлил маълум гардид, ки дар 

баробари мавҷудияти ин санадҳои меъёрию ҳуқуқӣ номукамалиҳои муайян 

ҷой доранд. 

Пеш аз ҳама қонунгузории соҳаи оби Ҷумҳурии Ӯзбекистон дар самти 

пешбурди ҳамкориҳои байнидавлатию минтақавӣ ва байналмилалӣ нокомил 

мебошад. Ҳарчанд, Ҷумҳурии Ӯзбекистон давлати поёноб буда, вобастаи 

захираҳои оби дигар давлатҳо мебошад, аммо ҷиҳати ба роҳ мондани 

ҳамкориҳо бо кишварҳои минтақа, махсусан давлатҳои болооб ҳеҷ гуна 

меъёреро муқаррар накардааст. Ҳолати мазкур раванди ҳамгироии 

байнидавлатӣ ва минтақавиро дар самти пешбурди сиёсати об мураккаб ва 

номуайян сохта, манфиатҳои давлатҳои дигари минтақаро халадор менамояд.  

Меъёрҳои қонунгузории соҳаи оби Ҷумҳурии Ӯзбекистон тарзе коркарду 

таҳия гардидаанд, ки ба ин кишвар имконият медиҳад болои захираҳои оби 

давлатҳои дигар ва захираҳои оби фаромарзӣ ихтиёрдорӣ намояд. Чунин 

меъёргузорӣ дар ҳолатҳи мураккабшавии сиёсии муносибатҳо сарчашмаи 

асосии ихтилофҳо ва муноқишаҳои байнидавлатӣ дар соҳаи об мегардад.  

Илова бар ин, то имрӯз дар самти ҳамоҳангсозӣ ва ҳамгунасозии 

қонунгузории соҳаи об дар минтақа миёни давлатҳои он корҳои зарурӣ анҷом 

дода нашуда, натиҷаҳо дар ин самт қонеъкунанда нестанд. Аз ин рӯ, зарур аст, 

ки бо назардошти дар ҳолати муътадил ва ҳусни ҳамҷаворӣ қарор доштани 

муносибатҳои байнидавлатӣ ва минтақавӣ дар Осиёи Марказӣ бо истифода аз 

ин фурсат қонунгузории миллии давлатҳои он дар соҳаи об ҳамоҳанг ва 

ҳамгуна карда шавад, то ки дар ҳолатҳои ихтилофангез масъалаҳои вобаста ба 

об ба таври осон ҳаллу фасл карда шаванд ва онҳо сарчашмаи низоъҳои 

байнидавлатӣ ва минтақавӣ нагарданд. 

Ҳамзамон, зарур аст, ки мақоми сиёсӣ ва ҳуқуқии давлатҳо аз рӯйи 

категорияҳои болооб, миёнаоб, поёноб, гидродонор ва обистеъмолкунанда 

мушаххас карда шавад ва дар қонунгузории миллӣ ва санадҳои дгари мақоми 

минтақавидошта асоси ҳуқуқӣ бахшида шавад. 

Ҳали масъалаи мазкур шарти асосии таҳкими ҳамигироии минтақавӣ дар 

соҳаи об маҳсуб ёфта, монеаҳои ҳуқуқӣ ва абзорҳои дигари сиёсии 

муддаиёнро ҳангоми ба вуҷуд омадани ихтилофҳо ва дигар бархурдҳо дар 

соҳаи об аз миён мебарад.  

 

2.2. Мушкилоти асосии захираҳои об ва дарёфти роҳу воситаҳои ҳалли 

онҳо дар кишварҳои Осиёи Марказӣ 
 

Осиёи Марказӣ дар меҳвари Авруосиё ҷойгир буда, ба он ҷумҳуриҳои 

Қазоқистон, Қирғизистон, Тоҷикистон, Туркманистон ва Ӯзбекистон дохил 

мешаванд.  

Осиёи Марказӣ аз шимолу ғарб бо Федератсияи Россия, аз ҷануб бо 

ҷумҳуриҳои исломии Эрон ва Афғонистон ва аз шарқ бо Федератсияи Россия 

в

а

 



149 

1

 Халқҳои Осиёи Марказиро таъриху фарҳанг, дин, расму оин ва анъанаҳои 

ягона муттаҳид менамоянд. Дар ин баробар, зхираҳои об низ муттаҳидкунанда 

ва таъмингари ягонагии кишварҳои минтақа маҳсуб ёфта, бо назардошти 

хусусиятҳои табиӣ ва мавқеи ҷойгиршавии ҷуғрофӣ Осиёи Марказӣ яке аз 

калонтарин минтақаҳои дорои захираҳои об мебошад. Илова бар ин, захираҳои 

оби минтақа дорои сифати баландтарин буда, асосан оби тозаи нӯшокии аз 

ҷиҳати экологӣ ба талабот ҷавобгӯй мебошанд.  

Осиёи Марказӣ дорои якчанд дарёҳои калонтарини фаромарзӣ мебошад, 

ки онҳо асоси захираҳои оби минтақаро ташкил менамоянд. Дарёҳои асосии 

фаромарзӣ Ому ва Сир мебошанд, ки ҳамаи панҷ кишвари минтақаро фаро 

мегиранд. Илова бар ин, дарёҳои Чу ва Талас давлатҳои Қирғизистону 

Қазоқистон, дарёи Тарим Қирғизистон, Тоҷикистон ва Ҷумҳурии мардумии 

Чин, дарёи Ил Ҷумҳурии мардумии Чин ва Қазоқистон, дарёи Иртиш 

Ҷумҳурии мардумии Чин, Қазоқистон ва Федератсияи Россия, дарёҳои Урал, 

Ишим ва Тобол Қазоқистон ва Федератсияи Россияро фаро мегиранд. Ҳамаи 

инҳо дарёҳои фаромарзӣ буда, захираи оби онҳо дар миёни давлатҳои болозикр 

муштаракан истифода мегардад.  

Аммо, паҳнои фарогирии кори илмии мо ҳавзаи баҳри Арал буда, он 

фарогири дарёҳои Сир ва Ому мебошад, ки дар маҷмуъ ҳамаи панҷ кишвари 

минтақаро дар бар мегиранд. Дарёҳои дигари фаромарзии болозикр фарогири 

муносибатҳои ҷудогонаи байнидавлатии кишварҳои алоҳидаи Осиёи Марказӣ 

бо дигар кишварҳо буда, аҳамияти минтақавии онҳо камтар мебошад.  

Ҳамин тавр, кишварҳои минтақаро ҳавзаи ягонаи обӣ – ҳавзаи баҳри Арал 

(ҲБА) дар худ муттаҳид гардонидааст. Ҳудуди обҳои ҲБА-ро коршиносон 

шартан ба се минтақа ҷудо менамоянд: 

1. Минтақаи ташаккулёбии ҷараёни обҳо (минтақаи кӯҳистон). 

2. Минтақаи транзитӣ ва тақсимшавии маҷрои оби дарёҳо. 

                                                           
1 Ниг.: Бабаев А. Г., Медеу А. Р., Мухаббатов Х. М., Салиев А. С., Умаров Х. У., Эргешов А. А. 

Географические аспекты экологически сбалансированного развития стран Центральной Азии [Текст] 

//Известия РАН, серия географическая, 2009. - №3 - С. 42-47. 

3. Минтақаи поёноби дарё, ки аз таҳшинҳои дарё иборат аст. 

Дар минтақаи ташаккули маҷрои об тағйироти муайяни антропогенӣ бо 

бунёди сарбанду обанборҳои неругоҳҳои барқи обӣ алоқаманд аст, аз ин рӯ, 

дар ин минтақа режими маҷрои об тағйир меёбад, вале миқдор ва сифати об 

устувор боқӣ мемонад. Тағйирёбии куллии маҷро, ҳаҷм, сифат ва режими 

табиии обҳо дар минтақаи дуюм, яъне дар кишварҳои поёноб ба амал меояд. 

Дар ин минтақа миқдор ва сифати об ва тамоми давраи гидрологӣ дар натиҷаи 

таъсири мутақобилаи байни дарёҳо ва ҳудуд тағйир меёбад. Ин таъсири 

мутақобила, аз як тараф, бо гирифтани об аз дарёҳо барои тамоми ниёзҳои 

ҷомеа, рушди саноат ва кишоварзии обӣ ва аз тарафи дигар, бо рехтани пасоби 

боқимонда ба дарёҳое, ки намакҳо, моддаҳои кимиёвӣ ва дигар 

ифлоскунандаҳоро дар худ доранд сурат мегирад.1 

Асоси захираҳои оби минтақаи Осиёи Марказиро дарёҳои Сир ва Ому 

ташкил менамоянд, ки онҳо аз пиряхоҳи кӯҳҳои Помиру Тиёншон сарчашма 

мегиранд. Дарёи Сир аз ҳудуди Қирғизистон сарчашма гирифта, тавассути 

Тоҷикистон ба Ӯзбекистон  ва Қазоқистон ҷорӣ мешавад.  

Дарёи мазкур дар қисмати шарқии водии Фарғона дар омезиши Норин ва 

Қарадарё ба вуҷуд омадааст. Қариб тамоми ҷараёни оби дарёи Сир дар қисмати 

кӯҳии ҳавза ба вуҷуд меояд. Он асосан аз захираи барф, пиряхҳо ва боришоти 

дигар ташаккул меёбад. Ҳаҷми умумии ҷараёни оби дарёи Сирро 36 фоиз 

дарёи Норин, 11 фоиз Қарадарё, 25 фоиз дарёҳои водии Фарғона ва 20 фоиз 

дарёи Чирчик ташкил медиҳанд. Ҳаҷми оби дарё асосан дар фаслҳои баҳору 

тобистон зиёд мегардад.2 Ҳамзамон, аз кӯҳҳои Фарҳод то обанбори Чардара 

дарёҳои Оҳангарон, Чирчиқ ва Келес ба Сир мерезанд. 

Дарозии умумии дарёи Сир 2212 – 2137 километр ва аз сарчашмаи 

ташаккулёбии Норин бошад 3019 километрро ташкил медиҳад. Дарёи мазкур 

                                                           
1 Ниг.: Муртазаев У. И., Мавлони М. С. Управление водными ресурсами Центральноазиатского региона: 

проблемы и пути их решения (минимизации) [Текст]// У. И. Муртазаев, М. С.Мавлони. – Душанбе: «Ирфон», 

2016. – С.9.   
2 Ниг.: Сырдарья / Михайлова М. В. // Социальное партнёрство — Телевидение. — М. : Большая российская 

энциклопедия, 2016. — С. 507. — (Большая российская энциклопедия : [в 35 т.] / гл. ред. Ю. С. Осипов ; 

2004—2017, т. 31). 

ҳудуди 3 вилояти Қирғизистон - Норин, Ҷалолобод ва Ӯш, вилояти Суғди 

Тоҷикистон, 6 вилояти Ӯзбекистон - Андиҷон, Намангон, Фарғона, Тошканд, 

Ҷиззах ва Сирдарё ва ду вилояти Қазоқистон - Туркистон ва Қизилурдаро фаро 

мегирад. Масоҳати умумии ҳавзаи дарёи Сир 219 000 км2 мебошад.1 

Маҷрои миёнаи солонаи дарёи Сир 37 км3-ро ташкил дода, аз он 74 фоиз 

дар Қирғизистон, 14 фоиз дар Ӯзбекистон, 9 фоиз дар Қазоқистон ва 3 фоиз 

Аммо, истифодаи оби дарёи Сир нишондоди тамоман дигар мебошад. Бар 

асоси маҳдудияти дар замони Иттиҳоди Шуравӣ ҷудошуда, Ӯзбекистон 50,5 

фоиз, Қазоқистон 42 фоиз, Тоҷикистон 7 фоиз ва Қирғизистон ҳамагӣ ним 

дарсад аз маҷрои оби дарёи Сирро истифода мебаранд.3 Яъне, ҳарчанд дарёи 

мазкур дар дохили Қирғизистон ташаккул меёбад, истифодабарандаи асосии 

он ҷумҳуриҳои Ӯзбекистон ва Қазоқистон мебошанд. 

Дарёи дигари ҲБА Ому буда, он бузургтарин дарёи фаромарзии Осиёи 

Марказӣ мебошад. Дарозии он аз сарчашмаҳои дарёи Панҷ 2540 км буда, 

масоҳати умумии Ому 309 ҳазор км2 бе назардошти дарёи Зарафшон мебошад. 

Дарёи Ому аз якҷояшавии маҷрои дарёҳои Панҷ ва Вахш оғоз мешавад. Се 

шохоби калон аз ҷониби рост - Кофарниҳон, Сурхондарё ва Шеробод ва як 

шохоб аз ҷониби чап - Қундуз ба Амударё пайваст мешаванд. То баҳри Арал 

ягон шохоби дигар ба ин дарё пайваст намегардад. Маҷрои дарёи Ому асосан 

дар фасли тобистон бо обшавии пиряхҳо ва захираҳои барф пур мегардад. 

Сатҳи пасти маҷрои об дар ин дарё дар моҳҳои январ ва феврал ба мушоҳида 

мерасад. Ҳолати мазкур барои обёрии соҳаи кишоварзӣ бисёр мусоид буда, 

асоси обёрии кишоварзии минтақаро ташкил менамояд. Қисми зиёди оби 

                                                           
1 Ниг.: Сырдарья / Михайлова М. В. // Социальное партнёрство — Телевидение. — М. : Большая российская 

энциклопедия, 2016. — С. 507. — (Большая российская энциклопедия : [в 35 т.] / гл. ред. Ю. С. Осипов ; 

2004—2017, т. 31). 
2 Ниг.: Жильцов С.С., Зонн И.С. Борьба за воду / С.С. Жильцов, И.С. Зонн [Текст]// Индекс безопасности. – 

2008. – № 3. – С. 49-62. 
3 Ниг.: Бояркина О. А. Проблемы и перспективы урегулирования международных конфликтов в сфере 

водопользования в Центральноазиатском регионе: дис. ... кан. полит. наук [Текст]/О.А. Бояркина.- М., 2015. - 

С.57. 

дарёи Ому асосан дар ҳудуи миёни Керки то Нукус барои обёрии кишоварзӣ 

истифода гардида, маҷрои дарё ба маротиб коҳиш меёбад. 

Тибқи маълумоти мавҷуда зиёда аз 80 фоизи маҷрои дарёи Ому, ки ҳаҷми 

миёнаи дарозмуҳлати он 78 километри мукаабро ташкил медиҳад, дар ҳудуди 

Тоҷикистон, 6 фоиз дар ҳудуди Ӯзбекистон, 2,4 фоиз дар Қирғизистон, 3,5 фоиз 

дар Туркманистон ва 7,9 фоиз дар Эрону Афғонистон ташаккул меёбад.1 

Ҳарчанд қисми мутлақи захираҳои оби дарёи Ому дар қаламрави 

Тоҷикистон ташаккул меёбанд, аммо истифодабарандаи асосии он давлатҳои 

дигари минтақаи Осиёи Марказӣ, махсусан кишварҳои Ӯзбекистон ва 

Туркманистон мебошанд. Аз маҷрои умумии оби дарёи Ому Ӯзбекистон 42,2 

фоиз, Туркманистон 42,3 фоиз, Тоҷикистон 15, 2 фоиз ва Қирғизистон 0,3 фоиз 

истифода менамоянд.2 

Тибқи маълумоти мавҷуда ҳаҷми умумии солонаи захираҳои оби 

минтақавии Тоҷикистон бо назардошти маҷрои обҳои дарёҳои Сир ва Ому 642 

км3 ташкил менамояд.3 Аз ҳаҷми умумии оби зикргардида Тоҷикистон дар 

маҷмуъ зиёда аз 10 фоизи онро истифода менамояд.  

Дар умум бошад тақрибан 55,4 фоизи маҷрои умумии ҳавзаи баҳри Арал 

дар ҳудуди Ҷумҳурии Тоҷикистон ташаккул меёбад. Дар Қирғизистон — 25,3 

фоиз, дар Ӯзбекистон — 7,6 фоиз, Қазоқистон — 3,9 фоиз, дар Туркманистон 

— 2,4 фоиз ва дар ҳудуди Афғонистон, Чин ва Покистон дар умум 5,4 фоизи 

оби ҲБА ташаккул меёбад.4 

То ҳанӯз захираҳои оби дарёҳои фаромарзӣ дар минтақаи Осиёи Марказӣ 

дар асосии тақсимоти байнидавлатӣ ва меъёрҳои дар замони советӣ 

муқарраргардида ва Эъломияи Нукус, ки соли 1995 ба имзо расидааст ба роҳ 

                                                           
1 Ниг.: Жильцов С. С., Зонн И. С. Борьба за воду / С.С. Жильцов, И.С. Зонн [Текст]// Индекс безопасности. – 

2008. – № 3. – С. 49-62. 
2 Ниг.: Бояркина О. А. Проблемы и перспективы урегулирования международных конфликтов в сфере 

водопользования в Центральноазиатском регионе: дисс. ... кан. полит. наук [Текст]/О.А. Бояркина.- М., 2015. - 

С.57. 
3 Ниг.: Рахимов С. Вода должна быть инструментом для сотрудничества [Электроный ресурс]// www.cawater-

info.net/bk/water_law/pdf/taj_rahimov.pdf (Дата обращения 08.10.2021). 
4 Ниг.: Рахимов Ф. Д. Развитие гидроэнергетики Таджикистана в период независимости (1991-2015гг.): дис.... 

кан. истор.наук: 07.00.02 / Ф.Д. Рахимов[Место защиты: Таджикский национальный университет].- Душанбе, 

2015. - С.39  

монда шудааст. Тибқи он, аз ҳаҷми умумии обҳои мавҷуда, ки тақрибан ба 

133,64 км3 баробар аст, Қазоқистон – 11,4 фоиз (15, 29 км3), Қирғизистон 3,97 

фоиз (5,3 км3), Тоҷикистон 10,69 фоиз (14,29 км3), Туркманистон 20,26 фоиз 

(27,07 км3), Ӯзбекистон 53,64 фоиз (71,69 км3) истифода менамоянд.1 

Тақсимбандии мазкур бо назардошти сохтори ягонаи обию, энергетикӣ ва 

хоҷагидории замони советӣ таҳия гардида буд ва таваҷҷуҳи асосӣ дар ин давра 

ба соҳаи кишоварзӣ, махсусан кишти пахта нигаронида шуда, тамоми 

захираҳои оби минтақа ба заминҳои кишти он равона мегардид. Тамоми 

инфрасохтори соҳаи об, иншоотҳои соҳаи гидроэнергетика, обанборҳо ва 

дигар объектҳои бунёдёфтаи ин соҳа дар давлатҳои болооб низ асосан бо 

мақсадҳои обёрии заминҳои кишти давлатҳои поёноб дар давраи кишту кори 

кишоварзӣ, махсусан фасли тобистон нигаронида шуда буданд. Дар он давра 

инфрасохтори соҳаи оби давлатҳои болооб пурра ба манфиати давлатҳои 

поёноб фаъолият менамуданд ва тибқи талаботи сохтори ягонаи энергетикию 

хоҷагидорӣ дар фасли зимистон давлатҳои поёноб ба давлатҳои болооб ҳамчун 

ҷуброн маводи сӯзишворӣ, қувваи барқ ва дигар ашёи зарурӣ интиқол 

медоданд. Обанборҳои Токтогул, Баҳри Тоҷик, Чардарё, Норак, Чорвок ҳамчун 

иншоотҳои байдидавлатӣ маҳсуб меёфтанд ва асоси фаъолияти онҳо на ба 

истеҳсоли қувваи барқ, балки обёрӣ нигаронида шуда буд. Дар онҳо дар давраи 

тирамоҳу зимистон об ҷамъ карда мешуд ва дар фаслҳои баҳору тобистон 

барои таъмини эҳтиёҷоти соҳаи кишоварзии давлатҳои поёноб равона 

мегардид.  

Чунин ҳолат ва тақсимоти захираҳои об созгор ба манфиатҳои миллии 

давлатҳои соҳибихтиёр набуда, тарҳи мазкур омили асосӣ ва заминаи бунёдии 

пайдоиши мушкилоти мураккаби минтақавӣ дар соҳаи об гардидааст.  

Далели дигар он аст, ки ҳаҷми истеъмоли об бар сари ҳар нафар аҳолӣ дар 

давлатҳои поёноб нисбат ба давлатҳои болооб зиёд аст. Масалан, ҳаҷми 

                                                           
1 Ниг.: Маматканов Д. М., Бажанова Л. В. Трансграничные водные ресурсы Центральной Азии и проблемы 

эффективного использования, Институт водных проблем и гидроэнергетики НАН КР,[электроный ресурс] 

Источник:http://ecogosfond.kz/wp-content/uploads/2019/07/CA.D.236-Transgranichnye-vodnye-resursy-

Centralnoj-Azii-i-problemy-jeffektivnogo-ispolzovanija.pdf (дата обращения 02.08.2021) 

 

http://ecogosfond.kz/wp-content/uploads/2019/07/CA.D.236-Transgranichnye-vodnye-resursy-Centralnoj-Azii-i-problemy-jeffektivnogo-ispolzovanija.pdf
http://ecogosfond.kz/wp-content/uploads/2019/07/CA.D.236-Transgranichnye-vodnye-resursy-Centralnoj-Azii-i-problemy-jeffektivnogo-ispolzovanija.pdf

истеъмоли об дар Қирғизистон 1321м3 буда, ин нишондод дар Туркманистон 

тақрибан 4044м3 ташкил менамояд. Ин далели он аст, ки натанҳо дар соҳаи 

кишоварзӣ, балки дар тамоми самтҳо захираҳои оби минтақаро, ки дар 

Тоҷикистону Қирғизистон тавлид меёбанд, асосан давлатҳои поёноб 

истифодаю истеъмол менамоянд. Дар маҷмуъ, ба ҳисоби миёна дар ҳавзаи 

баҳри Арал ба ҳар сари аҳолӣ 2524м3 об рост меояд, ки ин нисбат ба 

минтақаҳои дигари сайёра нишондиҳандаи баланд мебошад.1 

Дар муқоиса низ Осиёи Марказӣ нисбат ба минтақаҳои дигар дорои 

захираҳои обӣ кофӣ мебошад ва ҳаҷми умумии он 20,525 м3/солро ташкил 

менамояд. Ин нишондод дар Шарқи Наздик 7,922 м3/сол ва дар Африқои 

Шимолӣ 2,441 м3/солро ташкил менамояд. 

Ин далели он аст, ки дар муқоиса бо минтақаҳои дигари ҷаҳон, мушкилоти 

об дар Осиёи Марказӣ тавъам ба мушкили норасоии об нест, балки натиҷаи 

маҷмуи ангезаҳои сиёсӣ, геополитикӣ, иқтисодӣ ва иҷтимоӣ мебошад. Ин 

ангезаҳо махсусан пас аз пошхӯрии Иттифоқи Советӣ, вақте ки баҳсҳои 

сершумори марбут ба сохтори гидроэнергетикии Осиёи Марказӣ ба як манбаи 

ташаннуҷ байни кишварҳо табдил ёфтанд, ба вуҷуд омад. Новобаста аз он ки 

кишварҳои минтақа аз ҷиҳати доштани захираҳои табиӣ ҳамдигарро пурра 

мекунанд, яъне се кишвари поёноб – Қазоқистон, Туркманистон ва Ӯзбекистон 

дорои захираҳои зиёди нафту газ ва ду кишвари болооб – дорои захираҳои 

басандаи гидроэнергетикӣ мебошанд ҳамоҳангии сиёсати минтақавии обӣ-

энергетикӣ ва ҳамгироии байнидавлатию минтақавӣ дар ин самт ба талаботи 

замон ва ниёзҳои минтақавӣ ҷавобгӯй нест. Идоракунии захираҳои об дар 

давраи советӣ дар заминаи принсипи табодули об ба энергия асос ёфта буд, ки 

тибқи он кишварҳои поёноб бар ивази оби дар фаслҳои баҳору тобистон 

мепартофтаи кишварҳои болооб онҳоро дар фасли сармо бо қувваи барқ ва 

маводи сӯзишворӣ пурра таъмин менамуданд. Аз соли 1991 инҷониб 

                                                           
1 Ниг.: Ларинов К. Трансграничные воды Центральной Азии: место Кыргызстана в деятельности по спасению 

Арала[Электроный ресурс]//  Источник: cabar.asia/ru/transgranichnye-vody-tsentralnoj-azii-mesto-kyrgyzstana-v-

deyatelnosti-po-spaseniyu-arala (дата обращения 25.01.2021). 

музокирот дар мавриди табодули об ба нафту газ миёни кишварҳои 

тозаистиқлол натиҷа намедиҳад ва кишварҳои поёноб бар ивази оби 

мегирифтаашон хоҳиши кишварҳои болообро бо газу нафт таъмин карданро 

надоранд. Яъне, баъди соҳибихтиёр гардидани кишварҳои минтақа об аз 

ҷониби давлатҳои поёноб ҳамчун сарвати табиии умумиминтақавии ройгон ва 

ҷуброннашаванда арзёбӣ гардида, давлатҳои болооб аз ҳақи худ маҳрум 

гардиданд. 

Тибқи Қатъномаи Созмони Милали Муттаҳид дар бораи истифодаи 

захираҳои оби ғайринавигатсионӣ, ки соли 1997 қабул шудааст, кишварҳои 

болооб ҳуқуқи фурӯши обро надоранд, онҳо метавонанд танҳо 

хизматрасониҳои тиҷоратии вобаста ба обро ба роҳ монанд. Мақомоти 

Тоҷикистону Қирғизистон ин шартҳоро ғайри қобили қабул медонанд, зеро 

барои нигоҳдорӣ ва бозсозии неругоҳҳои обӣ, ки дар баробари истеҳсоли 

қувваи барқ ҷиҳати қонеъ гардонидани талаботи соҳаи кишоварзии кишварҳои 

Қазоқистону Туркманистон ва Ӯзбекистон бо об дар фаслҳои баҳору тобистон 

зарур мебошанд, харҷоти зиёд талаб карда мешавад. 

Маҳз дар ҳамин замина манфиати дугона – манфиати кишоварзӣ ва 

гидроэнергетикӣ болои захираҳои оби минтақа ба вуҷуд омада, кишварҳои 

болооб – Тоҷикистон ва Қирғизистон маҷбур мегарданд, ки ба хотири қонеъ 

гардонидани талаботи рӯзафзуни соҳаҳои иқтисодию иҷтимоии худ ва 

таъмини рушди устувори ҷомеа соҳаи гидроэнергетикаро рушд бахшанд. 

Аммо, кишварҳои дигари минтақа – Қазоқистон, Туркманистон ва Ӯзбекистон 

бо истифода аз тамоми роҳу воситаҳо талош доранд, ки захираҳои оби минтақа 

асосан бо мақсадҳои кишоварзӣ ва обёрӣ истифода гардад (ин масъала дар 

боби III ба таври муфассал таҳқиқ мегардад).  

Мушкилоти дигар аз ҷиҳати техникӣ ва иқтисодӣ истифодаи 

ғайриоқилонаи захираҳои об дар минтақа мебошад. Давлатҳои минтақа то 

ҳанӯз, ҳам дар соҳаи кишоварзӣ ва ҳам соҳаҳои дигар технологияи сермасрафи 

обӣ, ки аз замони советӣ мерос гирифтаанд истифода менамоянд ва ин ҳолат 

ба талабот ва шароити мураккаби ҳифзи захираҳои оби минтақа мувофиқат 

намекунад. Навсозии таҷҳизоти фарсудашудаи шабакаҳои тақсимоти об дар 

кишварҳои минтақа сармоягузории ҷиддиро тақозо мекунад, ки онҳо бидуни 

кумаки хориҷӣ наметавонанд онро анҷом диҳанд. Илова бар ин, мушкилоти 

дигари соҳаи об дар Осиёи Марказӣ асосан мушкилоти истифода ва 

идоракунии нодурусти захираҳои об ва татбиқ нагардидани консепсияҳои 

ҷаҳонии мудирияти об мебошад. Истифодаи маишӣ, саноатӣ ва кишоварзии об 

дар минтақа ғайриоқилона ба роҳ монда шуда, ин ҳолат махсусан дар соҳаи 

кишоварзӣ беҳбудии ҷиддиро тақозо менамояд. Соҳаи кишоварзии минтақа 

дар замони советӣ бо истифодаи аз ҳад зиёди об ва нуриҳои кимиёвӣ маъруф 

буд, ки боиси хароб шудани замин ва ниҳоят ба фалокати баҳри Арал оварда 

расонид. Давлатҳои минтақа то кунун сиёсати ғайриоқилонаи кишоварзии 

замони шуравиро, алалхусус дар муносибат бо обу замин, аз ҷумла афзоиши 

истеҳсоли маҳсулоти кишоварзӣ (пахта, шолӣ, ғалла) ва зиёд кардани 

заминҳои корам ба хотири амнияти озуқаворӣ идома дода истодаанд. Аз сабаби 

мушкилоти молиявӣ ва кӯҳнаю фарсуда будани пойгоҳҳои обкашӣ дар 

кишварҳои минтақа, имрӯз аз 30 то 60 фоизи об ҳангоми обёрӣ талаф меёбад. 

Ин ҳолат боиси аз гардиши кишоварзӣ баромадани майдони зиёди заминҳои 

кишт, корношоям гардидани онҳо ва сатҳи пасти ҳосилнокӣ гардидааст, ки аз 

ҷиҳати дигар таҳдид ба амнияти озуқаворӣ дар минтақа мебошад.  

Истифодаи бесалоҳияти захираҳои об баъзан ҳатто ба қисми сиёсати 

мақсаднок аз ҷониби кишварҳои поёноб табдил ёфтааст. Масалан, кули «Асри 

тиллоӣ», ки дар маркази биёбони Қароқум аз ҷониби Туркманистон сохта 

шудааст, бо ҳаҷми 10 миллиард метри мукааб оберо дар худ нигоҳ медорад, ки 

барои обёрӣ дар дашти Қарашор пешбинӣ шудааст. Гуфта мешавад, ин кӯл 

барои азхудкунӣ ва обёрии ояндаи биёбони Қароқум пешбинӣ шудааст, аммо 

бунёди он метавонад оқибатҳои фалокатбор дошта бошад. Мавҷуд набудани 

пойгоҳҳои обкашии замонавӣ боиси бухоршавии аз ҳад зиёди об, сарфи 

ғайримақсаднок ва талафи барзиёди он боиси биёбоншавии заминҳои атрофи 

кӯли мазкур гардидааст. 

Сатҳи баланди бенизомӣ ва бесалоҳиятӣ дар истифодаи оқилона ва 

сарфакоронаи захираҳои об дар минтақа назир надорад. Кишварҳои минтақа 

нисбат ба сокинони ҳар минтақаи дигари сайёра бештар об истеъмол 

мекунанд. Туркманистон ва Ӯзбекистон назар ба Иёлоти Муттаҳидаи Амрико 

ду баробар бештар об истеъмол мекунанд. Шаҳри Ашқободи Туркманистон бо 

шумораи умумии 700 ҳазор аҳолӣ баробар бо шаҳри Чикаго, ки аҳолии он 2,7 

миллион нафарро ташкил менамояд об истеъмол мекунад. Ё Исроил, ки аз 

ҷиҳати иқлим ва соҳаи кишоварзӣ ҳамшабеҳи Туркманистон мебошад дар 

маҷмуъ 5 фоизи оби Туркманистонро масраф менамояд. Аз ҷиҳати ҳаҷми 

захираҳои об дар минтақа ҳеҷ мушкилоти вобаста ба об бояд ҷой надошта 

бошад. Тибқи маълумотҳо, маҷрои умумии обҳои рӯизаминӣ дар минтақ қариб 

116 километри мукаабро дар як сол ташкил менамояд, ки он ба сари ҳар як 

нафар аҳолии минтақа зиёда аз 2320 метри мукааб рост меояд ва он аз 

нишондодҳои ҷаҳонӣ ба маротиб бештар аст.1 

Дар баробари сабабу омилҳои болозикр, махсусан истифодаи барзиёд ва 

ғайриоқилонаи захираҳои об, инчунин дигар мушкилот низ дар самти 

истифодаи об ва муносибатҳои вобаста ба захираҳои об дар минтақа ҷой 

доранд. Сабаби асосии мураккабшавии масъалаҳои вобаста ба об ва 

мубрамияти сиёсати об дар минтақаи Осиёи Марказӣ дар он ифода меёбад, ки 

дар ин минтақа ҳамаи омилҳои пайдоиш ва ташаккули мушкилоти об – рушди 

демографӣ, рушди иқтисодӣ, зиёд гардидани майдони кишти обёришаванда, 

рушди саноат, тағйирёбии иқлим, мушкилоти экологӣ ва муҳити зист, фазои 

ягонаи экологӣ, раванди урбанизатсия, дарёҳои фаромарзӣ ва вобастагии обӣ 

дар маҷмуъ ҷой доранд. Ҳалли маҷмуи ин мушкилот кори содда ва осон нест.  

Барои сокинони минтақа соҳаи кишоварзӣ аҳамияти махсус дорад ва ин 

соҳаи асосии истифодабарандаи захираҳои оби минтақа мебошад. Ин соҳа яке 

аз заминаҳои асосии фарогирии аҳолӣ бо шуғл ва таъмини зиндагии онҳо, 

махсусан аҳолии деҳот маҳсуб меёбад. Тибқи маълумот ҳоло 60 фоизи аҳолии 

                                                           
1 Ниг.: Вода Кыргызстана и ее воздействие на региональные отношения [электронный ресурс]. // Источник: 

www.toscca.co.uk/lecture%20notes/ DjailoWater%20KR.ppt.(дата обращения 25.01.2021).   

деҳоти минтақа маҳз дар соҳаи аграрӣ кору фаъолият менамоянд. Осиёи 

Марказӣ дорои 154,9 миллион гектар замин буда, аз ин масоҳат 59,1 миллион 

гектараш барои кишт мувофиқ аст, ки то имрӯз танҳо 10 миллион гектари он 

истифода мешавад. Захираҳои замин дар минтақа миёни кишварҳо нобаробар 

тақсим шудааст. Танҳо дар Қазоқистон ва Туркманистон замин ба қадри кофӣ 

мавҷуд буда, дар Тоҷикистону Қирғизистон ва баъзе вилоятҳои Ӯзбекистон 

(Хоразм, Самарқанд, водии Фарғона) миқдори зарурии замин, махсусан 

заминҳои ҳамвори аҳамияти кишоварзидошта мавҷуд нест.  

Дар Ҷумҳурии Ӯзбекистон майдони умумии заминҳои кишоварзӣ 26,75 

миллион гектарро ташкил дода, аз он 4,2 миллион гектар заминҳои 

обёришаванда мебошанд ва онҳо танҳо 10 фоизи тамоми заминҳои аҳамияти 

кишоварзидоштаи ин кишварро ташкил дода, дар он зиёда аз 95 фоизи тамоми 

маҷмуи маҳсулоти кишоварзии ин кишвар истеҳсол мегардад. Дар давоми 30 

соли охир дар Ӯзбекистон майдони замини обӣ 1,6 баробар афзудааст. Дар 

маҷмуъ захираҳои заминҳои барои обёрӣ мувофиқи Ӯзбекистон тибқи 

ҳисобҳои гуногун аз 7 то 10 миллион гектарро ташкил медиҳанд. Дар ин 

кишвар дар пайи истифодаи ғайриоқилонаи об дар давоми 30 соли охир 

майдони заминҳои шӯр 0,8 миллион гектар зиёд шуда, масоҳати умумии он дар 

айни замон ба зиёда аз 2,0 миллион гектар расидааст, ки аз он 0,85 миллион 

гектарашро шӯршавии миёна ва баланд фаро гирифтааст.1 

Дар Қазоқистон масоҳати умумии заминҳои барои кишоварзӣ мувофиқ 

222,6 миллион гектар, аз он ҷумла - 2,3 миллион гектараш обёришаванда 

мебошад. Дар Қирғизистон бошад масоҳати умумии заминҳои барои 

кишоварзи мувофиқ 10620 ҳазор гектар буда, аз он 1308,9 ҳазор гектар дар 

Дар Ҷумҳурии Тоҷикистон фонди замин 14,31 миллион гектар, аз он ҷумла 

заминҳои кишт - 4,3 миллион гектар мебошад, ки аз он заминҳои обӣ - 0,69 

                                                           
1 Ниг.: Шадиметова Ю. Центральная Азия: региональные проблемы экологической безопасности и 

устойчивого развития [Текст]//Ю Шадиматова.  - Вена, 2007. – С.3. 
2 Ниг.: Земельные ресурсы бассейна Аральского моря [Электроный ресурс]//  Источник: http://www.cawater-

info.net/aral/land.htm (дата посящения 13.12.2021). 

http://www.cawater-info.net/aral/land.htm
http://www.cawater-info.net/aral/land.htm

миллион гектар мебошад. Ба ҳар сари аҳолӣ дар Тоҷикистон 1,3 гектар замин 

ва 0,12 гектар замини корам рост меояд. Дар Туркманистон майдони умумии 

заминҳои ҳамаи категорияҳо 49,4 миллион гектарро ташкил медиҳад, ки аз он 

40,54 миллион гектар заминҳои кишт ва 7 миллион гектар заминҳои барои 

обёрӣ мувофиқанд. 

Таҳлили масоҳати заминҳои кишт, махсусан заминҳои обёришавандаи 

соҳаи кишоварзии давлатҳои Осиёи Марказӣ нишон медиҳад, ки қисми зиёди 

он ба кишварҳои поёноб рост омада, захираҳои оби минтақа бештар дар онҳо 

истифода мегардад. Тоҷикистон ҳарчанд дорои захираҳои бузурги об мебошад, 

аммо майдони ночизи обёришавандаи кишоварзӣ дорад ва ба ҳеҷ ваҷҳ 

сабабгори пайдоиши мушкилоти вобаста ба об дар минтақа шуда наметавонад. 

Чун дар Осиёи Марказӣ қисми мутлақи захираҳои об дар соҳаи аграрӣ 

истифода мегардад, пас онро давлатҳое истифода менамоянд, ки дар минтақа 

дорои масоҳати зиёди заминҳои кишти обёришаванда мебошанд.  

Зиёдшавии босуръати майдони кишт дар Осиёи Марказӣ асосан дар 

давоми асри XX сурат гирифта, дар ин давра масоҳати майдони заминҳои кишт 

Аз масоҳати умумии 154,9 миллион гектар замин қариб 32,6 миллион 

гектараш барои обёрӣ мувофиқ дониста шуда, танҳо 7,9 миллион гектараш 

обёрӣ гардидааст, ки он 5,1 фоизи масоҳати умумии ҳавзаи баҳри Аралро 

ташкил менамояд. Дар маҷмуъ дар ҲБА тибқи маълумотҳо 47750 километр 

пойгоҳҳои обкашӣ мавҷуд аст, ки аксари онҳо дар змони советӣ бунёд гардида, 

ба талаботи замони муосир ҷавобгӯй нестанд.2 

Истифодаи об дар соҳаи кишоварзӣ дар Осиёи Марказӣ аз меъёри 

муқарраргардидаи ҷаҳонӣ ба маротиб зиёд буда, аз 12400 м3/га то 18200 м3/га 

ташкил менамояд. Ҳоло он, ки дар сатҳи ҷаҳон меъёрҳои ҳисобшудаи обёрӣ аз 

3800 м3/га то 11 200 м3/га ташкил медиҳад. Ҳолати мазкур нишондиҳандаи 

                                                           
1 Ниг.: Земельные ресурсы бассейна Аральского моря [Электроный ресурс]//  Источник: http://www.cawater-

info.net/aral/land.htm (дата посящения 13.12.2021).  
2 Ниг.: Шадиметова Ю. Центральная Азия: региональные проблемы экологической безопасности и 

устойчивого развития [Текст]//Ю Шадиматова. - Вена, 2007. – С.2. 

http://www.cawater-info.net/aral/land.htm
http://www.cawater-info.net/aral/land.htm

истифодаи ғайриоқилонаи захираҳои об дар минтақа буда, дар пайи худ 

мушкилоти мураккаби натанҳо обу замин, инчунин муҳити зистро низ ба миён 

овардааст.  

Айни ҳол зиёда аз нисфи масоҳати Осиёи Марказиро раванди биёбоншавӣ 

фаро гирифтааст. Майдони заминҳои харобшуда дар Қазоқистон 179,9 

миллион гектар ё 66 фоиз, дар Туркманистон ва Ӯзбекистон то 80 фоизро 

ташкил медиҳад. Биёбоншавӣ на танҳо фарогири масоҳати зиёди замин, балки 

дар тағйир ёфтани сатҳи ҳосилнокии биологӣ ҳам зоҳир мегардад. 

Майдони биёбонҳои нав дар Осиёи Марказӣ қариб 100 ҳазор километри 

мураббаъ афзуда, майдони умумии он бештар аз 1 миллион километри 

мураббаро ташкил дода, ҳосилнокии биологӣ дар баъзе минтақаҳо то 50 фоиз 

коҳиш ёфтааст.1 

Сабаби асосии биёбоншавӣ ин тағйир додани режими оби ҳудудҳо ва 

минтақаҳои обӣ, рушд накардани хоҷагии об, ҳолати бади системаҳои 

обтаъминкунӣ ва заҳбуру заҳкашҳо, маблағгузории нокифоя ба беҳдошти 

замин мебошад. 

Ғайр аз ин, аз худ кардани замин барои обёрӣ дар минтақаи биёбон бе 

таъмин намудани дренажи боэътимоди обҳои партови зеризаминӣ боиси 

ботлоқшавӣ ва шӯршавии дуюмдараҷа гардидааст. 

Рақамҳои овардашуда инъикосгари он аст, ки ҳарчанд обу замин барои 

давлатҳо ва халқҳои минтақаи Осиёи Марказӣ аҳамияти ҳаётӣ доранд, аммо 

дар истифодаи оқилона ва самарабахши онҳо то ҳанӯз масъулияти зарурӣ дарк 

карда нашудааст. Муносибати нодуруст бо об дар соҳаи кишоварзӣ сабаб 

гардидааст, ки натанҳо захираҳои оби минтақа талаф ёбанд, балки таъсири 

зиёди худро ба қабати хок, заминҳои аҳамияти кишоварзидошта ва дар маҷмуъ 

ба муҳити зист расонанд. Ҳолат нишон медиҳад, ки ҳеҷ як консепсияи 

идоракунӣ ва истифодаи об, ки аз ҷониби ҷомеаи ҷаҳонӣ таҳияву пешниҳод 

гардидаанд дар соҳаи кишоварзии минтақа дар сатҳи зарурӣ мавриди амал 

                                                           
1 Ниг.: Шадиметова Ю. Центральная Азия: региональные проблемы экологической безопасности и 

устойчивого развития [Текст]//Ю. Шадиматова. - Вена, 2007. – С.2 

қарор нагирифтааст. Соҳаи кишоварзии минтақа ба модернизатсияи обёрӣ 

ниёз дошта, инфрасохтори обтаъминкунӣ бояд комилан навсозӣ гардад. Чунин 

ҳолати идоракунӣ ва истифодаи захираҳои об дар минтақа бо назардошти 

афзоиши босуръати демографӣ ва тағйирёбии иқлиму камшавии захираҳои об 

метавонад пайомадҳои зиёди манфӣ дошта бошад. 

Мушкилоти дигари минтақавӣ дар соҳаи об афзоиши босуръати 

демографӣ мебошад. Осиёи Марказӣ аз минтақаҳое мебошад, ки дар он аҳолӣ 

босуръати баланд зиёд гардида истодааст. Ин ҳолат талаботро ба оби тозаи 

нӯшокӣ, маводи озуқа, молу маҳслуоти ниёзи аввал зиёд мегардонад, ки ҳамаи 

ин сарбории рӯзафзун болои захираҳои об мегардад. 

Тибқи ҳисобҳои ахири СММ, ба ҳолати соли 2021 шумораи умумии 

аҳолии Осиёи Марказӣ зиёда аз 74 миллион нафарро ташкил менамояд, ки он 

тақрибан 1 фоизи шумораи умумии аҳолии сайёра аст. Аз ин шумора 45 фоиз 

ба Ҷумҳурии Ӯзбекистон, 25 фоиз ба Ҷумҳурии Қазоқистон, 13 фоиз ба 

Ҷумҳурии Тоҷикистон, 8,5 фоиз ба Ҷумҳурии Қирғизистон ва 8,5 фоиз ба 

Туркманистон рост меояд.1 

Тавре маълум мегардад, шумораи зиёди аҳолии минтақа низ ба 

кишварҳои поёноб рост омада, истеъмоли об ва талабот ба об низ маҳз дар 

ҳамин кишварҳои минтақа зиёд аст. Омили демографӣ дар масъалаҳои вобаста 

ба об дар ҷойи аввал меистад. Дар натиҷаи рушди демографӣ натанҳо 

истеъмол ва истифодаи бевоситаи об зиёд мешавад, инчунин тамоми ниёзҳои 

мардум ба маҳсулоти хӯрокаю либоса ва маҳсулоти истеҳсолию саноатӣ ҳама 

дар пайи истифодаи об таъмин мегарданд. Афзоиши аҳолӣ муборизаро барои 

дастрасӣ ба захираҳои табиӣ зиёд намуда, имкониятҳои дастрасиро ба онҳо то 

рафт маҳдуд мегардонад. Зарурати аввалиндараҷа дар чунин ҳолат таъмини 

истифодаи самараноки захираҳо мебошад.  

Равандҳои демографӣ ба тамоми паҳлуҳои ҳаёти ҷомеа таъсири ҷиддии 

худро мерасонанд. Дар ин раванд муносибатҳои байнидавлатӣ ва минтақавию 

                                                           
1 Ниг.: Третье десятилетие независимости: как растет население Центральной Азии?[Электроный ресурс]//  

Источник: cabar.asia/ru/trete-desyatiletie-nezavisimosti-kak-rastet-naselenie-tsentralnoj-azii (дата посящения 

25.01.2020). 

байналмилалӣ низ истисно нест. Дар ин ҳолат диққати ҷиддӣ бояд ба 

Дар ин замина, афзоиши босуръати демографӣ дар Осиёи Марказӣ ва 

кӯшишҳо ҷиҳати таъмини ниёзҳои рӯзафзуни аҳолӣ бо об дар муносибатҳои 

байнидавлатӣ ва минтақавии кишварҳои маскуни он таъсири худро мерасонад. 

Бо назардошти ин давлатҳои, минтақа, махсусан роҳбарияти олии сиёсии 

ҷонибҳоро зарурат пеш меояд, ки беш аз ҳар вақти дигар бо иродаи олии 

сиёсии худ мушкилоти мураккаби баҳампечидаи демографию обиро дар 

доираи ҳусни тафоҳум ҳал намоянд.  

Дар натиҷаи афзоиши босуръати демографӣ истеъмоли об низ дар 

минтақа ба маротиб зиёд гардида истодааст. Тибқи маълумотҳо агар дар соли 

1960 ҳаҷми солонаи истеъмоли об дар минтақа 60 км3 ташкил медод, пас ин 

нишондод айни ҳол зиёда аз 110 км3 ташкил менамояд ва мувофиқи пешгӯиҳо 

то соли 2030 нишондоди мазкур аз 15 то 20 фоизи дигар афзоиш хоҳад ёфт.2 

Ин ҳолат талаботи рӯзафзунро ба об дар минтақа доимӣ мегардонад. 

Зиёдшавии талабот ба об ва дар баробари он камшавии захираҳои об дар 

минтақа ҳолати мутақобиларо ба вуҷуд оварда, боиси пайдоиш ва ташаккули 

буҳрони об дар Осиёи Марказӣ мегардад. Барои пешгирии чунин ҳолат 

тарҳрезии барномаи мутақобила – барномаи танзими демографӣ ва 

идоракунии талабот ба об дар сатҳи миллӣ ва минтақавӣ зарур мегардад. 

Масъалаи дигари демографии алоқаманд бо зиёдшавии истифодаю 

истеъмоли об ва талабот ба об дар Осиёи Марказӣ раванди босуръати 

урбанизатсия мебошад. Урбанизатсия ё шаҳрнишиншавӣ омили дигари 

пайдоиш ва ташаккули мушкилоти вобаста ба об дар минтақ маҳсуб меёбад. 

Рушди босуръати шаҳрҳо ва зиёдшавии аҳолии шаҳрнишин дар пайи худ ҳам 

имкониятҳои зиёд ва ҳам мушкилоти муайянро доро мебошад. Шаҳрҳо ҳамеша 

                                                           
1 Ниг.: Данкова А. Демография чертит будущее региона Центральной Азии [Электроный ресурс]//  Источник: 

ia-centr.ru/experts/artem-dankov/demografiya-chertit-budushchee-regiona-tsentralnoy-azii/ (дата посящения 

25.01.2020).  
2 Ниг.: Аймагамбетова Г. Т. Демографическая ситуация в странах Центральной Азии на современном 

этапе[Электроный ресурс]//  Источник: articlekz.com/article/magazine/74/ (дата посящения 25.01.2020). 

дар худ имкониятҳои фарохи рушди иқтисодию тиҷоратиро дошта, боиси 

пешрафти ҷомеа мегарданд. Аммо, аз ҷиҳати дигар инфрасохтори шаҳр на 

ҳамеша имконияти қонеъ гардонидани талаботи рӯзафзуни аҳолии маскун ва 

корхонаю муассисаҳои онро дорад. Ин ҳолат боиси косташавии сатҳи зиндагӣ 

ва пайдоиши мушкилоти муҳити зисту экологӣ, камбудӣ ва сатҳи пасти 

хизматрасониҳои коммуналӣ, зиёд гардидани бемориҳои сироятӣ ва дигар 

мушкилоти иҷтимоӣ мегардад. 

Урбанизатсия барои Осиёи Марказӣ, ки аз ҷиҳати иқтисодӣ ва демографӣ 

як минтақаи босуръат рушдёбанда аст, низ ба як чолишҳои ҷиддӣ табдил 

меёбад. 

Имрӯз аз шумораи умумии зиёда аз 74 миллион аҳолии Осиёи Марказӣ 48 

фоизи онҳо дар шаҳрҳо зиндагӣ мекунанд. Тибқи пешгӯиҳои СММ, то соли 

2050 шумораи аҳолии минтақа 1,3 баробар афзоиш ёфта, ба 82 миллион нафар 

мерасад, ки аз он 55,2 фоиз дар шаҳрҳо зиндагӣ хоҳанд кард. Аммо афзоиши 

аҳолии шаҳрҳо дар натиҷаи ислоҳоти сохторӣ ва дигар омилҳои маъмурӣ, 

иҷтимоӣ ва иқтисодӣ метавонад бештар бошад.1 Тавре маълум мегардад, 

новобаста аз минтақаи аграрӣ маҳсуб ёфтани Осиёи Марказӣ қариб нисфи 

аҳолии он дар шаҳрҳо зиндагӣ мекунанд ва ин ҳолат низ яке аз сабабҳои асосии 

зиёд гардидани талабот ба об, махсусан оби тозаи нӯшокӣ ва маишӣ мегардад.  

Аҳолии шаҳр нисбат ба аҳолии деҳот обро ба маротиб зиёд истифода 

менамояд. Тафовути дигар дар он ифода меёбад, ки барои таъминоти аҳолии 

деҳот бо об инфрасохтори пуриқтидор ва махсус лозим нест ва 

хизматрасониҳои соҳаи об хеле кам тақозо мегардад. Аммо, барои аҳолии 

шаҳрҳо дар муқоиса бо аҳолии деҳот агар аз як ҷиҳат миқдори зиёд об лозим 

бошад, аз ҷиҳати дигар хизматрасонии сатҳи баланд ва босифати 

обтаъминкунӣ лозим аст, ки хароҷоти калонро тақозо менамояд.  

Барои кишварҳои Осиёи Марказӣ бо назардошти афзоиши босуръати 

демографӣ ва соҳаи саноат, рушд додани шаҳрҳо низ ногузир арзёбӣ мегардад. 

                                                           
1 Ниг.: Аналитический доклад ЦЭИ, ЭСКАТО и ПРООН: Урбанизация в Центральной Азии: вызовы, 

проблемы и перспективы [Текст]. - Ташкент, 2020. – С.12 

Деҳоти минтақа имконияти қонеъ гардонидани талаботи рӯзафзуни аҳолиро 

надошта, таваҷҷуҳ ба шаҳр зиёд аст.  

Дар навбати худ рушди шаҳрҳо боиси рушди соҳаи саноат мегарданд, ки 

ин соҳа низ дар истифодаи захираҳои об яке аз ҷойҳои аввалро ишғол 

менамояд. Ҳамаи самтҳои соҳаи саноат, аз саноати хӯрокворию сабук то 

саноати мошинсозию кимиёвӣ бе истифодаи ҳаҷми бузурги об фаъолият карда 

наметавонанд. 

Яке аз ҳадафҳои асосии кишварҳои Осиёи Марказӣ низ гузариш аз сохти 

агарӣ ба саноатӣ – аграрӣ маҳсуб меёбад ва давлатҳои минтақа ин соҳаро ба 

маротиб рушд дода истодаанд. Минтақа аз лиҳози захираҳои маҳсулоти 

саноатӣ бой буда, тибқи маълумоти тасдиқшуда, ҳаҷми умумии захираҳои 

нафт дар кишварҳои Осиёи Марказӣ ба 15-31 миллиард баррел ва ҳаҷми 

умумии захираҳои гази табиӣ ба 230-360 триллион метри мукааб мерасад, ки 

7,2 фоизи захираҳои нефти ва 7 фоизи захираҳои гази ҷаҳонро ташкил 

медиҳад. Минтақа аз ҷиҳати истихроҷи ангишт дар ҷаҳон дар ҷои 10-ум ва аз 

ҷиҳати тавлиди неруи барқ ҷойи 19-умро ишғол мекунад. Он дорои захираҳои 

зиёди металлҳои сиёҳ, ранга ва нодир буда, аз рӯйи ҳаҷми умумии истихроҷи 

тилло (Ӯзбекистон – 90 тонна, Қирғизистон – 24, Қазоқистон – 18,9) ҷои 9-

умро ишғол мекунад. Ҳамзамон, кишварҳои минтақа дорои саноати 

пуриктидори маъдан, сузишворию энергетики, металлургия ва химия 

мебошанд.1 

Миёни кишварҳои минтақа аз ҷиҳати истеҳсоли нефт Қазоқистон ҷои 

якум (80 миллион тонна), Туркманистон ҷойи дуюм (6 миллион тонна) ва 

Ӯзбекистон ҷойи сеюмро (5 миллион тонна) касб намудаанд. Туркманистон аз 

конҳои гази табиӣ бой аст, ки аз рӯйи захираҳо дар миёни ИДМ пас аз Русия 

дар ҷои дуюм меистад. Саноати энергетика низ дар минтақа рушд намудааст. 

                                                           
1 Ниг.: Корпоративный блог исследовательской компании BRIF Research Group. Экономика Центральной 

Азии[Электроный ресурс]//  Источник: www.brif.kz/blog/?p=3338 (дата посящения 25.01.2020).  

Дар НБҲ Қазоқистон то 90 миллиард киловатт-соат ва Ӯзбекистон 52—54 

миллиард киловатт-соат неруи барқ истеҳсол мекунанд.1 

Саноати металлургия дар кишварҳои минтақа нобаробар рушд намудааст. 

Қазоқистон солона то 2,0 миллион тонна ва Ӯзбекистон то 0,6 миллион тонна 

пулод истехсол мекунанд. Аз рӯйи истеҳсолу истихроҷи маҳсулоти гуногуни 

полиметаллии сурб, рӯҳ, мис, хром Қазоқистон ва аз рӯйи истеҳсолу истихроҷи 

сурб, рӯҳ, мис, тилло, нуқра ва дигарҳо Ӯзбекистан мавқеъи асосиро касб 

намудаанд. Саноати химия ба истиснои Қирғизистон дар ҳами кишварҳои 

дигари минтақа дар сатҳи муайян тараққӣ кардааст. Саноати мошинсозӣ низ 

дар минтақа рӯ ба тараққӣ буда, Қазоқистон ва Ӯзбекистон мошинҳои 

сабукрав, боркаш ва автобусҳо истеҳсол менамоянд. Саноати сабук ва 

хӯрокворӣ бошад дар ҳамаи кишварҳои минтақа рушд кардааст.2 

Нишондодҳои мазкур инъикосгари истифодаи захираи азими оби минтақа 

дар соҳаи саноат мебошад. Тибқи маълумоти мавҷуда, соҳаи саноат баъд аз 

соҳаи кишоварзӣ дар истифодаи об дар ҷойи дуюм меистад. Ҳамин тавр, об 

ҳамчун реагенти химиявӣ дар истеҳсоли оксиген, гидроген, силтҳо, кислотаи 

нитрат, спирт ва бисёр дигар моддаҳои кимиёвии муҳим иштирок мекунад. Ва 

ё барои истеҳсоли як тонна собун 2 тонна об, як тонна қанд — 9 тонна об, як 

тонна маҳсулоти пахтагӣ — 200 тонна об, як тонна пулод — 250 тонна об, як 

тонна нӯриҳои азотӣ ё нахи синтетикӣ — 600 тонна об, як тонна ғалла — қариб 

1000 тонна об, як тонна коғаз — 1000 тонна об, як тона резинаи синтетикӣ — 

2500 тонна об зарур мебошад.3 

Истеҳсоли маҳсулоти сохтмонӣ низ сарфи зиёди обро талаб менамояд. 

Равандҳои технологӣ ба монанди ҳосил кардани энергия, хунуккунӣ, обкунӣ, 

омехтакунӣ, тозакунӣ ва дигар равандҳо низ истифодаи ҳаҷми зиёди обро 

тақозо менамоянд. Мушкилоти асосӣ дар он ифода меёбад, ки ҳам истеҳсоли 

                                                           
1 Ниг.: Корпоративный блог исследовательской компании BRIF Research Group. Экономика Центральной 

Азии[Электроный ресурс]//  Источник: www.brif.kz/blog/?p=3338 (дата посящения 25.01.2020). 
2 Дар ҳамон ҷо.  
3 Ниг.: Салохиддинов А. Т., Икрамов Р.К., Тимирова М. Н. «Управление водными ресурсами»[Текст]// А.Т. 

Салохиддинов, Р.К. Икрамов, М. Н. Тимирова.- Ташкент: ТИМИ, 2013. – С.21 - 25.  

маҳсулоти саноатии болозикр ва ҳам истеҳсоли нимноқилҳо, технологияи 

ядроӣ оби тозаи нӯшокиро истифода менамоянд. Илова бар ин, корхонаҳои 

азими саноатӣ, неругоҳҳои барқии гармидиҳӣ захираҳои бузурги обро 

истифода мебаранд, ки баробар ба ҷараёни солонаи дарёҳои калон аст.  

Яъне рақамҳои овардашуда нишонаи он мебошанд, ки соҳаи саноати 

минтақа низ яке аз истифодабарандагони асосии захираҳои об мебошад. Тавре 

маълум гардид, рушди соҳаи саноат низ бештар ба кишварҳои поёноб – 

Қазоқистону Ӯзбекистон ва Туркманистон рост меояд ва дар ин самт низ 

истифодабарандаи асосии захираҳои оби минтақа маҳз ҳамин кишварҳо 

мебошанд. Айни замон кишварҳои минтақа дар марҳилаи рушди саноатии худ 

қарор доранд ва истифодаи об дар ин соҳа тамоюли афзоиши доимӣ дорад. 

Илова бар ин, доштани захираҳои бузурги табиии соҳаи саноат ногузир 

истифода ва коркарду истеҳсоли онҳоро ба миён меорад ва кишварҳои минтақа 

захираҳои табиии доштаи худро ҳатман ба манфиатҳои иқтисодию иҷтимоии 

худ истифода менамоянд. Яъне, дурнамои истифодаи захираҳои об дар соҳаи 

саноати кишварҳои минтақа, новобаста аз камшавии захираҳои об тамоюли 

афзоиш дорад.  

Ҳамзамон, афзоиши босуръати демографӣ низ зарурати таъмини рушди 

иқтисодиро ба миён оварда, рушди он бе соҳаи саноат ғайриимкон аст. 

Махсусан, барои таъмини аҳолӣ бо ҷойи кор, молу маҳсулоти зарурӣ, шароити 

мусоиди зист рушди ҳамаҷонибаи соҳаи саноат муҳим мебошад. Чун 

кишварҳои минтақа наметавонанд бе рушди соҳаи саноат зиндагии шоистаро 

барои шаҳрвандони худ таъмин карда бошанд, пас зарурати воқеъӣ бояд ба 

истифодаи оқилона ва сарфакоронаи об дар ин соҳа ва соҳаҳои дигар 

нигаронида шавад. Зарур аст, ки такрористифодабарии об дар соҳаи саноати 

минтақа ба таври дахлдор ба роҳ монда шавад.  

Дар маҷмуъ таҳлили мушкилоти вобаста ба об ва сабабу омилҳои асосии 

пайдоиш ва ташаккули онҳо дар Осиёи Марказӣ нишон медиҳад, ки онҳо 

хусусияти мутақобила, байнисоҳавӣ ва фарогир дошта, кӯшиши 

бартарафсозии онҳо дар як соҳа боиси пайдоиши мушкилот ва ё 

мураккабшавии он дар дигар соҳа мегардад.  

Чун минтақа ҳамеша дар ҳоли афзоиши демографӣ қарор дорад, зарурати 

рушди соҳаи кишоварзӣ ва зиёд намудани майдони киштро ба вуҷуд овардааст, 

ки дар навбати худ рушди соҳаи кишоварзӣ ва зиёд гардидани майдони кишт 

боиси зиёд гардидани истифодаи об мегарданд. Барои давлатҳои минтақа 

зарур аст, ки талаботи рӯзафзуни аҳолии худро бо маводи озуқа таъмин 

намоянд. Аз ин рӯ, тараққӣ додани соҳаи кишоварзӣ талаботи табиии ҷомеа 

маҳсуб ёфта, ногузир арзёбӣ мегардад. 

Илова бар ин, зиёдшавии босуръати аҳолӣ зарурати бунёди шаҳрҳо ва 

рушд додани онҳоро низ ба вуҷуд меорад. Ин ҳолат дар минтақа боиси 

густариш пайдо кардани раванди урбанизатсия ва ё шаҳрнишинӣ гардидааст, 

ки дар навбати худ талаботро ба истифодаи об зиёд намудааст. 

Ҳамзамон, рушди демографӣ зарурати фароҳам овардани ҷойҳои зиёди 

корӣ ва фарогирии аҳолиро бо шуғл ва кори доимӣ тақозо менамояд. Ин 

талаботро наметавон танҳо дар доираи соҳаи кишоварзӣ қонеъ сохт. Бо 

назардошти ин, зарурати рушд додани соҳаи саноат низ ба вуҷуд меояд ва ин 

соҳа низ истифодаи зиёди об, махсусан оби тозаро талаб менамояд.  

Дар баробари талаботи рӯзафзун ба захираҳои об дар минтақа то ҳанӯз 

ҳам дар соҳаи кишоварзӣ ва ҳам саноат роҳу усулҳо ва техникаю технологияи 

сермасрафи об истифода мегардад, ки талафоти зиёди об ба назар мерасад. 

Агар талафоти об аз як ҷиҳат зарар ба захираҳои об ва бесамар истифода 

шудани онҳо гардад, аз ҷониби дигар боиси шӯсташавии қабати ҳосилдеҳи хок 

ва фарсудашавии заминҳои кишоварзӣ мегардад. Ин ҳолат боиси ба вуҷуд 

омадани мушкилоти мураккаби муҳити зист гардидааст. Дар соҳаи саноат 

бошад истифодаи барзиёди об боиси зиёд гардидани обҳои партови саноатӣ, 

махсусан кимиёвӣ шудааст, ки мушкилоти бартарафнашавандаи экологиро ба 

вуҷуд овардааст. Ҳамзамон, дар соҳаи саноат то ҳанӯз такрористифодабарӣ ва 

коркарди партобҳои саноатӣ дар сатҳи зарурӣ ба роҳ монда нашудааст. Ҳолати 

мазкур гузариш ба технологияи каммасрафи обиро дар соҳаҳои болозикр 

тақозо менамояд. 

Аксулҳолат дар он ифода меёбад, ки дар баробари зиёдшавии мунтазами 

талабот ба об, захираҳои об дар минтақа босуръати баланд коҳиш ёфта 

истодаанд. Камшавии захираҳои об метавонад рушди устувори тамоми 

соҳаҳои ҳаёти ҷомеаро дар минтақа халалдор сохта, муносибатҳои 

байнидавлатию минтақавиро дар соҳаи об мураккаб созад. 

Ҷамъи рақамҳои овардашуда нишон доданд, ки қисми мутлақи аҳолии 

минтақа, аксари заминҳои кишоварзии обёришаванда, корхонаҳои азими 

саноатӣ, иқтисоди нисбатан рушдкарда, истифодабарии аз меъёр зиёди об, ки 

дар маҷмуъ омилҳои мушкилоти минтақвии об мебошанд ҳама хоси давлатҳои 

поёноб ҳастанд. Ҳамзамон, давлатҳои поёноб аз тамоми захираҳои табиӣ, 

махсусан нафту газ бой буда, иқтидори бузурги иқтисодӣ доранд. Аммо 

давлатҳои болооб ба ҷуз захираҳои об, ки онро ҳам давлатҳои поёноб бештар 

аз худашон истифода менамоянд, дигар ҳеҷ захираи кофӣ ё басандаи табиӣ 

барои рушди ҳамаҷониба ва устувории иқтисодии худ надоранд. Ягона захираи 

бойи табиии давлатҳои болооб, яъне Тоҷикистону Қирғизистон об аст ва он 

низ зери ҳадафи давлатҳои поёноб – Қазоқистону Туркманистон ва Ӯзбекистон 

қарор дорад.  

Бо инобати ҳамаи далелҳо ва рақамҳои болозикр зарур аст, ки ҳамоҳангии 

байнидавлатӣ ва минтақавӣ дар соҳаи об миёни кишварҳои Осиёи Марказӣ 

тақвият бахшида шавад ва меъёру нишондодҳои мазкур мавриди назар қарор 

гирад: 

Давлатҳои поёноб: 

1. Меъёри обистифодабариро дар кишварҳои худ аз истифодаю 

истеъмоли бевоситаи об то истифодаи он дар соҳаҳои кишоварзӣ ва саноат ба 

талаботи нишондодҳои ҷаҳонӣ мувофиқ сохта, сиёсати муосири обро таҳия ва 

роҳандозӣ созанд. 

2. Меъёрҳо ва принсипҳои консепсияи ИҲЗО дар кишварҳои худ 

амалан татбиқ созанд. 

3. Раванди афзоиши демографиро дар кишварҳои худ ба танзим 

дароранд. 

4. Ба захираҳои оби фаромарзӣ на ҳамчун сарвати миллӣ ва доимӣ, 

балки ҳамчун сарвати табиии воридотии аҳамияти иқтисодидошта ва 

коҳишёбанда муносибат намоянд. 

5. Ба маҷрои дарёҳои фаромарзӣ на ҳамчун соҳиби мутлақи он, балки 

ҳамчун кишвари транзитӣ муносибат намуда, аз истифодаи «ҳақи табиат» 

худдорӣ намоянд. 

6. Ҳамкории техникию молиявии худро бо кишварҳои болооб ҷиҳати 

ҳифзи захираҳои об ва бунёди инфрасохтори замонавии идоракунӣ, танзим ва 

истифодаи оқилонаи захираҳои об барои нафъи тамоми минтақа ба роҳ монда, 

бо назардошти талаботи замон онро ҳамаҷониба тақвият бахшанд ва дар 

раванди ҳамгироӣ дар соҳаи об иштироки фаъол дошта бошанд. 

7. Бештар ба идоракунии талабот ба об таваҷҷуҳ карда шавад, на ба 

мудирияти захираҳои об.  

Давлатҳои болооб: 

1. Ҷиҳати ҳифзи захираҳои об, ки барои тамоми минтақа аҳамияти 

ҳаётӣ доранд ҳамкории минтақавиро тақвият бахшанд. 

2. Бо инобати раванди босуръат обшавии пиряхҳо ва камшавии 

захираҳои об барои муътадил нигоҳ доштани ҳарорат дар минтақаҳои 

ҷойгиршавии пиряхҳо бунёди обанборҳои сатҳашон гуногунро дар ҳамкорӣ бо 

кишварҳои минтақа ба роҳ монанд. 

Кишварҳои минтақа: 

1. Бо назардошти талаботи рӯзафзун ба захираҳои об, коҳишёбии 

босуръати захираҳои об, ҷиҳати таъмини дурнамои ҳифзи захираҳои оби 

минтақа принсипи ҷубронпазирии захираҳои обро, ки дар замони советӣ роиҷ 

буд барқарор созанд.  

2. Кишварҳои минтақа аз ҷиҳати захираҳои табиӣ худкофӣ ҳастанд ва 

зарур аст, ки ҷиҳати банизомдарории ҳамкориҳои мутақобилаи додугирифти 

захираҳои табиӣ ва маҳсулоти онҳо миёни ҳам шарикиро тақвият бахшанд. 

3. Адолати обистифодабарӣ тавассути ҷомеаи шаҳрвандӣ дар сатҳҳои 

миллӣ, байнидавлатӣ ва минтақавӣ бо назардошти воқеъияти истифодаю 

истеъмоли нобаробари захираҳои об дар ҳар як кишвари минтақа, бештар 

тарғиб карда шавад.   

2.3. Мушкилоти гидроэкологии баҳри Арал ва таъсири онҳо дар 

муносибатҳои байнидавлатии кишварҳои Осиёи Марказӣ 

 

Дар шароити муосир яке аз мушкилоти мураккабтарини ҷомеаи ҷаҳонӣ 

масъалаҳои экологӣ, махсусан масъалаҳои экологии вобаста ба об мебошанд. 

Аз ҷумлаи чунин мушкилоти гидроэкологӣ, масъалаи баҳри Арала мебошад, 

ки паҳнои таъсири он натанҳо минтақаи Осиёи Марказӣ, балки тамоми 

ҷаҳонро фаро мегирад. Баҳри Арал дар ҳудуди Ӯзбекистон ва Қазоқистон 

ҷойгир буда, таърихи тӯлонӣ дорад. Тибқи маълумот он 25 ҳазор сол пеш ба 

вуҷуд омадааст. То асри XX сатҳи оби он бетағйир боқӣ мондааст ва бо 

доштани 68,9 ҳазор километри мураббаъ масоҳат, 1083 километри мукааб об, 

426 километр дарозӣ, 284 километр паҳноӣ ва 68 метр чуқурӣ то солҳои 1950 

он дар сатҳи ҷаҳон дар ҷойи чорум қарор дошт. Имрӯз бошад сатҳи оби он 30 

километри мураббаъ ва ҳаҷми об 270 километри мукаабро ташкил менамояд.1 

Мушкилоти баҳри Арал аз нимаи дуюми қарни XX оғоз гардида, дар як 

муддати кӯтоҳ ба ҳолати фавқулодда мерасад. Он аз мушкилоти экологӣ ва 

ҳифзи муҳити зист ба мушкилоти иқтисодию иҷтимоӣ ва сиёсию амниятӣ 

табдил ёфта, таҳдид ба ҳаёти осоиштаи ҷомеаи натанҳо минтақа, балки берун 

аз паҳнои он мебошад.  

Асоси пайдоиши мушкилоти баҳри Аралро олимону коршиносон дар 

истифодаи барзиёди об дар соҳаи кишоварзӣ ва ба инобат нагирифтани 

қонунҳои табиат, инчунин талабот ва принсипҳои консепсияҳои муосири 

идоракунии захираҳои об мебинанд.  

                                                           
1 См.: Экологические проблемы Аральского моря [Электроный ресурс]//  Источник: https://musorniy. 

ru/ekologicheskie-problemy-aralskogo-morya/ (дата обращения: 17.01.2022)  

Тавре маълум аст асоси оби баҳри Аралро дарёҳои фаромарзии Ому ва 

Сир ташкил менамоянд. Дарёҳои мазкур аз Тоҷикистону Қирғизистон 

сарчашма гирифта, тавассути ҳудуди Ӯзбекистону Туркманистон ва 

Қазоқистон ба ин баҳр мерехтанд.  

Аммо, дар пайи рушди соҳаи кишоварзӣ дар минтақаи Осиёи Марказӣ 

ҳаҷми оби маҷрои дарёҳои мазкур оҳиста оҳиста то баҳри Арал кам гардида, 

боиси коҳишёбии сатҳи оби он мегардад. Ҳолати мазкур аз солҳои 1960 оғоз 

шуда, боиси тадриҷан хӯшк гардидани баҳри Арал мегардад. 

Тавре қайд гардид, мушкилоти баҳри Арал дар солҳои 60-уми асри XX дар 

натиҷаи истифодаи ғайриоқилона ва аз меъёр зиёди дарёҳои бузурги фаромарзии 

минтақа – дарёҳои Сир ва Ому, ки асоси ин баҳрро ташкил менамоянд ба вуҷуд 

омадааст. Ба баҳри Арал дар гузашта ҳамасола тақрибан 56 километри мукааб1 об 

ҷорӣ мешуд. Рушди босуръати демографӣ, раванди шаҳрнишинӣ, аз худ кардан ва 

обёрии масоҳати бузурги заминҳои кишт, бунёд гардидани обанборҳои сершумор, 

иншоотҳои азими гидротехникию ирригатсионӣ ва ба инобат нагирифтани 

масъалаҳои экологӣ, ҳифзи муҳити зист ва ҳақи табиат, боло гузоштани 

манфиатҳои иқтисодӣ аз манфиатҳои табиат боиси ба вуҷуд омадани чунин вазъ 

мегардад. Хушкшавии баҳри Арал дар як лаҳзаи хеле кӯтоҳ ва дар натиҷаи 

фаъолияти ҳамагӣ як насл сурат гирифтааст.  

Тибқи маълумоти мавҷуда дар давоми 50 соли охир маҷрои умумии 

дарёҳои ба баҳри Арал ҷоришаванда ба ҳисоби миёна 12,7 километри мукааб 

ё қариб 4,5 баробар кам гардидааст. Масоҳати сатҳи оби баҳр 8 баробар, ҳаҷми 

массаи об бештар аз 13 маротиба, сатҳи об, ки то соли 1960 ба дараҷаи мутлақ 

53,4 метр мерасид, 29 метр кам шудааст, шӯрнокӣ бештар аз 13—25 баробар 

зиёд шуда, аз дараҷаи миёнаи минерализатсияи уқёнуси ҷаҳонӣ 7-11 баробар 

зиёд аст. Пештар ҳамасола ба баҳри Арал 59,4 км3 об ворид мегардид, имрӯз 

бошад маҷрои дарёҳои болозикр то баҳр намерасанд.2 

                                                           
1 Ниг.: Юсупов Х. Таджикистан: строительство Рогунской ГЭС не несет угрозы странам-соседям? // 

[Электроный ресурс] Фергана.Ру. 10.02.2020. (дата посящения 05.12.2021). 
2 Дар ҳамон ҷо. 

Коршиносон сабаби асосии хӯшкшавии баҳри Аралро аз меъёр зиёд 

истифода гардидани об дар соҳаи кишоварзии давлатҳои поёноб, махсусан дар 

Ӯзбекистон мебинанд. Ҷумҳурии Ӯзбекистон кишвари асосии 

истифодабарандаи захираҳои об дар минтақа маҳсуб ёфта, ҳаҷми зиёди оби 

дарёҳои фаромарзиро маҳз он истифода менамояд. Агар дар соли 1960 ҳаҷми 

умумии истифодаи об аз ҷониби Ӯзбекистон 30,78 километри мукааб, аз он 

ҷумла барои обёрӣ 27,9 километри мукаабро ташкил медод, имрӯз нишондоди 

мазкур беш аз ду баробар афзудааст. Ҳол он, ки новобаста аз доштани 

захираҳои азими об ин нишондод дар Тоҷикистон 9,8 ва 8,69 километри 

мукаабро ташкил медиҳад. Ин вазъ гувоҳи он аст, ки кишварҳои поёноби 

минтақа бо назардошти пешбинӣ нагардидани ҷуброни иқтисодӣ аз захираҳои 

оби фаромарзӣ ғайриоқилона истифода намуда, манфиатҳои обии кишварҳои 

дигари минтақаро сарфи назар сохтаанд. Нишондоди истеъмоли об низ ба сари 

як нафар дар як сол дар кишварҳои поёноб нисбат ба кишварҳои болооб баланд 

буда, он дар Ӯзбекистон 2596м3, дар Туркманистон 4044м3 ва дар Тоҷикистон 

ҳамагӣ 1843 м3 ташкил менамояд.1 Ин ҳолат гувоҳи он аст, ки дар кишварҳои 

поёноби минтақа натанҳо захираҳои об ғайриоқилона истифода гардида 

истодааст, инчунин талабот ба об низ танзим карда нашудааст. Ҳол он, ки 

танзими талабот ба об ҳам қисми таркибии консепсияи муосири идоракунии 

захираҳои об ва ҳам яке аз шартҳои асосии мутобиқшавӣ ба пайомадҳои 

манфии тағйирёбии иқлим ва гузариш ба рушди устувор мебошад.  

Барои ҳалли масъалаи мазкур ба роҳ мондани истифодаи категорияи 

«кишвари транзитиии дарёҳои фаромарзӣ» бар ивази «кишвари поёноб» ва 

корбурди мафҳуми «кишвари миёнаоб» ва татбиқи муваффақонаи принсип ва 

мафҳуми мазкур дар амалияи истифода ва идоракунии захираҳои об дар 

минтақа зарур мебошад. Чунки кишварҳои поёноби минтақа ба захираҳои оби 

фаромарзӣ ҳамчун сарвати миллӣ муносибат намуда, талаботи табиат, вазъи 

гидроэкологӣ ва кишварҳои дигари минтақаро ба инобат нагирифта, ҳолати 

                                                           
1 Ниг.: Юсупов Х. Таджикистан: строительство Рогунской ГЭС не несет угрозы странам-соседям?// 

[Электроный ресурс] Фергана.Ру. 10.02.2020. (дата посящения 05.12.2021).   

мазкур яке аз омилҳои марказии ба вуҷуд омадани мушкилоти гидроэкологии 

баҳри Арал гардидааст. Зарур аст, ки кишварҳои миёнаоб бояд ҳамчун 

кишвари транзитии дарёҳои фаромарзӣ ба захираҳои об муносибат намуда, 

берун аз меъёри муқарраршуда ба захираҳои об дастдарозӣ накунанд ва 

манфиатҳои обии дигар ҷонибҳои обистифодабарандаро дар ҳавзаи дарёҳои 

фаромарзӣ сарфи назар накунанд.  

Мушкилоти дигар истифодаи ғайриоқилонаи захираҳои об дар соҳаи 

кишоварзии кишварҳои минтақа буда, он дар муқоиса ба давлатҳои дигар ба 

маротиб зиёд мебошад. Барои мисол дар Исроил дар як гектар замини 

обёришаванда 5690м3 об сарф гардида, то 50 сентнер пахта рӯйонида мешавад. 

Аммо, дар Осиёи Марказӣ дар як гектар замини обёришаванда 12887м3 об 

сарф гардида, ҳамагӣ 20 сентнер пахта рӯйонида мешавад. Аз ин бар меояд, ки 

барои ба даст овардани 50 сентнер пахта дар Осиёи Марказӣ нисбат ба Исроил 

панҷ маротиба зиёд об сарф карда мешавад.1 

Тибқи маълумоти расмии Комиссияи иқтисодии Созмони Милали 

Муттаҳид барои Аврупо ва қайди Комиссияи байналмиллалии сарбандҳои 

калон дар ҳавзаи баҳри Арал, танҳо дар қаламрави Ӯзбекистон 54 обанборҳои 

бузург сохта шудааст, ки ҳаҷми умумии захираи оби онҳо 80км3 ташкил 

менамояд.  

Яке аз инфрасохтори обрасонии бузурги минтақа канали Қаршӣ воқеъ дар 

Ҷумҳурии Ӯзбекистон мебошад, ки паҳноии он 32 метр ва чуқурияш 16 метр 

буда, тавассути он 402 ҳазор гектар замини, аз ҷумла 392 ҳазор гектар дар 

Ӯзбекистон ва 10 ҳазор гектар замин дар Туркманистон аз дарёи Ому обёрӣ 

гардидаанд. Канали магистралии Қаршӣ бо каскади пойгоҳҳои насосӣ дар ҳар 

сония 240 метри мукааб обро ба баландии 132 метр бароварда, вилояти 

Қашқадарёро бо об таъмин менамояд. Танҳо дар вилояти Намангони 

Ӯзбекистон дар баробари обанборҳои мавҷудаи Косансой (ғунҷоишаш 150 

миллион метри мукааб), Чодак ва Варзик, обанборҳои Кенгулисой, Жийдалий 

                                                           
1 Ниг.: Юсупов Х. Таджикистан: строительство Рогунской ГЭС не несет угрозы странам-соседям? // 

Фергана.Ру. 10.02.2020. (дата посящения 05.12.2021).  

бунёд гардида, аз маҷрои дарёҳои Норин ва Сир бо об пур карда шудаанд. Ин 

обанборҳо дар минтақае бунёд гардидаанд, ки дар он ҷо норасоии шадиди 

захираҳои оби дарёҳои фаромарзӣ мавҷуд аст. Бунёди чунин обанборҳо ва пур 

намудани онҳо аз ҳисоби маҷрои дарёҳои фаромарзӣ боиси бе об мондани 

кишварҳои дигар мегардад. Масалан, соли 2008 дар натиҷаи аз ҷониби 

Ӯзбекистон ба андозаи аз ҳад зиёд гирифтани об аз дарёҳои фаромарзӣ 

заминҳои кишт дар Қазоқистони ҷанубӣ беоб монданд. Дар натиҷаи боз 

доштани маҷрои об дар вилояти Фарғонаи Ӯзбекситон Ҷумҳурии Қазоқистон 

дар ҳолати буҳрони обӣ қарор гирифт. 

Обанборҳои бузурги Ҷумҳурии Ӯзбекистон, ки дар маҷрои ҳавзаи 

дарёҳои фаромарзии баҳри Арал бунёд гардидаанд1 

р/т Обанбор Ҳаҷми умумии об  

1 Ақтеппа 120 млн м3 

2 Ақдарё 112,5 млн м3 

3 Андиҷон 1900 млн м3 

4 Оҳангарон 198 млн м3 

5 Ҳисорак 170 млн м3 

6 Ҷизах 100 млн м3 

7 Зомин 51 млн м3 

8 Қамаш 25 млн м3 

9 Катақурған 900 млн м3 

10 Қараултеппа 53 млн м3 

11 Каркидон 218,4 млн м3 

12 Касансой 165 млн м3 

13 Қуюмазор 310 млн м3 

14 Бочкамар 260 млн м3 

15 Талимарҷон 1525 млн м3 

16 Тӯдакӯл 1200 млн м3 

17 Тупаланг 500 млн м3 

18 Туямун 7800 млн м3 

19 Туябугуз (баҳри Тошканд) 250 млн м3 

20 Учқизил 160 млн м3 

21 Чарвак 2006 млн м3 

22 Чартак 30 млн м3 

23 Чимқурған 500 млн м3 

24 Шӯркул 170 млн м3 

25 Сурхони Ҷанубӣ 800 млн м3 

                                                           
1 Ниг.: Сарчашма: http://www.cawater-info.net/bk/1-1-1-1-3-uz.htm (санаи воридшавӣ: 05.06.2021). 

http://www.cawater-info.net/bk/1-1-1-1-3-uz.htm

Танҳо дар солҳои соҳибихтиёрӣ дар ҳудуди Ӯзбекистон зиёда аз 30 

обанборҳои хурду миёна бунёд гардида, бо ин васила тамоми дарёҳои миллӣ 

ва фаромарзиро ба таври комил идора ва танзим намуда, мушкили баҳри 

Аралро боз ҳам шадидтар кардааст.1 

Туркманистон низ аз дарёҳои фаромарзӣ ҳаҷми зиёди обро истифода 

менамояд. Танҳо аз ҳисоби дарёи Ому Туркманистон 22км3 об мегирад. Дар 

баробари Ҷумҳурии Ӯзбекистон Туркманистон низ барои идоракунии дарёҳои 

фаромарзӣ ва истифодаи ҳарчи бештари оби онҳо обанборҳои худро бунёд 

намудааст.  

Ҳаҷми мавҷудаи об дар Туркманистон наметавонад мушкилоти 

нарасидани обро комилан дар ин кишвар ҳал кунад ва таъмини кофии обро ба 

тамоми соҳаҳои иқтисодиёти он кафолат диҳад. Барои рафъи касри мавҷудаи 

об Туркманистон кӯли Асри тиллоиро бо ғунҷоиши 132 км3 об бунёд 

намудааст, ки дарозии умумии шабакаҳои обёрии кӯли мазкур беш аз 2650 

километр мебошад.  

Дар ин обанбор тамоми маҷрои обҳои коллекторӣ ва дренажиро бо 

назардошти ҷараёни аз ҳудуди Ҷумҳурии Ӯзбекистон ба воситаи 

коллекторҳои байнидавлатии Дарёлик ва Кулӣ — тақрибан 10 км3 дар як сол 

ҷамъоварӣ мекунад. Дар минтақаи фаъолияти системаи коллекторҳои кӯли 

Асри тиллоӣ то 1,3 миллион гектар чарогоҳ обёрӣ карда шудааст, ки дар он 

азхуд намудани заминҳои дорои текстураи сабук ва обёрии онҳо бо обҳои 

дренажии камминералӣ ба роҳ монда шудааст. Ҷониби Туркманистон иқрор 

меварзад, ки ба далели обҳои корез, ки аз қаламрави Ӯзбекистон ба қаламрави 

ин кишвар ҷорӣ мешавад, маҷбур шуд кӯли Асри тиллоиро бунёд кунад ва 

барои пур кардани кӯл аз дарёи Ому об намегирад. 

Обанборҳои бузурги Туркманистон, ки дар маҷрои ҳавзаи дарёҳои 

фаромарзии баҳри Арал бунёд гардидаанд2 

р/т Обанбор  Ҳаҷми умумии об 

1 Зеид  2200 млн м3 

2 Копетдаг 550 млн м3 
                                                           
1 Ниг.: Садбаев Б. Водохранилища Узбекистана — убийцы Аральского моря[Электроный ресурс]// Источник: 

http://www.newscentralasia.net/2011/07/14 (дата посящения 02.02.2022) 
2 Ниг.: Сарчашма: http://www.cawater-info.net/bk/1-1-1-1-3-tm.htm (санаи воридшавӣ: 05.06.2021). 
 

http://www.newscentralasia.net/2011/07/14
http://www.cawater-info.net/bk/1-1-1-1-3-tm.htm

3 Ҳаузхон 875 млн м3 

4 Асри тиллоӣ  132 км3 

Ҷумҳури Қазоқистон низ дорои обанборҳо дар ҳавзаи баҳри Арал 

мебошад. Дар ҳавзаи баҳри Арал дар ҳудуди Ҷумҳурии Қазоқистон ду обанбор 

бунёд гардидааст, ки онҳо дар маҷрои дарёи Сир ҷойгир мебошанд.  

Обанборҳои бузурги Ҷумҳурии Қазоқистон, ки дар маҷрои ҳавзаи 

дарёҳои фаромарзии баҳри Арал бунёд гардидаанд1 

Р/т Обанбор Ҳаҷми умумии об 

1 Шардарин 5,7 км3 

2 Коксарой 3 км3 

 

Ҷумҳурии Қазоқистон асосан талаботи худро бо об аз ҳисоби дарёҳои 

фаромарзии Иртиш ва Илӣ қонеъ месозад, ки аз Ҷумҳурии мардумии Чин ва 

дигар кишварҳо сарчашма мегиранд.  

Ҷумҳуриҳои Тоҷикистон ва Қирғизистон низ ҳамчун кишварҳои болооб 

дорои як қатор обанборҳои худ мебошанд. Тафовути асосии обанборҳои 

Тоҷикистону Қирғизистон аз кишварҳои дигари минтақа дар он зоҳир 

мегардад, ки онҳо бо мақсадҳои гидроэнергетикӣ бунёд гардидаанд ва дар 

пайдоиши мушкилоти гидроэкологии баҳри Арал таъсиргузор нестанд. Тавре 

маълум аст дар соҳаи гидроэнергетика миқдор ва сифати об тағйир намеёбад 

ва об дар ҳаҷм ва сифати пештарааш бе талаф ба маҷрои худ ҷорӣ мегардад.  

Обанборҳои Ҷумҳурии Тоҷикистон2 

р/т Обанбор  Ҳаҷми умумии об 

1 Баҳри Тоҷик 4160 млн м3 

2 Норак 10500 млн м3 

3 Бойғозӣ 124,6 млн м3 

4 Сангтуда 1  258 млн м3 

5 Сангтуда 2 66,5 млн м3 

6 Роғун 13,3 км3 

Ҷумҳурии Тоҷикистон дар асл дорои обанборҳои хоса нест. Ҳамаи 

обанборҳои болозикр – обанборҳои неругоҳҳои барқи обӣ мебошанд. 

Обанборҳои Тоҷикистон пурра бо мақсадҳои гидроэнергетикӣ бунёд гардида, 

                                                           
1 Ниг. Сарчашма: http://www.cawater-info.net/bk/1-1-1-1-3-kz.htm (санаи воридшавӣ: 05.06.2021) 
2 Дар ҳамон ҷо.  
 

http://www.cawater-info.net/bk/1-1-1-1-3-kz.htm

бо сабаби кишвари кӯҳсор будани он ва надоштани майдони зиёди замини 

аҳамияти кишоварзидошта наметавонад захираҳои обро бо ҳадафҳои аграрӣ 

истифода намояд. Ҳамчунин, бо назардошти он, ки тарҳи обанборҳои 

Ҷумҳурии Тоҷикистон ҳанӯз дар замони советӣ таҳия гардидаанд, ҳадафи 

асосии онҳо обёрии заминҳои кишти ҷумҳуриҳои Ӯзбекистон, Қазоқистон ва 

Туркманистон дар фаслҳои баҳору тобистон мебошад. Имрӯз низ обанборҳои 

мазкур барои обёрии соҳаи кишоварзии кишварҳои Ӯзбекистон, Қазоқистон 

ва Туркманистон равона гардидаанд ва ҷониби Тоҷикистон дар асоси 

принсипҳои ҳусни ҳамҷаворӣ кишварҳои поёнобро ба воситаи обанборҳои худ 

дар фаслҳои баҳору тобистон бо об таъмин намуда истодааст.  

Обанборҳои Ҷумҳурии Қирғизистон1 

р/т Обанбор  Ҳаҷми умумии об 

1 Токтогул 195000 млн м3 

2 Киров 550 млн м3 

3 Орта - Токой 470 млн м3 

4 Курпасай 270 млн м3 

5 Папан 260 млн м3 

6 Турткӯл 90 млн м3 

7 Уч - Қорғон 52,5 млн м3 

8 Наиман 40 млн м3 

9 Ала - Арчин 39 млн м3 

10 Базар - Қорған 30 млн м3 

11 Соқулуқ 11,5 млн м3 

 

Обанборҳои Ҷумҳурии Қирғизистон низ асосан иншоотҳои 

гидроэнергетикӣ буда, онҳо асосан дар замони советӣ бунёд гардидаанд ва 

ҳадаф аз бунёди онҳо истеҳсоли қувваи барқ ва дар фаслҳои баҳору тобистон 

таъмин намудани соҳаи кишоварзии кишварҳои поёноби минтақа – 

Ӯзбекистону Қазоқистон ва Туркманистон бо об мебошад. Ҷумҳурии 

Қирғизистон низ мисли Тоҷикистон заминҳои зиёди кишоварзӣ надорад ва 

                                                           
1 Ниг.: Сарчашма: https://www.advantour.com/rus/kyrgyzstan/nature/reservoirs.htm (санаи воридшавӣ: 

05.06.2021). 
 

https://www.advantour.com/rus/kyrgyzstan/nature/reservoirs.htm

наметавонад миқдори зиёди обро бо ҳадафҳои обёрии соҳаи аграрӣ истифода 

намояд. 

Имрӯз низ дар асоси шартномаҳои дуҷониба Ҷумҳурии Қирғизистон 

ҷумҳуриҳои Қазоқистон ва Ӯзбекистонро тавассути обанборҳои худ дар 

фаслҳои барои онҳо зарурӣ бо об таъмин намуда истодааст. 

Масъалаи дигар он аст, ки обанборҳои Тоҷикистону Қирғизистон дар 

дарёҳое бунёд гардидаанд, ки онҳо дар асл фаромарзӣ маҳсуб намеёбанд. 

Аммо, ҷумҳуриҳои Ӯзбекистон ва Туркманистону Қазоқистон обанборҳои 

худро пурра дар дарёҳои фаромарзӣ бунёд намудаанд.   

Таҳлили инфрасохтори соҳаи об дар кишварҳои минтақа нишон медиҳад, 

ки дар замони советӣ барои танзим ва идоракунии захираҳои оби минтақа ва 

истифодаи он дар фаслҳои барои кишварҳои минтақа зарурӣ обанборҳо асосан 

дар кишварҳои болооб бунёд гардида, онҳо ҳам аҳамияти гидроэнергетикӣ ва 

ҳам ирригатсионӣ доштанд. Яъне, обанборҳои дар ин давра бунёдгардида дар 

фаслҳои барои кишварҳои болооб зарурӣ қувваи барқ истеҳсол мекарданд ва 

дар мавсими агарӣ – фаслҳои баҳору тобистон кишварҳои поёнобро бо оби 

кишоварзӣ таъмин месохтанд. Обанборҳои дар кишварҳои болооб 

бунёдгардида танҳо ба манфиатҳои миллии ин кишварҳо сохта нашудаанд, 

балки аҳамияти минтақавӣ дошта, фаъолияти онҳо ба нафъи ҳамаи давлатҳои 

Осиёи Марказӣ нигаронида шудааст. Аз ин бар меояд, ки кишварҳои поёноби 

минтақа дар баробари истифодаи обанборҳои кишварҳои болоб, инчунин 

барои пурра идора намудани маҷрои дарёҳои фаромарзии минтақа дар ҳудуди 

худ низ шумораи зиёди обанборҳоро сохтаанд. 

Таҳлили шумораи обанборҳо ва ҳаҷми обғундории онҳо нишон медиҳад, 

ки кишварҳои миёнаоб ва поёноб бо бунёди миқдори аз ҳад зиёди обанборҳо 

натанҳо мувозинати гидрологиро дар минтақа вайрон намуда, боиси 

пайдоиши мушкилоти азими гидроэкологии минтақавӣ гардидаанд, инчунин 

принсипҳо ва консепсияҳои байналмилалиро дар самти пешбурди сиёсат ва 

дипломатияи об ба инобат нагирифтаанд.  

Бунёди чунин шумораи аз ҳад зиёди инфрасохтори обёрӣ ва обғундорӣ, 

махсусан обанборҳои бузург боиси пурра манъ гардидани маҷрои оби дарёҳои 

фаромарзии ба баҳри Арал ҷоришаванда гардида, ҳолати мазкур боиси 

тадриҷан хӯш шудани он шудааст.  

Таҳлил нишон дод, ки баҳри Арал дар ҳолате хӯшк гардидааст, ки бар 

ивази он давлатҳои миёнаоб ва поёноби минтақа дар ҳудудҳои худ даҳҳо 

обанборҳои дигари ҳаҷман бо баҳри Арал муқоисашаванда бунёд намудаанд.  

Муайян карда шудааст, ки дар маҷмуъ Ӯзбекистан 3,8 баробар ва 

Қазоқистон 1,8 баробар зиёд нисбат ба обҳои дар ҳудуди худ ташаккулёбанда 

аз ҳавзаи баҳри Арал об мегиранд.1 

Дар айни замон ҳаҷми оби кӯли Сариқамиши Ӯзбекистон 100 километри 

мукаабро ташкил менамояд, ки нисбат ба ҳаҷми оби Токтогули Қирғизистон 

80,5 километри мукааб зиёд мебошад. Он бо масоҳати сатҳи обаш 3670 км2 аз 

Арали Хурд зиёд буда, метавонад қисми ӯзбекистонии ин баҳрро пурра бо об 

пур созад ва онро комилан барқарор намояд. Тибқи маълумот кӯли Сариқамиш 

ва баҳри Арал дар давоми асрҳо вуҷуд доштаанд ва ба ҳам ҳеҷ таъсире 

нагузоштаанд. Соли 1954 дар Туркманистон сохтмони канали худшори 

Қароқум оғоз гардида, марҳилаи якуми он, ки аз дарёи Омӯ то Мурғобро бо 

дарозии 400 километр дар бар мегирад соли 1959 ба истифода дода мешавад. 

Баъди ба истифода додани ин канал аллакай соли 1960 ба маротиб паст шудани 

сатҳи оби баҳри Арал ба қайд гирифта мешавад.2 

Таҳлили раванди истифода, идоракунӣ ва истеъмоли захираҳои об, 

алалхусус мудирияти дарёҳои фаромарзӣ комилан сабабу омилҳои ба вуҷуд 

омадани мушкилоти гидроэкологии баҳри Аралро ба мо нишон дода, заминаи 

асосии чунин як мушкилоти минтақавии фароҷаҳонӣ риоя нагардидани 

консепсия ва принсипҳои байналмилалӣ, боло гузоштани манфиатҳои 

иқтисодӣ аз манфиатҳои иҷтимоӣ, ба инобат нагирифтани қонуниятҳо ва ҳақи 

                                                           
1 Ниг.: Садбаев Б. Водохранилища Узбекистана — убийцы Аральского моря [Электроный ресурс]// Источник: 

http://www.newscentralasia.net/2011/07/14 (дата посящения 02.02.2022). 
2 Ниг.: Носиров Н. К. Поэтапный переход на водосбережение в странах Центральной Азии.//Сб. докл. 

Семинара «Современное состояние водных ресурсов Таджикистана». - Душанбе, 2003.- С.104-106. 

http://www.newscentralasia.net/2011/07/14

табиат болои захираҳои об, муносибати дағалона ба захираҳои об аз ҷониби 

кишварҳои миёнаоб ва поёноби минтақа мебошад. Ҳамзамон, баҳри Арал дар 

натиҷаи обёрии ғайриоқилонаи соҳаи кишоварзӣ ва ба таври мунтазам таъмин 

накардани раванди модернизатсияи инфрасохтори обрасонӣ дар ин соҳа, 

инчунин истифода нагардидани роҳу василаҳои инноватсионӣ дар соҳаи 

обёрии кишоварзӣ мебошад.  

Бо дарназардошти ҳолати мазкур, ҳоло барои нигоҳдорӣ ва барқарор 

кардани мувозинати экологӣ дар минтақа набояд дар масъалаҳои тақсими об 

обёрии соҳаи кишоварзӣ бартарӣ дошта бошад. Бояд ба назар гирифт, ки дар 

ин роҳ дар натиҷаи истифодаи ғайриоқилона дар мамлакатҳои миёнаоб ва 

поёноб миқдори зиёди об талаф мешавад. Инак, ботлоқзорҳои Айдар-Арнасой, 

депрессияи Сариқамиш дар натиҷаи ба пастиҳо рехтани ҳаҷми зиёди об ба 

вуҷуд омадаанд. Ҳол он ки пеш аз ин ҷойҳо тамоман холӣ буданд. Ё мисоли 

дигар ҳангоме ки канали Қароқум аз биёбони Туркманистон гузашт, дар 

майдони тақрибан 225 километри мураббаъ селлюлоза ба вуҷуд омада, 

тақрибан 200 километри мукааб об дар регзорҳо талаф мешавад.1 

Буҳрони гидроэкологии баҳри Арал ба шароит ва сифати зиндагии беш аз 

50 миллион нафар сокинони минтақа таъсири манфӣ расонда, боиси коҳиши 

даромаднокии аҳолӣ, харобшавии арзишҳои фарҳангӣ, афзоиши муҳоҷират, 

сатҳи пасти давомнокии умр, сатҳи баланди суръати фавти кӯдакон, афзоиши 

бемориҳои бактериявӣ ва вирусӣ гардидааст.  

Барои ҳалли мушкилоти баҳри Арал ҳанӯз соли 1987 ҳукумати Иттифоқи 

Советӣ гурӯҳи корӣ таъсис дода, вазъи баамломада ва роҳҳои ҳалли онро 

меомӯзад. Аз натиҷаи пешниҳодоти гурӯҳи корӣ соли 1988 қарори махсуси 

ҳукумати Иттифоқи Советӣ «Дар бораи беҳтар гардонидани ҳолати экологии 

баҳри Арал» ба тасвиб мерасад. Тибқи қарори мазкур ҳаҷми истифодаи оби 

ҳавзаи баҳри Арал бояд 25 фоиз коҳиш дода мешуд. Аммо қарори мазкур рӯйи 

                                                           
1 Ниг.: Садбаев Б. Водохранилища Узбекистана — убийцы Аральского моря[Электроный ресурс]// Источник: 

http://www.newscentralasia.net/2011/07/14 (дата посящения 02.02.2022) 

қоғаз монда, амлӣ намегардад.1 Ҳисобҳо нишон медиҳанд, ки агар масоҳати 

майдони кишти пахта дар Осиёи Марказӣ 5 фоиз кам карда шавад, 7 км3 об 

сарфа карда мешавад. Ҳангоми обёрӣ ҳамасола дар Ӯзбекистон то 20 км3, дар 

Туркманистон то 6,5 км3 ва дар Тоҷикистон то 4 км3 об талаф мегардад. Дар 

маҷмуъ дар Осиёи Марказӣ ҳамасола ҳангоми обёрӣ то 40 км3 об талаф 

меёбад.2 Дар сурати то баҳри Арал ҷорӣ шудани ин миқдор об мушкилоти он 

ҳал мегардид. 

Баъди ба даст овардани истиқлолияти давлатӣ кишварҳои минтақа кӯшиш 

менамоянд, ки роҳу воситаҳо ҳалли мушкилоти баҳри Аралро пайдо намоянд. 

Бо мақсади рафъи оқибатҳои хушкшавии баҳри Арал, буҳрони гидроэкологӣ 

ва иҷтимоию иқтисодӣ дар ҳавзаи баҳри Арал ва беҳбуди вазъи минтақа 

сарони давлатҳои Осиёи Марказӣ 4 январи соли 1993 дар шаҳри Тошкент 

Хазинаи байналмилалии наҷоти баҳри Аралро (ХБНА) таъсис медиҳанд. 

Ҳадафи асосии бунёди ХБНА фароҳам овардани заминаҳои 

институтсионалии пешбурди сиёсати ягонаи минтақавии гидроэкологӣ, 

маблағгузории фаъолияти амалии муштарак ва барномаву лоиҳаҳои ояндадор 

оид ба наҷоти баҳри Арал, барқарорсозии гидроэкологии минтақаи баҳри Арал 

ва дар маҷмуъ ҳавзаи баҳри Арал бо назардошти манфиатҳои ҳамаи давлатҳои 

минтақа мебошад. Тибқи низомномаи он муассисони ХБНА Ҷумҳурии 

Қазоқистон, Ҷумҳурии Қирғизистон, Ҷумҳурии Тоҷикистон, Туркманистон ва 

Ҷумҳурии Ӯзбекистон мебошанд, ки онҳо дар пешбурди фаъолияти хазинаи 

мазкур баробарҳуқуқ мебошанд. Ҳамчунин, дар заминаи принсипи мазкур 

давлатҳо, ташкилотҳои байналмилалӣ ва дигар шахсони ҳуқуқӣ ва воқеӣ низ 

метавонанд аъзои ХБНА бошанд.3  

                                                           
1 Ниг.: Берг Л. С. Географо – исследователӣский очерк Арала[Текст].//Известия Туркестанского отдела 

Императорского русского географического общества. Т. У. - СПб, 1908. - С. 68.     
2 Ниг.: Газаловский Н. Ф. Аральский кризис: причины возникновения и пути выхода[Текст].// Н. Ф. 

Газаловский. – М.:Наука, 1990. – С. 36. .   
3 Ниг.: Низомномаи Хазинаи байналмилалии наҷоти баҳри Арал. Банди 1.2.[Электроный ресурс]// Сарчашма: 

http://www.cawater-info.net/library/rus/ec-ifas-2020.pdf (санаи воридшавӣ 02.02.2022) 

ХБНА ҳамчун ниҳоди минтақавӣ ва байналмилалии танзимкунандаи 

муносибатҳо вобаста ба беҳтар гардонидани вазъи гидроэкологии баҳри Арал 

ва ҳавзаи он аз сохторҳои таркибӣ ва самтҳои фаъолият иборат мебошад.  

Мақоми доимии иҷроияи ХБНА Кумитаи иҷроияи он мебошад, ки он 

шахси ҳуқуқӣ маҳсуб ёфта, мақоми ташкилоти байналмилалӣ дорад ва аз 

масуният ва имтиёзҳои дахлдор бархурдор аст.  

Фаъолияти Кумитаи иҷроия дар асоси нақшаи идоракунӣ, ки бо Қарори 

Сарони давлатҳои Осиёи Марказӣ аз 28 феврали соли 1997 дар шаҳри Алмаато 

тасдиқ шудааст ва Низомнома дар бораи Кумитаи иҷроияи ХБНА ташкил 

карда мешавад.1  

ХБНА аз зерсохторҳои зерин таркиб ёфтааст: 

- мақомоти роҳбарикунанда; 

- комиссияи тафтишотӣ; 

- Кумитаи иҷроия, ки тавассути он лоиҳаҳо ва агентиҳои минтақавӣ аз 

ҷониби давлатҳои муассисон, кишварҳои донор ва ташкилотҳои 

байналмилалӣ маблағгузорӣ мешаванд; 

- филиалҳо ва шуъбаҳои Кумитаи иҷроия дар давлатҳои Осиёи Марказӣ; 

- Комиссияи байнидавлатии ҳамоҳангсози идоракунии захираҳои об 

(КБҲИЗО), Котиботи он, Маркази иттилоотии илмӣ, Ассотсиатсияҳои обҳои 

ҳавзаи «дарёи Ому» ва «дарёи Сир»; 

- Комиссия оид ба рушди устувор, Котиботи он, Маркази иттилооти илмӣ. 

Ҷойгиршавии лоиҳаҳои минтақавӣ ва агентиҳои таъсисдодашуда, ки аз 

ҷониби давлатҳои муассисон, кишварҳои донор ва ташкилотҳои 

байналмилалӣ маблағгузорӣ карда мешаванд, тавассути Кумитаи иҷроия бо 

тартиби муқарраргардида аз ҷониби Президенти ХБНА дар мувофиқа бо 

сарони давлатҳои муассиси ХБНА муайян карда мешавад. 

ХБНА аз ҳисоби саҳми давлатҳои муассиси он ва иштирокчиён ташкил 

карда мешавад. Муассисони Хазина аз соли 1998 сар карда, пардохтҳои ҷорӣ 

                                                           
1 Ниг.: Низомномаи Хазинаи байналмилалии наҷоти баҳри Арал. Банди 1.2.[Электроный ресурс]// Сарчашма: 

http://www.cawater-info.net/library/rus/ec-ifas-2020.pdf (санаи воридшавӣ 02.02.2022) 

ба Хазинаро аз қисми даромади буҷети Ҷумҳурии Қазоқистон, Туркманистон, 

Ҷумҳурии Ӯзбекистон ба андозаи 0,3 фоиз ҷумҳуриҳои Тоҷикистону 

Қирғизистон 0,1 фоиз ба роҳ мондаанд. 

Сарчашмаи дигари даромади ХБНА аз ҳисоби саҳмҳои ихтиёрии 

корхонаҳо, ташкилотҳои ҷамъиятию миллии хориҷӣ ва байналмилалӣ, 

шахсони ҳуқуқӣ ва воқеӣ, маблағҳое, ки барои ҳалли барномаҳои алоҳидаи 

мақсаднок равона шудаанд ва даромадҳои дигар иборат мебошад. Маблағҳое, 

ки дар соли ҳисоботӣ истифода нашудаанд, ба соли навбатии молиявӣ 

гузаронида мешаванд ва гирифта намешаванд. Интиқоли маблағҳо ба 

мақсадҳое, ки дар низомномаи ХБНА пешбинӣ нашудаанд ва бо мушкилоти 

баҳри Арал алоқаманд нестанд, иҷозат дода намешавад. 

Тибқи низомномаи он ХБНА фаъолияти худро дар самтҳои 

маблағгузории барномаҳо ва лоиҳаҳои муштараки байнидавлатии экологӣ ва 

илмӣ-амалӣ, ки ба наҷоти баҳри Арал ва беҳтар намудани вазъи экологии 

минтақаҳои аз офати табиӣ зарардида, инчунин ҳалли мушкилоти умумии 

иҷтимоӣ ва экологии минтақа нигаронида шуда, маблағгузории тадқиқотҳои 

муштаркаи бунёдию амалӣ, таҳияи тарҳҳои илмию техникӣ ҷиҳати барқарор 

намудани мувозинати экологӣ, истифодаи оқилонаи захирақои табиӣ ва ҳифзи 

муҳити зист, ташкил ва таъмини фаъолияти системаи байнидавлатии 

мониторинги экологӣ, бонки маълумот ва дигар системаҳои ҳолати муҳити 

табиии ҳавзаи баҳри Арал, сафарбар намудани маблағҳо барои чорабиниҳои 

муштарак оид ба ҳифзи фазои ҳавоии ҳавза, об ва захираҳои замин, олами 

набототу ҳайвоноти минтақа, маблағгузории лоиҳаҳои муштараки илмию 

техникӣ ва коркардҳо оид ба идоракунии обҳои дохилии фаромарзӣ, иштирок 

дар татбиқи барномаҳо ва лоиҳаҳои байналмилалӣ оид ба наҷоти баҳри Арал 

ва беҳбуди экологии ҳавзаи баҳри Арал ба роҳ мондааст.  

Идоракунии ХБНА аз ҷониби давлатҳои муассис муштаракан ба роҳ 

монда шуда, онҳо Раёсати Хазинаро ташкил намуда, ба он ду нафар 

намояндагони худро, мутаносибан як нафар ба Раёсати Хазина ва Комиссияи 

тафтишотии Раёсати Хазина вакил мекунанд. 

Раёсатро Президенти Хазина роҳбарӣ мекунад, ки аз ҳисоби сарони 

давлатҳои муассис ба муҳлати муқаррарнамудаи Қарори Шурои сарони 

давлатҳои Осиёи Марказӣ интихоб карда мешавад. Президент ба фаъолияти 

Хазина роҳбарӣ намуда, фаъолияти иқтисодии берунӣ ва байналхалқии онро 

муайян мекунад.  

Президенти Хазина Кумитаи Иҷроияи Хазинаи Байналмилалиро таъсис 

медиҳад, Низомнома дар бораи Кумитаи Иҷроияро тасдиқ мекунад ва дар 

мувофиқа бо сарони давлатҳои Осиёи Марказӣ раиси Кумитаи иҷроияро таъин 

мекунад. 

Кумитаи иҷроия дар кишваре ҷойгир мегардад, ки роҳбари он президенти 

Хазина мебошад. Раёсати Хазина ҷаласаҳои худро на камтар аз ду маротиба 

дар як сол мегузаронад. Давлатҳои муассис метавонанд дар бораи 

гузаронидани ҷаласаҳои иловагии Раёсат пешниҳод намоянд. 

Дар маҷмуъ аз ҷиҳати институсионалӣ ва молиявӣ ХБНА яке аз ниҳодҳои 

дорои фаъолияти устувор ҳам дар сатҳи миллию минтақавӣ ва ҳам 

байналмилалӣ маҳсуб меёбад.   

Дар давраи фаъолияти он то ин ҷониб чор Барномаи ҳавзаи баҳри Арал 

татбиқ гардидааст. Барномаи якуми он соли 1994 тасдиқ гардида, татбиқи он 

аз ду марҳила иборат буд. Марҳилаи аввал аз 3 то 5 сол бо фарогирии зиёда аз 

30 миллион доллари ИМА ва марҳилаи дуюми он аз 10 то 15 сол бо фарогирии 

500 -750 милллион доллари ИМА аз ҳисоби буҷети кишварҳои муассис ва 

инчунин ҷалби 47,7 миллион доллари ИМА аз созмонҳои байналмилалии 

молиявӣ татбиқ гардидааст.1  

Ҳадафҳои асосии барномаи мазкурро ба эътидол овардани вазъияти 

экологии ҳавзаи баҳри Арал, барқарор намудани минтақаи офатзадаи атрофи 

баҳри Арал, такмил додани идоракунии захираҳои обу замин дар ҳавза, 

таҳкими иқтидори ташкилотҳои минтақавӣ барои банақшагирӣ ва татбиқи 

барнома ташкил медод. 

                                                           
1 Ниг.: Барномаи ҳавзаи баҳри Арал 1(БҲБА -1). [Манбаи электронӣ]Сарчашма: https://ecifas-tj.org/pbam-1// 

(санаи воридшавӣ: 11.01.2022). 

Аммо тавре ҳолати баҳри Арал имрӯз маълум менамояд ҳадафҳои дар 

доираи барномаи якум пешбинигардида новобаста аз маблағи калони 

сарфгардида, амалӣ нашудаанд. Ҳолати мазкур рамзӣ будани фаъолияти 

ХБНА нишон медиҳад.  

Барномаи дуюми ҳавзаи баҳри Арал таҳти унвони «Барномаи 

чорабиниҳои мушаххас оид ба беҳтар намудани вазъи экологӣ ва иҷтимоию 

иқтисодии ҳавзаи баҳри Арал барои солҳои 2003-2010» 28 августи соли 2003 

қабул карда мешавад. Барнома аз 14 самти афзалиятнок ва 57 пешниҳоди 

лоиҳавӣ иборат буд, ки дар чаҳор самт татбиқ мегардид: идоракунии об, 

иҷтимоию иқтисодӣ, мониторинги экологӣ ва муҳити зист. Татбиқи он дар 

сатҳҳои миллӣ ва минтақавӣ сурат гирифтааст.  

Дар баёнияи натиҷаҳои он дар сомонаи расмии ХБНА дарҷ гардидааст, ки 

дар доираи барномаи мазкур лоиҳаҳои зиёде амалӣ карда шудаанд, ки ба 

беҳбуди вазъи иҷтимоии аҳолии минтақа, ҳалли мушкилоти мураккаби 

идоракунии об, барқарорсозии системаҳои экологӣ ва мониторинги муҳити 

зист нигаронида шудаанд. Ҳамзамон, ба таъмини аҳолӣ бо оби тозаи 

ошомиданӣ, беҳбуд бахшидан ба вазъи соҳаи тандурустӣ ва маориф, барқарор 

намудани экологияи вайроншуда, бунёди обанборҳои маҳаллӣ дар поёноби 

дарёҳои Ому ва Сир, азхудкунии қаъри хушкшуда ва барқарорсозии 

обанборҳои обӣ таваҷҷуҳи зиёд зоҳир гардид. Барои пешбурди идоракунии 

устувори захираҳои табиӣ ва таҳкими ҳамкориҳои минтақавӣ низ кӯшишҳои 

зиёд ба харҷ дода шудаанд. Саҳми умумии кишварҳои минтақаи Осиёи 

Марказӣ дар татбиқи тадбирҳо дар давраи аз соли 2002 то соли 2010 беш аз 2 

миллиард доллари амрикоӣ ва ҷалби сармоя аз сарчашмаҳои дигар 20 миллион 

долларро дар татбиқи барнома ташкил додааст.1 

Беш аз пеш мураккабшавии мушкилоти баҳри Арал ва густариш пайдо 

кардани таъсири манфии он ба тамоми минтақа далели равшани таъсиргузор 

ва натиҷабахш набудани барномаҳои мазкур мебошад. Ҳарчанд маблағҳои дар 

                                                           
1 Ниг.: Барномаи ҳавзаи баҳри Арал 2(БҲБА -2). [Манбаи электронӣ]Сарчашма: https:// ecifas-tj.org/pbam-2/ 

(санаи воридшавӣ: 11.01.2022).  

доираи барномаи мазкур пешбинишуда пурра аз худ гардидаанд ва нақшаи 

чорабиниҳои он татбиқи худро ёфтаанд, аммо онҳо дар ҳалли буҳрони баҳри 

Арал натиҷаи дахлдор надодаанд. Маълум мегардад, ки чорабиниҳои 

банақшагирифташуда/гирифташаванда бевосита ба ҳалли мушкилоти баҳри 

Арал равона нагардида, бештар фарогири масъалаҳое мебошанд, ки дар 

заминаи мушкилоти баҳри Арал ба вуҷуд омадаанд.  

Барномаи сеюми таҳти унвони «Барномаи амали кумак ба кишварҳои 

ҳавзаи баҳри Арал барои солҳои 2011-2015» дар асоси қарори сарони 

кишварҳои Осиёи Марказӣ аз 28 апрели соли 2009 таҳия гардида, соли 2012 

тасдиқ мегардад. Барномаи мазкур масъалаҳои иҷтимоию иқтисодӣ, 

истифодаи ҳамгироёнаи захираҳои об, такмили механизмҳои институтсионалӣ 

ва ҳуқуқии истифодаи захираҳои обро фаро мегирад. 

Тибқи маълумоти мавҷуда, аз шумораи умумии 50 лоиҳаи минтақавӣ, ки 

барои давраи то соли 2016 пешбинӣ шуда буд, Кумитаи иҷроияи ХБНА дар 

ҳамкории зич бо як қатор созмонҳои байналмилалӣ ва ниҳодҳои молиявӣ ва 

донорҳо танҳо 6 лоиҳаи минтақавиро ба маблағи ҳудуди 100 миллион доллари 

ИМА амалӣ кардааст. Бо сабаби мушкилоти молиявӣ, бисёре аз лоиҳаҳои 

минтақавии БҲБА-3 дар амал татбиқ намегарданд.1  

Барномаи мазкур низ натиҷаи зарурӣ намедиҳад ва он дар доираи 

лоиҳаҳои аҳамияти дуюмдараҷадошта маҳдуд гардида, бевосита ба 

мушкилоти баҳри Арал дахл намекунад. Лоиҳаҳое, ки дар доираи барномаи 

мазкур татбиқ мегарданд ҷузъӣ буда, фарогири мушкилоти баҳри Арал шуда 

наметавонанд. 

Барои идомаи раванди пешбурди фаъолияти ХБНА 30 январи соли 2018 

«Барномаи амал оид ба кумак ба кишварҳои ҳавзаи баҳри Арал - 4» таҳия 

гардида, он 29 июни соли 2021 қабул карда шуда, давраи татбиқи он солҳои 

2020-2030 пешбинӣ шудааст.2  

                                                           
1 Ниг.: Барномаи ҳавзаи баҳри Арал -3(БҲБА -3). [Манбаи электронӣ]Сарчашма: https://ecifas-tj.org/pbam-3// 

(санаи воридшавӣ: 11.01.2022). 
2 Дарҳамон ҷо. 



187 

Барномаи мазкур фарогири ҳадафҳои барномаи қаблӣ буда, ҷиҳати ноил 

шудан ба истифода ва ҳифзи захираҳои об, барқарорсозии муҳити зист ва 

рушди иҷтимоию иқтисодии ҳавзаи баҳри Арал, инчунин такмили 

механизмҳои институтсионалӣ ва ҳуқуқии ХБНА равона шудааст. Ҳаҷми 

минтақавии барнома ва хусусияти ҳамаҷонибаи лоиҳаҳои он ба он нигаронида 

шудаанд, ки БҲБА-4 ҷиҳати ноил шудан ба амнияти об, экологӣ, озуқаворӣ ва 

энергетикӣ дар Осиёи Марказӣ мусоидат мекунад. 

Ҳадафи асосии БҲБА-4 татбиқи амалҳои муштарак ва барномаҳои 

ояндадор оид ба рафъи буҳрони баҳри Арал ва таҳкими ҳамкорӣ тавассути 

амалҳои мақсаднок дар сатҳи миллӣ, минтақавӣ ва байналмилалӣ оид ба 

беҳтар намудани идоракунии об, вазъи экологӣ ва иҷтимоию иқтисодӣ, 

устувории инкишоф додан ва баланд бардоштани дараҷаи некуаҳволии 

сокинони ҳавзаи баҳри Арал мебошад. 

Тибқи нишондодҳо, лоиҳаҳо, аз ҷумла лоиҳаҳои сармоягузории дар 

доираи БҲБА-4 пешбинишуда, ки аз ҷониби кишварҳо ва сохторҳои ХБНА 

пешниҳод мешаванд, ба татбиқи афзалиятҳои миллӣ мусоидат намуда, 

хусусияти минтақавӣ ва фаромарзӣ доранд.  

Барномаи мазкур низ қолабӣ буда, бевосита ба масъалаи меҳварӣ – 

таъмини баҳри Арал бо миқдори зарурии об нигаронида нашудааст. Он низ 

фарогири масъалаҳое мебошад, ки дар заминаи мушкилоти баҳри Арал ба 

вуҷуд омадаанд ва имрӯз таъсири манфии худро ба ҳаёти иқтисодию иҷтимоии 

сокинони минтақа расонида истодаанд.  

Беҳтар аст, ки малағҳои азими дар доираи барномаҳои ХБНА ҷудошаванд 

бештар барои ҳифзи захираҳои об, алалхусус ҳифзи пиряхҳо дар раванди 

тағйирёбии иқлим ва ҳамчун маблағи ҷуброн ба истифодабарандагони 

миқдори зиёди об дар соҳаи кишоварзӣ пардохт карда шавад ва оби барои 

истеҳсоли пахта сарфшаванда ба баҳри Арал интиқол дода шавад.  

Дар баробари фаъолияти ХБНА фаъолияти муштараки кишварҳои минтақа 

дар самти ҳалли мушкилоти баҳри Арал дар заминаи як қатор созишномаҳои 

байнидавлатию минтақавӣ ба роҳ монда шудааст. Дар моддаи 4 Созишнома 

байни Ҷумҳурии Қазоқистон, Ҷумҳурии Қирғизистон, Ҷумҳурии Ӯзбекистон, 

Ҷумҳурии Тоҷикистон ва Туркманистон дарҷ гардидааст, ки тарафҳо 

уҳдадоранд, ки барои ҳалли проблемаҳои экологии вобаста ба хӯшкшавии баҳри 

Арал якҷо фаъолият кунанд, инчунин ҳаҷми партови оби санитариро барои ҳар 

як соли муайян дар асоси таркиби оби манбаъҳои байнидавлатӣ муқаррар 

намоянд. Дар солҳои камобӣ вобаста ба масъалаҳои таъмини минтақаҳои камоб 

қарори махсус қабул карда мешавад.1 

Тибқи зербани 3, моддаи 1 Созишнома «Дар бораи фаъолияти якҷоя доир 

ба ҳалли мушкилоти баҳри Арал ва минтақаи Арал, беҳсозии муҳити зист ва 

таъмини рушди иҷтимоию иқтисодии минтақаи Арал» таъмини кафолатноки 

об ба баҳри Арал дар ҳаҷме, ки имкон медиҳад дар сатҳи аз ҷиҳати экологӣ 

муътадил нигоҳ дошта шавад ва баҳр ҳамчун объекти табиӣ нигоҳ дошта 

шавад яке аз уҳдадориҳои асосии кишварҳои минтақа қабул гардидааст.2 

Дар асоси созишномаи мазкур давлатҳои минтақа вазифадор гардидаанд, 

ки барои барқарор намудани мувозинати экосистемаҳои вайроншуда дар 

минтақа ва пеш аз ҳама дар ҳудуди поёноби дарёҳои Ому, Сир ва минтақаҳои 

ҳамшафати қаъри баҳр, барпо намудани комплексҳои сунъии ландшафтҳои 

устувор, ба тартиб даровардани низом ва такмили интизоми истифодаи об дар 

ҳавза, таҳияи санадҳои дахлдори байнидавлатии ҳуқуқӣ ва меъёрие, ки 

татбиқи принсипҳои барои минтақа умумиро барои ҷуброни талафот ва зарар 

пешбинӣ менамоянд, беҳтар намудани меъёрҳои беҳдоштӣ ва шароити 

тиббию биологии зиндагии аҳолӣ, махсусан дар минтақаҳои баҳри Арал ва 

зудтар ҳал намудани масъалаи бо оби хушсифати нӯшокӣ таъмин намудани 

сокинони ҳавза чораҳои дахлдор андешанд.  

Ҳамчунин дар асоси созишномаи болозикр кишварҳо бояд фаъолияти 

муштаракро ҷиҳати таҳия ва татбиқи стратегияи ҳамоҳангшудаи рушди 

                                                           
1 Ниг.: Соглашение между Республикой Казахстан, Республикой Кыргызстан, Республикой Узбекистан, 

Республикой Таджикистан и Туркменистаном «О сотрудничестве в сфере совместного управления 

использованием и охраной водных ресурсов межгосударственных источников», г.Алма-Ата, 18 февраля 1992 

г. [Электроный ресурс]//Источник: URL: http: //www.cawater-info.net/library/ca.htm (санаи воридшавӣ: 

13.09.2021) 
2 Дар ҳамон ҷо.  

иҷтимоию иқтисодӣ, ки ба талаботи амнияти экологии халқҳои сокини 

минтақа ҷавобгӯй бошад, дар асоси шартҳои нави барои ҷонибҳо қобили қабул 

ба ҳавзаи баҳри Арал додани захираҳои иловагии об, додани имтиёзҳои 

иловагӣ ба сармоягузорон дар сатҳи зарурӣ ба роҳ монанд.  

Ҳарчанд созишномаи мазкур заминаҳои мусоиди сиёсию ҳуқуқиро дар 

самти ҳамгироии минтақавӣ ва фаъолияти муштараки байнидавлатӣ ҷиҳати 

ҳалли муваффақонаи мушкилоти баҳри Арал ба вуҷуд овардааст, аммо 

татбиқи амалии онҳо дар сатҳи зарурӣ ба роҳ монда нашудааст. Махсусан 

меъёри муқарраркардаи он барои ба таври мунтазам ҷудо намудани об барои 

барқарорсозии баҳри Арал татбиқи амалии худро наёфтааст. 

Дар баробари ин, ҳамкории кишварҳои минтақа дар самти ҳалли 

мушкилоти баҳри Арал дар доираи ҳавзаҳои дарёҳои фаромарзӣ низ ба роҳ 

монда шудааст, ки дар ин замина байни Ҳукумати Ҷумҳурии Қазоқистон, 

Ҳукумати Ҷумҳурии Қирғизистон ва Ҳукумати Ҷумҳурии Ӯзбекистон 

Созишнома дар бораи истифодаи захираҳои обу энергетикии ҳавзаи дарёи Сир 

(аз 19 июни соли 1998 Ҷумҳурии Тоҷикистон низ ба созишномаи мазкур 

шомил мешавад)1 ба тасвиб расида, моддаи 10 он ҷонибҳоро уҳдадор 

намудааст, ки сарфакорона ва оқилона истифода бурдани захираҳои обро бо 

истифода аз технологияи каммасрафи об ва техникаи ирригатсионӣ ба роҳ 

монда, партови обҳои ифлосро ба манбаъҳои оби ҳавзаи дарёи Сир кам карда, 

қатъ намоянд.  

Бо мақсади тақвияти ҳамгироиҳои байналмилалӣ вобаста ба ҳалли 

мушкилоти мураккаби гидроэкологии баҳри Арал ва ҷалби бештари таваҷҷуҳи 

ҷомеаи ҷаҳонӣ ба ин масъала Созишнома байни Ҳукумати Ҷумҳурии 

Қазоқистон, Ҳукумати Ҷумҳурии Қирғизистон, Ҳукумати Ҷумҳурии 

Тоҷикистон, Ҳукумати Туркманистон ва Ҳукумати Ҷумҳурии Ӯзбекистон дар 

                                                           
1 Ниг. Соглашение между Республикой Казахстан, Республикой Кыргызстан, Республикой Узбекистан, 

Республикой Таджикистан и Туркменистаном «О сотрудничестве в сфере совместного управления 

использованием и охраной водных ресурсов межгосударственных источников», г.Алма-Ата, 18 февраля 1992 

г. [Электроный ресурс]//Источник: URL: http: //www.cawater-info.net/library/ca.htm (санаи воридшавӣ: 

13.09.2021) 

бораи мақоми Хазинаи байналмилалии наҷоти Арал ва ташкилотҳои он1 ба 

имзо мерасад. Созишномаи мазкур заминаҳои сиёсию ҳуқуқии фаъолияти 

ХБНА мушаххасу таҳким бахшида, асосҳои фаъолияти молиявии онро муайян 

месозад. Мазмуни он асосан фарогири масъалаҳои молиявӣ буда, доир ба 

ҳалли воқеии мушкилоти баҳри Арал муқаррароти дақиқе муайян карда 

нашудааст. Аз мазмуни созишномаи мазкур бар меояд, ки он бештар барои ба 

як ниҳоди молиявии минтақавию ҷаҳонӣ табдил ёфтани ХБНА равона шуда, 

роҳу воситаҳои ҳалли мушкилоти гидроэкологии баҳри Аралро тавассути 

ҷалби сарчашмаҳои молиявӣ нишон надодааст. 

Ҳарчанд созишномаи мазкур заминаи мусоид барои баланд гардидани 

мақоми минтақавию байналмилалии ХБНА ва ҷалби бештари сармоя ба он 

гардид, аммо натиҷаҳои назаррас дар самти бартарафсозии ин мушкилт ба даст 

наомаданд.  

Дар маҷмуъ маълум мегардад, ки кишварҳои минтақа ҷиҳати ҳалли 

мушкилоти гидроэкологии баҳри Арал саъю талошҳои зиёде анҷом додаанд ва 

заминаҳои мусоиди институтсионалӣ ва сиёсию ҳуқуқиро дар ин самт 

фароҳам овардаан. Аммо, агар дарвоқеъ давлату ҳукуматҳои минтақа, 

махсусан кишварҳои миёнаоб ва поёноб хостори ҳалли мушкилоти баҳри Арал 

ва барқарор намудани он ҳастанд, пас бояд манфиатҳои табиат ва муҳити зист 

аз манфиатҳои кишоварзӣ ва иқтисодӣ боло гузошта шавад ва баҳри Арал низ 

ҳамчун объекти обистеъмолкунанда аз ҳисоби дарёҳои фаромарзӣ эътироф 

карда шавад ва ҳақи он ба маҷрои он ҷорӣ карда шавад. Дар ин ҷо танҳо иродаи 

олии сиёсии омехта бо ҳисси баланди табиатдӯстӣ зарур мебошад.  

Кишварҳои минтақа, махсусан давлатҳои миёнаоб ва поёнобро зарур аст, 

ки ба идоракунии ҳамгироёнаи захираҳои об гузаранд ва мувозинати 

истифодаи обро миёни соҳаҳои ҳаёти ҷомеа ва талаботи табиат баробар 

таъмин созанд. 

                                                           
1 Ниг.: Созишнома байни Ҳукумати Ҷумҳурии Қазоқистон, Ҳукумати Ҷумҳурии Қирғизистон, Ҳукумати 

Ҷумҳурии Тоҷикистон, Ҳукумати Туркманистон ва Ҳукумати Ҷумҳурии Ӯзбекистон дар бораи мақоми 

Хазинаи байналмилалии наҷоти Арал (ХБНА) ва ташкилотҳои он, Ашқобод, 9 апрели соли 1999. [Манбаи 

электронӣ]//Сарчашма: URL: http: //www.cawater-info.net/library/ca.htm (санаи воридшавӣ: 13.09.2021) 

Коршиносон бар ин назаранд, ки имрӯз тадбирҳои асосии 

таъхирнопазири пешгирии бадшавии минбаъдаи вазъи гидроэкологӣ дар 

минтақа бояд аз инҳо иборат бошанд: коҳиш додани парвариши зироатҳои 

серталаби об, сарфаи захираҳои об, якбора кам кардани майдони умумии 

заминҳои обёришаванда дар ҳавзаи баҳри Арал, истифодаи интенсивии 

манбаъхои зеризаминии об барои эҳтиёҷоти ирригатсионӣ ва саноатӣ, тоза 

кардан ва коркарди заҳбурҳо ва обҳои партов. Қабули чунин равиш, ки асоси 

беҳбуди гидроэкологии баҳри Арал аст, кишварҳои поёноби минтақа 

имкониятҳои иқтисодии татбиқи амалии чунин равишро доранд. Минтақаро 

зарур аст, ки ба технологияи каммасрафи обӣ, иваз кардани «зироатҳои 

обталаб» (пахтаю шолӣ) ба боғу токзор ва дигар зироатҳое, ки ба шароити 

тағйирёфтаи табиӣ мувофиқанд, гузарад. Гузариш ба парвариши зироатҳои 

аҳамияти озуқаворидошта дар баробари сарфа гардидани об, инчунин боиси 

таъмини амнияти устувори озуқаворӣ дар минтақа мегардад ва василаи беҳтар 

шудани вазъи гидроэкологии баҳри Арал мебошад. Шарти дигари беҳбуди 

вазъ дар ин самт дар мадди аввал гузоштани баҳри Арал ҳамчун 

истеъмолкунандаи асосӣ дар минтақа ва пурра ба инобат гирифтани «ҳақи» он 

дар маҷрои дарёҳои фаромарзӣ мебошад. Кишварҳои болооби минтақа, 

махсусан Ҷумҳурии Тоҷикистон ҳеҷ гоҳ «ҳақи» баҳри Аралро истифода 

накардааст. «Ҳақи» баҳри Арал дар соҳаи кишоварзии давлатҳои миёнаоб ва 

поёноб истифода шудааст/гардида истодааст ва бояд аз ҳамон ҳисоб «ҷуброн» 

карда шавад.  

Тавре маълум аст, кишварҳои миёнаоб ва поёноби дарёҳои фаромарзии 

минтақа дар мавриди сохтмони неругоҳҳои барқи обӣ дар кишварҳои болооби 

дарёҳои ҳавзаи баҳри Арал аз ҷомеаи ҷаҳонӣ ва институтҳои байналмилалӣ 

дархости ташхиси мустақил онҳоро тақозо карда буданд. Аммо обанборҳои 

сохташуда, сохташаванда ё ба нақша гирифташуда дар худи кишварҳои 

миёнаоб ва поёноби дарёҳои фаромарзии минтақа аз ташхис барои муайян 

кардани дараҷаи таъсири онҳо ба хушкшавии баҳри Арал ва минтақаи баҳри 

Арал гузаронида нашудаанд. Ҳамаи обанборҳои дар қаламрави кишварҳои 

миёнаоб ва поёноб бунёдгардида бе мувофиқа бо кишварҳои дигари минтақа 

ва ниҳодҳои ҷаҳонӣ бунёд гардидаанд.  

Таҳлили ҳолати обанборҳо дар кишварҳои миёнаоб ва поёноб нишон 

медиҳад, ки релефи ҳамворӣ ба кори самараноки онҳо имкон намедиҳад, онҳо 

майдонҳои калонро ишғол мекунанд, ки ин боиси бухоршавии бештари об, 

баланд шудани сатҳи обҳои зеризаминӣ дар майдонҳои васеъ мегардад ва 

боиси баланд шудани сатҳи шӯрнокии заминҳо ва дар ниҳоят ба ботлоқҳои 

бефоида ва зарарнок табдил ёфтани онҳо мешавад. Ва, баръакс, тибқи таҳлили 

мутахассисону коршиносон, бунёди неругоҳҳои барқи обӣ ва обанборҳо дар 

дараҳои танги кӯҳистони кишварҳои болооб аз талафоти бузурги бухоршавӣ 

наҷот дода, ҳамчунин ба иқлим, экологияи муҳити зист таъсири ҳадди ақал 

мерасонад ва имкон медиҳад, ки халли маҷмуии мушкилоти энергетикӣ ва 

обёрӣ дар тамоми минтақаи Осиёи Марказӣ таъмин карда шавад. 

Сохтмони шумораи зиёди обанборҳои нав, инчунин азнавсозии техникии 

иншоотҳои мавҷудаи гидротехникӣ хароҷоти маблағҳои калонро аз ҷониби 

кишварҳои минтақа талаб мекунанд. Ҳол он ки ҳангоми сохтмони иншоотҳои 

гидроэнергетикии мамлакатҳои болооб ин хароҷотро пешгирӣ кардан мумкин 

буд. Ин тасмими сиёсии раҳбарони кишварҳои поёноби минтақаро тақозо 

мекунад. Агар созишҳо мавҷуд бошанд, давлатҳои Осиёи Марказӣ обҳои 

дарёҳои Ому ва Сирро хеле самаранок идора карда метавонанд, ки ин назар ба 

сохтмони обанборҳои азими иловагӣ дар кишварҳои миёнаоб ва поёноб хеле 

арзонтар мебуд. Сиёсатшиносон вазъ дар атрофи мушкилоти обтаъминкунӣ ва 

истифодаи об дар Осиёи Марказиро номуайян арзёбӣ мекунанд.1 Зарур аст, ки 

тамоми масъалаҳои вобаста ба обро давлатҳои минтақа дар сатҳи минтақа дар 

доираи ҳамкориҳои мутақобилан судманди байнидавлатӣ ва минтақавӣ ҳал 

созанд. Кишварҳои минтақа, махсусан кишварҳои миёнаоб ва поёноб тамоми 

имкониятҳои молиявию иқтисодӣ ва техникию муҳандисӣ, инчунин кадриро 

доранд, ки ба кишварҳои болооб кумакҳои техникӣ ва молиявӣ расонанд ва 

                                                           
1 Ниг.: Садбаев Б. Водохранилища Узбекистана — убийцы Аральского моря[Электроный ресурс]// Источник: 

http://www.newscentralasia.net/2011/07/14 (дата посящения 02.02.2022) 

http://www.newscentralasia.net/2011/07/14

дар бунёди инфрасохтори гидроэнергетикӣ ва обрасонии кишварҳои болооб, 

ки ҳамзамон бар нафъи тамоми минтақа нигаронида шудаанд иштироки 

фаъолона дошта бошанд. Чунин амалкард метавонад аз табдил ёфтани 

масъалаҳои оби минтақа ба масъалаҳои геосиёсии ҷаҳонӣ ва иштироку 

мудохилаи акторҳои ҷаҳонӣ ба масъалаҳои минтақавии Осиёи Марказӣ 

пешгирӣ карда бошад. Пешгирии мудохилаи беруна яке аз шартҳои ҳифзи 

амният дар минтақа маҳсуб меёбад. 

Ҳарчанд кишварҳои минтақа ҳамкориҳои наздики байнидавлатию 

минтақавиро доир ба ҳалли мушкилоти баҳри Арал миёни ҳам ба роҳ 

мондаанд ва заминаҳои мусоиди сиёсию ҳуқуқӣ ва институтсионалиро дар ин 

самт фароҳам овардаанд, аммо ҳолати кунунии баҳри Арал далели возеҳи он 

аст, ки мушкиолти гидроэкологии баҳри мазкур агарчи талошҳои ҷонибҳоро 

муттаҳид сохта, ҳамкориҳои байнидавлатию минтақавиро ба вуҷуд овардааст, 

лекин ҳадафи асосӣ – наҷот додан ва барқарор намудани баҳри Арал канор 

монада, то кунун тадбири назаррасӣ амалӣ андешида нашудааст. Маълум аст, 

ки барои наҷот додан ва барқарор намудани баҳри Арал танҳо об лозим аст ва 

обе, ки «ҳақи» баҳри Арал аст дар обанборҳои кишварҳои миёнаоб ва поёноб 

маҳфуз аст ва касе хоҳиш ва иродаи ба баҳри Арал равона намудани онро 

надорад. 

Тоҷикистон борҳо изҳор карда буд, ки барои бартараф сохтани буҳрони 

Арал роҳи ягона қабули тадбирҳои мушаххас дар масъалаи истифодаи 

сарфакоронаи об дар сатҳи минтақа бо роҳи барқарор сохтани фаъолияти 

муътадили шабакаҳои обрасонӣ ва ҳолати заминҳои кишт, инчунин иваз 

кардани зироатҳои обталаб, аз қабили пахта ва шолӣ бо зироатҳое, ки 

талаботашон ба об камтар аст, ба ҳисоб меравад. 

Бо ҳамин роҳ проблемаи амнияти озуқавориро низ ҳал кардан имконпазир 

мегардад. Аз рӯйи ҳисобҳои коршиносон, имрӯз дар ҷараёни обёрии зироатҳои 

кишоварзӣ дар кишварҳои Осиёи Марказӣ аз 30 то 60 фоизи об бебозгашт 

талаф меёбад. Тоҷикистон маҳз бо ҳамин мақсад масоҳати майдонҳои пахтаро 

то 30 фоиз кам карда, ба ҷои он зироатҳои дигар, аз ҷумла ғалладона ва 



194 

сабзавот, инчунин зироатҳои дигари ба шароити камобӣ тобовар парвариш 

менамояд ва бо ин роҳ дар сарфакории об саҳм мегузорад. Мо ин иқдомро 

минбаъд низ идома медиҳем ва умедворем, ки кишварҳои дигари минтақа ҳам 

ба мо пайравӣ карда, бо мақсади сарфаю сариштаи об ва беҳтар намудани 

шароити экологӣ тадбирҳои мушаххас меандешанд.1 

Дар маҷмуъ аз таҳлил хулоса намудан мумкин аст, ки мушкилоти 

гидроэкологии баҳри Арал дар муносибатҳои гуногунарсаи байнидавлатӣ ва 

минтақавии кишварҳои Осиёи Марказӣ ҷойгоҳи махсус дошта, он дорои 

асосҳои сиёсӣ, ҳуқуқӣ, институтсионалӣ, молиявӣ ва иқтисодию иҷтимоӣ 

гардидааст. Масъалаи баҳри Арал аз мушкилоти гидроэкологӣ ба паҳнои 

фарохи фаросоҳавии ҳамгироиҳои байнидавлатию минтақавӣ ва 

байналмилалӣ табдил ёфтааст.  

Дар заминаи иродаи устувори сиёсии ҷонибҳои манфиатдор он метавонад 

ба омили муттаҳидкунандаи халқу миллатҳо ва давлатҳои минтақа дар роҳи 

мубориза бо пайомадҳои манфии тағйирёбии иқлим ва ҳифзи муштараки 

захираҳои об, алалхусус пиряхҳо табдил ёбад.  

Ҳамзамон, масъалаи баҳри Арал дар заминаи сиёсию ҳуқуқӣ ва 

институтсионалии бавуҷудомада метавонад ба омилии меҳварии рушди 

дипломатияи об дар Осиёи Марказӣ табдил ёбад.   

  

                                                           
1 Ниг.: Раҳмон Э. Суханронӣ дар Конференсияи байналмилалии сатҳи баланд оид ба Шарҳи миёнамӯҳлати 

ҳамаҷонибаи татбиқи фаъолиятҳо дар доираи Даҳсолаи байналмилалии амал «Об барои ҳаёт», 2005-2015, ш. 

Душанбе, 8-10 июни соли 2010[Манбаи электронӣ]// Сарчашма: http://president.tj/ (санаи воридшавӣ: 

15.04.2021). 

БОБИ III. НИЗОЪҲОИ ВОБАСТА БА ОБ ДАР ЗАМОНИ 

СОҲИБИСТИҚЛОЛИИ КИШВАРҲОИ ОСИЁИ МАРКАЗӢ 

3.1. Низоъҳои вобаста ба об ва сабабу омилҳои асосии онҳо 
 

Об барои одамон ва ҳаёти онҳо дар ҷомеа он қадар муҳим аст, ки 

метавонад ҳамкории созанда ё ҷанги харобиоварро ба вуҷуд орад. Ба ҳуқуқҳои 

таърихии об ва дурнамои ислоҳоти онҳо омилҳои зиёди ба ҳам вобаста таъсир 

мерасонанд.1 Тамоми таърихи инсоният мубориза барои сарватҳои табиӣ 

мебошад ва маҳз ҳамин мубориза қувваи пешбарандаи тартиботи ҷаҳон 

гардидааст.  

Имрӯзҳо ихтилофи манфиатҳо дар шакли рақобат барои захираҳои 

табиӣ аҳамияти бештар пайдо мекунад ва об яке аз чунин манбаҳои 

рақобатпазир аст. Бо назардошти афзоиши норасоии чунин як манбаи аз 

ҷиҳати стратегӣ муҳим, аз қабили об, эҳтимоли ихтилофот дар робита ба 

захираҳои об ошкор ва ногузир мегардад.  

Дар тӯли ҳазорсолаҳо об сабаби муноқишаҳои байни кишварҳои 

алоҳида буд, ки аз ин сабаб низоъҳои ҳарбӣ ва этникӣ на як бору ду бор ба 

амал омадаанд. Аммо танҳо дар даҳсолаҳои охир захираҳои об таваҷҷуҳи 

бештарро дар бисёре аз кишварҳои ҷаҳон ҷалб карда, ба омили ихтилофоти 

геополитикӣ табдил ёфтанд. Норасоии захираҳои об ба амнияти давлат ва 

тамоми минтақаҳо, иқтисодиёт, сатҳи рушди иҷтимоӣ, ҳалли масъалаҳои 

амнияти озуқаворӣ ва масъалаҳои демографӣ таъсири бевосита расонида, 

боиси ташаннуҷи вазъ дар ҷомеа мегардад. Ҳамзамон, норасоии захираҳои об 

ва хоҳиши кишварҳои алоҳидаи ҷаҳон барои таҳти назорат гирифтани онҳо 

боиси сар задани низоъҳои байнидавлатӣ мегардад.  

Тибқи сарчашмаҳои таърихӣ дар минтақаҳои дорои захираҳои ками об, 

махсусан минтақаҳое, ки дорои масоҳати зиёди биёбон, нимбиёбон ва хушкӣ 

мебошанд аз замонҳои қадим об объекти баҳс ва сабаби асосии низоъҳо барои 

                                                           
1 Ниг.: Валентини К. Л., Оролбаев Э.Э., Абылгазиева А. К. Водные проблемы Центральной Азии[Текст] 

./Валентини К.Л., Оролбаев Э.Э., Абылгазиева А.К. – Бишкек., 2004. – С.23. 

дастрасӣ ба он маҳсуб меёфт. Олимони Донишгоҳи Уқёнуси Ором муайян 

намудаанд, ки низоъҳои обӣ таърихи 5000-сола доранд. Дастрасӣ ба об ва 

назорат аз болои системаҳои об боиси муноқишаҳое шудаанд, ки аксар вақт 

мусаллаҳона буданд. Ҳамин тавр, аввалин ҳодисаи сабтшудаи муноқишаҳои 

мусаллаҳона, ки аз ҷониби олимони Донишгоҳ оварда шудааст, ҷангест, ки 

тақрибан 4500 сол пеш дар байни ду давлати шаҳри Месопотамия, Лагаш ва 

Умма, дар ҳавзаи дарёҳои Даҷла ва Фурот сурат гирифтааст.1  

Имрӯз низ бисёре аз сиёсатшиносону сиёсатмадорон ва коршиносону 

олимон объекти асосии муборизаҳои сиёсӣ ва геополитикиро маҳз дар 

мубориза барои ба даст овардан ва истифодаи захираҳои табиӣ, махсусан 

захираҳои об мебинанд. Чунин муборизаҳо хусусияти таърихӣ дошта, дар 

ҳама марҳилаҳо ҷой доштанд. Таърихи инсоният далелҳои зиёдро дар ҷодаи 

мубориза барои аз худ кардани сарватҳои табиӣ, махсусан аз худ кардани 

заминҳои кишту чарогоҳ, тиллову дигар сарватҳои арзишманд, нафт, газ ва 

ҷангалзорҳо дар худ инъикос намудааст. Мубориза барои ин сарватҳо ба 

хотири таъмини рушди хоҷагидорӣ ва иқтисодӣ мебошад. Аммо, тафовути 

мубориза барои заираҳои об дигаргуна аст. Агар мубориза барои захираҳои 

дигари табиӣ маънои мубориза барои рушдро дошта бошад, пас мубориза 

барои захираҳои об дар ҷаҳони муосир маънои мубориза барои зинда 

монданро дорад. Дар ин мубориза инсонҳо омодаанд сарфи назар аз ҳама 

арзишҳо иштирок намоянд ва «ғолиб» шаванд. Дар ин радиф олимон иброз 

медоранд, ки захираи табиие, ки дар ояндаи наздик мубориза барои дастрасӣ 

ба он шадидтару печидатар мегардад маҳз об мебошад. Муборизаҳои сиёсию 

ҳарбие, ки имрӯз барои захираҳои сӯзишворӣ, махсусан захираҳои нафт сурат 

гирифта истодааст, дар оянда барои об сурат хоҳад гирифт. «Барои бисёре аз 

кишварҳои ҷаҳон, махсусан онҳое, ки норасоии обро аз сар мегузаронанд ва ё 

                                                           
1 Ниг.: Хатами Х., Глейк П. Хронология конфликтов из-за воды в легендах, мифах и истории древнего 

Ближнего Востока. Вода, война и мир на Ближнем Востоке [Текст]// Окружающая среда. - 1994.  - 36(3): 6.  

зиёда аз ин, буҳрони обро аз сар мегузаронанд, ин мушкилот дар мадди аввал 

гузошта шудааст».1  

Дар давоми 50 соли охир 1800 низоъҳои вобаста ба об рух додаанд, ки аз 

ин шумор 2/3 онҳо бо роҳи осоишта ҳалли худро ёфта, 1/4 онҳо ба душманию 

мухолифатҳо расонида, дар 37 ҳолати дигар қувваи ҳарбӣ истифода шудааст. 

Д. Зҳонг аз Донишгоҳи Гонконг дар натиҷаи як таҳқиқот муайян месозад, ки 

норасоӣ ва мушкилоти об сабаби бархурдҳо ва низоъҳои обии сатҳҳои гуногун 

гардида, зиёда аз 8 ҳазор низоъҳои вобаста ба истифодаи захираҳои об ҳамагӣ 

дар якчанд даҳсолаи охир ба қайд гирифта шудаанд ва дар раванди инкишофи 

мушкилоти норасоии оби тозаи нӯшокӣ ин ҳолат метавонад боз ҳам мураккаб 

гардад.2  

Ташкилоти ғайридавлатии Бритониёии International Alert низ дар натиҷаи 

гузаронидани як таҳқиқот ба хулосаи болозикр омадааст. Ин ташкилот дар 46 

давлати дунё, ки шумораи умумии аҳолиашон зиёда аз 2,7 миллиардро ташкил 

менамояд, доир ба сатҳи дастрасӣ ба оби тозаи нӯшокӣ таҳқиқот бурда, 

пешгӯйӣ намудааст, ки то соли 2025 ин давлатҳоро хатари ҷиддии норасоӣ ва 

мушкилоти об ба ҳолати буҳронӣ мерасонад.3 Ҳатто кишварҳои бо об 

таъминбуда низ дар худ хатарро эҳсос мекунанд. Чунки кишварҳое, ки дар 

онҳо норасоии об мавҷуд аст метавонанд дар ҳар ҳолат ба захираҳои оби 

кишварҳои дорои захираҳои об дастдарозӣ кунанд. Яъне дар шароити муосир 

бо шиддатёбии буҳрони ҷаҳонии обӣ ҳам доштани захираҳои об ва ҳам 

норасоии он хатарро эҷод намудааст.  

Ф. Кастро доир ба тақдири номуайяни ҷаҳон изҳори назар карда, таъкид 

месозад, ки он дар оянда аз қобилияти ҳарчи сарфакорона истифода бурдани 

захираҳои табиӣ аз ҷониби инсоният вобаста аст.4 Дар ин раванд мушкилоти 

                                                           
1 Данилов-Данильян В.И., Лосев К.С. Потребление воды: экологический, экономический, социальный и 

политический аспекты [электроный ресурс]/ Институт водных проблем РАН. – М.: Наука, 2006. Источник: 

http://www.iwp.ru. (дата посящения: 15. 10.2021).  
2 Ниг.: David Zhong Water conflicts [электроный ресурс] Источник: http://www.cawater-info.net/ bk/ 

water_law/part4.htm (дата посящения: 18.03.2021). 

 3 Ниг.: International Alert [электроный ресурс] Источник: /https://ru.wikipedia.org (дата посящения: 02.04.2021). 
4 Ниг.: Фидель очень озабочен будущим человечества, заявил президент Уругвая [Электроный ресурс]//  РИА 

Новости. 01.02.2014. Источник: http://news.mail.ru. (дата посящения: 18.03.2021).  

http://www.iwp.ru/
http://www.cawater-info.net/%20bk/%20water_law/part4.htm
http://www.cawater-info.net/%20bk/%20water_law/part4.htm
http://news.mail.ru/

об таъсири манфии мутақобила дошта, аз як ҷиҳат агар камбудӣ ва норасоии 

он хатар барои ҳаёт бошад аз ҷониби дигар мубориза барои дастрасӣ ба 

захираҳои об миёни ҷонибҳои манфиатдор низоъҳои обиро ба вуҷуд меорад, 

ки дар пайи он низ талафоти зиёди ҷонӣ ва иқтисодию иҷтимоӣ ба қайд 

гирифта мешавад. Яъне мушкилоти об дар ҳар навъ ва аз ҳар ҷиҳат таҳдид ба 

ҳаёт ва зиндагии осоиштаи ҷомеа мебошад.  

Бисёре аз сарони давлатҳо эҳтимоли ҷангҳоро дар оянда вобаста ба 

захираҳои об пешгӯйӣ мекунанд. Собиқ Дабири кулли СММ Бутрос Ғалӣ, ки 

доир ба мушкилот ва мавзуи об маълумот ва таҷрибаи амалӣ дошт, таъкид 

намудааст, ки ҷанги навбатӣ дар Ховари Миёна метавонад маҳз бо сабаби об 

рӯй диҳад. 

Захираҳои табиӣ беш аз пеш заминаи пайдоиши муноқишаҳо дар сатҳҳои 

гуногун мегарданд. Георгий Рудов – коршиноси масоили Осиёи Марказӣ, 

собиқ сафири Федератсияи Россия дар Қирғизистон сабаби асосии 

муноқишаҳоро тобистони соли 2010 дар ин кишвар дар масоили ҳалнашудаи 

вобаста ба об мебинад. Номбурда таъкид месозад, ки «ман мутмаин ҳастам, ки 

асри XXI асри мубориза на танҳо барои захираҳои сӯзишворӣ, балки барои об 

хоҳад шуд. Мумкин аст мубориза барои об на камтар аз мубориза барои газ ё 

нафт шавад».1 Дар пайи чунин муборизаҳо низоъҳо ва ихтилофҳои шадиди обӣ 

ба вуҷуд омада, зарурати омӯзиши ҳамаҷонибаи онро дар доираи илмҳои сиёсӣ 

беш аз пеш мубрам сохат, боиси ташаккулёбии низоъшиносии обӣ гардида 

истодааст.  

Тавре маълум аст, низоъ инъикосгари манфиатҳои мухталифу 

гуногунҷанба, ҳадафҳо, мавқеъҳо ва арзишҳо мебошад. Мувофиқат накардан 

ва ё бархурди манфиатҳо ҳамеша заминаи ба вуҷуд омадани низоъ мегардад. 

Дар илми сиёсӣ консепсияи низоъ ба яке аз категорияҳои марказии мактаби 

илмии реализми сиёсӣ дар назарияи муносибатҳои байналмилалӣ ба ҳисоб 

меравад, ки онро натиҷаи бархурди давлатҳо барои захираҳои мавҷуда ва 

                                                           
1 Куртов А. Водные ресурсы как причина конфликтов в Центральной Азии [Электроный ресурс]//  Свободная 

мысль. 2013: №3: Источник: http://svom.info. (дата посящения: 18.03.2021). 

ҳадафҳои гуногунро барои таъмини амнияти миллӣ ва тавсеаи онҳо дар бар 

мегирад. Тибқи постулатҳои реализми сиёсӣ, категорияи низоъ дар маркази 

системаи муносибатҳои байналмилалӣ қарор дошта, объекти он, то ҳанӯз аз 

ҷиҳати назариявӣ дар сатҳи зарурӣ омӯхта нашудааст.1 Субъектҳои низоъ 

фардҳои алоҳида, гурӯҳҳои гуногуни иҷтимоию этникӣ, давлатҳо, ташкилотҳо 

ва муассисаҳои сиёсӣ, ҳизбҳои сиёсӣ маҳсуб меёбанд. Тибқи муқаррароти 

реализми сиёсӣ, низоъ ногузир аст, зеро инсон ҳамеша барои ноил шудан ба 

ҳадафҳои худ дар мубориза барои аз худ кардани захираҳои зарурии табиӣ 

қарор дорад. 

Низоъ категорияи фароумумӣ буда, хоси ҳамаи равандҳои сиёсӣ 

мебошад ва асоси рушди муносибатҳои байналмилалиро ташкил намуда, 

инъикосгари мавҷудияти мушкилоте мебошад, ки бе ҳалли он рушди 

минбаъда ғайриимкон аст. Масъалаи низоъ аз нуқтаи назари илмҳои гуногун 

омӯхта мешавад ва бештар низоъҳои иқтисодию иҷтимоӣ ва фарҳангию 

иттилоотӣ мавриди таҳқиқ қарор гирифтаанд. Дар илми низоъшиносӣ 

масъалаи низоъҳои обӣ то ҳанӯз мавриди таваҷҷуҳи зарурии илмӣ қарор 

нагирифтааст. Низоъҳои обӣ ҳарчанд таърихи тӯлони доранд, вале то ҳанӯз 

моҳият, сабабу омилҳо, пайомадҳо, заминаҳои пайдоиш ва роҳҳои ҳалли он 

мавриди таҳқиқи зарурии илмӣ қарор нагирифтаанд. Барои амиқтар дарк 

намудани моҳияти низоъҳои обӣ онро дар муқоиса бо низоъҳои сиёсӣ шарҳ 

додан мувофиқи мақсад мебошад. Дар илми сиёсӣ низоъи сиёсӣ гуфта 

муборизаи ду ва ё зиёда субъектҳои сиёсӣ барои қудрат, бархурди манфиатҳои 

ба ҳам истисноии онҳо дар мубориза барои ҳукмронии сиёсӣ фаҳмида 

мешавад.2 Дар тафовут аз низоъи сиёсӣ низоъҳои обӣ муборизаи ҷонибҳо 

(ҷонибҳо метавонанд фардҳои алоҳида, гурӯҳи одамон, ташкилотҳо, давлатҳо 

ва гурӯҳи давлатҳо бошанд) барои ихтиёрдорӣ, идоракунӣ ва истифодаи 

захираҳои/манобеи об мебошад. Агар, объекти низои сиёсӣ ин қудрат, ғасб ва 

                                                           
1 Ниг.: Аваков В. Л., Арбатова Н. К., Гантман В. Я. Международные конфликты современности [Текст]// В.Л. 

Аваков, Н.К. Арбатова, В.Я. Гантман и др. - М., 1983. - С. 250. 
2 Ниг.: Коваленко Б.В., Пирогов А.И., Рыжов О.А. Политическая конфликтология [Текст]//Б.В. Коваленко, А. 

И. Пирогов, О. А. Рыжов. – М., 2002. - С. 92.  

нигоҳ доштани он, тавсеаи қудрат буда, сабаби муноқишаи сиёсӣ 

номувофиқии манфиатҳо ва ҳадафҳои сиёсии субъектҳои сиёсат дар самти 

ишғол, нигоҳдорӣ ва тавсеаи ҳокимият бошад, пас объекти низои обиро 

ҳавзаҳо ва манобеи ягонаи обии фаромаҳаллӣ ва фаромарзӣ ташкил менамояд, 

ки ҷонибҳои мухталиф болои он манфиати худро доранд. Бархурди 

манфиатҳои обӣ ва дарёфт нагардидани роҳу воситаҳои ҳамоҳангсозии 

манфиатҳо миёни субъектҳои он сабаби асосии ба вуҷуд омадани низоъҳои 

обӣ мегардад.  

Дар тафовут аз шаклҳои дигари низоъ, субъектҳои низоъҳои обӣ 

метавонанд фардҳои алоҳида, гурӯҳи одамон, маҳаллаҳои аҳолинишин, 

гурӯҳҳои этникӣ, давлатҳо ва гурӯҳи давлатҳо бошанд.  

Вобаста ба гурӯҳбандии низоъҳои обӣ таснифҳо хеле гуногун ва 

фарогири хусусиятҳои мухталиф мебошанд. Яке аз чунин таснифот аз ҷониби 

А.И. Голишев сурат гирифтааст, ки номбурда низоъҳои обиро ба 

дохилисарҳадӣ ва берун аз сарҳадӣ арзёбӣ намудааст.1  

Таснифоти А.И. Голишевро метавон ба таври дигар низоъҳои миллии 

обӣ ё дохилидавлатӣ ва байнидавлатӣ низ арзёбӣ намуд. Дар баробари ин ду 

навъи гурӯҳбандии А.И. Голишев дар шароити муосир низоъҳои сарҳадии обӣ 

низ мавҷуданд, ки бевосита дар сарҳади миёни давлатҳо дар истифодаи 

манбаъҳо ва ё инфрасохтори муштараки обӣ миёни сокинони дуҷониб сар 

мезананд. 

Дар ин радиф П. Тамас бошад низоъҳои обиро бо назардошти паҳнои 

фарогирии онҳо ба дохилӣ ва байналмилалӣ2 ҷудо менамояд. Ба низоъҳои 

дохилӣ низоъҳои сатҳи маҳаллӣ ва миллии дар дохили давлати муайян 

бавуҷудоянда фаҳмида шуда, ба низоъҳои байналмилалии обӣ низоъҳои 

байнидавлатӣ ва минтақавию ҷаҳонӣ ворид карда шудаанд.  

                                                           
1 Ниг.: Голышев А.И., Гирина A.M., Дайнов E. Болгария: примеры водных конфликтов [Текст] //Материалы 8 

Международный конгресса «Вода: экология и технология». -М., 2008.-С.45. 
2 Ниг.: Tamas P. Water scarcity and conflict: Review of applicable indicators and system of reference. P., 2003. 



201 

Таснифоти дигарро Е. Даинов ва В. Манев пешниҳод намудаанд, ки 

тибқи он низоъҳои обӣ аз рӯйи хусусияти ба объекти низоъ равонашуда чунин 

гурӯҳбандӣ гардидаанд: 

- низоъҳои бевосита ба захираҳои об вобаста; 

-  низоъҳое, ки дар онҳо объектҳои об ҳамчун восита ё далели иловагии 

ноил шудан ба мақсадҳо истифода мешаванд;  

- истифодаи захираҳои об (аз ҷумла системаҳои обтаъминкунӣ) ба 

мақсадҳои террористӣ;  

- низоъҳое, ки дар онҳо объектҳои об ҳамчун воситаи мубориза 

истифода мешаванд.1 

Аз таснифоти мазкур бар меояд, ки имрӯз об ва инфрасохтори соҳаи об 

ҳамчун абзори тавонои сиёсӣ аз ҷониби субъектҳои манфиатдор ба таври 

назаррас истифода мегардад. Махсусан, ҳангоми ихтилофҳои дигари ба 

захираҳои об вобастанабуда низ ҷонибҳои манфиатдор ба он мекӯшанд, ки аз 

объектҳои об бо мақсадҳои таъсиррасонии сиёсӣ истифода намоянд.  

Тибқи назарияи дигари мавҷуда низоъҳои вобаста ба захираҳои об ба 

воқеӣ ва эҳтимолӣ2 ҷудо гардидаанд. Ҳолати кунуни возеҳ нишон медиҳад, ки 

низоъҳои обӣ дар асл ҳамарӯза рух медиҳанд ва эҳтимолияти беш аз пеш зиёд 

гардидани онҳо низ ба таври воқеъӣ пешгӯйӣ карда мешавад. Пеш аз ҳама зиёд 

гардидани эҳтимолияти низоъҳои обӣ ба зиёд гардидани талаботи рӯзафзуни 

ҷомеа ба об мебошад, ки дар ҳамаи соҳаҳо тамоюли афзоиш дорад. Идора 

карда натавонистани талабот ба об заминаи асосии ба вуҷуд омадани низоъҳои 

обӣ мегардад.  

Дар ин баробар олимону муҳаққиқони Инситути уқёнуси Ором бо 

дарназардошти ҳолатҳои мухталифи сар задани низоъҳои обӣ ва омӯзиши 

сабабу омилҳои онҳо таснивфоти зеринро пешниҳод кардаан:  

                                                           
1 Ниг.: Dainov Е., Manev V. Bulgaria: Creating a watershed council along Varbitsa River. Case N 142. [Электроный 

ресурс]//  Источник:URL: http://www.gwptoolbox.org/images/stories/cases/en/cs%20142%20bul-garia.pdf  (дата 

обращения 13.06.2021)  
2 Ниг.: Слова Старца Паисия Святогорца: Духовное Пробуждение. Т.I, 1999 г. URL: [Электроный ресурс]//  

Источник http://www.fatheralexander.org/booklets/russian/duhovnoe_probuzhdenie_l_paisij_eznepidis (дата 

обращения 13.06.2021) 

http://www.gwptoolbox.org/images/stories/cases/en/cs%20142%20bul-garia.pdf
http://www.fatheralexander.org/booklets/russian/duhovnoe_probuzhdenie_l_paisij_eznepidis

- низоъҳое, ки ҳадафи асосии онҳо назорати захираҳои об барои қонеъ 

гардонидани эҳтиёҷоти худ (давлатӣ ё ғайридавлатӣ) мебошад; 

- низоъҳое, ки дар онҳо захираҳои об ҳамчун воситаи ҳарбӣ истифода 

мешаванд;  

- низоъҳое, ки дар онҳо захираҳои об ҳадафи ҳарбӣ мебошанд 

(иштирокчиёни давлатӣ); 

- низоъҳое, ки дар онҳо захираҳои об ҳамчун абзори сиёсӣ истифода 

мешаванд; 

- низоъҳое, ки дар онҳо захираҳои об объекти терроризм мебошанд: 

гидротерроризм (асосан субъектҳои ғайридавлатӣ); 

- низоъҳое, ки дар онҳо назорати захираҳои об бо мақсади монеъ шудан 

ба рушди давлатҳо ё субъектҳои ғайридавлатӣ (давлатӣ ва ғайридавлатӣ) 

истифода мегарданд.1 

Таснифоти мазкур дар заминаи амалияи ҳолатҳои ба қайд гирифташудаи 

низоъҳои обӣ тарҳрезӣ гардида, мисолҳои мушаххаси таърихӣ доир ба ҳар як 

гурӯҳи нишондодашуда мавҷуданд: мубориза барои назорат бар захираҳои об 

(Исроил - Сурия, 1962), истифодаи захираҳои об ҳамчун воситаи низомӣ 

(ҷанги Эрону Ироқ солҳои 1980-1988), ҳамчун абзори сиёсӣ (Малайзия - 

Сингапур, 1997; Украина – Қрим, 2014), ҳамчун объекти терроризм (Исроил – 

Ҳизбуллоҳ, 2006), ҳамчун ҳадафи ҳарбӣ (Исроил – Сурия, 1967), низоъ бар 

сари рушди иҷтимоию иқтисодӣ (Ӯзбекистон – Тоҷикистон, Ӯзбекистон - 

Қирғизистон).2 

Дар шароити имрӯз истифодаи об ҳамчун абзори сиёсӣ миёни Украина 

ва Федератсияи Россия дар Қрим боиси қайди махсус аст. Фаъолияти 

кишоварзӣ дар Қрим 85 фоиз аз обҳои дарёи Днепр, ки аз Украина тавассути 

канали Шимолии Қрим ҷорӣ мешавад, вобаста аст. Украина моҳи апрели соли 

2014 бо сабаби ба Россия пайвастани Қрим маҷрои оби ба қаламрави он 

                                                           
1 Ниг.: Инситути уқёнуси Ором доир ба омӯзиши масъалаҳои рушд, муҳити зист ва бехатарӣ 

http://www.pacinst.org/    
2 Ниг.: Бояркина О. А. Проблемы и перспективы урегулирования международных конфликтов в сфере 

водопользования в Центральноазиатском регионе: дисс. .. кан. полит. наук [Текст]/О.А. Бояркина.- М., 2015. 

- С.25.  

http://www.pacinst.org/

воридшавандаро комилан қатъ намуда, захираҳои обро ҳамчун фишанги сиёсӣ 

истифода мебарад.1 Дар ин замина, дар натиҷаи амалиёти махсуси низомии 

Федератсияи Россия моҳи феврали соли 2022 яке аз аввалин зарбаҳои низомӣ 

ба сарбанди дар маҷрои канали Шимолии Қрим дар вилояти Херсони Украина 

бунёдгардида зада шуд ва сарбанди мазкур пурра бартараф гардид. Ин ҳолат 

нишонаи он аст, ки истифодаи захираҳои об ҳамчун абзори таъсиррасонӣ ва ё 

фишанги сиёсӣ метавонад сарчашмаи асосии сар задани натанҳо низоъҳои 

обӣ, инчунин низоъҳои шадиди байнидавлатӣ гардад. 

Мутаассифона терроризми обӣ низ ба қайд гирифта шуааст. Соли 2008 

Гурҷистон интиқоли обро ба Схинвали Осетияи Ҷанубӣ қатъ кард. Вазъи 

кунуни нишон дода истодааст, ки низоъҳои вобаста ба об дар қарни ҷорӣ рӯ ба 

афзоиш доранд ва ин ҳолат ногузир мебошад.  

Дар баробари гурӯҳбандии низоъҳои обӣ, шаклҳои мухталифи он низ 

мавҷуданд, ки асосан аз рӯйи субъектҳои дар низоъ иштироккунанда ва паҳнои 

фарогирии низоъ тафовут доранд. Низоъҳои аз ҳама бештар дар соҳаи об 

миёни фардҳои алоҳида дар са тҳи маҳалҳо барои истифодаи обӣ ошомиданӣ 

ва кишоварзӣ сар мезанад. Истифодаи муштарак аз манобеи ягонаи обӣ, 

махсусан оби ошомиданӣ дар ҳамаи ҳолатҳо ногузир будани низоъҳоро нишон 

медиҳад. Маълум аст, ки қисми зиёди аҳолӣ дар кишварҳои Осиёи Марказӣ 

дар деҳот истиқомат мекунанд ва аз сарчашмаҳо ва инфрасохтори ягонаи обӣ, 

алалхусус хатҳои обӣ нӯшокӣ ва оби кишоварзӣ муштаракан истифода 

менамоянд. Истифодаи муштарак аз сарчашмаҳои ягонаи обӣ дар аксари 

мавридҳо ба бархурди манфиатҳо оварда, низоъҳои инфиродии обӣ ва дар 

заминаи он баъзан низоъҳои обии байниоилавиро ба вуҷуд меоранд.  

Шакли дигари низоъҳои обӣ – низоъҳои маҳаллӣ мебошанд, ки дар 

заминаи манбаъҳои обӣ, махсусан дарёҳои фаромаҳаллӣ сар мезанад. Чунин 

низоъҳо одатан дар сатҳи миллӣ миёни маҳаллаҳое, ки дарёҳои ягона ва ё 

                                                           
1 В поиске экономических путей решения межгосударственных трансграничных конфликтов. 

Межгосударственная координационная водохозяйственная комиссия Центральной Азии, Научно-

информационный центр. - Ташкент, 2021. – С.67.[Электроный ресурс] Источник: http://www.cawater-

info.net/water_quality_in_ca/contacts.htm. (дата обращения: 23.01.2021). 

http://www.cawater-info.net/water_quality_in_ca/contacts.htm
http://www.cawater-info.net/water_quality_in_ca/contacts.htm

манбаъҳои дигари ягонаи обӣ доранд бештар рух медиҳад. Ин шакли низоъҳои 

обӣ асосан хусусияти миллӣ дошта, миёни сокинони деҳаҳои гуногун, ки аз 

дарёҳои ягона истифода мебаранд бештар дар фаслҳои барои обёрии 

кишоварзӣ зарурӣ ба вуқуъ пайваста, сабабу омилҳои асосии он дар сатҳи 

зарурӣ набудани танзими давлатии идоракунии дарёҳои фаромаҳаллӣ миёни 

истифодабарандагони он мебошад. Барои мисол дар ҳудуди Тоҷикистон тибқи 

маълумотҳои мавҷуда зиёда аз 600 дарё ба қайд гирифта шудааст, ки қисми 

муталқи он фаромаҳаллӣ буда, маҳаллаҳо, деҳаҳо ва шаҳру ноҳияҳоро ба ҳам 

мепайванданд. Аммо доир ба идоракунии ҳамгироёнаи онҳо дар сатҳи маҳалҳо 

ва истифодаи оқилона ва самараноки захираҳои оби онҳо ба таври муштарак 

ба роҳ монда нашудааст. Махсусан дар фаслҳои барои обёрии кишоварзи 

зарурӣ бо сабаби набудани механизми дурусти танзими идоракунӣ ва 

истифодаи муштарак, ҳамзамон фаъолият накардани ниҳодҳои фаромаҳаллии 

ваколатдор дар ин самт шумораи зиёди низоъҳои обии маҳаллӣ ба қайд 

гирифта мешаванд. Дар пайи чунин вазъ ҳамасола маҳаллаҳои дар поёноби 

дарёҳои фаромаҳаллӣ ҷойгиршуда хисороти зиёди кишоварзӣ мебинанд. 

Ҳолати мазкур хоси натанҳо Тоҷикистон, инчунин тамоми кишварҳои Осиёи 

Марказӣ буда, татбиқи ҳамаҷонибаи принсипҳои ИҲЗО дар сатҳи маҳал 

тақозо менамояд.  

Шакли дигар низоъҳои сарҳадии обии хусусияти маҳаллидошта 

мебошанд, ки мунтазам миёни сокинони маҳаллаҳои ҳаммарзи давлатҳои 

ҳамҷавор сар мезананд. Дар баробари дарёҳои фаромарзӣ, инчунин дарёҳои 

марзӣ ва дигар манбаъҳои оби сарҳадӣ низ мавҷуданд, ки қисми мутлақи онҳо 

деҳаҳои ҳаммарзи давлатҳои ҳамсарҳадро фаро мегиранд ва ба таври 

муштарак истифода мешаванд. Дар бисёри ҳолатҳо истифодаи ғайриоқилона 

ва ба инобат нагирифтани манфиатҳои обии як ҷониб аз ҷониби дигар, 

инчунин дар сурати кам гардидани ҳаҷми об дар чунин объектҳо ва қонеъ 

нагардидани талаботи яке аз ҷонибҳо ба об низоъҳои обии сарҳадӣ ба вуҷуд 

меоянд. Низоъҳои обии марзии маҳаллӣ дорои хусусиятҳои хос буда, 

пешгирии он таҳия ва роҳандозӣ намудани заминаҳои устувори сиёсию 

ҳуқуқии танзимкунандаи муносибатҳои ҷонибҳоро тақозо менамояд, ки бояд 

тарафҳо ба таври қатъӣ онро комилан риоян намоянд. Сари вақт ҳал 

нагардидани низоъҳои обии марзӣ метавонанд дар пай низоъҳои 

байнидавлатии обиро ба вуҷуд оранд. Заминаҳои низоъҳои обии марзӣ миёни 

ҳамаи давлатҳои Осиёи Марказӣ вуҷуд дорад. Кишварҳои минтақа дар 

баробари доштани дарёҳои ягонаи фаромарзӣ, инчунин дорои дарёҳо ва дигар 

объектҳои обии марзӣ низ мебошанд, ки ба таври муштарак истифода 

менамоянд ва ин ҳолат зарурати таҳияи доктринаи идоракунии низоъҳои обии 

марзиро ба вуҷуд овардааст. Доктринаи мазкур боя фарогири василаҳо ва 

абзори таъсиргузор ва илман асоснокшуда бошад ва дар заминаи воқеияти 

истифодаи захираҳои оби дарёҳо ва дигар манбаъҳои оби фаромарзӣ таҳия 

гардида, хусусиятҳои сиёсию ҷуғрофӣ, инчунин вазъи иқтисодию иҷтимоӣ ва 

демографии ҳар як минтақаи дорои дарёи марзии дар истифодаи муштараки 

ҷонибҳо қарордоштаро ба инобат гирад.  

Низоъҳои аз ҳама бештари обӣ – низоъҳои байнидавлатии обӣ 

мебошанд, ки дар ҳавзаҳои ягонаи обии байнидавлатӣ ба амал меоянд. 

Эҳтимоли низоъҳои обӣ дар он минтақаҳои ҷаҳон меафзояд, ки дар он якчанд 

давлат маҷбуранд обҳои ҳавзаҳои дарёҳои фаромарзиро барои рушди иҷтимоӣ 

ва иқтисодии худ тақсим кунанд, ки Осиёи Марказӣ низ аз ҷумлаи чунин 

минтақаҳо маҳсуб меёбад. Аз сабаби хусусияти фаромарзӣ доштани захираҳои 

об, истифода ва истеъмоли он дар як кишвар ба миқдор ва сифати обе, ки дигар 

кишварҳо мегиранд, мустақиман таъсир мерасонад. Бо дарназардошти он, ки 

дастрасии бемамониат ба об дар давлатҳое, ки аллакай норасоии обро аз сар 

мегузаронанд ба масъалаи таъмини амнияти миллӣ табдил ёфтааст, онҳо 

омодаанд барои ҳимояи манфиатҳои миллии обии худ бо кишварҳои дигар дар 

муноқиша бошанд. Омили марказии низоъҳои обии байнидавлатиро 

идоракунӣ, ихтиёрдорӣ, истифода ва истеъмоли обҳои дарёҳои фаромарзӣ 

ташкил медиҳад. Бо назардошти он, ки то ҳанӯз механизми ягонаи ҷаҳонии 

истифодаи муштараки захираҳои оби дарёҳои фаромарзӣ мавҷуд нест, 

давлатҳои дорои ҳавзаи ягонаи обӣ дар бисёри мавридҳо наметавонанд ба 

таври мусолиҳаомез захираҳои оби чунин ҳавзаҳоро миёни ҳам тақсим 

намоянд. Таҷриба нишон медиҳад, ки дар заминаи ҳавзаҳои ягонаи обӣ 

бархурди манфиатҳои миллии обии кишварҳо ба вуҷуд омада, ҳар як давлат 

кӯшиш менамояд, ки аз манфиатҳои миллии обии худ дифоъ кунад ва захираи 

бештари обро дар ихтиёр дошта бошад. Бештари чунин низоъҳо – низоъҳои 

миёни давлатҳои болоб ва поёноби ҳавзаи ягонаи обӣ мебошад.  

Сабаби дигари низоъҳои обии байнидавлатӣ мувофиқат накардани 

манфиатҳои соҳавӣ дар самти истифодаи оби дарёҳои фаромарзӣ мебошад. 

Чунин ҳолат бештар миёни соҳаҳои гидроэнергетика ва кишоварзӣ сурат 

мегирад, ки давлатҳои ҳавзаи ягонаи обӣ манфиатдори истифодаи об дар 

соҳаҳои мухталиф мебошанд.  

Раванди арзёбӣ ва таҳлили назарияҳои гуногун вобаста ба тасниф, 

гурӯҳбандӣ ва шаклбандии низоъҳои обӣ нишон медиҳанд, ки сабабу омилҳои 

сар задани онҳо зиёд буда, ҷонибҳои манфиатдор бо ҳадафу мақсадҳои 

мухталиф аз захираҳои об ва инфрасохтори обрасонӣ истифода менамоянд.  

Мушкилоти асосӣ дар таҳқиқи низоъҳои обӣ муайян кардани сабабу 

омилҳои асосии пайдоиши онҳо ва омилҳои дигари таъсиррасон мебошад, ки 

олимону муҳаққиқон ва коршиносон онҳоро ба таври мухталиф пешниҳод 

намудаанд. Соҳибихтиёр гардидани давлатҳо (Осиёи Марказӣ), амалҳои 

якҷонибаи давлатҳо оид ба таҳияи лоиҳаҳои инфрасохторӣ дар дарёҳои 

фаромарзӣ (Ҳиндустон - Покистон), шиддати умумӣ дар муносибатҳои байни 

давлатҳои ҳамсоя, ки ба мушкилоти об марбут нестанд (Исроил - Фаластин) аз 

омилҳое ҳастанд, ки як гурӯҳи муҳаққиқон пешниҳод намудаанд.1 Масъалаи 

миқдор, сифат ва экосистемаҳои обӣ низ аз омилҳои низоъҳои обӣ мебошанд, 

ки олимони дигари баён намудаанд.2 Дар ин баробар омилҳои иқтисодию 

иҷтимоӣ, сиёсӣ, демографӣ, тағйирёбии иқлим, камшавии захираҳои оби тозаи 

                                                           
1 Ниг.: Вольф Т.А., Шира Йоффе Б., Джордано М. Международные воды: индикаторы для определения 

подверженных риску бассейнов[Текст]//. Т.А. Вольф, Б. Шира Йоффе, М. Джордано Университет штата 

Орегон, ЮНЕСКО-МГП, 2002 . -30 с. 
2 Ниг.: Ле-Хуу Т. Потенциальные водные конфликты и устойчивое управление международными системами 

водных ресурсов. //Журнал водных ресурсов Экономической и социальной комиссии ООН для Азии и Тихого 

океана (ЭСКАТО ООН) [Текст]//. Т. Ле-Хуу №ST/ESCAP/SER.C/210, 2001. – С. 1–13. 

ошомиданӣ, ифлосшавии босуръати обҳои аҳамияти маишӣ ва 

кишоварзидошта, махсусан обҳои дарёҳои фаромарзӣ, мураккабшавии 

мушкилоти экологӣ, рушди босуръати саноат, зиёд гардидани талабот ба 

маводи озуқа ва дар заминаи он зиёд гардидани майдони кишт аз заминаҳои 

дигари пайдоиши низоъҳои вобаста ба об мебошанд.  

Яке аз омилҳои асосӣ норасоӣ ва ё камбудии об дар кишварҳо ва ё 

минтақаҳои муайян мебошад. Барои арзёбӣ ва муайян кардани ҳолати норасоӣ 

ва ё камбудии об муҳаққиқон, ниҳодҳои минтақавию байналмилалӣ, алалхусус 

СММ индекси Фалкенмарк1-ро истифода мебаранд, ки таносуби ҳаҷми 

захираҳои мавҷудаи обро ба ҳар сари аҳолӣ инъикос мекунад ва 

нишондиҳандаи асосии сатҳи дастрасии об дар кишварҳои муайян мебошад.2 

Тибқи нишондоди номбурда сатҳи норасоии об муайян карда шудааст, ки дар 

он монеаҳо барои рушди минбаъдаи иҷтимоӣ ва иқтисодии давлат ба вуҷуд 

меоянд: аз 1000 то 2000 нафар/миллион м3/сол. Ҳамин тариқ, сатҳи 1700 м3 

захираҳои об ба ҳар сари аҳолӣ дар як сол ҳамчун ҳадде муқаррар карда 

шудааст, ки коҳиши нишондоди мазкур инъикосгари норасоии об мегардад. 

Коҳиш ёфтани нишондоди мазкур аз сатҳи 1000 м3 поён камобии доимӣ ва аз 

500 м3 кам - норасоии мутлақи об арзёбӣ гардидааст. 

Дар баробари индекси Фалкенмарк, индекси Олссон,3 ки қобилияти 

мутобиқшавии давлатҳоро ба камобӣ инъикос мекунад, васеъ истифода 

мешавад. Олссон бо истифода аз Индекси рушди инсонии БРСММ индекси 

Фалкенмаркро бо дарназардошти «қобилияти мутобиқшавӣ» -и ҷомеа - яъне 

қобилияти мутобиқ шудани ҷомеа ба ҳолати камобӣ тавассути василаҳои 

иқтисодӣ, технологӣ ва ғайра тағйир медиҳад.  

                                                           
1 Ниг.: Фалькенмарк М. Огромная нехватка воды угрожает Африке: почему ее не решают? [Текст]// Амбио, 

Том. 18, 1989. – С. 112-118.  
2 Тибқи назарияи Фалкенмарк кишварҳое, ки имкони таъмини як нафарро дар як шабонарӯз ба андозаи 4,654 

литр об надоранд, чунин кишварҳо дар ҳоли таҳдиди мушкилоти норасоии об қарор доранд. Агар ин 

нишондод то 2,738 литр коҳиш ёбад, пас чунин кишварҳо ба мушкилоти  нарасидани об гирифтор мебошанд. 

Дар сурати аз сатҳи 1,389 литр ё камтар таъмин будан бо об кишвар дар ҳолати буҳрони обӣ қарор мегирад, 

ки чунин вазъият ба сатҳ ва сифати ҳаёт таъсири зиёди манфӣ расонида, мушкилоти гарони иҷтимоию 

иқтисодиро дар пай дорад. 
3 Ниг.: Олссон Л. Нехватка водных и социальных ресурсов [Текст]/Тематический доклад ФАО, 1998 г. (Рим: 

Продовольственная и сельскохозяйственная организация Объединенных Наций (ФАО)).  

Аммо индексҳои баррасишаванда омилҳои дигари муҳимро ба назар 

намегиранд (масалан, индекси Фалкенмарк эҳтимолияти стресс дар байни 

гурӯҳҳои хурд дар минтақаҳои алоҳида, мавҷудияти инфрасохтореро, ки ба 

дастрасии об барои истифодабарандагон таъсир мерасонад, ба назар 

намегирад), ки ин ҳолатҳо имкон намедиҳанд вазъ дуруст баҳо дода шавад ва 

эҳтимолияти низоъҳои обӣ пешгӯйӣ карда шаванд. Дар заминаи индексҳои 

мазкур П.Глейк1 маҷмуи параметрҳои зеринро, ки эҳтимолияти низои обиро 

инъикос мекунанд, пешниҳод менамояд: сатҳи камобӣ, ҳамбастагӣ (шумораи 

иштирокчиён, ки ба як ҳавзаи дарёи фаромарзӣ мансубанд), қудрати давлатҳои 

ҳамсоя, дастрасӣ ба манбаъҳои алтернативӣ. Тибқи нишондодҳои додашуда, 

минтақаҳои аз ҳама хатарнокро метавон Осиёи Ҷанубӣ, Марказӣ ва Ҷанубу 

Шарқӣ, Африка, Ховари Миёна номид, ки ба норасоии ҷиддии об рӯ ба рӯ 

ҳастанд.  

Сабаби дигар низоъҳои вобаста ба об ҳолати рӯзафзуни талабот ба об дар 

ҳамаи бахшу соҳаҳои ҳаёти ҷомеа ва истифодаи бевоситаи он мебошад. Бо 

сабаби рушди босуръати демографӣ ва то рафт мураккаб гардидани вазъи 

экологӣ мубориза барои захираҳои об шадидтар мегардад. Дар тамоми 

давраҳои таърихӣ инсоният ҳамеша кӯшиш намудааст, ки наздиктар бо 

захираҳои об макони зист ихтиёр кунад (тибқи маълумотҳои мавҷуда 75% 

сокинони сайёра дар соҳили дарёҳо, баҳру уқёнусҳо ва кулҳо зиндагӣ 

мекунанд), аммо ин раванд мушкилоти вобаста ба обро ҳал карда наметавонад, 

чунки дар чунин минтақаҳо миқдори оби тозаи нӯшокӣ нокифоя мебошад. 

Тибқи маълумоти СММ, имрӯз талабот ба оби тозаи нӯшокӣ нисбат ба 

миқдори он 17% зиёдтар аст, ки ин норасоии ҷиддиро нишон медиҳад.2 

Имрӯз кишварҳое, ки имкониятҳои маҳдуди молиявӣ доранд натанҳо 

дастрас намудани оби тозаи нӯшокӣ, инчунин оби барои соҳаи кишоварзӣ 

созгор низ барои онҳо душвор аст. Мувофиқи маълумотҳои мавҷуда 85% оби 

                                                           
1Ниг.: Глейк П. Вода и конфликт: ресурсы пресной воды и международная безопасность [Текст]// П. Глейк 

Международная безопасность. – 1993. –Т. 18. – № 1. – С.90. 
2 Ниг.: Водные ресурсы мира.[Электроный ресурс] Источник: http://www.priroda.su. (дата посящения: 

20.03.2021). 

 



209 

тозае, ки инсоният истифода мебарад, ба ниёзҳои кишоварзӣ, амиқтараш барои 

таъмини маводи озуқаворӣ сарф мешавад. Яъне таъминот бо маводи озуқа низ 

захираи зиёди оби тозаро тақозо менамояд. 

Имкониятҳои сохтани иншооти тозакунии об ва бо ин тартиб ташкили 

гардиши об дар чунин кишварҳо хеле маҳдуданд. Вобаста ба рушди босуръати 

демографӣ, раванди интенсификатсияи истеҳсолоти кишоварзӣ ба амал меояд. 

Ин асосан тавассути истифодаи маводҳои кимёвӣ анҷом дода мешавад. Аммо 

маводҳои кимёвӣ ва хусусан пеститсидҳо дар навбати худ манбаъҳои оби 

тозаро ифлос мекунанд ва захираи моҳиро кам менамоянд. Заҳкашу заҳбурҳое, 

ки барои эҳтиёҷоти кишоварзӣ сохтаю истифода мегарданд тавозуни мавҷудаи 

обу табиатро вайрон мекунанд. 

Рушди босуръати демографӣ истифодаи обро ба сари ҳар нафар ба таври 

табиӣ паст мекунад. Дар давоми 40 соли охир ҳаҷми оби тозаи нӯшокӣ ба сари 

ҳар нафар тақрибан 60% коҳиш ёфтааст.1 

Сабаби дигари шиддатёбии масоили вобаста ба об ин соҳаи саноат ва 

истеҳсолоти саноатӣ, махсусан саноати вазнин ва кимёвӣ мебошад. Дар ин 

соҳа миқдори зиёди оби тоза истифода гардида, бо партовҳо ва маводҳои 

кимёвӣ омехта мегардад. Мутаасифона имрӯз иншоотҳои обтозакунӣ 

иқтидори тоза кардани тамоми обҳои дар соҳаи саноат ифлосшударо 

надоранд. 

Омили дигари ихтилофҳо ва низоъҳои обӣ мушкилоти гидроэкологӣ дар 

дарёҳои фаромарзӣ маҳсуб меёбад, ки ҳангоми истифодаи муштарак аз ҷониби 

кишварҳои болооб ва миёнаоб дар баъзе мавридҳо боиси ифлосшавии маҷрои 

оби дарёҳои мазкур гардида, ба ҳудуди кишварҳои поёноб оби ғайри истеъмол 

ва омехта бо партовҳои гуногун, аз ҷумла партовҳои маишию саноатӣ ва 

кимиёвӣ ворид мегардад, ки ҳолати мазкур заминаи пайдоиши низоъҳои обӣ 

ва гидроэкологии байнидавлатӣ ва минтақавӣ миёни давлатҳои болооб ва 

поёноби ҳавзаи ягонаи обӣ мегардад. Дар ҳолати ифлосшавии обҳои 

                                                           
1 Ниг.: Пресной воды осталось на 25 лет. Запасы пресной воды на Земле могут подойти к концу к 2033 г. 

[Электроный ресурс]//  Источник: http://www.sostav.ru. (дата посящения: 25.03.2021).  

фаромарзӣ он натанҳо барои нӯшидан ва истифода дар соҳаи кишоварзӣ 

номувофиқ мегардад, балки сарчашмаи пайдоиши бисёр мушкилоти 

иҷтимоию экологӣ дар кишварҳои поёноб мешавад. Дар ин замина яке аз 

роҳҳои ҳалли мушкилоти мазкур ва коҳиш додани низоъҳои гидроэкологӣ дар 

дарёҳои фаромарзӣ татбиқи амалии принсипи «ифлоскунанда пардохт 

мекунад» зарур ва саривақтӣ арзёбӣ карда мешавад.   

Яке аз сабабҳои асосии низоъҳои обӣ нобаробар ҷойгиршавии захираҳои 

об дар сатҳи сайёра ва минтақаҳои алоҳида мебошад, ки боиси вобастагии 

обии байнидавлатӣ миёни кишварҳо гардидааст. Тибқи арзёбии мутахассисон 

захираи оби тозаи барои инсоният зарурӣ каме бештар аз 2 фоизи оби сайёраро 

ташкил медиҳад.1 Ба ибораи дигар, ин об кофӣ нест ва бояд ҳифз карда шавад. 

Дар ин замина, арзёбии ҷойгиршавии захираҳои оби тоза дар қабатҳои 

гуногуни гидросфера аҳамияти хоса дорад. Мувофиқи маълумотҳои мавҷуда 

24000000 км3 захираҳои оби тоза дар пиряхҳо ҷойгиранд, ки ин 85 фоизи 

тамоми захираҳои оби тозаро ташкил менамояд. Дар ин баробар, обҳои 

зеризаминӣ 4000000 км3 ё 14 фоиз, кулу обанборҳо 155000 км3 ё 0,6 фоиз, 

намии хок 83000 км3 ё 0,3 фоиз, буғҳои атмосфера 14000 км3 ё 0,06 фоиз ва 

обҳои дарёҳо 1200 км3 ё 0,004 фоизро ташкил менамоянд.2 

Ҳолати мазкур рақобати шадидро барои дастрасӣ ба оби тозаи 

ошомиданӣ ба вуҷуд оварда, яке аз омилҳои дигари сар задани низоъҳои 

вобаста ба об мебошад. Рақамҳои овардашуда ҳамзамон инъикосгари онанд, 

ки оби кӯлҳо, дарёҳо ва обанборҳо танҳо як қисми ками оби тозаро ташкил 

менамоянд.  

Гузашта аз ин, ин захираҳои оби тоза дар сатҳи замин хеле нобаробар 

ҷойгир шудаанд. Тибқи маълумотҳо дар дунё давлатҳои мустақилияти обӣ 

дошта ва танҳо аз захираҳои оби дохилии худ истифодабаранда хеле кам аст. 

Ҳамзамон, шумораи кишварҳое, ки ба пуррагӣ захираҳои оби худро танҳо 

                                                           
1 Ниг.: Запасы пресной воды на Земле.[Электроный ресурс]//  Экологический портал. Источник: 

http://www.ecology-portal.ru. (дата посящения: 20.03.2021). 
2 Ниг.: Форуми ҷаҳонии об.[Электроный ресурс]// Источник: https://www.worldwatercouncil.org. (дата 

посящения: 20.03.2021).  

худашон истифода кунанд низ хеле каманд, ба истиснои кишварҳои дар 

ҷазираҳо ҷойгиршуда ба монанди Индонезия, Шри-Ланка, Тайван, Кипр, 

Малта, Мадагаскар, Бритониёи Кабир ва дигарҳо.  

Дар дунё танҳо як гурӯҳи хурди давлатҳо дорои захираҳои бойи об 

мебошанд. Дар байни онҳо Бразилия бо 8233 км3 (ҳиссаи маҷрои фаромарзӣ 

34,2 фоиз); Россия бо 4508 км3, (4,3 фоиз); ИМА бо 3051 км3, (8,2 фоиз); Канада 

бо 2902 км3, (1,8 фоиз); Индонезия бо 2838 км3, (0 фоиз); Чин бо 2830 км3, (0,6 

фоиз); Колумбия бо 2,132 км3, (0,9 фоиз); Перу бо 1913 км3, (15,5 фоиз); 

Ҳиндустон бо 1880 км3, (33,4 фоиз); Ҷумҳурии Демократии Конго бо 1283 км3, 

(29,9 фоиз) мавқеъи асосиро касб намудаанд.  

Дар ин баробар, дар дунё кишварҳое вуҷуд доранд, ки аз ҷиҳати дастрасӣ 

ба захираҳои об вобастаи давлатҳои дигар ҳастанд. Вобастагии бештар ба об 

аз қаламрави кишварҳои ҳамсоя Туркманистон (97,1 фоиз), Узбекистон (77,4 

фоиз), Қазоқистон (31,2 фоиз), Тоҷикистон (16,7 фоиз), Қирғизистон (0 фоиз) 

доранд.1 

Вобастагии байниҳамдигарии кишварҳо аз захираҳои об яке аз заминаҳои 

асосии ба вуҷуд омадани низоъҳои обӣ мебошад. Асоси вобастагии обиро 

миёни давлатҳо дарёҳои фаромарзӣ ба вуҷуд овардаанд, ки на ҳамаи кишварҳо 

ҷиҳати истифодаи оқилона ва одилона захираҳои оби онҳо миёни ҳам ба 

мувофиқа мерасанд. Бо сабаби мавҷуд набудани роҳу усулҳои ягонаи ҷаҳонии 

тақсими байниҳамдигарии обҳои дарёҳои фаромарзӣ ва санадҳои меъёрию 

ҳуқуқии барои кули кишварҳо қобили қабул, вобастагии обӣ дар заминаи 

дарёҳои фаромарзӣ аксари мавридҳо ба муноқишаҳои байнидавлатӣ оварда 

мерасонад.  

Дар айни замон, мо гуфта наметавонем, ки кишварҳое, ки аз қаламравҳои 

ҳамсоя бо об таъминанд, наметавонанд худро бо захираҳои оби дохилии худ 

таъмин кунанд. Савол дар он аст, ки онҳо мушкилоти таъминоти худро чӣ гуна 

ҳал мекунанд ё ҳал карда метавонанд. Ва, баръакс, баъзе қаламравҳои ҷазира 

                                                           
1 Ниг.: Форуми ҷаҳонии об.[Электроный ресурс]// Источник: https://www.worldwatercouncil.org. (дата 

посящения: 20.03.2021).  

ва нимҷазира, ки захираҳои оби фаромарзӣ надоранд, баъзан норасоии шадиди 

обро эҳсос мекунанд. Аммо, кишварҳои алоҳида, ки ба ҳеҷ ваҷҳ норасоии об 

надоранд, лекин аз ҷараёнҳои фаромарзӣ вобастагии зиёд доранд (масалан, 

Бангладеш - беш аз 91 фоиз). 

Умуман, вазъи истифодаи оқилонаю сарфакорона ва мақсадноки 

захираҳои оби тоза бинобар рушди нобаробари иҷтимоию иқтисодии давлатҳо 

ва минтақаҳо, интиқоли истеҳсолот ба кишварҳо ва минтақаҳои канорӣ, 

афзоиши ғаразҳои сиёсӣ ва рушди идоранашавандаи демографӣ ташвишовар 

боқӣ мемонад. 

Ҳамзамон дар қатори омилҳои болозикр, дар пайдоиши низоъҳои вобаста 

ба об мавқеи ҷуғрофии кишварҳои ҳавзаи ягонаи обӣ нақши махсус дорад. 

Давлатҳое, ки дар поёноби дарёҳои фаромарзӣ ҷойгиранд, мустақиман аз 

сиёсати обии давлатҳои дар минтақаи ташаккули оби дарёҳои фаромарзӣ 

вобастаанд. Сабаби асосии баҳсҳои обӣ дар он аст, ки ҳудуди гидрографии 

дарёҳои фаромарзӣ бо ҳудуди сиёсӣ – маъмурии кишварҳо мувофиқат 

намекунад. Дар чунин шароит ҳамаи кишварҳои ҳавза оби дарёҳои 

фаромарзиро моликияти худ медонанд, ки ногузир ба муноқишаи 

байнидавлатӣ ва минтақавию байналмилалии обӣ дар шароити норасоии 

афзояндаи манбаъҳои об оварда мерасонад. Аз таҷрибаи ҷаҳонии сабабҳои ба 

вуқуъ пайвастани муноқишаҳои обӣ бар меояд, ки аксарияти онҳо ихтилофи 

назар дар бораи ҳаҷми захираҳои воридшаванда ва инфрасохтор (сарбандҳо, 

обанборҳо) мебошанд. Айни ҳол 70 дарёи калонтарин дар ҷаҳон дар ҳоли 

хушкшавӣ қарор дошта, сади роҳи 60 фоизи дарёҳо бо сарбандҳо ва 

иншоотҳои дигар баста шудаанд. Ҳафт дарёи калонтарини Осиё, ки дар ҳудуди 

онҳо зиёда аз 2 миллиард одамон зиндагӣ мекунанд аз пиряхҳои Тибет ва 

Ҳимолой сарчашма мегиранд, ки онҳо дар ҳоли обшавии босуръат қарор 

доранд. Аз 145 давлате, ки ҳудуди онҳоро дарёҳои фаромарзӣ фаро 

гирифтаанд, танҳо 37 фоизи онҳо созишномаҳои байналмилалӣ оид ба 

истифодаи обҳои фаромарзиро ҷонибдорӣ намудаанд, ки ин ҳолат яке аз 

сабабҳои дигари сар задани низоъҳои вобаста ба об миёни давлатҳо 

гардидааст.1  

Дар ин баробар яке аз сабабҳои меҳварӣ дар пайдоиши низоъҳои обӣ 

сатҳи пасти иродаи сиёсии қабулкунандаи қарор мебошад. Амалияи низоъҳои 

обӣ дар бисёр манотиқи ҷаҳон, аз ҷумла Осиёи Марказӣ нишон медиҳад, ки 

сабаби низоъҳо ва ихтилофҳо на миқдору сифат ва дар маҷмуъ захираҳои об, 

балки сатҳи пасти иродаи сиёсии роҳбарияти олии сиёсии бархе давлатҳо 

мебошад. Ҳолатҳои мушаххас ҷой доранд, ки низоъҳои тӯлонии байнидавлатӣ 

дар соҳаи об ва тамоми мушкилоти ҷойдошта миёни кишварҳо дар соҳаи об 

бо тағйироти ҳокимият дар яке аз давлатҳои ҳавзаи ягонаи обӣ ба осонӣ ҳалли 

худро ёфтанд. Чунин ҳолатҳо исботи он аст, ки низоъҳои обӣ миёни қисме аз 

давлатҳои дорои ҳавзаи ягонаи обӣ ба мушкилоти об рабт надошта, захираҳои 

об ҳамчун абзори сиёсӣ ва ё воситаи дигари таъсиррасонӣ истифода гардида, 

ғаразҳои сиёсии дорои заминаҳои дигар асоси низоъро ташкил менамоянд.   

Ҳамин тавр, низоъҳои обӣ гуфта низоъҳоеро меноманд, ки ба асари 

идоракунӣ, ихтиёрдорӣ, истифода ва истеъмоли об ва ё манобеи об миёни 

фардҳои алоҳида, гурӯҳҳои иҷтимоию этникӣ, сокинони маҳалҳо, давлатҳо ва 

ё гурӯҳи давлатҳо дар ҳавзаҳои ягононаи обӣ, дарёҳои фаромарзӣ ва 

сарчашмаҳои дигари муштаракӣ обӣ ба вуҷуд меоянд.  

Аз таҳқиқи масъала бар меояд, ки низоъҳои обӣ яке аз қисмҳои таркибии 

сиёсати об ва ё гидрополитикаро ташкил дода, таърихи пайдоиш, сабабу 

омилҳо ва ҷанбаҳои хоси илмии худро доранд ва зарур аст, ки ҳамчун самти 

нав дар илми низоъшиносӣ мавриди омӯзиши ҳамаҷонибаи илмӣ қарор дода 

шавад. Дар заминаи мураккабшавии мунтазами масъалаҳои вобаста ба об дар 

муносибатҳои байналхалқӣ ва минтақавию байнидавлатӣ дурнамои инкишофи 

низоъҳои обӣ эҳтимолияти зиёд доранд ва ин вазъ таҳқиқи ҳамаҷонибаи 

низоъҳои обиро боз ҳам мубрам мегардонад.  

                                                           
1 Ниг.: Демидов В. «Гидрополитика и водопользование в бассейне Иртыша: проблемы и угрозы» [Электроный 

ресурс]// . Источник: http://bsk.nios.ru/ (санаи воридшавӣ15.07.2021)  

http://bsk.nios.ru/

Тибқи пешгӯиҳо низоъҳои вобаста ба об дар оянда рӯ ба афзоиш дошта, 

бо хусусиятҳои таъсири онҳо ба воқеиятҳои иҷтимоию сиёсӣ мураккабтару 

печидатар мегарданд. Мувофиқи маълумоти мутахассисони Созмони 

Ҳамкориҳои Иқтисодӣ ва Рушд, то соли 2030 47 фоизи одамон дар минтақаҳое 

зиндагӣ хоҳанд кард, ки камбуди захираҳои обро аз сар мегузаронанд. Ҳанк 

Пелиссиер аз ширкати «Траншуманитӣ» нуҳ минтақаро ном бурдааст, ки дар 

онҳо эҳтимоли сар задани муноқишаҳои мусаллаҳона вобаста ба об ҷой 

доранд.1 

Кларк Ҷаҷ корманди шабакаи амрикоии «Ю.Эс.Нюз» бошад бо такя ба 

маълумоти Пажӯҳишгоҳи байналмилалии тадқиқоти стратегии Лондон 20 

нуқтаҳои даргирро номбар намудааст, ки эҳтимолияти зиёди сар задани 

низоъҳои вобаста ба об ҷой доранд. Сухан натаҳо доир ба минтақаҳои табиии 

дорои захираҳои кам ва нокифояи об, инчунин минтақаҳое, ки дорои 

захираҳои басандаи обӣ мебошанд меравад, ки бо сабаби афзоиши талабот ба 

об, коҳишёбии захираҳои об ва дарёфт нагардидани роҳу воситаҳои 

мутақобилан судманди истифодаи муштараки оби дарёҳои фаромарзӣ 

низоъҳои обӣ ба вуҷуд меоянд ва Осиёи Марказӣ аз ҷумлаи чунин минтақаҳо 

арзёбӣ гардидааст.2 

Заминаҳои объективии ташаннуҷи чунин вазъ меафзояд. Пешгӯйиҳои 

СММ дар ин самт хеле ноумедкунанда буда, талабот ба оби тоза то соли 2050 

якуним баробар меафзояд. Ин ҳолат метавонад на танҳо ба муноқишаҳои 

маҳаллӣ, балки ба муноқишаҳои ҳудудашон фарогири сатҳи минтақавию 

ҷаҳонӣ оварда расонад.3 

Аз таҳлил хулоса намудан мумкин аст, ки об ҳамчун сарвати табиӣ, 

асосан хусусияти муттаҳидкунанда дошта, кулли ҷомеаи ҷаҳониро ба ҳам 

мепайвандад. Аммо, бо назардошти он, ки талабот ба он хеле зиёд аст ва он 

асоси ҳаётро ташкил менамояд кӯшиши дастрасӣ ба он низ зиёд мебошад. Дар 

                                                           
1 Ниг.: Конфликты из-за пресной воды начнутся через 15 лет[Электроный ресурс]//  Источник: news.rambler.ru. 

(дата посящения: 18.03.2021). 
2 Ниг.: Запасы и проблемы пресной воды.[Электроный ресурс]// Источник: http://www.watermap.ru. (дата 

посящения: 20.03.2021).  
3 Дар ҳамон ҷо. . 

http://www.watermap.ru/

бисёри мавридҳо кӯшишҳои дастрасӣ ба манобеи об, идоракунӣ, ихтиёрдорӣ 

ва истифодаи он миёни фардҳои алоҳида, гурӯҳҳои гуногуни иҷтимоию 

этникӣ, маҳаллаҳо, соҳаҳо, давлатҳо ва гурӯҳи давлатҳо низоъҳоро ба вуҷуд 

меорад. 

Аз сабаби мураккабӣ ва гуногунии мушкилоти об, аз ҷумла, мушкилоти 

марбут ба обҳои фаромарзӣ, ки аксар вақт боиси ба вуҷуд омадани баҳсҳо ва 

муноқишаҳои байнидавлатӣ мегарданд, қабули қарори ягонаи ҳуқуқӣ, ки 

тавонад дар сатҳи байналмилалӣ ба таври муназзам ва устувор амал кунад 

душвор мебошад.  

Намунаҳои зиёд доир ба ҳалли масоили вобаста ба истифодаи обҳои 

фаромарзӣ миёни давлатҳои ҳамсоя дар асоси бастани шартномаҳои дуҷониба 

ва ё бисёрҷониба ҷойд доранд. Аммо имрӯз дарёфти меъёрҳои ягонаи 

умумибашарӣ дар ин самт заруранд, ки новобаста аз паҳнои ҷуғрофӣ ва вақту 

замон истифода гарданд. То ҳанӯз принсипи ягонаи умумиэътирофшуда дар 

ин ҷода мавҷуд нест ва талошҳо низ ғайриқаноатбахшанд.  

Аз таҳлили боло низ бар меояд, ки бештари  низоъҳои вобаста ба об на аз 

сабаби камбуди он, балки бо сабаби истифода ва тақсимбандии нодурусту 

ғайриоқилонаи захираҳои об, махсусан ҳавзаҳои оби фаромарзӣ сар мезананд.  

Бо назардошти беш аз пеш густариш пайдо кардани сабабу омилҳои зиёди 

болозикр ва пайомадҳои манфии тағйирёбии иқлим низоъҳои оби тамоюли 

афзоиш доранд. Ба ин раванд рушди босуръати демографӣ, камшавии 

захираҳои оби тозаи ошомиданӣ, рушди технологияи сермасрафи обӣ, саноат, 

махсусан саноати кимиёвӣ таъсири худро расонида, боиси беш аз пеш 

мураккабшавии муносибатҳои обӣ дар сатҳҳои байнидавлатӣ ва минтақавию 

ҷаҳонӣ мегардад.  

Бо инобати ҳолати мазкур омӯзиши ҳарчи бештари низоъҳои обӣ, 

мушаххас намудани сабабу омилҳои онҳо ва дарёфти роҳҳои илман 

асоснокшудаи ҳалли онҳо зарур мебошад. Имрӯз зарурати ба таври васеъ ба 

роҳ мондани омӯзиши низоъшиносии обӣ дар ҷомеа, махсусан дар доираи 

илмҳои ҷомеашиносӣ ба вуҷуд омадааст.  

Ҳамзамон зарур аст, ки дар доираи Даҳсолаи байналмилалии «Об барои 

рушди устувор, 2018-2028» консепсияи мукаммали низоъшиносии обӣ бо 

назардошти хусусиятҳои тамоми низоъҳои вобаста ба об сарзада таҳия карда 

шавад ва татбиқи амалии он дар доираи уҳдадориҳои ҷонибҳо, ки дар раванди 

татбиқи нақшаи чорабиниҳои миёнамуҳлати ин даҳсола ба тасвиб мерасад ба 

роҳ монда шавад.  

3.2. Низоъҳо ва ихтилофоти байнидавлатию минтақавии 

вобаста ба об дар Осиёи Марказӣ 
 

Тавре таъкид гардид, бо назардошти нобаробар ҷойгиршавии захираҳои 

об дар сатҳи сайёра ва вобастагии мутақобилаи обӣ миёни давлатҳои дунё  сар 

задани низоъҳо ва мухолифатҳои байнидавлатию минтақавӣ ва ҳатто ҷаҳонӣ 

дар ҳавзаҳои муштараки захираҳои об миёни кишварҳо ногузир арзёбӣ 

мегардад. Осиёи Марказӣ низ аз минтақаҳое маҳсуб меёбад, ки дар он 

захираҳои об нобаробар ҷойгир шуда, зиёда аз 90 фоизи он дар ҳудуди ду 

кишвар – Тоҷикистон ва Қирғизистон ташаккул меёбанд. Аммо 

истифодабарандаи асосии ин захираҳои об бошад кишварҳои дигар – 

Қазоқистон, Туркманистон ва Ӯзбекистон мебошанд.1 Бо назардошти ин, 

кишварҳои минтақа дорои ҳавзаҳои ягонаи обӣ мебошанд. Тафовути асосии 

минтақаи Осиёи Марказӣ аз дигар минтақаҳои дорои ҳавзаи ягонаи обӣ дар он 

зоҳир мегардад, ки давлатҳои он дар тӯли 70 соли давлати советӣ дар доираи 

сохтори ягонаи марказонидашудаи обию энергетикӣ ва хоҷагидорӣ фаъолият 

намудаанд ва тамоми сарватҳои табиии мавҷуда умумӣ маҳсуб ёфта, барои 

қонеъ гардонидани ниёзҳои ҳамаи ҷонибҳо истифода мегардид. Кишаварҳои 

болооб – Тоҷикистону Қирғизистон дар фаслҳои баҳору тобистон кишварҳои 

поёноб – Қазоқистону Туркманистон ва Ӯзбекистонро бо об таъмин 

менамуданд ва баръакс онҳо Тоҷикистону Қирғизистонро дар фаслҳои 

тирамоҳу зимистон бо газу нафт ва дигар маҳсулоти сӯзишворӣ таъмин 

менамуданд. Дар давраи шуравӣ дар Осиёи Марказӣ сохтори обтаъминкунӣ 

                                                           
1 Ниг.: Усубалиев Т. У. Вода – дороже золота[Текст]// Т. У. Усубалиев. - Бишкек, 2002. – С.8. 

тавре ташкил карда шуда буд, ки фаъолияти НБО дар давраи зиёд шудани 

талабот ба об дар мавсими обёрӣ ба водиҳо ҳаҷми иловагии обро 

мепартофтанд ва дар зимистон бошад барои сарфа ва захираи об давлатҳои 

поёноб ба давлатҳои болооб тавассути сохтори ягонаи энергетикӣ қувваи барқ 

интиқол медоданд. Баъди пошхӯрии Иттиҳоди Шуравӣ натанҳо сохтори 

ягонаи обию энергетикии минтақавӣ аз пбайн рафт, инчунин мухолифатҳо 

барои истифодаи захираҳои об миёни давлатҳои минтақа, махсусан миёни 

давлатҳои болооб ва поёноб сар зад.1  

Пас аз пошхӯрии Иттифоқи Советӣ кишварҳои минтақа ба давлатҳои 

дорои захираҳои бузурги энергетикӣ, вале захираҳои нокифояи об 

(Қазоқистон, Ӯзбекистон ва Туркманистон) ва кишварҳои дорои захираҳои 

бузурги об ва гидроэнергетикӣ, вале захираи бисёр ночизи газу нафт 

(Тоҷикистон ва Қирғизистон) ҷудо мешаванд. 

Баъди ба даст овардани соҳибихтиёрӣ кишварҳои поёноби минтақа аз 

сохтори ягонаи обию энергетикии минтақавӣ даст кашида, бо мақсади 

таҳкими заминаҳои истиқлоли давлатӣ ба раванди милликунонӣ оғоз 

намуданд. Дар ин раванд кишварҳои поёноб захираҳои газу нафтро сарвати 

миллӣ эълон намуда, захираҳои обро умумӣ арзёбӣ менамоянд ва аз 

уҳдадориҳои байнидавлатие, ки дар соҳаи обу энергетика дар замони шуравӣ 

миёни кишварҳои минтақа амал мекард даст мекашанд. Чунин амал боиси 

пайдоиши мухолифатҳо дар соҳаи истифодаи захираҳои об миёни кишварҳои 

минтақа мегардад. 

Давлатҳои поёноби минтақа – Қазоқистон, Туркманистон ва Ӯзбекистон 

талош бар он меварзанд, ки аҳамияти аграрии захираҳои оби минтақаро 

авлавият дода, сохтори шуравии хоҷагидории обро маҳфуз нигоҳ доранд ва 

захираҳои оби минтақаро ба манфиатҳои кишоварзии худ истифода намоянд. 

Аммо, кишварҳои болооб – Тоҷикистону Қирғизистон дар пайи ҷуброн 

нагардидани хизматрасониҳои обӣ аз ҷониби кишварҳои поёноб дар ҳолати 

                                                           
1 Ниг.: Звягельская И.Д. Угрозы, вызовы и риски «нетрадиционного ряда» в Центральной Азии [Текст]/ И.Д. 

Звягельская, В.В. Наумкин // Азиатско-Тихоокеанский регион и Центральная Азия: контуры безопасности. - 

М., 2001 

буҳрони энергетикӣ ва иқтисодию иҷтимоӣ қарор мегиранд ва роҳи ягонаи 

баромадан аз чунин ҳолатро дар истифодаи захираҳои обии худ бо мақсадҳои 

гидроэнергетикӣ мебинанд. Дар пайи ин, Тоҷикистону Қирғизистон кӯшиш ба 

он менамоянд, ки бо бунёди НБО иқтидори гидроэнергетикии худро ба 

маротиб баланд бардошта, аҳолӣ ва кишвари худро аз ҳолати буҳронӣ берун 

оранд ва рушди иқтисодию иҷтимоии давлатро таъмин созанд.  

Дар ҳамин замина, миёни аҳамияти агарӣ ва гидроэнергетикии захираҳои 

оби минтақа чандандешӣ ва мухолифатҳо ба миён меоянд. Яъне кишварҳои 

минтақа ба ду гурӯҳ ҷудо мешаванд: кишварҳои дорои манфиатҳои аграрӣ 

болои захираҳои оби минтақа ва кишварҳои дорои манфиатҳои 

гидроэнергетикӣ болои захираҳои оби минтақа. Ҷониби кишварҳои поёноб бар 

он назаранд, ки рушди соҳаи гидроэнергетика дар кишварҳои болооб 

манфиатҳои аграрии онҳоро поймол намуда, боиси кам гардидани ҳаҷми об 

дар маҷрои дарёҳои фаромарзӣ мегардад. Аммо маълум аст, ки соҳаи 

гидроэнергетика на ҳаҷм ва на сифати обро коҳиш намедиҳад.  

Дар шароити бамаломада идоракунии захираҳои оби минтақавиро танҳо 

ба воситаи ҳамоҳангсозии фаъолият миёни давлатҳои соҳибистиқлол ба амал 

баровардан мумкин буд. Вобаста ба ин, бо мақсади роҳ надодан ба таҷдиди 

куллии сохторҳои энергетикӣ ва идоракунии об, пешгирии ба миён омадани 

низоъҳо оид ба идоракунии захираҳои об, инчунин ҳалли масъалаҳои 

тақсимот, квота ва баҳисобгирии об 10-12 октябри соли 1991 дар шаҳри 

Тошкент вазирони хоҷагии оби кишварҳои минтақа Изҳороти якҷоя қабул 

менамоянд, ки дар он принсипҳои истифодаи муштараки захираҳои оби ҳавзаи 

баҳри Арал пешниҳод мегардад. Дар инзҳороти мазкур вобастагии 

мутақобилаи манфиатҳои миллии давлатҳои минтақа, истифодаи одилонаи 

захираҳои оби дарёҳои фаромарзӣ ба манфиати ҳамаи кишварҳои минтақа, 

тақсимоти баробари захираҳои об миёни кишварҳои болооб ва поёноб, 

табодули маълумот, нарасонидани зарар ба ҳамдигар, ҳамгироии 

байнидавлатӣ дарҷ гардидаанд.1 Воқеан, ин изҳорот, ки муқаррароти калидӣ 

барои таъсиси платформаи ҳамкорӣ дар соҳаи истифодаи захираҳои оби 

дарёҳои фаромарзӣ дар минтақаро дар бар мегирад, барои низоми ҳуқуқии 

байналмилалии истифодаи муштараки об асос гузошт. Бешубҳа, ин як 

пешрафт дар роҳи таъсиси заминаи меъёрии ҳуқуқии минтақавӣ дар бахши 

истифодаи обҳои ҳавзаҳои муштарак буд. Марҳилаи муҳими минбаъдаи рушд 

ва такмили заминаи ҳуқуқӣ ва ташкилии ҳамкориҳо дар соҳаи об дар минтақа 

Созишномаи панҷҷониба оид ба истифодаи муштараки захираҳои об дар 

минтақа соли 1992 (Алмаато) буд.2 Хусусияти муҳими ин Созишнома 

иштироки ҳамаи панҷ кишвари минтақа дар он маҳсуб меёбад, ки хоҳиш ва 

омодагии давлатҳоро барои ҳамкорӣ дар масъалаи об нишон дода, инчунин 

инъикосгари мавҷудияти иродаи кофии сиёсӣ дар байни раҳбарони ин 

кишварҳо мебошад, ки онҳо зарурати амалиёти муштарак барои рафъи 

ихтилофот дар бахши обро дарк намудаанд. 

Сарфи назар аз он, ки бисёре аз нишондодҳои созишномаи мазкур 

норавшан буд ва он ҳеҷ гуна уҳдадориеро болои давлатҳо вонамегузошт, аммо 

заминаҳои асосиро барои ҳамкории минтақавӣ дар самти истифодаи 

муштараки захираҳои оби дарёҳои фаромарзӣ муҳайё намуда буд. Дар асоси 

он ҷониби давлатҳои минтақа сохтори идоракунии захираҳои оби минтақавии 

даврони шуравиро ҷонибдорӣ намуда, хостори ҳифзи он мегарданд. Ҷанбаи 

дигари мусбати созишномаи мазкур тақвият бахшидани заминаи 

институтсионалии идоракунии ҳамгироёнаи захираҳои оби даврёҳои 

фаромарзӣ дар минтақа буд. Тибқи банди 7 созишномаи мазкур Комиссияи 

байнидавлатии ҳамоҳангсозии идоракунии захираҳои об таъсис дода мешавад. 

КБҲИЗО мақоми иборат аз панҷ ҳукумати Осиёи Марказӣ мебошад, ки барои 

                                                           
1Ниг.: Изҳороти роҳбарони мақомоти хоҷагии оби Осиёи Марказӣ ва Қазоқистон. Бандҳои 1, 2, 3, 4, 5, 6, 7, 8 

ва 9. Тошканд, 12 октябри соли 1991 [Манбаи электронӣ]// Сарчашма: URL: http://www.icwc-

aral.uz/statute2_ru.htm (санаи воридшавӣ: 13.12.2021) 
2 Ниг.: Созишнома байни Ҷумҳурии Қазоқистон, Ҷумҳурии Қирғизистон, Ҷумҳурии Ӯзбекистон, Ҷумҳурии 

Тоҷикистон ва Туркманистон «Дар бораи ҳамкорӣ дар соҳаи идоракунии муштараки истифода ва ҳифзи 

захираҳои обии манбаъҳои байнидавлатӣ», Алмаато, 18 феврали соли 1992 [Манбаи электронӣ]// 

Сарчашма:URL: http: // www.icwc-aral.uz/statute1_ru.htm (санаи воридшавӣ: 13.12.2021). 

амалӣ намудани сиёсати ҳамоҳангшудаи истифодаи об таъсис ёфта, баъдтар 

бо созишномаи соли 1993 тасдиқ карда шудааст.1  

Ба ҳайати КБҲИЗО роҳбарияти болоии ниҳодҳои масъули идоракунии 

захираҳои об (вазорату кумитаҳо ва идораҳо) дохил мешуданд, ки ба онҳо 

вазифаҳои бевосита оид ба истифодаи захираҳои оби дарёҳои фаромарзӣ 

вогузор карда шуда буд. Шакли фаъолияти он ҷаласа буда, ҳар семоҳа 

баргузор карда мешавад. Мақоми иҷроияро дар сохтори КБҲИЗО иттиҳодияи 

идоракунии ҳавзавии захираҳои оби «Дарёи Сир» ва «Дарёи Ому» касб 

намудааст, ки сохтори масъул дар идоракунии ҳамгироёнаи захираҳои оби 

дарёҳои Сир ва Ому маҳсуб меёбад. 

Созишномаи Алмаато, бешубҳа, яке аз марҳалаҳои асосии инкишофи 

институтсионалии идораҳои минтақавии барои истифодаи захираҳои оби 

фаромарзӣ маҳсуб меёбад. Аммо бисёре аз муқаррароти созишномаи мазкур 

татбиқи амалии худро наёфтанд. Масалан дар моддаи 9 мақомоти иҷроияи 

КБҲИЗО (ИҲО «дарёи Ому» ва ИҲО «дарёи Сир») ҳамчун «мақоми назорати 

байниидоравӣ» муайян карда шуданд, ки онҳо дар ин давра умуман фаъолият 

накарданд. Тибқи моддаи 10 созишномаи мазкур КБҲИЗО ва мақоми иҷроияи 

он уҳдадор гардидаанд, ки риояи реҷаи муқарраргардидаи додани об ва 

маҳдудияти гирифтани обро таъмин созад. Моддаи 11 бошад иҷроиши 

қарорҳои комиссия доир ба риояи реҷаи истеъмоли об барои ҳамаи 

иштирокчиёни созишномаро ҳатмӣ муқаррар кардааст. Аммо иҷроиши 

нишондодҳои моддаҳои мазкури созишнома дар амал умуман татбиқ 

нагардиданд.  

Ҳамзамон моддаи 12 созишномаи мазкур низ, ки ҷавобгарии иқтисодиро 

барои риоя накардани реҷаи муқарраргардида ва истифодаи ғайриоқилонаи 

захираҳои об пешбинӣ намудааст дар амал татбиқи худро наёфт. Айни ҳол 

КБҲИЗО асосан вазифаи фармондиҳиро иҷро менамояд. 

                                                           
1 Ниг.: Созишнома «Дар бораи чораҳои муштарак оид ба ҳалли мушкилоти баҳри Арал ва минтақаи Арал, 

барқарорсозии муҳити зист ва таъмини рушди иҷтимоию иқтисодии минтақаи Арал» (Қизил-Орда, 26 марти 

соли 1993) [Манбаи электронӣ]// Сарчашма: URL: http: / /www.icwc-aral .uz / statute13_ru.htm (санаи 

воридшавӣ: 20.01.2020) 

Бо назардошти соҳибихтиёрии кишварҳои минтақа созишномаи Алмаато 

дар ҳалли масъалаи об дар минтақа натиҷаҳои заруриро ба вуҷуд наовард. 

Тибқи принсипи КБҲИЗО, ки мувофиқи он ЗОФ мувофиқи усули мутаносиб 

(минтақаҳои обёришаванда, шумораи аҳолӣ) тақсим карда мешаванд, ба 

манфиатҳои кишварҳои поёноб нигаронида шуда, хилофи манфиатҳои миллии 

давлатҳои болооб буд. Илова бар ин, дар созишнома мавҷудияти механизми 

ҷуброн дар шакли энергия ва ё маводи сӯзишворӣ аз ҷониби кишварҳои 

поёноб ба кишварҳои болооб ба ивази обе, ки онҳо дар давраи баҳору тобистон 

ба кишварҳои поёноб ҷорӣ месозанд пешбинӣ нагардидааст, ки нуқтаи муҳими 

баҳсҳои сиёсӣ дар бораи истифодаи муштараки ЗОФ мебошад. Мазмуни 

созишномаи Алмаато асосан ба манфиатҳои давлатҳои поёноб нигаронида 

шуда буд. Аз ин сабаб бисёре аз муқаррароти пешбининамудаи он дар амал 

татбиқи худро наёфт. 

Соли 1993 кишварҳои поёноб, махсусан Ҷумҳурии Ӯзбекистон якбора 

интиқоли маводи сухтро ба кишварҳои болооб қатъ мекунад. Дар пайи он 

Ҷумҳурии Қирғизистон ба хотири таъмини ниёзҳои худ бо гармӣ ва қувваи 

барқ реҷаи истифодаи оби дарёи Сирро, ки то ин дам тибқи реҷаи замони 

советӣ ба мақсадҳои обёрӣ ва кишоварзӣ истифода мешуд, тағйир дода, онро 

ба реҷаи гидроэнергетикӣ мегузаронад. Тавре маълум аст обанбори Норин-

Сирдарё дар давраи советӣ дар фаслҳои тирамоҳу замистон обро нигоҳ дошта, 

дар фаслҳои баҳору тобистон онро ба майдонҳои кишти кишварҳои поёноб 

ҷорӣ месохт. Баъди пурра қатъ шудани интиқоли маводи сухт аз кишварҳои 

поёноб реҷаи фаъолияти ин обанбор аз обёрӣ - кишоварзӣ ба гидроэнергетикӣ 

гузаронида мешавад.  

Дар робита ба ин, дар соли 1993 обхезии аввалини зимистона аз обанбори 

Токтогул ба амал омад, ки Қирғизистон онро ба режими энергетикии тавлиди 

неруи барқ дар неругоҳи барқи обии Токтогул интиқол дода, барои мавсими 

кишт захираи об коҳиш ёфт. Ҳамин тариқ, агар дар зимистони соли 1985 то 

1991 интиқоли об аз Токтогул 3,53 км3 (нисбат ба интиқоли он дар фасли 

тобистона – 7,93 км3) бошад, пас аллакай дар фасли зимистон аз соли 1995 то 

соли 2007 зиёда аз ду баробар зиёд шуда, 8,50 км3 (дар тобистон 5,44 км3)-ро 

ташкил дод.1 Аз соли 1993 инҷониб обхезиҳои зимистона ба як амри маъмулӣ 

табдил ёфта, ба кишварҳои поёноб зарари ҷуброннопазири иқтисодӣ ва 

экологӣ меоранд. Ҳолати мазкур ҳамзамон боиси тағйир ёфтани реҷаи кори 

обанборҳои Қайроққум ва Шардара низ гардид. 

Афзоиши воридшавии об ба обанбори Шардара дар фасли зимистон 

боиси он гардид, ки об аз он ба поёноби дарёи Сир (аз 450-500 м3/с то 700-800 

м3/с) тақрибан ду баробар зиёд мешавад ва яхбандӣ имкон намедиҳад об аз 

обанбори азим ба баҳри Арал ҷорӣ шавад. Ҳамин тариқ, дар натиҷаи обхезии 

шадиди баҳори соли 1993 дар Қазоқистон 6 нафар ба ҳалокат расида, 669 

маҳаллаи аҳолинишин осеб дида, заминҳои кишоварзӣ, нақлиёт ва дигар 

инфрасохтор хисороти калон диданд.2 

Қисме аз заминҳои кишоварзии Ӯзбекистон ва як қатор вилоятҳои 

Туркманистон низ давра ба давра зери об мешавад. Мавҷуд набудани ҳаҷми 

зарурии ғунҷоиш дар обанбори Шардара барои нигоҳ доштани маҷрои бузурги 

об ва дар ин баробар имконнопазирии интиқоли ҳаҷми зиёди об ба кишварҳои 

поёноб боиси он шудааст, ки ҳар сол тавассути обпартои Арнасойи дар 

Ӯзбекистон ҷойгиршуда миқдори зиёди об ба Айдаркӯл ҷорӣ карда шавад. Дар 

ибтидои солҳои 1990 кӯли мазкур зиёда аз 36 миллиард метри мукааб об пур 

карда шудааст, ки он дигар имкони дар худ нигоҳ доштани ҳаҷми иловагии 

обро надорад.3 Ҳолати мазкур кишварҳои поёнобро водор месозад, ҷиҳати 

пешгирии обхезиҳои калон обанборҳои нав бунёд намоянд то оби зиёдатӣ дар 

онҳо ҷамъоварӣ шаванд. Сол то сол вазъияти экологии минтақа дар пайи 

обхезиҳои дар фасли зимистон баамлоянда ташвишовартар мегардад.  

                                                           
1 Ниг.: Маълумот аз вебсайти Комиссияи иқтисодии Созмони Милали Муттаҳид барои Аврупо. Динамикаи 

воридот ва хориҷшавии об дар неругоҳи барқи обии Токтогул, слайд 6 [Манбаи электронӣ]// Сарчашма: 

URL:http://www.unece.org/env/water/cwc/joint_bodies/presentations/Naryn%20Syrdaria.ppt (санаи воридшавӣ: 

13.04.2020) 
2 Ниг.: Хазинаи байналмилалии наҷоти Арал, Кумитаи иҷроия, Осиёи Марказӣ: коҳиш додани офатҳои марбут 

ба об. Маҷмӯаи гузоришҳо. - Душанбе, 2008. С.5 [Манбаи электронӣ] // Сарчашма:URL: http://www.tfec-

ifas.tj/publications_rus/report_rus.pdf (санаи воридшавӣ: 13.04.2020). 
3 Ниг.: Лоиҳаи Бонки Осиёии Рушд RETA 6163: Такмили идоракунии захираҳои обии муштарак дар Осиёи 

Марказӣ. Таҳлили созишномаҳои мавҷуда аз нигоҳи манфиатҳои миллии Ҷумҳурии Тоҷикистон, Вазорати 

мелиоратсия ва захираҳои оби Ҷумҳурии Тоҷикистон. Феврал. 2006. С.3-4 [Манбаи электронӣ]// Сарчашма: 

URL: http: / /www.cawater-info.net/reta/documents/pdf/analysis_kaz.pdf (санаи воридшавӣ: 18.07.2020) 

http://www.unece.org/env/water/cwc/joint_bodies/presentations/Naryn%20Syrdaria.ppt

Ҳамин тариқ, аз соли 1993 инҷониб бархурди манфиатҳо дар соҳаи 

истифодаи об мазмуни навро касб менамоянд. Бо қатъ шудани интиқоли барқ 

ва маводи сӯзишворӣ аз давлатҳои поёноб, кишварҳои болооб кӯшиш 

менамоянд, ки иқтидори энергетикии худро ба маротиб баланд бардоранд. Ин 

ҳолат боиси пурра ба реҷаи гидроэнергетикӣ гузаштани обанборҳои давлатҳои 

мазкур мегардад. Ин ҳолат сабаб мешавад, ки давлатҳои болооб миқдори 

зиёди обро дар фасли зимистон аз обанборҳо ҷорӣ намоянд, ки сабаби обхезӣ 

дар давлатҳои поёноби минтақа мегардад. Ҳамзамон, ҳолати мазкур боиси кам 

гардидани ҳаҷми об дар мависми кишт мегардад, ки соҳаи кишоварзии 

давлатҳои поёноб дар фаслҳои баҳору тобистон бе об мемонанд.  

Дар ин замина, барои рушди иқтисодии давлатҳои болооб соҳаи 

гидроэнергетика мақоми афзалиятнокро касб менамояд. Аммо, кишварҳои 

поёноб афзалиятҳои қаблии худ - кишоварзии обёришавандаро нигоҳ дошта, 

муқобили ҳадафҳои гидроэнергетикии кишварҳои болооб баромад менамоянд. 

Давлатҳои поёноб исрор меварзанд, ки соҳаи гидроэнергетика миқдори обро 

дар фасли баҳору тобистон, ки барои мавсими кишти онҳо зарур мебошад 

коҳиш дода, дар фасли тирамоҳу зимистон афзоиш мебахшад.  

Дар посух, кишварҳои болооб эълом мекунанд, ки масрафи об барои 

ҳадафҳои ирригатсионӣ бебозгашт аст, ё дар беҳтарин ҳолат, оби бозгашти 

ночиз дар ҳошия боқӣ монда, дар асл барои истифода дигар мувофиқ нест. Дар 

тафовут аз соҳаи кишоварзӣ дар соҳаи гидроэнергетика миқдор ва сифати об 

умуман коҳиш намеёбад. Аз ин лиҳоз, давлатҳои болооб бар ин назаранд, ки 

истифодаи бозгашти об дар соҳаи гидроэнергетика назар ба истифодаи 

бебозгашти об дар соҳаи аграрӣ самараноктар аст. 

Дар натиҷаи омилҳои болозикр вазъи сиёсии минтақа давра ба давра 

мураккаб гардида, муносибатҳои байнидавлатиро печидатар мегардонад. Пас 

аз соли 1993 раванди ҳамгироии кишварҳои минтақа дар масъалаи истифодаи 

муштараки обҳои дарёҳои фаромарзӣ таназзул ёфта, дарк ва эътирофи 

манфиатҳои тарафайн сурат намегирад. Новобаста аз ин, вазъи мураккаби 

истифодаи обҳои фаромарзӣ ва талаботи рӯзафзун ба он ҷониби давлатҳоро 

водор месозад, ки роҳи ҳалли масъаларо дарёфт созанд ва дар як нуқта ба ҳам 

биёянд. Бо назардошти ин, аз соли 1994 оғоз гардида, идоракунӣ ва истифодаи 

оби дарёҳои Сир ва Ому ба мавзуи асосӣ ва доимии музокироти байнидавлатӣ 

миёни кишварҳои минтақа табдил меёбад.  

Ҷониби Тоҷикистон ва Қирғизистон борҳо масъалаи зарурати ҷуброни 

хароҷоти захираи об ба манфиати кишварҳои поёнобро ба миён гузошта, 

истифодаи одилонаи захираҳои фаромарзии обро тақозо кардаанд. Тибқи 

ҳисобҳои ҷониби Қирғизистон, ин кишвар ҳамасола ҳудуди 155 миллион 

доллар барои навсозӣ ва таъмири обанборҳо сарф мекунад. Аз ин рӯ, агар 

Ӯзбекистон ҳар сол ин маблағро ба буҷети Қирғизистон интиқол медод, он гоҳ 

ҷониби Қирғизистон метавонист неругоҳи барқи обиро ба реҷаи обёрии 

талабкардаи Қазоқистон ва Ӯзбекистон гузаронида, масъала ҳалли худро 

пайдо мекард.1 

Ҷиҳати ба мувофиқа расидан ва кафолати ҷуброн аз истифодаи об, 

инчунин кафолати дастрас намудани миқдори зарурии об ба кишварҳои 

поёноб аз ҷониби кишварҳои болооб ҷониби Ӯзбекистон ва Қазоқистон 

хостори ба имзо расонидани созишномаи нав мегарданд. 

Бо ин мақсад. соли 1995 ҳукуматҳои Тоҷикистон, Қирғизистон, 

Ӯзбекистон ва Қазоқистон аввалин Протоколи истифодаи муштараки 

мутақобилан судманди захираҳои обу энергетикии ҳавзаи Норин-дарёи Сирро 

имзо менамоянд. Дар протоколи мазкур шартҳои мубодилаи байниҳамдигарӣ, 

инчунин реҷаи он пешбинӣ карда мешавад. Ҳамин тариқ, муайян мешавад, ки 

неруи барқи дар каскади Норин дар тобистон тавлидкардаи Қирғизистонро, ки 

бештар аз ниёзҳои миллии он мебошад Ӯзбекистон ва Қазоқистон ба андозаи 

баробар мехаранд. Дар шакли ҷуброни ҳаҷми зиёдатӣ ба Қирғизистон ҳаҷми 

муодили сӯзишворӣ ва неруи барқ барои истифода дар фасли зимистон 

медиҳанд. 

                                                           
1 Ниг.: Матни мизи мудаввар: «Об муҳимтарин манбаи ҳамкориҳои байналмилалӣ», 06.06.2013, Институти 

сиёсати ҷамъиятӣ [Манбаи электронӣ]//Сарчашма: URL: http://www.ipp.kg/ru>/news/2625/ (санаи воридшавӣ: 

10.09.2021) 

Ба имзо расидани протоколи мазкур санади нахустине буд, ки ба масъалаи 

ҳамкории гидроэнергетикӣ дар минтақа дахл кард. Албатта, ин як марҳалаи 

муҳим дар талошҳои ҳалли низоъҳои обӣ дар ҳавзаи Норин-дарёи Сир гардид, 

ки он яке аз объектҳои дорои нуқтаҳои зиёди низоъангез миёни ҷумҳуриҳои 

Осиёи Марказӣ мебошад, зеро Қирғизистон қобилияти танзими қисми зиёди 

ҷараёни дарёи Норин, яъне дарёи Сирро дорад. Қабули ин протокол дар соли 

1995 барои қисман коҳиш додани вазъи муташанниҷ дар ҳавзаи Норин-дарёи 

Сир мусоидат намояд. 

Моҳи сентябри соли 1995 конференсияи байналмилалии СММ оид ба 

мушкилоти баҳри Арал баргузор мегардад. Дар рафти он Эъломияи Нукус1 оид 

ба рушди устувори кишварҳои ҳавзаи баҳри Арал қабул карда мешавад. 

Эъломияи Нукус муқаррароти Созишномаи Алмаато дар соли 1992 дар бораи 

ҳуқуқи баробари ҳамаи давлатҳои Осиёи Марказӣ дар соҳаи истифодаи 

муштараки захираҳои оби дарёҳои фаромарзиро тасдиқ менамояд. 

Муносибати ҳамгироӣ ва ҳавзавӣ2 барои истифодаи об бори аввал дар 

эъломияи мазкур муқаррар карда мешавад. Кишварҳои минтақа ба мувофиқа 

мерасанд, ки аз доктринаи манфиатҳои умумӣ3, ки дарёҳоро воҳидҳои ягонаи 

гидрологӣ мешуморанд ва бояд дар маҷмуъ идора карда шаванд ҷонибдорӣ 

менамоянд. 

Аммо дар Эъломияи Нукус низ монанди созишномаи Алмаато масъалаи 

ҷуброни байниҳамдигарии давлатҳои минтақаро сарфи назар менамояд. 

Новобаста аз пешбинӣ нагардидани ҷуброн имзо шудани шартномаи Алмаато 

ва Эъломияи Нукус инъикосгари майлу хоҳиши давлатҳои Осиёи Марказӣ, 

махсусан давлатҳои болооб ҷиҳати ҳифзи сохтори ягонаи тақсимоти об, ки аз 

                                                           
1 Ниг.: Эъломияи Нукус аз ҷониби давлатхои Осиёи Марказӣ ва ташкилотхои байналмилали оид ба 

мушкилоти рушди устувори ҳавзаи баҳри Арал. 5 сентябри соли 1995, дар шаҳри Нукус қабул карда шудааст. 
2 Принсипи идоракунии ҳавза равиши муосири идоракунии захираҳои об мебошад, ки тибқи он воҳиди асосии 

идоракунӣ ҳудуди ҳавзаи дарё мебошад. Принсипи ҳавзаи идоракунии захираҳои об пешбинӣ мекунад, ки 

механизми молиявӣ робитаи мустақими байни пардохт барои истифодаи об ва маблағгузории тадбирҳои 

афзалиятноки ҳифзи обро дар дохили ҳавза кафолат медиҳад. 
3 Доктринаи манфиатҳои умумӣ дарёро ҳамчун як воҳиди гидрологӣ баррасӣ мекунад, ки бояд дар маҷмуъ 

идора карда шавад. Ҳар як давлати дохили ҳавза ҳақ дорад алайҳи ҳар кишвари дигари ҳавза чора андешад, 

агар ин давлат бидуни ҳамкорӣ ва иҷозаи ҳамсоягонаш ба ин манобеъ таъсир расонад. 

замони шуравӣ боқи монда буд ва роҳ надодан ба анархия, инчунин ба таври 

муттасил иҷро намудани қарорҳои қабулшаванда мебошад.1  

Бо мақсади пешбурди ҳадафҳои навсозии сохтори обтақсимкунии дар 

Эъломияи Нукус ва протоколи аз соли 1995 пешбинигардида, 5 апрели соли 

1996 дар шаҳри Тошкент ҳукуматҳои Қазоқистон, Қирғизистон ва Ӯзбекистон 

Созишнома дар бораи истифодаи захираҳои сӯзишворӣ ва энергетикӣ ва ба 

истифода додани хати интиқоли газ дар Осиёи Марказиро ба имзо 

мерасонанд.2 Мақсади аз имзои созишномаи мазкур танзими фаъолияти 

силсилаи обанборҳои Норин – дарёи Сир бо назардошти ҳадафҳои миллии 

ҳамаи кишварҳои минтақаи Осиёи Марказӣ мебошад.  

Ин созишнома дар ниҳоят талаби давлатҳои болообро дар бораи зарурати 

зиёд кардани ҷуброни молӣ барои он, ки неругоҳҳои барқи обӣ дар реҷаи 

обёрӣ ба манфиати кишварҳои поёноб кор мекунанд ва мунтазам баъд аз соли 

1991 ба миён гузоштанд, инъикос намуд. Аммо нақшаи иштироки саҳомӣ дар 

маблағгузории хароҷоти истифода ва нигоҳдории иншооти байнидавлатии об 

дар амал ҳеҷ гоҳ татбиқ нагардид. 

Илова бар ин, ҷадвали интиқоли неруи барқ, инчунин масъулияти 

мутақобилаи тарафҳо барои риоя накардани ҷадвали НБО ва ё ворид кардани 

тағйирот ба он муқаррар карда шуд. Бартарии асосии созишномаи соли 1996 

ин тасдиқи мавҷудияти механизми ҷуброн буд, ки дар протоколи соли 1995 

дар шакли интиқоли мунтазами неруи барқ ба кишварҳои болооб муқаррар 

шудааст ва барои мувофиқа кардани режими кори силсилаи обанборҳои 

ҳавзаи Норин-дарёи Сир зарур аст. 

Дар изҳороти минбаъдаи сарони давлатҳои Қазоқистон, Қирғизистон ва 

Ӯзбекистон аз 6 майи соли 1996 дар шаҳри Бишкек бори аввал зарурати таҳияи 

стратегияи нави тақсими об, инчунин ҷорӣ намудани усулҳои танзими 

                                                           
1 Ниг.: Петров Г.Н., Ахмедов Х.М. Истифодаи комплексии захираҳои обӣ ва энергетикии дарёҳои фаромарзии 

Осиёи Марказӣ. Ҳолати кунунӣ, мушкилот ва роҳҳои ҳалли онҳо [Матн].// Г.Н.Петров, Х.М Ахмедов. – 

Душанбе: Дониш, 2011. – С.10.  
2 Созишнома байни Ҳукумати Ҷумҳурии Қазоқистон, Ҳукумати Ҷумҳурии Қирғизистон ва Ҳукумати 

Ҷумҳурии Ӯзбекистон «Дар бораи истифодаи захираҳои сӯзишворӣ, энергетика ва захираҳои об, сохтмон, ба 

истифода додани қубурҳои газ дар минтақаи Осиёи Марказӣ» (Тошкент), 5 апрели 1996) //Сарчашма:  URL: 

http: //www.cawater-info.net / library / ca.htm (санаи воридшавӣ: 13.09.2021) 



227 

иқтисодӣ дар соҳаи истифодаи захираҳои якҷояи обу энергетикии минтақа 

эътироф карда мешавад. Изҳороти мазкур мувафаққияти назаррас дар самти 

танзим ва идоракунии захираҳои об дар минтақа маҳсуб меёбад. Аммо он низ 

дар амал татбиқи худро наёфт ва стратегияи нави тақсимоти об ҳатто таҳия 

нашуд.1  

Новобаста аз пешравиҳои муайян дар муносибатҳои байнидавлатӣ ба 

вуҷуд омада, ихтилофи байни ҳадафҳои гидроэнергетикӣ ва кишоварзии 

кишварҳои минтақа идома меёбад. Созишномаҳои ба имзорасида танҳо 

муваққатан шиддати ихтилофҳоро коҳиш медиҳад. Давлатҳои поёноб беш аз 

пеш талош менамоянд, ки дастрасии бештари худро ба захираҳои об таъмин 

созанд ва иншоотҳои гидроэнергетикии минтақа ба манфиатҳои миллии онҳо 

фаъолият намоянд. Албатта, дар чунин вазъият давлатҳои болооб низ талош 

бар он менамоянд, ки бо истифода аз имкониятҳои гидроэнергетикии худ 

истиқлолияти энергетикии худро таъмин созанд ва аз вобастагии кишварҳои 

поёноб, махсусан Ӯзбекистон дар самти таъмини неруи барқ ва маводи сухт 

бароянд. Риоя нагардидани талаботи созишномаҳои басташуда, алалхусус дар 

самти ҷуброни маводи сухт ва қувваи барқ аз ҷониби давлатҳои поёноб ба 

давлатҳои болооб боиси идома ёфтани мухолифатҳои байнидавлатӣ дар 

минтақа мегардад. 

Бо назардошти шиддат гирифтани ихтилофоти байнидавлатии вобаста ба 

партофти миқдори зиёди об дар фасли зимистон, аз як тараф ва ҷадвали 

номукаммали интиқоли неруи барқ, аз тарафи дигар ҷониби Қирғизистон 

варианти нави созишномаи2 байнидавлатиро пешниҳод менамояд. 

Созишномаи соли 1998, ки барои 5 сол пешбинӣ шуда буд, уҳдадориҳои 

тарафҳоро муттаҳид кард: Қирғизистон уҳдадор шуд, ки қисми зиёди обро дар 

мавсими кишт ба кишварҳои поёноб интиқол медиҳад ва дар навбати худ 

кишварҳои поёноб барои таъмини Қирғизистон бо неруи барқ дар фасли 

                                                           
1 Ниг.: Молдобаев А. Международная договорно-правовая база государств Центральной Азии в области 

управления трансграничными водными ресурсами. Аналитический центр «Prudent Solutions» [Электроный 

ресурс]//  Источник: http://analitika.org/ca/water-and-energetics (дата обращения: 14.04.2020) 
2 Созишнома дар бораи истифодаи муштараки захираҳои обу энергетикӣ дар ҳавзаи дарёи Сир, аз 17 марти 

1998. - Бишкек // Сарчашма: http://tabiat.narod.ru/DB/wr/SNG/58.doc (санаи воридшавӣ: 01.04.2021) 

http://analitika.org/ca/water-and-energetics

зимистон уҳдадор шуданд. Дар ҳақиқат, бастани ин шартнома як навъ кӯшиши 

дар асоси нав эҳё кардани механизми ҷуброни замони советӣ буд. Илова бар 

ин, дар созишнома аҳамияти таъсиси консорсиуми обу энергетикӣ дар минтақа 

таъкид мегардад. Аммо, бо сабаби набудани боварии мутақобила, иродаи 

сиёсӣ ва майл надоштани тарафҳо ба созиш, ки дар баҳсҳои бепоёни вобаста 

ба реҷаҳои дар доираи таъсиси консорсиум пешбинишуда ифода сурат 

мегирифтанд, таъсиси консорсиум ба таъхир меафтад. Моҳияти реҷа ва 

чаҳорчӯбаи пешбининамудаи созишномаи соли 1998 дар он ифода меёфт, ки 

ҳаҷми дақиқи захираҳо тавассути гуфтушунидҳои ҳамасола муайян карда 

мешаванд. Дар ин баробар созишномаи мазкур дорои як қатор ҷанбаҳои 

норавшан буд. Пеш аз ҳама роҳу воситаҳои ҳамкориҳо ва додугирифтҳои 

мутақобилаи иқтисодӣ дар самти таъмини якдигар бо маводи сӯзишворӣ ва об, 

махсусан дар солҳои камобӣ дар созишнома нишон дода нашудааст. Инчунин, 

масъалаи истеҳсоли қувваи барқи зиёдатӣ дар фасли тобистон аз ҷониби 

Тоҷикистону Қирғизистон ва хариди он низ номуайян буд. Созишномаи 

мазкур махсусан дар солҳои камобӣ қариб ҳеҷ нақше бозӣ намекард. 

Шартномаҳое, ки дар заминаи он ҳар сол баста мешуданд, танҳо харидорӣ 

шудани қувваи барқи зиёдатиеро, ки дар фасли тобистон дар неругоҳҳои барқи 

обии Қирғизистон истеҳсол мешуданд аз ҷониби давлатҳои поёноб пешбинӣ 

менамуд.   

Аз ин рӯ, Қирғизистон маҷбур мегардад, ки дар солҳои серобӣ, ки захираи 

об барои Қазоқистону Ӯзбекистон ба қадри кофӣ мавҷуд буд, дар фасли 

зимистон ҳаҷми иловагии обро барои истеҳсоли қувваи барқ равона созад. Бо 

назардошти ин, манфиати ҳамаи тарафҳои шартномаро танҳо дар сурате қонеъ 

гардонидан мумкин буд, ки ҳар се тараф уҳдадориҳои шартномаро оид ба 

додани қувваи барқ, сӯзишворӣ ва харидани қувваи барқи зиёдатӣ қатъиян 

иҷро кунанд. Риоя нагардидани дилхоҳ уҳдадориҳои нишондодаи созишномаи 

мазкур боиси вайрон гардидани идоракунии устувори захираҳои об дар 

минтақа мегардад. Муҳлати амали созишномаи мазкур, ки 5 сол муайян 

гардида буд, соли 2000 эътибори ҳуқуқии он ба итмом расид.  

Соли 2000 ихтилофҳои байнидавлатӣ боз ҳам шадидтар шуда, бархурди 

манфиатҳои кишварҳои болооб ва поёноб дар соҳаи об қариб ба бархурди 

низомӣ табдил ёфт. Зимистони соли 2000 Ҷумҳурии Ӯзбекистон аз сохтри 

ягонаи обию энергетикии минтақавӣ пурра даст кашида, интиқоли гази 

табииро ба Қирғизистон қатъ кард. Ҳамзамон, фурӯши онро ба кишварҳои 

болооб тибқи арзиши бозори ҷаҳонӣ ба роҳ монд. Ҳамзамон раҳбарияти 

Қирғизистонро ба эҷоди камбуди сунъии об барои соҳаи кишоварзӣ дар 

Ӯзбекистон гунаҳкор донист. Ҷониби Ӯзбекистон Қирғизистонро дар ҷорӣ 

намудани миқдори зиёди об дар фасли зимистон айбдор намуд, ки боиси 

расидани зарар ба соҳаи кишоварзии ин кишвар гардидааст. 

Ҷониби Тоҷикистону Қирғизистон ҷорӣ шудани миқдори зиёди обро дар 

фасли зимистон ба зарурати истеҳсоли қувваи барқ, ки ба он эҳтиёҷи ҳаётӣ 

доштанд шарҳ доданд. Бо назардошти ҳолати мураккаби иқтисодӣ ва вазъи 

душвори молиявӣ Тоҷикистону Қирғизистон имкони бо нархи ҷаҳонӣ 

харидорӣ намудани маводи сӯзишвориро аз Ӯзбекистон надоштанд ва онҳоро 

зарур буд, ки барои таъмини ниёзҳои худ ҳарчи бештар қувваи барқ истеҳсол 

кунанд.  

Дар натиҷаи партофти зиёди об аз обанбори Токтогул аз ҷониби 

Қирғизистон қисми муайяни заминҳои кишти пахта дар Ӯзбекистон зери об 

мемонанд. Дар вокуниш ба ҳолати мазкур моҳи ноябри соли 2000 Ӯзбекистон 

дар наздикии марзи Ӯзбекистону Қирғизистон бо истифода аз мошинҳои 

зиреҳпӯш ва чархболҳо барои тасарруфи неругоҳи барқи обии Токтогул 

машқҳои низомӣ баргузор кард. Дар навбати худ Қирғизистон аз хатари 

тахриби сарбанди Токтогул барои сокинони водиҳои Зарафшон ва Фарғона, ки 

дар он ҷо аҳолии ӯзбак, қирғиз ва тоҷик зиндагӣ мекунанд, хабар дод. 

15 апрели соли 2001 хабаргузории Интерфакс-Қирғизистон бо истинод ба 

изҳороти муовини аввали сарвазири ҳукумати Қирғизистон хабар дод, ки дар 

робита ба қатъ гардидани интиқоли газ аз ҷониби Ӯзбекистон, Ҷумҳурии 

Қирғизистон барои афзоиш бахшидани истеҳсоли неруи барқ ҷиҳати таъмини 

аҳолӣ чораҳои дахлдор андешида мешавад. Ин маънои онро дорад, ки дар 

давраи тирамоҳу зимистон обанбори Токтогул ҳаҷми зарурии обро ҷамъ 

намекунад, то дар давраи баҳору тобистон ба Ӯзбекистон интиқол диҳад. Дар 

шароити камбуди шадиди об дар солҳои 2000 ва 2001 чунин изҳороти 

Қирғизистон боиси шиддат гирифтани равобити байнидавлатӣ дар минтақа 

гардид. 

Ҳамзамон, Ҷумҳурии Қирғизистон арзиши иқтисодӣ ва пулакӣ будани 

захираҳои обро дар қонунугузории худ ҷой намуда, принсипи замони шуравӣ 

«об ба ивази энергия»-ро пешбарӣ намуда, талаб менамояд, ки агар давлатҳои 

поёноб пардохти нархи бозории энергияро талаб мекунанд, пас бигзор онҳо 

пули оби ба онҳо додашударо пардохт кунанд. Дар ин замина, 29 июни соли 

2001 парлумони Қирғизистон қонун «Дар бораи истифодаи байнидавлатии 

объектҳои об, захираҳои об ва иншооти оби Ҷумҳурии Қирғизистон»-ро қабул 

мекунад, ки тибқи он захираҳои обро сарвати миллии Ҷумҳурии Қирғизистон 

эълон намуда, тамоми захираҳои об ва иншооти обӣ дар ҳудуди ҷумҳурӣ 

воқеъгардидаро моликияти миллӣ арзёбӣ мекунад.1 Инчунин, дар заминаи 

қонуни мазкур об ҳамчун мол эътирф гардида, дорои арзиши иқтисодӣ арзёбӣ 

гардид. Тибқи моддаи 3 қонуни зикргардида бори аввал дар муносибатҳои 

байнидавлатии кишварҳои минтақа об ба таври пулакӣ ва дар доираи 

принсипҳои тиҷоратӣ ба роҳ монда мешавад. Ҷониби Ӯзбекистон ба тасвиби 

қонун дар бораи пардохти ҳақи истифодаи об аз ҷониби Қирғизистон 

вокӯниши шадид нишон дода, сарвазири вақти он У. Султонов  изҳор медорад, 

ки кишвараш имкони талаби пардохти обро надорад. Номбурда қайд 

менамояд, ки Қирғизистон кӯшиш мекунад, ки нокомиҳои дохилии иқтисодии 

худро бо омилҳои беруна рабт диҳад.2 Ӯ ҳамчунин таъкид мекунад, ки 

муаллифони қонуни мазкур меъёрҳои ҳуқуқи байналмилалии соҳаи обро дар 

мавриди истифодаи муштараки захираҳои оби фаромарзӣ ва дар асоси 

принсипҳои тақсими оқилонаи об, ки ҷараёни табиии дарёҳои 

                                                           
1 Ниг.: Қонуни Ҷумҳурии Қирғизистон «Дар бораи истифодаи байнидавлатии объектҳои об, захираҳои об ва 

иншооти обии Ҷумҳурии Қирғизистон». 2001. 23 июл. - № 76 // Сарчашма: URL: http://online.zakon.kz/ 

Document/?doc_id =30264741 (санаи воридшавӣ: 19.11.2021) 
2 Ниг.: Холиқӣ А., Раҳимов Н. Захираҳои об – сарчашмаи низоъ, [Манбаи электронӣ] Холиқи А., Раҳимов Н. 

Душанбе, 2004, -С-4. 

http://online.zakon.kz/

байналмилалиро вайрон намекунад, ба эътибор нагирифтаанд. Дар навбати 

худ ҷониби Қирғизистон ба суханронии сарвазири Ӯзбекистон вокуниш 

нишон дода, зарурият ва саривақтӣ будани қонуни қабулшударо асоснок 

менамояд. Ҷониби Қазоқистон низ ба ин масъала вокӯниш намуда, таъкид 

месозад, ки қонуни қабулнамудаи Қирғизистон манфиатҳои миллии 

иқтисодии Ҷумҳурии Қазоқистонро халалдор кардааст.1 

Ҳамчунин Президенти вақти Қазоқистон Н.Назарбоев изҳор медорад, ки 

пардохти ҳақи об ба меъёрҳои ҳуқуқи байналмилалӣ мухолиф аст ва 

метавонад ба бад шудани муносибатҳои байнидавлатии Қирғизистон бо 

Қазоқистону Ӯзбекистон мусоидат кунад. Ҳарчанд аз ҷониби давлатҳои 

поёноб доир ба қонуни мазкур вокунишҳои манфӣ сурат гирифт, аммо ҷониби 

Қирғизистон иброз дошт, ки Қазоқистон меъёрҳои ин қонунро эътироф 

кардааст ва ҳатто барои чанд муддат ба Қирғизистон ҷубронпулӣ пардохт 

кардааст.2  

Вазъияти сиёсӣ ва муносибатҳои байнидавлатию минтақавии солҳои 

2000-2001 ба афзоиши фаъолонаи иқтидори гидроэнергетикии кишварҳои 

болооб ва амалӣ шудани нақшаҳои бузурги гидроэнергетикии Қирғизистон ва 

Тоҷикистон оид ба сохтмони иншооти нави барқи обӣ - НБО Камбар-Ата дар 

Қирғизистон ва НБО Роғун дар Тоҷикистон водор намуд, ки боиси нигаронии 

шадиди ҷониби Ӯзбекистон гардид. Ҷумҳурии Ӯзбекистон комилан муқобили 

бунёди иншоотҳои болозикри гидроэнергетикӣ дар кишварҳои болооб 

баромад намуда, онҳоро сабабгори кам гардидани миқдори об ва истеҳсоли 

пахта дар ин кишвар арзёбӣ намуд. Ҳамзамон, Ҷумҳурии Ӯзбекистон аз баланд 

рафтани иқтидори гидроэнергетикии кишварҳои болооб, ноил гардидани онҳо 

ба истиқлолияти энергетикӣ, баромадан аз вобастагии энергетикӣ ва ба 

                                                           
1 Ниг.: Ӯзбекистон дар қарзи Қирғизистон қарор дорад// Мактуби кушод ба Уткир Султанов, Сарвазири 

Ҷумҳурии Ӯзбекистон аз ҷониби Усубалиев Т.У. дар бораи Қонуни Ҷумҳурии Қирғизистон «Дар бораи 

истифодаи байнидавлатии иншооти обӣ ва захираҳои оби Ҷумҳурии Қирғизистон. - Бишкек, 2002. - С. 40-64. 
2 Ниг.: Пардохти об метавонад муносибати кишварҳои Осиёи Марказиро ба таври ҷиддӣ печида кунад. 2001. 

24 авг. [Манбаи электронӣ]// Сарчашма: URL: http://neweurasia.info/archive/2001/econom/08_24_244.htm 

(санаи воридшавӣ: 07.12.2020)   

содиркунандаи қувваи барқ ба кишварҳои Эрон, Покистон, Афғонистон, 

Ҳиндустон ва Чин табдил ёфтани онҳо изҳори нигаронӣ дошт.  

Нигаронии асосии ҷониби Ӯзбекистон аз афзоиши нуфузи Тоҷикистон 

дар минтақа буд, ки ба андешаи он новобаста аз манофеи кишварҳои поёноб 

метавонад сиёсати мустақили обу энергетикии худро пеш барад. Раҳбарияти 

вақти Ӯзбекистон расман таваҷҷуҳи ҷомеаи ҷаҳониро ба масъалаи сейсмикии 

баланди қаламравҳое, ки дар онҳо сохтмони неругоҳҳои барқи обӣ дар назар 

аст, тамаркуз мекунад, ки ба гуфтаи Ӯзбекистон, метавонад барои тамоми 

минтақаи Осиёи Марказӣ оқибатҳои фалокатбори экологӣ орад. 

Дар ин раванд Ҷумҳурии Ӯзбекистон муқобилияти шадиди худро нисбат 

ба бунёди НБО Роғун иброз намуда, аз тамоми роҳу воситаҳо истифода 

намуда, кӯшиш менамояд, ки монеаи роҳи бунёди он гардад. Ба андешаи 

ҳукумати вақти Ӯзбекистон бунёди НБО Роғун миқдори обро дар маҷрои 

дарёи Ому коҳиш дода, боиси камобӣ дар давлатҳои поёноб гардад. Ҳоло он, 

ки тарҳи бунёди иншооти мазкур ҳанӯз соли 1970 аз ҷониби Институти 

лоиҳакашии «ТошкентГидпроект» дар шаҳри Тошкент тарҳрезӣ шуда, 

сохтмони он соли 1987 оғоз гардида буд ва ҳадафи асосии он обёрии заминҳои 

кишти Ӯзбекистон ва Туркманистон буд.  

Соли 2004 миёни ҳукумати Тоҷикистон ва ширкати русии «Русский 

алюминий» (Русал) барои анҷоми сохтмони НБО Роғун созишнома ба имзо 

мерасад. Аммо бо фишори зиёди Ҷумҳурии Ӯзбекистон Федератсияи Россия 

нахост тибқи лоиҳаи пешбинишуда иншооти мазкурро бунёд созад. Ҷониби 

Тоҷикистон ва Федератсияи Россия дар мавриди чанд нуқтаи калидии тарҳ, 

бахусус баландии сарбанд ба тавофуқ расида натавонистанд. Тибқи лоиҳаи 

асосӣ баландии сарбанди неругоҳи мазкур 335 метр буда, бояд бо истифода аз 

сангу шағал бунёд гардад. Аммо ҷониби Федератсияи Россия тибқи талаби 

Ҷумҳурии Ӯзбекистон тарҳеро пешниҳод намуд, ки тибқи он баландии 

сарбанд 285 метр пешбинӣ шудааст ва он бояд аз бетон сохта шавад. Чун 

Федератсияи Россия намехост муносибатҳои худро бо Ӯзбекистон ҳамчун 

шарики асосии стратегии худ дар Осиёи Марказӣ бад созад, тарҳи асосии НБО 

Роғунро ҷонибдорӣ накард.  

Дар ин робита, Тоҷикистон дар соли 2007 тасмим гирифт, ки ин 

созишномаро якҷониба қатъ кунад. Бо вуҷуди ин, сарфи назар аз нокомӣ ва 

фишорҳои ҷониби Ӯзбекистон, Президенти Тоҷикистон Эмомалӣ Раҳмон 

қатъиян тасмим гирифт, ки НБО Роғунро, ки ба ифтихор ва тарҳи миллӣ 

табдил ёфта буд бо қувваи худӣ бунёд созад. Ба далели набуди сармоягузорони 

дигар дар соли 2008 аз ҳисоби буҷети Тоҷикистон корҳо барои анҷоми 

сохтмони неругоҳи барқи обӣ аз сар гирифта шуданд. Ғайр аз ин, ҳукумати 

ҷумҳурӣ тасмим гирифт, ки барои маблағгузории НБО Роғун аҳолиро низ ҷалб 

намояд. Бо ин мақсад, соли 2010 саҳмияҳои неругоҳи мазкур ба фурӯш 

бароварда шуданд.  

Ҳамзамон, соли 2014 ҳукумати Тоҷикистон аз ҳисоби буҷети давлатӣ 

барои сохтмони НБО-и Роғун ҳудуди 1 миллиарду 400 миллион сомонӣ ҷудо 

мекунад, ки нисбат ба нақшаи соли 2013 пешбинигардида 30 фоиз зиёд буд. 

Чун ҳукумати вақти Ӯзбекистон мебинад, ки ҷониби Тоҷикистон имкониятҳои 

нави бунёди НБО Роғунро муваффақона истифода намуда истодааст, роҳҳои 

дигари фишороварӣ ва монеаэҷодкуниро пеш мегирад.  

Дар ин замина, аз мавқеи ҷойгиршавии НБО Роғун сӯистифода намуда, 

ҷониби Ӯзбекистон изҳор медорад, ки сохтмони он дар сурати садамаи 

эҳтимолӣ ба оқибатҳои фалокатбори экологӣ ва иқтисодӣ барои тамоми 

минтақа оварда мерасонад. Тибқи маълумоте, ки муовини аввали вазири 

иқтисоди Ӯзбекистон Г.Саидова дар ҳамоиши байналмилалии об дар Душанбе 

дар соли 2010 пешниҳод кардааст, бо эҳтимоли тахриби неругоҳи барқи обӣ 

мавҷи баландиаш 4-8 метр ба вуҷуд меояд, ки то қисми шимолии Ӯзбекистон 

расида, тамоми иншоотҳои обӣ, корхонаҳо, хонаҳои истиқоматиро, ки дар 

поёноби дарёи Вахш воқеъ гардидаанд, шӯста мебарад.1 

                                                           
1 Ниг.: Саидова Г.Қ. Суханронӣ дар Конфронси байналмилалии сатҳи баланд оид ба шарҳи миёнамӯҳлати 

Даҳсолаи байналмилалии амал «Об барои ҳаёт» 2005-2015. (8-10 июни 2010), 2010 // Сарчашма: URL: http: // 

www. waterconference2010.tj/docs/Statement_UZB.pdf (санаи воридшавӣ: 13.09.2021) 

Ҷониби Ӯзбекистон ҳамчунин таъкид мекунад, ки тарҳи техникию 

муҳандисии сохтмони неругоҳи Роғун ҳанӯз дар замони шуравӣ таҳия шуда ва 

комилан кӯҳна шудаанд. Ҷониби Ӯзбекистон дар баробари хатари сейсмикӣ аз 

он «нигаронӣ» мекунад, ки Тоҷикистон, ки интиқоли об аз Ому ба Роғунро 

танзим мекунад, метавонад ҳаҷми оби масрафи Ӯзбекистонро маҳдуд кунад ва 

боиси камобӣ дар соҳаи кишоварзии ин кишвар гардад. Чун истеҳсоли пахта 

яке аз молҳои асосии содиротии Ӯзбекистон мебошад ва он тақрибан 60 фоизи 

ММД ин кишварро ташкил медиҳад. Дар айни замон Ӯзбекистон аз ҷиҳати 

истеҳсоли пахта дар ҷаҳон ҷои панҷум ва аз ҷиҳати содирот дар ҷои дуюм 

меистад ва 75 фоизи аҳолии кишварро бо ҷои кор таъмин менамояд.1  

Ҷониби Ӯзбекистон ба он назар буд, ки бо сохтмони НБО Роғун заминҳои 

кишти он бе об монда, ба иқтисодиёти кишвар зарари ҷиддӣ мерасад. Аз 

ҷониби дигар бо бунёди ин иншоот Тоҷикистон метавонад маҷрои оби дарёи 

Омуро пурра идора намояд ва болои Ҷумҳурии Ӯзбекистон масъалагузорӣ 

кунад. Ҳамин тариқ, ба ақидаи ҳукумати Ӯзбекистон масъалаи бунёди 

неругоҳи Роғун барои ин кишвар аҳамияти дифоъӣ, сиёсӣ, иқтисодӣ ва 

иҷтимоӣ дорад, ки Тоҷикистон онро ба эътибор намегирад. Омилҳои 

иҷтимоиву иқтисодӣ ва сиёсии дар боло зикршуда бетағйир мондани мавқеи 

Ӯзбекистонро муайян намуда, ӯро водор месозад, ки ба сохтмони Роғун 

мухолифат кунад ва барои гирифтани кафолати хаттӣ аз коршиносони 

байналмилалӣ дар бораи хатаре надоштани сарбанди Роғун экспертизаи 

байналмилалиро талаб кард. Дар ин шароит Тоҷикистон дар соли 2010 бо 

Бонки Ҷаҳонӣ дар мавриди баргузории ташхиси байналмилалии тарҳи Роғун 

қарордод баст, ки ба ҳаросҳои беасоси Ӯзбекистонро нуқта гузорад. 

То анҷоми ташхис Тоҷикистон уҳдадор шуд, ки ба истиснои корҳои 

таъмирӣ корҳои сохтмонӣ анҷом надиҳад. Ташхис чор сол давом ёфта, 1 

сентябри соли 2014 Бонки Ҷаҳонӣ ниҳоят ҳисоботи ниҳоии худро доир ба 

натиҷаи ташхис нашр кард, ки дар он асосноккунии техникӣ-иқтисодии лоиҳа, 

                                                           
1 Ниг.: Центральное Разведывательное Управление [Электроный ресурс]//  Источник: URL:https://www.cia. 

gov/library/publications/the-world-factbook/ (дата посящения: 18.02.2021) 

https://www.cia/

инчунин арзёбии экологӣ ва иҷтимоии он пешниҳод гардиданд. Тибқи 

хулосаҳои гузоришҳои БҶ, лоиҳаи Роғун қобили амал ва бехатар эътироф 

шуда, ба муҳити зист ва аҳолӣ зараре намерасонад. Новобаста аз воқеияти 

натиҷаҳои ташхис ҷониби Ӯзбекистон эътироф накарда, Вазири молияи вақти 

он Р.Азимов изҳор дошт, ки худи раванди ташкили ташхис, интихоби 

коршиносон ва дигар ҷанбаҳои муҳим мутобиқи стандартҳои байналмилалӣ 

ба роҳ монда нашудааст.1 

Дар пайи ғаразҳои сиёсии роҳбарияти олии сиёсии вақти Ӯзбекистон 

ҷониби Тоҷикистон борҳо ҷониби Ӯзбекистон ва дигар кишварҳои ҳамсояро 

бовар кунонд, ки бунёди ин иншоот ҳеҷ гоҳ бар зарари давлатҳои ҳамсоя нест. 

Тоҷикистон обанбор ва неругоҳҳоро ҳеҷ гоҳ бар зарари ҳамсояҳои худ, яъне 

бо мақсади маҳдуд кардани реҷаи ҷоришавии об сохтанӣ нест, баръакс, дар ин 

раванд манфиати онҳоро низ ба эътибор мегирад. «Аз ин лиҳоз, такроран 

таъкид месозам, ки бунёди неругоҳи Роғун набояд боиси ташвишу изтироби 

кишварҳои поёноб бошад. Илова бар ин, мехоҳам махсус таъкид намоям: вақте 

ки неругоҳи барқи обии Норак бунёд мегардид, таҳияи лоиҳа ва сохтмони 

неругоҳи Роғун маҳз бо ташаббус ва дастгирии роҳбарияти ҳамонвақтаи 

давлати ягона ва ҷумҳуриҳои минтақа ба миён гузошта шуда буд. Зеро онҳо 

бо бунёд намудани обанбори Роғун азхуд кардани зиёда аз 360 ҳазор гектар 

заминҳои нав ва беҳтар намудани таъминоти беш аз чоруним миллион гектар 

заминҳои минтақаро бо об дар назар дошта буданд».2 

Дар пайи мухолифатҳо ва эҷоди монеаҳои зиёди Ӯзбекистон, Тоҷикистон 

ҷиҳати беҳтар намудани вазъи иқтисодию иҷтимоии аҳолӣ ва баромадан аз 

вобастагии энергетикӣ бо истифода аз имкониятҳои дохилии худ бунёди НБО 

Роғунро идома дода, онро ба ғояи миллӣ табдил медиҳад, ки сокинони 

Тоҷикистон ва шаҳрвандони бурунмарзӣ бо ифтихор дар бунёди он 

саҳмгузорӣ менамоянд. Тоҷикистон такрор ба такрор бо далелҳои қотеъ исбот 

                                                           
1 Ниг.: Азимов Р. Суханронӣ дар ҷаласаи намояндагони ҳукуматҳои кишварҳои Осиёи Марказӣ ҳангоми 

баррасии лоиҳаи ҳисоботи БҶ «Масъалаҳои асосии баррасии минбаъдаи лоиҳаи пешниҳодшудаи НБО Роғун» 

ва масъалаҳои истифодаи захираҳои оби фаромарзӣ. - Алмаато, 2014. 18 июл. 
2 Раҳмон Э. Суханронӣ дар вохӯрӣ бо сохтмончиёни неругоҳи барқи обии Роғун, 28.10.2009, ш. Роғун. 

[Манбаи электронӣ], Сарчашма: http://president.tj/ (санаи воридшавӣ 15.12.2020). 

намуд, ки бе бунёди НБО Роғун рушди иқтисодию иҷтимоии худро таъмин 

карда наметавонад ва он барои кишвар аҳамияти ҳаётӣ дорад. 

Дар ҳамин ҳол, Ӯзбекистон ҷараёни муқовиматро идома дода, бо 

истифода аз абзорҳои сиёсӣ, иқтисодӣ ва дигар воситаҳо фишорро болои и 

Тоҷикистон зиёд менамояд, то ба нафъи Ӯзбекистон тасмимҳои судманд 

гирифта шавад. Аз охири соли 2009 равобити Ӯзбекистону Тоҷикистон дар 

остонаи муноқишаи ошкори сиёсӣ қарор мегирад. Ӯзбекистон бо истифода аз 

вобастагии Тоҷикистон аз инфрасохтори коммуникатсиониаш, иртибототи 

роҳи оҳан бо Тоҷикистонро қатъ менамояд. Ҳамин тариқ, танҳо дар давоми 

моҳи ноябри соли 2009 то моҳи июни соли 2010 ҳудуди 2400 вагони 

Тоҷикистон аз ҷониби роҳи оҳани Ӯзбекистон боздошт мегардад, ки ба 

соҳаҳои иқтисодию иҷтимоӣ ва шаҳрвандони Тоҷикистон даҳҳо миллион 

доллар зарар мерасад. Моҳи ноябри соли 2011 аз ҷониби Ӯзбекистон хатти 

роҳи оҳани Ғалаба-Амузанг комилан банд мегардад, ки тавассути он тамоми 

иртибототи роҳи оҳани ҷануби Тоҷикистон ба хориҷ баста мешавад. 

Ташкили бунбасти транзитӣ бар зидди Тоҷикистон аз ҷониби Ӯзбекистон 

барои тамоми минтақа таъсири манфии худро расонид. Ҳадафи асосии 

роҳбарияти олии сиёсии вақти Ӯзбекистон пурра қатъ гардонидани равобити 

ҷануби Тоҷикистон бо хориҷи кишвар буд. Ин амалкарди худро Ӯзбекистон 

бо баҳонаи пардохт нагардидани маблағи роҳ «асоснок» мекард. Дар баробари 

ин, дар моҳи январи соли 2011 Ӯзбекистон аксари гузаргоҳҳоро дар марз бо 

Тоҷикистон мебандад. Дар натиҷаи ин амалкардҳои Ӯзбекистон шимоли 

Тоҷикистон дар муҳосираи озуқаворӣ қарор мегирад. Бар замми ин монеаҳо 

Ӯзбекистон интиқоли газро низ ба Тоҷикистон қатъ намуда, ба ин васила ба 

саноати Тоҷикистон зарбаи харобиовар расонид. Корхонаи алюминий, ки 

бузургтарин ҳам дар Осиёи Марказӣ ва ҳам дар Осиёи Ҷанубӣ ба ҳисоб 

меравад, дар он давра бо сабаби набудани газ танҳо бо иқтидори 20% 

фаъолият мекард (барои кори муқаррарии корхона ҳудуди 40 млн.м3 газ/ 

сол лозим буд. Талоши Тоҷикистон барои музокирот дар мавриди интиқоли 

газ аз Туркманистон тавассути хати гази Ӯзбекистон низ аз ҷониби ин кишвар 

комилан рад гардид. Талоши интиқоли неруи барқи Туркманистон ба 

Тоҷикистон низ тавассути Ӯзбекистон рад карда мешавад. Ҳамин тариқ, 

Тоҷикистон на танҳо дар соҳаи нақлиёт, балки дар муҳосираи газу озуқаворӣ, 

ки аз ҷониби Ӯзбекистон ташкил шудааст, дучор омад. Роҳбарияти олии 

сиёсии вақти Ӯзбекистон бар он ақида буд, ки маҳз ӯ бояд дар Осиёи Марказӣ 

мавқеи ҳалкунанда дошта бошад. 

Раҳбарияти олии сиёсии вақти Ӯзбекистон муносибати дағалонаи худро 

нисбати Тоҷикистон бо он шарҳ медиҳад, ки танҳо амали зӯроварӣ метавонад 

Тоҷикистонро маҷбур созад, ки дар сиёсати хориҷӣ ва пеш аз ҳама дар 

сохтмони неругоҳи Роғун манфиатҳои Ӯзбекистонро ба инобат гирад.1 Чунин 

тарзи муносибат инъикосгари сатҳи пасти тафаккури сиёсӣ ва фаъолияти 

дипломатии роҳбарияти олии сиёсии ҳамонвақтаи Ӯзбекистонро нишон 

медод, ки тамоми арзишҳои сиёсию иҷтимоӣ ва иқтисодию фарҳангии ҳусни 

ҳамҷавориро сарфи назар намуда буданд. 

Дар баробари эҷоди мухолифатҳо ва заминаҳои низоъангез, эҷоди 

монеаҳои иқтисодию сиёсӣ бар зидди Тоҷикистон, махсусан бунёди НБО 

Роғун, раҳбарияти олии сиёсии вақти Ӯзбекистон бар зидди Қирғизистон ва 

бунёди НБО Қамбар-Атаи ин кишвар низ чунин амалҳоро роҳандозӣ 

менамояд.  

Муноқиша дар равобити Ӯзбекистону Қирғизистон дар атрофи бунёди 

неругоҳи барқи обии Қамбар-Ата воқеъ дар дарёи Норин, ки шохоби болоии 

дарёи Сир аст, ба вуҷуд меояд. Баъди он ки Қирғизистон нақшаи бунёди 

неругоҳи Қамбар-Атаро дар соли 2012 муаррифӣ менамояд, баҳсҳо сари 

масоили обу энергетика шадидтар мешаванд. Тарҳи истифодаи неруи барқи 

дарёи Норин ҳанӯз дар замони шуравӣ, аз ибтидои солҳои 1980 мушаххас 

гардида буд. Ин тарҳро низ мисли тарҳи НБО Роғун комиссияи салоҳиятдори 

ташхисии Госплани Иттифоқи Советӣ соли 1983 тасдиқ намудааст, ки 

сохтмони НБО Қамбар-Ата 1 ва 2-ро дар бар мегирифт.  

                                                           
1 Ниг.: Словецкий В. Мигрантские войны. Возможный конфликт в Центральной Азии приведет в Россию 

миллионы беженцев [Электроный ресурс]//  Источник:URL: http://svpressa.ru/war21/article/70344/ (дата 

посящения 13.03.2021). 

http://svpressa.ru/war21/article/70344/

Мувофиқи лоиҳаҳои НБО Қамбар-Ата, ки солҳои 1985—1988 тартиб дода 

шудааст, мақсади асосии сохтмони ин неругоҳ истеҳсоли неруи барқ дар 

фасли зимистон буд. Барои қонеъ гардонидани талаботи обёрии соҳаи 

кишоварзӣ бошад пешбинӣ гардида буд, ки обанбори НБО Токтогул дар реҷаи 

идоракунию танзимнамоӣ фаъолият менамояд.  

Сохтмони НБО Қамбар-Ата ҳанӯз соли 1988 оғоз гардида, бо сабаби 

набудани имкониятҳои молиявӣ соли 1994 сохтмони он қатъ карда мешавад. 

Моҳи феврали соли 2009 ҳукумати Федератсияи Россия ба Қирғизистон барои 

сохтмони неругоҳи Қамбар-Ата-1 ба маблағи 1,7 миллиард доллар қарзи 

бефоиз ҷудо менамояд. Аммо бо сабаби нооромиҳои сиёсии дохилӣ дар 

Қирғизистон шартномаи мазкур татбиқ карда намешавад.1 

Баъдан дар моҳи сентябри соли 2012 миёни Федератсияи Россия ва 

Ҷумҳурии Қирғизистон созишнома дар бораи сохтмон ва истифодаи 

минбаъдаи сислсилаи неругоҳи Норини боло ва НБО Қамбар-Ата ба имзо 

мерасад. Сохтмони НБО Қамбар-Ота-1 пурра аз ҷониби Федератсияи Россия 

маблағгузорӣ шуда, дивидендҳо баробар байни Федератсияи Россия ва 

Ҷумҳурии Қирғизистон тақсим карда мешаванд. Аз ҷониби Федератсияи 

Россия шарики «Интер РАО ЕЭС» ва аз ҷониби Қирғизистон ҶСК 

«Стансияҳои барқ» муайян мегарданд.2  

Созишномаи мазкур миёни Федератсияи Россия ва Ҷумҳурии 

Қирғизистон мухолифати шадиди Президенти Ҷумҳурии Ӯзбекистон Ислом 

Каримовро ба миён оварда, номбурда зимни сафари худ моҳи сентябри соли 

2012 ба Ҷумҳурии Қазоқистон ҷониби Тоҷикистону Қирғизистонро таҳдид 

намуда, қайд менамояд, ки агар манофеи кишварҳои поёноб дар тақсими об 

дар минтақа ба назар гирифта нашавад, бад шудани вазъ метавонад боиси ҷанг 

шавад. Боиси қайд аст, ки Ҷумҳурии Ӯзбекистон ҳанӯз дар пайи мухоифатҳои 

шадиди ғайриоқилонаи худ аз тарҳҳои бузурги гидроэнергетикии 

                                                           
1Ниг.: Бояркина О. А. Проблемы и перспективы урегулирования международных конфликтов в сфере 

водопользования в Центральноазиатском регионе: дисс. ... кан. полит. наук [Текст]/О.А. Бояркина.- М., 2015. 

- С.78. 
2 Дар ҳамон ҷо.  

Қирғизистон дар дарёи Норин 1 марти соли 2010 яке аз нуқтаҳои сарҳадӣ дар 

шаҳри Қара-Сууи Қирғизистонро, ки дар он бозори бузургтарини 

яклухтфурӯшии водии Фарғона ҷойгир буд мебандад. Ҳолати мазур боиси 

эҷоди мушкилоти бузурги тиҷоратӣ натанҳо дар Қирғизистон, балки тамоми 

минтақа, аз он ҷумла худи Ӯзбекистон мегардад.  

Тавре маълум аст, айнан чунин мунсибатро Ҷумҳурии Ӯзбекистон нисбат 

ба Тоҷикистон дар бобати бунёди неругоҳи барқи обии Роғун раво дида буд. 

Роҳбарияти олии сиёсии вақти Ӯзбекистон бо ин роҳ дидаву дониста вазъро 

тезутунд мекард ва мехост, ки ташаннуҷро ҳамчун фишанг барои таъсири 

сиёсӣ ба Тоҷикистон ва Қирғизистон истифода кунад. Далелҳои Қирғизистон 

дар бораи он, ки сохтан ва ба кор андохтани НБО Камбарата ба пешгирии 

коҳиши норасоии об дар минтақа мусоидат хоҳад кард (ва ҳатто ҳаҷми захираи 

обро барои соҳаи кишоварзӣ 2-3 км3/сол зиёд менамояд) аз ҷониби Ӯзбекистон 

комилан беасос хонада мешавад. Бояд қайд намуд, ки аҳамияти НБО 

Қамбарата -1 дар он аст, ки фаъолияти якҷояи он бо силсилаи неругоҳҳои 

Токтогул имкони баланди реҷаи обу энергетикӣ, қонеъ кардани ниёзҳои 

ирригатсионӣ ва энергетикӣ имконпазир мегардад. Қамбарата метавонад ба 

Токтогул дар фасли зимистон обро нигоҳ дошта, дар мавсими кишт сарфи обро 

зиёд кунад ва ин дар солҳои хушкӣ махсусан муҳим аст. Неругоҳи барқи обии 

Қамбарата-1 дар болои НБО Токтогул ҷойгир буда, бинобар ин тамоми оби 

дар фасли зимистон аз НБО Қамбарата гирифташуда дар обанбори Токтогул 

ҷамъ мешавад. Ба ҳамин тариқ иқтидори обии сохтори энергетикии 

Қирғизистон нигоҳ дошта мешавад. Аз ин рӯ, ба андешаи ҷониби Қирғизистон, 

ҳаросҳои кишварҳои поёноб, ки сохтмони неругоҳи Қамбарата-1 ба камбуди 

об мусоидат мекунад, беасос ва ғаразнок аст. Президенти Ӯзбекистон Ислом 

Каримов бар ин назар буд, ки ҳам дар Тоҷикистон ва ҳам дар Қирғизистон 

хатари рахнашавии сарбанд вуҷуд дорад, зеро сохтмони неругоҳҳои барқи 

обии Роғун ва Қамбар-Ата-1 дар ҷойҳои шикасти тектоникӣ ҷойгиранд.1 

                                                           
1 Ниг.: Бояркина О. А. Проблемы и перспективы урегулирования международных конфликтов в сфере 

водопользования в Центральноазиатском регионе: дисс. ... кан. полит. наук [Текст]/О.А. Бояркина.- М., 2015. 

- С.83. 

Ҳарчанд, натиҷаҳои ташхиси институтҳои ҷаҳонӣ нишон медод, ки 

иншоотҳои болозикр комилан бехатар ҳастанд ва баръакс ба манфиати кулли 

давлатҳои минтақа равона гардидаанд, аммо ҷониби Ӯзбекистон, махсусан 

Президенти вақти он Ислом Каримов на далелҳои муътамади институтҳои 

ҷаҳонӣ ва на кишварҳои болообро ба инобат намегирифт. Номбурда 

иншоотҳои гидроэнергетикии бунёдшаванда дар давлатҳои болообро гоҳ 

манбаи хатар арзёбӣ менамуда, гоҳи дигар сабаби камшавии маҷрои оби 

дарёҳои минтақа. Аммо беасос будани ҳарду далели овардаи ҷониби 

Ӯзбекистон борҳо аз ҷониби давлатҳои болооб ва институтҳои ҷаҳонӣ исбот 

карда шуд.  

Ҳамчунин мухолифати ҷониби Ӯзбекистон танҳо бо кишварҳои болооб 

не, ҳамзамон бо кишварҳои поёноб низ ҷой дошт. Ҳамин тариқ, аз оғози соли 

1991 байни Ӯзбекистон ва Туркманистон дар мавриди истифодаи об дар 

поёноб, вобаста ба кашидани об аз ҷониби Туркманистон ба канали бузурги 

Қарақум пайваста ихтилофҳо ба вуҷуд меоянд. Илова бар ин, лоиҳаи 

Туркманистон оид ба бунёди «Кӯли асри тиллоӣ» бо ҳаҷми тақрибан 132-150 

км3 об низ ихтилофи раҳбарияти Ӯзбекистонро бо ҷониби Туркманистон ба 

вуҷуд оварда буд.  

Низои обӣ миёни Қирғизистон ва Қазоқистон низ ба қайд гирифта 

шудааст, ки онро метавон низои сарҳадии обии хусусияти байнимаҳалли-

дошта арзёбӣ намуд. Яке аз муноқишаҳо миёни деҳқонон дар сарҳади 

Қирғизистону Қазоқистон дар моҳи июли соли 2013 мебошад. Муноқиша дар 

пайи баста шудани канали об аз ҷониби сокинони деҳаи Кок – Сайи 

Қирғизистон, ки якчанд маҳаллаҳои сарҳадии Қазоқистонро бо об таъмин 

менамуд сар зад. Дар пайи мудохилаи ҳарду ҷониб низоъ ҳал гардида, пас аз 

даҳ рӯз канал барқарор карда мешавад.1 

Заминаи асоси ҳалли ин низоъ муносибатҳои созанда ва дӯстонаи таърихӣ 

миёни ин кишварҳо мебошад. Аксар вақт ихтилофот дар соҳаи об дар марзҳои 

                                                           
1 Ниг.: Новая геополитика: войны за воду[Электроный ресурс]// . Источник: http://globalconflict.ru. (дата 

посящения: 18.03.2021). 



241 

байни Ӯзбекистон, Тоҷикистон ва Қирғизистон, алахусус дар водии сераҳолии 

Фарғона низ ба амал меоянд, ки дар ин минтақа бисёр масъалаҳои ҳалношудаи 

тақсимоти сарҳадӣ ҳанӯз аз замони советӣ боқӣ мондаанд. 

Ихтилофҳои байнидавлатии вобаста ба об дар Осиёи Марказӣ, то соли 

2016 идома ёфта, монеаэҷодкуниҳо ва муқобилиятҳои беасос бар зидди 

давлатҳои болооб, махсусан аз ҷониби роҳбарияти олии сиёсии вақти 

Ӯзбекистон ба таври мунтазам ба роҳ монда мешаванд. 

Соли 2016 баъди ба вуҷуд омадани тағйиротҳои кулли дар сатҳи 

роҳбарияти олии сиёсии Ҷумҳурии Ӯзбекистон ба ихтилофҳои байнидавлатии 

вобаста ба об нуқта гузошта мешавад. Чун тамоми мухолифатҳо ва зиддиятҳо 

беасос ва сохташуда буданд, дар як муддати кӯтоҳ ба зуддӣ бартараф 

гардиданд. Баъд аз соли 2016 дар минтақа ихтилофҳои байнидавлатӣ ва ё 

минтақавӣ дар соҳаи об ба вуҷуд наомадаанд. Танҳо муноқишаҳои байни 

сокинони марзӣ, алалхусус сокинони деҳаи Ворӯхи Тоҷикистон ва Ботканди 

Қирғизистон вобаста ба истифодаи об ба қайд гирифта шудааст, ки он 

хусусияти маҳалли дошта, ихтилофи байнидавлатӣ буда наметавонад. Тавре 

коршиносон низ қайд мекунанд, «мушкилоти оби Осиёи Марказӣ на мушкили 

норасоии об, балки натиҷаи маҷмуи ангезаҳои сиёсӣ, геополитикӣ, иқтисодӣ 

ва иҷтимоӣ мебошад».1 Аз таҳлили вазъи муносибатҳои байнидавлатӣ дар 

соҳаи об дар минтақаи Осиёи Марказӣ ва ҳолатҳои низоъбарангези он чунин 

хулоса намудан мумкин аст: 

1. Иродаи пасти сиёсӣ, муносибати пасти ҳусни ҳамҷаворӣ ва 

қудратхоҳии минтақавии роҳбарияти олии сиёсии собиқи Ӯзбекистон ва дар 

ин замина эътирофу эҳтиром накардани манфиатҳои миллии кишварҳои 

болооб, махсусан ба инобат нагирифтани вазъи иқтисодию иҷтимоӣ ва 

буҳронии онҳо. 

                                                           
1 Ларуэль М. Водный вопрос в Центральной Азии — излишняя секьюритизация? /Женщины и вода в 

Центральной и Южной Азии — 2015 г. [Электроный ресурс]//  Источник: URL: https://www.caanetwork. 

org/archives/6905 (дата посящения: 15.04.2021) 

https://www.caanetwork/

2. Даст кашидани давлатҳои поёноб, алалхусус Ҷумҳурии Ӯзбекистон аз 

сохтори ягонаи обию энергетикии замони советӣ, вале талаби воридоти об 

тибқи ҳамин сохтор. 

3. Даст кашидани Ҷумҳурии Ӯзбекистон аз ҷумброни истифодаи 

захираҳои об ба давлатҳои болооб.  

4. Эътироф ва эҳтиром нагардидани соҳибихтиёрии кишварҳои болооб 

дар муносибат бо сарватҳои табиии онҳо, махсусан захираҳои об ва 

иншоотҳои гидроэнергетикӣ. 

Вазъи сиёсии баъди соли 2016 то кунун дар Осиёи Марказӣ нишон 

медиҳад, ки захираҳои об, махсусан захираҳои оби дарёҳои фаромарзӣ бештар 

хусусияти муттаҳидкунанда дошта, танҳо дар ҳолати мавҷудияти иродаи 

заифи сиёсӣ ва ангезаҳои дигари сиёсӣ метавонанд сарчашмаи ихтилофу низоъ 

гарданд. Сабаби асосии ихтилофу низоъҳои байнидавлатӣ ба иродаи сиёсии 

ҷониби давлатҳо вобаста аст.  

БОБИ IV. ДИПЛОМАТИЯИ ОБ ВА ХУСУСИЯТҲОИ 

АСОСИИ ОН 

4.1. Дипломатияи об: мазмун, моҳият ва заминаҳои 

ташаккули он 
 

Дар шароити афзоиши аҳолӣ, рушди иқтисодӣ, тағйирёбии иқлим, 

афзоиши норасоии об, ифлосшавии об, ки боиси афзоиши рақобат барои об 

байни бахшҳо, ҷомеаҳо ва кишварҳо гардидааст, зарурати ташаккули 

ҳамаҷонибаи ҳамгироӣ ба миён омадааст. Обро дар аҳамияти бисёрҷанбаи худ 

ҳамчун манбаи фаромарзӣ, байнисоҳавӣ ва фароҳаётӣ барои рушди устувор 

муҳим баррасӣ кардан лозим аст. Барои ноил шудан ба ин, пажуҳиши сиёсии 

масъалаҳои вобаста ба обро дақиқан ба роҳ монда, бехатарӣ ва амнияти обро 

беш аз ҳар масъалаи дигар дар ҷомеа таъмин намудан зарур мебошад. 

Об ҳамчун воситаи тавонои бунёди сулҳ мебошад. Аз ин рӯ, 

гидродипломатия ҳамчун воситаи муҳими таъмини идоракунии самаранок, 

устувор ва одилонаи захираҳои муштараки об, таъмини мувозинати 

манфиатҳои марбут ба истиқлолияти миллӣ ва ҳамзамон таҳкими ҳамкории 

минтақавӣ ва байналмилалӣ фаҳмида мешавад. Маҷмуи васеи воситаҳои 

гидродипломатия иборатанд аз: таъсиси платформаҳои муштарак ё ташкили 

гурӯҳҳои кории муштарак, ки ба муколама, мубодилаи маълумот ва иттилоот 

имкон медиҳанд ва дар ниҳоят ба созиш дар бораи идоракунии муштараки 

захираҳои ягонаи обӣ оварда мерасонанд.1  

Мафҳуми «дипломатияи об» шаклан падидаи нав, вале мазмунан падидаи 

таърихӣ буда, он дар ҳамаи давраҳои таърихӣ дар муносибатҳои ҷонибҳои 

гуногунарсаи дорои вобастагиҳо ва умумиятҳои обӣ ба таври васеъ истифода 

гардидааст. Бо назардошти воқеиятҳои таърихӣ ва ҳолати кунунии 

муносибатҳо дар соҳаи об дипломатияи обро ба ду қисм ҷудо менамоем: 

1. Шакли классикии дипломатияи об. 

                                                           
1 Ниг.: Что такое водная дипломатия и почему она актуальна сегодня? [Электроный ресурс]//  Источник: 

http://bluepeace-centralasia.ch/ru/about/hydrodiplomacy/ (дата посящения: 21.06.2022). 

2. Шакли муосири дипломатияи об. 

Шакли классики дипломатияи об раванди тӯлонии таърихиро дар бар 

гирифта, ибтидои он ба фаъолияти дастаҷамъонаи сокинони маскуни ҳудуди 

ягонаи ҷуғрофӣ барои муштаракан бунёд намудани инфрасохтори мухталифи 

обрасонӣ рост омада, он раванди наҳрсозӣ, бунёди ҷӯю хатҳои обрасонӣ, ҳавзу 

дарғот, обёрии заминҳои кишт ва маҳаллаҳои иқомат, идоракунӣ ва тағйир 

додани маҷрои дарёҳо ва дигар амалкардҳои муштаракро дар соҳаи об дар бар 

мегирад. Он аз ҷомеаи феодалӣ ва давраи тамаддуни кишоварзӣ сарчашма 

гирифта, марҳилаи нахустини аз худ кардани малакаи идоракунии захираҳои 

об аз ҷониби инсоният мебошад. Тавре маълум аст барои бунёди ҷӯю наҳрҳо, 

дигар инфрасохтори обрасонӣ, обёрии заминҳои кишт ва маҳалҳои иқомат 

қувваи фардҳо ва қавму қабилаҳои алоҳида басанда набуд ва ҷиҳати бунёди 

чунин объектҳо фаъолияти дастаҷамъӣ зарур буд. Чунин ҳолат фаъолияти 

муштаракро дар соҳаи об ба вуҷуд оварда, боиси ба вуҷуд омадани ҳамкориҳо 

дар ин соҳа гардидааст.  

Ин раванд дар марҳилаҳои таърихӣ мунтазам ташаккул ёфта, бо 

пайдоиши халқу миллатҳо ва давлатҳои алоҳида ба ҳамкориҳои фаромиллӣ ва 

байнидавлатӣ дар соҳаи об табдил меёбад. Бо пайдоиши давлатҳои миллӣ 

ҳамкориҳо дар соҳаи об аз шакли ҷамъиятӣ ба расмӣ даромада, боиси ба вуҷуд 

омадани санадҳои муайян, аз ҷумла шартномаҳои нахустини байнидавлатӣ 

гардидааст, ки муносибатҳои байнидавлатиро дар ҳавзаи ягонаи обӣ ба танзим 

медарорад.  

Тавре маълум аст, қисми мутлақи давлатҳои ҷаҳон дар ҳудуди фарогири 

ҳавзаҳои ягонаи обӣ ба вуҷуд омадаанд ва дорои дарёҳо ва дигар объектҳои 

оби умумӣ ё муштарак мебошанд. Чунин воқеияти ҷуғрофӣ дар раванди 

зиёдшавии бамаротиби талабот ба об ва шиддатёбии рақобат барои дастрасӣ, 

идоракунӣ, истифода ва ихтиёрдорӣ болои он, давлатҳои дорои ҳавзаи ягонаи 

обиро водор намудааст, ки шартномаҳои зиёдеро ба имзо расонанд ва миёни 

ҳам ба тавофуқот расанд. Дар ин замина, кишварҳо ба категорияҳои «болооб», 

«миёнаоб» ва «поёноб» ҷудо гардида, давлатҳои поёноб бо миёнаобу болооб 

ва давлатҳои миёнаоб бо давлатҳои болооб ба таври ногузир ҳамкориҳоро ба 

роҳ мемонанд. Маҳз ҳамин раванд боиси пайдоиш ва марҳила ба марҳила 

ташаккул ёфтани шакли классикии дипломатияи об гардида, он аз фаъолияти 

дастаҷамъонаи одамон ҷиҳати бунёди инфрасохтори гуногуни обрасонӣ то 

шакли муосири ҳамкориҳои байнидавлатӣ дар соҳаи обро фаро мегирад.  

Шакли муосири дипломатияи об бо ҷалби тарафҳо ва ҷонибҳои мухталиф 

ва гуногунарса аз шакли классикии дипломатияи об тафовут дошта, он аз сатҳи 

ҳамбастагии ҷуғрофии давлатҳои алоҳида дар соҳаи об ба сатҳи умумият ва 

ягонагии ҷаҳон дар соҳаи об гузашта, фароҷаҳонӣ будани масъалаҳои вобаста 

ба об, ҳамшарикӣ, вобастагии мутақобилаи кулли ҷомеаи ҷаҳонӣ дар соҳаи об 

ва ҳамкориҳои байналмилалӣ дар соҳаи обро фаро мегирад. Шакли муосири 

дипломатияи об аз пайдоиши институтҳои ҷаҳонӣ ва таҳкими масъалаҳои 

вобаста ба об дар рӯзномаи ҷаҳонӣ сарчашма гирифта, дар доираи фаълолияти 

ниҳодҳои байналмилалии соҳаи об заминаҳои сиёсию ҳуқуқии он таҳким 

бахшида шудаанд. Он фарогири рӯзномаи ҷаҳонии об буда, консепсияҳои 

муосири идоракунии захираҳои обро дар бар мегирад.  

Бо тафовут аз шакли классикии дипломатияи об пойгоҳи сиёсию ҳуқуқии 

шакли муосири онро санадҳои меъёрию ҳуқуқии байналмилалӣ ташкил дода, 

онҳо дар заминаи фаъолияти ниҳодҳои байналмилалӣ ва фаъолияти 

муштараки тамоми кишварҳои ҷаҳон дар доираи онҳо қабул карда шуда, 

уҳдадориҳои ҳамаи давлатҳоро дар маҷмуъ дар соҳаи об муайяну мушаххас 

месозанд ва платформаи ҳамкориро ба вуҷуд меоранд. 

Дар ин баробар пайдоиши дипломатияи об дар маҷмуъ аз хусусиятҳои 

хоси худи об, ҳолати ҷойгиршавии ҷуғрофии давлатҳо ва захираҳои об, 

зарурат ва ниёзҳои иқтисодию иҷтимоии халқу миллатҳо ва давлатҳо, 

ҳамбастагии манфиатҳои умумии ҷомеаи ҷаҳонӣ сарчашма гирифта, ба омили 

муносибатҳои байналмилалӣ табдил ёфтааст.  

Об дар асл хусусияти муттаҳидкунанда дошта, ҳамбастагии кулли ҷомеаи 

ҷаҳониро ба вуҷуд овардааст ва онро ҳифз менамояд. Он ҳамеша дар маҷрои 

худ ва дар шаклҳои гуногуни худ дар ҳаракат ва гардиш қарор дорад ва бо ин 

хусусият сарҳадҳои маъмурию сиёсии давлатҳо ва фазои онро эътироф 

намекунад. Яъне он новобаста аз давлат, миллат, мавқеи ҷуғрофӣ ва дигар 

тафовутҳо ягонагии тамоми ҷаҳонро таъмин намудааст. Чун давлатҳои миллӣ 

дар заминаи принсипи соҳибихтиёрӣ амал менамоянд чунин ҳамбастагӣ дар 

масъалаҳои вобаста ба об ба таври ногузир зарурати ҳамкориҳоро миёни онҳо 

ба вуҷуд меорад. Ҳамкориҳо вобаста ба об дар сатҳҳои маҳаллӣ, миллӣ, 

байнидавлатӣ, минтақавӣ ва байналмилалӣ сурат мегиранд.  

Ҳамкориҳои обӣ дар сатҳҳои гуногун дорои мазуни мухталиф мебошанд. 

Ҳамкориҳои маҳаллӣ бештар миёни фардҳои алоҳида, оилаҳо, ҳамсояҳо, 

хоҷагиҳо, маҳалҳо, деҳаҳо ва шаҳру ноҳияҳо доир ба истифодаи объект ва ё 

манбаи оби аҳамияти фаромаҳаллидошта сурат мегирад.  

Ҳамкориҳои миллӣ бошад доир ба идоракунӣ, истифода ва ё дигар 

масъалаҳои вобаста ба об дар сатҳи ҷумҳуриявӣ дар ин ё он давлат сурат 

мегирад, ки мазмуни он ба тамоми аҳолии он кишвар рабт дорад. Қисми 

таркибии чунин ҳамкориро – ҳамкории байнисоҳавӣ дар соҳаи об ташкил 

медиҳад.  

Ҳамкорҳои байнидавлатӣ асоси ҳамкориҳоро дар соҳаи об ташкил дода, 

миёни давлатҳои ҳамҷавор доир ба истифодаи муштараки объектҳо ва 

манбаҳои оби фаромарзӣ, ки барои ҳамаи ҷонибҳо аҳамияти зарурӣ доранд дар 

асоси шартномаҳои дуҷониба ба роҳ монда мешавад. Асоси онро дарёҳои 

фаромарзӣ ва ҳавзаҳои ягонаи обӣ ташкил дода, ҳамкорӣ барои истифодаи 

оқилона ва одилонаи чунин захираҳои об равона карда мешавад.  

Ҳамкории минтақавӣ миёни давлатҳои минтақаи муайян, ки онҳоро 

ҳавзаи ягонаи обӣ муттаҳид мекунад ба роҳ монда мешавад. Асоси чунин 

ҳамкориҳоро низ дарёҳои фаромарзие ташкил менамоянд, ки онҳо ҳудуди ду 

ва зиёда давлатҳоро убур намуда, ҳавзаи ягонаи минтақавиро ба вуҷуд 

меоранд. Ҳамкориҳои мазкур бештар дар доираи шартномаҳои бисёрҷониба 

ва ниҳодҳои минтақавии муштараки танзимкунандаи муносибатҳои обии 

минтақавӣ, ки муассиси он тамоми давлатҳои дар ҳудуди ҳавзаи обии 

минтақавӣ ҷойгирбуда мебошанд, ба роҳ монда мешавад.  

Ҳамкории байналмилалӣ миёни давлатҳои ҷаҳон ва созмону ташкилотҳои 

байналмилалӣ доир ба дарёфти роҳҳои ҳали мушкилоти ҷаҳонии об ва дигар 

мушкилоти вобаста ба он ба роҳ монда шудааст. Ҳамкориҳои мазкур бештар 

дар доираи санадҳои қабулнамудаи ниҳодҳои байналмилалӣ, ки тибқи онҳо 

давлатҳои ҷаҳон уҳдадориҳои муайянро ба зимма мегиранд, ба роҳ монда 

мешавад.  

Ҳамкориҳо дар соҳаи об дар сатҳҳои болозикр таърихи тулонӣ дошта, 

соҳаи об аз аввалин соҳаҳоест, ки дар таърих вобаста ба он созишномаҳои 

ҳамкорӣ ба тасвиб расидаанд. Тибқи маълумотҳои мавҷуда дар давоми солҳои 

805 то 1984 зиёда аз 3600 шартномаҳо дар самти ҳамкорӣ дар соҳаи об баста 

шудаанд.1 Ин нишондод дар даҳсолаи охири асри XX ва давоми қарни ҷорӣ ба 

маротиб зиёд гардида, ҳамкориҳо натанҳо миёни давлатҳои алоҳида, инчунин 

дар сатҳи минтақавию байналмилалӣ дар шакл ва мазмуну муҳтавои фарогири 

тамоми масъалаҳои вобаста ба об сурат гирифта истодаанд.  

Аз рӯйи мазмун ва моҳият созишномаҳои мазкурро шартан метавон ба 

гурӯҳҳои зерин ҷудо намуд: 

1. Созишномаҳо доир ба истифодаи роҳҳои обӣ ва бандарҳои обӣ. 

2. Созишномаҳо доир ба истифодаи муштараки ҳавзаҳои ягонаи обӣ. 

3. Созишномаҳо доир ба масъалаҳои гидроэкологӣ. 

4. Созишномаҳо доир ба уҳдадориҳои байналмилалӣ дар соҳаи об ва 

беҳдошт. 

5. Созишномаҳо доир ба сарҳадҳои обӣ. 

Мазмуни асосии қисми мутлақи созишномаҳои мазкурро ҳамкорӣ дар 

самти истифодаи муштараки захираҳои об, алалхусус истифодаи захираҳои 

оби дарёҳои фаромарзӣ ва ҳавзаҳои дигари ягонаи обӣ ташкил менамоянд. 

Тибқи маълумотҳои мавҷуда дар дунё зиёда аз 276 дарёҳои фаромарзӣ ва зиёда 

аз 270 ҳавзаҳои зеризаминии обии фаромарзӣ ба қайд гирифта шудаанд. 

Ҳамзамон 261 ҳавзаҳои обӣ дар ҳудудҳои ду ва зиёда давлат ҷойгир шудаанд, 

                                                           
1 Ниг.: Бояркина О. А. Проблемы и перспективы урегулирования международных конфликтов в сфере 

водопользования в Центральноазиатском регионе: дисс. ... кан. полит. наук [Текст]/О.А. Бояркина.- М., 2015. 

– С. 20. 

ки аз ин шумора 70 ҳавзаи обӣ дар Аврупо, 53 ҳавзаи обӣ дар Осиё, 39 ҳавзаи 

обӣ дар Америкаи Марказӣ ва Шимолӣ, 38 ҳавзаи обӣ дар Америкаи Ҷанубӣ 

ва 60 ҳавзаи обӣ дар Африка ҷойгир мебошанд. Аз ин нишондод 155 ҳавзаи 

обӣ миёни ду давлат ва зиёда аз 100 ҳавзаи дигар миёни зиёда аз се давлат 

тақсим мегарданд. Ҳамзамон 75% масоҳати 50 давлати дунё дар ҳудудҳои 

дарёҳои фаромарзӣ ва ё сарҳадгузар ҷойгир мебошанд.1 

Тибқи маълумоти абзори Оби СММ, ки дар натиҷаи санҷиши марҳилавӣ 

доир ба татбиқи ҳадафи 6-уми ҲРУ дар 62 кишвар гузаронида шудааст, танҳо 

59 дарсади ҳавзаҳои фаромарзии онҳо тибқи созишномаҳои амалкунанда фаро 

гирифта шудаанд ва танҳо 17 кишвар барои фаро гирифтани ҳамаи ҳавзаҳои 

фаромарзии дахлдор чораҳои зарурӣ андешидаанд. 

Ҳамкории фаромарзӣ дар соҳаи об яке аз шартҳои асосии рушди устувор 

ва таъмину ҳифзи сулҳу амният мебошад. Обҳои фаромарзӣ вобастагии 

мутақобилаи кишварҳоро дар соҳаҳои иҷтимоӣ, иқтисодӣ, экологӣ ва сиёсӣ ба 

вуҷуд меоранд. Онҳо на танҳо некӯаҳволии сокинонро, сарфи назар аз сарҳади 

давлатӣ таъмин мекунанд, балки бахшҳои иқтисодӣ ва экосистемаҳоро дар 

сатҳи ҳавза ба ҳам мепайванданд. Ҳамкорӣ доир ба истифодаи муштараки 

ҳавзаҳои обҳои фаромарзӣ дар заминаҳои мушаххаси таърихӣ, ҳуқуқӣ ва сиёсӣ 

шакл мегирад ва созишномаҳои мавҷуда аз ҷиҳати ҳаҷм ва шиддатнокии 

ҳамкорӣ ба таври назаррас фарқ мекунанд. Ҳамаи онҳо манфиати воқеии 

кишварҳоеро, ки ба идоракунии захираҳои об дар сатҳи фаромарзӣ машғуланд, 

инъикос намуда, ба принсипҳои ҳуқуқи анъанавии байналмилалӣ асос 

ёфтаанд.  

Дар айни замон муҳаққиқон чор доктринаи сиёсӣ-ҳуқуқиро оид ба 

истифодаи муштараки захираҳои об дар ҳавзаҳои обҳои фаромарзӣ муайян 

мекунанд. Доктринаи якум ба ғояи соҳибихтиёрии мутлақи давлат бар 

захираҳои обе, ки дар ҳудуди маъмурии он ҷорӣ мешаванд, асос ёфтааст. 

Моҳияти доктринаи дуюм аз он иборат аст, ки захираҳои оби фаромарзӣ ба 

                                                           
1 Ниг.: Рысбеков Ю.Х. «Трансграничное сотрудничество на международных реках: проблемы, опыт, уроки, 

прогнозы экспертов» [Электроный ресурс]// Ташкент, 2009, - С.15. Источник: http://www.cawater-info.net. 

(дата посящения: 18.03.2021). 

http://www.cawater-info.net/

ҳамаи давлатҳои ҳавза тааллуқ доранд. Доктринаи сеюм ҳавзаро воҳиди 

ягонаи гидрологӣ медонанд. Аз нуқтаи назари намояндагони доктринаи чорум 

давлатҳо ҳуқуқ доранд сохибихтиёрии худро дар сарҳадҳои ҳудуди худ 

эхтиром кунанд, аммо истифодаи об бояд бо талаботи оқилона барои 

истифодаи захираҳои об аз ҷониби дигар давлатҳои ҳавзаи обӣ маҳдуд карда 

шавад.1  

Ҳавзаи оби фаромарзӣ аз рӯйи табиати худ метавонад танҳо хусусияти 

байналмилалӣ дошта бошад, зеро ҳудуди он метавонад чун қоида танҳо аз 

ҳудуди ду ва зиёда давлатҳо иборат бошад. Бинобар ин, танзими самарабахши 

муносибатҳои ҷамъиятиро дар соҳаи истифода ва ҳифзи захираҳои обҳои 

фаромарзӣ танҳо аз рӯйи ҳуқуқи байналмилалӣ муайян кардан мумкин аст, 

аммо дар айни замон он аз иродаи давлат ва муносибати он ба муайян 

намудани ҳуқуқҳои соҳибихтиёрии худ ба захираҳои оби фаромарзӣ вобаста 

аст. 

Созишномаҳои байнидавлатии идоракунии ҳавзаҳои ягонаи обӣ бояд на 

танҳо муқаррароти қонунгузории миллӣ, балки муқарарроти созишномаҳои 

байнидавлатӣ ва минтақавиро низ дар худ инъикос намояд.  

Яке аз заминаҳои асосии ташаккули муносибатҳои байнидавлатӣ ва 

минтақавию байналмилалӣ дар самти истифодаи муштараки захираҳои оби 

фаромарзӣ Конвенсия оид ба ҳифз ва истифодаи дарёҳо ва кӯлҳои фаромарзӣ 

мебошад. Конвенсияи Комиссияи Иқтисодии Созмони Милали Муттаҳид 

барои Аврупо оид ба ҳифз ва истифодабарии обҳои фаромарзӣ ва кӯлҳои 

байналмилалӣ (Конвенсияи об) як шартномаи байниҳукуматӣ буда, 

заминаи ҳуқуқии ҳамкориҳои минтақавӣ дар соҳаи захираҳои муштараки 

об (дарёҳо, кӯлҳо ва обҳои зеризаминиро) фароҳам меорад. Конвенсия 

соли 1992 қабул шуда, соли 1996 эътибори ҳуқуқӣ пайдо менамояд. 

Ин конвенсия заминаеро барои ҳамкориҳои 56 кишвари узви Комиссияи 

иқтисодии Созмони Милали Муттаҳид барои Аврупо ҷиҳати ҷилавгирӣ ва 

                                                           
1 Ниг.: Махкамбоев С. Д. Концепция экологического районирования при использовании трансграничных 

водных ресурсов [Текст]// Паёми Донишгоҳи миллии Тоҷикистон. - Душанбе: “Сино”, 2010. C. 173–182. 

назорати ифлосшавии маҷрои обҳои фаромарзӣ фароҳам оварда, он аз се 

принсипи асосӣ таркиб ёфтааст: 

1. Принсипи пешгирӣ: фаъолиятҳое, ки ба пешгирии партоби моддаҳои 

ифлоскунанда нигаронида шудаанд, сарфи назар аз набудани робитаи 

собитшудаи байни ин моддаҳо ва таъсири фаромарзӣ набояд таъхир карда 

шаванд. 

2. Принсипи «ифлоскунанда пардохт мекунад»: хароҷоти чораҳои 

пешгирӣ, назорат ва кам карданро бояд ифлоскунанда ба дӯш гирад. 

3. Захираҳои об бояд тавре идора карда шаванд, ки эҳтиёҷоти насли 

имрӯза бидуни осеб расонидан ба эҳтиёҷоти наслҳои оянда ба об қонеъ карда 

шавад. 

Конвенсияи мазкур давлатҳои аъзоро уҳдадор менамояд, ки фаъолияти 

худро тавре ба роҳ монанд, ки обҳои фаромарзӣ: 

- бе зарар ба муҳити зист оқилона идора карда шавад; 

- оқилона ва одилона истифода бурда шавад; 

- экосистемаҳо муҳофизат ва барқарор карда шаванд. 

Конвенсия ба ҳамкории кишварҳои ҳамсоя дар самти ҳамоҳангсозии 

сиёсатҳо, барномаҳо ва стратегияҳо оид ба ҳифзи обҳои фаромарзӣ мусоидат 

мекунад. Дар конвенсияи мазкур масъалаи сифати обҳои ҳавзаҳои фаромарзӣ 

ҷойгоҳи махсус дошта, барои пешгирии ифлосшавии ҳавзаҳои обҳои 

фаромарзӣ меъёрҳои алоҳидаро пешбинӣ намудааст.  

Заминаи диигар Конвенсияи СММ дар бораи истифодаи 

ғайринавигатсионӣ аз обҳои фаромарзӣ1 мебошад. Принсипҳои конвенсияи 

мазкур дар таҳияи созишномаҳои минтақавӣ ё ҳавзавӣ оид ба захираҳои об ба 

таври васеъ истифода мешаванд ва дар рушди муносибатҳои давлатҳои 

ҳамсояи ҳавзаӣ нақши муҳим доранд. Тибқи он давлатҳои дорои ҳавзаи ягонаи 

обӣ дар асоси баробарии соҳибихтиёрӣ, тамомияти арзӣ, нафъи мутақобила ва 

                                                           
1 Ниг.: Қатъномаи Маҷмааи СММ №51/229. 1997, 21 май. ».[Манбаи электронӣ]// Сарчашма: 

https://mfa.tj/tg/main/view/4264/tashabbushoi-jahonii-tojikiston-dar-doirai-smm (санаи воридшавӣ: 
11.03.2020). 

софдилона бо мақсади ноил шудан ба истифодаи беҳтарин ва ҳифзи муносиби 

маҷрои ҳавзаи фаромарзӣ ҳамкорӣ мекунанд. Онҳо ҳангоми муайян кардани 

усулҳои чунин ҳамкориҳо метавонанд аз таҷрибаи ҳамкориҳои дар доираи 

механизмҳо ва комиссияҳои муштараки дар минтақаҳои гуногун мавҷуда 

истифода намуда, механизмҳо ё комиссияҳои муштараки худро, ки онҳо зарур 

мешуморанд, таъсис диҳанд. 

Конвенсияи мазкур ду принсипи асосии истифодаи муштараки обро 

муайян мекунад: «истифодаи одилона ва оқилона» ва «уҳдадорӣ барои 

расонидани зарари ҷиддӣ» ба кишварҳои ҳамсоя. Бо вуҷуди ин, ҳуқуқи муайян 

кардани он ки ин муқаррарот чӣ маъно дорад, ба худи давлатҳо вобаста аст. 

Коршиносон ба он назаранд, ки созишномаҳои байналмилалӣ дар соҳаи 

идоракунии муштараки захираҳои об бояд мушаххастар бошанд. Онҳо бояд 

механизмҳои иҷрои қарорҳои қабулшударо муфассал тавсиф намуда, дар 

мавридҳои зарурӣ роҳҳои бартараф намудани ихтилофҳоро пешбинӣ кунанд. 

Ҳамкориҳои беҳтар дар ин самт инчунин маънои муайян кардани стандартҳои 

возеҳ ва чандири сифати об ва усулҳои тақсимоти обро дорад, ки гидрологияи 

маҳаллӣ, динамикаи ҳавзаи дарёҳо ва арзишҳои ҷамъиятии минтақавиро ба 

назар мегиранд. Ниҳоят, таҳаввулоти идоракунии захираҳои байналмилалии 

об метавонад таъсиси баъзе механизмҳои ҷубронро ба монанди пардохтҳо 

барои ҳуқуқи интиқоли об талаб кунад. 

Ҳолати воқеӣ нишон медиҳад, ки талаботи афзояндаи ҷомеаи ҷаҳонӣ ба 

захираҳои об густариши боз ҳам бештари фаъолияти дуҷонибаю бисёрҷонибаи 

давлатҳоро дар ҳавзаҳои муштараки обӣ тақозо менамояд. Захираҳои 

муштараки обӣ натанҳо барои қонеъ гардонидани талаботи бевоситаи аҳолӣ 

бо об, инчунин ҷиҳати қонеъ кардани талаботи рақобати миллиардҳо одамон 

ба маводи озуқаворӣ, энергетика ва истеҳсолоти саноатӣ зарур мебошанд.  

Омили об ба хусусиятҳои муносибатҳои байни давлатҳо торафт бештар 

таъсир мерасонад. Об сарҳади сиёсию давлатиро эътироф намекунад, ки ин 

давлатҳоро аз ҷиҳати истифодаи об вобастаи ҳамдигар месозад. Мавқеъи 

ҷуғрофӣ ба як қатор кишварҳо имкон медиҳад, ки захираҳои обро назорат 

кунанд ва аз ин имконот ба ҳадафҳои сиёсӣ истифода намоянд.1 

Тавре дар боло низ оварда шудааст дар дунё танҳо як гурӯҳи хурди 

давлатҳо дорои захираҳои бойи об мебошанд, аммо қисми захираҳои оби онҳо 

низ аз маҷрои дарёҳои фаромарзӣ срчашма мегирад. Дар байни онҳо Бразилия 

бо 8233 км3 (ҳиссаи маҷрои фаромарзӣ 34,2 фоиз); Федератсияи Россия бо 4508 

км3, (4,3 фоиз); ИМА бо 3051 км3, (8,2 фоиз); Канада бо 2902 км3, (1,8 фоиз); 

Индонезия бо 2838 км3, (0 фоиз); Чин бо 2830 км3, (0,6 фоиз); Колумбия бо 

2,132 км3, (0,9 фоиз); Перу бо 1913 км3, (15,5 фоиз); Ҳиндустон бо 1880 км3, 

(33,4 фоиз); Ҷумҳурии Демократии Конго бо 1283 км3, (29,9 фоиз) мавқеи 

асосиро касб намудаанд.  

Тавре рақамҳо гувоҳи медиҳанд, кишварҳои дорои захираҳои басандаи 

обӣ низ қисми муайяни онро аз дарёҳои фаромарзӣ мегиранд, ки он аз кадом 

як кишвари дигар сарчашам мегирад. Ҳолати мазкур гувоҳи он аст, ки кулли 

давлатҳои дунё новобаста аз ҳаҷми доштаи захираҳои об ба ҳамдигар 

пайвандии ногусастанӣ доранд ва ин зарурати ҳамкориҳои дуҷонибаю 

бисёрҷониба ва минтақавию байналмилалиро тақозо намуда, заминаи табиӣ 

барои ташаккули ҳамгироиҳои байналхалқӣ мегардад. 

Дар ин баробар, қисми дигари кишварҳо аз ҷиҳати дастрасӣ ба захираҳои 

об вобастаи давлатҳои дигар ҳастанд. Вобастагии бештар ба об аз қаламрави 

кишварҳои ҳамсоя Кувайт (100 фоиз), Туркманистон (97,1 фоиз), Миср (96,9 

фоиз), Мавритания (96,5 фоиз), Маҷористон (94,2 фоиз), Молдова (91,4 фоиз), 

Бангладеш (91,3 фоиз), Нигер (89,6 фоиз), Нидерланд (87,9 фоиз) Ӯзбекистон 

(77,4 фоиз), Озарбойҷон (76,6 фоиз), Украина (62 фоиз), Латвия (52,8 фоиз), 

Беларусия (35,9 фоиз), Литва (37,5 фоиз), Қазоқистон (31,2 фоиз), Тоҷикистон 

(16,7 фоиз), Арманистон (11,7 фоиз), Гурҷистон (8,2 фоиз), Россия (4,3 фоиз), 

Эстония (0,8 фоиз) доранд.2 

                                                           
1 Ниг.: Акунова Г. Ч. Особенности водной дипломатии в Центральной Азии. Проблемы постсоветского 

пространства [Текст]// Акунова Гулбара Ч.. – М., 2021,  Post-Soviet Issues 2021;8(2):229-241. С -230. 
2 Ниг.: Форуми ҷаҳонии об. Сарчашма: https://www.worldwatercouncil.org. (санаи воридшавӣ 18.02.2020). 

Ҳолати вобастагии зиёди байнидавлатӣ аз ҳавзаҳои ягонаи обӣ боиси дар 

ин замина густариш пайдо кардани ҳамкориҳои байнидавлатӣ ва минтақавию 

ҷаҳонӣ гардида, дар пайи он заминаҳои сиёсию ҳуқуқӣ эҷод гардидаанд.  

Тибқи маълумотҳои мавҷуда дар муддати аз соли 1951 то имрӯз 1800 

ҳолатҳои гуногун вобаста ба истифодаи обҳои дарёҳои фаромарзӣ ба қайд 

гирифта шудааст, ки 67,1 фоизи онро ҳамкориҳо миёни давлатҳо ташкил 

медиҳад. Ҳолатҳои дигар вобаста ба сифати об, миқдор ва инфрасохтори 

обрасонӣ, тақсимоти об мебошанд, ки миёни давлатҳо гуногунандешӣ ва 

ихтилофҳои муътадилро ба бор овардаанд.1 

Имрӯз масъалаи идоракунӣ ва истифодаи обҳои дарёҳои фаромарзӣ аз 

масъалаҳои муҳимтарини баррасишавандаи сатҳҳои олии сиёсӣ маҳсуб 

меёбад. Барои ба роҳ мондани ҳамкориҳои самарабахш ва ташаккули 

ҳамаҷонибаи муносибатҳои ҳусни ҳамҷаворӣ ва дар доираи принсипҳои 

дипломатӣ арзёбӣ намудани масъалаҳои идоракунӣ ва истифодаи захираҳои 

оби фаромарзӣ то кунун миёни аксари давлатҳои дунё, ки дорои дарёҳои 

фаромарзӣ мебошанд созишномаю шартномаҳо дар ин самт баста шудаанд.  

Коршиносон ба аҳамияти ин созишномаҳои мазкур баҳои баланд 

медиҳанд, зеро онҳо устуворӣ ва пешгӯйии муносибатҳои байналхалқиро 

баланд мебардоранд. Созишномаҳои вобаста ба идоракунӣ ва истифодаи 

обҳои фаромарзӣ таърихи тулонӣ доранд. Тибқи сарчашмаҳои таърихӣ ҳанӯз 

дар соли 2500 пеш аз милод миёни давлатҳои Шумери Лагаш ва Умма 

созишнома ба тасвиб мерасад, ки ба баҳси истифодаи об дар дарёи Даҷла 

хотима гузошта мешавад. Созишномаи мазкур ҳамчун аввалин созишномаи 

байналмилалии маълум дар таърихи инсоният номида мешавад. Аз он вақт 

инҷониб, маҷмуи васеи созишномаҳои марбут ба захираҳои об баста шудаанд. 

То асри XX мазмуни асосии аксари созишномаҳоро интиқол ва аломатгузории 

сарҳади давлатҳо, ки онҳо аз ҳавзаҳо ва фазои обӣ вобаста буданд ташкил 

медиҳад. Ҳамзамон, мазмуни қисми дигари шартномаҳоро масъалаи 

                                                           
1 НИг.: Рысбеков Ю.Х. Трансграничное сотрудничество на международных реках: проблемы, опыт, уроки, 

прогнозы экспертов [Текст]. - Ташкент, 2009. – С.14 

боркашонӣ тавассути роҳҳои баҳрӣ ва заминаҳои сиёсию ҳуқуқии онҳо 

ташкил менамояд. Аз нимаи дуюми қарни XX бо дарназардошти 

мураккабшавии масъалаҳои вобаста ба об ва пайдоиши як қатор мушкилоти 

об мазмуни созишномаҳо низ тағйир ёфта, таркиби онҳоро асосан масъалаҳои 

идоракунӣ ва ҳифзи захираҳои об, таъмини дастрасии ҷомеа ба миқдори 

зарурии оби тозаи нӯшокӣ, пешгирии коҳишёбии захираҳои оби тозаи нӯшокӣ 

дар раванди тағйирёбии иқлим, мушкилоти экологии марбут ба об, пешгирӣ 

ва паст кардани таъсири манфии офатҳои табиии марбут ба об, гузариш ба 

идоракунии ҳамгироёна ва ҳавзавии захираҳои об, истифодаи оқилона ва 

одилонаи обҳои дарёҳои фаромарзӣ ва рушди устувор ташкил менамояд.  

Як қисми асосии созишномаҳо бо фарогирии ҳамаи ҷузъиётҳои 

болозикри таркиби онҳо ба масъалаҳои байнидавлатии идоракунӣ ва 

истифодаи обҳои дарёҳои фаромарзӣ равона гардидаанд. Дар баробари ба роҳ 

мондани идоракунӣ ва истифодаи оқилонаю одилонаи захираҳои обҳои 

дарёҳои фаромарзӣ зарурати асосии бастани чунин шартномаҳо дар дарёҳои 

фаромарзӣ дар пешгирӣ ва ҳалли мухолифатҳо ва низоъҳои вобаста ба об 

миёни ҷонибҳои дар ҳавзаи ягонаи обӣ ҷойгирбуда мебошад.  

Таҳлилҳо доир ба истифодаи муштараки захираҳои оби дарёҳои 

фаромарзӣ ва дар шароиту ҳолатҳои мухталиф бо шартҳои гуногун баста 

шудани созишҳо аҳамияти ду унсури ҳамкориҳои байналмилалиро оид ба 

масъалаҳои истифодаи муштараки захираҳои оби дарёҳои фаромарзӣ нишон 

медиҳанд: зарурати сохторе, ки ба раванди пешрафтаи шабакавӣ мусоидат 

мекунад ва мавҷудияти ҷониби сеюм, ки ба ҳамаи ҷонибҳои дигар таъсир 

расонида метавонад ва аз ҷониби онҳо ба хубӣ эътироф мегардад. 

Масъалаи дигар дар он ифода меёбад, ки бастани созишномаҳо ва ба 

тавофуқ расидани давлатҳо доир ба истифодаи муштарак ва оқилонаю 

одилонаи обҳои дарёҳои фаромарзӣ бисёр мушкилу мураккаб буда, баъзан 

муддати тӯлониро тақозо менамояд.  

Раванди гуфтушунидҳо аксар маврид вақти зиёдро мегирад. Масалан 

барои ба даст овардани созиш доир ба истифодаи муштараки оби дарёи Ҳинд 

10 сол, дарёи Ганга 30 сол ва барои дарёи Иордания 40 сол вақт лозим 

гардидааст, ки давлатҳои дар ҳавзаи дарёҳои мазкур ҷойгирбуда ба тавофуқ 

расанд.1 

Тавре таъкид гардид, коршиносон бар он ақидаанд, ки созишномаҳо дар 

бораи маҷрои обҳои байналмилалӣ бояд мушаххастар бошанд ва чораҳои 

таъмини иҷрои ҳатмии созишномаҳои басташударо дар бар гиранд ва инчунин 

механизмҳои муфассали ҳалли низоъҳо дар мавриди баҳсҳоро дар худ инъикос 

созанд. Такмили ҳамкориҳо инчунин тақсимоти дақиқ ва чандирии об ва 

муайян кардани стандартҳои сифати обро бо назардошти падидаҳои 

гидрологӣ, тағирёбии параметрҳои динамикии ҳавза ва арзишҳои иҷтимоиро 

тақозо мекунад. Ниҳоят, дар раванди рушди рӯдҳои байналмилалии обӣ, шояд 

зарур бошад, ки баъзе механизмҳои ҷубронпулӣ, масалан, хариди ҳуқуқи об 

таъмин карда шаванд.2 

Захираҳои байналмилалии обҳои фаромарзӣ муҳимтарин захираи табиӣ 

мебошанд. Истифодаи оқилона ва одилонаи об метавонад шукуфоӣ ва амнияти 

давлатҳои алоҳида ва тамоми минтақаҳоро таъмин намояд. Аз ин рӯ, имрӯз 

истифодаи самараноки обҳои фаромарзӣ махсусан муҳим аст. Ин ба он далел 

аст, ки захираҳои об на танҳо ба ҳамкориҳои минтақавӣ ва таҳкими равандҳои 

ҳамгироӣ мусоидат мекунанд, балки ҳамчун манбаи муноқишаҳои эҳтимолӣ 

низ шуда метавонанд.3 

Таҳлил нишон медиҳад, ки дарёҳои фаромарзӣ дар ташаккули 

муносибатҳои байнидавлатию минтақавӣ ва дар маҷмуъ муносибатҳои 

байналмилалӣ ҷойгоҳи муҳим дошта, қисми таркибии онро ташкил 

менамоянд. Имрӯз бо назардошти мураккабшавии тамоми масъалаҳои вобаста 

ба об, махсусан тағйирёбии иқлим, коҳишёбии захираҳои оби тозаи нӯшокӣ ва 

дар ин баробар рушди демографию саноатии ҷаҳон, густариш бахшидани 

                                                           
1 Ниг.: Трансграничное сотрудничество на международных реках: проблемы, опыт, уроки, прогнозы 

экспертов [Электроный ресурс]// Источник: http://www.cawater-info.net/bk/water_law/part5.htm(дата 

обращения: 13.01.2022) 
2 Дар ҳамон ҷо.  
3 Ниг.: Юнусов Х. Трансграничное водное сотрудничество в Центральной Азии: помогает ли европейский 

опыт решить проблему? [Электронный ресурс]// Источник: www.seneca-eu.net/ru/blog_ru (дата посещения: 

11.01.2022). 



256 

ҳамкориҳои вобаста ба истифодаи оқилонаю одилонаи захираҳои оби дарёҳои 

фаромарзӣ ва ҳифзи онҳоро тақозо месозад. Мавҷудияти созиш ва ба роҳ 

мондани ҳамкориҳои мутақобилан судманд миёни давлатҳо дар доираи 

ҳавзаҳои ягонаи обии дарёҳои фаромарзӣ шарти зарурии ҳифз, нигоҳдошт ва 

таҳкими анияту суботи миллӣ, минтақавӣ ва байналмилалӣ мебошад.  

Захираҳои об ягона сарвати табиие мебошанд, ки аз ҳама бештар миёни 

давлатҳо ба таври муштарак тақсим гардидаанд. Ҳеҷ як сарвати табиии дигар 

ба мисли об ба таври муътадил ва дар доираи принсипҳои ҳусни ҳамҷаворӣ ва 

эҳтироми тарафайн миёни давлатҳо муштаракан истифода намегардад. Ин 

ҳолат аз хусусияти хоси об, ки сарҳадҳоро эътироф намекунад ва доим дар 

ҳаракат ва гардиш мебошад бар меояд. Дар ин маврид ҳеҷ як фарди алоҳида ва 

ё давлату ниҳоди дигаре қудрати пешгирӣ намудани ҳаракат ва гардиши обро, 

махсусан дарёҳои фаромарзиро надорад. Аммо, ҳамагон ва алалхусус тамоми 

давлатҳо имконияти ҳамкории боз ҳам бештарро дар ин самт доранд.  

Ҳамкориҳои байналмилалӣ дар самти истифодаи обҳои дарёҳои 

фаромарзӣ аллакай ба қисми таркибии муносибатҳои байналмилалӣ табдил 

ёфтаанд ва бо дарназардошти тамоюли рушд доштани тамоми мушкилоти 

соҳаи об ин ҳамкориҳо бояд густариш дода шаванд ва заминаҳои сиёсию 

ҳуқуқии онҳо тақвият бахшида шавад.  

Тақвияти ҳамаҷонибаи ҳамкориҳои байнидавлатӣ ва минтақавию 

байналмилалӣ дар соҳаи об, ба тасвиб расидани шумораи зиёди шартномаҳо, 

торафт мубрам гардидани мавзуи об дар рӯзномаи ҷаҳонӣ, мураккабшавии 

мушкилоти вобаста ба об ва дар заминаи он густариш пайдо кардани зарурати 

беш аз пеши таҳким бахшидани ҳамкориҳои вобаста ба об дар ҳамаи сатҳҳо 

заминаи пайдоиши самти нави муносибатҳои дипломатӣ – муносибатҳои 

дипломатии вобаста ба об, яъне дипломатияи об гардидааст.  

Дар шароити муосир, дипломатияи об ҳамчун нақши муайянкунандаи 

омили об дар сиёсати хориҷии кишварҳои дорои ҳавзаи ягонаи обӣ ё 

гуфтушунидҳои дуҷонибаю бисёрҷониба ва дигар воситаҳои ҳалли 

мусолиматомези ихтилофот оид ба масъалаҳои об байни кишварҳои мазкур 

фаҳмида мешавад.  

Тавре маълум аст вазифа ва мазмуни асосии дипломатия аз он иборат аст, 

ки давлатҳо бо усулу воситаҳои дипломатӣ ба мақсадҳои сиёсати берунии худ 

ноил шаванд. Истилоҳи «дипломатия» низ метавонад ҳамчун синоними 

мафҳуми «сиёсати хориҷӣ» истифода шавад. Дипломатия воситаи ба амал 

баровардани сиёсати берунии давлатҳо, ки маҷмуи тадбирҳои амалӣ, усулҳо 

ва воситаҳои бо назардошти шароити мушаххас ва характери вазифаҳои 

ҳалшаванда татбиқшаванда мебошад. 

Ҳамзамон, зери мафҳуми дипломатия фаъолияти расмии сарони 

давлатҳо, ҳукуматҳо, мақомоти махсус ё намояндагони давлат дар татбиқи 

сиёсати хориҷии он ва ё фаъолияти касбии мақомоти давлатӣ ва шахсони 

мансабдор оид ба ифода ва ҳифзи манфиатҳои давлат ва шаҳрвандони он дар 

муносибатҳо бо дигар давлатҳо фаҳмида мешавад. 

Маълум мегардад, ки дипломатияи об воситаи амалигардонии сиёсати 

хориҷии давлатҳо оид ба масъалаҳои об, ки маҷмуи тадбирҳои амалӣ, усулҳои 

бо назардошти шароити мушаххас ва хусусияти вазифаҳои ҳалшаванда, 

татбиқшаванда, инчунин фаъолияти расмии сарони давлатҳо, ҳукуматҳо, 

ниҳодҳои махсус ё намояндагони давлат дар татбиқи сиёсати берунӣ оид ба 

масъалаҳои об ва ё фаъолияти касбии мақомоти давлатӣ ва шахсони мансабдор 

оид ба ифода намудан ва ҳифзи манфиатҳои давлат ва шаҳрвандони он оид ба 

масъалаҳои об дар муносибат бо дигар давлатҳо мебошад. 

Бо назардошти таҳлили боло ва арзёбиҳои илмӣ доир ба дипломатияи об 

метавон гуфт, ки дипломатияи об гуфта, ҳамкориҳои дуҷониба ва 

бисёрҷонибаи давлатҳои дорои дарёҳои фаромарзиро доир ба ҳалли 

мусолиҳатомези масъалаҳои обӣ, идоракунӣ ва истифодаи босамари 

захираҳои обӣ ва ҷойгоҳи захираҳои обӣ дар низоми сиёсати хориҷии давлатро 

меноманд. 

Қоида болозикри «дипломатияи об» аз қоидаи муосири он ба кулли фарқ 

менамояд. Имрӯз зери мафҳуми «дипломатияи об» муносибати 

байниҳамдигарии ҷонибҳои манфиатдор – давлатҳо ва созмону ташкилотҳоро 

меноманд, ки дар сатҳи маҳаллӣ, миллӣ, минатқавӣ ва ҷаҳонӣ барои таъмини 

амнияти обӣ фаъолият менамоянд.1 Аммо бо таъсири афзояндаи ҷаҳонишавӣ, 

вобастагии мутақобила ва мураккабии масъалаҳои об, мафҳуми дипломатияи 

об васеъ гардида, фаҳмиши нави дипломатияи об аз муносибатҳои одилонаи 

кишварҳои дорои ҳавзаи ягонгаи об ба ҷалби кишварҳои сеюм ва созмонҳои 

байналмилалӣ мегузарад. 

Ҳамин тавр дар заминаи қоидаҳои нишондода шуда метавон хулоса 

намуд, ки дипломатияи об – ин маҳорати баргузор намудани гуфтушунидҳо, 

ҳамгироиҳо ва ҳамбастагиҳоро доир ба ҳалли мусолиҳатомези 

гуногунандешиҳо, ихтилофҳо ва низоъҳо, ҷиҳати идоракунӣ, истифода ва 

истеъмолӣ захираҳои об ва тақвияти ҳамкориҳоро дар сатҳи байнидавлатӣ, 

минтақавӣ ва ҷаҳонӣ меноманд. 

Гидродипломатия ё дипломатияи об яке аз омилҳои марказӣ дар ҳалли 

мушкилоти вобаста ба об дар сатҳи дохилидавлатӣ, минтақавӣ ва албатта дар 

сатҳи ҷаҳонӣ маҳсуб ёфта, он асосан заминаи табиии пайдоиш дорад, чунки 

захираҳои об, махсусан дарёҳои фаромарзӣ сарҳадҳои якчанд давлатро убур 

менамоянд, ки бевосита омили пайвандии ногусастании байнидавлатӣ 

мегардад. Ин зарурати табииро ба бор меорад, ки давлатҳо ҷиҳати оқилонаю 

самаранок истифода намудани захираҳои оби дарёҳои фаромарзӣ бо ҳам 

ҳамкории зичро ба роҳ монанд. 

Далелҳои болозикр нишонаи онанд, ки пайдоиши дипломатияи об 

заминаи табиӣ дошта, ҳамкории байни давлатҳо дар сатҳи дуҷониба, 

бисёрҷониба, минтақавӣ ва байналмилалӣ зарурати ҳаётӣ ва табиӣ дорад. Бе 

рушди ҳамкорӣ мо ба ҳеҷ ваҷҳ наметавонем мушкилоти мураккаби вобаста ба 

обро ҳал намоем. 

Рушди ҳамаҷонибаи дипломатияи об дар шароити муосир ба соли 2013 

рост меояд, ки дар заминаи ташаббуси байналмилалии Тоҷикистон 20 декабри 

                                                           
1 Ниг.: Зиганшина Д.Р. Роль водной дипломатии в обеспечении водной безопасности: обзор современной 

практики (2013) [Электроный ресурс]// . Источник: www.cawater-info.net. (дата посящения 18.03.21). 

http://www.cawater-info.net/

соли 2010 Маҷмааи Умумии СММ Қатъномаи № 65/154 дар бораи эълон 

намудани соли 2013 ҳамчун «Соли байналмилалии ҳамкорӣ дар соҳаи об» 

қабул менамояд. Дар доираи ташаббуси мазкур заминаҳои сиёсию ҳуқуқӣ ва 

институтсионалии рушди дипломатияи об дар сатҳи байналмилалӣ фароҳам 

оварда шуда, шакли муосири дипломатияи об мавриди арзёбии гуногунарсаи 

ҷомеаи ҷаҳонӣ қарор мегирад. Дар Соли байналмилалии ҳамкорӣ дар соҳаи об 

маҷмуи нақшаи чорабиниҳои амал таҳия ва дар сатҳи байналмилаӣ татбиқ 

гардиданд, ки ҷойгоҳи дипломатияи обро дар муносибатҳои байналхалқӣ 

таҳким бахшид ва моҳияту зарурати онро дар шароити муосир инъикос сохт. 

Фароҳам овардани имкониятҳо барои ҳамкорӣ дар соҳаи идоракунии об дар 

байни ҳамаи ҷонибҳои манфиатдор ва беҳбуди дарки чолишҳо ва манфиатҳои 

ҳамкорӣ дар соҳаи об метавонад ба таҳкими эҳтироми мутақобила, 

ҳамдигарфаҳмӣ ва эътимод байни кишварҳо мусоидат намуда, сулҳ, амният ва 

рушди устувори сиёсию иқтисодии тамоми давлатҳоро таъмин созад. 

Дар ин раванд, дар заминаи ташаббуси мазкур ҷониби Тоҷикистон 

консепсияи муосири идоракунии захираҳои обро дар пояи шакли муосири 

дипломатияи об мавриди таҳлили илмии ҷомеаи ҷаҳонӣ намуда, онро дар шакл 

ва муҳтавои нав вориди муносибатҳои байналхалқӣ намуд. Консепсияҳои 

мазкур ҷавҳари асосии шакли муосири дипломатияи обро ташкил намуда, 

муносибатҳои байналхалқӣ дар соҳаи об аз рӯйи ҳамин равишҳо сурат гирифта 

истодааст.  

Аз таҳлил ва нишондодҳо бар меояд, ки дипломатияи об заминаи таърихӣ 

дошта об ҳамчун сарвати табиии дорои хусусияти муттаҳидкунанда 

ҳамбастагии ҷомеаи ҷаҳониро ба таври ногузир таъмин менамояд. Рисолати 

олии сиёсии тамоми ҷонибҳо, махсусан ҷониби давлатҳои миллӣ дар он 

нуҳуфтааст, ки дар заминаи ин хусусияти об рушди дипломатияи обро 

ҳамаҷониба тақвият бахшида, дар раванди мураккабшавии масъалаҳои 

вобаста ба об аз низову ихтилофҳо ва бархурдҳои вобаста ба об, ки оқубати 

харобиовар доранд пешгирӣ намоянд.  

Гидродипломатия ҳамчун самти нави фаъолияти дипломатӣ дар 

муносибатҳои байналмилалӣ акнун ворид гардида, боиси омӯзиш ва таҳқиқи 

ҳамаҷонибаи илмӣ мебошад.  

Бо инобати ин, зарур аст, ки барои ҳалли самарабахши мушкилоти 

вобаста ба об дар арсаи байналмилалӣ, махсусан ҷиҳати дарёфти роҳу 

воситаҳои ҳалли он дар сатҳи муносибатҳои байнидавлатӣ, минтақавӣ ва 

байналмилалӣ дар доираи ихтисосҳои ба омода кардани мутахассисони соҳаи 

дпломатия нигаронидашуда омӯзиши моҳият, зарурат ва хусусиятҳои хоси 

гидродипломатия низ ба роҳ монда шавад ва дар ин самт мутахассисони касбӣ 

тайёр карда шаванд. Бо дарназардошти ҳолати кунунии масъалаҳои вобаста ба 

об дар муносибатҳои байнидавлатию минтақавӣ ва байналмилалӣ ба таври 

эътимоднок пешгӯйӣ карда метавонем, ки гидродипломатия дар дурнамои 

муносибатҳои дипломатӣ дар арсаи ҷаҳонӣ ҷойгоҳи шоиста ва махсус хоҳад 

дошт. Аз ин рӯ, тақвияти омӯзиш ва тарҳрезии заминаҳои илмию таълимии он 

ҳамаҷониба зарур ва саривақтӣ мебошад.  

 

4.2. Мақоми дипломатияи об дар муносибатҳои байнидавлатии 

кишварҳои Осиёи Марказӣ 
 

Дар Консепсияи сиёсати хориҷии Ҷумҳурии Тоҷикистон дарҷ гардидааст, 

ки бо назардошти зиёдшавии аҳолӣ, тавсеаи масоҳати заминҳои кишоварзӣ, 

истифодаи ғайриоқилонаи захираҳои обӣ, тағйирёбии иқлим ва мушкилоти 

муҳити зистӣ, масъалаи норасоии оби тоза, баҳрабардорӣ аз рӯдҳои хурду 

бузурги фаромарзӣ ва дигар масъалаҳои вобаста ба об ба омилҳои таъсиргузор 

ба низоми муносибатҳои байналмилалӣ табдил ёфтаанд. Дар ин самт, Осиёи 

Марказӣ аз минтақаҳои ҳассос ба шумор меравад. Тоҷикистон, чун кишвари 

дорои захираҳои фаровони об, ҷонибдори истифодаи одилона ва оқилонаи он 

захираҳо тавассути ҳамкории байналмилалӣ ва минтақавӣ мебошад ва татбиқи 

пайгиронаи дипломатияи ҳамкорӣ дар соҳаи обро ягона василаи ҳалли 

мушкилот дар ин самт медонад.1 

Ҳамкориҳои муассиру натиҷабахш дар соҳаи об омили асосии рушди 

устувори ҷомеа маҳсуб ёфта, он заминаи умедбахш дар таҳкими ҳамзистии 

дӯстона ва ҳасана миёни халқу миллатҳо ва давлатҳои мухталиф арзёбӣ 

мегардад. Таҷриба нишон медиҳад, ки тақвияти имкониятҳои ҳамкорӣ ва 

ҳамгироии фаромарзӣ дар соҳаи об миёни кишварҳои шомили ҳавзаи ягонаи 

обӣ ба рушду пешрафти муштарак ва солиму амни ҳамаи ҷонибҳо мусоидат 

намудааст. 

Кишварҳои Осиёи Марказӣ низ дорои ҳавзаи ягонаи обӣ буда, омили об 

дар муносибатҳои байнидавлатӣ дар минтақа аҳамияти ҳаётӣ дорад. Ҳаёти 

осоишта ва суботу амнияти сиёсию иҷтимоӣ ва иқтисодӣ дар минтақа бе 

ҳамкориҳои байнидавлатию минтақавӣ дар соҳаи об ва ташаккули 

дипломатияи об ғайри имкон мебошад. Дар Осиёи Марказӣ ҳамкориҳои 

байнидавлатӣ ва минтақавӣ дар соҳаи об дар пояи ҳарду шакли дипломатияи 

об сурат гирифта, қисми таркибии онро ҳам консепсияву равишҳои муосири 

идоракунии захираҳои об ва ҳам тавофуқоти байнидавлатию минтақавӣ дар 

соҳаи об ташкил менамоянд. Дар ин баробар кишварҳои минтақа тавонистаанд 

заминаҳои муассири сиёсию ҳуқуқӣ ва институтсионалиро дар пояи ҳусни 

ҳамҷаворӣ, ҳамсоягии нек, ҳусни тафоҳум ва эҳтироми манфиатҳои тарафайн 

дар соҳаи об ба вуҷуд оранд ва шакли классискию муосири дипломатияи обро 

дар пояи фарҳанг ва арзишҳои миллии худ таҳким бахшанд.  

Кишварҳои Осиёи Марказиро омили об ба таври табиӣ ба ҳам 

мепайвандад. Дарёҳои фаромарзии Сир ва Ому ҳавзаҳои ягонаи обӣ ва дар 

умум ҳавзаи баҳри Аралро ташкил додаанд, ки ба таври ногузир заминаҳоро 

барои ҳамкориҳои байнидавлатӣ ва минтақавӣ ба вуҷуд овардаанд. Омили 

дигар дар он ифода ёфтааст, ки Тоҷикистону Қирғизистон ҳамчун кишварҳои 

гидродонор минтақаро ба об таъмин менамоянд ва Қазоқистону Туркманистон 

                                                           
1 Ниг.: Консепсияи сиёсати хориҷии Ҷумҳурии Тоҷикистон. /Фармони Президенти Ҷумҳурии Тоҷикистон. 

2015. 27 янв., №332. [Манбаи электронӣ]//Санаи интишор: Сшб, 07/04/2020  

ва Ӯзбекистон кишварҳои вобастаи оби дарёҳои фаромарзӣ мебошанд. Ин 

ҳолат ногузир будани ҳамкориҳои байнидавлатиро дар соҳаи об миёни 

кишварҳои минтақа нишон медиҳад.  

Бо назардошти ин, яке аз нуқтаҳои муҳими стратегияи сиёсати хориҷии 

Ҷумҳурии Тоҷикистонро истифодаи муштараки захираҳои об ташкил 

медиҳад. Он ба принсипҳои хамсоягии нек, эҳтиром ва ба назар гирифтани 

манфиатҳои тарафайн, гуфтушунид ва ҳамкорӣ дар ҳалли мушкилоти 

мавҷудаи соҳаи об асос ёфтааст. Бар асоси ин, дар Консепсияи сиёсати 

хориҷии Ҷумҳурии Тоҷикистон омадааст, ки Ҷумҳурии Тоҷикистон ҳамчун 

кишвари болооб ва манбаи асосии ташаккули захираҳои оби Осиёи Марказӣ 

ба ҳеҷ ваҷҳ дар роҳи таъмини минтақа бо об монеа эҷод намекунад. Аз ин рӯ, 

яке аз самтҳои афзалиятноки сиёсати хориҷии Ҷумҳурии Тоҷикистон 

мусоидат ба истиқлолияти энергетикии кишвар ва татбиқи тадбирҳо ҷиҳати 

ҳалли мушкилот дар ин самт дар рӯҳияи шарикӣ ва ҳамкории баробарҳуқуқи 

минтақавӣ мебошад. 

Таҷрибаи мавҷуда ба он шаҳодат медиҳад, ки Тоҷикистон дар солҳои 

соҳибистиқлолӣ дипломатияи обро фаъолона ба амал мебарорад. Ҳадафи 

ташаббусҳои об таъкид кардани зарурати ҳамкории созанда дар ҳалли 

мушкилоти об ба манфиати наҷоти ҳаёт ва рушди устувори ҷомеа мебошад. 

Идомаи ин дипломатия ва ташаббусҳои созанда дар соҳаи об ҳам ба 

манфиатҳои миллӣ ва ҳам ба ормонҳои ҷомеаи ҷаҳонӣ ҷавобгӯй аст.1 

Тавре маълум аст халқҳои минтақа ҳамзистии тӯлонии таърихӣ доранд ва 

асрҳо боз аз ҷамъи сарватҳои табиии минтақа, махсусан об ба таври муштарак 

истифода менамоянд. Бо назардошти он, ки дар аксари давраҳои таърихӣ 

минтақа дар ҳудуди давлатҳои ягона муттаҳид буд, муносибатҳои 

байнидавлатӣ дар соҳаи об миёни кишварҳои Осиёи Марказӣ асосан аз замони 

бунёди давлатҳои миллӣ дар минтақа оғоз мегардад. Бо инобати ин, 

                                                           
1 Ниг.: Саидов Х.С. Республика Таджикистан: особенности реализации стратегических внешнеполитических 

целей и задач в начале XXI века [Текст]//Х. С. Саидов «Становление и развитие внешней политики 

Республики Таджикистан за годы независимости: основные направления, принципы, приоритеты» Сборник 

материалов республиканской научно-практической конференции / Отв. ред. Курбонова З.М., Наимов И.Н. - 

Душанбе: РТСУ, 2022. – С. 23. 

ҳамкориҳои байнидавлатӣ ва минтақавиро дар соҳаи об дар Осиёи Марказӣ ба 

ду марҳила ҷудо намудан мумкин аст: 

1. Замони Иттифоқи Советӣ. 

2. Замони соҳибихтиёрӣ. 

Баъди тақисмоти ҳудуию марзӣ дар Осиёи Марказӣ ва ба вуҷуд омадани 

давлатҳои Тоҷикистон, Қирғизистон, Қазоқистон, Ӯзбекистон ва 

Туркманистон ва пурра барқарор шудани ҳокимияти шуравӣ дар минтқа 

бунёди сохтори ягонаи обию энергетикӣ оғоз мегардад ва бо бунёди он ҳамаи 

давлатҳои минтақа дар сохтори ягона муттаҳид карда мешаванд.  

Осиёи Марказӣ барои Иттиҳоди Шуравӣ ҳамчун бозори ашёи хоми соҳаи 

кишоварзӣ хизмат менамуд ва дар ин замина обёрии соҳаи кишоварзӣ самти 

афзалиятнок ба ҳисоб мерафт. Бо дарназардошти барои рушди соҳаи 

кишоварзӣ мувофиқ будани ҳудудҳои Қазоқистон, Туркманистон ва 

Ӯзбекистан захираҳои оби Қирғизистон ва Тоҷикистон ҷиҳати обёрии соҳаи 

кишоварзии онҳо равона карда мешаванд. Ҳатто иншоотҳои гидроэнергетикии 

дар ҳудуди Тоҷикистону Қирғизистон дар ин давра бунёдгардида низ 

аҳамияти аввалиндараҷаи обёрӣ доштанд, на аҳамияти гидроэнергетикӣ. Дар 

доираи сохтори ягонаи обию энергетикӣ иншоотҳои гидроэнергетикии 

Тоҷикистону Қирғизистон тибқи режими ирригатисонӣ фаъолият 

менамуданд. Яъне Тоҷикистону Қирғизистон ҳамчун кишварҳои гидродонор 

Қазоқистон, Туркманистон ва Ӯзбекистанро бо об таъмин менамуданд ва ба 

ивази ин, кишварҳои мазкур Тоҷикистону Қирғизистонро бо захираҳои 

энергетикӣ, аз ҷумла газ ва маҳсулоти нафтӣ таъмин мекарданд. Чунин 

равиши ҷуброни мутақобила имкон дод, ки дар замони шуравӣ захираҳои об 

дар минтақа дар доираи ҳусни тафоҳум, муштарак ва ба нафъи ҳамаи ҷонибҳо 

идора карда шавад. Дар ин давра бо дарназардошти сиёсати ягонаи 

умумииттифоқии обию энергетикӣ дар муносибатҳои байнидавлатии 

кишварҳои Осиёи Марказӣ ҳеҷ мушкилоте дар самти истифодаи муштараки 

захираҳои об ба қайд гирифта нашудааст. Сиёсати минтақавии обию 

энергетикӣ тавассути сиёсати марказонидашудаи шуравӣ идора гардида, 

манфиатҳои ҳамаи давлатҳо ва халқҳои минтақа баробар ба инобат гирифта 

мешуданд.  

Баъди пош хурдани Иттифоқи Советӣ ва соҳибихтиёр гардидани 

кишварҳои минтақа дар муносибатҳои байнидавлатӣ, аз ҷумла дар соҳаи об 

тағйиротҳои куллӣ ба вуҷуд меояд. Давлатҳои минтақа ба раванди таҳкими 

заминаҳои ҳуқуқии соҳибихтиёрии давлатии худ шурӯъ намуда, аз сиёсати 

марказонидашуда ба сиёсати мустақили дохилию хориҷӣ мегузаранд. Ин 

раванд тамоми соҳаҳои ҳаёти ҷомеа, алалхусус масъалаҳои вобаста ба обро 

низ фаро мегирад.  

Бо дарназардошти дар сатҳҳои гуногун сурат гирифтани муносибатҳои 

байнидавлатии кишварҳои минтақа дар соҳаи об дар солҳои гуногуни 

соҳибихтиёрӣ онро ба ду марҳила ҷудо менамоем: 

1. Солҳои 1991- 2016. 

2. Соли 2016 то инҷониб.  

Марҳилаи аввал давраи оғози тарҳрезӣ ва таҳкими заминаҳои 

соҳибихтиёрии давлатӣ дар кишварҳои минтақа маҳсуб ёфта, принсипи 

соҳибихтиёрӣ масъалаҳои вобаста ба обро низ фаро мегирад. Бо 

дарназардошти ин дар марҳилаи мазкур давлатҳои минтақа ҷиҳати ба танзим 

даровардани муносибатҳои байнидавлатӣ дар соҳаи об ва фароҳам овардани 

заминаҳои сиёсию ҳуқуқӣ дар ин самт ба созишҳои муайян мерасанд.  

Дар ин доира ташаббуси аввалини сиёсии ниҳодҳои ваколатдори 

давлатии соҳаи оби давлатҳои Осиёи Марказӣ оид ба қабули Изҳороти 

Тошкент дар моҳи октябри соли 1991 мебошад. Он нуқтаи оғози раванди 

музокироти кишварҳои Осиёи Марказӣ дар заминаи истифодаи муштараки 

захираҳои оби дарёҳои фаромарзӣ гардид. Дар он тарафҳо оид ба истифодаи 

муштараки захираҳои об бо назардошти манфиатҳои ҳамаи ҷонибҳо ба 

мувофиқа расиданд.1 Дар изҳорот муҳимтарин принсипҳои истифодаи 

муштараки об, аз қабили зарурати андешидани чораҳо оид ба пешгирии 

                                                           
1 Ниг.: Жильцов С.С., Бименова А. Политика стран Центральной Азии в области использования водных 

ресурсов трансграничных рек. [Текст]//. С. С. Жильцов, А. Бименова Центральная Азия и Кавказ. 2015. С.90-

100. 

оқибатҳои манфии хушкшавии баҳри Арал, нигоҳ доштани принсипи 

квотаҳои об байни кишварҳои болооб ва кишварҳои поёноб, табодули 

иттилоот оид ба истифодаи захираҳои об ва истифодаи инфрасохтори об, 

ҳалли якҷоя ва мусолиҳатомези ҳамаи мушкилоти баҳсбарангези масъалаҳои 

идоракунии об дар минтақа дар доираи ҳусни ҳамҷаворӣ ва тавассути 

музокирот инъикос ёфта, онҳо давра ба давра татбиқи амалии худро пайдо 

намуданд.1 Изҳороти мазкур дар заминаи ҳифзи таҷрибаи замони советӣ ва 

идома додани ҳамкориҳои мутақобилан судманд дар соҳаи об ба рушди 

ҳамкориҳои байнидавлатӣ дар соҳаи дипломатияи об равона гардида буд.  

Баъдан нахустин созишнома байни кишварҳои минтақа дар давраи 

соҳибихтиёрӣ дар соҳаи об «Дар бораи ҳамкорӣ дар соҳаи идоракунии 

муштараки истифода ва ҳифзи манбаъҳои обии байнидавлатӣ»2 ба тасвиб 

мерасад. Тибқи созишномаи мазкур Ҷумҳурии Қазоқистон, Ҷумҳурии 

Қирғизистон, Ҷумҳурии Ӯзбекистон, Ҷумҳурии Тоҷикистон ва Туркманистон 

зарурати ҳалли ҳамоҳангшуда ва муташаккили масъалаҳои идоракунии 

муштараки захираҳои обии байнидавлатиро ба инобат гирифта, уҳдадор 

мегарданд, ки дар ин самт ҳамкориҳои мутақобилан судмандро ба роҳ монда, 

минбаъд ҳам сиёсати мутобиқшуда ба манфиати рушди иқтисодию иҷтимоии 

аҳолии тамоми минтақаро дар соҳаи об пеш мебаранд.  

Дар созишнома умумияти таърихии халқҳои минтақа ба инобат гирифта 

шуда, баробарҳуқуқӣ ва уҳдадориҳои мутақобилаи онҳо дар самти истифодаи 

оқилона ва ҳифзи захираҳои оби фаромарзӣ таъкид гардидааст. Дар ин баробар 

дарҷ гардидааст, ки танҳо муттаҳидшавӣ ва ҳамоҳангсозии муштараки амалҳо 

ба фароҳам овардани шароити мусоид барои ҳалли масъалаҳои иҷтимоию 

иқтисодӣ мусоидат намуда, шиддати мушкилоти экологиро, ки дар натиҷаи 

                                                           
1 Ниг.: Изҳороти роҳбарони мақомоти давлатии хоҷагии оби кишварҳои Осиёи Миёна ва Қазоқистон аз 

12.10.1991. Комиссияи байнидавлатии ҳамоҳангсозии оби Осиёи Марказӣ[Манбаи электронӣ]//. Сарчашма: 

URL: http://www. icwc-aral.uz/statute2_ru.htm (санаи воридшавӣ: 08.03.2022) 
2 Ниг.: Созишнома байни Ҷумҳурии Қазоқистон, Ҷумҳурии Қирғизистон, Ҷумҳурии Ӯзбекистон, 

Ҷумҳурии Тоҷикистон ва Туркманистон «Дар бораи ҳамкорӣ дар соҳаи идоракунии муштараки 

истифода ва ҳифзи манбаъҳои обии байнидавлатӣ»  Алмаато, 18 феврали соли 1992. [Манбаи электронӣ] 

//Сарчашма: URL: http: //www.cawater-info.net/library/ca.htm (санаи воридшавӣ: 13.09.2021) 

камшавии захираҳои об ба вуҷуд омадаанд, паст ва ба эътидол меорад. Меъёри 

дигари пешбининамудаи созишномаи мазкур ба он равона гардидааст, ки 

захираҳои оби дар Тоҷикистон ташаккулёбанда бештар ба манфиатҳои обёрӣ 

ва кишоварзии кишварҳои поёноб истифода карда мешаванд. Принсипи 

мазкур дар такя ба принсипи истифодаи захираҳои об дар замони советӣ асос 

ёфта, асосан ба манфиатҳои соҳаи кишоварзӣ, яъне манфиатҳои давлатҳои 

поёноб бунёд шудааст. Новобаста аз ин, ҷониби Тоҷикистон бо риояи 

принсипи ҳусни ҳамҷаворӣ ва ҳамсоягии нек созишномаи мазкурро 

ҷонибдорӣ менамояд ва меъёрҳои муқаррарнамудаи онро дар фаъолияти 

амалии худ риоя месозад.  

Созишномаи дигар миёни кишварҳои минтақа «Дар бораи фаъолияти 

муштарак оид ба ҳалли мушкилоти баҳри Арал ва минтақаи баҳри Арал, 

барқарорсозии муҳити зист ва таъмини рушди иҷтимоию иқтисодии минтақаи 

Арал»1 мебошад, ки фарогири масъалаҳои вобаста ба мушкилоти 

гидроэкологии баҳри Арал ва минтақаи он ва фаъолияти муштараки 

кишварҳои Осиёи Марказӣ ҷиҳати ҳалли он мебошад. Ҳамзамон созишномаи 

мазкур мақоми сиёсию ҳуқуқии ХБНА мушаххас намуда, дар он уҳдадориҳои 

ҳамаи ҷонибҳои кишварҳои минтақаро муқаррар кардааст, ки доир ба он ба 

таври муфассал дар зербоби 2.3. таҳлил сурат гирифт.  

Кишварҳои минтақа марҳила ба марҳила вобаста ба паҳлуҳои гуногуни 

масъалаи об дар Осиёи Марказӣ санадҳои меъёрию ҳуқуқии дахлдорро ба 

тасвиб мерасонанд. Барои густариш бахшидани фаъолияти амалии минтақавӣ 

ва ҷалби бештари ниҳодҳои байналмилалӣ дар ҳалли мушкилоти баҳри Арал 

кишварҳои минтақа Эъломияи Нукусро2 қабул месозанд. Тибқи эъломияи 

мазкур кишварҳои минтақа ҷонибдории худро ба ҳамкории ҳамаҷониба дар 

                                                           
1 Ниг.: Соглашение «О совместных действиях по решению проблемы Аральского моря и Приаралья, 

экологическому оздоровлению и обеспечению социально-экономического развития Аральского 
региона» (г. Кзыл-Орда, 26 марта 1993 г.) //Источник: URL: http: //www.cawater-info.net/library/ca.htm 

(санаи воридшавӣ: 13.09.2021) 
2 Ниг.: Эъломияи Нукус аз ҷониби давлатҳои Осиёи Марказӣ ва ташкилотхои байналмилали оид ба 

мушкилоти рушди устувори ҳавзаи баҳри Арал 5 сентябри соли 1995, дар шаҳри Нукус қабул карда 

шудааст. [Манбаи электронӣ]//Сарчашма: URL: http: //www.cawater-info.net/library/ca.htm (санаи 

воридшавӣ: 13.09.2021) 

сатҳи минтақавӣ, ки бар пояи эҳтироми мутақобила, ҳамсоягии нек ва азми 

минбаъда барои рафъи оқибатҳои буҳрони гидроэкологии ҳавзаи баҳри Арал 

ва таъсири он ба табиат ва аҳолии минтақа асос ёфтааст иброз медоранд. 

Эъломияи Нукус фаъолияти муштараки байналмилалии кишварҳои минтақаро 

дар самти дарёфти сарчашмаҳои маблағгузорӣ барои ҳалли мушкилоти баҳри 

Арал таҳким бахшида, амалҳои ҳамоҳангшудаи минтақавиро дар ин самт ба 

вуҷуд меорад.  

Бо назардошти ҳамоҳангсозии сиёсати минтақавии истифодаи захираҳои 

об дар соҳаи кишоварзӣ ва гидроэнергетика, ки яке аз масъалаҳои муҳим дар 

муносибатҳои байнидавлатӣ дар соҳаи об дар Осиёи Марказӣ маҳсуб меёбад, 

кишварҳои минтақа Созишнома «Дар бораи истифодаи захираҳои обию 

энергетикии ҳавзаи дарёи Сир»-ро1 ба тасвиб мерасонанд. Мазмуни асосии 

созишномаи мазкурро бештар бо мақсадҳои обёрии заминҳои кишти 

кишварҳои поёноб истифода намудани иншоотҳои гидроэнергетикии 

Ҷумҳурии Қирғизистон ташкил менамояд.  

Дар асоси созишномаи мазкур тарафҳои он бо инобати арзишҳои 

ҳамсоягии нек ва ҳамкориҳои мутақобилан судманд зарурати истифодаи 

захираҳои обу энергетикии ҳавзаи дарёи Сирро ба манфиати рушди 

иқтисодию иҷтимоии ҳамаи кишварҳои ҳудуди он зарур шуморида, ҳалли 

масъалаҳои обу энергетикиро дар асоси меъёрҳои ҳуқуқи байналмилалӣ 

ҷонибдорӣ менамоянд. Созишнома муқаррар намудааст, ки тарафҳои он 

истифодаи якҷоя ва маҷмуии захираҳои обу энергетикии ҳавзаи дарёи Сирро 

бояд бо назардошти бехатарии экологии минтақа ва рафъи мушкилоти баҳри 

Арал ба амал бароранд. Моддаҳои 1, 2, 3 ва 4 созишномаи мазкур реҷаи 

фаъолияти иншоотҳои гидроэнергетикии силсилаи обанборҳои Норин – дарёи 

Сирро муайян намудаанд, ки тибқи он ин обанборҳо аз 1 октябр то 1 апрел 

бояд обро захира намоянд ва аз 1 апрел то 1 октябр барои обёрии соҳаи 

                                                           
1 Ниг.: Созишнома байни Ҳукумати Ҷумҳурии Қазоқистон, Ҳукумати Ҷумҳурии Қирғизистон ва Ҳукумати 

Ҷумҳурии Ӯзбекистон дар бораи истифодаи захираҳои обу энергетикии ҳавзаи дарёи Сир, Бишкек, 17 марти 

соли 1998. [Манбаи электронӣ]//Сарчашма: URL: http: //www.cawater-info.net/library/ca.htm (санаи воридшавӣ: 

13.09.2021) 

кишоварзии кишварҳои поёноб равона созанд. Дар ин баробар неруи барқе, ки 

дар натиҷаи равона намудани об ба соҳаи кишоварзии давлатҳои поёноб дар 

неругоҳи Токтогул истеҳсол мегарда Ҷумҳурии Қазоқистон ва Ҷумҳурии 

Ӯзбекистон истифода намуда, бар ивази он дар давраи зимистон Ҷумҳурии 

Қирғизистонро бо газ ва дигар маводи сӯзишворӣ таъмин менамоянд. Яъне 

Ҷумҳурии Қирғизистон уҳдадор гардидааст, ки аз 1 апрел то 1 октябр ҳамасола 

Ҷумҳурии Қазоқистон ва Ҷумҳурии Ӯзбекистонро бо об ва қувваи барқи 

зиёдатии истеҳсолшуда таъмин намояд ва бар ивази он аз 1 октябр то 1 апрел 

кишварҳои мазкур Қирғизистонро бо маводи сӯзишворӣ таъмин созанд. Ин 

созишнома низ як навъ воситаи ҳифзи реҷаи обу энергетикии замони советӣ 

дар минтақа маҳсуб меёбад. Бо татбиқи амалии меъёрҳои созишномаи мазкур, 

махсусан ҷуброни истифодаи об аз ҷониби давлатҳои поёноб ба давлатҳои 

болооб метавонад ба маротиб муносибатҳои байнидавлатии кишварҳои 

болооб ва поёноби минтақаро тақвият бахшад.  

Ҷиҳати пешбурди муносибатҳои шарикӣ дар самти истифодаи захираҳои 

оби фаромарзӣ кишварҳои Осиёи Марказӣ дар ҳамбастагӣ бо кишварҳои 

дигари пасошуравӣ 11 сентябри соли 1998 Созишнома «Дар бораи принсипҳои 

асосии ҳамкорӣ дар соҳаи истифодаи оқилона ва ҳифзи обанборҳои сарҳадии 

кишварҳои узви ИДМ» ба тасвиб мерасонанд.  

Моддаи 3 созишномаи мазкур муайян намудааст, ки тарафҳо барои якҷоя 

тартиб додани схемаҳои маҷмуии ҳифзи объектҳои об аз ифлосшавӣ ва 

коҳишёбӣ, ҳамгироӣ дар пешбурди таҳқиқотҳои илмӣ барои тартиб додани 

пешгӯии дарозмуддати ҳолати объектҳои об ва татбиқи онҳо тадбирҳои 

муштарак меандешанд. Ҳамчунин тарафҳо барои ҳамоҳангсозӣ ва ба ҳам 

наздик кардани тадбирҳои ҳуқуқӣ, маъмурӣ, техникӣ, инчунин ҳуҷҷатҳои 

меъёрии вобаста ба истифода ва ҳифзи объектҳои об кӯшиш мекунанд. Тибқи 

муқаррароти моддаи 4 тарафҳо барои ташкили системаи ягонаи мониторинги 

объектҳои об, аз ҷумла радиоэкологӣ, барои таҳияи пешгӯии ҳолатҳои 

фавқулоддаи табиӣ ва техногенӣ, инчунин фароҳам овардани шароит барои 

тайёр кардан ва такмили ихтисоси кадрҳои илмӣ, инженерӣ ва техникӣ ҷиҳати 

идоракунии босамар ва оқилонаи объектҳои оби фаромарзӣ тадбирҳои 

муштаракро амалӣ менамоянд. 

Дар ин баробар, кишварҳои минтақа як қатор созишномаю қарордодҳои 

дигарро ба монанди Қарори сарони давлатҳои Осиёи Марказӣ «Дар бораи 

тасдиқи Низомномаи Хазинаи байналмилалии наҷоти Арал ва Созишнома дар 

бораи мақоми ХБНА ва ташкилотҳои он» аз 9 апрели соли 1999, Созишнома 

байни Ҳукумати Ҷумҳурии Қазоқистон, Ҳукумати Ҷумҳурии Қирғизистон, 

Ҳукумати Ҷумҳурии Тоҷикистон ва Ҳукумати Ҷумҳурии Ӯзбекистон «Дар 

бораи ҳамкорӣ дар соҳаи гидрометеорология» аз 17 июни соли 1999, 

Созишнома байни Ҳукумати Ҷумҳурии Қазоқистон, Ҳукумати Ҷумҳурии 

Қирғизистон, Ҳукумати Ҷумҳурии Тоҷикистон ва Ҳукумати Ҷумҳурии 

Ӯзбекистон «Дар бораи фаъолияти мувозии системаҳои энергетикии 

кишварҳои Осиёи Марказӣ» аз 17 июни соли 1999, Созишнома байни 

Ҳукумати Ҷумҳурии Қазоқистон ва Ҳукумати Ҷумҳурии Қирғизистон «Оид ба 

истифодаи иншооти обӣ барои истифодаи байнидавлатӣ дар дарёҳои Чу ва 

Талас» аз 21 январи соли 20001 ба тасвиб расонидаанд, ки муносибатҳои 

байнидавлатӣ ва минтақавиро дар соҳаи об ба танзим медароранд ва асоси 

ташаккули дипломатияи об дар минтақа гардидаанд. 

Дар баробари муносибатҳои дипломатии минтақавӣ дар соҳаи об дар 

Осиёи Марказӣ, инчунин муносибатҳои дипломатии байнидавлатӣ низ дар 

соҳаи об миёни кишварҳои минтақа тарҳрезӣ шуда, ташаккул ёфта истодааст. 

Дар ин замина муносибатҳои дипломатии Тоҷикистонро бо Қирғизистон дар 

соҳаи об санадҳои меъёрию ҳуқуқии зиёди ҳам дар замони советӣ ва ҳам дар 

замони соҳибихтиёрӣ қабулгардида ба танзим даровардаанд.  

Тоҷикистону Қирғизистон ҳамчун кишварҳои болооби минтақавӣ дорои 

манфиатҳои обии ҳамгуна мебошанд. Вале аз тарафи дигар, дар ҳавзаи дарёи 

Исфара, Тоҷикистону Ӯзбекистон кишварҳои поёноб ва Қирғизистон кишвари 

болооб маҳсуб меёбад. Ҷиҳати пешбурди ҳамкориҳо миёни Ҷумҳурии 

                                                           
1 Ниг.: Юнусов Х. Трансграничное водное сотрудничество в Центральной Азии: помогает ли европейский 

опыт решить проблему? [электронный ресурс]// Источник: www.seneca-eu.net/ru/blog_ru (дата посещения: 

11.01.2022).  

Тоҷикистон ва Ҷумҳурии Қирғизистон заминаи устувори сиёсию ҳуқуқӣ 

фароҳам оварда шудааст, ки тақрибан 70 санади байниҳукуматӣ ва 

байниидоравӣ, аз ҷумла Шартнома дар бораи асосҳои муносибатҳои 

байнидавлатӣ аз соли 1996 ва Шартнома дар бораи муносибатҳои неки 

ҳамсоягӣ ва шарикӣ соли 2004 дар бар мегирад. Барои баррасии масъалаҳои 

дуҷонибаи истифодаи захираҳои об миёни Ҷумҳурии Тоҷикистон ва Ҷумҳурии 

Қирғизистон гурӯҳи кории байниидоравӣ низ фаъолият менамояд. 

Муносибатҳои обӣ байни кишварҳо дар рӯҳияи ҳамсоягии нек ва хамкорӣ 

инкишоф меёбанд. Тақсимоти об дар ҳавзаи дарёи Исфара аз рӯйи протоколи 

қаблан мувофиқашудаи соли 1982, ки собиқ Вазорати хоҷагии оби ИҶШС 

тасдиқ карда буд, сурат мегирад. Истифодаи захираҳои оби дарёи Исфара аз 

ҷониби се давлат: Ҷумҳурии Қирғизистон, Ҷумҳурии Тоҷикистон ва Ҷумҳурии 

Ӯзбекистон ба роҳ монда шудааст. Мувофиқи протоколи соли 19581 фоизи 

тақсими оби маҷрои дарёи Исфара дар мавсими кишт чунин муқаррар гардида 

аст: Тоҷикистон 57 фоиз, Ӯзбекистон 41 фоиз ва Қирғизистон 2 фоиз. Аммо 

тибқи Протоколи миёни кишварҳо доир ба тақсими маҷрои дарёҳои хурди 

водии Фарғона, ки аз ҷониби Вазорати хоҷагии оби Иттифоқи Советӣ 11 

апрели соли 1980 қабул гардидааст фоизнокии тақсимоти оби маҷрои дарёи 

Исфара чунин пешбинӣ гардидааст: Тоҷикистон — 59 фоиз, Ӯзбекистон — 8 

фоиз ва Қирғизистон — 33 фоиз.2 

Дере нагузашта нисбати тақсимбандии мазкур эродҳо пайдо мегарданд ва 

12 июни ҳамон сол бо иштироки ҷонишинони вазирони хоҷагии оби ҳарсе 

кишвар ва намояндагони минтақавии онҳо дар Исфара оид ба масъалаи аз нав 

тақсим кардани ҷараёни дарёи Исфара барои мавсими кишт ҷаласа баргузор 

гардида, тибқи протоколи он меъёр чунин муқаррар карда мешавад: 

Тоҷикистон — 48 фоиз, Ӯзбекистон — 35 фоиз ва Қирғизистон — 17 фоиз. 

                                                           
1 Аз 1 то 3 апрели соли 1958 дар шаҳри Тошкенти Ҷумҳурии Ӯзбекистон маҷлиси якуми намояндагони 

ҷумҳуриҳои Тоҷикистон Қирғизистон ва Ӯзбекистон баргузор мегардад, ки аз натиҷаи он протоколи мазкур 

қабул карда мешавад. 
2 Ниг.: Пулатов Я.Э. Межгосударственное водное сотрудничество Таджикистана с сопредельными странами. 

Институт водных проблем, гидроэнергетики и экологии Национальной академии наук Таджикистана. 

[Электронный ресурс]// Источник: http://www.eecca-water.net › file › pulatov (дата посящения 20.02.22). 

Аммо бо қарори мазкур ҷониби Қирғизистон розӣ намешавад ва тақисмоти об 

тибқи қарори соли 1958 ба роҳ монда шуда, барои Тоҷикистон — 57 фоиз ва 

барои Ӯзбекистон — 41 фоиз муайян карда мешавад. Аз соли 1982 то имрӯз 

дар байни ҷумҳуриҳо дар давраи обёрии кишоварзӣ (аз моҳи июн то сентябр) 

об бо чунин меъёр тақсим карда мешавад: Қирғизистон - 22,2 фоиз, 

Тоҷикистон - 51 фоиз ва Ӯзбекистон - 49 фоиз.1  

Яке аз самтҳои афзалиятноки ҳамкориҳои дуҷонибаи ду кишвар соҳаи 

гидроэнергетика, аз ҷумла истифодаи оқилонаи захираҳои обу энергетикӣ, 

ташкили бозори ягонаи энергетикӣ, бунёди хатҳои баландшиддати 

энергетикӣ, иштирок дар татбиқи лоиҳаи CASA-1000 ва содироти неруи барқ 

ба Афғонистону Покистон мебошад. Дар ин самт Тоҷикистон ва Қирғизистон 

имкониятҳои зиёди аз худ кардани бозори энергетикии минтақаро дар самти 

таъмини қувваи барқи аз ҷиҳати экологӣ тоза доранд. Зарур аст, ки фаъолияти 

дуҷониба дар ин самт боз ҳам тақвият бахшида шавад ва тарҳҳои дигари 

гидроэнергетикӣ низ таҳия ва татбиқ гарданд.  

Ҳамчунин муносибатҳои ҳасанаи дипломатӣ дар соҳаи об миёни 

Тоҷикистон ва Ӯзбекистон низ ба роҳ монда шудааст. То имрӯз миёни 

Ҷумҳурии Тоҷикистон ва Ҷумҳурии Ӯзбекистон дар бахшҳои иқтисод, сиёсат 

ва фарҳанг беш аз 70 созишнома ба имзо расидааст, ки дар меҳвари он 

муносибатҳои байнидавлатӣ дар самти истифодаи муштараки захираҳои оби 

фаромарзӣ меистад.  

Илова бар ин ҳамасола байни Ҳукумати Ҷумҳурии Тоҷикистон ва 

Ҳукумати Ҷумҳурии Ӯзбекистон Созишнома дар бораи ҳамкорӣ дар соҳаи 

истифодаи оқилонаи захираҳои обу энергетикӣ ба тасвиб мерасад, ки дар 

асоси он истифодаи об дар дарёҳои фаромарзӣ танзим карда мешавад. 

Созишномаи мазкур меъёрҳои истифодаи обро аз ҷониби давлатҳо дар 

                                                           
1 Ниг.: Пулатов Я.Э. Межгосударственное водное сотрудничество Таджикистана с сопредельными странами. 

Институт водных проблем, гидроэнергетики и экологии Национальной академии наук Таджикистана. 

[Электронный ресурс]// Источник: http://www.eecca-water.net › file › pulatov (дата посящения 20.02.22). 

дарёҳои фаромарзӣ ҳамасола мушаххас карда, муносибатҳои байнидавлатиро 

дар ин самт танзим мекунад.  

Миёни Ҷумҳурии Тоҷикистон ва Туркманистон низ муносибатҳои 

ҳасанаи байнидавлатӣ дар соҳаи об ба роҳ монда шудааст ва ҷониби 

Туркманистон ҳамеша аз сиёсати обу энергетикии Тоҷикистон ҷонибдорӣ 

менамояд. Президенти Туркманистон соли 2009 дар мулоқот бо 

рӯзноманигорон дар Ашқобод қайд менамояд, ки Тоҷикистон воқеан ҳам 

норасоии шадиди неруи барқро аз сар мегузаронад, аз ин рӯ, комилан 

мантиқист, ки ҷумҳурӣ ин мушкилро тавассути бунёди неругоҳҳои нави оби 

барқӣ ҳал кунад. Дар робита ба ин, Туркманистон бо ташаббуси пардохти 

ҷуброни пулӣ ба Тоҷикистон баромад намуда, хостори он мешавад, ки барои 

обёрии мунтазам ва бемамонеъа кишварҳои болооб миқдори оби заруриро 

захира намуда, дар фаслҳои барои кишварҳои поёноб зарурӣ онҳоро бо об 

таъмин намоянд ва бар ивази он кишварҳои поёноб ҷуброн пардохт намоянд. 

Ҳамчунин, муносибатҳои байнидавлатии дипломатӣ дар соҳаи об миёни 

Қирғизистону Қазоқистон низ дар сатҳи баланд ба роҳ монда шудааст. 

Кишварҳои мазкурро дарёҳои фаромарзии Талас ва Чу ба ҳам мепайванданд. 

Дар ин самт миёни кишварҳо гурӯҳи кории доимоамалкунанда оид ба 

истифодаи обҳои дарёҳои Талас ва Чу фаъолият менамояд, ки муносибатҳои 

байнидавлатиро дар ин самт пурра ба танзим даровардааст.  

Марҳилаи нав дар муносибатҳои дипломатии кишварҳои минтақа дар 

соҳаи об аз соли 2016 оғоз мегардад. Бо тағйироти куллӣ дар сатҳи роҳбарияти 

олии сиёсии Ҷумҳурии Ӯзбекистон муносибатҳои эҳсосотиии сиёсӣ дар 

масъалаҳои об дар Осиёи Марказӣ хотима ёфта, муносибатҳои байнидавлатию 

минтақавӣ дар ин соҳа беш аз ҳар вақти дигар ташаккул ёфта, муносибати 

ҳамсоягии нек бо ҳамаи кишварҳои минтақа дар сиёсати хориҷии он мавқеи 

асосиро касб намуд. Баръакси роҳбарияти пешин, роҳбарияти нави 

Ӯзбекистон ҷонибдории худро аз бунёди НБО дар кишварҳои болооб иброз 

намуда, омодагии худро барои бунёди неругоҳҳои барқи обии муштарак иброз 

медорад. Ҳамин тариқ, Президенти Ҷумҳурии Ӯзбекистон Шавкат Мирзиёев 

соли 2017 зимни сафараш ба Қирғизистон аз бунёди муштараки неругоҳи 

Қамбарата-1 иброз медорад.1 

Дар пайи сафари худ Шавкат Мирзиёев ба Тоҷикистон дар соли 2018 аз 

бунёди НБО Роғун ҷонибдорӣ намуда, аҳамияти онро барои ҳамаи кишварҳои 

минтақа зарур медонанд. Сарони ду кишвар Эмомалӣ Раҳмон ва Шавкат 

Мирзиёев бо қабули Изҳороти муштарак аҳамияти иншоотҳои мавҷуда ва 

сохташавандаи гидроэнергетикиро дар Осиёи Марказӣ барои ҳалли 

мушкилоти обу энергетикӣ зарур мешуморанд.2 

Дар соли 2018 Гурӯҳи кории муштарак оид ба истифодаи маҷмуии 

захираҳои оби дарёҳои фаромарзии Осиёи Марказӣ миёни Тоҷикистон ва 

Ӯзбекистон таъсис дода мешавад. Дар чаҳорчӯби гурӯҳи кории муштарак оид 

ба масъалаҳои фаъолияти муштараки объектҳои оби дорои аҳамияти 

байнидавлатӣ мунтазам гуфтушунидҳо гузаронида мешаванд. Қарори 

Комиссияи байнидавлатии ҳамгироии об оид ба истифодабарии обанбори 

Баҳри Тоҷик дар дарёи Сир ба амал бароварда мешавад. Имрӯз ин обанбор 

эҳтиёҷоти Ҷумҳурии Ӯзбекистонро дар ҳолатҳои зарурӣ бо об таъмин намуда 

истодааст.  

Дар заминаи фаъолияти Комиссияи байнидавлатии ҳамгироии об ва 

мутахассисони хоҷагии оби хар ду кишвар кори системаҳои калони 

ирригатсионӣ (каналҳои калони Ҳисор, Фарғона, Фарғонаи Шимолӣ ва 

дигарҳо), ки аҳамияти байнидавлатӣ доранд, ба эътидол оварда шудааст. 

Мутахассисони соҳаи оби Ӯзбекистон ба корҳои таъмиру барқарорсозии 

объектҳои оби дар ҳудуди Ҷумҳурии Тоҷикистон ҷойгиршуда ёрии техникӣ 

расонида истодаанд. 

Дар ҳоли ҳозир равобит ва муносибатҳои пиломатӣ дар соҳаи об миёни 

Тоҷикистон ва Ӯзбекистон ба воситаи муттаҳидкунанда ва амалҳои муштарак 

                                                           
1 Ниг.: Элкеева К. Как Бишкек и Ташкент будут строить ГЭС? 2017[Электроный ресурс]// .Источник: URL: 

https://rus.azattyk. org/a/28721985.html (дата обращения: 22.02.2021)  
2 Ниг.: Изҳороти якҷояи Президенти Ҷумҳурии Тоҷикистон Эмомалӣ Раҳмон ва Президенти Ҷумҳурии 

Ӯзбекистон Шавкат Мирзиёев дар бораи таҳкими дӯстӣ ва ҳамсоягии нек. 10 марти соли 2018, ш. 

Душанбе.[Манбаи электронӣ]//.Сарчашма:URL: https:// www. http://president.tj/ (санаи воридшавӣ: 01.03.2021). 

табдил ёфта, дар заминаи тавофуқҳои ба даст омада Ҷумҳурии Ӯзбекистон 

метавонад яке аз шарикони асосии Тоҷикистон дар бунёди неругоҳҳои барқии 

обии сатҳашон гуногун гардад. Тибқи яке аз тавофуқоти аввали соли 2018 

ҳосил шуда сарбанде, ки неругоҳи барқи обии Фарҳод дар он ҷойгир аст, 

қаламрави Тоҷикистон ва худи иншооти обӣ моликияти Ӯзбекистон эътироф 

гардида, фаъолияти муназзами он ба манфиати ҳарду кишвар таъмин карда 

шуд.  

28 январи соли 2020 дар шаҳри Тошкенд музокироти гурӯҳҳои кории 

Ҷумҳурии Тоҷикистон ва Ҷумҳурии Ӯзбекистон оид ба масъалаи сохтмони 

муштараки неругоҳи барқи обии дарёи Зарафшон дар қаламрави Ҷумҳурии 

Тоҷикистон баргузор гардид. Сохтмони неругоҳҳои барқи обӣ марҳила ба 

марҳила ба нақша гирифта шуда, аввал, сохтмони НБО Ёвон бо арзиши 

молиявии 282 миллион доллар, иқтидори 140 МВт ва тавлиди 700-800 

миллион кВт/соат неруи барқ ва баъдан неругоҳи барқи обӣ дар дарёи Фондарё 

бо арзиши тахминии 270 миллион доллар, иқтидори 135 МВт ва тавлиди 500-

600 миллион кВт/соат неруи барқ муштаракан сохат хоҳад шуд.  

Неругоҳҳои барқи обии сохташаванда барои эҳтиёҷоти Ӯзбекистон то 

1400 миллион кВт/соат неруи барқи аз ҷиҳати экологӣ тоза истеҳсол хоҳанд 

кард. Дар ин самт фаъолияти муштараки ниҳодҳои соҳавӣ ва мақомоти 

ваколатдори давлатии ҳарду кишвар - Вазорати хоҷагии оби Ҷумҳурии 

Ӯзбекистон ва Вазорати энергетика ва захираҳои оби Ҷумҳурии Тоҷикистон 

ба роҳ монда шудааст.  

Яке аз қадамҳои ҷиддии ҷониби Ӯзбекистон дар рушди дипломатияи об 

ва гидроэнергодипломатия дар Осиёи Марказӣ иродаи сиёсии роҳбарияти он 

барои барқарор кардани системаи ягонаи энергетикӣ дар минтақа мебошад, ки 

имкон медиҳад иқтидорҳои муштараки гидроэнергетикӣ ба таври комил 

истифода карда шавад ва инфрасохтори мукаммал ҷиҳати таъсиси бозори 

минтақавии энергетикӣ бо ҷалби кишварҳои ҳамсояи минтақавӣ бунёд гардад. 

Имрӯз системаи энергетикии Ӯзбекистон ва Осиёи Марказӣ дар ҳолати 

ҳалқавӣ фаъолият дошта, 500 кВ ва 220 кВ қувваи барқ интиқол дода 

истодааст. Қисмҳои энергетикии Ӯзбекистон, Қазоқистон ва Қирғизистон ба 

таври мутавозин фаъолият дошта, соли 2018 барои таҳкими фаъолияти 

сохтори ягонаи энергетикӣ дар минтақа аз ҷониби Бонки Осиёии Рушд 35 

миллион доллар сармоягузорӣ мегардад.  

Ҷумҳурии Ӯзбекистон ҳамчунин тарҳҳои минтақавии таъмини неруи 

барқ ба кишварҳои ҳамсояро дастгирӣ намуда, хатти нави интиқоли барқи 

«Сурхон - Пули-Хумрӣ»-ро бунёд мекунад, ки метавонад ҷузъи лоиҳаи CASA-

1000 шавад. Бунёди хатти интиқоли барқи Сурхон-Пули-Хумрӣ интиқоли 

неруи барқ аз Ӯзбекистон ба Афғонистонро 70%, яъне то 6 миллиард кВт/соат 

дар як сол афзоиш дода, хатти энергетикии Кобулро бо системаи ягонаи 

энергетикии Осиёи Миёна пайваст месозад ва он метавонад ҷузъи 

ҷудонашавандаи лоиҳаи CASA-1000 гардад.1 

Имкониятҳои молиявию техникӣ ва муҳандисию кадрии кишварҳои 

минтақа нишон медиҳад, ки онҳо дорои иқтидори комили аз худ кардан ва 

идоракунию истифодаи оқилонаи захираҳои оби минтақа ба нафъи рушди 

босуботи иқтисодию иҷтимоии ҳамаи халқҳои Осиёи Марказӣ мебошанд. 

Махсусан кишварҳои поёноби минтақа имкониятҳои азим доранд, ки 

ҳамшарикии худро дар бунёди иншоотҳои гидроэнергетикии кишварҳои 

болооб бештар намуда, ба ин восита саҳми худро дар рушди иқтисодии 

кшварҳои болооб гузоранд ва дар доираи ин идоракунии оқилона ва 

самарабахши захираҳои об ба роҳ монда шавад ва аз пайомадҳои ногувори 

мушкилоти гидроэкологӣ дар кишварҳои поёноб пешгирӣ карда шавад. 

Ҳамкории мазкур боиси ташаккули натанҳо гидродипломатия, инчунин 

гидроэнергодипломатияи дар минтақа гардад. Барои ин тамоми заминаҳо ва 

имкониятҳо дар минтақа мавҷуд аст. Гидроэнергодипломатияи минтақавӣ дар 

Осиёи Марказӣ заминаи асосии дастёбӣ ба ҳадафҳои рушди устувор буда, 

вобастагии кишварҳои минтақаро аз давлатҳо ва созмону ташкилотҳои дигари 

ҷаҳонӣ, махсусан институтҳои молиявии ҷаҳонӣ коҳиш дода, аз як ҷиҳат боиси 

                                                           
1 Ниг.: Как Узбекистан реализует новую регионалную политику? [Электроный ресур]//Источник: www.caa-

network.org/archives/14842 (дата посящения: 21.03.2021).  

http://www.caa-network.org/archives/14842
http://www.caa-network.org/archives/14842

кам гардидани вобастагии иқтисодии кишварҳои минтақа аз иқтисодиёт ва 

бозори молиявии ҷаҳонӣ гардад, аз ҷиҳати дигар боиси устувор гардидани 

сармоягузории байнидавлатӣ ва минтақавӣ дар минтақа мегардад, ки заминаи 

мусоид дар рушди уствори молиявию иқтисодии ҳамаи кишварҳои он 

мегардад.  

Имрӯз аксари иншоотҳои гидроэнергетикӣ дар кишварҳои болооб, 

махсусан Тоҷикистон бо ҷалби сармояи кишварҳои аврупоӣ ва институтҳои 

молиявии ҷаҳонӣ бунёд гардида истодааст, ки боиси вобастагиии кишварҳои 

минтақа ва бозори гидроэнергетикии он аз бозори молиявии ҷаҳонӣ гардидаст. 

Ин ҳолат яке аз сабабҳои баланд гардидани арзиши неруи барқ дар кишварҳои 

минтақа мегардад. Чун сармоягузорӣ аз ҷониби институтҳои молиявии ҷаҳонӣ 

сурат гирифта истодааст бояд арзиши қувваи барқ низ тибқи арзиши бозори 

ҷаҳонӣ сурат гирад ва ин яке аз принсипҳои асосие мебошад, ки танҳо бо риояи 

он институтҳои молиявии ҷаҳонӣ майли маблағгузорӣ пайдо мекунанд.  

Дар сурати худмаблағгузорӣ гардидани бунёди иншоотҳои 

гидроэнергетикӣ дар кишварҳои минтақа аз ҷониби давлатҳои Осиёи Марказӣ 

арзиши қувваи барқро метавон ба маротиб дар минтақа коҳиш дод, ки боиси 

беҳтар гардидани сатҳу сифати зиндагии тамоми мардуми минтақа ва боз ҳам 

тақвияти рушди иқтисодӣ дар он мегардад.  

Таҷрибаи кишварҳои мухталиф нишон медиҳад, ки коҳиш додани 

вобастагии давлат аз институтҳои молиявии ҷаҳонӣ ва бештар истифода 

намудани имкониятҳои молиявии худӣ яке аз шартҳои асосии натанҳо рушди 

устувори иқтисодӣ, балки сиёсию амниятӣ низ мебошад. Бо дарназардошти 

ин, таъмини рушди дипломатияи об ва дар доираи он рушди 

гидроэнергодипломатия аз нуқтаи назари амниятӣ низ барои минтақа бисёр 

зарур мебошад.  

Дар соли 2021 раванди ҳамкориҳо ва ҳамгироиҳо миёни кишварҳои 

минтақа дар соҳаи об дар сатҳи баланд идома меёбад. Новобаста аз он, ки 2021 

яке аз солҳои камбориш ва камобтарин дар минтақа ва тамоми ҷаҳон маҳсуб 

меёфт дар доираи ба роҳ мондани ҳамкориҳои мутақобилан судманд ва 



277 

эҳтироми манфиатҳои тарафайн миёни кишварҳо таъсири манфии он дар 

минтақа коҳиш дода шуд.  

Соли 2021 яке аз солҳои камобтарин дар минтақа ба шумор мерафт, аммо 

ба шарофати дӯстӣ миёни Тоҷикистон ва Ӯзбекистон ин мушкилиҳо ба осонӣ 

паси сар гардида, кишоварзони мамлакат бо об таъмин шуданд. Дар ин бора 

27 декабр дар мулоқоти Сафири Тоҷикистон дар Ӯзбекистон Абдуҷаббор 

Раҳмонзода бо Вазири хоҷагии оби ин кишвар Шавкат Хамраев изҳори назар 

карда шуд. 

Дар ҷараёни вохӯрӣ ҷонибҳо оид ба ҳамкории дуҷониба дар самти 

истифодаи оқилонаи об сухан гуфтанд. Қобили зикр аст, ки Президенти 

Тоҷикистон муҳтарам Эмомалӣ Раҳмон ва Президенти Ӯзбекистон Шавкат 

Мирзиёев ҷонибдори истифодаи ҳамаҷониба ва мутақобилан судманди 

захираҳои об мебошанд. Ҳамчунин дар ин робита, Ҷумҳурии Тоҷикистон аз 

қабули қатъномаи Маҷмаи умумии СММ дар бораи минтақаи навовариҳо ва 

технологияҳои экологӣ эълон намудани минтақаи баҳри Арал истиқбол кард.1 

Имрӯз раванди ҳамкорӣ миёни кишварҳои болооб ва поёноб ва ҳам миёни 

худи кишварҳои поёнобу болооб дар сатҳи зарурӣ ба роҳ монда шуда, дар 

доираи музокиротҳои алоҳидаи сатҳҳои гуногун мушкилоти ҷудогонаи 

вобаста ба истифодаи муштараки захираҳои об ҳал гардида истодаанд. Аммо 

чунин ҳамкориҳо танҳо баро ҳалли мушкилоти ҷудогона барои давраи муайян 

аст, ки наметавонад рушди устувори дипломатияи обро дар минтақа барои 

ояндаи дарозмуддат таъмин карда бошад. Бо дарназардошти ин новобаста аз 

натиҷаҳои назарраси дар ин самт ба даст омада, тибқи андешаи коршиносон2 

то ҳанӯз як қатор масъалаҳое вуҷуд доранд, ки бояд дар доираи ҳамкориҳои 

дуҷониба ва минтақавӣ миёни давлатҳои Осиёи Марказӣ дар соҳаи 

дипломатияи об бетаъхир ҳал карда шаванд:  

                                                           
1 Ниг.: Мулоқоти Сафири Ҷмуҳурии Тоҷикистон бо Вазири хоҷагии оби Ҷумҳурии Ӯзбекистон [Манбаи 

электронӣ]//Сарчашма: mfa.tj/tg/main/view/9416/muloqoti-safiri-jumhurii-tojikiston-bo-vaziri-khojagii-obi-

jumhurii-uzbekiston (санаи воридшавӣ: 31.12.2021).  
2 Ниг.: Пулатов Я.Э. Межгосударственное водное сотрудничество Таджикистана с сопредельными странами. 

Институт водных проблем, гидроэнергетики и экологии Национальной академии наук Таджикистана. 

[электронный ресурс]// Источник: http://www.eecca-water.net › file › pulatov (дата посящения 20.02.22). 

1. Таҳия ва татбиқи стратегияи ягона ва умумии тақсимоти об барои 

истифодаи оқилона ва ҳифзи захираҳои оби ҳавзаи баҳри Арал. 

2. Таҳия ва ба роҳ мондани механизмҳои иқтисодии истифодаи об дар 

маҷрои дарёҳои фаромарзӣ ва ҳавзаҳои ягонаи обии мбайнидавлатию 

интақавӣ. 

3. Ҷуброни хароҷоти истифода ва нигоҳдории иншооти обии аҳамияти 

байнидавлатӣ ва минтақавидошта. 

4. Таъсиси Консорсиуми обу энергетикӣ дар ҳавзаи дарёи Омӯ. 

5. Таҳияи механизмҳои интиқол/транзити кафолатноки об ба баҳри 

Арал. 

6. Таҳияи доктринаи минтақавӣ дар заминаи принсипҳои консепсияи 

нексус (об-энергия-озуқа-экология). 

7. Таҳияи методология, принсипҳо ва меъёрҳои ягонаи барои ҳамаи 

кишварҳои минтақа қобили қабул вобаста ба тақисмоти об. 

Таҳлил нишон медиҳад, ки пас аз ба даст овардани истиқлолияти давлатӣ 

созишномаҳои зиёди байнидавлатӣ оид ба масъалаҳои об миёни кишварҳои 

Осиёи Марказӣ ба имзо расида, ниҳодҳои нави танзимкунандаи масъалаҳои об 

ҳам дар сатҳи байнидавлатӣ ва ҳам минтақавӣ таъсис ёфтаанд. Аммо на ҳамаи 

тавофуқоти бадастомада дар амал самаранок ва натиҷабахш татбиқ 

гардидаанд. Бо дарназардошти имкониятҳои зиёди мавҷуда ва мушкилоти 

ҳалношудаи об, инчунин торафт мураккаб гардидани масъалаҳои вобаста ба 

об дар арсаи байналмилалӣ ҳамкориҳои байнидавлатӣ ва минтақавӣ дар Осиёи 

Марказӣ қонеъкунанада нест. Ҷалби бештар ва тақвият бахшидани фаъолияти 

амалии ҳамаи кишварҳои минтақа ба раванди дипломатияи об ва ҳамгироии 

самарабахш дар ин самт беш аз ҳар вақти дигар зарур мебошад. Шарти асосии 

муваффақияти дипломатияи об дар Осиёи Марказӣ ин ба назар гирифтан ва 

эҳтироми манфиатҳои тарафайн миёни кишварҳо мебошад. Дар ин баробар 

рушди дипломатияи об дар минтақа аз таҳияи консепсияи ягона ва ё 

минтақавии идоракунии захираҳои об вобаста аст. Дар ин раванд мубодилаи 

саривақтӣ ва саҳеҳи маълумот, ҳамаҷониба ба инобат гирифтани аҳамияти 

иҷтимоӣ ва иқтисодии захираҳои об, аз ҷумла арзиши иқтисодии об ва дар 

доираи он тақвият бахшидани боварии байниҳамдигарии кишварҳо зарур 

шуморида мешавад. Боварӣ асоси дипломатия, аз ҷумла дипломатияи об буда, 

гуногунандешиҳо, ихтилофҳо ва нофаҳмоиҳоро аз байн бурда, боиси густариш 

пайдо кардани ҳамкорӣ мегардад. Дипломатияи об метавонад обро аз обзори 

таъсиррасонии сиёсӣ ба воситаи тавонои ҳамкории байнидавлатӣ ва 

минтақавӣ дар Осиёи Марказӣ табдил дода, боиси таҳкими суботу амният ва 

рушди устувори минтақа дар дурнамои дарозмуддат гардад. 

Ҳамин тариқ, ҳамкории кишварҳои минтақа дар ҳалли мушкилоти 

дарёҳои фаромарзӣ ва рушди дипломатияи об омили муҳими таҳкими амнияти 

минтақавӣ дар Осиёи Марказӣ мебошад. Чунин ҳамкориҳо дар сурате судманд 

хоҳад буд, ки давлатҳои Осиёи Марказӣ онро дар асоси принсипҳо ва 

меъёрҳои ҳуқуқи байналмилалӣ инкишоф диҳанд. Таъмини рушди 

дипломатияи об дар муносибатҳои байнидавлатии кишварҳои Осиёи Марказӣ 

гарави рушди бомуваффақияти ҳамкориҳои байни онҳо ва гарави таҳкими 

сулҳу амнияти минтақа мебошад.  

Вобаста ба ин, Асосгузори сулҳу ваҳдати миллӣ, Пешвои миллат, 

Президенти Ҷумҳурии Тоҷикистон муҳтарам Эмомалӣ Раҳмон иброз 

менамоянд, ки Тоҷикистон ҳамеша ҷонибдори ҳамкории мутақобилан 

судманд ва муносибатҳои неки ҳамсоягӣ буд, ҳаст ва хоҳад монд. танҳо 

ҳамкории мутамаддин ва иродаи сиёсӣ метавонад ба ҳамаи мо пешрафту 

инкишофро дар ин ҷода таъмин намоянд. Тоҷикистон ба чунин ҳамкорӣ 

комилан омода аст.1  

Имрӯз дар шароити таъсири афзояндаи равандҳои глобалӣ ба захираҳои 

об ва якбора зиёд гаштани истеъмоли об барои эҳтиёҷоти одамон, иқтисоду 

низомҳои экологӣ фақат бар асоси эътимоди тарафайн, баҳисобгирии 

одилонаи эҳтиёҷоту талабот ва иштироки ҳамаи ҷонибҳои манфиатдор, 

дарёфту ба таври доимӣ беҳтар намудани муколама ва шарикӣ оид ба 

                                                           
1 Ниг.: Раҳмон Э. Суханронӣ дар маросими ифтитоҳи Конференсияи байналмилалии сатҳи баланд оид ба 

ҳамкорӣ дар соҳаи об, шаҳри Душанбе, 20.08.2013[Манбаи электронӣ]// Сарчашма: http://president.tj/ (санаи 

воридшавӣ: 11.04.2021). 



280 

масъалаҳои об роҳандозӣ намудани ҳамкории самарабахшу оқилона дар соҳаи 

об ба эҷоди рушди устувор, коҳиши камбизоатӣ ва рафъи нобаробарӣ, 

нигаҳдории тавозун ва устувории экологӣ ва, умуман, таъмини сулҳу амонӣ 

мусоидат хоҳад кард. 

Тоҷикистон минбаъд низ дар баробари дигар ҷанбаҳои масъалаҳои об дар 

сатҳҳои гуногун ҳамкорӣ дар соҳаи обро фаъолона густариш мебахшад ва дар 

ин иртибот якҷо бо ҷонибҳои манфиатдор дар шаҳри Душанбе Маркази 

байналмилалӣ оид ба ҳамкорӣ ва дипломатияи соҳаи обро таъсис медиҳад. Мо 

ҳамаи ҷомеаи ҷаҳониро барои ҳамкорӣ дар ин кори хайр – ҳифзу оқилона 

истифода бурдани захираҳои об даъват менамоем.1 

Зарур аст, ки бо истифода аз таҷрибаи бадастомада ва ҳолати кунунии 

сатҳи баланди муносибатҳои неку дӯстона миёни кишварҳои минтақа 

ҷанбаҳои консептуалии дипломатияи минтақавӣ дар соҳаи об бо 

дарназардошти хусусиятҳои хоси масъалаҳои об дар минтақа коркард карда 

шаванд ва стратегияи дарозмуддати идоракунӣ ва истифодаи об дар Осиёи 

Марказӣ таҳия гардад. Ҳамзамон дар доираи ихтисосҳои муносибатҳои 

байналхалқии мактабҳои олии кишварҳои минтақа, махсусан ихтисоси 

минтақашиносӣ масъалаи омода кардани мутахассисони дипломатияи об ба 

роҳ монда шавад. Имрӯз тамоми музокиротҳо ва гуфтушунидҳо дар сатҳи 

байнидавлатию минтақавӣ вобаста ба об бо иштироки кормандони 

мақомотҳои ваколатдори давлатии соҳавӣ сурат мегиранд ва маълум аст, ки 

раванди ҳамкориҳо ва гуфтушунидҳою музокироти дипломатӣ нозукиҳои 

худро дорад ва он бояд бо иштироки мутахассиси соҳаи дипломатия сурат 

гирад. 

4.3. Ҷойгоҳи «Раванди оби Душанбе» дар ҳамгироии 

минтақавӣ ва глобалӣ 
 

                                                           
1 Ниг.: Раҳмон Э. Суханронӣ дар маросими ифтитоҳи Конференсияи байналмилалии сатҳи баланд оид ба 

ҳамкорӣ дар соҳаи об, шаҳри Душанбе, 20.08.2013[Манбаи электронӣ]// Сарчашма: http://president.tj/ (санаи 

воридшавӣ: 11.04.2021). 

Равандҳои ҳамгироӣ дар муносибатҳои муосири байналмиллалӣ тамоюл 

ва намунаи рӯзафзуни рушди ҷаҳон буда, омӯзиши онҳо барои ҳалли бисёр 

мушкилоти нави ҷаҳонӣ ва минтақавӣ дар қарни ҷорӣ, ки ҷаҳон бори аввал бо 

онҳо рӯ ба рӯ шудааст мусоидат менамояд. Барои пешбурди раванди ҳамгироӣ 

пеш аз ҳама заминаҳои институтсионалӣ ва сиёсию ҳуқуқие лозиманд, ки ба 

ҳолат, шароит ва воқеияти зудтағйирёбандаи имрӯз ҷавобгӯй бошад. 

Алалхусус масъалаи мазкур дар муносибат бо захираҳои об ва пешбурди 

дипломатияи муосири об возеҳу равшан намоён мегардад.  

Об воситаи тавонои ҳамкорӣ ва муколама ҷиҳати ноил шудан ба рушди 

устувор ва суботи комили ҷомеа мебошад. Ҳанӯз ҳам фаъолияти самарабахш, 

ҳамаҷониба ва мутобиқшуда зарур аст, ки бо иродаи қавии сиёсӣ дастгирӣ 

карда шавад. Ин раванд бояд тамоми ҷонибҳои манфиатдор, аз ҷумла 

ҳукуматҳо, созмонҳои байналмилалӣ, ҷомеаи шаҳрвандӣ, бахши хусусӣ ва 

гурӯҳҳои фаъоли дигари ҷомеаро дар бар гирад. Дар баробари ин ба шароити 

зиндагии табақаҳои камбизоат ва осебпазири аҳолӣ таваҷҷуҳи хоса зоҳир 

гардида, ҳеҷ кас бояд аз ин раванд дар канор намонад ва раванди мазкур бояд 

фароумумӣ бошад, ки ин принсипи асосии шакли муосири дипломатияи об 

мебошад. Нишондодҳои мазкур арзиши воқеӣ ва таркибии дипломатияи 

муосири об буда, паҳно ва арсаи он фарогири маҷмуи умумии масъалаҳои 

вобаста ба об мебошад.  

Бо назардошти ин, Ҷумҳурии Тоҷикистон дар пешбурди рӯзномаи 

масъалаҳои вобаста ба об дар сатҳи минтақавию ҷаҳонӣ ҷойгоҳи шоиста 

дошта, ҳамчун кишвари пешсафи татбиқкунандаи ҳадафҳои сатҳи ҷаҳонӣ дар 

роҳи ҳалли мушкилоти соҳаи об шинохта шудааст. Ҷумҳурии Тоҷикистон 

ҳамеша ҷонибдори муколамаи об дар ҳамаи сатҳҳо мебошад ва бо маром 

дипломатияи обро пеш бурда истодааст.  

Ҳанӯз аз охири қарни XX ва аввали асри XXI Ҷумҳурии Тоҷикистон 

пешниҳодҳои илман асоснокшударо ҷиҳати ҳалли мушкилоти соҳаи об дар 

сатҳи ҷаҳонӣ манзур намуда, онро то кунун дар сатҳи баланд идома дода 

истодааст. Дар ин раванд Ҷумҳурии Тоҷикистон ҳамчун кишвари 

ташаббускори силсилаи иқдомоти ҷаҳонӣ дар соҳаи об эътироф гардида, 

пойтахти он шаҳри Душанбе ба маркази муколама ва дипломатияи об табдил 

ёфтааст. Бо назардошти мунтазаму бефосила ва самарабахш баргузор 

гардидани маҷмуи чорабиниҳои вобаста ба об дар шаҳри Душанбе он ҳамчун 

«Раванди оби Душанбе» аз ҷониби ҷомеаи ҷаҳонӣ эътироф гардида, фарогири 

ғояҳои башардӯстона ва ба нафъи кулли ҷомеаи ҷаҳонӣ нигаронидашуда 

мебошад. 

Раванди оби Душанбе ҳамчун ниҳоди байналмилалии пешбарандаи 

муколама ва дипломатияи муосири об дар таҳкими заминаҳои сиёсӣ, 

институтсионалӣ, ҳуқуқӣ ва илмию таълимии масъалаҳои вобаста ба об дар 

рӯзномаи ҷаҳонӣ нақши воқеъӣ гузошта, раванди мунтазами пешбурди 

ташаббусҳои ҷаҳониро дар соҳаи об ба вуҷуд оварда, мавзуҳои оби тоза ва 

дастрасӣ ба он, об барои ҳаёт, ҳамкорӣ дар соҳаи об, коҳиши офатҳои табии 

марбут ба об, об-иқлим, амнияти об ва об барои рушди устуворро бо ҷалби 

таваҷҷуҳ ва иштироки ҷомеаи ҷаҳонӣ мавриди пайгирӣ қарор додааст.  

Раванди оби Душанбе – маҷмуи чорабиниҳои мунтазам 

баргузоршавандаи сатҳи баланди байналмилалии Тоҷикистон дар доираи 

ҳамшарикӣ бо СММ, дигар ниҳодҳои байналмилалию минтақавӣ ва кулли 

кишварҳои ҷаҳон дар соҳаи пешбурди Рӯзномаи ҷаҳонии об ва сиёсати об дар 

арсаи байналмилалӣ, инчунин платформаи ҳамгироии минтақавию 

байналмилалӣ дар соҳаи об мебошад.  

Ташаббуси нахустини ҷониби Тоҷикистон оид ба масъалаи об 1 октябри 

соли 1999 дар ҷаласаи 54-уми Маҷмаи Умумии СММ сурат гирифта буд, ки 

дар асоси он 20 сентябри соли 2000 дар иҷлосияи 55-уми Маҷмаи Умумии 

СММ соли 2003 «Соли байналмилалии оби тоза» эълон карда мешавад. Дар ин 

вақт Тоҷикистон дар пайи хомӯшсозии комили низои дохилӣ қарор дошт ва 

новобаста аз ҳолати вазнини ҷанги таҳмилии шаҳрвандӣ ва таъсири манфии 

ҳамаҷонибаи он, ҳолати то ҳанӯз ноустувори сиёсию амниятӣ, Тоҷикистон 

консепсияи сиёсати хориҷии худро дар соҳаи об мушаххас сохта, онро замина 

мегузорад. 

Дар доираи эълон гардидани соли 2003 «Соли байналмилалии оби тоза» 

29 август – 1 сентябри соли 2003 дар шаҳри Душанбе Форуми байналмилалии 

оби тоза бо иштироки қариб 500 нафар вакил аз 53 кишвари ҷаҳон ва тақрибан 

100 созмони байналмилалӣ доир гардид.1 Маҳз дар доираи чорабинии мазкур 

ҷониби Тоҷикистон нишон дод, ки он натанҳо қодир ба ҳалли мушкилоти 

дохилии худ мебошад, инчунин омодааст дар ҳалли мураккабтарин 

мушкилоти ҷаҳонӣ саҳми арзишманд гузошта бошад.  

Дар доираи кори форуми мазкур Асосгузори сулҳу ваҳдати миллӣ, 

Пешвои миллат, Президенти Ҷумҳурии Тоҷикистон муҳтарам Эмомалӣ 

Раҳмон иштирок ва суханронӣ намуда, таъкид месозад, ки вақте ки бо сабаби 

нарасидани оби тозаи нӯшокӣ аз панҷ як ҳиссаи аҳолии сайёра азият кашида, 

ҳар сол тақрибан панҷ миллион одам аз истеъмоли оби ифлос ва бемориҳои 

вобаста ба он ҷони худро аз даст медиҳанд, мо - мардуми Осиёи Марказӣ, ки 

ин проблема алалхусус бароямон мураккаб аст, наметавонем мавқеи 

бетарафиро ихтиёр кунем. 

Аз ин рӯ, яке аз масъалаҳои ҷиддӣ, ки Тоҷикистон дар назди худ 

гузоштааст, дар доираи муносибатҳои ҳамгироӣ ҷалб намудани таваҷҷуҳи 

кишварҳои ҷаҳон ва созмонҳои бонуфузи байналмилалӣ ба проблемаи 

таъминот бо оби тоза ва ҳифзи муҳити зист, ба масъалаи зарурати шадиди 

ҳифзи захираҳои об, истифода ва танзими оқилонаи онҳо мебошад. Сабаби 

асосии соли байналмилалии оби тоза эълон шудани соли 2003, ки 

ташаббускори он Тоҷикистон мебошад, ҳамин аст.2 

Ҳамзамон дар доираи суханронии худ Президенти Ҷумҳурии Тоҷикистон 

вобаста ба масъалаҳои минтақавии об дар Осиёи Марказӣ қайд намуданд, ки 

агар кишварҳои Осиёи Марказӣ масъалаҳои марбут ба сифату миқдор ва 

истифодаи захираҳои обро ҳал накунанд, таъмини рушди устувори истеҳсоли 

маҳсулоти кишоварзӣ дар минтақа минбаъд душвор мегардад. Бинобар ин, 

                                                           
1 Ниг.: Душанбинский водный процесс [Электроный ресурс] Источник: www.dushanbewaterprocess.org (дата 

обращения: 05.01.2022). 
2 Ниг.: Раҳмон Э. Суханронӣ дар маросими кушодашавии Форуми байналмилалӣ оид ба масъалаҳои оби тоза, 

ш.Душанбе, 30.08.2003[Манбаи электронӣ]// Сарчашма: http://president.tj/ (санаи воридшавӣ: 11.04.2021). 

http://www.dushanbewaterprocess.org/
http://president.tj/

ҳифзи сифати захираҳои об ва истифодаи сарфакоронаву оқилонаи онҳо бояд 

аз ҷумлаи вазифаҳои умдатарини ҳамаи кишварҳои Осиёи Марказӣ ва Ҷанубӣ 

бошанд. 

Инчунин, доир ба истифодаи оқилонаи захираҳои об ва ҳамкориҳои 

судманд дар ин самт Эмомалӣ Раҳмон қайд менамоянд, ки ба назари мо, ҳалли 

ин масъала тарзе бояд ба роҳ монда шавад, ки мушкилоти марбут ба 

нарасидани об барои халқҳои мо на воситаи тафриқаандозӣ, балки омили 

муттаҳидкунанда гардад. Масъулият барои ин пеш аз ҳама ба зиммаи 

сарварони кишварҳои минтақа, сиёсатмадорон, мутахассисону коршиносон, 

аҳли илму фарҳанг қарор дорад, ки бояд роҳи ба низом даровардани ин 

мушкилотро бо назардошти манфиатҳои тамоми халқҳои таърихан ҳамсоя 

ҷустуҷӯ ва пайдо намояд. Таҷрибаи солҳои пешин нишон медиҳад, ки ба 

хотири таъмини мувозинати тақсимоти об дар Осиёи Марказӣ мо бояд 

иқдомоти якҷоя ва ҳамоҳангро татбиқ созем, муносибатҳои оқилона ва нисбат 

ба табиат дилсӯзонаро эҷод намоем.1 

Маҳз дар доираи форуми мазкур масъалаи оби тоза ва дастарасии ҷомеаи 

ҷаҳонӣ ба он дар сатҳи байналмилалӣ мавридди арзёбии ҷаҳонӣ қарор дода 

шуд. Бо дарназардошти он, ки танҳо зиёда аз 1 фоизи захираҳои оби мавҷуда 

дар дунё барои истеъмол қобили қабул мебошанд ва он ҳам дар сатҳи сайёра 

нобаробар ҷойгир шудааст, қисми муайяни аҳолӣ ба оби тозаи нӯшокӣ 

дастрасӣ надоранд. Тибқи маълумотҳо ҳамасола шумораи нафароне, ки бо 

сабаби дастрасӣ надоштан ба оби тозаи нӯшокӣ мефавтанд аз шумораи 

нафарони дар натиҷаи амалҳои террористӣ ва тамоми амалҳои дигари ҷиноиву 

низоъҳо ба ҳалокат мерасида зиёд мебошанд. Аммо ҷомеаи ҷаҳонӣ ҳамасола 

барои мубориза бо терроризм ва дигар амалҳои ҷиноӣ миллиардҳо доллари 

амрикоӣ сарф менамояд, вале барои таъмини аҳолӣ бо оби тозаи нӯшокӣ амали 

ҷиддие сурат намегирад.  

                                                           
1 Ниг.: Раҳмон Э. Суханронӣ дар маросими кушодашавии Форуми байналмилалӣ оид ба масъалаҳои оби тоза, 

ш.Душанбе, 30.08.2003[Манбаи электронӣ]// Сарчашма: http://president.tj/ (санаи воридшавӣ: 11.04.2021). 

http://president.tj/

Форуми мазкур аз аввалин чорабиниии сатҳи байналмилаӣ буд, ки 

уҳдадориҳои ҷомеаи ҷаҳониро барои таъмини дастрасии бештари аҳолӣ ба оби 

тозаи нӯшокӣ муайян ва мушаххас намуд. Маҳз дар заминаи чорабинии мазкур 

мавзуи об ба ҳадафи нави стратегии ҷомеаи ҷаҳонӣ табдил ёфт ва барои 

дастёбӣ ба амнияти об дар сайёра роҳ мушаххас гардид.  

Дар ҷамъбасти форуми мазкур аз ҷониби Тоҷикистон пешниҳод гардид, 

ки аз соли 2005 то соли 2010 даҳсолаи байналмилалии оби тоза эълон карда 

шавад. Дар асоси пешниҳоди мазкур Маҷмаи Умумии СММ бо қатъномаи 

58/217 аз 23 декабри соли 2003 солҳои 2005-2015-ро Даҳсолаи байналмилалии 

амал «Об барои ҳаёт» эълон менамояд. 

Дар пайи ин иқдоми Ҳукумати Тоҷикистон дар ҳамкорӣ бо ниҳодҳои 

марбутаи СММ аз 30 май то 1 июни соли 2005 дар шаҳри Душанбе 

Конференсияи байналмилалии ҳамкориҳои минтақавӣ дар ҳавзаҳои дарёҳои 

фаромарзиро баргузор намуд.  

Конференсияи мазкур ҳамчун пайвандгари Форуми III ҷаҳонии об дар 

соли 2003 дар Киото ва Форуми IV ҷаҳонии об дар соли 2006 дар Мехико 

гардид. 

Ҳадафҳои асосии конференсияи мазкурро рушди муколама ва таҳкими 

ҳамкории кишварҳо оид ба идоракунии ҳавзаҳои дарёҳои фаромарзӣ, рушди 

шарикии об ва дастгирии мутақобила, табодули таҷриба дар соҳаи идоракунии 

захираҳои об, ташаккул ва татбиқи тадбирҳои амалӣ дар ҳавзаҳои дарёҳои 

фаромарзӣ дар давраи Даҳсолаи байналмилалии амал «Об барои ҳаёт» ташкил 

намуд.  

Дар конференсияи мазкур Асосгузори сулҳу ваҳдати миллӣ, Пешвои 

миллат, Президенти Ҷумҳурии Тоҷикистон муҳтарам Эмомалӣ Раҳмон 

иштирок ва суханронӣ намуда, таъкид сохтанд, ки Даҳсолаи байналмилалии 

амал «Об барои ҳаёт» инфрасохтори муассири институтсионалӣ барои 

таъмини пешрафти воқеии татбиқи рӯзномаи об, ки аз ҷониби ҷомеаи ҷаҳонӣ 

қабул шудааст, бо роҳи муттаҳид намудани саъю кӯшишҳои тамоми шарикони 

манфиатдор – ҳукуматҳо, ташкилотҳо ва муассисаҳои низоми СММ, ниҳодҳои 

молиявии байналмилалӣ ва ҷомеаи шаҳрвандӣ мебошад.1 

Дар суханронии худ Президенти Ҷумҳурии Тоҷикистон муҳтарам 

Эмомалӣ Раҳмон доир ба мушкилоти истифодаи об дар Осиёи Марказӣ дахл 

намуда, қайд менамоянд, ки дар минтақаи Осиёи Марказӣ агар проблемаҳои 

сифат ва миқдори захираҳои об ҳал нашаванд, соҳаи кишоварзӣ муътадил ва 

самаранок кор карда наметавонад. Проблемаҳои таъмини сифати оби тоза ва 

таъмини об дар тамоми кишварҳои Осиёи Марказӣ ва Ҷанубӣ аз авлавиятҳо ба 

шумор мераванд. Муколамаи ҷонибҳои манфиатдор бояд ба консепсияи 

идоракунии ҳамгирошудаи захираҳои об асос ёбад ва мубоҳисаҳоро оид ба 

таҳияи сиёсатҳо ва тадбирҳои мушаххас дар соҳаҳои иқтисодӣ, иҷтимоӣ, 

техникӣ ва экологӣ дар бар гирад. Барои таҳияи роҳҳои ҳалли барои ҳамаи мо 

қобили қабул, мо - ҳукуматҳо, муассисаҳои СММ, созмонҳои минтақавӣ, 

ҷомеаи шаҳрвандӣ ва дигар ҷонибҳои манфиатдор бояд якҷоя кор кунем. 

Дар доираи конференсияи мазкур аҳамият ва мавқеи дарёҳои фаромарзӣ 

дар ҳамгироии минтақавӣ ва рушди дипломатияи об муайян карда шуд. То ин 

вақт аксари коршиносон ва муҳаққиқон дарёҳои фаромарзиро ҳамчун 

сарчашмаи пайдоиши низоъ ва ихтилофҳо миёни кишварҳои ҳавзаҳои ягонаи 

обӣ арзёбӣ менамуданд. Аммо, натиҷаи кори конференсияи мазкур ба 

ҷаҳониён нишон дод, ки дарёҳои фаромарзӣ воситаи табиии пайвандии 

ногусастании кишварҳо мебошанд ва давлату ҳукуматҳоро новобаста аз 

иродаи сиёсияшон ба ҳам мепайванданд. Ин ҳолат зарурати ҳамкориро ба 

вуҷуд меорад на заминаи ихтилофу низоъро. Аз ин рӯ, кишварҳои дорои 

дарёҳои фаромарзӣ ва ҳавзаи ягонаи обиро зарур аст, ки дар доираи ҳусни 

ҳамҷаворӣ ҳамкориҳои мутақобилан судмандро ҷиҳати истифодаи муштараку 

мусолиҳаомези захираҳои оби чунин дарёҳо ба роҳ монанд. Конференсияи 

мазкур замина барои муайян намудани ҷойгоҳ ва мавқеи дарёҳои фаромарзӣ 

дар муносибатҳои байнидавлатӣ, минтақавӣ ва ҷаҳонӣ гардид.  

                                                           
1 Ниг.: Раҳмон Э. Суханронӣ дар Конфронси байналмилаӣ оид ба ҳамкории минтақавӣ дар ҳавзаҳои дарёҳои 

фаромарзӣ, ш. Душанбе, 30 май – 1 июни соли 2005[Манбаи электронӣ]// Сарчашма: http://president.tj/ (санаи 

воридшавӣ: 12.04.2021). 

Ҳамзамон, дар доираи Даҳсолаи байналмилалии амал «Об барои ҳаёт» 

санаҳои 27-29 июни соли 2008 дар шаҳри Душанбе Конференсияи 

байналмилалӣ оид ба коҳиш додани хавфи офатҳои табии марбут ба об доир 

гардид. Дар доираи Конференсияи мазкур ҷонибҳои иштироккунанда дарёфти 

роҳҳои натиҷабахши пешгирӣ ва паст кардани хавфи офатҳои табии марбут ба 

обро таҳлилу баррасӣ намуданд. Дар кори конференсияи мазкур Асосгузори 

сулҳу ваҳдати миллӣ, Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон иштирок ва суханронӣ намуда, қайд месозад, ки 

бехатарии об, аз ҷумла ҳимоят аз офатҳои табиии марбут ба об ба ҳалли 

проблемаҳои ҷиддитарини экологӣ, иқтисодӣ ва иҷтимоӣ ҳамаҷониба 

мусоидат хоҳад кард. 

Дар ҳама гуна шароит бе муқаррар намудани муносибатҳои мушаххас ба 

проблемаҳои ҳимоят аз рӯйдодҳои хавфноки геодинамикии вобаста ба об ва 

ҳалли самарабахши онҳо ноил гардидан ба рушди устувор комилан 

имконнопазир аст. Таҳлили раванди ҳалли проблемаҳои оби давлатҳои Осиёи 

Марказӣ нишон медиҳад, ки минтақа ба таҳия намудани ҳуҷҷати дахлдори 

асосноку доманадор, яъне ба истилоҳ доктринаи истифодаи об ниёз дорад, ки 

принсипҳои фарогири сиёсати обро бо дарназардошти коҳиш додани хавфи 

офатҳои табиӣ марбут ба об, манфиатҳои ҳамаи истифодабарандагон ва 

истеъмолкунандагони он дар шароити афзоиши аҳолӣ, тағйирёбии иқлим дар 

саросари ҷаҳон, зарурати пурзӯр намудани ҳифзи муҳити зист ва умуман кам 

кардани сатҳи камбизоатӣ ва таъмини рушди устувор инъикос карда тавонад.1 

Тавре маълум аст офатҳои табии марбут ба об аз мушкилоти 

мураккабтарини идоранашаванда маҳсуб ёфта, дарёфти роҳҳои коҳиш додани 

онҳо ва паст кардани пайомадҳои манфии чунин ҳодисаҳо яке аз вазифаҳои 

аввалиндараҷаи ҷомеаи ҷаҳонӣ маҳсуб меёбад. Ҳеҷ як кишвари дунё аз 

офатҳои табиӣ, махсусан офатҳои табиии марбут ба об эмин буда 

наметавонанд. Пешгирӣ ва коҳиш додани пайомадҳои манфии чунин ҳолатҳо 

                                                           
1 Ниг.: Раҳмон Э. Суханронӣ дар Конференсияи байналмилалӣ оид ба коҳиш додани хавфи офатҳои табии 

марбут ба об, ш.Душанбе, 27-29 июни соли 2008[Манбаи электронӣ]// Сарчашма: http://president.tj/ (санаи 

воридшавӣ: 12.04.2021). 

ҳамкории густурда ва фаврии тамоми давлатҳо ва созмону ташкилотҳои 

минтақавию ҷаҳониро тақозо менамояд. Ҳарчанд созмону ташкилотҳои 

кумакрасон дар ин самт дар сатҳи минтақа ва ҷаҳон вуҷуд доранд, аммо бо 

назардошти сол то сол зиёд гардидани шумораи офатҳои табии марбут ба об 

андешидани чораҳои иловагӣ ва муттаҳидии имкониятҳои байналмилалиро 

дар ин самт тақозо менамояд, то фаврияти пешгирӣ, коҳиш доданд ва 

расонидани кумак ба ҳамдигар дар чунин ҳолатҳо таъмин карда шавад.  

Дар ин радиф, об дар баробари он, ки барои ҳастии ҳаёт аҳамияти 

аввалиндараҷа дорад, инчунин дар сурати дуруст идора карда натавонистани 

он метавонад манбаи хатар барои ҳаёти ҷомеа бошад. Аз ин рӯ, Конференсияи 

байналмилалӣ оид ба коҳиш додани хавфи офатҳои табии марбут ба об дар 

шаҳри Душанбе тавонист кӯшишу талошҳои ҷомеаи ҷаҳониро дар ин самт 

муттаҳид созад ва аҳамияту зарурати воқеии масъаларо ба самъи ҷомеаи 

ҷаҳонӣ расонад. 

Аз 8 то 10 июни соли 2010 бо мақсади арзёбии раванди татбиқи ҳадафҳои 

дар доираи Даҳсолаи байналмилалии амал «Об барои ҳаёт» пешбинигардида 

дар шаҳри Душанбе Конференсияи байналмилалии сатҳи баланд оид ба 

Шарҳи миёнамӯҳлати ҳамаҷонибаи татбиқи фаъолиятҳо дар доираи Даҳсолаи 

байналмилалии амал «Об барои ҳаёт», 2005-2015 баргузор мегардад. 

Чорабинии мазкур заминаи мусоидро барои тақвияти ҳамкориҳо дар соҳаи об 

ба вуҷуд овард ва намояндагони кишварҳо ва созмону ташкилотҳои 

иштироккунанда миёни ҳам мубоҳисаҳои муштаракро ба роҳ монданд. Доир 

ба ҳамгироии минтақавӣ ва ҷаҳонӣ дар соҳаи об ва тақвияти дипломатияи об 

Асосгузори сулҳу ваҳдати миллӣ, Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон дар суханронии худ қайд намуданд, ки 

тағйирот ва равандҳои глобалии даҳсолаҳои охир ба манбаъҳои обӣ таъсири 

бузург расониданд ва вобаста ба ин, об ба яке аз масъалаҳои асосии 

муносибатҳои байналмилалӣ ва сулҳ табдил ёфта истодааст. Тоҷикистон 

ҷонибдори он аст, ки ҳамаи тарафҳо дар ҷараёни танзими захираҳои об рӯҳияи 

ҳамкорӣ, сабру таҳаммул, шаффофият ва эҳтироми ҳамдигарро риоя кунанд. 

Чунин роҳи осоишта ба даст овардани рушди устуворро таъмин хоҳад кард. 

Идораи оқилонаи захираҳои об дар ҳавзаи дарёҳои сарҳадгузар бояд бо 

дарназардошти истифодаи одилона ва мутақобилан судманди на танҳо 

захираҳои обӣ, балки захираҳои дигари табиӣ сурат гирад. Танҳо чунин 

муносибат метавонад рушди устувори кишварҳои мо ва ҳифзи муҳити 

атрофро барои наслҳои оянда таъмин намояд. Рушди дипломатияи обӣ дар ин 

самт аҳамияти калон дорад.1 Дар баромади худ Эмомалӣ Раҳмон пешниҳод 

намуданд, ки соли 2012 Соли байналмилалии дипломатияи об эълон карда 

шавад ва итминон аст, ки он барои таҳкими ҳамкорӣ ва гуфтушунидҳо, 

дарёфти роҳҳои нави танзими муносибатҳои обӣ миёни кишварҳои соҳили 

дарёҳо мусоидат намуда, ҳамдигарфаҳмии истифодабарандагони обро дар 

ҳамаи сатҳҳо беҳтар хоҳад кард.  

Дар заминаи пешниҳоди ҷониби Тоҷикистон СММ Қатъномаи № 65/154 

аз 20.12.2010 «Дар бораи эълон намудани соли 2013 ҳамчун Соли 

байналмилалии ҳамкорӣ дар соҳаи об» қабул менамояд. 

Дар заминаи пешбурди муколамаи об ва Раванди оби Душанбе соли 2010 

Эъломияи Душанбе қабул карда мешавад, ки уҳдадориҳои тамоми ҷонибҳои 

иштирокчиро дар роҳи татбиқи ҳадафҳои гузошташуда мушаххас месозад. 

Соли 2011 низ дар пойтахти Тоҷикистон шаҳри Душанбе раванди 

ҳамгироии байналмилалӣ доир ба ҳалли масъалаҳои вобаста ба об идома 

меёбад. Аз 19 то 20 октябри соли 2011 Конференсияи омодагӣ «Ба сӯи 

Конференсияи СММ оид ба рушди устувор (Рио+20): Ҳамкорӣ дар соҳаи об» 

баргузор карда мешавад.  

Дар ин конфронс тақрибан 140 нафар ширкаткунандагон, мутахассисони 

соҳаи об ва намояндагони ҳукуматҳо ва созмонҳои байналмилалӣ ширкат 

доштанд.Таваҷҷуҳи асосӣ ба се масъала равона карда шуд: Таккими ҳамкорӣ 

                                                           
1 Ниг.: Раҳмон Э. Суханронӣ дар Конференсияи байналмилалии сатҳи баланд оид ба Шарҳи миёнамӯҳлати 

ҳамаҷонибаи татбиқи фаъолиятҳо дар доираи Даҳсолаи байналмилалии амал «Об барои ҳаёт», 2005-2015, ш. 

Душанбе, 8-10 июни соли 2010[Манбаи электронӣ]// Сарчашма: http://president.tj/ (санаи воридшавӣ: 

15.04.2021). 

ва муколама барои ноил шудан ба Ҳадафҳои Рушди Ҳазорсола; Муаррифии 

таҷрибаи пешқадам аз саросари ҷаҳон дар партави ҳамкорӣ дар сатҳҳои 

маҳаллӣ, миллӣ ва минтақавӣ барои баланд бардоштани дастрасӣ ба оби 

ошомиданӣ ва санитария ва баланд бардоштани самаранокии истифодаи об 

барои рушд ва ҳифзи муҳити зист; Тавсияҳо ва ҳуҷҷати роҳнамое, ки дар 

анҷоми конфронс қабул шудаанд, дар барномаи Конфронси Рио+20, ки аз 20 

то 22 июни соли 2012 дар Рио-де-Жанейро баргузор гардид, пешниҳод карда 

шуд. Дар чаҳорчӯби Форуми 6-уми ҷаҳонии об дар Марсел барои рӯшан 

кардани ин барнома як нишасти сатҳи баланд баргузор гардид, ки дар доираи 

он соли «Соли байналмилалии ҳамкорӣ дар соҳаи об» расман эълон карда 

мешавад. 

Дар доираи ҳадафҳои гузошташудаи «Соли байналмилалии ҳамкорӣ дар 

соҳаи об» ва татбиқи амалии онҳо 20-21 августи соли 2013 дар шаҳри Душанбе 

Конференсияи байналмилалии сатҳи баланд оид ба ҳамкорӣ дар соҳаи об 

баргузор карда мешавад. Дар конференсияи мазкур таъкид мегардад, ки 

ҳадафҳои асосии Соли байналмилалии ҳамкорӣ дар соҳаи обро таҳкими 

муколама ва якдигарфаҳмӣ, рушду тавсеаи ҳамкориву шарикӣ дар асоси 

муносибатҳои бисёрзина ва маҷмуӣ ба ҳалли масъалаҳои об ташкил медиҳад. 

Дар кори конференсияи мазкур Асосгузори сулҳу ваҳдати миллӣ, Пешвои 

миллат, Президенти Ҷумҳурии Тоҷикистон муҳтарам Эмомалӣ Раҳмон 

баромад намуда, қайд карданд, ки “имрӯз дар шароити таъсири афзояндаи 

равандҳои глобалӣ ба захираҳои об ва якбора зиёд гаштани истеъмоли об 

барои эҳтиёҷоти одамон, иқтисоду низомҳои экологӣ фақат бар асоси 

эътимоди тарафайн, баҳисобгирии одилонаи эҳтиёҷоту талабот ва иштироки 

ҳамаи ҷонибҳои манфиатдор, дарёфту ба таври доимӣ беҳтар намудани 

муколама ва шарикӣ оид ба масъалаҳои об роҳандозӣ намудани ҳамкории 

самарабахшу оқилона дар соҳаи об ба эҷоди рушди устувор, коҳиши 

камбизоатӣ ва рафъи нобаробарӣ, нигаҳдории тавозун ва устувории экологӣ 

ва, умуман, таъмини сулҳу амонӣ мусоидат хоҳад кард. 

Умед дорам, ки Конфронси Душанбе оид ба ҳамкорӣ дар соҳаи об ба 

фаъол сохтани ҷаҳду талошҳо дар ин самтҳо такони нав хоҳад бахшид. 

Тоҷикистон минбаъд низ ният дорад дар баробари дигар ҷанбаҳои 

масъалаҳои об дар сатҳҳои гуногун ҳамкорӣ дар соҳаи обро фаъолона 

густариш бахшад ва дар ин иртибот якҷо бо ҷонибҳои манфиатдор дар шаҳри 

Душанбе Маркази байналмилалӣ оид ба ҳамкорӣ ва дипломатияи соҳаи обро 

таъсис диҳад.”1 Ҳамзамон, Эмомалӣ Раҳмон пешниҳод намуданд, ки бо 

истифода аз фурсат баррасии имкони эълон гардидани даҳсолаи нави 

байналмилалиро оид ба ҳалли масъалаҳои марбут ба об пешниҳод менамоям 

ва чунин мешуморем, ки даҳсолаи нав бояд ба саъю талошҳо дар ҳамаи сатҳҳо 

такони нав дода, дар давраи баъди соли 2015 ба рушду тавсеаи шарикӣ ва 

ҳамкорӣ дар соҳаи об хизмат намояд.2 

Маҷмуи чорабиниҳои дар доираи Соли байналмилалии ҳамкорӣ дар 

соҳаи об амалигардида ба рушди ҳамаҷонибаи дипломатияи об мусоидат 

намуда, заминаҳои мусоидро дар ин самт фароҳам овард. Бори нахуст дар 

сатҳи ҷаҳон маҳз дар шаҳри Душанбе дипломатияи об ҳамчун самти нави 

муносибатҳои дипломатӣ ва байналмилалӣ мавриди омӯзиш ва арзёбӣ қарор 

дода шуд ва он дар доираи сатҳи олии сиёсӣ баррасӣ гардид. Дар ин замина, 

моҳият, мазмун, зарурат ва ногузир будани дипломатияи об дар шароити 

муосир аз ҷониби ҷомеаи ҷаҳонӣ эътироф карда шуд. Ҳамзамон, дарки моҳият 

ва зарурати дипломатияи муосири об аз дарки анъанавии он мавриди арзёбӣ 

қарор гирифта, дипломатияи муосири об ҳамчун шарти зарурии ҳаёти осоишта 

дар сайёра дониста шуд.  

Ҷумҳурии Тоҷикистон дипломатияи обро фаъолона амалӣ намуда, дар 

назди худ ҳадаф гузоштааст, ки дар арсаи ҷаҳонӣ дар ҳалли мушкилоти марбут 

ба об нақши фаъол дошта бошад. Дар доираи ин дипломатия ва дар партави 

ташаббусҳои созанда дар соҳаи об, ки аз ҷониби ҷомеаи ҷаҳонӣ баҳои баланд 

                                                           
1 Раҳмон Э. Суханронӣ дар Конференсияи байналмилалии сатҳи баланд оид ба ҳамкорӣ дар соҳаи об, шаҳри 

Душанбе, 20-21 августи соли 2013[Манбаи электронӣ]// Сарчашма: http://president.tj/ (санаи воридшавӣ: 

18.04.2021). 
2 Дар ҳамон ҷо. 

гирифтааст, татбиқи ташаббусҳои нав дар доираи созмонҳои минтақавӣ ва 

байналмилалӣ, пеш аз ҳама СММ пешбинӣ шудааст. Ҳадаф аз ин иқдомҳо 

инъикоси зарурат ва ҳамкории созанда дар ҳалли мушкилоти об ба манфиати 

ҳифзи ҳаёт ва рушди устувори башарият мебошад. Аз ин лиҳоз, яке аз самтҳои 

афзалиятноки сиёсати хориҷии Ҷумҳурии Тоҷикистон таъмин намудани 

нақши созандаи кишвар дар масъалаҳои об дар минтақа ва арсаи 

байналмилалӣ мебошад, ки ҳам ба манфиатҳои миллӣ ва ҳам ба ормонҳои 

ҷомеаи ҷаҳонӣ ҷавобгӯй мебошад.1 

Соли 2015 низ Раванди оби Душанбе ба таври мутаассил идома ёфта, дар 

доираи ҷамъбаст гардидани чорабиниҳои марбут ба Даҳсолаи байналмилалии 

амал «Об барои ҳаёт» 9-11 июни соли 2015 дар шаҳри Душанбе Конференсияи 

байналмилалии сатҳи баланд доир ба ҷамъбасти раванди татбиқи амалии 

Даҳсолаи байналмилалии амал «Об барои ҳаёт», 2005-2015 баргузор карда 

шуд.  

Дар кори конференсияи мазкур Асосгузори сулҳу ваҳдати миллӣ, Пешвои 

миллат, Президенти Ҷумҳурии Тоҷикистон муҳтарам Эмомалӣ Раҳмон 

суханронӣ намуда, қайд карданд, ки ҳадафи асосии эълони Даҳсолаи 

байналмилалии амалиёти «Об барои ҳаёт» мусоидат ба саъю талоши ҷомеаи 

байналмилалӣ ба хотири то соли 2015 иҷро намудани уҳдадориҳои сатҳи 

байналмилалӣ вобаста ба захираҳои об буд.2 Ҳамзамон Эмомалӣ Раҳмон 

таъкид намуданд, ки маҳз дар заминаи амалкардҳои муштарак ва 

ҳамоҳангшуда вобаста ба татбиқи ҳадафҳои дар сатҳи байналмилалӣ 

муайяншудаи соҳаи об, алалхусус дастёбӣ ба ҳадафҳои марбутаи рушди 

ҳазорсола, яъне то ду маротиба коҳиш додани шумораи нафароне, ки ба оби 

тозаи ошомиданӣ ва ҳолати беҳдошт дастрасӣ надоранд натиҷаҳои назаррас 

ҳосил гардид. Даҳсолаи мазкур ва ҳадафҳои дар заминаи он амалигардида 

                                                           
1 Ниг.: Худоёрова М. Б. Водная дипломатия во внешнеполитическом приоритете Республики Таджикистан 

[Электроный ресурс]//  Источник: mo.tnu.tj/ru/vodnaja-diplomatija-vo-vneshnepoliticheskom-prioritete-

respubliki-tadzhikistan/ (дата обращения: 20.06.2022). 
2 Ниг.: Раҳмон Э. Суханронӣ дар Конференсияи байналмилалии сатҳи баланд доир ба ҷамъбасти раванди 

татбиқи амалии Даҳсолаи байналмилалии амал «Об барои ҳаёт», 2005-2015, ш. Душанбе, 09-11 июни соли 

2015[Манбаи электронӣ]// Сарчашма: http://president.tj/ (санаи воридшавӣ: 20.04.2021). 



293 

имкон доданд, ки сатҳи огоҳӣ ва дониши ҷомеаи шаҳрвандӣ вобаста ба масоил 

об ба маротиб баланд гардад, ҳамёрӣ дар сатҳҳои миллию минтақавӣ ва 

байналмилалӣ тавсеаи бештар пайдо кунад ва ҳамкорӣ миёни сохторҳои 

давлатию ғайридавлатӣ тақвият бахшида шавад. Инчунин ҷалби доираи васеи 

ҷомеа, алалхусус занону ҷавонон, намояндагони илму маориф, соҳибкорон ва 

сармоягузорон ба раванди баррасӣ ва ҳаллу фасли мушкилоту чолишҳои 

марбут ба мудирияти захираҳои об нақши фаъол бозид.  

Имрӯз раванди амалисозии тадриҷии ибтикороти эълоншуда равшану 

возеҳ ба мушоҳида мерасад, ҳамгироии масъалаи об бо барномаву нақшаҳои 

рушд сурат мегирад, муттаҳидии ҳарчи бештари саъю талоши ҳамаи ҷонибҳои 

манфиатдор дар роҳи расидан ба ҳадафҳои муштарак оид ба об ба вуқӯъ 

мепайвандад.1 

Ҳамзамон, бо ёдоварӣ аз таъсири манфии раванди тағйиёрбии иқлим ба 

захираҳои об ва мураккаб гардидани масъалаи таъминот бо об дар пайи рушди 

босуръати демографӣ Эмомалӣ Раҳмон дар баромади худ таъкид сохтанд, ки 

“чунин вазъ аз мо ҷаҳду талоши ҳарчи бештар муттаҳидона ва андешидани ҳам 

тадбирҳои оҷил ва ҳам чораҳои дарозмуҳлатро тақозо мекунад. Маҳз ба ҳамин 

мақсад дар чаҳорчӯбаи Форуми 7-уми умумиҷаҳонии об ман ба ҷомеаи ҷаҳонӣ 

ташаббуси нави Тоҷикистонро иброз намудам. Ва имрӯз бори дигар мехоҳам 

таваҷҷуҳи шуморо ба ин ташаббус ҷалб карда, пешниҳод намоям, ки Даҳсолаи 

нави байналмилалӣ таҳти шиори «Об барои рушди устувор» эълон шавад, зеро 

он, ба андешаи мо, бояд василаи муҳимми мусоидат ба татбиқи Ҳадафҳои 

рушди устувори марбут ба об гардад. 

Итминон дорам, ки Даҳсолаи нав дастовардҳои Даҳсолаи қаблии «Об 

барои ҳаёт»-ро таҳким бахшида, ҷиҳати мутамарказ гардидани саъю талоши 

                                                           
1Ниг.: Раҳмон Э. Суханронӣ дар Конференсияи байналмилалии сатҳи баланд доир ба ҷамъбасти раванди 

татбиқи амалии Даҳсолаи байналмилалии амал «Об барои ҳаёт», 2005-2015, ш. Душанбе, 09-11 июни соли 

2015[Манбаи электронӣ]// Сарчашма: http://president.tj/ (санаи воридшавӣ: 20.04.2021).  

мо оид ба ҳаллу фасли минбаъдаи масъалаҳои об дар давраи баъд аз соли 2015-

ум заминаи хубе фароҳам месозад”.1 

Доир ба нақши Тоҷикистон дар ҳамгироии минтақавию ҷаҳонӣ ва 

пешбурди рӯзномаи ҷаҳонии об, Эмомалӣ Раҳмон қайд намуданд, ки 

Ҷумҳурии Тоҷикистон мавзуи обро дар рӯзномаи ҷаҳонӣ пайгиронаву 

фаъолона пуштибонӣ менамояд. Тоҷикистон ташаббускори асосии қабул 

гардидани аксари қатъномаҳои МУ СММ марбут ба об мебошад ва онҳо 

ҷиҳати дарки амиқи масъалаҳои вобаста ба об дар арсаи байналмилалӣ ва 

зарурати ҳалли онҳо ба хотири дастёб гардидан ба рушди устувори иқтисодию 

иҷтимоӣ, таъмини амнияти экологӣ, сулҳу субот ва дар маҷмуъ пешрафту 

тараққиёти муназзам нақши созгор бозиданд. 

Бо пешбурди Даҳсолаи байналмилалии «Об барои ҳаёт» Тоҷикистон 

тавонист ҷомеаи ҷаҳониро дар роҳи ҳалли мушкилот ва дигар масъалаҳои 

вобаста ба об муттаҳид созад ва иқдомоти натиҷабахшро амалӣ намояд. Бо 

муттаҳид сохтани талошҳои ҷомеаи ҷаҳонӣ Раванди оби Душанбе ҳамчун 

платформаи сиёсати ҷаҳонии об дар пешбурди рӯзномаи ҷаҳонии об нақши 

ҳалкунанда гузошт. 

Дар ин доира, соли 2016 низ Раванди оби Душанбе идома ёфта, 9-10 

августи соли 2016 дар Душанбе Симпозиуми байналмилалии сатҳи баланд оид 

ба ҳадафи шашуми рушди устувор – «Таъмини дастрасии ҳамагон ба об ва 

беҳдошт» баргузор карда мешавад. Дар кори Симпозиум Асосгузори сулҳу 

ваҳдати миллӣ, Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон бо маърӯза баромад намуда, доир ба ҳадафи шашуми рушди 

устувор, ки ба масъалаи таъмин намудани дастрасии ҳамагонӣ ба об ва 

беҳдошт бахшида шудааст, таъкид менамояд, ки ин ҳадаф, дар баробари 

зарурати таъмин намудани дастрасӣ ба оби ошомиданӣ ва беҳдошт, 

масъалаҳои сифати об, самаранокии истифодаи он, пиёдасозии мудирияти 

муштараки захираҳои об, ҳифзи экосистемаи об, инчунин тавсеаи ҳамкорӣ ва 

                                                           
1 Ниг.: Раҳмон Э. Суханронӣ дар Конференсияи байналмилалии сатҳи баланд доир ба ҷамъбасти раванди 

татбиқи амалии Даҳсолаи байналмилалии амал «Об барои ҳаёт», 2005-2015, ш. Душанбе, 09-11 июни соли 

2015[Манбаи электронӣ]// Сарчашма: http://president.tj/ (санаи воридшавӣ: 20.04.2021). 

ҳамёрӣ дар соҳаи обро дар бар мегирад. Қисмати марбут ба оби Ҳадафҳои 

рушди устувор вазифаҳои алоҳидаеро, ки ҳамгироии ҳадафи 6-умро бо дигар 

Ҳадафҳои рушди устувор таъмин менамоянд, муқаррар кардааст ва бо ин 

мудирияти захираҳои об дар Рӯзномаи нави ҷаҳонии рушд  ҷойгоҳи калидиро 

касб менамояд.1 

Мазмуни аслии ҲРУ ҳамгироии вазифаҳои вобаста ба рушди иқтисодию 

иҷтимоӣ бе таъсири манфӣ ба муҳити зист ва ҳифзи гуногунии биологӣ дар 

сайёраи Замин мебошад. Тавре маълум аст, рушди иқтисодию иҷтимоӣ, 

махсусан рушди саноат дар ҷаҳон боиси коҳиш ёфтани гуногунии биологӣ, 

пайдоиши мушкилоти мураккаби экологӣ ва ноустувор гардидани муҳити зист 

шудааст, ки хатари ҷиддиро барои ояндаи ҳаёт дар сайёра ба вуҷуд овардааст.  

Ҷумҳурии Тоҷикистон яке аз кишварҳои фаъоли татбиқкунандаи ҲРУ ба 

ҳисоб рафта, пояҳои рушди иқтисодию иҷтимоии кишварро дар заминаи 

принсипҳои ҲРУ ба роҳ монда, дар роҳи ҳифзи захираҳои об ва таъмини 

дастрасии ҳамагон ба он, инчунин шароити хуби беҳдошт фаъолияти амалии 

худро ба роҳ мондааст.  

Дар маърӯзаи худ Эмомалӣ Раҳмон доир ба ҳамгироии минтақавӣ дар 

соҳаи об дар Осиёи Марказӣ таъкид менамояд, ки дар минтақа захираҳои об 

асосан дар қаламрави ду кишвар ташаккул меёбанд, вале истифодаи он дар 

кишварҳои дигар сурат мегирад. Чунин ҳолат ҳамкории боэътимодро дар 

соҳаи мудирият ва истифодаи захираҳои об ба нафъи рушди иқтисодию 

иҷтимоии тамоми кишварҳои минтақа тақозо менамояд. Дар ин баробар ҳанӯз 

имкониятҳои зиёди истифоданашуда дар самти ҳамкориҳои минтақавӣ ҷиҳати 

истифодаи муштарак ва оқилонаю одилонаи захираҳои об ва энергетика вуҷуд 

доранд. Истифодаи комили ҳамаи ин имкониятҳо воситаи муассири татбиқи 

ҲРУ дар минтақа мебошад. Тоҷикистон ҳамеша ҷонибдори истифодаи 

оқилона ва одилонаи захираҳои об буда, дипломатияи обро василаи муассири 

                                                           
1 Ниг.: Раҳмон Э. Суханронӣ дар Симпозиуми байналмилалии сатҳи баланд оид ба ҳадафи шашуми рушди 

устувор – «Таъмини дастрасии ҳамагон ба об ва беҳдошт», ш. Душанбе, 09-10 августи соли 2016[Манбаи 

электронӣ]// Сарчашма: http://president.tj/ (санаи воридшавӣ: 25.04.2021). 

расидан ба ҲРУ медонад. Дар ин самт Тоҷикистон омодааст бо ҳамаи ҷонибҳо 

ҳамкориҳои мутақобилан судмандро ба роҳ монад.  

Бо назардошти он, ки роҳи расидан ба ҲРУ доманадор аст Ҷумҳурии 

Тоҷикистон дар доираи Раванди оби Душанбе ҷиҳати расидан ба ин ҳадафҳо 

иқдомҳо ва ташаббусҳои худро пайгирона идома медиҳад. Дар ин доира бо 

ташаббуси Тоҷикистон 21 декабри соли 2016 Маҷмаи Умумии Созмони 

Милали Муттаҳид Қатъномаи 71/222 оид ба эълон намудани Даҳсолаи 

байналмилалии амал «Об барои рушди устувор», солҳои 2018-2028 қабул 

менамояд.  

Бо мақсади таъмини татбиқи амалии ҳадафҳои дар доираи Даҳсолаи 

мазкур пешбинигардида дар доираи Раванди оби Душанбе 20-21 июни 2018 

дар шаҳри Душанбе Конференсияи байналмилалии сатҳи баланд оид ба 

Даҳсолаи байналмилалии амал «Об барои рушди устувор», солҳои 2018-2028, 

баргузор крда шуд. Дар конференсияи мазкур Асосгузори сулҳу ваҳдати 

миллӣ, Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон бо маърӯза баромад намуда, таъкид месозанд, ки дар ҷаҳон 

талабот ба захираҳои об бо суръати баланд афзоиш меёбад ва ин, дар навбати 

худ, боиси шиддат гирифтани муносибатҳо миёни соҳаҳои иқтисод мегардад. 

Шиддати рақобат барои дастрасӣ ба захираҳои об дар шароити афзоиши 

камбуди об метавонад ҳатто дар дохили як кишвар пайомадҳои манфиро ба 

бор орад. Маҳз ҳамин ду омил – тағйироти глобалии иқлим ва афзоиши 

демографӣ – чаҳорчӯба ва имконотро барои иқдомоти мо муайян хоҳанд кард.1 

Дар конференсияи мазкур Эмомалӣ Раҳмон доир ба тақвияти ҳамкориҳо 

дар самти истифодаи муштараки захираҳои оби фаромарзӣ низ дахл намуда, 

онро яке аз шартҳои асосии расидан ба ҲРУ арзёбӣ менамоянд. Номбурда 

таъкид месозанд, ки ҳамкориҳои фаромарзӣ дар соҳаи об аз ҷумлаи 

масъалаҳои муҳим буда, ҳамгироӣ ва ҳамкории натиҷабах ва ба манфиати 

                                                           
1Ниг.: Раҳмон Э. Суханронӣ дар Конференсияи байналмилалии сатҳи баланд оид ба Даҳсолаи байналмилалии 

амал «Об барои рушди устувор», 2018-2028, ш. Душанбе, 20-21 июни соли 2018[Манбаи электронӣ]// 

Сарчашма: http://president.tj/ (санаи воридшавӣ: 27.04.2021). 

тарафайн дар соҳаи об заминаи асосиии рушди муштараки кишварҳои дорои 

ҳавзаҳои ягонаи обӣ мебошад. Мисоли возеҳи ҳамкориҳои созанда дар соҳаи 

об Осиёи Марказӣ мебошад, ки дар ин минтақа новобаста аз нобаробар ҷойгир 

шудани захираҳои об миёни кишварҳои он фаъолияти муштараки барои 

ҷонибҳо судманд дар соҳаи об ба роҳ монда шудааст.  

Ҳарчанд миёни кишварҳои болооб ва поёноби минтақа солҳои тӯлонӣ 

ихтилофҳо ва гуногунандешиҳо дар самти истифодаи муштараки захираҳои об 

ҷой дошт, аммо бо иродаи олии сиёсӣ ҷонибҳо тавонистанд ба ҳам биёянд ва 

дар доираи ҳусни ҳамҷаворӣ ва ҳамкориҳои ҳасана ин мушкилотро ҳал кунанд 

ва ба марҳилаи нави ҳамкории самарабахш ҷиҳати рушди устувори ҳамаи 

кишварҳои шомили минтақа гузаранд.  

Вобаста ба сиёсати минтақавии Тоҷикистон дар соҳаи об Эмомалӣ 

Раҳмон иброз менамоянд, ки ҳалли масъалаҳои мубрами иқтисодию иҷтимоӣ 

дар минтақа ҳадафи асосии сиёсати давлатии Тоҷикистонро дар соҳаи об 

ташкил менамояд. Тоҷикистон ҳамеша омодааст захираҳои бузурги оби 

нӯшокии худро ба нафъи умум мавриди истифода қарор диҳад.  

Дар маҷмуъ дар рафти конференсияи мазкур ҳадафҳои дар доираи 

Даҳсола пешбинигардида мавриди таҳлилу баррасии ҳамаи ҷонибҳои 

иштирокчӣ қарор дода мешавад ва аз натиҷаи он вазифаву уҳдадориҳои 

минбаъда муайян мегарданд.  

Ҷиҳати татбиқи минбаъдаи ҳадафҳои дар доираи Даҳсолаи мазкур 

пешбинишуда 30 январи соли 2020 дар қароргоҳи Созмони ҷаҳонии озуқаворӣ 

ва аграрӣ дар шаҳри Рими Италия ҷаласаи дуюми Кумитаи байналмилалии 

машваратии Раванди оби Душанбе баргузор мегардад. Ҷаласаро Ҳукумати 

Ҷумҳурии Тоҷикистон дар ҳамкорӣ бо Бонки Ҷаҳонӣ ва СҶОА барои баррасии 

масъалаҳои омодагӣ ба Конфронси дуюми байналмилалии сатҳи баланд оид 

ба Даҳсолаи байналмилалии амал «Об барои рушди устувор», солҳои 2018-

2028 баргузор менамоянд. Тибқи қарори ҷаласаи мазкур бояд 18-20 июни соли 

2020 дар шаҳри Душанбе дар доираи Раванди оби Душанбе Конфронси дуюми 

байналмилалии сатҳи баланд оид ба Даҳсолаи байналмилалии амал «Об барои 

рушди устувор», солҳои 2018-2028 баргузор мегардид. Аммо бо сабаби 

паҳншавии бемории сироятии фарогири КОВИД – 19 конференсияи мазкур ба 

соли 2022 мавқуф гузошта шуд.  

Бо мақсади идомаи Раванди оби Душанбе 17 декабри соли 2021 ҷаласаи 

5-уми Кумитаи байналмилалии машваратии Раванди оби Душанбе ҷиҳати 

мусоидат ба татбиқи Даҳсолаи байналмилалии амал «Об барои рушди 

устувор», солҳои 2018-2028 баргузор карда мешавад. 

Дар ҷаласаи мазкур қарорҳои дахлдори ҷонибҳои манфиатдор оид ба 

ташкили якҷояи панелҳои мавзуӣ, интерактивӣ, форумҳо, конфронсҳо, 

инчунин чораҳои минбаъда оид ба омодагӣ ва баргузории Конфронси дуюми 

байналмилалии Даҳсолаи об дар шаҳри Душанбе қабул карда мешаванд. Дар 

робита ба ин, Ҳукумати Тоҷикистон дар ҳамкорӣ бо Созмони Милали 

Муттаҳид ва дигар шарикон 6-9 июни соли 2022 Конфронси дуюми 

байналмилалии сатҳи баландро дар доираи Даҳсолаи байналмилалии амал «Об 

барои рушди устувор», солҳои 2018-2028, таҳти унвони «Тақвияти амалҳо ва 

тавсеаи шарикӣ барои ҳалли масъалаҳои об дар сатҳи маҳаллӣ, миллӣ, 

минтақавӣ ва ҷаҳонӣ» баргузор намуд.  

Конференсияи мазкур ба сифати ҳалқаи асосии пайвастани занҷираи 

чорабиниҳои гуногуни байналмилалӣ дар раванди омодагӣ ба баргузории 

Конфронси СММ оид ба баррасии миёнамӯҳлати иҷрои Даҳсолаи 

байналмилалии амал «Об барои рушди устувор», солҳои 2018-2028 дар соли 

2023, ки аз ҷониби Тоҷикистон ва Ҳолланд ҳамраисӣ мешавад, баргузор карда 

шуда, қарорҳои зарурӣ қабул карда шуданд. Дар ин чорабинии байналмилалӣ 

роҳу воситаҳои муассири ҳамшарикии гуногунарасаи кишварҳо, СММ ва 

ниҳодҳои таркибии он, ташкилоту созмонҳои минтақавию ҷаҳонӣ, ниҳодҳои 

молиявӣ, бахши хусусӣ, ҷомеаи шаҳрвандӣ, муассисаҳои илмию таълимӣ, 

ҷамоатҳои маҳаллӣ ва ҷонибҳои дигари алоқаманд дар раванди татбиқи 

вазифаҳо ва ҳадафҳои марбут ба захираҳои об ба самъи иштирокчиён расонида 

шуда, ҳадафҳои асосии он пешниҳод карда шуданд.  

Бо назардошти воқеияти ҳолати захираҳои об ва мушкилоти об ҳадафҳои 

конференсияи мазкурро ба даст овардани натиҷаҳои нисбатан назаррас, 

пешниҳоди маълумот доир ба фаъолияти амалӣ вобаста ба татбиқи 

нишондодҳои Эъломияи ниҳоӣ ва хулосаи ҳамраисон ва шарикии 

Конференсияи якуми Душанбе доир ба татбиқи Даҳсолаи мазкур, тақвияти 

дастёбӣ ба ҳадафҳои мувофиқашудаи сатҳи байналмилалӣ, минтақавӣ ва 

миллӣ, қабули қарорҳои илман асоснокшуда, шарикии муваффақ, таҳкими 

дониш, таҳсилот, табодули таҷрибаву иттилоот, ҳамкории гуногунсатҳҳа 

тавассути пешбурди муколама ташкил намуданд.  

Баррасии ҳамбастагии захираҳои об ва раванди тағйирёбии иқлим, ҳифз 

ва рушди захираҳои об ҳамчун заминаи асосии мутобиқшавӣ ба тағйирёбии 

иқлим ва коҳиш додани пайомадҳои манфии он дар конференсияи мазкур 

ҷойгоҳи махсус дошт. Дар асоси барнома, конференсияи мазкур дар доираи ду 

ҷаласаи умумӣ, дувоздаҳ панели мавзуйӣ ва интерактивӣ, форумҳои махсус, 

намоишгоҳ, фестивали об, марафон ва дигар чорабиниҳои вобаста ба об 

баргузор карда шуд, ки дар онҳо зиёда аз ду ҳазор иштирокчиён, аз ҷумла 

намояндагони ҳукуматҳо, роҳбарони зерниҳодҳои СММ, мудирони кулли 

созмонҳои минтақавию байналмилалӣ, ниҳодҳои байналмилалии молиявӣ, 

намояндагони ҷомеаи шаҳрвандӣ, коршиносони соҳавӣ, пажӯҳишгоҳҳои илмӣ 

ва дигар ҷонибҳои алоқаманд ширкат намуданд.1 Панелҳои конференсия дар 

се гурӯҳ баргузор карда шуданд, ки мавзӯъҳои асосии онҳоро об барои 

саломатӣ ва одамон, об барои воситаҳои зиндагӣ ва рушди фарогир, об, 

муҳити зист ва устувории иқлим ташкил намуданд. Дар панелҳо вобаста ба 

абзорҳои расидан ба ҲРУ, ҳадафҳои Даҳсолаи байналмилалии амал «Об барои 

рушди устувор», солҳои 2018-2028 ва дигар ҳадафҳои марбут ба об тамарқуз 

сурат мегирад.  

Форумҳои дар доираи қабл аз конференсия баргузоршуда бо фарогирии 

занону ҷавонон, кӯдакону наврасон, дигар қишрҳои асосии ҷомеа ва ҷалби 

                                                           
1 Ниг.: Душанбинский Водный Процесс. Вторая Международная конференция высокого уровня по 

Международному десятилетию действий «Вода для устойчивого развития», 2018-2028, 6-9 июня 2022 года 

[Электроный ресурс] Источник: www.dushanbewaterprocess.org/?lang=ru (дата обращения 11.06.2022). 

манотиқи мухталиф бо мақсади иловатан фароҳам овардани майдони васеъи 

муколама доир ба масъалаҳои марбут ба об миёни ҷонибҳои манфиатдор 

баргузор карда шуданд. Яке аз мавзуҳои дар доираи форумҳо пайгиришуда 

татбиқи амалии натиҷаҳои Конференсияи якуми Душанбе мебошад, ки 

ҷонибҳои иштироккунанда доир ба он дар сатҳи миллӣ дар мисоли кишварҳои 

алоҳида мулоҳизарониҳои зиёд намуда, роҳҳои муассири ҳалли мушкилоти 

вобаста ба обро дар заминаи таҷрибаҳои бадастомада иброз доштанд.  

Ҳамзамон, қабл аз конфронси мазкур нишасти сеюми Пешвоёни 

Эътилофи обу иқлим баргузор гардид, ки дар он мушкилоти гуногуни вобаста 

ба об ва таъсири манфии раванди тағйирёбии иқлим ба захираҳои об мавриди 

таҳлилу баррасии ииштирокчиён қарор гирифт. Тавре аз таҳлилҳо бар меояд 

тағйирёбии иқлим назар ба пешгӯиҳои коршиносон суръати бештар ва 

пайомадҳои мураккабтар дошта, тибқи оморҳои расмӣ он метавонад 

даҳсолаҳои наздик мушкилоти обро дар ҷаҳон ба маротиб вазнин гардонад. 

Дар ин нишаст Президенти Ҷумҳурии Тоҷикистон муҳтарам Эмомалӣ Раҳмон 

таъкид сохтанд, ки «низоми ҳамгироишудаи ҳалли масъалаҳои об ва иқлим 

барои Тоҷикистон низ хеле муҳим аст, зеро захираҳои об дар рушди устувори 

кишвари мо нақши калидӣ доранд. Вале дар айни замон, ин захираҳои ҳаётан 

муҳим имрӯз зери таъсири шадиди тағйироти иқлим қарор гирифтаанд. Мо аз 

минбарҳои баланди ҳамоишҳои ҷаҳонӣ борҳо оид ба обшавии босуръати 

пиряхҳо ва оқибатҳои ногувори ин раванд сухан гуфтаем. Тибқи Гузориши 

Панели байниҳукуматӣ оид ба тағйироти иқлим дар бораи уқёнусҳо ва 

криосфера, то охири садсолаи равон сеяки пиряхҳои ҷаҳон метавонанд аз байн 

раванд. Дар Тоҷикистон танҳо дар якчанд даҳсолаи охир беш аз як ҳазор пирях 

аз байн рафта, ҳаҷми умумии пиряхҳои кишвар ба андозаи тақрибан сеяк 

баробар кам гардидааст. Мусаллам аст, ки идомаи ин раванд, бо 

дарназардошти афзоиши босуръати талабот ба об бар асари зиёд шудани 

шумораи аҳолӣ ва рушди иқтисод, ба оқибатҳои ногувор оварда мерасонад. 

Яке аз намунаҳои возеҳи ин гуфтаҳо вазъи таъмини об дар кишварҳои Осиёи 

Марказӣ мебошад. Агар дар солҳои шастуми асри гузашта таъминоти об ба 

сари ҳар як нафари аҳолӣ дар минтақа солона зиёда аз ҳашт ҳазор метри 

мукаабро ташкил карда бошад, ин нишондиҳанда имрӯз зиёда аз чор баробар 

кам гардидааст. Омили дигари вобаста ба раванди мазкур ин афзоиши 

босуръати теъдоди аҳолии кишварҳои минтақа мебошад. Акнун ин рақам дар 

як сол ҳамагӣ аз ду ҳазор метри мукааб иборат аст. Табиист, ки ин масъалаи 

доғи рӯз бояд дар меҳвари таваҷҷуҳи хоси ҷомеаи ҷаҳонӣ қарор дошта 

бошад».1 

Бо назардошти ҳолати мазкур пешниҳод ва ташаббусҳои нави ҷониби 

Тоҷикистон дар конференсияи мазкур эълон намудани соли 2025 «Соли 

байналмилалии ҳифзи пиряхҳо», муайян намудани санаи мушаххаси «Рӯзи 

ҷаҳонии ҳифзи пиряхҳо» ва таъсиси «Бунёди байналмилалии ҳифзи пиряхҳо» 

мебошанд, ки пеш аз ҳама барои ҷалби бештари таваҷҷуҳи ҷомеаи ҷаҳонӣ ба 

масъалаи ҳифз ва пешгирии шиддати коҳишёбии босуръати пиряхҳо мебошад, 

ки онҳо сарчашмаи асосии оби тозаи нӯшокӣ маҳсуб меёбанд ва барои Осиёи 

Марказӣ ва дигар манотиқи ҳаммонанд бо он асоси ҳаёт маҳсуб меёбанд. 

Тавассути ин ташаббусҳо ҷониби Тоҷикистон ният дорад таваҷҷҷуҳи бештари 

ҷомеаи ҷаҳонӣ, алалхусус институтҳои молиявиро барои маблағгузории 

абзорҳо ва воситаҳои ҳифзи пиряхҳо ҷалб созад ва ба ин васила дар пешгирии 

буҳрони минтақавии об дар Осиёи Марказӣ саҳми арзишманд гузорад.  

Дар ифтитоҳи конференсияи мазкур Асосгузори сулҳу ваҳдати миллӣ, 

Пешвои миллат, Президенти Ҷумҳурии Тоҷикистон муҳтарам Эмомалӣ 

Раҳмон иштирок ва маърӯза намуда, таъкид сохт, ки идораи ҳамгироёнаи 

захираҳои об, аз ҷумла ҳамбастагии об бо масъалаҳои энергия, амнияти 

озуқаворӣ, ҳифзи муҳити зист яке аз абзорҳои асосӣ дар рафъи мушкилоти 

марбут ба об дониста мешавад. Мо ба ин мавзуъ таваҷҷуҳи ҷиддӣ зоҳир 

менамоем, зеро ҳамкориҳои фаромарзӣ, хусусан, дар минтақаи Осиёи Марказӣ 

ва Ҷанубӣ дар соҳаи обу энергетика дар ҳалли бисёр масъалаҳо нақши калидӣ 

доранд. Тоҷикистон, ки дар қаламрави он 60 фоизи захираҳои оби Осиёи 

                                                           
1 Ниг.: Раҳмон Э. Суханронӣ дар нишасти сеюми Пешвоёни Эътилофи обу  иқлим, 04 июни соли 2022 [Манбаи 

электронӣ]// Сарчашма: http://president.tj/node/28464 (санаи воридшавӣ: 10.06.2022). 

Марказӣ ташаккул меёбанд, ҳамеша хостори истифодаи самараноки онҳо ба 

манфиати кулли кишварҳои минтақа мебошад. Маҳз ба ҳамин хотир, мо ба 

рушди ҳамкориҳои фаромарзӣ дар доираи раёсати худ дар Фонди 

байналимилалии наҷоти Арал авлавият додаем. Ҳамагӣ чанд рӯз пеш, мо якҷо 

ба ҳамсояи наздикамон – Ҷумҳурии Ӯзбекистон ба татбиқи муштараки лоиҳаи 

сохтмони ду неругоҳи барқи обӣ дар Тоҷикистон бо иқтидори умумии 320 

мегаватт (МВт) оғоз бахшидем, ки намунаи барҷастаи гуфтаҳои боло 

мебошад.1 

Зарфияти асосии чорабинии мазкур аз чорабиниҳои баргузоршавандаи 

ҳаммонанди он дар кишварҳои дигар дар он маҳсуб меёбад, ки иштирокчиёни 

он тавассути ташкили сайёҳат аз захираҳои пиряхҳо, ҳолати дарёҳои 

фаромарзӣ, иншооти соҳаи гидроэнергетика бевосита дидан намуда, ба 

мушкилоти захираҳои об дар Тоҷикистон аз наздик шинос карда шуданд. Бо 

пешбурди чунин усули кор Тоҷикистон тавонист натанҳо ба таври назариявӣ, 

ҳамзамон дар амалия воқеияти мушкилоти обро ба иштирокчиёни конфронси 

мазкур нишон диҳад ва таваҷҷуҳи бештари онҳоро ба ҳамгироӣ ва дарёфти 

абзорҳои муассири ҳалли мушкилоти об ҷалб созад.  

Дар конфронси мазкур ҷониби Тоҷикистон аз он изҳори нигаронӣ намуд, 

ки раванди иҷрои воқеии ҳадафу вазифаҳои гузошташуда дар самти таъмин 

намудани дастрасӣ ба оби ошомиданӣ ва беҳдошт дар сатҳи зарурӣ қарор 

надорад. Тибқи гузориши Бонки ҷаҳонӣ, танҳо барои дастрасии ҳамагонӣ ба 

оби ошомиданӣ ва шароити зарурии беҳдошт талаботи ҳарсола тақрибан 114 

миллиард долларро ташкил медиҳад. Мусаллам аст, ки кишварҳои рӯ ба рушд 

ва камтараққӣ чунин имкониятҳои молиявиро надоранд. Аз ин лиҳоз, бе 

кумаки кишварҳои пешрафта, институтҳои молиявӣ ва бахши хусусӣ дар 

таъмини ҳадафҳои рушд дучори мушкилоти зиёд хоҳанд буд. Тавсеаи 

шарикии давлат ва бахши хусусӣ яке аз роҳҳои асосӣ дар ин замина ба ҳисоб 

меравад, ки барои ҷалби сармояи иловагӣ ба соҳаи об ва инфрасохтори он 

                                                           
1 Ниг.: Раҳмон Э. Суханронӣ дар маросими ифтитоҳи Конференсияи дуюми байналмилалии сатҳи баланд оид 

ба Даҳсолаи байналмилалии амал «Об барои рушди устувор», 2018-2028, ш. Душанбе, 06-09 июни соли 2022 

[Манбаи электронӣ]// Сарчашма: http://president.tj/node/28485 (санаи воридшавӣ: 10.06.2022). 

имкониятҳои нав фароҳам меоварад. Ҳамзамон бо ин, ҳамкориҳои 

байналмилалӣ ва шарикӣ, аз ҷумла бо дигар шарикони рушд ва бахшҳои берун 

аз соҳаи об, истифодаи технологияҳои муосир, навоварӣ ва таҳқиқоти илмиву 

фанновариҳои нав зарур мебошад. Ин иқдомот аз ҷумлаи омилҳое ҳастанд, ки 

метавонанд ба ҳаллу фасли масъалаҳои марбут ба об ба таври муассир 

мусоидат намоянд.1 Масъалаи мазкур, алалхусус дар Осиёи Марказӣ бо 

назардошти вобастагии куллии байнидавлатии кишварҳои минтақа дар соҳаи 

об мубрам маҳсуб ёфта, амалкардҳои муштараки мутахассисону 

пажӯҳишгарони давлатҳои минтақаро ҷиҳати дарёфти навовариҳои 

умумисоҳавии пешбурди муносибатҳои байнидавлатӣ дар соҳаи об талаб 

месозад. Дар ин радиф талоши ҷониби Тоҷикистон низ дар доираи Раванди 

оби Душанбе ва баргузор намудани силсилаи чорабиниҳои сатҳи баланд дар 

соҳаи об маҳз ба ҳамин самт равона гардидаанд.  

Дар заминаи пешниҳодоти ҷониби Тоҷикистон дар конференсияи мазкур 

МУ СММ 14 декабри соли 2022 Соли 2025-ро «Соли байналмилалии ҳифзи 

пиряхҳо», 21 мартро «Рӯзи ҷаҳонии пиряхҳо» ва таъсиси «Бунёди 

байналмилалии ҳифзи пиряхҳо»-ро бо Қатъномаи А/77/443 тасдиқ намуд.  

Ҳадаф аз ташаббуси нави Тоҷикистонро дарёфти роҳу василаҳои 

муассири ҳифзи пиряхҳо ҳамчун сарчашмаи асосии захираҳои об, алалхусус 

оби тозаи ошомиданӣ ташкил менамояд. 

Тавре маълум аст, дар раванди тағйирёбии иқлим маҳз пиряхҳо аз ҳама 

осебпазир буда, коҳишёбии онҳо оқибатҳои фалокатборро ба ҷомеаи ҷаҳонӣ 

дар пай дорад. Бо назардошти ҷойгиршавии ҷуғрофӣ пиряхҳоро метавонем ба 

ду гурӯҳ ҷудо намоем: пиряхҳои маҳфуз дар об (уқёнуси яхбастаи шимолӣ) ва 

пиряхҳои маҳфуз дар хушкӣ (асосан дар баландкӯҳҳо ҷойгир мебошанд). 

Дар раванди тағйирёбии иқлим пиряхҳои маҳфуз дар хушкӣ, ки 

сарчашмаи асосии захираҳои оби ошомиданӣ ва кишвоварзӣ дар саросари 

ҷаҳон маҳсуб меёбанд ба маротиб коҳиш ёфта, қисми зиёди онҳо аз байн 

                                                           
1 Ниг.: Раҳмон Э. Суханронӣ дар маросими ифтитоҳи Конференсияи дуюми байналмилалии сатҳи баланд оид 

ба Даҳсолаи байналмилалии амал «Об барои рушди устувор», 2018-2028, ш. Душанбе, 06-09 июни соли 

2022[Манбаи электронӣ]// Сарчашма: http://president.tj/node/28485 (санаи воридшавӣ: 10.06.2022). 

мераванд ва ин ҳолат буҳрони ҷаҳонии обро ба вуҷуд оварда, таъмини амнияти 

обро душвор мегардонад. 

Бо назардошти ҳолати мазкур дар заминаи ташаббуси навбатии 

байналмилалии ҷониби Тоҷикистон дар доираи Раванди оби Душанбе соли 

2025 дар шаҳри Душанбе Конфронси байналмилалии сатҳи баланд оид ба 

масъалаҳои ҳифзи пиряхҳо баргузор мегардад. Интизор меравад, ки дар ин 

конференсия ҳадафу уҳдадориҳои ҷонибҳои манфиатдор дар самти ҳифзи 

пиряхҳо мушаххас карда шавад.  

Дар маҷмуъ дар доираи Раванди оби Душанбе аз соли 2003 то соли 2022 

9 конференсия, 1 форум ва 1 симпозиуми байналмилалии сатҳи баланд 

баргузор гардидааст, ки роҳбарон ва намояндагони кулли кишварҳои дунё ва 

созмону ташкилотҳои байналмилалию минтақавӣ ва ҷомеаи шаҳрвандиро ба 

ҳам овардааст. Дар доираи тамоми чорабиниҳои байналмилалии Раванди оби 

Душанбе дабирони кули СММ Кофе Анан, Пан Ги Мун, Антонио Гутереш 

бевосита иштирок намудаанд.  

Раванди оби Душанбе тавонистааст дар пешбурди рӯзномаи ҷаҳонии об 

ва ба ҳам овардани талошҳои ҷомеаи ҷаҳонӣ ҷиҳати ҳалли мушкилоти вобаста 

ба об дар арсаи байналмилалӣ нақши ҳалкунанда бозад. Дар ин замина 

Тоҷикистон ҳамчун кишвари пешоҳанг дар самти пешбурди сиёсати ҷаҳонии 

об эътироф гардида, чор ташаббуси байналмилалии он дар соҳаи об аз ҷониби 

ҷомеаи ҷаҳонӣ қабул ва эътироф гардидааст.  

Қисми таркибии ҳадафҳои Раванди оби Душанберо дастгирии рушди 

устувор ва идоракунии маҷмуии захираҳои об, мусоидат ба ҳамкорӣ ва шарикӣ 

дар самти дастгирии ноил шудан ба мақсадҳо ва ҳадафҳои дар сатҳи 

байналмилалӣ мувофиқашуда дар соҳаи захираҳои об, аз ҷумла ҳадафҳо ва 

вазифаҳои Рӯзномаи рушди устувор то соли 2030 ташкил менамояд.  

Дар робита ба ин, Ҳукумати Тоҷикистон уҳдадор шудааст, ки талошҳои 

худро ҷиҳати фароҳам овардани заминаи муколама оид ба сиёсат, шарикӣ ва 

амал дар соҳаи захираҳои об дар сатҳи ҷаҳонӣ, минтақавӣ ва миллӣ дар доираи 

татбиқи Даҳсола идома дода, бо дастгирии СММ ва дигар шарикон 

конфронсҳои сатҳи баланд баргузор намояд. Бо назардошти ин, ҳар 2 сол дар 

шаҳри Душанбе конференсияҳои сатҳи баланди байналмилалӣ ҷиҳати арзёбии 

раванди татбиқи ҳадафҳои гузошташуда баргузор карда мешаванд.  

Конфронсҳои дусола дар доираи «Раванди оби Душанбе» имкони 

саривақтӣ ва арзишмандро барои фароҳам овардани фазои мусоид ва 

платформа барои дастгирии амал, тавсеаи шарикӣ, ворид шудан ба муколамаи 

сиёсӣ, баррасии рафти татбиқи Даҳсола ва рушди робитаҳо бо дигар равандҳои 

дахлдорро фароҳам меорад. 

Ҳамин тавр, Раванди оби Душанбе ба платформаи байналмилалии 

масъалаҳои вобаста ба об табдил ёфтааст ва дар пешбурди дипломатияи об ва 

ҳамгироӣ дар соҳаи об ҷойгоҳи махсусро касб намудааст. 

Раванди оби Душанбе шароитҳои мусоидро барои дар доираи сиёсӣ –

илмӣ омӯзиш ва баррасӣ намудани масъалаҳои вобаста ба об фароҳам сохта, 

силсилаи чорабиниҳои дар доираи он баргузоршуда, тамоми ниҳодҳои 

миллию минтақавӣ ва ҷаҳонии пешбаранда ва татбиқкунандаи сиёсати обро ба 

ҳам муттаҳид намуд ва заминаи фарохи омӯзиши масъалаҳои вобаста ба обро 

дар сатҳи олии сиёсӣ ба вуҷуд овард. 

«Ҳамкории кишварҳои мо, бешубҳа намунаи возеҳи он аст, ки чӣ тавр об 

метавонад ҷонибҳои гуногунро аз минтақаҳои болообу поёноб, куҳсору водӣ, 

кишварҳои пешрафта, рӯ ба тараққӣ, камтараққӣ ва дигарон ба ҳам оварад».1 

Аз таҳлил хулоса намудан мумкин аст, ки дар доираи Раванди оби 

Душанбе институти дипломатияи об ба вуҷуд омада, заминаҳои ташаккули он 

дар шароити муосир таҳким бахшида шуд.  

Имрӯз Тоҷикистон таҷрибаи бойи пешбурди Рӯзномаи ҷаҳонии обро доро 

гардидааст ва бо доштани шароитҳои мусоиди табиӣ, аз ҷумла захираҳои 

азими обӣ макони мусоиди ҳамгироиҳои минтақавию ҷаҳонӣ дар соҳаи об 

мебошад. Тоҷикистон имконият дорад дар заминаи силсилаи чорабиниҳои дар 

доираи Раванди оби Душанбе баргузоршаванда натанҳо ба таври назариявӣ, 

                                                           
1 Ниг.: Раҳмон Э. Суханронӣ дар маросими ифтитоҳи ҷаласаи Раиси Маҷмаи Умумии СММ оид ба омодагӣ 

ба Конфронси оби СММ дар соли 2023, ш. Душанбе, 25 октябри соли 2022/[Манбаи электронӣ]// Сарчашма: 

http://president.tj/node/29424 (санаи воридшавӣ: 26.10.2022). 

инчунин дар амалия ҷомеаи ҷаҳониро бо мушкилоти ҷаҳонии об, аз ҷумла 

таъсири раванди тағйирёбии иқлим ба захираҳои об – коҳишёбии маҷрои оби 

дарёҳои фаромарзӣ, обшавии босуръати пиряхҳо, зарурати бунёди неругоҳҳои 

барқи обӣ ва ҳифзи захираҳои об аз наздик шинос намояд. Чунин амал 

метавонад иштирокчиёни Раванди оби Душанберо бо воқеияти мушкилоти об 

аз наздик шинос намояд ва доираҳои олии сиёсиро ба қабул ва дар амал татбиқ 

намудани қарорҳои дахлдор водор созад. Махсусан, чунин амалкард 

метавонад боиси бештар гардидани маблағгузории соҳаи об шавад, ки яке аз 

роҳҳои асосии ҳалли мушкилоти об дар ҷаҳон мебошад.  

Зарур аст, ки бо истифода аз натиҷаҳои ба дастомада, Раванди оби 

Душанбе ҳамчун ниҳоди доимоамалкунандаи сатҳи байналмилалӣ ва 

платформаи ҳамгироии байналмилалӣ доир ба пешбурди Рӯзномаи ҷаҳонии об 

эътироф карда шавад ва доираи фарогирии он аз баргузорнамудани 

чорабиниҳои сатҳи байналмилалӣ ба пешбурди лоиҳаҳои илмӣ-инноватсионӣ 

дар соҳаи об ва таҳқиқотҳои муштараки илмии сатҳи ҷаҳонӣ дар соҳаи об 

васеъ карда шавад. Тоҷикистон дорои шроитҳои комилан мусоиде мебошад, 

ки дар фосилаи ҳар ду соли миёни конференсияҳои байналмилалии дар доираи 

Раванди оби Душанбе баргузоршаванда бо ҷалби мутахассисони ҷаҳонӣ 

тамоми мушкилоти вобаста ба об – мушкилоти гидроэкологӣ, коҳишёбии 

захираҳои об, обшавии босуръати пиряхҳо, таъсири тағйирёбии иқлим ба 

захираҳои об, офатҳои табиии марбут ба об мавриди омӯзиши илмӣ қарор 

гиранд ва натиҷаҳои он дар конференсияҳо пешниҳоди иштирокчиён гардад. 

Ин раванд бояд пурра аз ҷониби ниҳодҳои молиявии ҷаҳонӣ ва минтақавӣ 

мавриди маблағгузорӣ қарор дода шавад.  

БОБИ V. ДУРНАМОИ РУШДИ СИЁСАТИ ОБ ДАР МИНТАҚАИ 

ОСИЁИ МАРКАЗӢ 

5.1. Дурнамои муносибатҳои байнидавлатии кишварҳои Осиёи Марказӣ 

дар масъалаи об дар раванди тағйирёбии иқлим 
 

Тавре ки маълум аст, об ва иқлим бо ҳам робитаи ногусастанӣ доранд, 

зеро тағйирёбии иқлим таъсири худро ба ҳаёти мо ва соҳаҳои иҷтимоию 

иқтисодӣ ва амнияти сиёсӣ асосан тавассути захираҳои об мерасонад. Дар ин 

раванд, захираҳои об қисми аз ҳама осебпазири табиат маҳсуб ёфта, ҳолати 

муътадили ҳифзи онҳо халалдор мегардад. Махсусан, захираҳои оби маҳфуз 

дар хушкӣ, ки пиряхҳои Тоҷикистон низ аз ҷумлаи онҳо мебошанд дар 

раванди тағйирёбии иқлим ба маротиб коҳиш ёфта, амнияти обиро дар сатҳи 

миллию минтақавӣ халалдор месозад. Тибқи маълумотҳо дар раванди мазкур 

пиряхҳои Тоҷикистон босуръат об шуда, то имрӯз аз 14 ҳазор пиряхи мавҷуда, 

зиёда аз як ҳазори он комилан комилан нест шудаанд. Тайи чанд даҳсолаи охир 

ҳаҷми умумии пиряхҳои кишвари мо, ки зиёда аз 60 фоизи захираҳои обии 

минтақаи Осиёи Марказиро ташкил медиҳанд, ба андозаи тақрибан сеяк 

баробар кам гардид.1 

Дар раванди тағйирёбии иқлим пеш аз ҳама тағйирёбии гардиши об 

афзоиш ёфта, боиси ҳодисаҳои шадиди обу ҳаво, коҳиш ёфтани сатҳи 

захираҳои об ва паст шудани сифати об гардида, ба рушди устувор, гуногунии 

биологӣ ва ҳуқуқи инсон ба оби ошомиданӣ ва беҳдошт дар саросари ҷаҳон 

таҳдид мекунад. Сиёсати давлатӣ вобаста ба масъалаҳои тағйирёбии иқлим ва 

банақшагирӣ дар сатҳҳои миллӣ ва минтақавӣ бояд ба муносибати маҷмуӣ ба 

тағйирёбии иқлим ва идоракунии об асос ёбад. Афзоиши нарасидани об ва 

зарурати қонеъ гардонидани талаботи оянда ба об қабули қарорҳои 

асоснокшуда ва воқеиро дар бораи тақсими захираҳои об ба истифодаи 

алтернативии об, аз ҷумла барои коҳиш додани тағйирёбии иқлим ва 

мутобиқшавӣ талаб мекунад. Муносибат ба идоракунии захираҳои об бояд аз 

                                                           
1 Ниг.: Раҳмон Э. Суханронӣ дар ҷаласаи Панели сатҳи баланд оид ба масъалаҳои об ва иқлим, ш. Душанбе, 

02 ноябри соли 2021[Манбаи электронӣ]// Сарчашма: http://president.tj/ (санаи воридшавӣ: 03.11.2021). 



308 

нуқтаи назари устувории он ба тағирёбии иқлим таҳлил карда шавад. Барои 

беҳтар кардани сифати маълумоти гидрологӣ, беҳтар кардани муассисаҳо ва 

идоракунӣ, таҳсилот ва рушди иқтидор, арзёбии хатарҳо ва мубодилаи 

донишҳо ва сармоягузории бештар лозим меояд. Сиёсати об дар ин самт бояд 

намояндагӣ, иштирок ва ҳисоботдиҳии ҳамаи ҷонибҳои манфиатдор, аз ҷумла 

бахши хусусӣ ва ҷомеаи шаҳрвандиро дар бар гирад ва иштироки фаъолонаи 

онҳо дар татбиқи самараноки сиёсати об дар ҳамаи сатҳҳо назаррас бошад. 

Нақшаҳои мутобиқшавӣ бояд стратегияҳои мақсаднокро дар бар гиранд, то ба 

қишри осебпазири ҷомеа барои зиндагии шоиста заминаҳои зарурӣ нигоҳ 

дошта шавад. Мутобиқшавӣ восита ва роҳи асосии ба маротиб коҳиш додани 

таъсири манфии пайомадҳои тағйирёбии иқлим ба ҳаёти ҷомеа мебошад. 

Тағйирёбии иқлим мушкилоти фавқулоддаи ҷаҳонӣ буда, сарҳадҳои 

миллиро эътироф намекунад. Ин мушкилот қабули қарорҳои ҳамоҳангшуда 

дар ҳама сатҳҳо ва ҳамкориҳои байнидавлатию минтақавӣ ва байналмилалиро 

талаб мекунад, то ба кишварҳо ҷиҳати гузариш ба иқтисодиёти бепартов ва ё 

кампартови гази карбон мусоидат карда шавад. 

Дар раванди тағйирёбии иқлим ҳарорати ҳаво баланд шуда, бухоршавии 

босуръати обро ба вуҷуд меорад. Дар натиҷа мушкилоти нарасидани оби тозаи 

ошомиданӣ ва оби полезӣ барои истифодаи бевоситаи аҳолӣ ва соҳаи 

кишоварзӣ торафт зиёд мешавад. Чунин вазъ дар баробари буҳрони обӣ, 

инчунин буҳрони озуқавориро низ ба вуҷуд оварда, таҳдиду хатарҳо барои 

ҳаёти осоишта ва амнияти давлатӣ ҳамаҷониба зиёд мегарданд. Дар ин раванд 

ҳодисаҳои табиӣ, аз қабили сел, ярч ва обхезӣ ба маротиб зиёд гардида, 

талафотҳои гарони иқтисодию молиявӣ ва ҷониро ба вуҷуд меоранд. 

Ҳамзамон дар раванди тағйирёбии иқлим захираи обҳои рӯизаминӣ ба 

маротиб коҳиш ёфта, боиси ҳарчи бештар истифода гардидани захираи обҳои 

зеризаминӣ мегардад. Ҳолати мазкур боиси таназзули густурдаи қабати 

ҳосилхези хок ва муҳити зист гардида, сабаби маҳрум гардидани шумораи 

зиёди аҳолии ба фаъолияти аграрӣ машғулбуда аз ҷойҳои корӣ ва сарчашмаи 

зиндагӣ мегардад. Чунин вазъ боиси ба вуҷуд омадани муҳоҷирати 

идоранашавандаи аҳолӣ гардида, бисёре аз манотиқи аҳолинишин барои 

зиндагӣ имконнопазир мегарданд. Тибқи назари коршиносон таъсири 

тағирёбии иқлим ба минтақаҳои гуногуни ҷаҳон ҳаргуна мебошад. Баъзе 

минтақаҳо давраҳои хушксолии шадидро аз сар мегузаронанд, дар баъзеи 

дигар обхезиҳо ва тӯфонҳои шадид ва мунтазам рух медиҳанд. Баъзе 

минтақаҳои дигар бошад ҳарду намуди ҳодисаҳои шадидро якбора аз сар 

мегузаронанд. Осиёи Марказӣ низ аз ҷумлаи минтақаҳое мебошад, ки он 

якбора ҳам хушксолию камобӣ ва ҳам обхезию селро аз сар гузаронида 

истодааст ва офатҳои табии марбут ба об ба маротиб зиёд гардидаанд.   

Дар баробари ин, талаботи афзоянда ба об барои энергетика, кишоварзӣ, 

саноат ва истеъмоли дохилӣ тадриҷан дарёфти тавофуқ барои ин манбаи 

маҳдуд ва арзишмандро душвортар мекунад, бахусус дар минтақаҳои ҷаҳон, 

ки аллакай ба мушкилоти норасоии об рӯ ба рӯ ҳастанд. Тағйирёбии иқлим на 

танҳо як таҳдиди асосӣ ва дорои пайомадҳои зиёди манфӣ, балки як имконияти 

бесобиқа барои сармоягузорӣ ва тағйир додани системаҳои идоракунии обро 

фароҳам меорад, то инсоният дар ояндаи беш аз пеш номуайян ва 

тағйирёбанда рушд кунад. Агар ба буҳрони ҷаҳонии иқлим аз нуқтаи назари 

адолати байни наслҳо нигоҳ кунем, наслҳои гузаштаю имрӯза дар заминаи 

муносибати ғайриоқилона ба табиат хатарҳои бузургро барои наслҳои оянда 

ба вуҷуд овардаанд, ки ба тамоми паҳлуҳои ҳаёти онҳо таҳдид намуда, ҳаёти 

осоиштаашонро халалдор месозад. 

Наслҳои ояндаро зарур меояд, ки бо истифода аз дониш ва ғояҳои 

инноватсионӣ роҳҳои ҳалли мушкилоти дар пайи тағйирёбии иқлим ба 

вуҷудояндаро дарёфт намоянд, сатҳи огоҳӣ, ҳуқуқҳои худ ва маҷмуйи 

иқдомоти бештари глобалиро барои ҳал ва мубориза бо буҳрони иқлим ва 

оқибатҳои он истифода баранд.1  

Яъне тағйирёбии иқлим ҳаёти осоиштаро ҳамаҷониба халалдор сохта, 

ҳаёт чун гузашта ва имрӯз дар оянда муқаррарӣ буда наметавонад. Унсурҳои 

                                                           
1 Ниг.: Водные ресурсы и изменение климата. Информационный портал по изменению климата в Центральной 

Азии [Электроный ресурс]// . Источник: www.ca-climate.org/news/vodnye-resursy-i-izmenenie-klimata-/ (дата 

обращения: 10.02.22). 



310 

асосии ҳаёт – оби ошомиданӣ нокифоя, ҳаво ғайриистеъмол ва заминҳои 

аҳамияти кишоварзидошта бештар корношоям мегарданд. Маълум аст, ки 

хатар ба унсурҳои асосии ҳаёт, таҳдид ба худи ҳаёт аст. Аз ин рӯ, тағйирёбии 

иқлим маҷрои муқаррарии ҳаётро тағйир дода, дар ҷомеа авлавият аз таъмини 

иҷтимоию иқтисодӣ ва амниятӣ ба ҳифзи унсурҳои ҳаёт мегузарад ва ҳифзи 

карда тавонистани унсурҳои ҳаёт дар раванди тағйирёбии иклим шарти асосии 

таъмин/ҳифзи дурнамои ҳаёти осоишта дар сайёра мебошад.  

Ҳамзамон, бо дарназардошти он, ки миёни давлатҳо вобастагии зиёди обӣ 

вуҷуд дошата, аксари давлатҳои дунёро ҳавзаҳои ягонаи обӣ муттаҳид 

мекунад ва онҳо аз оби чунин ҳавзаҳо ба таври муштарак истифода менамоянд 

камшавии захираҳои об дар ҳавзаҳои муштаркаи обӣ эҳтимолияти ба манбаи 

воқеии низоъҳои дохилидавлатӣ, байнидавлатӣ ва минтақавӣ табдил ёфтани 

обро зиёд мекунад. Камшавии захираҳои об боиси он мегардад, ки дар чунин 

ҳавзаҳо меъёри зарурии пешбинишудаи об барои ҳамаи ҷонибҳо коҳиш ёбад 

ва ин ҳолат омили асосии сар задани низоъҳои обӣ мегардад. Ҳолати мазкур 

таҳияи механизмҳои идоракунии муассири захираҳои обро дар шароити 

тағйирёбии иқлим бо инобати ҳамаи омилҳо ва эҳтимолиятҳои сар задан ва 

пешгирии низоъҳои обӣ миёни давлатҳо тақозо менамояд.  

Тибқи арзёбии институтҳои байналмилалӣ пайомадҳои манфии 

тағйирёбии иқлим дар ҳамаи сатҳҳо ва соҳаҳо ба қайд гирифта шудааст. Бо 

дарназардошти таъсири назарраси имрӯза ва ояндаи тағирёбии иқлим, Форуми 

ҷаҳонии иқтисодӣ ҳисобот оид ба хатарҳои глобалиро дар соли 2020 пешниҳод 

намудааст, ки тибқи он офатҳои марбут ба иқлимро ҳамчун хатари 

баландтарини глобалӣ тасниф кардааст. Аз буҳрони сӯхтори ҷангалзорҳо дар 

Австралия то мушкилоти норасоии об дар Осиё ва Африқо, тақрибан ҳар як 

ҳодисаи шадид бо тағирёбии иқлим алоқаманд аст, таъкид гардидааст дар 

ҳисоботи мазкур. Дар давоми ду даҳсолаи охир, ин рӯйдодҳои марбут ба 

иқлим эҳтимолан бузургтарин таъсироти иҷтимоию иқтисодӣ дар ҷаҳон 

доштаанд. Тибқи Индекси глобалии хатари иқлим дар соли 2020, дар давоми 

солҳои 1999 то соли 2018 беш аз 12 ҳазор ҳодисаи марбут ба тағирёбии иқлим 

3,54 триллион доллар хисороти иқтисодӣ ба бор оварда, дар натиҷа дар тамоми 

ҷаҳон беш аз 500 ҳазор нафар одамон ба ҳалокат расидаанд.1  

Қобили зикр аст, ки аксари ин ҳодисаҳои марбут ба иқлим бо об 

алоқаманд буда, асоси онро сунамӣ, тӯфонҳо, обхезиҳо, хушксолӣ ва 

боришоти ногаҳонӣ ташкил менамоянд. Алоқа байни об ва иқлим дар ҳалли 

масъалаҳои тағйирёбии иқлим ва амнияти об аҳамияти бештар пайдо мекунад.  

Мушоҳидаҳои бисёрсола гувоҳӣ медиҳанд, ки таъсири тағйирёбии иқлим 

ба табиат ва вазъи иҷтимоиву иқтисодӣ дар Тоҷикистон ва Осиёи Марказӣ 

тақвият меёбад. Тибқи ин мушоҳидаҳо, тайи шаст соли ахир ҳарорати ҳаво дар 

Тоҷикистон ба ҳисоби миёнаи солона ба андозаи як градус аз рӯйи Селсия боло 

рафта, миқёсу миқдори ҳодисаҳои табиии вобаста ба обу ҳаво рӯ ба афзоиш 

ниҳодааст. Зери таъсири ин омилҳо дар Тоҷикистон офатҳои табиӣ дар шакли 

обхезӣ, аз маҷрои дарёҳо баромадани об, сел, фаромадани тарма ва ярч 

ҳамасола ба аҳолӣ ва иқтисоди кишвар хисороти ҷиддӣ мерасонанд.2 Бо 

дарназардошти он, ки масъалаҳои вобаста ба об дар муносибатҳои 

байнидавлатии кишварҳои Осиёи Марказӣ ҷойгоҳи махсус дорад, тағйирёбии 

иқлим ҳамаҷониба метавонад ба ин муносибатҳо таъсири манфии худро 

расонад.  

Тавре маълум аст, Осиёи Марказӣ дорои захираҳои оби маҳфуз дар хушкӣ 

буда, дар раванди тағйирёбии иқлим осебпазир ва зудкоҳишёбанда мебошанд. 

Ин ҳолат нишонаи возеҳи он аст, ки дар ояндаи наздик захираҳои оби минтақа 

барои қонеъ гардонидани талаботи рӯзафзуни ҷомеаи Осиёи Марказӣ ба об 

басанда нест. 

Масъалаҳои вобаста ба об дар минтақа беш аз пеш мураккаб гардида, 

андешидани тадбирҳои ғайримуқаррариро тақозо менамояд. Маҷмуйи 

омилҳои асосии пайдоишу инкишофи мушкилоти вобаста ба об дар минтақа 

                                                           
1 Ниг.: Всемирная метеорологическая организация. Изменение климата приводит к увеличению числа 

экстремальных погодных явлений, но заблаговременные предупреждения спасают жизни[Электроный 

ресурс]// . Источник: https://public.wmo.int/ru/media (дата обращения: 10.03.2022).  
2 Ниг.: Раҳмон Э. Суханронӣ дар Конференсияи байналмилалии сатҳи баланд оид ба Даҳсолаи байналмилалии 

амал «Об барои рушди устувор», 2018-2028, ш. Душанбе, 20-21 июни соли 2018[Манбаи электронӣ]// 

Сарчашма: http://president.tj/ (санаи воридшавӣ: 27.04.2021). 

https://public.wmo.int/ru/media

ҷой доранд, ки дурнамои дастрасии комили аҳолиро бо об душвор 

мегардонанд. Дар минтақа рушди босуръати демографӣ, иқтисодию саноатӣ, 

зиёд гардидани майдони заминҳои кишти обёришаванда, тағйирёбии тарзи 

зист, раванди шаҳрнишиншавӣ, бад гардидани ҳолати муҳити зист ва босуръат 

камшавии захираҳои об ҷой дорад, ки дар маҷмуъ ҳамаи ин омилҳо боиси 

мураккабшавии муносибатҳои байнидавлатии вобаста ба об дар минтақа 

мегарданд.  

Махсусан мушкилиҳо дар самти муносибатҳои байнидавлатӣ ва 

минтақавӣ миёни давлатҳои болооб ва поёноб ногузир арзёбӣ мегардад. 

Ҳарчанд кишварҳои минтақа куллан ҷонибдори ҳалли тамоми масъалаҳои 

вобаста ба об дар доираи принсипҳои ҳусни ҳамҷаворӣ, ҳамсоягии нек, 

гуфтушунид, адолат ва баробарию дӯстӣ ҳастанд, аммо дар сурати густариш 

пайдо кардани пайомадҳои манфии раванди тағйирёбии иқлим ва кам 

гардидани захираҳои об, захираи оби мавҷуда даҳсолаҳои наздик метавонад 

танҳо талаботи кишварҳои болообро қонеъ гардонад ва кишварҳои поёноб 

миқдори зарурии обро дастрас карда натавонанд. Дар сурати дастрас 

нагардидани миқдори зарурии об ва афзоиши мунтазам доштани талабот ба об 

метавонад мухолифатҳоро миёни давлатҳо ба вуҷуд орад. Аз ин рӯ, кишварҳои 

поёноби минтақарор зарур аст, ки барномаҳои ҳамгироёнаи идоракунии 

талабот ба захираҳои обро бо назардошти пайомадҳои манфии раванди 

тағйирёбии иқлим ва таъсири он ба захираҳои оби минтақа таҳия ва амалӣ 

созанд. 

Тибқи арзёбии коршиносон Осиёи Марказӣ яке аз осебпазиртарин 

минтақаҳо дар раванди тағйирёбии иқлим маҳсуб меёбад. Болоравии ҳарорат 

дар ин ҷо аз сатҳи миёнаи ҷаҳонӣ баландтар пешгӯӣ мегардад. Аз ин рӯ, 

захираҳои оби минтақаи нисбат ба дигар минтақаҳо зери хатари боз ҳам 

бештар қарор доранд. Масалан, 2/3 аҳолии Тоҷикистон, ки то ҳол дар деҳот ба 

сар мебаранд, бо камбуди шадиди оби ошомиданӣ мувоҷеҳ мебошанд. Дар 

навбати худ, дар Ӯзбекистон беш аз нисфи аҳолӣ ба шабакаи марказии 

обрасонӣ дастрасӣ надоранд. 

Қазоқистон аллакай ба норасоии захираҳои обӣ рӯ ба рӯ гардидааст ва 

тибқи пешгӯиҳо, то соли 2040 метавонад ба норасоии назарраси захираҳои об 

дар ҳаҷми 50 фоизи эҳтиёҷоти худ дучор шавад. Азбаски қариб тамоми 

бахшҳои иқтисодиёт аз об вобастаанд, бинобар норасоии он дар минтақаҳои 

гуногуни ин кишвар ММД то соли 2050 метавонад 6 фоиз коҳиш ёбад. 

Пайомадҳои манфи тағйирёбии иқлим барои Қазоқистон шадид арзёбӣ 

мегардад. Тибқи маълумотҳо 90 фоизи маҷрои дарёҳои ин кишвар ба фасли 

баҳор рост меояд ва тақрибан нисфи маҷрои онҳо дар ҳудуди давлатҳои 

ҳамсоя ташаккул меёбанд. Дар ин баробар истифодаи васеъ, сарфи аз ҳад 

зиёди бебозгашти об ва талафоти об барои обёрӣ дар соҳаи кишоварзӣ аз 

мушкилоти дигар дар ин раванд маҳсуб меёбанд. Ба ҳамин тариқ, ҳосилнокии 

дар заминҳои кишоварзии обӣ дар Қазокистон нисбат ба кишварҳои хориҷӣ 6-

8 баробар кам аст.1 

Дар ин баробар дар сатҳи минтақа низ истеъмоли бевоситаи об аз ҷониби 

аҳоли тамоюли рӯзафзун дошта, сол то сол зиёд гардида истодааст. Тибқи 

маълумоти мавҷуда истеъмоли об дар Осиёи Марказӣ аз 60 километри мукааб 

дар соли 1960 то 110 километри мукааб афзоиш ёфтааст ва мувофиқи 

пешгӯиҳо то соли 2030 дар ҳаҷми аз 15 то 20 фоизи дигар зиёд мегардад.2  

Мутаассифона дар баробари зиёд гардиадни ҳаҷми истеъмоли об дар 

минтақа коҳишёбии назарраси захираҳои оби минтақавӣ ба мушоҳида 

мерасад, ки чунин вазъ таъсири худро ба муносибатҳои байнидавлатӣ дар 

соҳаи об мерасонад ва таҳдид ба суботи минтақавӣ мебошад. Дар солҳои 2018-

2022 коҳишёбии назарраси захираҳои об, алалхусус дар дарёҳои фаромарзӣ ба 

мушоҳида расида, ҳаҷми оби онҳо аз меъёри миёнаи солона дар мавсими обёрӣ 

дар маҷмуъ аз 60 то 70 фоизро ташкидл додааст.3 Вазъи баамаломада ҳамгироӣ 

                                                           
1Ниг.: Водные ресурсы и изменение климата. Информационный портал по изменению климата в Центральной 

Азии [Электроный ресурс]// . Источник: www.ca-climate.org/news/vodnye-resursy-i-izmenenie-klimata-/ (дата 

обращения: 10.02.22).  
2 Ниг.: Раҳмон Э. Суханронӣ дар Конференсияи байналмилалии сатҳи баланд оид ба Даҳсолаи байналмилалии 

амал «Об барои рушди устувор», 2018-2028, ш. Душанбе, 20-21 июни соли 2018[Манбаи электронӣ]// 

Сарчашма: http://president.tj/ (санаи воридшавӣ: 27.04.2021). 
3 Ниг.: Раҳмон Э. Суханронӣ дар маросими ифтитоҳи Конференсияи дуюми байналмилалии сатҳи баланд оид 

ба Даҳсолаи байналмилалии амал «Об барои рушди устувор», 2018-2028, ш. Душанбе, 06-09 июни соли 

2022[Манбаи электронӣ]// Сарчашма: http://president.tj/node/28485 (санаи воридшавӣ: 10.06.2022). 

http://www.ca-climate.org/news/vodnye-resursy-i-izmenenie-klimata-/

ва ҳамкории густурдаи кишварҳои минтақаро дар соҳаи об тақозо намуда, 

ҳамоҳангсозии амалҳоро ҷиҳати ҳифзи захираҳои об, алалхусус ҳифзи 

пиряхҳо талаб менамояд.  

Талаботи афзоянда ва дар баробари он ба маротиб камшавии захираҳои 

об кишварҳои минтақаро ба ҳолати ногувор оварда, муносибатҳои муътадили 

байнидавлатиро дар минтақа халалдор месозад.  

Бо назардошти ин, ҳифзи захираҳои об бояд дар сиёсати минтақавии 

ҳамаи кишварҳои Осиёи Марказӣ ба самти афзалиятнок табдил ёбад ва 

сармоягузорӣ дар ин самт ба маротиб бештар карда шавад.  

Дар ин самт ҳифзи пиряхҳо, ки сарчашмаи асосии захираҳои оби минтақа 

мебошанд бояд дар меҳвари сиёсати минтақавии обӣ қарор гирад. Махсусан, 

дар раванди тағйирёбии иқлим кишварҳои минтақаро зарур аст, ки амалҳои 

муштаракро баҳри ҳифзи захираҳои об, махсусан пиряхҳо равона созанд. Дар 

ин замина бо мақсади мониторинги ин равандҳо ва андешидану татбиқ 

намудани тадбирҳои мутобиқшавӣ ба омилҳои тағйирёбии иқлим ва ҳарчи 

бештар коҳиш додани раванди обшавии босуръати пиряхҳо ҷониби 

Тоҷикистон Маркази омӯзиши пиряхҳоро таъсис додааст ва умед аст, ки дар 

доираи пешбурди фаъолияти он ва дарёфти роҳҳои илман асоснокшудаи 

ҳифзи пиряхҳо дар раванди тағйирёбии иқлим кишварҳои минтақа 

муштаракан саҳми худро мегузоранд. Итминон аст, ки дар ояндаи наздик ин 

марказ дар раванди банақшагирӣ, идораи захираҳои об ва ҳифзи пиряхҳо дар 

сатҳи миллӣ ва минтақавӣ саҳми назаррас мегузорад.1 

Ҳолати кунуни таъсири манфии раванди тағйирёбии иқлим ба кишварҳои 

минтақа нишон медиҳад, ки эҳтимолияти баланд гардидани сатҳи камбизоатӣ, 

паст гардидани сатҳи некуаҳволӣ, зиёд шудани бемориҳои гуногуни сироятӣ, 

пайдоиши мушкилоти нави иҷтимоию иқтисодӣ, кам гардидани истеҳсоли 

маводи озуқаворӣ ва бамаротиб баланд шудани арзиши он ва дар заминаи 

                                                           
1 Ниг.: Раҳмон Э. Суханронӣ дар Конференсияи байналмилалии сатҳи баланд оид ба Даҳсолаи байналмилалии 

амал «Об барои рушди устувор», 2018-2028, ш. Душанбе, 20-21 июни соли 2018[Манбаи электронӣ]// 

Сарчашма: http://president.tj/ (санаи воридшавӣ: 27.04.2021). 

маҷмуи мушкилоти мазкур печида гардидани вазъи сиёсию амниятии 

минтақавӣ ҷой дорад.  

Сабаби дигари осебпазир будани минтақаи Осиёи Маркази дар раванди 

тағйирёбии иқлим аз ҳисоби истифодаи бесамари захираҳои об, инфрасохтори 

кӯҳнаи обрасонӣ, татбиқ нагардидан стандартҳо ва қоидаҳои обистифодабарӣ 

бо технологияи каммасраи обӣ, шароити бади муҳити зист ва сатҳи баланди 

олудашавӣ аз замони советӣ боз ҳам бештар мегардад. Мушкилоти дигар 

вобастагии ногусастании масъалаҳои обу энергетика ва озуқаворӣ дар минтақа 

мебошад. Яъне мушкилоти вобаста ба об дар осиёи Марказӣ дарҳол 

мушкилоти таъмини амнияти энергетикию озуқавориро дар пай доранд. 

Оқибатҳои пешбининашавандаи тағирёбии иқлим ба робитаи об-энергетикӣ 

ва кишоварзӣ таъсири назаррас доранд. Маълум аст, ки таъминоти озуқаворӣ 

бе соҳаи кишоварзӣ ва соҳаи кишоварзӣ бе таъминоти об вуҷуд дошта 

наметавонанд. Ҳамзамон, дар шароити муосир захираҳои об яке аз 

сарчашмаҳои асосии истеҳсоли қувваи барқ ба ҳисоб рафта, бунёди неруи сабз 

ва иқтисоди сабз мебошад. 

Бо назардошти ин, масоили об, озуқа ва энергия ба ҳам пайвандии 

ногусастанӣ доранд ва таъминоти амнияти озуқаворию энергетикӣ пеш аз 

ҳама ба таъминоти амнияти обӣ вобаста аст. 

Таъмини амнияти обӣ, озуқаворӣ ва энергетикӣ аз авлавиятҳои асосии 

сиёсати давлатӣ ва минтақавии тамоми кишварҳои Осиёи Марказӣ мебошад. 

Барои ноил шудан ба ҳар як ҷанбаи амният равишҳои ҳамоҳангшуда ва 

байнисоҳавӣ оид ба истифодаи захираҳои об, энергетика ва замин ҳам дар 

дохили кишвар ва ҳам байни кишварҳоро тақозо мекунад. Дар солҳои охир 

мубоҳисаҳои ҷиддӣ дар бораи аҳамияти дуруст ба назар гирифтани 

ҳамбастагии зиёди байнисоҳавӣ барои ноил шудан ба амнияти обӣ, озуқаворӣ 

ва энергетикӣ ва рушди устувор идома доранд. Дарки имкониятҳое, ки дар 

натиҷаи банақшагирии байнисоҳавӣ ва фаромарзӣ пешниҳод мегарданд, барои 

ояндаи устувори иқлим низ муҳим аст. 



316 

Зери мафҳуми «амният» барои арзёбии мақсадҳои зери назар, дар умум 

дастрасии воқеии захираҳои об, энергия, озуқаворӣ, дастрасӣ ба манбаи ин 

захираҳо ва эътимоднокии он бо назардошти ҷанбаҳои сиёсӣ, ҳуқуқӣ ва 

техникии марбут ба дастрасӣ ба манбаъ ва арзиши дастрас доштани онҳо 

фаҳмида мешавад. 

Тибқи арзёбии UNECE зери мафҳуми «алоқамандӣ» миёни амнияти об, 

озуқа ва энергетика, робитаи ногусастани миёни ин соҳаҳо фаҳмида мешавад, 

ки дар сурати расидани таъсир ба яке аз ин соҳаҳо ҳатман он ба соҳаҳои дигар, 

инчунин ба экосистемаҳо низ мерасад, ки аз онҳо захираҳои табиӣ ва 

фаъолияти инсон вобаста аст.1  

Бо дарназардошти таъсири мутақобилаи системаҳои об, энергетика ва 

озуқаворӣ, равиши «алоқамандӣ» ба баланд бардоштани натиҷаҳои 

мутақобилан судманд, ҳадди ақалл кам кардани қарорҳои ғайриоқилонаи 

вобаста ба об, баланд бардоштани истифодаи оқилонаи захираҳо ва коҳиш 

додани пайомадҳои манфии иҷтимоӣ ва экологӣ нигаронида шудааст. Ҳамин 

тариқ, ҳадафи асосии равиши «алоқамандӣ» густариши ҳамгироии 

байнисоҳавӣ барои беҳтар намудани амнияти об, энергетика ва озуқаворӣ 

мебошад. 

Дар ин раванд об ҳамчун омили муайянкунанда ба ҳисоб рафта, бе он 

соҳаҳои дигар амал намекунад. Бо дарназардошти он, ки кишварҳои Осиёи 

Марказӣ дар масоили захираҳои об ҳадафҳои мухталиф (кишварҳои болооб – 

рушди гидроэнергетика, кишварҳои поёноб – кишоварзӣ) доранд, таъмини 

амнияти обию энергетикӣ ва озуқаворӣ дар раванди тағйирёбии иқлим ва 

коҳишёбии захираҳои об беш аз пеш душвор мегардад. Аз ин рӯ, 

ҳамоҳангсозии байнисоҳавии ҳамаи соҳаҳои истифодабарандагон ва 

истеъмолкунандагони об ҳамчун яке аз унсурҳои идоракунии маҷмуии 

захираҳои об бо таваҷҷуҳи махсус ба устувории экологӣ зарур мебошад. 

                                                           
1 Ниг.: Годовой отчёт UNECE (2021) [Электроный ресурс]//Источник: https://unece.org/environment-

policy/water/areas-work-convention/water-food-energy-ecosystem-nexus (дата обращения: 20.01.2022). 

Даҳсолаҳои охир дар минтақаи Осиёи Марказӣ тағйири назарраси 

даврҳои иқлим беш аз пеш ба мушоҳида мерасад. Зимистонҳои он бештар 

сарду тӯлонӣ ва фасли тобистон гарму хушк гардида истодаанд. Чунин ҳолат 

боиси ба маротиб зиёд гардидани талабот ба неруи барқ ва захираҳои бештари 

об дар минтақа гардидааст. Даври гидрологӣ низ дар минтақа тағйир ёфта, дар 

пайи он ҳаҷми оби ҷараёни дарёҳо дигаргун гардидааст. Дар чунин вазъият 

иқтидорҳои мавҷудаи истеҳсоли неруи барқ ва танзими захираҳои об дар 

минтақа наметавонанд талаботи рӯзафзуни аҳолӣ ва иқтисодро қонеъ 

гардонанд. Чунончи, тобистони соли 2021 Тоҷикистон маҷбур шуд, ки 

содироти неруи барқро ба кишварҳои ҳамсоя муваққатан қатъ намояд. 

Ҳамзамон бо ин, кишварҳои минтақа дар авҷи мавсими обёрӣ ба камбуди об 

дучор гардиданд. Фасли зимистон бармаҳал оғоз гардида, сарду тӯлонӣ шуд, 

ки мушкилоти навро ба бор овард. Бар замми ин, соли 2021 хушксолии шадид 

дар баъзе кишварҳои минтақа боиси талаф ёфтани зироатҳои кишоварзӣ ва 

саршумори зиёди чорво гардид. Дар ин зимн, тақвияти талошҳо ҷиҳати ҷалби 

таваҷҷуҳи бештари кишварҳои минтақа ва ҷомеаи ҷаҳонӣ ба фаъолияти 

назаррас ва андешидани чораҳои таъхирнопазир дар самти муқовимат ба 

тағйирёбии иқлим ва рафъи оқибатҳои он зарур мебошад.1 

Дар сурати бо чунин равиш идома ёфтани тағйирёбии иқлим ва 

коҳишёбии захираҳои об буҳрони обию энергетикӣ ва озуқаворӣ дар Осиёи 

Марказӣ ногузир арзёбӣ мегардад. Бо инобати ин ҳолат дар идоракунӣ ва 

истифодаи захираҳои об масъалаи гидроэнергетика ва озуқаворӣ авлавияти 

асосӣ бояд дошта бошад.   

Барои муайян намудани имкониятҳо ҷиҳати ноил шудан ба амнияти обӣ, 

озуқаворӣ ва энергетикӣ ва таъмини суботи экологӣ дар Осиёи Марказӣ 

тавассути амалҳои ҳамоҳангшудаи байнисоҳавӣ, иҷрои вазифаҳои зерин 

зарурат доранд: 

                                                           
1 Ниг.: Раҳмон Э. Суханронӣ дар ҷаласаи Панели сатҳи баланд оид ба масъалаҳои об ва иқлим, ш. Душанбе, 

02 ноябри соли 2021[Манбаи электронӣ]// Сарчашма: http://president.tj/ (санаи воридшавӣ: 20.01.2022). 

1. Арзёбии вазъи кунунии амнияти обӣ, озуқаворӣ ва энергетикӣ ва 

муайян кардани омилҳои ноустувории амният дар шакли нишондиҳандаҳои 

динамикӣ барои оянда дар кишварҳои Осиёи Марказӣ. 

2. Таҳияи стратегияи ягонаи минтақавии маҷмуии фарогири масъалаҳои 

таъмини амнияти обӣ, энергетикӣ ва озуқаворӣ ва дар ин замина муттаҳид 

намудани кӯшишҳои кишварҳои минтақа дар пешбурди қарорҳои 

мутақобилан судманди байнисоҳавӣ ҷиҳати таъмини амнияти обӣ, энергетикӣ 

ва озуқаворӣ ва рушди устувори минтақа.  

3.  Муайян кардани сатҳи пешбинишавандаи амнияти об, озуқаворӣ ва 

энергетикӣ бо нигоҳ доштани тамоюлҳои мавҷуда дар кишварҳои Осиёи 

Марказӣ дар давраи то соли 2030. 

Захираҳои об, миқдор ва сифати он дар саросари Осиёи Марказӣ аз 

ҳисоби кам шудани боришот, коҳиш ёфта, ҷараёни об ба дарёҳо, махсусан 

дарёҳои фаромарзӣ кам гардида, боиси коҳишёбии истеҳсоли қувваи барқ ва 

маҳсулоти кишоварзӣ мегардад. Обшавии пиряхҳо дар аввал метавонад ба 

давраҳои зиёд омадани об ва ҳатто обхезӣ оварда расонад, аммо дар пайи ин 

бо коҳиши назарраси маҷрои об ва ҳатто паст шудани сатҳи оби дарёҳо гардад. 

Қисме аз дарёҳо дар ин раванд мавсимӣ мешаванд. Талабот ба захираҳои об 

низ афзоиш хоҳад ёфт, зеро ҳарорати гармтар эҳтиёҷоти обёрии кишоварзиро 

барои нигоҳ доштани сатҳи истеҳсоли маҳсулоти кишоварзӣ зиёд мекунад. 

Эҳтимол аст, ки истеҳсоли неруи барқ аз коҳиши дастрасӣ ба манобеъи об, ки 

бахусус кишварҳои болооб, ки бештари неруи барқи худро аз неруи барқи обӣ 

таъмин мекунанд, таъсир мерасонад. Дар назар аст, ки самаранокии неругоҳҳо 

ва тавлиди неруи барқ коҳиш ёбад, дар ҳоле ки талабот ба он афзоиш хоҳад 

ёфт. Якҷоя ин омилҳо камбуди обро дар минтақа афзоиш дода, тавлиди неруи 

барқ ва маҳсулоти кишоварзиро коҳиш медиҳанд. Илова бар ин, коҳиши 

минбаъдаи сатҳи баҳрҳои Арал ва Каспӣ пешбинӣ шудааст, ки ин бо кам 

шудани ҷараёни дарёҳо шарҳ дода мешавад. Ин ҳолат боиси боз ҳам мураккаб 

гардидани вазъи экологии минтақа шуда, таъсири манфии назарраси он ба 

рушди иқтисодию иҷтимоии кишварҳои минтақа бештар мегардад.  

Истеҳсоли кишоварзӣ дар баробари мушкилоти таназзули замин, ки дар 

натиҷаи тағйирёбии иқлим ба вуҷуд омадааст, инчунин аз коҳиши дастрасӣ ба 

захираҳои об низ азият мекашад. Баландшавии ҳарорат метавонад ба бисёр 

навъҳои зироатҳо зарар расонад, хусусан агар аз сабаби набудани об барои 

обёрӣ шадидтар шавад. Дар натиҷа эҳтимоли хеле кам шудани истеҳсоли 

маҳсулоти кишоварзӣ ба амал меояд. Аз ҷумла, дар Ӯзбекистон таъсири 

манфии тағйирёбии иқлим метавонад то соли 2050 ба 10-15 дарсад коҳиш 

ёфтани истеҳсоли маҳсулоти кишоварзӣ оварда расонад. Паст шудани 

дастрасӣ ва сифати захираҳои об ба системаи робитаҳои байни об, захираҳои 

энергетикӣ ва кишоварзии Осиёи Марказӣ таъсир мерасонад. Дар баробари ин, 

дар заминаи ин равандҳо, дар натиҷаи рушди демографӣ ва иқтисодӣ афзоиши 

талабот ба захираҳо ва энергия пешбинӣ шудааст. Тоҷикистон ва Қирғизистон, 

ки аз захираҳои бузурги сӯзишвории истихроҷшуда маҳруманд, метавонанд 

таъсири махсусан сахти тағйирёбии иқлимро ба рушди иқтисодии худ эҳсос 

кунанд.1  

Идомаи чунин равиш ва дар пайи он густраиш пайдо кардани мушкилоти 

обию энергетикӣ ва озуқаворӣ дар минтақа боиси баланд гардидани сатҳи 

камбизоатӣ, болоравии бамаротиби нархи маҳсулоти озуқаворӣ, зиёдшавии 

бекорӣ ва дар ин замина ба вуҷуд омадани буҳрони иқтисодию иҷтимоӣ ва 

ихтилофҳои сиёсӣ гардад.  

Бисёре аз муҳаққиқон низ суботкорона кӯшиш мекунанд, ки дурнамои 

рушди истифодаи обро, агар барои асрҳо ҳам набошанд, ҳадди аққал барои 

даҳсолаҳои оянда пешгӯйӣ кунанд. Чун қоида, ин пешгӯйиҳо ба ду тамоюли 

устувор - афзоиши аҳолӣ ва гармшавии иқлим асос ёфтааст. То ба ҳол, 

пешгӯиҳо чандон тасаллибахш нестанд. То соли 2050 шумораи сокинони 

ҷаҳон тақрибан ба ҳашт миллиард нафар мерасад ва дар чаҳоряки аср аз се ду 

ҳиссаи аҳолӣ дар минтақаҳое зиндагӣ хоҳанд кард, ки норасоии назарраси 

                                                           
1 Ниг.: Фритцше К., Исаева Г., Маас А. Рюттингер Л. Влияние изменения климата на систему взаимосвязей 

между водными ресурсами, энергией и сельским хозяйством в Центральной Азии[Электроный ресурс]// . 

Источник: chrome-extension://efaidnbmnnnibpcajpcglclefindmkaj/viewer.html?pdfurl=https. (дата обращения: 

09.03.2022).  

захираҳои обро эҳсос мекунанд ва Осиёи Марказӣ аз ҷумлаи чунин минтақаҳо 

мебошад. Гармшавии иқлим дар ояндаи наздик ба эҳтимоли зиёд обшавии 

шадиди пиряхҳоро бо талафоти бебозгашти боз ҳам бештари ях ва афзоиши 

муваққатии об дар дарёҳое, ки асосан аз пиряхҳо сарчашма мегиранд, оварда 

мерасонад. Равшан аст, ки дар оянда режими серобшавии дарёҳо бештар ба 

омили барфу борон вобаста хоҳад буд, на ба омили пирях ва, аз ин ру, аз 

инкишофи кӯтоҳмуддати обу ҳаво. Ба ҳар ҳол, наздиктар ба нимаи асри XXI 

захираи обҳои рӯизаминӣ ва баъдан зеризаминӣ дар минтақа тибқи ин 

пешгӯйиҳо коҳиш меёбад, ҳарчанд то куҷо маълум нест.1 

Чунин пешгӯиҳо дар асоси воқеияти солҳои охир сурат гирифта, 

дурнамои буҳрони обии минтақавиро нишон медиҳад. Ҳолати мазкур 

мушкилоти зиёдро дар самти расидан ба Ҳадафҳои рушди устувор (ҲРУ) ба 

вуҷуд оварда, татбиқи натиҷабахши нишондодҳои онро ғайриимкон 

мегардонад.  

Захираҳои об барои рушди устувор ва аз байн бурдани камбизоатӣ ва 

гуруснагӣ муҳиманд. Захираҳои об барои рушди инсон, саломатӣ ва 

некӯаҳволии он комилан муҳим буда, барои ноил шудан ба ҲРУ ва дигар 

ҳадафҳои дахлдори иҷтимоӣ, экологӣ ва иқтисодӣ муҳиманд. Аммо 

таҷрибаҳои бесамар ва ноустувори идоракунӣ ва амал, инчунин афзоиши 

номуайянӣ ва тащдидҳое, ки аз тағирёбии иқлим ва дигар омилҳо ба вуҷуд 

меоянд, бисёр экосистемаҳои марбут ба обро зери хатар мегузоранд.2 

То кунун нишондиҳандаҳои кишварҳои минтақа ҷиҳати дастёбӣ ба ҲРУ 

аз рӯйи аксари ҳадафҳои алоҳида назаррас мебошад. Тибқи Ҳисобот оид ба 

шохис ва сафи абзори нишондиҳандаҳои ҲРУ барои соли 2020, ки ҳар сол аз 

ҷониби  Bertelsmann/SDSN ба нашр мерасад, Тоҷикистон ҷои 78 – умро (аз 165 

кишвари дар тадқиқот воридкардашуда) ишғол намуд. Дар ин арзёбӣ 

Тоҷикистон соҳиби 69,8 хол гардидааст. Яъне дар назар дошта шудааст, ки ба 

                                                           
1. Ниг.: Валентини К.Л, Оролбаев Э.Э., Абылгазиева А.К. Водные проблемы Центральной Азии [Текст]// К.Л. 

Валентини, Э.Э. Оролбаев, А.К. Абылгазиева – Бишкек, 2004. – С. 14-15. 
2 Ниг.: Международное десятилетие действий «Вода для устойчивого развития», 2018–2028 годы 

[Электроный ресурс]// .Источник: https://www.un.org/ru/events/waterdecade/ (дата посящения: 15.03.2022). 

https://www.un.org/ru/events/waterdecade/

ҳисоби миёна кишвар 69,8 фоизи «роҳро сӯйи натиҷаҳои имконпазири 

беҳтарин аз рӯйи 17 ҲРУ» тай намудааст. Дар байни кишварҳои Осиёи 

Марказӣ Тоҷикистон мавқеи 4-умро ишғол менамояд. 

Мавқеи давлатҳои Осиёи Марказӣ аз рӯйи арзёбӣ дар пешбурди 

чаҳорчӯбаи ҲРУ1  

 

Дар миқёси ҳадафҳои алоҳида дар Тоҷикистон нишондиҳандаҳои 

нисбатан беҳтарин аз рӯйи ҲРУ №13 «Мубориза бо тағйирёбии иқлим» - 96,2 

хол, аз рӯйи ҲРУ №4 «Маълумоти босифат» - 96 хол, аз рӯйи ҲРУ №7 

«Энергияи дастрас ва тоза»- 91,9 хол, аз рӯйи ҲРУ №1 «Бартарафнамоии 

камбизоатӣ» - 86,3 хол ва дар як вақт, нишондиҳандаҳои нисбатан бадтарин аз 

рӯйи ҲРУ №9 «Саноатикунонӣ, инноватсия ва инфрасохтор»- 9,6 хол, аз рӯйи 

ҲРУ №2 «Гуруснагии сифрӣ» - 47,2 хол ба назар мерасад. 

Новобаста аз ин, дар сурати истифодаи оқилонаву босамар, захираҳои 

мавҷудаи минтақа метавонанд талаботи афзояндаи аҳолӣ ва иқтисоди 

кишварҳоро ба об комилан қонеъ сохта, ба ҳалли масъалаҳои марбут ба 

таъмини амнияти озуқаворӣ ва энергетикӣ мусоидат намоянд. Дар робита ба 

ин, бунёди инфрасохтори нав дар соҳаи обу энергетика бо истифодаи 

технологияҳои нав бешубҳа, ҷиҳати ҳалли минбаъдаи масъалаҳои зикршуда 

иқдоми муҳимму зарур аст. Фақат ҳамкории мутақобилан судманд дар соҳаи 

захираҳои об ба ҳалли масъалаҳои иҷтимоиву иқтисодӣ ва ҳифзи табиати 

                                                           
1 Ниг.: Сарчашма: https://dashboards.sdgindex.org/#/ Sustainable Development Report 2021 

минтақа ба нафъи ҳамаи мардумони сокини он мусоидат хоҳад кард. 

Ҷумҳурии Тоҷикистон ниёзманди чунин ҳамкорист ва ҷонибдори ҳалли ҳамаи 

масъалаҳои мавҷуда бар асоси усулҳои эҳтироми байниҳамдигарӣ, ҳусни 

ҳамҷаворӣ ва шарикии мутақобилан судманд мебошад.1 

Дар ин замина барои таъмини амнияти иқлимӣ дар Осиёи Марказӣ 

тақвияти ҳамкориҳои минтақавӣ оид ба масъалаҳои сиёсати иқлим ва 

дипломатияи муассири иқлим зарур буда, мавқеъгирии кишварҳоро дар 

рӯзномаи иқлими худ дар асоси уҳдадориҳои илман асоснок оид ба коҳиш 

додани партовҳои газҳои гулхонаӣ ва инчунин ба беҳтар намудани малакаҳои 

гуфтушунидҳо тақозо менамояд. Вобаста ба ин дар сиёсати минтақавии 

кишварҳо бояд ба масъалаи амалҳои муштарак доир ба коҳиш додани 

пайомадҳои манфии тағйирёбии иқлим афзалият дода шавад.  

Яъне мубориза барои ҳифзи захираҳои об муттаҳид намудани саъю 

кӯшишҳоро дар сатҳи тамоми минтақаи Осиёи Марказӣ ва андешидани 

тадбирҳои мутобиқшавиро ба раванди тағйирёбии иқлим тақозо мекунад. 

Тавре маълум аст яке аз роҳҳои асосии коҳиш додани таъсири манфии раванди 

тағйирёбии иқлим ба захираҳои об ва дар маҷмуъ ҷомеа кам кардани партови 

гази карбон ба фазо арзёбӣ мегардад. Дар ин замина, барои пешгирӣ ва рафъи 

ин мушкилот кишварҳои Осиёи Марказӣ Конвенсияи қолабии Созмони 

Милали Муттаҳид оид ба тағйирёбии иқлимро2 қабул намудаанд. Конвенсияи 

мазкур ҷиҳати ба роҳ мондани ҳамкориҳои мутақобилан судманд дар ҳавзаҳои 

ягонаи обӣ миёни давлатҳо дар раванди тағйирёбии иқлим аҳамияти 

аввалиндараҷа дорад. Яке аз ҳадафҳои асосии ин конвенсия пешгирӣ ва ҳалли 

мусолиматомези ихтилофоти вобаста ба об, ки дар раванди тағйирёбии иқлим 

ва коҳиш ёфтани захираҳои об дар ҳавзаҳои ягонаи обии байнидавлатӣ 

эҳтимолияти сар задани онҳо зиёд мегардад нигаронида шудааст. Ҳамзамон 

                                                           
1 Ниг.: Раҳмон Э. Суханронӣ дар Конференсияи байналмилалии сатҳи баланд доир ба ҷамъбасти раванди 

татбиқи амалии Даҳсолаи байналмилалии амал «Об барои ҳаёт», 2005-2015, ш. Душанбе, 09-11 июни соли 

2015[Манбаи электронӣ]// Сарчашма: http://president.tj/ (санаи воридшавӣ: 20.04.2021). 
2 Ниг.: Конвенсияи қолабии СММ оид ба тағйирёбии иқлим соли 1992 дар «Саммити Замин» дар Рио-

де-Жанейро қабул гардида, 21 марти соли 1994 эътибор пайдо кардааст. [Манбаи электронӣ]//. 

Сарчашма: https:// www.unicef. org/tajikistan/media/3361/file/ (санаи воридшавӣ 5.02.2020). 

он ҳамчун санади ҳуқуқии умумиҷаҳонӣ барои танзими муносибатҳои байни 

давлатҳои дорои ҳавзаи ягонаи обӣ қабул гардидааст. Татбиқи амалии 

нишондодҳои конвенсияи мазкур метавонад ба густариши муносибатҳои 

байнидавлатии кишварҳои Осиёи Марказӣ дар самти истифодаи оқилонаи 

захираҳои об ва идоракунии муштараки онҳо ҷиҳати коҳиш додани 

пайомадҳои манфии тағйирёбии иқлим мусоидати фаъол намояд.  

Дар ин баробар кишварҳои Осиёи Марказӣ ихтиёран уҳдадориҳои 

Созишномаи Парижро қабул намудаанд.1 Ҳадаф аз қабули созишномаи мазкур 

ба таври қобили мулоҳиза коҳиш додани партовҳои ҷаҳонии газҳои гулхонаӣ 

ва дар ин замина паст кардани болоравии ҳарорати ҳаво то 2 дараҷа гармӣ, 

ҳамзамон бо дарёфт гардидани роҳу воситаҳо ва заминаҳо дар минбаъдаи боз 

ҳам коҳиш додани сатҳи баландшавии ҳарорати ҳаво то 1,5 дараҷаи дигар 

мебошад. 

Созишнома аз ҳамаи кишварҳо даъват мекунад, ки барои коҳиши 

партовҳои худ уҳдадориҳо бигиранд ва барои мутобиқ шудан ба оқибатҳои 

тағирёбии иқлим якҷоя кор кунанд, ҳамзамон тааҳҳудоти худро бо мурури 

замон таҳким бахшанд. Созишнома роҳро барои кишварҳои пешрафта барои 

кумак ба кишварҳои рӯ ба тараққӣ дар талошҳояшон барои коҳиш додан ва 

мутобиқ шудан ба тағирёбии иқлим боз мекунад ва ҳамзамон чаҳорчӯби 

мониторинг ва гузоришдиҳии шаффоф дар бораи расидан ба ҳадафҳои 

иқлимро фароҳам меорад. 

Созишномаи мазкур заминаи устуворро дар даҳсолаҳои оянда барои 

кӯшишҳои ҷомеаи ҷаҳонӣ оиди давра ба давра тақвият бахшидани фаъолияти 

кишварҳои дунё ҷиҳати мубориза бо пайомадҳои манфии тағйирёбии иқлим 

фароҳам меорад. Созишномаи Париж оғози гузариш ба ҷаҳони камкарбон 

арзёбӣ карда мешавад. Татбиқи Созишнома барои ноил шудан ба ҲРУ муҳим 

аст, зеро он харитаи роҳро барои амалҳо оид ба тағирёбии иқлим пешниҳод 

                                                           
1 Ниг.: Созишномаи Париж барои мубориза бо тағйирёбии иқлим ва таъсири манфии он ба кишварҳои 

ҷаҳон 12 декабри соли 2015 дар шаҳри Париж қабул гардида, он расман 4 ноябри соли 2016 мавриди 

амал қарор мегирад ва айни замон 192 давлат ба он шомил гардидаанд. //Сарчашма: URL: http: 

//www.cawater-info.net/library/ca.htm (санаи воридшавӣ: 13.09.2021) 

мекунад, ки партовҳоро коҳиш медиҳад ва устувориро ба тағирёбии иқлим 

афзоиш мебахшад.  

Саҳми Тоҷикистон дар пешгирӣ аз раванди гармшавӣ мусбат арзёбӣ 

гардида, ҳиссаи он дар ҳаҷми глобалии партовҳо дар сатҳи пасттарин қарор 

дошта, ҳамагӣ сифру аз даҳ ҳазор се (0,0003) фоизро ташкил медиҳад. Бо 

вуҷуди ин, Тоҷикистон дар чорчӯбаи Созишномаи Париж ихтиёран уҳдадор 

гардид, ки ҳаҷми партови газҳои гулхонаиро аз 80-90 фоизи сатҳи соли 1990 

зиёд накунад.1 Ҳарчанд нишондиҳандаи Тоҷикистон дар партови газҳои 

гулхонаӣ кам бошад ҳам, аммо таъсири манфии пайомадҳои тағйирёбии 

иқлимро беш аз ҳар кишвари дигар, махсусан кишварҳои минтақа он эҳсос 

намуда истодааст. Чун раванди тағйирёбии иқлим таъсири манфии худро 

асосан ба воситаи об мерасонад, Тоҷикистон дар саргаҳи он қарор дорад ва 

ҳам аз хушксолӣ ва ҳам обшавии барзиёди пиряхҳо, ки боиси селу обхезӣ 

мегардад зарари зиёд дида истодааст.  

Кам кардани партовҳо дар заминаи рушд бахшидани соҳаи 

гидроэнергетика муясар мегардад ва ин яке аз роҳҳои асосии муборизаи 

натиҷабахш бо пайомадҳои манфии тағйирёбии иқлим арзёбӣ мегардад. Бо 

назардошти захираҳои азими гидроэнергетикӣ дар кишварҳои болооб ва ба 

инобат гирифтани осебпазирии давлатҳои минтақа дар раванди тағйирёбии 

иқлим онҳоро зарур аст, ки фаъолияти муштараку натиҷабахши 

гидроэнергетикиро ба роҳ монда, ба ин восита ҳаҷми партови гази карбонро 

дар минтақа ба маротиб коҳиш дода ба ин васила захираҳои оби минтақаро 

бештар ҳифз созанд. Дар ин роҳ тақвияти дипломатияи гидроэнергетикӣ дар 

минтақа аҳамияти махсус хоҳад дошт.  

Дар ин замина кишварҳои Осиёи Марказӣ метавонанд ҳамзамон ба 

ҳадафҳои гузариш ба «иқтисоди сабз» дастёб гардида, ба муваффақиятҳои 

бештар дар соҳаи ҳифзи муҳити зист дастёб гарданд. Роҳбарияти олии  сиёсии 

кишварҳои поёноб ва дар маҷмуъ тамоми халқҳои минтақа бояд хуб дарк 

                                                           
1 Ниг.: Раҳмон Э. Суханронӣ дар мубоҳисаҳои мавзуи сатҳи баланд таҳти унвони «Амалисозии иқдомҳо дар 

соҳаи иқлим» 27 октябри соли 2021, ш. Душанбе, [Манбаи электронӣ]// Сарчашма: http://president.tj/ (санаи 

воридшавӣ: 15.03.2022). 

кунанд, ки рушди соҳаи гидроэнергетика дар минтақа танҳо ба манфиати 

кишварҳои болооб нест. Дар сурати амалкарди муштарак дар ин соҳа он 

метавонад партови газҳои гулхонаиро дар минтақа ба маротиб коҳиш дода, 

ҳолати муҳити зистро беҳтар созад, раванди ботлоқшавӣ, биёбоншавӣ ва аз 

гардиши кишоварзӣ баромадани заминҳои киштро дар давлатҳои поёноб 

коҳиш диҳад, минтақаро бо қувваи барқи арзон ва аз ҷиҳати экологӣ тоза 

таъмин созад ва дар умум ба рушди иқтисодию иҷтимоии боз ҳам бештари 

тамоми минтақа мусоидати фаъол намояд.  

Бо дарназардошти ҳолати кунунӣ ва дурнамои масоили обӣ – минтақавӣ 

дар раванди тағйирёбии иқлим андешидани маҷмуи тадбирҳоро ҷиҳати дар 

ҳолати эътидол нигоҳ доштани вазъи иҷтимоию иқтисодӣ ва сиёсӣ дар 

минтақа тақозо менамояд: 

1. Бештар равона намудани кӯшишҳо ба идоракунии талабот ба об, на 

идоракунии об. 

2. Танзими демографӣ дар минтақа, махсусан дар кишварҳои поёноб. 

3. Авлавият додан ба аҳамияти иҷтимоии об, на кишоварзӣ. 

4. Гузариш ба технологияи каммасрафи обӣ. 

5. Коҳиш додани кишти маҳсулоти кишоварзии обталаб. 

6. Бунёди иншоотҳои гидроэнергетикии муштарак дар кишварҳои 

болооб. 

7. Расонидани кумак – молиявӣ, иқтисодӣ, техникӣ ба кишварҳои 

болооб ҷиҳати ҳифзи захираҳои об, махсусан пиряхҳо аз пайомадҳои манфии 

раванди тағйирёбии иқлим ва коҳиш додани суръати обшавии онҳо. 

8. Таҳияи стратегияи ягонаи минтақавии ҳифзи захираҳои об дар 

раванди тағйирёбии иқлим. 

9. Ба Маркази омӯзиши пиряхҳои Тоҷикистон додани мақоми минтақавӣ 

ва таъмини маблағгузории пешбурди фаъолияти он аз ҷониби ҳамаи 

кишварҳои минтақа. 

10. Бо мақсади ҳифзи амнияти обӣ, энергетикӣ ва озуқаворӣ дар минтақа 

дар раванди тағйирёбии иқлим ва коҳиш ёфтани захираҳои об зарур аст, ки 

кишти пахта дар минтақа, махсусан дар кишварҳои поёноб ба мротиб коҳиш 

дода шавад.  

Ҳолат нишон медиҳад, ки дар раванди тағйирёбии иқлим кишварҳои 

ҷаҳон, махсусан кишварҳои дорои ҳавзаҳои ягонаи обӣ танҳо дар заминаи 

амалкарди муштарак метавонанд ба натиҷаҳои муайян дастёб гарданд. Дар ин 

раванд амалкардҳои муштарак метавонад боиси таҳкими муносибатҳои 

байнидавлатӣ ва густариш пайдо кардани ҳамкориҳо дар ин самт гардад. Аммо 

бемалӣ метавонад боиси сар задани муноқишаҳои шадид миёни давлатҳои 

дорои ҳавзаи ягонаи обӣ гардад. Яъне раванди тағйирёбии иқлим метавонад аз 

ду ҷанба/ҷониб ба муносибатҳои байнидавлатӣ таъсир расонад: дар сурати 

амалкард боиси таҳкими ҳамкориҳои байнидавлатӣ мегардад ва дар сурати 

беамалӣ сабаби сар задани низоъҳо ва ихтилофҳои байнидавлатию 

минтақавии обӣ гардад.  

Яъне раванди тағйирёбии иқлим ба муносибатҳои байнидавлатии 

кишварҳои Осиёи Марказӣ чӣ гуна таъсир мерасонад: онҳоро дар роҳи 

идоракунию истифодаи оқилона ва ҳифзи захираҳои об дар ҳавзаи ягонаи обӣ 

боз ҳам муттаҳид месозад ва ё боиси ихтилофҳо вобаста ба истифодаи 

муштараки об мегардад аз иродаи сиёсии роҳбарияти олии сиёсии ҳамаи 

ҷониби давлатҳои минтақа ва заминаҳои сиёсию ҳуқуқӣ дар ин самт вобаста 

аст.  

Аммо ҳолати кунунии минтақа – рушди босуръати демографӣ, 

коҳишёбии захираҳои об дар баробари он афзоиши барзиёди талабот ба об, 

маводи озуқа, бад шудани ҳолати мелёративии заминҳои кишт, муҳити зист ва 

дар баробари ин пайомадҳои манфии тағйирёбии иқлим нишон медиҳад, ки 

роҳи ягонаи ҳифзи суботи давлатӣ ва минтақавӣ дар Осиёи Марказӣ танҳо дар 

заминаи ташаккули ҳамаҷонибаи дипломатияи об, ҳамкориҳои натиҷабахш ва 

амалкардҳои муштарак дар ин самт имконпазир аст.  

Ҳамин тариқ, мо мебинем, ки идоракунии об аксар вақт як масъалаи 

минтақавӣ буда, сафарбар намудани тамоми қувваҳои имконпазирро талаб 

мекунад. Аз ин рӯ, ҳама бояд дар хотир дошта бошанд, ки об асоси ҳаёт аст. 

Ба ибораи дигар, мубориза барои нигоҳ доштани он беистисно ба ҳар яки мо 

дахл дорад. Ва агар мо тавони сафарбар кардани тамоми захираҳои 

имконпазирро барои ҳалли ин мушкилот пайдо кунем, об воқеан метавонад ба 

манбаи рушд ва шукуфоии Осиёи Марказӣ табдил ёбад. Мо итминон дорем, 

ки дар шароити имрӯза маҳз мавқеъгирии маҷмӯӣ метавонад барои ҳалли 

мушкилоти рӯзмарра, рушди «иқтисоди сабз» ва пешрафти босубот заминаи 

боэътимод гузорад. Мо бори дигар ҷонибдории худро аз ин раванд изҳор 

намуда, кӯшишҳои иловагӣ ба харҷ хоҳем дод, ки мавқеъгирии ҳамгироёна дар 

роҳи ҳалли масъалаҳои об ва иқлим ҷойи намоён дошта бошад.1   

5.2. Гидрополитика ҳамчун соҳаи нави илмҳои сиёсии омехта дар 

Осиёи Марказӣ 
 

Тибқи пешгӯиҳои мавҷуда дар оянда буҳрони марбут ба об танҳо амиқтар 

хоҳад шуд ва роҳи ҳалли ин мушкилот дар идоракунии муассир ва оқилонаи 

захираҳои об арзёбӣ гардида, танзими ҳамаҷониба ва оқилонаи талабот ба об 

ва таҳкими донишҳо миёни ҷомеа зарур шуморида мешавад. 

Тавре аз сарчашмаҳои таърихӣ маълум аст, марҳалаҳои таърихи аввали 

башарият, вобаста ба дараҷаи инкишофи маданияти моддии ҳамон замон 

номгузорӣ гардидаанд. Асри санг пай дар пай ба асрҳои мис, биринҷӣ ва баъд 

аз он ба оҳан иваз гардидаанд. 

Баъдтар дар феҳристи эпитетҳое, ки давраи муайяни таърихиро тавсиф 

мекунанд, ба ҷои маълумот дар бораи маводе, ки барои истеҳсоли олот ва 

аслиҳа (санг, мис, биринҷӣ, оҳан) истифода мешуданд, номи навъҳои 

бартаридоштаи сӯзишвории истихроҷшаванда истифода мешавад. Давраи 

чандинасраи истифодаи оммавии ангишт ба давраи нефту газ иваз мешавад ва 

аз миёнаҳои асри гузашта дар асоси ашёи хоми радиоактивӣ давраи энергияи 

атом оғоз мегардад. 

                                                           
1 Ниг.: Раҳмон Э. Суханронӣ дар ҷаласаи Панели сатҳи баланд оид ба масъалаҳои об ва иқлим, ш. Душанбе, 

02 ноябри соли 2021[Манбаи электронӣ]// Сарчашма: http://president.tj/ (санаи воридшавӣ: 20.01.2022). 

Дар ҳама давру замон - аз асри санг то асри атом дар заминаи пайдарпай 

иваз гардидани навъҳои ашёи хоми табиии маъданӣ ва сӯзишворӣ танҳо як 

намуди захираи табиӣ ҳамеша ва ба миқдори рӯзафзун бартарӣ дорад, ки он 

ҳам оби тозаи ошомиданӣ мебошад. 

Буҳрони ҷаҳонии об, ки ногузир арзёбӣ мегардад ва таҳдиди куллӣ ба 

ҳамаи соҳаҳои ҳаёти ҷомеа дорад асри XXI –ро ба асри об табдил хоҳад дод. 

Масъалаҳои об ба масъалаи аввалиндараҷаи амниятӣ табдил ёфта, омили об ба 

омили асосии муносибатҳои байнидавлатию минтақавӣ ва байналмилалӣ 

табдил меёбад. Дар қарни ҷорӣ дар баробари дигар афзалиятҳо, иқтидор ва 

қудрати давлатҳо аз рӯйи доштани захираҳои об муайян карда шуда, рушди 

устувори иқтисодию иҷтимоии онҳо аз рӯйи нишондодҳои дастрасии аҳолӣ ба 

оби тозаи нӯшокӣ ва шароити беҳдошт арзёбӣ карда мешавад.  

Чунин инкишофи ҷомеа дар пайи равандҳои гуногун сурат гирифта, он аз 

як марҳилаи рушд ба марҳилаҳои нав мегузарад. Раванди инкишофи ҷомеа 

боиси ба вуҷуд омадани тағйиротҳои гуногун мегардад, ки онҳо аз нуқтаи 

назари илмҳои мухталиф омӯхта мешаванд. Илми сиёсӣ низ дар раванди 

ташаккули худ марҳилаҳои гуногунро тай намуда, дар баробари пешрафти 

ҷомеа инкишоф ёфтааст. Дар марҳилаҳои гуногуни таърихӣ дар назди илмҳои 

сиёсӣ масъалаҳои нави омӯзиш ба вуҷуд омадаанд, ки боиси фарох гардидани 

доираи фарогирии он ва дар айни замон ташаккули он шудааст. Раванди 

инкишофи илми сиёсӣ боиси ба вуҷуд омадани шохаҳои нав дар он 

гардидааст/гардида истодааст. Имрӯз дар доираи илмҳои сиёсӣ дар қатори 

сиёсатшиносии умумӣ шохаҳои дигари он ба монанди низоъшиносӣ, 

геополитика, глобалистика, минтақашиносӣ, маркетинги сиёсӣ, технологияи 

сиёсӣ, муносибатҳои байналмилалӣ, амнияти миллӣ ва дигарҳо омӯхта шуда 

истодаанд.  

Имрӯз дар заминаи идоракунии захираҳои об бояд як қатор мушкилоти 

нав, ба монанди тағирёбии иқлим ва таъсири фаъолияти инсон ба муҳити зист 

ҳал карда шаванд. Намояндагони ҳам бахшҳои давлатӣ ва ҳам бахши хусусӣ, 

ки фаъолияташон ба ин самт равона гардидааст, ниёзманди донишҳои нав ва 

маълумотҳои илман асоснок мебошанд, ки ба онҳо имконияти диҳад 

идоракунии мунтазами истифодаи обро ба таври оқилона ба роҳ монда 

тавонанд. Мутахасисони соҳа, махсусан соҳаи дипломатияи обро зарур аст, ки 

дар ин замина қобилияти ҳамаҷониба омӯхтани масъалаҳои асосӣ ва таҳлили 

стратегияҳои идоракунии захираҳои обро дошта бошанд ва дорои донишҳои 

зарурӣ барои фаҳмидани омилҳо (сиёсӣ, ҳуқуқӣ, институтсионалӣ), ки ба 

захираҳои об таъсир мерасонанд ва мутобиқсозии мувофиқи стратегияҳои 

идоракуниро талаб мекунанд бошанд. 

Раванди мураккабшавии мушкилоти об ва таъсири бештари омили об ба 

муносибатҳои байнидавлатию минтақавӣ ва байналмилалӣ зарурати бештари 

аз ҷиҳати сиёси омӯхтани масъалаҳои вобаста ба обро ба миён оварда, боиси 

ба вуҷуд омадани шохаи нави илмҳои сиёсӣ- сиёсати об ё гидрополитика 

гардидааст.  

Афкори гидрополитикӣ таърихи тӯлонӣ дошта, дар марҳилаҳои гунонуни 

инкишофи ҷомеа дар шаклу мазмуни мухталиф дар таълифоти олимону 

муҳаққиқон ва мутафаккирон инъикоси худро пайдо намудааст. Таҳқиқу 

омӯзиши ҳамаҷонибаи афкори гидрополитикии мутафаккирони миллию 

хориҷӣ имконият медиҳад, ки масъалаҳои мураккаби вобаста ба об дар 

заминаи таҷрибаи таърихӣ ва бо истифода аз имкониятҳои технологии замони 

имрӯз натиҷабахш ҳал карда шаванд. Таълифоти илмию таърихӣ, динию 

адабии замонҳои гузашта дар ин самт нишон медиҳад, ки ба об ва масъалаҳои 

вобаста ба он аз ҳама ҷиҳат бояд эҳтиёткорона ва эҳтиромонаю оқилона 

муносибат намуд ва обро муқаддас шуморид. Маҳз бо ҳамин тарзи муносибат 

гузаштагони мо тавонистаанд аз бисёр мушкилоти вобаста ба об пешгирӣ 

намоянд. Аммо афкори гидрополитикӣ то ҳанӯз ба таври зарурӣ таҳқиқ ва 

омӯхта нашудааст ва дар системаи муайян танзим нагардидааст. Ин ҳолат 

зарурати арзёбии гидрополитикаро ҳамчун шохаи нави илмҳои сиёсӣ ба вуҷуд 

овардааст, то мустақиман таҳқиқ гардад ва ҳамаҷониба омӯхта шавад.  

Дар баробари афкори гидрополитикӣ ҳамарӯза таҳлилҳои зиёди илмию 

иттилоотӣ доир ба паҳлуҳои гуногуни масъалаҳои вобаста ба об тавассути 

васоити ахбори омма ва шабакаҳои интернетӣ аз ҷониби мутахассисони касбу 

кори гуногун сурат гирифта истодааст. Қисме аз ин таҳлилҳои илмию оммавӣ 

ва иттилоотӣ ба масъалаҳои сиёсӣ ва амниятии вобаста ба об нигаронида 

шудаанд, ки таҳлилгарони он на ҳамеша мутахассисони соҳаи илмҳои сиёсӣ 

мебошанд. Дар бисёри ҳолатҳо нишон медиҳанд, ки чунин таҳлилу таҳқиқи 

масъалаҳои сиёсии вобаста ба об бе асосноккунӣ ва риояи қонуниятҳои илмӣ 

сиёсӣ сурат мегиранд ва низоми муайян надоранд.  

Бо назардошти ин, ба низом ва системаи муайян даровардани донишҳои 

сиёсии вобаста ба об дар доираи як шоҳаи алоҳидаи илмҳои сиёсӣ ва пешбурди 

омӯзиши ҳамаҷонибаи он аз ҷониби доираи васеъи ҷомеа зарур арзёбӣ карда 

мешавад.  

Ҳамзамон ҳолати кунунии захираҳои об зарурати такмили идоракунии 

обро нишон медиҳад. Эътироф, андозагирӣ ва ифодаи арзиши об ва дохил 

кардани он дар қабули қарорҳо барои ноил шудан ба идоракунии устувор ва 

одилонаи захираҳои об ва инчунин ноил шудан ба ҲРУ вобаста ба об муҳим 

аст. 

Дар раванди мураккабшавии масъалаҳои вобаста ба об ва камбуди он 

омили об дар муносибатҳои байналхалқӣ ҷойгоҳи махсусро касб намуда, дар 

ин доира ба вуҷуд омадани мушкилоти азими гидрополитикӣ миёни 

абарқудратҳо пешгӯйӣ мешавад. Мубориза барои қутбҳо, милликунонии 

Арктика тақсим кардани Антарктида ба миён гузошта мешавад. 

Арзиши об ва аҳамияти иқтисодию иҷтимоии он торафт баланд гардида, 

рақобат ва мубориза барои дастрасӣ ба он зиёд мегардад. Ҷомеи ҷаҳонӣ ба 

марҳилаи дарки воқеии арзиши об натанҳо ҳамчун сарвати табиӣ, балки асоси 

ҳаёт дар сайёра мегузарад. Қарни ҷорӣ давраест, ки инсониятро водор месозад 

арзиши обро аз ҳама ҷиҳат ва дар ҳама соҳаҳо хуб дарк кунад ва ҷиҳати қонеъ 

сохтани маҷмуи ниёзҳои худ ба он онро ҳифз намояд. Дарки арзиши об, 

махсусан арзиши ҳаётӣ ва иқтисодии он яке аз роҳҳои идоракунии талабот ба 

об ва дар заминаи он коҳиш додани сатҳи буҳрони ҷаҳонии об мебошад.  

Онҳое, ки арзиши обро назорат мекунанд, истифодаи онро назорат 

мекунанд. Арзиши об як ҷанбаи марказии қудрат ва баробарӣ дар идоракунии 

захираҳои об мебошад. Пурра ба инобат нагирифтани арзиши об дар ҳама 

шаклҳои истифодаи он як сабаб ё аломати асосии беэътиноии сиёсӣ ва 

мудирияти нодурусти об дониста мешавад. Аксар вақт арзиши об ё маҷмуи 

пурраи арзишҳои сершумори он дар қабули қарор умуман нақш намебозад. 

Дар ҳамин асно гидрополитика раванди таҳияи сиёсатро дар бар мегирад, 

ки ба ҷамъоварӣ, идоракунӣ, истифода ва ихтиёрдории об нигаронида 

шудааст. Яъне сиёсати об ба қабули қарорҳо дар бораи таъмин, истифода, 

ихтиёрдорӣ ва устуворӣ дар соҳаи об дахл дорад. Сиёсати об ба истифодаи 

мустақим ва истеъмоли об аз ҷониби ҷомеа, дар соҳаҳои кишоварзӣ, саноат ва 

ҳифзи экосистемаҳо нигаронида шудааст. Сиёсати об бояд қоидаҳои 

тақсимоти обро барои мақсадҳои гуногун муқаррар намояд. Маълум аст, ки 

сиёсат таҷрибаҳои идоракуниро муайян мекунад, аммо таҷрибаҳои беҳтарини 

идоракунӣ аз ҷониби сиёсатмадорон муайян, арзёбӣ ва тағйир дода шуда, паҳн 

карда мешаванд. Масъалаҳои сиёсати об таваҷҷуҳи бештар доранд, зеро 

норасоии об дар баъзе минтақаҳо дар сатҳи буҳронӣ қарор дорад, ки ин 

буҳронҳои минтақавӣ метавонанд оқибатҳои умумиҷаҳонӣ дошта бошанд. 

Бо назардошти ин зарурати ба таври мунтазам омӯхтани масъалаҳои 

сиёсии вобаста ба об дар доираи барномаи мукаммал ва системавӣ зарур 

мебошад. Маълум аст, ки таҳияи тадбирҳои гидрополитикӣ ва истифодаи об 

бояд бо дарназардошт ва дар формати стратегияи муайян сурат гирад. 

Стратегияи мазкур бояд фарогири таҳлили ҳаматарафа ва нақшаи мувофиқи 

он қабулшуда бошад, ки дар он усулҳо ва пайдарҳамии амалҳое, ки ба ноил 

шудан ба мақсади муайян нигаронида шудаанд, коркард гардад. 

Об ҳамчун манбаи табиӣ, стратегӣ ва иқтисодӣ беназир аст. Онро дар 

доираи сарҳадҳои сиёсии давлат нигоҳ доштан ва пурра идора кардан 

ғайриимкон аст. Дар баробари ин, об захираи «фасеҳ» мебошад. Онро 

фурухтан, ҷамъ кардан, дастрасиро ба он маҳдуд кардан ва байни минтақаҳою 

соҳаҳо аз нав тақисм кардан мумкин аст. Аз замонҳои қадим, вақте ки об 

қабилаҳои гуногунро, ки дар соҳили дарёҳои калон маскан гирифта буданд, 

ғизо медод ва то имрӯз об қувваи барқ истеҳсол мекунад, молҳоро интиқол 

медиҳад, барои истеҳсоли ғизо ва ҳар чизе ки бо дасти инсон офарида шудааст, 

дар он об истифода мешавад. Фаҳмидани воқеияти нақши бунёдии об дар 

ҷаҳон, бо истифодаи дурусти ин донишҳо калиди бунёди муассири ҳам 

муносибатҳои байналмилалӣ ва ҳам сиёсати дохилиро медиҳад.1 

Таҳлил нишон медиҳад, ки масъалаҳои об дар сарчашмаҳои асотирию 

динӣ, таърихию фарҳангӣ, низоми қонунгузории миллӣ, санадҳои меъёрию 

ҳуқуқии байнидавлатӣ, минтақавӣ, байналмилалӣ ва рӯзномаи сиёсии ҷаҳон 

ҷойгоҳи махсусро касб намуда, аз мубрамтарин мавзуи баррасишавандаи 

сатҳҳои гуногун гардидааст.  

Дар ин замина ҷойгоҳи об дар низоми ҳуқуқӣ мушаххас гардида, дар 

сатҳи байналмилалӣ дастрасӣ ба об ҳамчун ҳуқуқи заминавии инсон эътироф 

гардида, дар сатҳи қонунгузории миллӣ кишварҳо обро ҳамчун сарват ва 

арзиши миллии барои рушди иқтисодию иҷтимоӣ ва суботи давлатӣ зарур 

арзёбӣ намудаанд.  

Об дар қонуни асосии аксари кишварҳои ҷаҳон мақоми конститутсионӣ 

дошта, доир ба он кодексҳо ва қонунҳои муқаррарӣ дар сатҳи миллӣ амал 

менамоянд. Ин аз мақоми баланди ҳуқуқию сиёсии об ҳамчун сарвати табиӣ 

ва асоси ҳаёт шаҳодат медиҳад.  

Аз ҷиҳати сиёсӣ об ҷойгоҳи махсусро дар сиёсати дохилию хориҷии 

давлатҳои миллӣ ва созмону ташкилотҳои минтақавию байналмилалӣ касб 

намудааст. Доир ба он санадҳои махсуси меъёрию ҳуқуқии миллӣ ва 

байналмилалӣ қабул гардидаанд, ки уҳдадориҳои давлатҳо ва халқу 

миллатҳоро дар муносибат бо об ва захираҳои об муайян намудааст.  

Яке аз самтҳои асосии фаъолияти ниҳодҳои байналмилалиро низ 

пешбурди масъалаҳои вобаста ба об ва сиёсати об дар сатҳи ҷаҳонӣ ташкил 

медиҳад. Имрӯз сиёсати об ва уҳдадориҳои байналмилалии кишварҳо дар 

                                                           
1 Ниг.: Каширин В.В. Время гидрополитики, или Тайная власть воды [Текст]// В.В. Каширин. – М.: “Линор”, 

2011. - С. 386. 

соҳаи об қисми таркибии муносибатҳои ҷаҳониро дар самти фаъолияти 

муштараки ниҳодҳои байналмилалӣ ва давлатҳои миллӣ ташкил менамояд. 

Дар ин замина, об ба яке аз омилҳои асосии муносибатҳои байналхалқӣ табдил 

ёфта, боиси ба вуҷуд омадани дипломатияи об гардидааст. Дипломатияи об 

ҳамчун соҳаи нави муносибатҳои дипломатӣ танзимкунандаи фаъолияти 

ниҳодҳои гуногун дар соҳаи об дар сатҳи байнидавлатию минтақавӣ ва ҷаҳонӣ 

маҳсуб ёфта, дар доираи он мавзуи об дар муносибатҳои байналмилалӣ 

ҷойгоҳи махсусро касб намудааст. 

Дар дунё ҳеҷ як сарвати табиӣ мисли об халқу миллатҳо ва давлатҳоро ба 

ҳам пайваст накардааст. Дарёҳои фаромарзӣ дар муносибатҳои байнидавлатию 

байналхалқи ҷойгоҳи махсус дошта, боиси омӯзиши ҳамаҷониба мебошанд. 

Дарёҳои фаромарзӣ аксар вақт ҳамчун сарҳад ё аломатгузории байни онҳо 

хизмат мекунанд. Дар ин дарёҳо таъмини об, тақсимот, назорат ва истифода 

барои зинда мондан, сифати зиндагӣ ва муваффақияти иқтисодӣ муҳиманд. 

Назорати захираҳои оби кишвар барои бақои давлат муҳим дониста мешавад. Бо 

назардошти мавҷудияти аз ҳад баланди вобастагии обӣ миёни давлатҳо дар 

заминаи ҳавзаҳои ягонаи обӣ методҳои идоракунии муштараки байнидавлатӣ ва 

минтақавии захираҳои оби фаромарзӣ коркард шудаанд, ки методологияи 

гидрополитикаро ташкил менамоянд. Идоракунии ҳудудӣ – маъмурӣ, 

идоракунии ҳавзавӣ, идоракунии ҳамгироёнаи захираҳои об аз ҷумлаи методҳои 

гидрополитика арзёбӣ карда мешаванд. 

Вобастагии зиёди обӣ ва мавҷудияти ҳавзаҳои ягонаи обӣ миёни давлатҳо 

дар бисёри мавридҳо боиси нофаҳмоиҳо ихтилофҳо ва сар задани низоъҳои 

обии байнидавлатӣ ва минтақавӣ мегардад. Низоъҳои вобаста ба об аз 

паҳнгаштатарин ва мураккабтарин низоъҳо дониста шуда, эҳтимолияти ҳар 

лаҳза ва дар ҳар гӯшаи дунё сар задани онҳо ҷой дорад. Ҳалли чунин низоъҳо 

дарёфти роҳу усулҳои хосаи музокиротро талаб менамояд. Дар ин замина об 

ба абзори сиёсӣ табдил ёфта, воситаи таъсиррасонии сиёсӣ миёни давлатҳои 

болооб ва поёноб гардидааст. 

Вобаста ба ин ба андешаи Вадим Каширин гидрополитика таъсири 

бошуурона ба захираҳои об барои ноил шудан ба ҳадафҳои аз ҷиҳати иҷтимоӣ, 

иқтисодӣ, сиёсӣ ва экологии барои ҷомеа муҳим мебошад. Буҳрони ҷаҳонии 

об якбора рӯй нахоҳад дод. Ҷаҳон ба таври ноаён ва тадриҷан, вале ногузир 

тағйир меёбад. Мушкилоти об ҳатман ба низоъҳои мусаллаҳона табдил 

намеёбанд. Аммо ҳатто таҳлили умумии масъалаҳои об дар сатҳи ҷаҳонӣ 

дарки мавҷудияти таҳдиди миқёси васеъ ва бисёрҷанбаро медиҳад, ки ҳатто ба 

таври куллӣ аз байн бурдани яке аз ҷузъҳои он (масалан, кашфи роҳи арзон ва 

муассири аз ифлосшавӣ тоза кардани об) масъаларо умуман ҳал намекунад. 

Шубҳаҳо дар бораи эҳтимолияти ҷангҳои ояндаи обӣ, ки дар асоси он, ки то 

имрӯз дар ҷаҳон дар бораи об чандон ихтилофот рух додааст, бо сабаби оддии 

кофӣ будани об ғайриимкон аст.1 

Дар дунё асосан давлатҳое ба рушди устувори иқтисодию иҷтимоӣ ва 

суботи комили сиёсии худ дастёб гардидаанд, ки дорои захираҳои кофӣ ва ё 

басандаи об мебошанд. Дастрасии комили аҳолӣ ба об яке аз шартҳои асосии 

субот ва амният дар давлат ба ҳисоб меравад. Суботу амният бошад асосии 

пойдории давлат аст. Яъне омили об дар пойдории давлат ногузир арзёбӣ 

мегардад. Дар ин баробар об тамоми соҳаи ҳаёти ҷомеаро фаро гирифта, 

давлат ҳамчун институти асосии системаи сиёсӣ наметавонад бе доштани 

захираҳои басандаи об рушди устувори худро таъмин карда бошад. Бо 

назардошти ин амняти обӣ ҳамчун қисми таркибии амнияти миллӣ барои 

нигоҳдошт ва таҳкими сулҳу ваҳдат ва суботи комил дар давлат зарур 

мебошад.  

Имрӯз дар пайи маҷмуи омилҳо мушкилоти об то рафт дар ҷаҳон 

мураккаб гардида, мавзуи об дар рӯзномаи ҷаҳонӣ авлавиятро касб намудааст. 

Бо мақсади муттаҳид намудани талошҳои ҷаҳонӣ, дарёфти роҳҳои муассири 

ҳалли ин мушкилот тавассути дарёфти афкори илман асоснокшуда ҳамасола 

ҳазорҳо чорабиниҳо – мизҳои мудаввар, семинарҳо, конференсияҳо, 

                                                           
1 Ниг.: Каширин В.В. Время гидрополитики, или Тайная власть воды [Текст] // В.В. Каширин. – М.: “Линор”, 

2011. - С. 386. 

сипозиумҳо, форумҳо дар сатҳи миллию минтақавӣ ва байналмилалӣ баргузор 

гардида, маводҳои зиёди иттилоотию оммавӣ, методӣ ва илмӣ ба нашр 

мерасанд.  

Дар ин замина ҷанбаҳои глобалӣ ва минтақавии гидрополитикаи муосир 

аз ҷониби тадқиқотчиён дар соҳаи муносибатҳои байналмилалӣ ва 

гидрополитика мавриди омӯзиши ҳамаҷониба қарор дорад. Дар 

монографияҳо, мақолаҳо дар маҷаллаҳои илмӣ, инчунин ҳуҷҷатҳои расмии 

созмонҳои байналмилалӣ вазъи муносибатҳои байналмилалиро дар соҳаи 

гидрополитика дар охири асри XX ва ибтидои асри XXI муфассал шарҳ 

медиҳанд. Ҷанбаи танзими ҳуқуқии истифодаи об дар обҳои фаромарзӣ низ 

мавриди омӯзиши муфассал қарор дорад. 

Мушкилоти об аз масъалаҳои мураккабтарини ҷаҳонӣ маҳсуб ёфта, ҳалли 

самарабахши он қабули қарорҳои муътамади сиёсӣ ва иродаи олии сиёсиро 

тақозо менамояд. Аз ин рӯ, омӯзиши сиёсии он зарур мебошад. Дар ин замина 

гидрополитика ҳамчун шохаи нави илмҳои сиёсӣ маҷмуи масъалаҳои 

болозикрро фаро гирифта, омӯзиши ҳамаҷонибаи он зарур гардидааст. 

Новобаста аз он, ки масъалаҳои сиёсии вобаста ба об имрӯз ба масъалаҳои 

глобалӣ табдил ёфтаанд то ҳанӯз омӯзиши он дар сатҳи зарурӣ ба роҳ монда 

нашудааст. Барои омӯзиши ҳамаҷониба ва натиҷабахши масъалаҳои сиёсии 

вобаста ба об муттаҳид намудани ҳамаи қисмҳои таркибии он дар доираи 

курси алоҳида ва баъдан фанни таълимӣ зарур мебошад, ки он гидрополитика 

ва ё гидрополитология шуда метавонад.  

Доир ба ин масъала аз ҷониби Вадим Кашири таваҷҷуҳи хоса зоҳир 

гардида, номбурда қайд намудааст, ки омӯзиши мушкилоти марбут ба об ва 

истифодаи он дар илмҳои ҷамъиятию гуманитарӣ, табиатшиносӣ, техникӣ ва 

кишоварзӣ таърихи хеле қадима дорад. Ҳамзамон, дар шароити муосир 

таҳлили ҳамаҷонибаи ҷанбаҳои ҳуқуқӣ, иқтисодӣ, сиёсӣ ва экологии 

масъалаҳои об дар заминаи парадигмаи амнияти миллӣ зарур аст. Чунин ба 

назар мерасад, ки ифлосшавии куллии гидросфера ва норасоии афзояндаи оби 

нӯшокӣ дар бисёре аз минтақаҳои ҷаҳон ба як масъалаи асосии гузариши 

ҷомеаи муосир ба рушди устувор табдил меёбад. Ин шароит зарурати 

муносибати ҳамгироӣ, маҷмӯӣ ба ин мавзуъ, аз ҷиҳати методологӣ ба сифати 

мушкилоти асосии илмии умумӣ пешниҳод намудани онро муайян мекунад. 

Аммо дар доираи соҳаҳои мавҷудаи илмӣ ба амал баровардани чунин 

муносибат имконнопазир аст. Ба ҳамин тариқ, зарурати ба вуҷуд овардани як 

соҳаи хеле мураккаб ва серсоҳаи илм ба миён меояд, ки он метавонад асосҳои 

як қатор фанҳои илмӣ: гидрология, иқтисодиёт, сиёсатшиносӣ, ҳуқуқшиносӣ, 

экология, географияро муттаҳид карда, дар айни замон мустақилияти комил 

дошта бошад. Дарвоқеъ, ин илм аллакай вуҷуд дорад, аммо то ҳол тадқиқот 

дар соҳаи гидрополитика аз ҷониби намояндагони мактабҳо ва равияҳои 

гуногуни илмӣ анҷом дода шудааст. Чунин илме, ки комилан нав аст ва дар 

айни замон решаҳои амиқи таърихие, ки муҳаққиқони пештара гузоштаанд, 

гидрополитология шуда метавонад. Аз ҷиҳати маъно ин мафҳуми нав аз 

юнонӣ гирифта шуда: Yδωρ - об, πολιτικός - ҷомеа ва λόγος - таълим, илм 

мебошад. Аҳамиятнокӣ ва миқёси мушкилоте, ки тадқиқоти ҳаматарафаро 

талаб мекунад, асос медиҳад, ки гидрополитология ҳамчун соҳаи алоҳидаи 

донишҳои илмӣ ҷудо карда шавад. Ин илмро дар шакли умумии худ ба таври 

зайл тавсиф кардан мумкин аст: - илми гидрополитика - соҳаи дониш дар 

бораи таъсири захираҳои об ба рушди иҷтимоию иқтисодии субъектҳои 

гидрополитикӣ ва муносибати байни онҳо мебошад.1 

Чун давлат яке аз субъектҳои асосии муносибатҳои гидрополитикӣ 

маҳсуб меёбад андешаи Вадим Каширин, пеш аз ҳама, ба омили об дар рушди 

иқтисодию иҷтимоии давлат нигаронида шудааст. Аз ин нуқтаи назар 

гидрополитика маҷмуи донишҳоро доир ба аҳамияти захираҳои об дар рушду 

тараққиёти соҳаҳои асосии ҳаёти ҷомеа дар бар мегирад. Дар заминаи таҳлили 

ҳамаҷониба сохтори таркибии гидрополитика муайян карда шуд.  

Вазифаҳои гидрополитикаро ташаккули донишҳо доир ба ҷойгоҳи  

захираҳои об дар рушду тараққиёти ҷомеа, аҳамияти захираҳои об дар 

                                                           
1 Ниг.: Каширин В.В. Время гидрополитики, или Тайная власть воды [Текст]// В.В. Каширин. – М.: “Линор”, 

2011. - С. 231. 

таъмини амнияти миллӣ ва пойдории давлатӣ, муайян намудани ҷойгоҳи 

сиёсати об дар сиёсати дохилӣ ва хориҷии давлат, омӯзиши омили об дар 

муносибатҳои байналмилалӣ, тақвият бахшидани дипломатияи об, омӯзиши 

низоъҳои обӣ ва коркарди роҳу воситаҳои пешгирӣ ва ҳалли мухолифат ва 

низоъҳои вобаста ба об, тавсифи робитаи равандҳои иқтисодию сиёсӣ бо 

захираҳои об, пешгӯии ин равандҳо ташкил медиҳад. Дар ҷанбаи амалӣ ин 

таҳияи стратегия ва тактика барои ноил шудан ба ҳадафҳои гидрополитикӣ 

мебошад. 

Ҳамзамон гидрополитика донишҳоро доир ба идоракунии оқилона, 

ҳамгироёна ва самараноки захираҳои об, инчунин дарёфти роҳҳои 

натиҷабахши ҳалли мушкилоти вобаста ба об аз сатҳи давлатӣ то ҷомеаи 

шаҳрвандӣ ташаккул дода, замина барои пешгирии ихтилофҳои вобаста ба об 

дар ҳамаи сатҳҳо мебошад.  

Гидрополитика дар баробари истифода аз методҳои умумиилмӣ, инчунин 

методҳои хоси худро дорад, ки онҳо идоракунии ҳудудӣ – маъмурии 

захираҳои об, идоракунии ҳавзавии захираҳои об, идоракунии ҳамгироёнаи 

захираҳои об мебошанд. Методҳои мазкур муносибати сиёсии давлат/сиёсати 

давлатиро дар соҳаи об дар сатҳи миллӣ, минтақавӣ ва байналмилалӣ муайян 

месозанд.  

Қонуни дуализми обӣ дар муносибати обии байни давлатҳои болооб ва 

поёноб ифода меёбад.  

Қонуни тақвият ёфтани омили об дар муносибатҳои байнидавлатӣ ва 

байналмилалӣ дар ҷойгоҳи масъалаҳои об дар муносибатҳои байнидавлатӣ 

ва минтақавию байналмилалӣ ифода меёбад. 

Қонуни ҳамгироӣ муносибатҳои ҳамоҳангшудаи байнидавлатӣ, 

минтақавӣ ва байнисоҳавиро ифода менамояд. Он асоси дипломатияи об 

арзёбӣ карда мешавад.  

Категорияҳои гидрополитикаро ҳавза, манфиати обӣ, сарҳади обӣ, 

болооб, поёноб, гидродонор ва амнияти об ташкил менамоянд.  

Ҳавза - воҳиди ягонаи гидрополитикии муттаҳидкунандаи манфиатҳои 

обӣ ва муносибатҳои обии ду ва зиёда давлатҳо мебошад.  

Манфиатҳои обӣ - ҳадафҳои миллӣ дар соҳаи об, ки барои таъмини ҳаёти 

осоиштаи ҷомеа ва рушди устувори иқтисодию иҷтимоӣ ва сиёсии давлат 

зарур буда, дар сиёсати дохилӣ ва хориҷии он инъикос ёфтааст.  

Сарҳади обӣ - дарё ё объектҳои дигарӣ обӣ, ки як давлатро аз дигараш 

ҷудо мекунад. Агар ин гуна объекти обӣ киштигард набошад, хатти сарҳад 

одатан дар мобайни он ё мобайни шохаи асосии он, муайян карда мешавад. 

Болооб - давлатҳои дар саргаҳи ташаккулёбии захираҳои оби фаромарзӣ 

қарордошта мебошанд, ки ҳамчун кишвари гидродонор маҳсуб ёфта, сиёсати 

оби кишварҳои дигари ҳавза аз сиёсати обӣ он вобаста мебошанд. 

Поёноб – кишварҳои дар давоми маҷро ва ё поёноби ҳавзаи ягонаи 

байнидавлатии обӣ ҷойгиршуда мебошанд, ки ҳамчун кишварҳои 

обистеъмолкунанда ва вобаста захираҳои оби дар ҳудуди давлатҳои болооб 

ташаккулёбанда дониста мешаванд.  

Гидродонор – давлатҳои дорои захираҳои оби бештар аз талаботи миллӣ 

ва ё дар саргаҳи ташаккулёбии ҳавзаҳои обӣ фаромарзӣ қарордошта 

мебошанд, ки кишварҳои дигарро дар асоси шартномаҳои байнидавлатӣ ва ё 

дигар заминаҳои сиёсию ҳуқуқӣ бо об таъмин месозанд. 

Амнияти обӣ - имконияти дастрасии устувори аҳолӣ ба миқдори кофии 

оби сифатнок барои нигоҳ доштани воситаҳои зиндагӣ, некӯаҳволии инсон, 

рушди иҷтимоию иқтисодӣ ва ҳифзи суботи сиёсӣ, инчунин пешгирии 

ифлосшавии об, коҳиш додани офатҳои табиии марбут ба об ва ҳифзи аҳолӣ 

аз пайомадҳои манфии он ва муҳофизати экосистемаҳо фаҳмида мешавад. 

Гидрополитика бо сиёсатшиносӣ ва маҷмуи шохаҳои илмҳои сиёсӣ – 

дипломатия, низоъшиносӣ, геополитика, глобалистика, минтақашиносӣ ва 

илмҳои дигар ба монанди фалсафа, сотсиология, таърих, ҳуқуқшиносӣ, 

гидрология, география, экология ва иқтисодиёт алоқамандии зич дорад.  

Заминаҳои таърихии гидрополитикаро ҳамчун шохаи нави илмҳои сиёсӣ 

ба таърихи пешниҳоди назарияи ирригатсионии пайдоиши давлат аз ҷониби 

Карл Август Виттфогел арзёбӣ намудан мумкин аст. Назарияи мазкур аз 

андешаҳоест, ки хусусияти заминавии илмӣ дошта, ҷойгоҳи омили обро дар 

илмҳои сиёсӣ ва масъалаҳои сиёсӣ асоснок мекунад. Бо назардошти ин, 

гидропалитикаро метавон ба ду қисм ҷудо намуд: гидрополитикаи классикӣ ва 

гидрополитикаи муосир. Асосгузори гидрополитикаи классискӣ Карл Август 

Виттфогел ва асосгузори гидрополитикаи муосир Эмомалӣ Раҳмон маҳсуб 

ёфта, шахсиятҳои мазкур дар ташаккули афкор, назарияҳо ва амалҳои 

натиҷабахш дар соҳаи сиёсати об дар сатҳи ҷаҳонӣ қадамҳои бунёдӣ 

гузоштаанд.  

Масъалаи дигари омӯзиши гидрополитика қудрати ҷаҳонии об аст. Об 

ҳамчун мавҷудоти фарогирандаи ҳамаи мавҷудоти дигар қудрадмандтар аз 

ҳама мавҷудоти заминӣ аст. Бо назардошти ҳамин воқеъият мутафаккири 

барҷастаи чинӣ Лао Сзи чунин таъкид кардаанд: «Ҳарчанд дар дунё заифтар 

ва маҳинтар аз об чизе нест, аммо он метавонад мураккабтарин ва сахттарин 

ашёҳоро хароб созад». Имрӯз дар тафаккури мо чунин нақшест, ки гӯйё фазои 

обӣ зертобеи фазои хушкӣ бошад ва аз он ҷо идора карда шавад. Баръакс, 

фазои хушкӣ зертобеъи фазои обӣ буда, фазои обӣ дар ҳар ҳолат метавонад 

фазои хушкиро дар худ ҳазм намуда фурӯ барад. Ин иқтидорро фазои хушкӣ 

доро нест. Ин масъала мазмуни ҳарбӣ низ дошта, шояд то андозае баҳсро дар 

мавриди «қонуни дуализми фундаменталӣ» ба вуҷуд орад. Илова бар ин 

масъалаи мазкур ба қонуни дигари геополитикӣ «қонуни қувват гирифтани 

омили фазогӣ дар таърихи инсоният» низ алоқамандӣ дошта, қонунҳои 

зикргардида дар илми гидрополитика низ қобили қабул мебошанд.  

Имрӯз зарур аст, ки дар омӯзиш ва фаҳми гидрополитика ва ё баррасию 

масъалагузории масоили вобаста ба он мо марзро миёни ин шохаи илмҳои 

сиёсӣ ва дигар шохаҳои илмҳои сиёсӣ дуруст донем ва онро ҷудо карда 

тавонем. Гурӯҳи муайяни олимон масоили гидрополитикиро бо масъалаҳои  

геополитикӣ омехта намуда, таҳлилу баррасӣ кардаанд. Онҳо бархӯрди 

манфиатҳои гидрополитикиро ҳамчун масъалаи геополитикӣ арзёбӣ карда, 

мубориза барои ба даст овардан, аз худ кардан, нигоҳ доштан ва истифодаю 

истеъмоли захираҳои об ва фазои обиро аз нуқтаи назари геополитикӣ 

маънидод намудаанд. Масалан, Давид Калимович Бабаян чунин қайд 

намудааст: «Бо эътимоди зиёд метавон пешгӯӣ намуд, ки яке аз қисмҳои 

калидии геополитика дар қарни мо гидрополитика, яъне «сиёсати об» 

мегардад. Эҳтимоли корбурди гидрополитика нисбатан дар минтақаҳое ҷой 

дорад, ки онҳо то ҳанӯз мавқеи худро нисбат ба алянсҳои ҷаҳонӣ муайян 

накардаанд ва дар онҳо муборизаҳои бошиддати акторҳои асосии ҷаҳонӣ ҷой 

дорад».1 Давид Калимович Бабаян гидрополитикаро як қисми геополитика 

баён намудаанд. Номбурда муборизаҳои акторҳои ҷаҳониро барои нигоҳ 

доштани қудрати сиёсӣ дар ин ё он минтақа ба инобат гирифта, масъалаҳои 

гидрополитикиро бо масоили геополитикӣ омехта намудаанд. Геополитика 

геополитика аст, гидрополитика –гидрополитика. Чунки об об аст, замин 

замин. Дар ин ҷода марзи ин ду шохаи илмҳои сиёсиро бояд дақиқ донист.  

Дар қарни ҷорӣ доштани захираҳои басандаи об, дастрасӣ ба бандарҳо ва 

баҳру уқёнусҳои ҷаҳонӣ, доштани роҳҳои обӣ, ихтиёрдории фазои обии баҳру 

уқёнусҳо шарти асосии таъмини устувории сиёсии давлат ва абадияти ҳастии 

миллат мебошад. Маҳз ҳамин омилҳо боиси ба вуҷуд омадани миллатҳои 

соҳибтамаддун гардида, сабаби асосии қудратманд шудани гурӯҳи муайяни 

халқу миллатҳо ва кишварҳо мебошад. Дар оинаи таърих низ ин масъала ба 

таври равшан намоён буда, маҳз ҳамон миллатҳое ба сохтани ҷомеаҳои 

пешрафта дастёб шудаанд, ки донишу заковат ва қудрати истифода кардани 

имкониятҳои об ва фазои обиро аз худ кардаанд.  

Ҳамин тавр гидрополитика ҳамчун шохаи нави илмҳои сиёсӣ 

муносибатҳои сиёсии вобаста ба об, аҳамияти об дар таҳкими низоми 

давлатдорӣ ва рушди тамаддуни ҷаҳонӣ, мақоми ҳуқуқии об дар низоми 

қонунгузории миллӣ ва байналмилалӣ, ҷойгоҳи об дар рӯзномаи сиёсии ҷаҳон, 

низоъҳои обӣ, дипломатияи об, ҳамгироии обӣ, амнияти обӣ, сиёсати 

гидроэнергетикӣ, истифодаи об ҳамчун абзори сиёсӣ, истиқлолияти обӣ ва 

                                                           
1 Бабаян Д.К. «Поднебесная гидрополитика»[Электроный ресурс]// . Источник: http://swan-water.old.ogpi.ua.es 

(дата посящения 10.10.2020) 



341 

вобастагии обӣ, буҳрони обӣ, ҷойгоҳи дарёҳои фаромарзӣ дар таҳкими 

муносибатҳои байнидавлатӣ, минтақавӣ ва байналмилалӣ, дарё ҳамчун 

сарҳади давлатӣ, идоракунӣ ва истифодаи муштараки байнидавлатии 

захираҳои об ва фаъолияти ниҳодҳои пешбаранда ва татбиқкунандаи сиёсати 

обро дар сатҳи миллӣ, байнидавлатӣ, минтақавӣ ва байналмилалӣ меомӯзад. 

Аз қоидаи мазкур бар меояд, ки гидрополитика ҳамчун шохаи нави 

илмҳои сиёсӣ масъалаҳои муҳимтарини рушди устувори ҷомеаи ҷаҳониро 

фаро гирифта, дар таҳкими амният ва суботи ҷаҳонӣ нақши фаъол гузошта 

метавонад. 

Бо дарназардошти мавҷудияти эҳтимолияти зиёди ҳар лаҳза сар задани 

ихтилофҳо ва низоъҳои обӣ дар сатҳи маҳаллӣ, миллӣ, байнидавлатӣ ва 

минтақавӣ дар Осиёи Марказӣ омӯзиши ҳамаҷонибаи гидрополитика дар 

муассисаҳои олии таълимии кишварҳои минтақа, дар раванди ташкили 

курсҳои такмили ихтисос, бозомӯзӣ, семинару машваратҳо ва ташкили 

курсҳои махсуси омӯзиши он барои кормандони соҳаи об ва муносибатҳои 

байналмилалӣ зарур арзёбӣ мегардад.  

Масъалаҳои вобаста ба об дар низоми муносибатҳои байнидавлатӣ ва 

минтақавии кишварҳои Осиёи Марказӣ аз масъалаҳои доимӣ ва ҳамешагӣ 

буда, мунтазам қабули қарорҳои сиёсии илман асоснокшударо тақозо 

менамояд. Омили об дар муносибатҳои байнидавлатӣ дар Осиёи Марказӣ 

мунтазам таъсиргузор буда, дарёфти роҳу равишҳои сулҳомези масъаларо дар 

ояндаи наздику дур бо инобати таъсири ҳамаи равандҳо ба он талаб месозад. 

Чунин ҳолат низ инъикоскунандаи мубрамияти омӯзиши гидрополитика дар 

минтақа мебошад.  

Ҳамазамон бо назардошти мавҷудияти заминаҳои боэътимод ва зиёди 

ҳамкорӣ, ҳамбастагӣ, ҳамгироӣ, ҳамсоягии нек, арзишҳои волои ҳусни 

ҳамҷаворӣ тақвияти омӯзиши дипломатияи об низ дар минтақа дар заминаи 

гидрополитика зарур мебошад. Аз ин рӯ, омода намудани мутахассисон ва 

коршиносони минтақавии соҳаи дипломатияи об дар доираи ХБНА ва 

ташкили курсҳои минтақавии омӯзиши «Гидрополитика» дар сатҳи минтақа 

бо ҷалби намояндагони ҳамаи кишварҳои минтақа зарур мебошад. Дар ин 

доира «Гидрополитика» бояд ҳамчун курс ва ё фанни ҳамгироии минтақавӣ 

дар соҳаи об ба таври васеъ омӯхта шавад.  

То имрӯз маводи илмию таҳлилӣ ва иттилоотие, ки дар заминаи 

фаъолияти ХБНА таҳия гардидааст омӯзиши ҳамаҷониба ва арзёбии он миёни 

ҷомеа зарур мебошад. Инчунин омӯзиши ҳамаҷонибаи «Гидрополитика» дар 

заминаи ба роҳ мондани фаъолияти муштараки ниҳодҳои миллӣ ва 

минтақавии соҳаи об ба монанди ХБНА, Маркази минтақавии экологии Осиёи 

Марказӣ, Маркази омӯзиши пиряхҳои Тоҷикистон ва дигар ниҳодҳо аҳамияти 

баланд дошта, дар ташаккули ҳамгироии минтақавӣ дар соҳаи об мусоидати 

фаъол хоҳад кард.  

Бо назардошти асоси бойигарии Тоҷикистон будани захираҳои об сиёсати 

оби он ҳамбаста бо манфиатҳои миллии кишвар мебошанд ва ин ҳолат 

зарурати ҳарчи бештар аз ҷиҳати сиёсӣ маълумотнок намудани ҷомеаи 

мамлакатро барои ҳифзи ин манфиатҳо ба вуҷуд меорад.  

Доштани захираҳои бузурги обӣ дар шароити афзояндаи норасоии оби 

ошомиданӣ барои давлатҳо дар баробари ҷанбаҳои мусбат арзёбӣ гардидан, 

ҳамзамон дар назди ин кишварҳо уҳдадориҳои муайянро ҷиҳати иштироки 

фаъол дар такмили танзими ҳуқуқии байналмилалии идоракунии захираҳои об 

мегузорад. Аз ин рӯ, ҳуқуқи байналмилалии об, бешубҳа, мувофиқи талаботи 

замон инкишоф меёбад ва буҳрони обӣ ҳар қадар амиқтар бошад, он низ ҳамон 

қадар фаъолтар мешавад. 

Бо инобати он, ки Тоҷикистон низ аз ҷумлаи давлатҳои дорои захираҳои 

азими об мебошад бояд иштироки фаъоли худро чун ҳамеша дар самти 

таҳкими заминаҳои сиёсию ҳуқуқӣ масъалаҳои вобаста ба об дар арсаи 

байналмилалӣ идома диҳад. Бояд талошҳои ҷомеаи илмии Тоҷикистон, 

махсусан илмҳои сиёсӣ ва ҳуқуқшиносӣ ба таҳкими заминаҳои сиёсию 

ҳуқуқии масъалаҳои вобаста ба об дар муносибатҳои байнидавлатӣ ва 

минтақавию байналмилалӣ равона карда шавад. Мушоҳида мегардад, ки 

субъектҳои манфиатдори гидрополитикӣ ба ҳар навъ кӯшиш менамоянд, ки 

заминаҳои сиёсию ҳуқуқии байналмилалиро ба манфиатҳои миллии худ 

тарҳрезӣ ва асоснок кунанд. Дар ин раванд ҷиҳати ҳифзи манфиатҳои миллии 

обии худ моро зарур аст, ки дар раванди тарҳрезӣ, таҳия ва қабули қарорҳои 

сиёсӣ ва санадҳои меъёрии ҳуқуқии танзимкунандаи муносибатҳои обӣ дар 

арсаи байналмилалӣ ва минтақавӣ пешдаст ва ҳушёру зирак бошем.  

Тоҷикистон ҳамчун кишвари пешоҳанг ва ташаббускори силсилаи 

иқдомоти байналмилалии аз ҷониби ҷомеаи ҷаҳони эътирофшуда дар соҳаи 

об, доштани захираҳои азими обӣ ва ҳамчун кишвари болооб пеш аз ҳар 

кишвари дигар бояд омӯзиши гидрополитикаро ҳамчун шоҳаи нави илмҳои 

сиёсӣ ба роҳ монад. Мавқеи гидрополитикии кишвар дар сатҳи минтақа ва 

ҷаҳон боиси эътирофи ҷомеаи байналмилалӣ гардидааст. Бешубҳа дурнамои 

рушди ҳамаҷонибаи кишвари мо ва ҳаёти осоиштаи мардум аз захираҳои об 

вобаста аст. Тоҷикистон ҳамчун кишвари болооб дар масоили минтақавии обӣ 

мавқеи ҳалкунанда дорад ва ин мавқеъ дар заминаҳои таълимию илмӣ 

ҳамаҷониба бояд омӯхта шавад.  

Ҳамзамон аз ҷиҳати сиёсӣ Тоҷикистон аз субъектҳои фаъолтарини 

муносибатҳои байналмилалӣ дар соҳаи об маҳсуб ёфта, асосҳои илмию 

таълимии масъалаҳои вобаста ба об маҳз дар кишвари мо ва ё аз ҷониби 

кишвари мо ба миён гузошта шудаанд. Аз ин рӯ, таҳқиқи ҳамаҷонибаи илмӣ 

ва ба низоми таҳсилоти миллӣ, минтақавӣ ва ҷаҳонӣ ворид намудани омӯзиши 

«Гидрополитика» пеш аз ҳама вазифаи олимону муҳаққиқони мо маҳсуб 

меёбад.  

Дар ин доира бо пешниҳоди муаллиф ва ташаббуси Академияи 

идоракунии давлатии назди Президенти Ҷумҳурии Тоҷикистон омӯзиши 

«Дипломатияи об» дар магистратураи «Мактаби давлатдории Эмомалӣ 

Раҳмон» ба роҳ монда шуд. Умед аст, ки бо ҳосил шудани таҷрибаи муайян 

омӯзиши «Гидрополитика» низ дар вақтҳои наздик ба роҳ монда хоҳад шуд.  

Ҳамзамон зарур шуморида мешавад, ки дар доираи Даҳсолаи 

байналмилалии амал «Об барои рушди устувор, 2018-2028» ва кишварҳои 

Гурӯҳи дӯстони об ҷиҳати ба роҳ мондани омӯзиши «Гидрополитика» дар 



344 

низоми таҳсилоти ҷаҳонӣ ва таҳкими заминаҳои таълимии он пениҳодҳои 

зарурӣ сурат гиранд.  

ХУЛОСАҲО 

Таҳлил нишон дод, ки об ҳамчун сарвати табиӣ ва асосии ҳаёт бо 

хусусиятҳои хоси худ дар рушди тамаддуни башарӣ ва ба вуҷуд омадани 

давлат ҳамчун институти асосии системаи сиёсӣ заминаи бунёдӣ гардидааст. 

Таҳлили сарчашмаҳои таърихӣ нишон дод, ки об барои халқҳои Осиёи 

Марказӣ дар ҳама қарнҳо аҳамияти аввалиндараҷа дошт ва дар раванди 

давлатсозӣ дар ин минтақа нақши фаъол бозидааст. Осиёи Марказӣ аз 

минтақаҳои таърихии рушди зироатпарварӣ маҳсуб ёфта, пойгоҳи таҳаввули 

тамаддуни кишоварзӣ маҳсуб меёбад. Ин далели он аст, ки сокинони он ҳанӯз 

дар қарнҳои нахусти таърихӣ ба дарки хусусиятҳои хоси об расида, малакаҳои 

зарурии идоракунии захираҳои обро аз худ намудаанд ва бо сохатни 

инфрасохтори зарурии обрасонӣ ба рушди давлатдории худ ноил гардидаанд. 

Яъне дар ҳамаи давраҳои таърихӣ чун имрӯз масъалаҳои вобаста ба об дар 

муносибатҳои халқҳои минтақа ва давлатҳои миллии соҳибихтиёри он 

ҷойгоҳи хоса дорад.  

Дар заминаи таҳлили маҷмуии сиёсати об ва хусусиятҳои он мо ба 

чунин хулосаҳо ноил гардидем: 

1. Дар шароити муосир бо як қатор хусусиятҳои махсуси худ об дорои 

аҳамияти баланди сиёсӣ гардида, давлатҳоро ба ҳам мепайвандад ва 

ҳамбастагии онҳоро ба вуҷуд оварда, ба таври ногузир заминаи ҳамкорӣ 

миёни халқу миллатҳо ва давлатҳо гардидааст. Бо ин хусусиятҳо об 

сарчашмаи иттиҳоду сарҷамъӣ ва сулҳу амният ва осоиштагию субот ба 

ҳисоб рафта, омили муҳимтарини муносибатҳои байналхалқӣ дар қарни 

ҷорӣ гардидааст. [1-М; 4-М] 

2. Сиёсати об ҳамчун самти муҳимтарини сиёсати дохилӣ ва хориҷии 

кулли давлатҳо маҳсуб ёфта, мавзуи об дар рӯзномаи ҷаҳонӣ ҷойгоҳи 

махсус дошта, яке аз масъалаҳои муҳимтарини баррасишавандаи сатҳи 

олии сиёсӣ мебошад. [3-М; 10-М] 

3. Афкори сиёсӣ вобаста ба масъалаҳои гуногуни об дар давраҳои 

гуногуни таърихӣ ташаккул ёфта, дар қарни ҷорӣ он ба самти нави 

донишҳои сиёсӣ дар доираи илми сиёсатшиносӣ табдил ёфтааст. [1-М; 19-

М] 

4. «Сиёсати об» мафҳуми фаросоҳавӣ буда, паҳнои татбиқи он маҷмуи 

соҳаҳои ҳаёти ҷомеаро дар ҳамбастагӣ дар бар мегирад. [6-М; 1-М] 

5. Сиёсати об ҳамчун соҳаи нави донишҳои сиёсӣ дар ҳоли рушд қарор 

дошта, дар заминаи мураккабшавии масъалаҳои вобаста ба об дар 

муносибатҳои гуногунарсаи минтақавию ҷаҳонӣ таваҷҷуҳи доираи беш аз 

пеш васеи олимону пажуҳишгарон ва сиёсатмадоронро ҷалб намуда 

истодааст. [8-М; 16-М] 

6. Паҳлуҳои алоҳидаи сиёсати об – низоъҳои обӣ, дипломатияи об, 

аҳамияти байнидавлатии дарёҳои фаромарзӣ ва дарёҳои сарҳадӣ дар 

муносибатҳои байнидавлатӣ таҳқиқотҳои алоҳида ва васеи илмиро 

тақозо менамоянд. [11-М; 15-М] 

7. Таҳлили сиёсати об ва хусусиятҳои он дар сатҳҳои миллӣ, 

байнидавлатӣ ва минтақавии кишварҳои Осиёи Марказӣ нишон дод, ки 

баъди соҳибихтиёр гардидани давлатҳои шомили он бо таҳия ва 

тарҳрезии заминаҳои миллии институтсионалӣ ва ҳуқуқӣ сиёсати об ба 

самти муҳимтарини сиёсати давлатӣ дар Осиёи Марказӣ табдил меёбад. 

[14-М; 17-М] 

8. Кишварҳои минтақа ба давлатҳои гидродонор ва вобастаи обӣ ҷудо 

гардида, омили об ба таври табиӣ онҳоро ҳамбаста ва вобастаи якдигар 

намудааст, ки ногузир зарурати ҳамгироии байнидавлатӣ ва минтақавиро 

ба вуҷуд овардааст. [10-М; 22-М] 

9. Бо назардошти доштани ҳавзаи ягонаи обӣ ва вобастагии зиёди 

байнидавлатӣ дар самти пешбурди сиёсати об миёни кишварҳои минтақа 

талошҳои зиёд ҷиҳати ба роҳ мондани ҳамкориҳо дар соҳаи об дар сатҳи 

байнидавлатӣ ва минтақавӣ анҷом дода шудаанд ва дар минтақа унсурҳои 

таркибии шакли классикӣ ва муосири дипломатияи об ба таври назаррас 

ташаккул ёфтаанд. [3-М; 24-М] 

10. Дар ин баробар дар Осиёи Марказӣ институтҳои муосири 

пешбурди сиёсати об ва рӯзномаи ҷаҳонии об ба монанди ХБНА ва 

«Раванди оби Душанбе» ба вуҷуд омадаанд, ки фаъолияти амалии онҳо 

фароҷаҳонӣ гардида, дар ҳамгироӣ ва муколамаи ҷаҳонӣ дар соҳаи об ва 

гидроэкология аҳамияти арзишманд доранд. [10-М; 20-М] 

11. Аммо новобаста аз он то ҳанӯз дар сатҳи зарурӣ масъалаҳои 

вобаста ба об дар минтақа ҳалли худро пайдо накардаанд. Дар ин 

баробар, рушди босуръати демографӣ, афзоиш ёфтани талабот ба маводи 

озуқа, зиёд гардидани майдони кишт, рушди иқтисодию саноатӣ ва 

тағйирёбии иқлиму кам гардидани захираҳои об боиси беш аз пеш 

мураккаб гардидани масъалаҳои вобаста ба об дар минтақа гардида 

истодаанд. Ин ҳолат татбиқи натиқабахш ва самараноки меъёрҳо ва 

принсипҳои муқарраркардаи консепсияҳои муосири идоракунии 

захираҳои обро дар минтақа ҳам дар сатҳи миллӣ ва ҳам байнидавлатию 

минтақавӣ тақозо менамояд. [17-М; 18-М] 

12. Ҳамзамон маълум гардид, ки ҳамаи мушкилоти вобаста ба об, аз 

ҷумла камбудии об, ифлосшавии босуръати захираҳои об, нобаробар 

ҷойгиршавии захираҳои об, мушкилоти гидроэкологӣ, идоракунии 

байнидавлатӣ ва минтақавии ҳавзаҳои оби фаромарзӣ, сифат ва миқдори 

об, мушкилоти истифодаи байнисоҳавии об дар Осиёи Марказӣ ҷой 

дошта, ҳалли маҷмуии онҳо андешидани тадбирҳои дастаҷамъонаи 

минтақавӣ ва консептуалиро тақозо менамояд. [4-М; 29-М] 

13. Ҳолати пешбурди сиёсати об дар муносибатҳои байнидавлатии 

кишварҳои поёноб ва болооби минтақа дар давоми зиёда аз ду даҳсолаи 

аввали соҳибихтиёрии нишон дод, ки вобастагии зиёди байнидавлатӣ дар 

соҳаи об дар сурати заиф будани иродаи сиёсии яке аз ҷонибҳо метавонад 

ихтилофҳои байнидавлатӣ ва минтақавиро ба вуҷуд орад. Бо назардошти 

чунин таҷриба, дар пешбурди сиёсати об дар муносибатҳои байнидавлатӣ 

ва минтақавӣ иродаи қавии сиёсӣ бояд аз авлавиятҳои ҳусни ҳамҷаворӣ 

ва муносибатҳои ҳасана бошад. [1-М; 30-М]   

 

ТАВСИЯҲО ОИД БА ИСТИФОДАИ АМАЛИИ НАТИҶАҲОИ 

ТАҲҚИҚОТ 

Дар заминаи таҳлили анҷомёфта, тавсияву пешниҳодҳо ва баъзе нуқтаҳои 

муҳим дар сиёати минтақавӣ дар соҳаи об дар Осиёи Марказӣ ба таври зайл 

арзёбӣ карда мешавад: 

- иштироки фаъоли олимону мутахассисони кишварҳои минтақа дар 

таҳияи заминаҳои сиёсӣ ва меъёрии ҳуқуқии танзимкунандаи муносибатҳои 

байналмилалӣ дар соҳаи об таъмин карда шавад; 

- дар тамоми кишварҳои Осиёи Марказӣ пешрафт дар татбиқи ислоҳоти 

обу энергетикӣ мушоҳида шуда, таваҷҷуҳ ба муколамаи минтақавӣ афзоиш 

меёбад. Дар баробари ин, иқтидори сохторҳои минтақавӣ, ки барои ҳалли 

масъалаҳои ҳамкорӣ дар соҳаи об ваколатдор мебошанд, паст боқӣ монда, кор 

бо сабаби эътимоди маҳдуд байни ҷонибҳои манфиатдор мушкил мегардад. Ба 

таври васеъ, фазои геополитикии минтақавӣ ва миллӣ мусбат ва динамикӣ 

буда, имкони муколамаи нав ва таҳкими институтҳоро фароҳам меорад; 

- дар Осиёи Марказӣ зарурати идоракунии дарёҳои фаромарзӣ дар 

заминаи принсипҳои зерин мавҷуд аст:  

- идоракунии ҳавзавӣ – мавсимӣ;  

- идоракунии ҳавзавӣ – метеорологӣ.  

- Осиёи Маркзӣ дорои захираҳои оби маҳфуз дар хушкӣ буда, дар пайи 

раванди тағйирёбии иқлим он бо шиддат коҳиш ёфта истодааст. Ҳолати 

мазкур андешидани тадбирҳои дастаҷамъона ва муштараки ҷониби ҳамаи 

кишварҳои минтақаи Осиёи Марказиро ҷиҳати дарёфти роҳҳои натиҷабахши 

ҳифзи захираҳои об тақозо менамояд. Вақте ҳамаи кишварҳои минтақа, 

алалхусус, кишварҳои поёноб худро болои захираҳои об соҳибҳақ медонанд, 

пас бояд дар ҳифзи он низ масъулияти муштарак дошта бошанд. Имрӯз 

пиряхҳои Тоҷикистон, ки сарчашмаи асосии захираҳои оби минтақа мебошанд 

бо шиддат коҳиш ёфта истодаанд. Ҳолати мазкур боиси тадриҷан кам 

гардидани маҷрои оби дарёҳои фаромарзӣ гардида, амнияти обӣ ва дар пайи 

он амнияти сиёсию иқтисодӣ ва иҷтимоии минтақаро халадор месозад. Ҳолати 

мазкур кишварҳои минтақа, махсусан кишварҳои поёнобро водор месозад, ки 

маблағгузорӣ ва расонидани кумакҳои техникиро дар самти коҳиш додани 

раванди обшавии босуръати пиряхҳо ба кишварҳои болооб ба роҳ монда, онро 

ба маротиб зиёд намоянд. Ҳифзи захираҳои об шарти аввалиндараҷаи ҳифзи 

субот ва амният дар минтақаи Осиёи Марказӣ мебошад;  

- зарур аст кишварҳои минтақа дар мудирияти захираҳои обҳои 

минтақавӣ дар асоси усулҳои баробарҳуқуқӣ ва ҳамдигарфаҳмӣ барномаҳои 

мушаххаси минтақавиро роҳандозӣ намоянд; 

- таҳияи стратегияи мушаххаси минтақавии идоракунӣ ва истифодаи 

захираҳои оби дарёҳои фаромарзӣ бо назардошти принсипи соҳибихтиёрии 

ҳамаи давлатҳои Осиёи Марказӣ зарур мебошад. Новобаста аз он, ки имрӯз 

муносибатҳои обӣ дар минтақа дар ҳолати муътадил қарор доранд, дар пайи 

тағйирёбии иқлим ва кам шудани захираҳои об ин ҳолат доимӣ буда 

наметавонад. Илова бар ин, иродаи олии сиёсии роҳбарияти олии сиёсии 

имрӯзаи давлатҳои минтақаро на ҳар ҳукумати ояндаи кишварҳо дошта 

метавонанд. Аз ин рӯ, ҳоло, ки вазъият муътадил аст ва ҷонибҳо имкони доир 

ба ҳамаи мушкилоти мураккабтарин ба мувофиқа омаданро доранд, пас бояд 

санади меъёрию ҳуқуқӣ ва сиёсии танзимкунандаи фаъолият дар самти 

пешбурди сиёсати минтақавии обӣ бо инбати ояндаи наздику дур таҳия карда 

шавад;  

- таҳқиқи ҳамаҷонибаи мавзуи об нишон медиҳад, ки ягона сарвати 

табиие, ки арзиши ягонаи иқтисодии он то ҳанӯз дақиқ ва муайян нагардидааст 

ва молики мутлақу нисбиии он дар ҳавзаҳои фаромарзӣ эътироф нагардидааст 

об мебошад. Табиист, ки сарватҳои табиии дохили ҳар кишвар бойигарии 

миллии ҳамон давлат мебошанд. Аммо ин принсип нисбат ба захираҳои об то 

ҳанӯз татбиқ намегардад ва эътироф низ намешавад. Яке аз сабабҳои асосии 

ин ҳолат дар хусусиятҳои худи об зоҳир мегардад. Об ҳамеша дар ҳаракат аст 

ва ҳудудҳи маъмурӣ – сиёсиро эътироф намекунад ва ин боис мегардад, ки 

болои он ҳама давлатҳо ҳақгузорӣ кунанд. Дигар давлатҳое, ки дар ҳудуди 

онҳо обҳо сарчашма мегиранд, имкони пурра идора кардани онро надоранд. 

Комилан бастани садди роҳои дарёҳо метавонад оқибатҳои азими ҳолатҳои 

фавқулоддаро ба вуҷуд биёрад. Агар давлатҳои миллӣ имконияти пурра дар 

доираи сарҳадҳои маъмурӣ – сиёсии худ идора кардани захираҳои оби худро 

дошта бошанд ҳеҷ як давлати дигар наметавонад болои захираҳои оби онҳо 

ҳақгузорӣ кунад. Масъалаи дигар дар он аст, ки новобаста аз он, ки дарёҳои 

фаромарзӣ дар ҳудуди кадом давлат ташаккул меёбанд ва ба ҳудуди кадом 

давлат ҷорӣ мешаванд ва бештар онҳоро кадом давлат истифода менамояд 

онҳо масоҳати калони замини ҳудуди ин давлатҳоро фаро мегиранд. Агар 

истифодабарандаи асосии об давлатҳое бошанд, ки об тавассути ҳудуди онҳо 

мегузарад пас онҳо бояд барои давлатҳое, ки захираҳои об дар ҳудуди онҳо 

ташаккул меёбад ва масоҳати зиёди замини онҳоро фаро гирифта ба ҳудуди 

давлати истифодабаранда ҷорӣ мешавад ҷуброн пардохт созанд. Ва баръакс, 

агар истифодабарандаи асосии об давлатҳое бошанд, ки захираҳои об дар 

ҳудуди худи онҳо ташаккул меёбанд ва обро онҳо пурра истифода намуда, 

танҳо пасоб ва ё оби боқимонда ба ҳудуди давлати дигар гузашта ба нуқтаи 

охирини маҷрои худ равад, пас ин давлатҳо бояд ба давлатҳои поёние, ки 

партобашон ба ҳудуди онҳо мегузарад ҷуброн диҳанд. Масъалаи дигар дар он 

аст, ки табиат болои захираҳои об ҳақи худро дорад ва новобаста аз он, ки 

захираҳои об дар ҳудуди кадом давлат ташаккул меёбанд, ба ҳудуди кадом 

давлат ҷорӣ мешаванд ва истифодабарандаю истеъмолкунандаи асосии он ки 

мебошад табиат, экосистемаҳо ва тамоми мавҷудоти дигари табиии ҳавзаи 

дарёи фаромарзӣ болои оби он ҳақи худро доранд ва он бояд дахлнопазир 

бошад. Меъёрҳо ва принсипҳои болозикр дар муносибатҳои байнидавлатӣ ва 

минтақавии кишварҳои Осиёи Марказӣ дар соҳаи об бояд ба таври комил ба 

инобат гирифта шаванд ва он шарти асосии танзими оқилонаи муносибатҳои 

обӣ дар минтақа мебошад;  

- кишварҳои минтақа имкониятҳои кофии техникӣ ва технологию кадрӣ 

дар соҳаи бунёди инфрасохтори гидроэнергетикӣ доранд. Аммо то ҳанӯз ягон 

неругоҳи барқи обии муштарак бунёд насохтаанд. Ҳоло он, ки Тоҷикистон бо 

Федератсияи Россия, Ҷумҳурии Исломии Эрон ва дигар кишварҳо чунин 

корҳоро ба роҳ мондааст. Зарур аст, ки кишварҳои поёноби минтақа дар ин 

самт тадбирҳои амалӣ андешанд ва дар кишварҳои болооб неругоҳҳои барқи 

обии муштаракро бунёд созанд; 

- бунёди неругоҳҳои барқи обӣ дар кишварҳои болооб дар ҳама ҳолат ба 

нафъи кишварҳои поёноб низ мебошад. Тавассути бунёди иншоотҳои 

гидроэнергетикӣ ва обанборҳо дар давлатҳои сарчашмаи тавлидшавии 

захираҳои об раванди мавсимишавии дарёҳои миллӣ ва фаромарзӣ пешгирӣ 

карда шуда, суръати обшавии пиряхҳо ба маротиб коҳиш дода мешавад; 

- давлатҳои минтақа, алалхусус давлатҳои поёноб бояд бештар кӯшиши 

худро на барои идоракунии захираҳои об, балки барои идоракунии талабот ба 

об равона созанд;  

- татбиқи принсипҳои идоракунии ҳавзавии захираҳои об дар сатҳи 

дарёҳи фаромаҳаллӣ ба роҳ монда шавад ва дар ин замина вазъи экологӣ ва 

ҳолати муҳити зист дар сатҳи маҳалл беҳтар гардонида шавад; 

- тавре рақамҳои овардашуда маълум менамоянд, дар минтақаи Осиёи 

Марказӣ майдони зиёди заминҳои кишт, шумораи зиёди аҳолӣ, корхонаҳои 

азими саноатӣ ва меъёри аз ҳад баланди обистифодабарӣ ба кишварҳои поёноб 

рост меояд. Новобаста аз он, ки ин кишварҳо захираҳои оби худро надоранд 

ва қариб комилан аз захираҳои оби фаромарзӣ вобастаанд талабот ба об дар 

онҳо тамоюли рӯзафзунро касб намудааст. Ҳолати мазкур тақозо менамояд, ки 

кишварҳои номбурда барномаю стратегияҳои миллии худро дар самти 

танзими демографӣ, аграрӣ, саноатӣ бо назардошти имкониятҳои дастрасӣ ба 

захираҳои об таҳия ва татбиқ намоянд; 

- бо назардошти тағйирёбии иқлим ва обшавии босуръати пиряхҳо 

давлатҳои болооб бояд ба хотири ҳифзи пиряхҳо, ки сарчашмаи оби тамоми 

минтақа мебошанд обанборҳои зиёде дар баландкӯҳҳои наздик ба пиряхҳо 

бунёд созанд. Обанборҳо бояд бештар дар давлатҳои болооб сохта шаванд ва 

ин ҳолат боиси идоракунии боз ҳам хубтари захираҳои об гардида, 

пайомадҳои манфии тағйирёбии иқлимро коҳиш медиҳад; 

- дар сурати наандешидани чораҳои муассир ва идома пайдо кардани 

раванди тағйирёбии иқлим бо пайомадҳои манфии он - обшавии пиряхҳо ва 

камшавии захираҳои об оҳиста – оҳиста танҳо талаботи давлатҳои болообро 

қонеъ мегардонанд. Аз ин рӯ давлатҳои поёнооб бояд ҳарчи зудтару бештар ба 

технологияҳои каммасрафи истифодаи об дар ҳамаи соҳаҳо, махсусан соҳаи 

кишоварзӣ гузаранд; 

- давлатҳои поёноб ба давлатҳои болооб ба хотири ҳифзи захираҳои об ва 

идоракунии ҳамгироёнаи захираҳои об кумакҳои техникӣ ва молиявии доимӣ 

расонанд;  

- кишварҳои минтақа бояд ба андозаи оби аз ҳавзаҳои фаромарзӣ 

истифодашавандаашон дар ҳифзи сарчашмаҳои тавлиди онҳо – пиряхҳо саҳми 

молиявию техникӣ расонанд;  

- таҳлил нишон дод, ки кишварҳои минтақа, махсусан кишварҳои поёноб 

натанҳо меъёрҳои пешбининамудаи консепсияҳо ва санадҳои байналмилалиро 

дар соҳаи об риоя накардаанд, инчунин меъёрҳои муқарраркардаи 

конститутсияҳои худро низ дар соҳаи идоракунӣ ва истифодаи об риоя 

накардаанд ва ҷиҳати татбиқи амалии онҳо кӯшишҳои зарурӣ ба анҷом 

расонида нашудааст. Дар конститутсияҳои ҳамаи кишварҳои минтақа об, 

захираҳои об ва ҳифзи муҳити зист мақоми хоса доранд ва бояд ҳамчун меъёри 

конститутсионӣ ва арзиши олии ҳуқуқидошта бевосита дар амал татбиқ 

мешуданд. Бо назардошти ин, кишварҳои минтақа, махсусан кишварҳои 

поёнобро зарур аст, ки меъёрҳои дар конститутсияҳои худ пешбининамударо 

дар соҳаи об дар амал татбиқ созанд;  

- комиссияи байнидавлатӣ ва минтақавӣ оид ба ҳамоҳангсозӣ ва 

конвергенсияи қонунгузории миллии давлатҳои минтақа дар соҳаи об зарур 

буда, ба ҳам мутобиқсозии меъёрҳо ва принсипҳои қонунгузории миллии 

кишварҳои минтақа метавонад ихтилофҳо ва низоъҳоро дар соҳаи об дар 

Осиёи Марказӣ пешгирӣ намояд; 

- бо назардошти мавҷудияти заминаҳои муосири институтсионалӣ ва 

сиёсию ҳуқуқии пешбурди масъалаҳои об дар муносибатҳои байнидавлатии 

кишварҳои Осиёи Марказӣ зарур аст, ки фаъолияти ХБНА ва «Раванди оби 

Душанбе» дар самти пешбурди ҳам шакли классикӣ ва ҳам муосири 

дипломатияи об ҳамоҳанг карда шаванд ва «Раванди оби Душанбе» ҳамчун 

институти доимоамалкунандаи пешбурди муколамаи об аз ҷониби ХБНА 

маблағгузорӣ карда шавад ва дар ин баробар зерсохторҳои минтақавии он 

таъсис дода шаванд; 

- дар доираи «Раванди оби Душанбе» натанҳо чорабиниҳои сатҳи 

байналмилалӣ, инчунин чорабиниҳои мақсадноки минтақавии фарогири 

мушкилоти об ва гидроэкологии хоси Осиёи Марказӣ бо маблағгузории 

бевоситаи ХБНА баргузор карда шаванд ва раванди ҳамгироии минтақавӣ дар 

доираи «Раванди оби Душанбе» таҳким бахшида шавад; 

- масоили гидрополитикӣ ҳарчи зиёдтар дар доираи зинаҳои гуногуни 

таҳсилот ба ҷомеа омӯзонида шавад.  

